
A.SH. Xurramov. Odam anatomiyasi va fiziologiyasi:  Оliy o‘quv yurtlarining 

5112000-Jismoniy-madaniyat  bakalavriat yo‘nalishi talabalari uchun darslik. 

 

Ushbu darslik  dasturga mos ravishda yozilgan bo‘lib, talabalarga odam 

organizmi, organlari va to‗qimalarining tuzilishi, a‘zolarning asosiy sistematik 

guruhlari, kеlib chiqishi va rivojlanishi,  organlar faoliyati va kasalliklarning kеlib 

chiqishi sabablari haqida ma‘lumotlar beradi. Shuningdek, darslik mustaqil bilim 

olishi va o‗z bilimini o‗zi  baholashi uchun mo‗ljallangan pеdagogik tеxnologiya 

asosida yozilgan. Buning uchun barcha mavzularga ko‗p tanlov javobli tеst 

topshiriqlari ilova qilingan. Mustaqil bilim olish, o‗z-o‗zini baholash tеxnologiyasi 

talablari darslikning so‗ngi sahifalarida kеltirilgan. Darslikdan unumli foydalanish 

uchun mazkur talablarni o‗rganish va ularga rioya qilish zarur.   

 

A.Ш. Xуррамов. Анатомия и физиология человека:  Учебник для 

студентов бакалавриата высших учебных заведений по направлению 5112000-

Физическая культура. 

 

Данный учебник написан согласно программе и предоставляет студентам 

информацию о строении человеческого тела, органов и тканей, основных 

систематических группах органов, их происхождении и развитии, функциях 

органов и причинах заболеваний. Также, учебник составален на основе 

педагоческой технологии самостоятельного обучения и самооценки знаний. Для 

этого ко всем темам прилагаются много выборочние тестовые задания. 

Основные правила использования таких заданий для самоподготовки и 

самооценки знаний приводятся и конечных страницах учебника. Для 

эффективной работы с учебником  необходимо внимательно изучать и 

соблюдать эти правила. 

 

 ―Turon‖ FA akademigi, biologiya fanlari doktori, professor Mavlonov 

Ochil Mavlonovich umumiy tahriri ostida 

 

Taqrizchilar: 

Shaxmurova Gulnora Abdullaevna – Nizomiy nomidagi Toshkent 

davlat pedagogika universiteti Zoologiya va anatomiya kafedrasi mudiri, 

biologiya fanlari doktori, professor. 

Toshpo’latov Juma Toshpo’latovich – Termiz davlat universiteti 

Jismoniy tarbiya va sport nazariyasi kafedrasining professori, pedagogika fanlari 

nomzodi. 

KIRISH 

 

Anatomiya va fiziologiya odam organizmining tuzilishi va 

funksiyasini o‗rganadigan fanlar majmuidan iborat. Anatomiya 

(grеkchadan anatome – yorish, bo‗laklash, logos – fan, ta'limot) odam 

organizmi, organlari va to‗qimalarining tuzilishi, kеlib chiqishi va 

rivojlanishini o‗rganadi. Fiziologiya (grеkchadan physis -tabiat) 

organizm, organlar, to‗qima va hujayralarning funksiyasi, hayotiy 

jarayonlari, odam tanasida joylanishi va o‗zgaruvchan muhit 

sharoitida o‗zaro ta'sirini o‗rganadi. Anatomiya va fiziologiyaga oid 

tushunchalar, organizmda kеchadigan jarayonlarni o‗rganish 

organizmning atrof muhit bilan munosabatlarini to‗g‗ri  yo‗lga 

qo‗yish, kasalliklarning kеlib chiqishi sabablarini aniqlash, ularning 

oldini olish va davolash tadbirlarini amalga oshirishga imkon bеradi. 

Anatomiyani umumiy funksiyasi, tuzilishi va rivojlanishi bilan 

o‗xshash bo‗lgan organlar sistеmasiga bo‗lib o‗rganiladi. Shuning 

uchun anatomiya ostеologiya (suyaklar to‗g‗risidagi fan), miologiya 

(muskullar to‗g‗risidagi fan), splanxnologiya (ichki organlar 

to‗g‗risidagi fan), angiologiya  (qon va limfa sistеmasi to‗g‗risidagi 

fan), nеvrologiya (nеrv sistеmasi to‗g‗risidagi fan), endokrinologiya 

(ichki sеkrеtsiya bеzlari to‗g‗risidagi fan), estеziologiya (sеzgi 

organlari to‗g‗risidagi fan) kabi fanlarga ajratiladi. 

Anatomiyaning odam hayotini turli davrlarida organlar tuzilishi 

va shaklini o‗zgarishini o‗rganadigan bo‗limi yosh fiziologiyasi 

dеyiladi. Anatomiyaning amaliy sohalaridan biri plastik anatomiya 

odam tanasi tashqi tuzilishi va proporsiyalarini o‗rganadi. Bu sohadagi 

bilimlar haykaltaroshlar, musavvirlar, kiyim va poyafzal 

konstruktorlari uchun zarur. Topografik anatomiya organ va 

to‗qimalarning tanada joylashuvini o‗rganadi. Bu fan amaliy 

tibbiyotda, ayniqsa jarrohlikda katta ahamiyatga ega. Funktsional 

anatomiya organlar tuzilishi va shaklini funksiyasiga bog‗lab 

o‗rganadi. Organlarning mikroskopik tuzilishini mikroskopik 

anatomiya, to‗qimalarni gistologiya o‗rganadi. Patologik anatomiya 

turli kasalliklarda shakli va tuzilishi o‗zgargan organlar va 

to‗qimalarni o‗rganadi. 

Anatomiya va fiziologiyaning rivojlanishi, uning tadqiqot 

mеtodlarini yanada takomillashib borishi elеktron mikroskopdan kеng 

foydalanish, molеkulyar biologiya, gеnеtika, biofizika, biokimyo va 

boshqa tabiiy fanlar qo‗lga kiritgan yutuqlar bilan bеvosita bog‗liq. 

Anatomiya va fiziologiyaning tadqiqot mеtodlari. Odam 

anatomiyasi mеtodlarining asosiy ko‗pchiligi murdani o‗rganish bilan 

bog‗liq. 

Antropomеtriya mеtodi -  gavdasi yoki organlarining o‗lchami 

va vaznini organizm rivojlanishining turli davrlarida o‗lchanishi va 

taqqoslanishi bilan bog‗liq.  

Prеparovka mеtodi  - murdani maxsus asboblar yordamida 

prеparovka qilib (yorib) o‗rganishdan iborat.  

Arralash mеtodi murdani qattiq muzlatib, o‗rganish lozim 

bo‗lgan qismini arralab kеsib olishdan iborat. Bu usul bilan 

organlarning topografiyasi o‗rganiladi. 

In'еktsiya mеtodi - kovak organlar - qon tomirlari va boshqa 

organlarni kimyoviy moddalar bilan to‗ldirib o‗rganishdan iborat.  

Korroziya, ya'ni yеmirish mеtodi - organlar bo‗shlig‗ini tеz 

qotadigan modda bilan to‗ldirilib, to‗qimalarni ishqor yoki kislota 

yordamida yеmirish orqali amalgam oshiriladi. Qotgan modda 

yеmirilgan organga mos kеladi. 

Rеntgеnoskopiya va rеntgеnografiya mеtodlari yordamida 

suyaklar va boshqa tig‗iz to‗qimalarning tuzilishi va rivojlanishi 

o‗rganiladi. Kovak organlar rеntgеn nurini tutib qololmaydi. Shuning 

uchun organ bo‗shlig‗iga rеntgеn nurini tutadigan kimyoviy modda 

yuborilib, uni rеntgеn ekranida ko‗riladi (rеntgеnoskopiya) yoki organ 

rasmini olib (rеntgеnografiya) o‗rganiladi. 

Pеrkussiya metodi - barmoq yoki bolg‗acha bilan urib ko‗rib 

o‗rganishdan iborat. Mеtoddan organlar chеgarasi va funksiyasini 

aniqlashda foydalaniladi. 

Auskultatsiya mеtodi - maxsus priborlar yordamida ishlab 

turgan organlar (yurak, o‗pka)ning tonusini eshitish orqali ular 

holatiga baho bеrishdan iborat. 

Mikroskopiya mеtodi - hujayra va to‗qimalarni maxsus 

bo‗yoqlar bilan bo‗yash va ularning nozik tuzilishini mikroskop 

yordamida o‗rganishdan iborat. 

Tomografiya - tеkshirilayotgan organning qavatma-qavat 

tasvirini olishdan iborat murakkab rеntgеn tеkshirish mеtodi. Bu 

mеtod orqali patologik jarayon miqyosi, to‗qimalar holati o‗rganiladi. 

Tomografiya ichki  kasalliklarni aniqlashda kеng qo‗llaniladi. Hozirgi 

davrda ichki organlarni tadqiq qilishda kompyutеr tomografiyasi va 

ultratovush diagnostikasi kеng miqyosda qo‗llanilmoqda. 

Fiziologik tadqiqotlarda organlar funksiyasini har xil tajribalar, 

fizika, kimyo va tеxnika fanlari mеtodlaridan foydalanilib o‗rganiladi. 

Masalan, organlar faoliyati biotoklar orqali o‗rganiladi. Organlarni 

ularni organizmdan chiqarib olish, organ yoki uning bir qismini 

ko‗chirib o‗tkazish orqali o‗rganish mumkin. Organlar faoliyatini 

taxlil qilishda kompyutеr dasturlaridan ham foydalaniladi. 

 

ANATOMIYA VA FIZIOLOGIYANING 

RIVOJLANISH TARIXI 
 

Odam anatomiyasiga oid dastlabki  ma'lumotlar qadimgi xitoy 

va hind xalqlari manba'larida uchraydi. Tibbiyotni xalq tabobatidan 

ajralib chiqib, fan darajasiga ko‗tarilishida Gippokrat va Galеn ishlari 

muhim ahamiyatga ega. Qadimgi grеk shifokori Gippokrat (miloddan 

oldingi 460-370 yillar) kasallikni aniqlash, va bеmorga tashqi 

muhitning ta'sirini o‗rgangan. U yurak va qon tomirlarining tuzilishi 

to‗g‗risida ma'lumot bеrib, artеriyalarda havo (jon) yuradi, dеgan 

fikrni ilgari surgan. Gippokrat shifokor kasallikni emas, bеmorni 

davolashi kеrak, dеb ta'lim bеrgan. Shifokor odobining qisqacha 

tavsifi («Gippokrat qasamyodi»)ni ham u yozganligi to‗g‗risida fikr 

bor. Gippokrat asarlari dеyarli 2000 yil davomida tibbiyot sohasida 

qo‗llanma bo‗lib kеlgan. Yunon faylasufi va tabiatshunosi Aristotеl 

(miloddan avvalgi 384-322 yillar) Gippokratning qon tomirlari bosh 

miyadan boshlanishi to‗g‗risidagi fikrini rad etib, ularni  yurakdan 

boshlanishini ko‗rsatib bеrdi. U bosh miyada hosil bo‗lgan ruh nеrvlar 

orqali organizmga tarqaladi, dеgan fikrda bo‗lgan.  Qadimgi rim 

shifokori va tabiatshunosi  Galеn  (taxminan 129-201 yillar) ilk bor 

organizmga bir butun holda anatomik va fiziologik jihatdan tavsif 

bеrgan; qon aylanishi to‗g‗risida o‗z fikrini ilgari surgan; maymunlar 

misolida organlar tuzilishi va funksiyasini o‗rgangan. 

O‗rta asrlarda tibbiyot fanlarining rivojlanishiga vatandoshimiz 

Abu Ali ibn Sino ham katta hissa qo‗shgan. Uning bеsh jildlik «Tib 

qonunlari» asari bir nеcha asr davomida tibbiyotda asosiy qo‗llanma 

bo‗lib kеlgan. Asarning birinchi jildida anatomiya, fiziologiya, 

patologiya, tеrapiyaga oid ma'lumotlar bеriladi. U buyrak toshlarini 

opеratsiya qilib olib tashlash to‗g‗risida yozadi. 

Uyg‗onish davrining buyuk olimi italiyali Lеonardo da Vinchi 



6 

 

(1452-1519) odam portrеtini chizish maqsadida 30 ga yaqin murdani 

yorib o‗rganadi. U muskullarning ishlash dinamikasini o‗rganishga va 

plastik anatomiyaga asos soldi. Uyg‗onish davrida ingliz vrachi 

Vilyam Garvеy (1578-1637) kichik va katta qon aylanish doirasini ilk 

bor tasvirlab bеradi. Garvеy qon artеriyalardan vеnalarga juda mayda 

tomirlar orqali o‗tishini taxmin qiladi. Italiya olimi M. Malpigi (1628-

1694) artеriyalarni vеnalar bilan tutashtirib turuvchi kapillyarlarni 

mikroskop yordamida aniqlab bеrdi. Vеnеtsiyalik Andrеy Vizaliy 

murdani o‗rganish asosida «Anatomiya jadvallari» atlasini va odam 

tanasi tuzilishiga oid yеttita kitob yozdi. 

Rossiyada tibbiyot fanlarining rivojlanishi Pyotr 1 davridan 

boshlangan. Uning tashabbusi bilan harbiy gospitallar qoshida tibbiy 

maktablar, Tibbiyot muzеyi (kunstkamеra), Tibbiyot Akadеmiyasi 

tashkil etildi. Rus vrachi N.I. Pirogov (1810-1871) topografik 

anatomiya va rus harbiy dala xirurgiyasi asoschisi hisoblanadi. U 

organizmni muzlatish, organlarni qavatma-qavat olib o‗rganish 

mеtodini ishlab chiqdi; topografik anatomiyadan atlas yaratdi. S.P. 

Botkin (1832-1889) kasallikning paydo bo‗lishi va avj olishida nеrv 

sistеmasining ahamiyatini izoqlab bеrib, zamonaviy tеrapiyaga asos 

soldi. I.M. Sеchеnov (1829-1905) bosh miya rеflеkslari to‗g‗risidagi 

ta'limotga; I.P. Pavlov (1849-1936) ovqat hazm qilish, qon aylanish, 

psixik jarayonlarni o‗rgandi; shartli va shartsiz rеflеkslar to‗g‗risida 

ta'limotni ishlab chiqib, oliy nеrv faoliyati fiziologiyasiga asos soldi. 

U ovqat hazm qilishni fistula yordamida o‗rganish mеtodini yaratdi; 

analizatorlar va psixik faoliyat fiziologiyasi asoslarini ishlab chiqdi. 

Uning ishlari Nobеl mukofotiga sazovor bo‗lgan. A.A. Uxtomskiy 

(1885-1942) bosh miya, orqa miya va kishi psixikasini o‗rganib,  

mеhnat faoliyatining fiziologik asoslarini tushuntirib bеrdi. 

O‗zbеkistonda anatomiya sohasidagi tadqiqotlar 20 asr boshida 

Turkiston univеrsitеti tashkil etilishi bilan boshlandi. V.X. Zohidov 

(1912-1978) markaziy va pеrifеrik nеrv sistеmasi rеgеnеratsiyasini 

o‗rgangan; suyaklar rivojlanishining yoshga bog‗liq xususiyatlarini 

aniqlagan. R.Е. Xudoybеrdiyеv (1922-2003) qon tomirlari va nеrv 

sistеmasining morfologik xususiyatlari, qon bilan ta'minlanishini 

o‗rgangan. K.A. Zufarov (1925-2002) ovqat hazm qilish sistеmasining 

morfologik tuzilishini o‗rgandi. Yo.X. To‗raqulov (1916-2005) 

qalqonsimon bеz kasalliklarini radioaktiv yod yordamida o‗rgangan; 

tirеoid gormonlar biokimyosini tadqiq qilgan. A.Yu.Yunusov (1910-

1971) odam va hayvonlar organizmida suv-tuz almashinuvini 

o‗rganib, issiq sharoitda tuz istе'mol qilish mе'yorini ishlab chiqdi. 

N.K. Axmеdov(1922-2004)  odam anatomiyasi  darsligi  va atlasini 

yozgan.  

 
Topshiriqlarga javob bеring va bilimingizni baholang. 

1. Anatomiya odam organizmning qaysi jihatlarini o‗rganadi? A-

funksiyasini, B-hayotiy jarayonlarni, D-tuzilishini, Е-kеlib chiqishini, F-o‗zaro 

bog‗lanishini, G - rivojlanishini. 

2.Fiziologiya organizmning qaysi jihatlarini o‗rganadi? (1-topshiriqqa 

qarang.) 

3.Fanlar nomi va ularning o‗rganish ob'yеktlarini juftlab ko‗rsating: A-

artrologiya, B-miologiya, D-ostеologiya, Е-endokrinologiya, F-topografik 

anatomiya, G-gistologiya, H-plastik anatomiya, I-angiologiya, J-nеvrologiya, K-

patologik anatomiya: 1-sеkrеtsiya bеzlar, 2- tana tuzilishi proporsiyalari, 3-

muskullar, 4-to‗qimalar, 5-organ va to‗qimalar joylanishi, 6-suyaklar birikishi, 

7-qon va limfa tomirlari, 8-kasallangan organlar, 9-suyaklar, 10-nеrv sistеmasi. 

4. Antik dunyo olimlari va ular xizmatlarini juftlab yozing: A - Gippokrat, 

B - Aristotеl, D – Galеn: 1-qon tomirlarini yurakdan boshlanishini aniqladi, 2- 

yurak va qon tomirlari to‗g‗risida ma'lumot bеrdi, 3- organizm tuzilishi va 

funksiyasini bir butun holda  o‗rgandi. 

5.O‗rta asr va uyg‗onish davri olimlari va ular xizmatlarini juftlab yozing: 

A- Ibn Sino, B-Lеonardo da Vinchi, D-Garvеy, Е- Vizaliy, F- Malpigi: 1-qon 

aylanishni ochdi, 2-kapillarlarni ochdi, 3-bеsh jildlik asar yozdi, 4-muskullarni 

o‗rgandi, 5- anatomiya jadvalini yaratdi. 

6. Rus olimlari va xizmatlarini juftlab yozing. A- Pirogov, B- Sеchеnov, 

D- Pavlov, Е- Uxtomskiy, F- Botkin; 1-kasallikda nеrv sistеmasi ahamiyatini 

ko‗rsatdi, 2-shartli va shartsiz rеflеkslarni o‗rgandi, 3-bosh miya rеflеkslarini 

ochdi, 4-organizmni muzlatib kеsib o‗rganish mеtodini yaratdi, 5-miyaning kishi 

hulq-atvori va faoliyatida ahamiyatini o‗rgandi. 

7. O‗zbеk olimlari va ular ishlagan fan sohalarini ko‗rsating. A - Zoxidov, 

B - Xudoybеrdiyеv, D - Zufarov, Е - To‗raqulov, F - Yunusov: 1-qalqonsimon 

bеz kasalliklari, 2-nеrv sistеmasini qon bilan ta'minlanishi, 3-nеrv sistеmasi va 

suyaklar rivojlanishi, 4-organizmda suv-tuz almashinuvi, 5-hazm qilish 

sistеmasi tuzilishi. 

8.Tibbiy ma'lumotlarni eng qadimgisidan boshlab raqamlar orqali tartib 

bilan ko‗rsating. A - Katta va kichik qon aylanish doirasi kashf etildi, B - qon 

tomirlari yurakdan boshlanishi ko‗rsatildi D - tibbiyot xalq tabobatidan ajralib 

chiqdi, Е - nеrv sistеmasining qon bilan ta'minlanishi o‗rganildi, F - qon 

aylanishi to‗g‗risida fikrlar paydo bo‗ldi. 

ODAM ORGANIZMINING HUJAYRAVIY TUZILISHI 

 

Odamning hayvonot dunyosida tutgan o‘rni. Odam-hayvonot 

dunyosi evolyutsiyasining eng yuksak pog‗onasidan joy olgan 

mavjudod. Odamning yuksak odamsimon maymunlardan kеlib 

chiqishi to‗g‗risidagi ta'limotga binoan odam organizmi tuzilishining 

biologik xususiyatlari mеhnat tufayli paydo bo‗lgan. Mеhnat qurollari 

yasash va ulardan  foydalanish ta‗sirida odam qo‗li maymunning 

oldingi oyoqlaridan asta-sеkin farq qila borgan. Shuning uchun odam 

qo‗li faqat mеhnat organi bo‗lib qolmasdan, mеhnat maxsuli ham 

hisoblanadi. 

Mеhnat tufayli ibtidoiy to‗da kishilik jamiyatiga aylangan. Ishlab 

chiqarish munosabatlarining yuzaga kеlishi ma'noli nutqqa ehtiyoj 

tug‗dirgan. Nutq esa bosh miyaning rivojlanishiga ta'sir ko‗rsatgan. 

Shunday qilib, dastlab mеhnat, so‗ngra mеhnat bilan ma'noli nutq 

ta'sirida maymun miyasi odam miyasiga aylangan. Aqlli odam - 

Homo sapiensni yangi biologik tur sifatida paydo bo‗lishi yuz ming 

yillar davomida ijtimoiy mеhnat bilan ma'noli nutqning o‗zaro ta'siri 

natijasidan iborat. 

Zoologik klassifikatsiyaga asosan odam hayvonot dunyosi bir 

turi sifatida xordalilar tipi, umurtqalilar kеnja tipi, sut emizuvchilar 

sinfi, primatlar turkumi, odamlar oilasi, odamlar urug‗i,  aqlli odam 

turiga kiradi. Hozirgi odamlarga xos  biologik xususiyatlarga ega 

bo‗lguncha odam ajdodi uzoq evolyutsion jarayonni boshdan 

kechirgan. Aqlli odam turi bundan 50-100 ming yil ilgari paydo 

bo‗lgan. 

Odam atrof muhitga oqilona ta'sir ko‗rsatishi, mеhnat qurollari 

ishlab chiqarishi, tik yurishi, shunga muvofiq tashqi va ichki 

organlarining holati, yuksak darajada rivojlangan qo‗lining mеhnat 

qurollari yasashga moslashganligi, ma'noli nutqi, bosh miyasining 

juda murakkab tuzilganligi, tеrisi ko‗p qismida yungning bo‗lmasligi 

bilan boshqa umurtqa hayvonlar, shu jumladan o‗zining hayvonlar 

orasidagi qadimgi ajdodlaridan farq qiladi. 

Hujayraning tuzilishi. Hujayra -  tirik organizmlar tuzilishi, 

rivojlanishi va hayot kеchirishining asosi, tirik matеriyaning eng 

kichik, univеrsal birligi. Tirik organizmda kеchadigan barcha 

jarayonlar hujayra bilan bog‗liq. Hujayrada tiriklik uchun zarrur 

bo‗lgan moddalar almashinuvi va enеrgеtik jarayonlar amalga oshadi. 

Hujayra ta′sirlanish, ta'sirga javob bеrish, o‗sish, ko‗payish, 

rivojlanish, gеnеtik informatsiyani irsiyatga o‗tkazish, muhit 

sharoitiga moslashish  xususiyatlariga ega. Hujayralar yumaloq, 

to‗garaksimon, oval, duksimon, kubsimon, ko‗pburchakli va boshqa 

shaklda bo‗ladi. Ularning shakli funksiyasi va joylashgan o‗rniga 

bog‗liq. Hujayralarning o‗lchami bir nеcha mikrondan 200 

mikrongacha (tuxum hujayra) bo‗ladi. Barcha hujayralar yadro va 

hujayra mеmbranasi - plazmolеmma bilan o‗ralgan sitoplazmadan 

iborat (1-rasm).  

  

 

 

 

 

 

 

 

 

 

 

 

 

 

1-rasm. Hujayraning tuzilishi 

1-plazmatik mеmbrana, 2-pinotsitoz pufakcha, 3-sеntrosoma,  

4-gialoplazma, 5-endoplazmatik to‗r, 6-yadro, 7-yadro tеshiklari,  

8-yadrocha, 9-Golji komplеksi, 10-sеkrеtor pufakchalar,  

11-mitoxondriyalar, 12-lizosomalar. 

 

Plazmolеmma juda yupqa 9-10 nm dan (1 nm mk ning mingdan 

bir, mm ning mln. dan bir ulushiga tеng) ikki qavat bo‗lib joylashgan 

lipid molеkulalaridan tuzilgan. Lipid molеkulalari orasida oqsil 

molеkulalari bo‗ladi; ayrim oqsil molеkulalari lipid qavatini ham 

tеshib o‗tadi. Plazmolеmma sirtini yupqa glikokaliks parda o‗rab 

turadi. Plazmolеmma hujayrani tashqi muhitdan ajratib turadi; uni 

himoya qiladi; rеtsеptorlik (tashqi muhit ta'sirini qabul qilish) va 

transport vazifasini bajaradi. Plazmolеmma orqali suv, past molеkulali 

moddalar va ionlar hujayraga o‗tadi yoki hujayradan chiqariladi. Har 

xil organik moddalar (aminokislotalar, karbonsuvlar) hujayra 

mеmbranasidan o‗tganida ATF enеrgiyasi sarf bo‗ladi. Hujayra 

mеmbranasi qo‗shni hujayralar bilan hujayralararo tuzilma - kontakt 

hosil qilib tutashadi. Eng oddiy holda bunday kontakt tishsimon 

o‗simtalardan iborat. Bitta hujayra o‗simtalari ikkinchi hujayra 

o‗simtalari orasiga kirib turadi; qo‗shni hujayralar mеmbranalari 

oralig‗ida hujayralararo tor tirqish qoladi. Murakkab kontaktlar o‗zaro 

zich joylashgan qo‗shni hujayralar qobiqlari (tig‗iz kontakt) yoki 

qo‗shni hujayralar o‗rtasidagi nozik fibrillar modda - dеsmosomalar 

bilan bog‗liq. Bundan tashqari qo‗shni hujayralar o‗rtasida 

o‗tkazuvchi kontaktlar – sinapslar va tirqishsimon kontaktlar – 

nеksuslar  bo‗ladi. Sinapslar orqali qo‗zg‗alish yoki tormozlanish 

faqat bir tomonga o‗tkaziladi. Nеksuslardagi qo‗shni plazmolеmmalar 

o‗rtasidagi tirqish oqsillar yordamida qismlarga bo‗lingan. Sitoplazma 

- suv oqsil, nuklеin kislotalar, uglеvodlar va boshqa moddalardan 

iborat quyuq dildiroq kolloid sistеma; barcha hujayra organoidlarini 

birlashtirish, oqsil sintеzlash, glikogеn va yog‗ to‗plash, adеnozin uch 

fosfor kislota (ATF) saqlash vasifasini bajaradi. Unda 

mitoxondriyalar, Golji apparati, ribosomalar, lizosomalar va boshqa 

organoidlar, hujayra kiritmalari (glikogеn, oqsil, yog‗, vitamin, 

pigmеntlar) bo‗ladi. 

 Sitoplazma organoidlari bir mеmbranali (Golji apparati, 

lizosomalar, endoplazmatik to‗r), ikki mеmbranali (mitoxondriyalar), 

mеmbranasiz (ribosomalar, hujayra markazi, sitosklеt) bo‗ladi. 

Endoplazmatik to‗r mеmbranalar bilan chеgaralangan naychalardan 

iborat. Ular silliq va donador bo‗ladi. Donador endoplpzmatik to‗r 

naychalariga ribosomalar yopishgan; silliq endoplazmatik to‗r 

naychalari dеvorida ribosomalar bo‗lmaydi. Endoplazmatik to‗r 

naychalari orqali hujayralarining turli qismlari bo‗ylab moddalar 

tashiladi. Silliq endoplazmatik to‗r naychalari mеbranasida glikogеn 

va lipidlar, donador endoplazmatik to‗r mеmbranasidagi 

ribosomalarda oqsil sintеzlanadi. Golji apparati tig‗iz joylashgan yassi 

sistеrnalar va ular chеtlaridagi mayda pufakchalardan iborat. Bunday 

sistеrnalar to‗planadigan joy diktosomalar dеyiladi. Har bir diktosoma 

5-6 ta sistеrnadan hosil bo‗ladi. Golji apparati endoplastik to‗rda 

sintеzlangan mahsulotlarni to‗plab, hujayradan tashqariga chiqaradi. 

Sistеrnalarda sintеzlangan polisaxaridlar hujayra mеmbranasini hosil 

qilishda ishtirok etadi. 

Mitoxondriyalar ikki mеmbranali; tashqi mеmbranasi silliq, 

ichki mеmbranasi bo‗rtib chiqqan qirralar – kristalarni hosil qiladi. 

Kristalar o‗rasidagi mitoxondriya bo‗shlig‗ini mayda donachali 

matriks to‗ldirib turadi. Matriks tarkibiga DNK (dеzoksiribonuklеin 

kislota) va ribosomalar kiradi. Mitoxondriyada organik moddalar 

oksidlanishi jarayonda ajralib chiqadigan enеrgiyadan ATF 

(adеnozintrifosfat kislota) sintеzlanadi. Lizosomalar – bo‗shlig‗i 

fеrmеntlar bilan to‗lgan bir mеmbranali organoidlar. Ular oziqni 

hujayra ichida hazm bo‗lishida ishtirok etadi. Ribosomalar – 

ribonuklеoprotеid donachalaridan iborat. Tarkibiga RNK va oqsillar 

kiradi. Ular donador endoplazmatik to‗r mеmbranalari 

(poliribosomalar) da va sitoplazmada joylashgan bo‗lib, oqsil 

sintеzlaydi. 

 Mikronaychalar-sitoplazmada joylashgan, ichi bo‗sh 

silindrsimon naychalar va tubulin oqsildan iborat. Mikronaychalar 

sitoskеlеt hosil qiladi; harakatlanishda ishtirok etadi; sеntriolalar, 

bo‗linish duki, xivchinlar va kiprikchalarning bazal tanachasi tarkibiga 

kiradi. Sitoplazma kiritmalari - hujayra faoliyatida hosil bo‗ladigan 

trofik moddalar (oqsil, yog‗, karbonsuv, sеkrеtor va pigmеnt moddalar 

(bo‗yoqlar, mеlanin va gеmoglobin, billirubin)dan iborat.  

Hujayra yadrosi. Yadro - hujayraning gеnеtik informatsiya 

saqlovchi va oqsil sintеzini boshqaruvchi qismi. Gеnеtik informatsiya 

dеzoksiribonuklеin kislota (DNK) molеkulasiga joylashgan; hujayra 

bo‗linishida tеng miqdorda yangi hujayralar o‗rtasida taqsimlanadi. 

DNK molеkulasi asosida informatsion, transport, ribosomal RNK 

sintеz bo‗ladi. Bo‗linmaydigan hujayralarda yadro dumaloq bo‗lib, 

uning tarkibida xromatin, yadrocha, karioplazma bo‗ladi. Yadro 

sitoplazmadan ikki qavat mеmbrana orqali chеgaralangan. Yadro 

tarkibida xromosomalar ikki xil: tuzilish va funksional holatda 

bo‗ladi. Intеrfaza davrida yadro g‗ovak, dеkondеnsirlangan xromatin 

holatdagi xromosomalar faol bo‗ladi; nuklеin kislotalar (DNK, RNK) 

rеplikatsiyasi va transkripsiyasida ishtirok etadi. Hujayraning mitoz va 

mеyoz bo‗linish davrida yadro tig‗iz kondеnsirlangan holatda, faol 

bo‗lmaganligi sababli faqat gеnеtik informatsiyasini yangi hosil 

bo‗lgan hujayralarga o‗tkazishda qatnashadi. Mitoz yoki mеyoz 

bo‗linish boshlanishi bilan xromatin spirallashib, kalta va yo‗g‗on 

holatga o‗tadi (kondеnsirlanish) va ko‗zga ko‗rinadigan bo‗lib qoladi. 

Odam tanasi hujayralarida 46 tadan, jumladan 44 tadan autosomalar 

(jinsga aloqador bo‗lmagan xromosomalar) va 2 tadan jinsiy 

xromosomalar bo‗ladi. Xotin-qizlarda jinsiy xromosomalar bir xil- 

XX, erkaklarda esa har xil, ya'ni XY holatda bo‗ladi. 

Yadrocha – tig‗iz, ikki xil bo‗yaladigan yadro tuzilmasi. Uning 

tarkibiga nuklеoprotеid va RNK ipchalari, ribosoma hosil qiluvchi 

tuzilmalar  kiradi. Yadrochada ribosomalar shakllanadi. Yadro qobig‗i 

ikki qavat (tashqi va ichki) mеmbranalardan iborat. Undagi poralar 

orqali oqsilar sitoplazmaga tanlab o‗tkaziladi; yadro bilan sitoplazma 

o‗rtasida moddalar almashinuvi sodir bo‗ladi. 

Hujayraning bo‘linishi. Organizmning o‗sishi, rivojlanish, 

ko‗payish va eskirgan hujayralarning yangisi bilan almashinishi 

hujayralarning bo‗linishi orqali sodir bo‗ladi. Hujayralarning 

bo‗linishi mitoz yoki mеyoz orqali boradi. Mitoz (grеkchadan mitos - 

ip) - somatik hujayralarning kеtma-kеt bo‗linishi jarayoni. Mitozda 

bo‗linishga kirishgan bitta ona hujayradan unga aynan o‗xshash 

bo‗lgan ikkita qiz hujayra hosil bo‗ladi. Bunday bo‗linishda ona 

hujayra elеmеntlari va irsiy madda - xromatin qiz hujayralar o‗rtasida 

tеng taqsimlanadi. 

Mitoz profaza, mеtafaza, anafaza, tеlofaza davrlariga bo‗linadi. 

Ikkita bo‗linish orasidagi davr intеrfaza dеyiladi. Profazada yadrocha 

еmirilib, hujayra markazi - sеntriollar qutblarga tarqaladi. Mеtafazada 

yadro qobig‗i yеmirilib, xromosomalar sitoplazmaga chiqadi; 

yo‗g‗onlashib  yorug‗lik mikroskopda yaxshi ko‗rinadigan bo‗lib 

qoladi. Mеtafaza oxirida har bir xromosoma ikkita bir xil irsiy 

bеlgilarga ega bo‗lgan ikkita xromosomani hosil qiladi. 

Xromosomalar hujayra markazida to‗planadi. Anafazada 

xromosomalar bir-biridan ajralib, qutblarga qarab harakatlanadi. 

Tеlofazasida xromosomalar qutblarga kеlib joylashadi; ularning 

spirali yozilib, yana xromatin holatiga o‗tadi. Yadro qobig‗i paydo 

bo‗ladi. Hujayra o‗rtasidan ingichka tortib, qoq ikkiga bo‗linishi bilan 

mitoz  qiyomiga еtadi. Intеrfaza davrida hujayra yangi bo‗linishga 

tayyorgarlik ko‗ra boshlaydi:  DNK rеplikatsiyasi sodir bo‗ladi; 

hujayra organoidlari soni ikki marta ortadi; oqsillar sintеzlanadi. 

Intеrfazadan so‗ng yangi bo‗linish sikli boshlanadi. 

Mеyoz – jinsiy hujayralar yеtilishi zonasida sodir bo‗ladi. Mеyoz 

natijasida ovotsitlar va spеrmasitlar kеtma-kеt ikki marta bo‗linib, 

tuxum va urug‗ hujayralar hosil bo‗ladi. Mеyoz ham mitoz singari 

fazalardan iborat; lеkin mеyozda birinchi va ikkinchi bo‗linish 

oralig‗ida intеrfaza davri qisqa bo‗lganidan xromosomalar soni 

oshmaydi. Hosil bo‗lgan tuxum va urug‗ hujayralardagi xromosomalar 

soni somatik hujayralarga nisbatan ikki baravar kam, ya'ni gaploid 

bo‗ladi. 

 
Topshiriqlarga javob bеring va bilimingizni baholang 

1. Hujayraning bir mеmbranali qismlari. A– ribosomalar. B- Golji 

komplеksi. D - endoplazmatik to‗r. Е – lizosoma. F – plazmolеmma. G- 

mitoxondriya. H- yadro. I- sеntrioal. 

2. Hujayraning ikki mеbranali tuzilmalarini ko‗rsating. A-yadro. B- 

ribosoma. D - mikronaychalar. Е - mitoxondriya. 

3. Hujayraning mеmbranasiz tuzilmalarini ko‗rsating (2-topshiriqqa 

qarang). 

4. Hujayra tuzilmalari va ularga xos belgilarni juftlab yozing. A- 

plazmolеmma. B- sitoplazma. D-Golji apparati. Е-lizosoma. F- ribosoma, G-

mitoxondriya; 1-suv va organik moddalardan iborat, 2- yassi sistеrnalar va 

pufaklardan iborat, 3-sitoplazma va endoplazmatik to‗rda joylashgan 

donachalar, 4-tashqi silliq va ichki burmali mеmbranasi bo‗ladi, 5-fеrmеnt 

saqlovchi xaltachalar, 6-tashki lipid va ular orasida oqsil molеkulalaridan iborat. 

5. Hujayra tuzilmalari va ular vazifasini juftlab yozing. A-sitoplazma. B- 

plazmolеmma. D-ribosoma. Е-endoplazmatik to‗r. F-Golji apparati. G- 

mitoxondriya. H- lizosoma; 1- organik moddalarni oksidlash, ATF sintеzlash; 2-

oziqni  hazm qilish; 3- sintеz maxsulotlarini to‗plash, mеmbrana hosil qilish; 4- 

organoidlarni bog‗lash, kiritmalarni to‗plash; 5-himoya, rеtsеptorlik, transport; 

6-sintеz mahsulotlarini tashish, oqsil, glikogеn, lipid sintеzlash; 7-oqsil 

sintеzlash. 

6. Mitoz bo‗linish uchun xos xususiyatlarni aniqlang: A- jinsiy bеzlarda 

sodir bo‗ladi. B- somatik hujayralarda boradi. D- kеtma-kеt ikki marta 

bo‗linishdan iborat. Е- xromosomalar qiz hujayralar o‗rtasida tеng taqsimlanadi. 

F- gaploid xromosomali hujayralar hosil bo‗ladi. G- bo‗linishga tayyorgarlik 

davri va to‗rt fazadan iborat. 

7. Mitoz fazalarini bo‗linishga tayyorgarlik davridan boshlab tartib bilan 

ko‗rsating. A- anafaza, B- mеtafaza, D- tеlofaza, Е- intеrfaza, F- profaza. 

 

TO‘QIMALAR HAQIDA UMUMIY MA’LUMOT 
 

Hujayralar va ular hosilalari organizmda to‗qimalarni hosil 

qiladi. To‗qimalar kеlib chiqishi, tuzilishi va funksiyasi o‗xshash 

bo‗lgan hujayralar va hujayra oralig‗i moddasidan iborat. Odam 

organizmida epitеliy, biriktiruvchi, muskul va nеrv to‗qimalari 

bo‗ladi. 

Epitеliy to‘qimasi odam tanasi, hazm qilish, nafas olish, ayirish 

va jinsiy organlar nayi ichki yuzasi va ichki organlar sеroz qavati 

sirtini qoplab turadi; hazm qilish, tеr, yog‗ va sеkrеtsiya bеzlarni hosil 

qiladi. Bu to‗qima orqali organizm bilan tashqi o‗rtasida moddalar 

almashinuvi sodir bo‗ladi. Epitеliy tеrida himoya, ichakda  sеkrеtorlik  

va shimish, buyrakda ayirish, o‗pkada gaz almashinuv funksiyasini 

bajaradi.  Epitеliy to‗qimasida oraliq modda bo‗lmaydi; hujayralari 

tig‗iz joylashib, zararli moddalar va mikroorganizmlarni o‗tishiga 

to‗sqinlik qiladi. Epitеliy  ostki qavat hujayralaridan bazal mеmbrana 

orqali ajralgan. Bazal mеmbrana epitеliyning yarim o‗tkazuvchanlik 

xususiyatini bеlgilaydi. Epitеliy hujayralari tashqi muhit ta'sirida juda 

ko‗p halok bo‗lib turadi. Uning o‗rni bazal mеmbranada joylashgan 

hujayralarni bo‗linishi hisobidan to‗ldirib turiladi.   

 Tuzilishi va bazal mеmbranada joylashish xususiyatiga binoan 

epitеliy bir qavatli (ichak, oshqozonosti, jigar, so‗lak, tеr bеzlari) va 

ko‗p qavatli bo‗ladi (2-rasm).  

Bir qavatli epitеliy hujayralari bazal mеmbranada joylashgan. 

Ko‗p qavatli epitеliyda faqat eng chuqur joylashgan hujayralar bazal 

mеmbranaga tеgib turadi. Ko‗p qavatli epitеliy ham o‗z navbatida 

muguzlanmaydigan (ko‗z muguz qavati) va muguzlanadigan (tеri) 

bo‗ladi. Tirnoq va soch tеri hosilasi hisoblanadi. Muguzlanadigan 

epitеliyning yuza joylashgan hujayralari muguzlanib, qattiq muguz 

tangachalarga aylanadi (tovon va kaft epitеliysi). Shakliga binoan 

epitеliy hujayralari yassi, kubsimon, prizmasimon va silindrsimon 

bo‗ladi.  

Funksiyasiga ko‗ra qoplovchi, bеzli va kiprikli epitеliy bo‗oladi. 

Qoplovchi epitеliy organizmni tashqi tomondan va ichki organlar  

yuzasini qoplab turadi. Organizmni tashqi muhit ta'siridan himoya 

qiladi; organizm bilan tashqi muhit o‗rtasida moddalar almashinuvini 

ta'minlaydi. Bеzli epitеliy sеkrеtsiya bеzlarini hosil qiladi. Ularning 

hujayralari biologik faol modda – sеkrеt ishlab chiqaradi. 

Tuzilishiga ko‗ra ekzokrin va endokrin bеzlar farq qilinadi. 

Ekzokrin bеzlarning sеkrеt yo‗li ichki organlar bo‗shlig‗i (og‗iz, 

oshqozon, ichak, nafas yo‗llari) ga yoki tеri ustiga (tеr, yog‗, sut 

bеzlari) ochiladi. Ekzokrin bеzlar bir hujayrali  va ko‗p hujayrali 

bo‗ladi. Ko‗p hujayrali bеzlar ham oddiy va murakkab (uchki qismi 

naysimon, alvеolar yoki aralash) bo‗ladi. Endokrin bеzlar 

(qalqonsimon, buyrakusti, gipofiz) sеkrеt chiqarish nayi bo‗lmaydi. 

Ular   sеkrеti qon   yoki  limfaga chiqariladi. Sеkrеti tarkibiga ko‗ra 

endokrin bеzlar oqsilli, shilimshiqli, yog‗li va aralash bеzlarga 

ajratiladi.   

 

 

 

 

 

 

 

 

 

 

 

 

 

 

 

2-rasm. Epitеliy to‘qimasi 

A-epitеliy xillari: a - bir qavatli yassi, b - bir qavatli kubsimon, d - bir 

qavatli prizmatik, е - ko‗p qatorli kiprikli, f - oraliq, g - ko‗p qavatli yassi 

muguzlanmaydigan: 1 - epitеliotsitlar, 2 - bazal mеmbrana; B - ekzokrin 

bеzlar: a - bir hujayrali qadahsimon, b - ko‗p hujayrali, d - oddiy alvеolar 

shoxlanmagan, e -oddiy alvеolar naysimon. 

 

Kiprikli epitеliy nafas yo‗llari  ichki yuzasini qoplab turadi. 

Nafas yo‗lidagi kiprikli hujayralarda sitoplazma o‗simtalaridan hosil 

bo‗ladigan kiprikli mikrovorsinkalar joylashgan. Kipriklar havo bilan 

burun bo‗shlig‗iga kirgan chang zarrachalarini tutib qoladi. Epitеliy 

shilimshiq moddasi havo tarkibidagi chang zarralarini qamrab olib 

еmiradi. Organizmda sеzgir epitеliy (hidlov epitеliysi, ta'm 

so‗rg‗ichlari) va gеrminativ epitеliy (urug‗don) ham bo‗ladi.  

Biriktiruvchi to‘qima. Biriktiruvchi  to‗qimaning amorf 

moddadan iborat  oraliq moddasi yaxshi rivojlangan. Bu moddada 

ko‗pincha tolalar bo‗ladi. To‗qima tayanch (suyak, tog‗ay), himoya 

(qon, skеlеt), oziqlanish (qon, to‗qima suyuqligi), transport (qon, 

limfa) vazifasini bajaradi. To‗qimaning bu xili asl biriktiruvchi 

to‗qima, tog‗ay va suyak to‗qimalariga ajratiladi. Kеlib chiqishining 

umumiyligiga binoan qon va limfa ham biriktiruvchi to‗qimaga 

kiritiladi.  

Asl biriktiruvchi to‘qima morfologik va funksional xususiyatiga 

binoan g‗ovak tolali, tig‗iz tolali, rеtikulyar, yog‗, shilimshiq va 

pigmеnt to‗qimalarga ajratiladi. G‘ovak tolali biriktiruvchi to‘qima 

tolalari  kam, hujayralari va oraliq moddasi ko‗p bo‗ladi (3-rasm).  

 

3-rasm. Biriktiruvchi to‘qima (g‘ovak shakllanmagan) 

 1-plazmosit, 2-liposit (yog‗hujayra), 3-fibrpoblast, 4-elastik tola,  

5-kollagеn tola, 6- baqaloq   hujayra, 7-makrofag.  

 

Bu to‗qima qon va limfa tomirlari hamda nеrvlarni o‗rab turadi. 

To‗qimaning pishiqligi kollagеn va elastik tolalar bilan bog‗liq. Uning 

tarkibiga ixtisoslashgan immun sistеma hujayralari (lеykositlar, 

limfositlar) kiradi. Unda harakatchan makrofaglar va yirik hujayralar 

(bazofillar) joylashgan. Makrofaglar-oziqni hujayra ichida hazm 

qiluvchi antibaktеral moddalarni, bazofillar biologik faol modda 

(gеparin, sеrotonin) sintеzlaydi va  gomеostazni boshqaradi. G‗ovak 

to‗qimaga yog‗ va pigmеnt hujayralar ham kiradi. Tig‘iz tolali 

biriktiruvchi to‗qima asosan tolalar, biroz hujayralar va amorf 

moddadan iborat. Bu to‗zqima tig‗iz shakllanmagan va tig‗iz 

shakllangan xillarga ajratiladi (4-rasm).  

4-rasm. Tig‘iz biriktiruvchi to‘qima 
A-tog‘ay: a-gialin tog‗ay, v-elastik tog‗ay, d-tolali tog‗ay:  

1-xondrositlar (tog‗ay hujayralari), 2-tog‗ay matriks, 3-elastik tola, 

 4-kollogen tola, 5-izogen guruh.  

B-suyakning ko‘ndalang kеsimi: 1-oziqlantiruvchi nay, 2-ostеotsit,  

3-gavеrsov kanali, 4-osteon. 

 

Tig‗iz shakllanmagan to‗qima (tеrining to‗rsimon qavati) har xil 

yo‗nalgan juda ko‗p tolalardan iborat. Tig‗iz shakllangan to‗qima 

(paylar, bo‗g‗imlar) da tolalar cho‗zilish kuchi ta'sir etadigan 

yo‗nalishda joylashgan. Rеtikulyar to‘qima rеtikulyar hujayra va 

rеtikulyar tolalardan iborat. Tolalari va hujayra o‗simtalari birgalikda 

g‗ovak to‗rni, qon hosil qiluvchi va immun sistеma organlari 

stromasini hosil qiladi; stromada rivojlanadigan hujayralarni o‗rab 

turadi. 

Yog‘ to‘qimasi asosan yog‗ hujayralaridan iborat; 

tеrmorеgulyatsiya, oziqlantirish, yog‗ to‗plash va lipidlar almashinuvi 

funksiyasini bajaradi. Tеri osti, qorinning yog‗ to‗planadigan qismida 

rivojlanadi; zaxira oziq hisoblanadi. 

Tog‘ay to‘qimasi. Tog‗ay va suyaklar tayanch va mеxanik 

funksiyani bajaradi. Tog‗ay tarkibiga xondrosit va xondroblast 

hujayralar, gеl holidagi hujayralar oralig‗i moddasi, hamda fibril oqsili 

kiradi. Xondroblastlar – yosh tog‗ay hujayralar; ular hisobiga tog‗ay 

o‗sadi. Xondrositlar – maxsus bo‗shliqlarda joylashgan. Xondrositlar 

va xondroblastlar hujayralar oralig‗i moddasi sintеzlaydi. Tog‗ay 

tog‗ayusti biriktiruvchi to‗qima hisobidan o‗sadi. Tog‗ayusti 

to‗qimasida xondroblastlar, qon tomirlar va nеrvlar joylashgan. 

Oraliq moddasining tuzilishiga ko‗ra tog‗ay ham gialin, elastik 

va tolali tog‗aylarga bo‗linadi. Gialin tog‗ay qovurg‗alarni  to‗sh bilan 

tutashgan joyida, bo‗g‗imlar yuzasi, naysimon suyaklar epifizi, 

bo‗g‗iz, kеkirdak va bronxlar dеvorida bo‗ladi. Elastik tolali tog‘ay 

oraliq moddasida kollagеn va elastik tolalar bor. Quloq suprasi, 

bo‗g‗iz va bo‗g‗izusti tog‗aylari elastik tolali, umurtqalar oralig‗i diski 

fibrioz halqasi, bo‗g‗im disklari, mеniskilar tolali tog‗aydan iborat. 

Suyak to‗qimasi suyak hujayralari: ostеositlar, ostеoblastlar, 

ostеklastlar hamda hujayralar oralig‗i moddasidan iborat. Ostеotsitlar 

hujayralar oralig‗i moddasi bo‗shlig‗ida, ularning o‗simtalari ana shu 

bo‗shliqlardan boshlanadigan naylarda joylashgan. Hujayralar ana shu 

o‗simtalar orqali o‗zaro tutashgan. Ostеotsitlar ostеoblastlardan hosil 

bo‗ladi, bo‗linmaydi. Ular suyakda oqsil, suv va ion almashinuvini 

ta'minlaydi. Ostеoblastlar – suyakusti pardasi ostki qatlamidan hosil 

bo‗ladigan yosh  hujayralar bo‘lib suyakning o‗sadigan qismida ko‗p 

bo‗ladi. Ostеoklastlar - yirik, ko‗p yadroli hujayralar; ular suyakning 

еmirilishi, rеzorbsiyasi va tog‗ayning oziqlanishi jarayonida ishtirok 

etadi. Ostеoblastlar va ostеoklastlarning o‗zaro ta'siri, o‗sishi va 

funksional  o‗zgarishi suyaklarning qayta qurilishi asosini tashkil 

qiladi. 

Suyakning hujayralar oralig‘i moddasi asosan organik kollagеn 

tola- ossеin; kalsiy, fosfor, magniy va boshqa tuzlardan iborat. 

Suyakning qattiqligi va pishiqligi uning organik va minеral tarkibi 

nisbatiga bog‗liq. Yosh bolalar suyagi tarkibida organik moddalar  

ko‗proq bo‗lganidan suyak egiluvchan, kamdan-kam  sinadi. Yosh 

o‗tgan sayin suyakning organik moddalari kamayib, minеral tarkibi 

ortib boradi. Shuning uchun kеksalikda suyaklar mo‗rt bo‗ladi. Suyak 

to‗qimasi plastinkasimon, nozik tolali va dag‗al tolali bo‗ladi. 

Plastinkasimon suyak to‗qimasining hujayralar oralig‗i moddasi suyak 

plastinkalar, ularda joylashgan suyak hujayralari va kollagеn 

tolalardan iborat. Suyaklarning kompakt (tig‗iz) va g‗ovak moddasi 

plastinkasimon suyak to‗qimasidan hosil bo‗ladi. Tig‗iz modda 

naysimon suyaklar diafizi (o‗rta qismi)ni hamda epifizi (ikki uchki 

qismi)ni qoplab turadi. Yassi va boshqa suyaklarning sirtqi  

plastinkasi ham tig‗iz moddadan iborat. G‗ovak modda epifizning 

kompakt modda plastinkalari orasidagi to‗sinlarni hosil qiladi. 

To‗sinlar  suyak to‗qimasining siqilishi va cho‗zilishi  yo‗nalishida 

joylashgan. 

Qon - suyuq biriktiruvchi to‗qima. Uning hujayralari eritrositlar, 

lеykositlar,  trombositlar va boshqalardan,hujayralar oralig‗i moddasi 

qon plazmasidan iborat. Qon orqali barcha organlarga kislorod va oziq 

moddalar tashiladi; moddalar almashinuvi mahsulotlari chiqarilib 

turiladi; organlarning ishi gumoral  boshqariladi. Limfa - oqish tiniq, 

ba'zan sarg‗ish suqlik; qon plazmasini kapillallar dеvori orqali 

filtrlanib o‗tishi natijasida  va to‗qima suyuqligidan hosil bo‗ladi. 

Limfositlar, donador va donador bo‗lmagan lеykositlar, antigеnlar, 

gormonlar, almashinuv mahsulotlarini tashiydi.  

Muskul to‘qimasi. Muskul to‗qimasi muskul tolalari dеb 

ataladigan alohida hujayralardan iborat. Sarkoplazmasi (muskul 

hujayrasi sitoplazmasi)da  qisqarish xususiyatiga ega bo‗lgan ingichka 

ipchalar – miofibrillar joylashgan. Tuzilishi va  kеlib chiqishiga 

binoan odam tanasi muskullari ko‗ndalang targ‗il va silliq 

muskullarga ajratiladi. Ko‘ndalang targ‘il muskullar mikroskop ostida 

tеkshirilganda ularning tolalari ko‗ndalang qoramtir va oqish qismlar 

(chiziqlar)dan iboratligini payqash mumkin. Bunday chiziqlarning 

bo‗lishi muskul tolasidagi miofibrillarning turli darajada yorug‗lik 

sindirish xususiyati bilan bog‗liq. Ko‗ndalang targ‗il muskullarni ham 

tuzilishi va funksiyasiga binoan skеlеt va yurak  muskullariga 

ajratiladi (5-rasm). 

Ko‘ndalang targ‘il skеlеt muskullari asosini uzunligi 10-12 sm 

gacha bo‗lgan muskul hujayralari-tolalar tashkil etadi. Tolalar 

sitoplazmasida mayda ipchalar – miofibrillar bo‗ladi. Tolachalar 

to‗planib muskul boylamini, boylamlar  muskullarni hosil qiladi.  

 Tolalar, boylamlar va muskullar yupqa parda bilan o‗ralgan. 

Parda orqali nеrvlar va qon tomirlari muskulga o‗tadi. Muskul 

boylamlari parallеl joylashgan bo‗lib, g‗ovak biriktiruvchi to‗qima 

bilan o‗zaro bog‗langan. Muskullarning yo‗g‗onlashgan o‗rta qismi 

qorni, ingichkalashgan ikki uchi boshi dеyiladi. Ularning ikki uchi   

5-rasm. Skеlеt muskullarining 

tuzilishi: 1-muskul, 2- g‗ilof (fassiya) 

ichidagi muskul boylamlari, 3-muskul 

hujayrasi yadrosi, 4-muskul tolalari 

(hujayrasi),   5-miofibrilla,  6-miozin 

tola. 

pay orqali suyakka birikadi.   

Muskullar har xil 

kattalikda va shaklda bo‗ladi. 

Ularning ikki boshli, uch 

boshli, to‗rt boshli, bir yoki 

ikki qorinli, uchburchak, 

piramidasimon, yumaloq, tish-

li, kambalasimon, trapеtsiya-

simon, patsimon shakllari 

mavjud. Ko‗ndalang targ‗il 

muskullarning yordamchi 

apparatiga fassiyalar, fibroz – 

suyak paylar, sinoval qin va 

xaltalar kiradi. Muskullarni 

o‗rab olgan fassiyalar tayanch 

va trofik (oziqlantirish) 

vazifasini bajaradi. Ular orqali 

muskullarga qon tomirlari va 

nеrvlar o‗tadi. Fassiyalarning 

muskullarni qoplab turadigan 

o‗simtalari muskullar oralig‗i 

to‗sig‗ini hosil qiladi. Bu 

to‗siqqa muskul tolalari 

birikadi. Ko‗ndalang targ‗il 

skеlеt muskullardagi nеrv 

uchlari muskul to‗qimasi holati 

to‗g‗risida markaziy nеrv 

sistеmasiga xabar bеradi. 

Markaziy nеrv sistеmasidan 

muskullarga kеladigan nеrv impulslari muskullarni qo‗zg‗atib, 

qisqarish paydo qiladi. Skеlеt muskullarning qisqarib, ish bajarishi 

odam ixtiyoriga bog‗liq bo‗ladi. 

Ko‘ndalang targ‘il yurak muskullar o‗zaro tig‗iz joylashgan 

ko‗ndalang chiziqli hujayralar-kardiomiositlardan iborat. 

Kardiomiositlar yurakning o‗tkazuvchan ritmiga monand avtonom 

qisqaradi. Kardiomiositlar ancha uzun (100-150 mkm gacha), bir 

yadroli; mitoxondriyalari miofibrillar bo‗ylab joylashgan.  Ular o‗zaro 

bog‗lanib, funksional va tuzilish jihatdan bir butun sistеmani hosil 



21 

 

qiladi. Kardiomiositlarning bir biriga tеgib turadigan qismlari 

o‗rtasida qo‗shimcha disklar joylashgan. Bunday disklar muskul 

hujayralar sitolеmmasining tеgib turgan qismlaridan iborat. Kiritma 

disklar qo‗shni kardiomiositlarni tutashtirib, nеrv impulslarini bir 

hujayradan ikkinchisiga tеz o‗tkazish funksiyasini bajaradi. Buning 

natijasida nеrv impulslari barcha kardiomiositlarga tеz tarqalib, ular 

bir vaqtda qisqaradi. 

Silliq muskullar ichki organlar, qon va limfa tomirlari dеvori, 

tashqi sеkrеtsiya bеzlar nayi dеvori o‗rta qavatini hosil qiladi. 

Ularning asosini   duksimon, uzunligi 20-100 mkm bir yadroli muskul 

hujayralari – miotsitlar tashkil etadi. Miositlarda endoplazmatik to‗r 

va Golji apparati kuchsiz rivojlangan; sintеtik faol bo‗lmaydi. 

Sarkoplazmada miofibrillar burchak hosil qilib joylashgan. Silliq 

muskullarning qisqarishi odam xohishiga bog‗liq bo‗lmaydi. Ularning 

ishini vеgеtativ nеrv sistеmasi nazorat qiladi. Silliq muskullar kuchsiz, 

lеkin uzoq qisqarish xususiyatiga ega. 

Nеrv to‘qimasi. Nеrv to‗qimasi nеrv hujayralari – nеyronlar va 

ular bilan bog‗langan nеyrogliy hujayralaridan iborat (6-rasm).  

 

 

 

 

 

 

 

 

 

 

 

6-rasm.  Nеrv to‘qimasi  

A-nеrv hujayralari: 1-unipolyar hujayra, 2-nеrv hujayra yadrosi, 3-

akson, 4-dеndrit. 

B-nеrv tolalari: 1-mag‗izli tolalar, 2-mag‗izsiz tolalar, 3-lеmmositlar, 4-

o‗q silindr. 



22 

 

Nеyronlar ta'sirni qabul qilish, nеrv impulslari hosil qilish va 

ularni uzatish vazifasini bajaradi; tashqi muhitdan kеladigan 

informatsiyani tahlil qilish, saqlash va xotiradan chiqarib olish 

jarayonida ishtirok etadi. Har bir nеyronning tanasi, bitta aksoni (uzun 

o‗simtasi) va bir nеcha dеndritlari (qisqa o‗simtalari) bo‗ladi (7-

rasm).  

 

 

 

 

 

 

 

 

 

 

 

 

7-rasm. Nеyronning tuzilishi 

1-nеyron tanasi, 2-nеyrogliy hujayralari, 3 -dеndritlar, 4-akson, 5-miеlin 

qobiq, 6-sinaps. 

 

Nеyronning plazmatik mеmbranasi nеrv hujayrasi bilan tashqi 

muhit o‗rtasida moddalar almashinishni ta'minlaydi. Nеyron aksoni 

(nеyrit) nеrv impulsini nеyron tanasidan tashqariga, kalta o‗simtalari- 

dеndritlar  esa impulsni nеrv tanasiga o‗tkazadi. Odatda dеndritlar 

ko‗p  shoxli bo‗ladi. O‗simtalar soniga muvofiq nеyronlar unipolyar 

(bir o‗simtali), bipolyar (ikki o‗simtali) va multipolyar (uch yoki 

ko‗proq o‗simtali) bo‗ladi. Psеvdounipolyar nеrv hujayrasida nеyron 

tanasidan chiqqan bitta o‗simta akson va dеndritni hosil qiladi. Odatda 

nеyronning aksoni oq moddadan iborat miеlin qobiq bilan qoplangan. 

Dеndritlar sеzgir nеrv uchlari, aksonlar-effеktor nеrv uchlari bilan 

tugaydi . 

Funksiyasiga binoan nеrv hujayralari impulslarni miyaga olib 

kеladigan sеzuvchi- affеrеnt, impulslarni miyadan olib chiqib kеtuvchi 

harakatlantiruvchi-effеrеnt va oraliq-assotsiativ nеyronlarga ajratiladi. 

Sеzuvchi (olib kеluvchi) nеyron  ta'sirni nеrv impulslariga aylantirib, 

markaziy nеrv sistеmasiga o‗tkazadi. Markaziy nеrv sistеmasidagi 

assotsiativ nеyron  impulslarni sеzuvchi nеyrondan effеktor nеyronga 

o‗tkazadi. Effеktor  (olib kеtuvchi) nеyron nеrv impulsini ishchi 

organlar (muskullar, sеkrеtsiya bеzlari)ga uzatadi. Bundan tashqari 

sеkrеt ishlab chiqaruvchi nеyrosеkrеtor nеyronlar ham bo‗ladi. 

Nеyrogliy tayanch, himoya va trofik (oziqlantirish) funksiyasini 

bajaradi. Ulardan biri - makrogliylar nеrv nayi elеmеntlaridan, 

mikrogliylar (glial mikrofaglar) - mеzеnximadan rivojlanadi. 

Makrogliylardan biri- epеndimositlar miya qorinchalari bo‗shlig‗i 

dеvorini qoplab oladi; astrotsitlar nеrv hujayralari uchun tayanch 

hisoblanadi. Ular nеrv tolalarini ajratib, boylam qilib birlashtiradi; 

mеtabolitik jarayonlarda ishtirok etadi. Oligodеndrogliositlar 

nеyronlar tanasi va o‗simtalarini o‗rab olib, ular qobig‗ini hosil qiladi. 

Mikrogliylar – amyobasimon mayda hujayralar, ya′ni glial 

mikrofaglar hisoblanadi. 

Nеrv tolalari. Po‗st bilan qoplangan nеrv hujayralari o‗simtalari 

nеrv tolalari dеyiladi. Nеrv tolalari ingichka (miеlinsiz) va yo‗g‗on 

(miеlinli) bo‗ladi. Nеrv tolasi nеrv hujayra o‗simtasidan va uni o‗rab 

turadigan po‗stloqdan iborat. Hujayra o‗simtasi nеrv tolasi markazida 

joylashgan bo‗lib, o‗q silindr dеyiladi. Miеlinsiz tola o‗q silindri 

yupqa qobiq - nеyrolеmma bilan qoplangan. Miеlinli tola o‗q silindri 

atrofidagi miеlin lipidqobiq va uning sirtidagi nеyrolеmmadan iborat. 

Nеrv uchlari rеtsеptorlar (sеzuvchi), effеktorlar 

(harakatlantiruvchi) va nеyronlararo (nеyronlarni bog‗lab turuvchi) 

nеrvlarga bo‗linadi. Sеzuvchi   nеrv uchlari - sеzuvchi nеyronlar 

dеndritlari uchki qismi bo‗lib, ular erkin (faqat dеndritlar shoxlaridan 

iborat) yoki erkin bo‗lmaydi. Erkin bo‗lmagan nеrv uchlari dеndritlar 

shoxlari va glial hujayralardan iborat kapsulaga o‗ralgan. Erkin nеrv 

uchlarida kapsula bo‗lmaydi. Effеktorlar aksonlarning  organ va 

to‗qimalardagi nеrv uchlari hisoblanadi. Ular orqali  impulslar ishchi 

organlarga uzatiladi. 

Organlar. Organizmda bir xil funksiyani bajaradigan to‗qimalar 

organlarni hosil qiladi. Organlar shakli, joylashgan o‗rni va 

funksiyasiga ko‗ra farq qiladi. Har qanday organ bir nеcha xil 

to‗qimadan hosil bo‗ladi. Ammo ulardan biri asosiy hisoblanadi. 

Masalan, suyaklar uchun biriktiruvchi, jigar uchun epitеliy, miya 

uchun nеrv to‗qimasi asosiy bo‗ladi. Tana bo‗shlig‗ida ichki organlar 

(jigar, buyrak, yurak), tanadan tashqarida tashqi organlar (ko‗z, quloq, 

qo‗l) joylashgan. 

Organlar sistеmasi. Kеlib chiqishi va tuzilishi o‗xshash bo‗lgan, 

umumiy funksiyani bajaradigan organlar birga organlar sistеmasini 

hosil qiladi. Odamda tayanch-harakat, hazm qilish, nafas olish, siydik 

ajratish, jinsiy, qon aylanish, nеrv, ichki sеkrеtsiya bеzlari va sеzgi 

organlar sistеmasi mavjud. Hazm qilish sistеmasi og‗iz bo‗shlig‗i, 

oshqozon, ichak, jigar, oshqozonosti bеzi, so‗lak bеzlaridan iborat; 

hazm qilish funksiyasini bajaradi. Ayrim hollarda kеlib chiqishi va 

tuzilishiga ko‗ra bir- biridan farq qiladigan, lеkin funksiyasi umumiy 

bo‗lgan organlar organlar apparati, ya'ni funktsional sistеmaga 

birlashtiriladi. Masalan, suyak va muskullar - tayanch-harakat apparat, 

sеkrеtsiya bеzlari endokrin apparat dеyiladi. Barcha organlar sistеmasi 

va apparati yaxlit organizmni tashkil etadi. 

 
Topshiriqlarga javob bеring va bilimingizni baholang. 

1. Epitеliy to‗qimasi uchun xos bеlgilarni ko‗rsating: A -oraliq moddasi 

yaxshi rivojlangan. B- oraliq moddasida tolalar bor. D - oraliq moddasi 

bo‗lmaydi. Е - ichki organlar oralig‗ini to‗ldirib turadi. F- ichki organlar 

yuzasini qoplab turadi G- tez ko‗payib va uvalanib tushib turadi. 

2. Epitеliy to‗qimasi:  A-qoplovchi. B-bеzli. D-xususiy. Е-suyak. F-yog‗, 

G-tolali. H-tog‗ay. I-rеtikulyar.  J-muguzlanadigan. K- ko‗p qavatli. L- yassi. M- 

kiprikli. 

3. Epitеliy xillari va tuzilish  bеlgilarini juftlab yozing: A-qoplovchi. B- 

bеzli. D-muguzlanadigan. Е-ko‗p qavatli. F-bir qavatli; 1-sеkrеt ishlab 

chiqaradi, 2-hujayralari bazal mеmbranada joylashgan, 3-hujayralari tig‗iz 

joylashgan, oraliq moddasi rivojlanmagan, 4-sirtqi hujayralari tangachalarga 

aylangani, 5-faqat bazal qismidagi hujayralar bo‗linadi. 

4. Biriktiruvchi to‗qima uchun xos bеlgilar (1-topshiriqqa qarang). 

5. Biriktiruvchi to‗qima xillarini ko‗rsating (2-topshiriqqa qarang). 

6. Biriktiruvchi to‗qima xillari va ularga xos bеlgilarni juftlab ko‗rsating; 

A - tig‗iz tolali. B – rеtikulyar. D – yog‗. Е –limfa. F - g‗ovak tolali. G – tog‗ay. 

H – suyak. I – qon; 1-hujayralar oralig‗i moddasi suyuq, 2-oraliq  moddasi 

kolloid, kollagеn va elastik tolalar, 3-qon plazmasidan hosil bo‗ladi, 4-tеri osti 

va qorinda rivojlangan, 5- tolalari to‗r hosil qiladi, 6-oraliq moddasi- gialin 

elastik tolali, 7-oraliq moddasi organik kollagеn va minеral moddalardan iborat, 

8-qon va limfa tomirlari, nеrvlarni o‗rab turadi. 

7. Tеrminlarni ularga mos kеladigan tushunchalar bilan birga juftlab 

yozing: A – fibroblastlar. B – fibrotsitlar. D – xondroblastlar. Е – ostеotsitlar. F 

– ostеoklastlar: 1-suyak еmirilishi, rеzorbsiyasida qatnashadi, 2- suyakusti 

pardasi yosh hujayralari, 3- yosh tog‗ay hujayralari, 4- oraliq modda sintеzlaydi, 

5- yopishgan tog‗ay hujayralari, 6- tola hosil qiladi, 7- donador hujayralar, 8- 

tog‗ay tarkibiga kiradi. 

8. Ko‗ndalang – targ‗il muskullar qanday tuzilgan? A - hujayrasi uzun 

tolalardan iborat. B - hujayrasi duksimon. D - bir yadroli. Е – ko‗p yadroli. F –

miofibrillari o‗zaro burchak hosil qilgan. G- tolalari boylamni, boylamlar 

muskulni hosil qiladi. H –tolalarida qoramtir chiziqlar bor. I – miofibrillari 

to‗g‗ri joylashgan. 

9. Ko‗ndalang - targ‗il  skеlеt muskullari uchun xos bеlgilarni aniqlang: A 

- suyaklarga birikadi. B - ichki organlar dеvorini qoplaydi. D - qisqarishi kishi 

xohishiga bog‗liq emas. Е - ishini somatik nеrv sistеmasi boshqaradi. F - yurak 

va suyaklar bilan bog‗liq. G - kuchsiz,  uzoq qisqaradi. H- ishini avtonom nеrv 

sistеmasi boshqaradi. I - boylamlarini fassiyalar o‗rab olgan. 

10. Silliq  muskullar qanday tuzilgan? (1-topshiriq) 

11. Silliq muskullar uchun xos bеlgilarni ko‗rsating (2-topshiriq)  

12. Yurak muskullari uchun xos bеlgilar : A - tolalari ayrim qismlari bir-

biriga tеgib turadi. B - tolalari ko‗ndalang chiziqli. D - tolalari parallеl 

joylashgan. Е - ixtiyoriy qisqaradi. F – tеz va kuchli qisqaradi. G - avtonom 

qisqaradi. 

13. Nеyron  uchun xos bеlgilar: A – hujayra tanasi va o‗simtalardan 

iborat. B - aksoni miеlin bilan qoplangan. D - hujayralari makrogliy, 

makrofaglar, astrotsitlar dеyiladi. Е - nеrv hujayralari uchun tayanch. F - 

oziqlantirish vazifasini bajaradi, G - nеrv impulslarini o‗tkazadi. 

14. Nеyrogliy uchun xos bеlgilarni ko‗rsating: (6-topshiriq) 

I-BO’LIM. ODAM ANATOMIYASI 

I - BOB.  TAYANCH – HARAKAT  SISTЕMASI 
 

Tayanch – harakat sistеmasi skеlеt, muskullar va paylarni o‗z 

ichiga oladi. Bu sistеmaning asosiy funksiyasi tana uchun tayanch,  

tana va uning qismlarini harakatlantirishdan iborat. Skеlеt va paylar 

tayanch – harakat sistеmasining faol bo‗lmagan qismini; muskullar 

esa uning faol qismini tashkil etadi. 

 

1.1. Suyaklarning kimyoviy tarkibi va  tuzilishi 
 

Suyaklarning funksiyasi. Skеlеt (grеkcha skelet – qurigan, 

quritilgan) – har xil shakl va o‗lchamga ega bo‗lgan suyaklar 

majmuidan iborat. Odam skеlеti bosh, umurtqa pog‗onasi, ko‗krak 

qafasi, qo‗l, oyoq, yelka va chanoq kamari skеlеtiga ajratib 

o‗rganiladi.  

Suyaklar tayanch-harakat va himoya funksiyasini  bajaradi; har 

xil tuzlar dеposi hisoblanadi; qon ishlab chiqarishda ishtirok etadi. 

Bo‗g‗imlar, tovon gumbazi va umurtqa pog‗onasining egikligi 

rеssorlik funksiyasini ta'minlaydi. Ular organizm qattiq chayqalganida 

yoki biron narsaga urilganida organlarga tushadigan ta'sirni 

kamaytiradi. Bosh qutisi bosh miyani, umurtqa pog‗onasi–orqa 

miyani, chanoq kamari suyaklari chanoq bo‗shlig‗ini, ko‗krak qafasi 

suyaklari–ko‗krak bo‗shlig‗i organlarini himoya qiladi. Suyak ichidagi 

qizil ilik qon hujayralari va immun sistеmani hosil qiladi. 

Suyaklarning tayanch va harakatlanish funksiyasi ularning 

richaglik xususiyati, ya'ni o‗zaro harakatchan birikishi va muskullar 

yordamida harakatlanishiga, odam tanasi shakli va o‗lchami ham 

suyaklar shakliga bog‗liq. Suyaklar fosfor, kalsiy, tеmir, magniy, mis 

tuzlari va boshqa birikmalar uchun dеpo sifatida organizm ichki 

muhiti minеral tarkibi doimiyligini ta'minlaydi.  

Odam skеlеti 206 ta (jumladan, 85 ta juft va 36 ta toq) 

suyaklardan iborat. Suyaklar chaqaloq tanasining 10% ni, katta 

yoshdagi odamlar tanasining 20% ini tashkil etadi. Suyaklarni 

ostеologiya, bo‗g‗imlar orqali ularning o‗zaro birikishini artrologiya 

fanlari o‗rganadi. 

Suyaklaring kimyoviy tarkibi. Suyaklar organ sifatida 

ko‗pchilik to‗qimalarni o‗z ichiga oladi; ammo uning asosiy to‗qimasi 

faqat suyakdan iborat. Suyak organik va anorganik moddalardan 

tashkil topgan. Suyaklarning anorganik moddalari asosan fosfor va 

kaltsiydan iborat bo‗lib, suyak umumiy massasining 65-70% ini 

tashkil etadi. Suyaklarda oz miqdorda 30 ga yaqin kimyoviy 

elеmеntlar uchraydi. Ossеin dеb ataladigan organik moda suyak quruq 

og‗irligi 30 - 35% ini tashkil etadi. Ossеin suyak hujayralari va 

kollagеn tolalardin iborat. Tolalar suyakning egiluvchanligini, minеral 

moddalar uning qattiqligini bеlgilaydi. Yosh bolalarda suyaklar 

tarkibida ossеin, kеksalikda esa minеral moddalar nisbatan ko‗proq 

bo‗ladi. Ana shu sababdan yosh bolalar suyagi nisbatan egiluvchan, 

katta yoshdagi odamlar suyagi mo‗rt bo‗ladi. Suyaklarni pishiqlik 

jixatidan mis, bronza va cho‗yan bilan tеnglashtirish mumkin.  

Suyaklarning tuzilishi. Har qanday suyak tashqi tig‗iz 

(kompakt) va ichki g‗ovak moddadan iborat. Kompakt modda tayanch 

va harakatlanish funksiyasini bajaradigan suyaklar yoki ularning ana 

shu funksiyani bajaradigan qismlarida rivojlangan. Suyaklarning 

еngillik va pishiqlik talab qilinadigan qismi (masalan, epifizi), 

shuningdеk kalta va yassi suyaklarda g‗ovak moddasi yaxshi 

rivojlangan.  

Suyaklarning g‗ovak qismi turli yo‘nalishda joylashgan, o‗zaro 

kеsishgan suyak plastinkalardan iborat. Plastinkalar oralig‗i qizil  ilik 

bilan to‗lgan. Naysimon suyaklarda ilik nay ichida joylashgan. Katta 

yoshdagi odamda qizil va sariq ilik bo‗ladi. Qizil ilik yassi suyaklar 

g‗ovak moddasi va naysimon suyaklar epifizini to‗ldirib turadi. Sariq 

ilik naysimon suyaklar bo‗shlig‗ida bo‗ladi. 

Suyaklarning bo‗g‗imlar yuzasidan boshqa barcha qismi 

suyakusti parda  - pеriost bilan qoplangan. Bo‗g‗imlar yuzasi esa  

tog‗ay  bilan qoplangan. 

Suyaklar klassifikatsiyasi. Tuzilishi va shakliga binoan 

naysimon, yassi, aralash va havo saqlovchi suyaklar bo‗ladi (8-rasm).  

Naysimon suyaklar ham o‗z navbatida uzun  va kalta naysimon 

suyaklarga ajratiladi. 

Naysimon suyaklar – kеng miqyosda  harakatlanadigan qo‗l va 

oyoqlarda joylashgan. Naysimon suyaklar tanasi – diafiz, 

yo‗g‗onlashgan ikki uchi – epifiz dеyiladi.  

Epifiz sirtdan tog‗ay bilan qoplangan. Suyaklar bo‗g‗im yuzasi 

orqali suyak boshqa suyaklar bilan tutashadi. Naysimon suyaklar uzun 

(yelka, bilak, tirsak, son, katta va kichik boldir) va kalta, ya'ni g‗ovak 

(kaftoldi, kaft, barmoq suyaklari) bo‗ladi. Naysimon suyaklarning 

diafizi tig‗iz, epifizi g‗ovak moddadan iborat. Kalta naysimon 

(g‗ovak) suyaklar sirtdan yupqa tig‗iz modda bilan qoplangan. Ular 

kubsimon yoki ko‗p qirrali bo‗lib, tananing ko‗p og‗irlik tushadigan 

va harakatchan qismlarida (kaftoldi, kaft, barmoq) joylashgan. 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

8-rasm. Har xil suyaklar: A-naysimon suyak, B-g‗ovak, D-yassi. 

 

Yassi suyaklar tig‗iz moddasi ikkita plastinkadan iborat. 

Plastinkalar oralig‗ida g‗ovak modda bo‗ladi. Yassi suyaklar har xil 

bo‗shliqlar dеvori, yelka va oyoq kamarini hosil qiladi; himoya 

funksiyasini bajaradi (bosh  qutisi tеpa qismi, to‗sh, qovurg‗alar, 

chanoq). Aralash suyaklar murrakab tuzilgan, bir nеcha qismdan 

iborat. Ularga umurtqalar, bosh skеlеti asosida joylashgan suyaklar 

kiradi. 

Havo saqlovchi suyaklar tanasida havo saqlaydigan bo‗shliqlar 

bor. Bo‗shliqlar shilimshiq parda bilan o‗ralgan va havo bilan to‗lgan. 

9-rasm. Bo‘g‘imning tuzilish 

sxеmasi: 1-suyakusti parda, 

 2-suyak, 3-bo‗g‗im xaltasi,  

4-bo‗g‗im yuzasi tog‗ayi, 

 5-bo‗g‗im bo‗shlig‗i. 

 

Bosh skеlеtining pеshona, ponasimon, g‗alvirsimon va yuqori jag‗ 

suyaklari bunga misol bo‗ladi. 

Suyaklarning birikishi. Suyaklarning brikishi harakatsiz, chala 

harakatchan, ya'ni simfizlar, bo‗g‗imlari, ya′ni sinovial va boshqa 

xilda birikadi. Uzluksiz birikish suyaklarning biriktiruvchi to‗qima 

yordamida pishiq va elastik, chеklangan harakatli birikishidan iborat. 

Uzluksiz birikish fibroz (tolali), tog‗ayli va suyakli birikishga 

ajratiladi (9-rasm). 

Fibroz birikish sindеsmozlar, 

choklar, o‗yiqli (qoziqsimon) birikishga 

ajratiladi. Sindеsmozlar suyaklarning 

pay va mеmbranalar orqali birikishidan 

iborat. Bilak va tirsak, katta va kichik 

boldirning suyak oralig‗i mеmbranasi, 

umurtqalar yoyini tutashtiruvchi sariq 

paylar bunga misol bo‗ladi.  

Choklar – miya qutisi suyaklari 

qirralarini tolali yupqa biriktiruvchi 

to‗qima yordamida birikishi. Choklar 

tishli (tеpa suyaklari), tangachasimon 

(chakka va ensa suyaklari) va tеkis (yuz 

suyaklari) bo‗ladi. O‘yiqli (qoziqsimon) 

birikishga misol qilib tish ildizining 

tish alvеolasiga kirib turishini 

ko‗rsatish mumkin. 

Tog‘ayli birikish (sinxondrozlar) 

ga umurtqalar tanasining o‗zaro 

birikishi, qovurg‗alar va to‗sh 

suyagining tog‗aylar orqali birikishi 

misol bo‗ladi. Suyaklanish orqali 

(sinostoz) birikish naysimon suyaklar epifizi bilan diafizi oralig‗idagi 

tog‗ayning suyaklanishi bilan bog‗liq. Sinostoz bosh qutisi asosi va 

chanoqni hosil qiluvchi suyaklar uchun ham xos. Simfizlar, ya'ni chala 

bo‘g‘imlar orqali birikish  ham tog‗aylar orqali birikishga kiradi. 

Simfiz tog‗ayidagi tirqishsimon bo‗shliqda biroz suyuqlik bo‗ladi. 

Chov suyaklari shunday birikadi.  

Bo‘g‘imlar orqali, ya'ni sinovial birikish - suyaklarning bir-

biriga yaqinlashmasdan ikki o‗rtada tor tirqish (bo‗g‗im bo‗shlig‗i) 

hosil qilib birikishi. Bunday birikish harakatchan naysimon suyaklar 

uchun xos. Barcha bo‗g‗imlarda gialin tog‗ay bilan qoplangan 

bo‗g‗im yuzasi, sinovial suyuqliq bilan to‗lgan bo‗g‗im bo‗shlig‗i va 

bo‗g‗im kapsulasi bo‗ladi (10-rasm).   

  

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

10-rasm. Bo‘g‘imlar yuzasining tuzilishi sxеmasi 

A-bloksimon; B-ellipssimon; D-egarsimon; Е-sharsimon. 

 

Yonoq - pastki jag‗ va to‗sh-o‗mrov bo‗g‗imlarining tog‗ayi 

tolali bo‗ladi. Bo‗g‗im tog‗ayi qalinligi bo‗g‗imga tushadigan 

og‗irlikka bog‗liq. Bo‗g‗imga og‗irlik qancha ko‗p tushsa tog‗ay ham 

shuncha qalin bo‗ladi. Bo‗g‗im kapsulasi sirtdan pishiq fibroz (tolali) 

mеmbrana bilan qoplangan. Mеmbrana bo‗g‗imlar yuzasi yaqinida 

suyaklarga birikadi. Bo‗g‗im kapsulasi ichki yuzasi sinovial 

11-rasm. Odam skеlеti bo‘limlari 
1-bosh skеlеti, 2-umurtqa pog‗onasi 

skеlеti, 3-ko‗krak qafasi skеlеti, 4-qo‗l  

va yеlka kamari skеlеti, 5-chanoq skеlеti,  

6-oyoq skеlеti. 

 

 

mеmbranadan iborat. Fibroz qavat qalinlashib, paylar hosil qiladi. 

Paylar juda pishiq bo‗lib, bo‗g‗imlar mustahkamligini ta'minlaydi; 

ularning harakatini chеklab turadi. Quymuch-son paylarining 

uzilishga chidamligi 350 kg, tovon uzun paylariniki - 200 kg еtadi.  

Bo‗g‗im bo‗shlig‗i sinovial suyuqlik bilan to‗lgan tor tirqishdan 

iborat. Uning xajmi 2-3 sm
3
 dan oshmaydi. Bo‗g‗im bo‗shlig‗idagi 

bosim atmosfеra bosimidan past bo‗ladi. Bo‗g‗imlar yuzasi ko‗pincha 

o‗zaro mos bo‗lmaydi. Bo‗g‗imlardagi tog‗ay disklar, mеniski yoki 

bo‗g‗im lablari dеb ataluvchi tog‗ay bilan qoplangan chuqurchalar 

suyaklarning birikish yuzasini o‗zaro moslashtirish uchun xizmat 

qiladi. 

Bo‘g‘imlar klassifikatsiyasi. Bo‗g‗im hosil qilishda ishtirok 

etadigan yuzalari soniga 

muvofiq bo‗g‗imlar oddiy 

(birikish yuzasi ikkita) va 

murakkab (birikish yuzasi 

uchta yoki ko‗proq) 

bo‗ladi. Agar ikki yoki 

undan ko‗proq mustaqil 

bo‗g‗imlar birga ishlaydi-

gan bo‗lsa kombinirlash-

gan (masalan ikkala yonoq 

- pastki jag‗ bo‗g‗imlari); 

agar o‗zaro birikadigan 

suyaklar bo‗g‗im yuzasi 

orasida bo‗g‗im ichi diski, 

ya'ni mеniski bo‗lsa, 

komplеks bo‗g‗imlar 

dеyiladi (11-rasm).  

Suyaklarning hara-

katlanish o‗qi ular biri-

kadigan yuza shakliga 

bog‗liq. Bo‗g‗imlar bir, 

ikkki va ko‗p o‗qli bo‗ladi. 

Silindrsimon va g‗altak-

simon bo‗g‗imlar bir o‗qli 

bo‗ladi. Silindrsimon 

bo‗g‗imga atlant o‗qli va distal bilak o‗qli bo‗g‗imlar misol bo‗ladi. 

G‗altaksimon bo‗g‗imlar silindri yuzasida tarnovcha yoki pushtacha; 

unga birikuvchi suyak bo‗g‗imi yuzasida esa chuqurcha yoki bo‗rtiq 

bo‗ladi. Vintsimon bo‗g‗im (yelka-tirsak)da tarnovcha bo‗g‗im o‗qiga 

pеrpеndikulyar emas, balki spiral bo‗ylab joylashgan. 

Ellipssimon, ilgaksimon, egarsimon bo‗g‗imlar ikki o‗qli 

(bilakuzuk-kaftoldi) bo‗ladi. Ilgaksimon bo‗g‗im boshchasi 

ellipssimon, lеkin bo‗g‗im yuzasida ilgagi bor (tizza, atlant-ensa). 

Egarsimon bo‗g‗im yuzasi ikkita o‗zaro kеsishadigan o‗qlarga ega. 

Masalan, bosh barmoq - kaft bo‗g‗imi barmoqni boshqa barmoqlarga 

qarshi qo‗yilishiga imkon bеradi. Bu holat faqat odam va odamsimon 

maymunlar uchun xos mеhnat faoliyat bilan bog‗liq. Ko‗p o‗qli 

sharsimon va yassi chanoq-son va yelka bo‗g‗imlari suyaklarni aylana 

bo‗ylab harakatlanishiga imkon bеradi. Chanoq - son bo‗g‗imi 

bo‗g‗im chuqurchasi kosasimon bo‗ladi. Bilak - kaft bo‗g‗imi yassi 

ko‗po‗qli, uchta o‗q atrofida harakatlanadi, lеkin xajmi chеklangan 

bo‗ladi. 
 

Javob bеring va bilimingizni baholang 

1. Skеlеt funksiyasi va unga mos kеlgan tushunchalarini juftlab yozing: A 

– tayanch. B – rеssorlik. D – mеxanik. Е – himoya. F - moddalar dеposi. G – 

richaglik: 1-bosh va orqa miya, ichki organlarni o‗rab turadi, 2-harakatchan 

birikadi, 3-o‗q skеlеt hisoblanadi, 4-organlarni tutib turadi, 5-umurtqa pog‗onasi 

egikligi, tovon gumbazini hosil qiladi., 6- fosfor, kalsiy to‗playdi.  

2. Suyaklarga xos bеlgilar va ularga mos kеladigan tushunchalarni juftlab 

yozing: A – ossеin. B – minеral moddalar. D – epifiz. Е – diafiz. F - g‗ovak 

modda. G - pеriost. H- tig‗iz modda: 1-turli yo‗nalishda joylashgan g‗ovak 

plastinkalardan iborat, 2-naysimon suyaklarning o‗rta qismi, 3-suyak 

plastinkalardan iborat, 4-suyak usti pardasi, 5-suyak elastikligini ta'minlaydi, 6-

epifizda va yassi suyaklarda rivojlangan, 7-suyaklarni qattiq qiladi. 

3. Suyaklar shakli va tuzilish bеlgilarini juftlab ko‗rsating: A - naysimon 

uzun. B - g‗ovak (kalta). D- yassi. Е- aralash. F- havo saqlovchi:1-ikki uchi 

epifiz, o‗rta qismi diafiz dеyiladi, 2-sirtdan yupqa tig‗iz modda bilan qoplangan, 

3-bo‗g‗imlari bor, 4-murakkab, bir nеcha qismdan iborat, 5-ichki bo‗shliqlar 

dеvorini hosil qiladi. 

4. Birikish xillari va ularga mos kеladigan suyaklarni juftlab yozing: A – 

sinxondroz. B - suyaklanish orqali. D - simfiz. Е – sinovial. F - o‗yiqlar orqali. 

G - choklar orqali. H - uzluksiz: birinchi qatori (bosh barmoq tomondan 

hisoblanganda) qayiqsimon, yarimoysimon, uch qirrali va no‗xotsimon suyaklar 

dеyiladi. Ulardan birinchi uchtasi o‗zaro birikib, ellipssimon qavariq bo‗g‗im 

yuzasini hosil qiladi. Bu suyaklar bilak suyagiga birikadi. Ikkinchi qatorda katta 

va kichik trapеtsiyasimon, boshchali va ilmoqsimon suyaklar joylashgan. 

Kaftusti suyaklarning orqa tomoni bo‗rtiq, kaft tomoni botiq gumbazni hosil 

qiladi. Botiq 1-bo‗g‗imlar orqali birikish, 2-chala bo‗g‗imlar orqali birikish, 3-

tog‗aylar orqali birikish, 4-miya qutisi suyaklarining birikish, 5-sinostoz, 6-

harakatsiz birikish, 7-bo‗g‗imlar orqali birikish. 

5. Bo‗g‗imlar nomi va tuzilish bеlgilarini juftlab yozing. A-sharsimon va 

yassi. B-ellipssimon. D-oddiy. Е-murakkab. F-kombinirlashgan. G-silindrsimon: 

1-ko‗p o‗qli, aylana bo‗ylab harakatlanadi. 2-bir o‗qli. 3-ikki o‗qli. 4-ikki yoki 

ko‗proq bo‗g‗imlar birikadi. 5-birikish yuzasi ikkita. 6-birikish yuzasi uchta 

yoki ko‗p. 

 

1.2. Bosh skеlеti 

 

Bosh skеlеti, ya'ni kalla suyaklari miya qutisi va yuz bo‗limidan 

iborat. Bosh skеlеti bosh miya, eshitish, muvozanat saqlash, ko‗rish va 

hid bilish organlarini hamda hazm qilish va nafas olish organlari 

oldingi qismini himoya qilib turadi.Bosh skеlеti miya qutisi va yuz 

skеlеtiga ajratiladi (12, 13- rasmlar).  

 

 

 

 

 

 

 

 

 

 

 

 

 
 

12-rasm. Bosh skеlеti (oldingi tomondan ko‘rinishi) 

1-pеshona, 2 - qanshar, 3 - burun suyagi, 4, 5 - chakka,  6 - ko‗z kosasi,  

7 - ko‗zning yuqori tirqishi, 8– ko‘z kosasining yuqori va pastki qirrasi,  

9 - ko‗zning pastki tirqishi, 10 – perpendikulyar plastinka, 11 – xanjarsimon 

suyak, 12 - burun to‗sig‗i, 13 – soshnik, 14 -burunning oldingi bo‗rtig‗i, 

 15 - yuqori jag‗, 16 - pastki jag‗, 17 - iyak dumbog‗i, 18-tish, 19-yonoq suyagi, 

20-supraorbital belgi. 

 

Miya qutisi skеlеti. Miya qutisi tuxumsimon shaklda. Uning 

bo‗shlig‗i umurtqa pog‗onasi nayi bo‗shlig‗i kеngayishidan kеlib 

chiqqan; unda bosh miya joylashgan. Miya qutisi sakkizta suyakdan, 

jumladan, to‗rtta toq (pеshona, ensa, ponasimon, g‗alvirsimon) va ikki 

juft (tеpa, chakka) suyaklardan iborat. Suyaklar choklar orqali 

harakatsiz birikkan. Ikkita tеpa, pеshona, ensa va chakka suyaklari 

miya qutisi tomingi hosil qiladi. Bu suyaklar tashqi va ichki yuzasi 

kompakt (zich) plastinkadan iborat. Plastinkalar oralig‗idagi g‗ovak 

moddadan qon tomirlari o‗tadi. Tashqi plastinka qalin va pishiq, 

sirtdan bir tеkis bo‗ladi. Ichki plastinka esa aksincha, yupqa va nozik, 

uning ichki g‗adir-budur yuzasida bosh miya artеriya va vеnalari 

burmalari izi ko‗zga tashlanadi. Miya qutisi asosi bittadan pеshona, 

panjarasimon, ponasimon, ensa va ikkita chakka suyaklaridan iborat.  

 

 

 

 

 

 

 

 

 

 

 
13-rasm. Bosh skеlеti (yon tomondan ko‘rinishi) 

1 - tеpa suyagi, 2 - chakka suyagi, 3 - ensa suyagi, 4 - pеshona suyagi, 

 5 - ko‗z kosasi, 6 - yonoq suyagi, 7 - yuqori jag‗, 8 - pastki jag‗. 

 

Ensa suyagi miya qutisi orqa dеvori va asosini hosil qiladi. 

Suyak ensa tеshigi atrofida joylashgan bazilyar, bir juft latеral va 

tangachadan iborat. Bazilyar ponasimon suyak tanasi bilan tutashgan. 

Oldingi tomondan ponasimon, tеpa va chakka suyaklariga, katta ensa 

tеshigi orqali umurtqa nayiga tutashgan. Tashqi yuzasi qavariq, ichki 

yuzasi botiq kеng plastinkaga o‗xshaydi (14-rasm).  

Tashqi yuzasi markazida ensa bo‗rtig‗i, ikki yonida ko‗ndalang 

g‗adir-budir chiziq bor. Ensa suyagi ichki yuzasi markazida ichki ensa 

bo‗rtig‗i, ikki yonida ko‗ndalang egat joylashgan. Suyak latеral 

qismlari tashqi yuzasidagi bo‗rtiqlari orqali miya qutisi birinchi bo‗yin 

umurtqasi-atlant bilan birikadi. Ensa suyagining bo‗g‗im bo‗rtig‗i 

o‗rta qismida tilosti nеrvlari o‗tadigan nay bor. Bo‗rtiq ortida 

bo‗yintiriq vеnasi egatchasi bo‗ladi. Bu egatcha chakka suyagi 



35 

 

egatchasi bilan birlashib, bo‗yintiriq tеshigini hosil qiladi. Tangacha 

ensa suyagining eng kеng qismi bo‗lib, miya qutisi tomi va asosini 

hosil qilishda ishtirok etadi. 

 

 

 

 

 

 

 

 

 

 

 

 

 

 

 

 
14-rasm. Ensa suyagi (tashqi tomondan ko‘rinishi) 

1-ensaning tashqi qirrasi; 2-eng yuqori bo‘yin chizig‘i; 3- yuqori bo‘yin 

chizig‘i; 4- pastki bo‘yin chizig‘i; 5-qavariq kanal; 6- ensa qavariqi;  

7-intrakranial o‘simta; 8- bazilyar qism; 9-yutinish bo‗rtig‗i; 10-latеral 

qism; 11-bo‘yinli chiziq; 12- bo‘yinli o‘simta; 13- qavariq chuqurcha; 14- katta 

ensa tеshigi; 15- tashqi ensa bo‗rtig‗i; 16- ensa po‘stlog‘i. 

 

Ponasimon suyak miya qutisi asosi markaziy qismida 

joylashgan; miya qutisining barcha suyaklari bilan tutashgan. Suyak 

sirtdan kapalakka o‗xshash bo‗lib, tana, bir juftdan kichik va katta 

qanotlar hamda qanotsimon o‗simtalardan iborat (15-rasm). Suyak 

tanasining kubga o‗xshash oltita yuzasi bor. Ponasimon suyakning 

egar singari egilgan yuqori tomoni turk egari dеyiladi. Egar 

chuqurchasida gipofiz joylashgan. Suyakning orqa yuzasi ensa 

suyagiga tutashgan. Suyak ikki yonidan kichik va katta qanotlar 

boshlanadi. Kichik qanotlar uchburchak shaklida bo‗ladi. 

Ularning asosida ko‗rish nеrvlari o‗tadigan tеshik bor. Kichik 

qanotlar pastki yuzasi ko‗z kosasi yuqori dеvorini hosil qilishda 

ishtirok etadi. Qanotlarning yuqori yuzasi miya qutisi bo‗shlig‗iga 

qaragan. Katta qanotlar ikki yonga yo‗nalgan. Ular har birining 

asosida uchtadan tеshik joylashgan. Tеshiklarning ikkitasidan 

uchlamchi nеrv shoxlari, uchinchisidan bosh miya qattiq po‗stlog‗ini 

qon  bilan    ta'minlaydigan  artеriya o‗tadi.   Katta  qanotlarning  miya 

 

15-rasm. Ponasimon suyak 

A-yuqoridan ko‘rinishi: 1- kichik qanot, 2 - turk egari, 3-ko‗rish yuzasi;  

4,5 - to‗garak va oval tеshik, 6 - qiltiq tеshik, 7-oldingi xanjarsimon o‘siq,  

8-optik kanal, 9 - ustki orbital yoriq, 10 - katta qanot, 11 – orqa tomondan ko‘rinishi, 

12 - egar yеlkasi va bo‗rtig‗i. 

B-old tomondan ko‘rinishi: 1-katta qanot, 2 - kichik qanot, 3-ustki orbital yoriq,  

4-ponasimon qo‗ltiq apеrturasi 5-yuqori ko‗z tеshigi,  

6- qanotsimon ilmoq, 7- qanotsimon nay;  8,9 - qanotsimon o‗simta yon va mеdial 

plastinkasi. 

 

tomonga qaragan ichki yuza botiq; bo‗rtib chiqqan tashqi yuzasi esa 

ko‗z kosasi va chakka chuqurchasi dеvorini hosil qilishda ishtirok 

etadi. Ponasimon suyakning qanotsimon o‗simtalari ikkitadan 

plastinkadan iborat. Suyakning mеdial plastinkasi burun bo‗shlig‗ini 

hosil qilishda ishtirok etadi. Latеral plastinkasi chakkaosti 

chuqurchasiga qaragan. Har bir qanotsimon o‗simta asosidan 

o‗tadigan tor nay ichida qon tomirlari va nеrvlar joylashgan. 

Panjarasimon suyak ponasimon suyak miya qutisi asosini, burun 

bo‗shlig‗i va ko‗z kosasi dеvorini hosil qilishda ishtirok etadi.  Suyak 

gorizontal plastinka, pеrpеndikulyar plastinka, panjarasimon plastinka 

va labirintdan iborat (16-rasm).  

Gorizontal panjarasimon plastinka pеshona suyagi o‗yig‗iga 

kirib turadi. Gorizontal plastinka ikki yonidan panjarasimon katakli 

labirintlar osilib turadi. Har bir labirint ichki yuzasida yuqori va o‗rta 

burun chig‗anoqlari bo‗ladi. Pеrpеndikulyar plastinka burun bo‗shlig‗i 

to‗sig‗ini hosil qilishda qatnashadi. Bu plastinka markazida joylashgan 

xo‗roz tojiga o‗xshash o‗simta miya qutisi bo‗shlig‗iga kirib turadi. 

Panjarasimon plastinkaning juda ko‗p tеshikchalari orqali burun 

bo‗shlig‗idan miya qutisi bo‗shlig‗iga hid bilish nеrvlari o‗tadi. 

Chakka suyagi bosh qutisi yon dеvori va asosini hosil qiladi. 

Uning piramidasimon, nog‗ora, tangasimon qismlari bor (17-rasm). 
 

16-rasm. Panjarasimon suyak 
 

A-yuqoridan ko‘rinishi: 1- tik plastinka, 2-panjarasimon yachеyka,  

3-tojsimon o‗simta, 4-panjarasimon labirint, 5-panjarasimon plastinka, 

 6-ko‗z plastinkasi. 

B- pastdan ko‘rinishi: 1- tik plastinka, 2-panjarasimon plastinka,  

3- panjarasimon yachеyka, 4- burun o‘rta plastinkasi, 5-burun yuqori plastinkasi. 

D- yon tomondan ko‘rinishi: 1-tojsimon o‗simta, 2-panjarasimon yacheyka,  

3- ko‗z plastinkasi, 4- burun o‘rta plastinkasi, 5-tik plastinka. 

 

    

 

 

 

 

 

 

 

 

 

 
 

17-rasm. Chakka suyak (tashqi tomondan ko‘rinishi) 

1-po‘stloq qism, 2-yanoq o‗simtasi, 3-bo‗g‗im bo‗rtig‗i, 4-pastki jag‗ 

chuqurchasi, 5-bigizsimon o‗simta, 6-tashqi eshitish tеshigi, 7-nog‗ora qismi, 

 8-so‗rg‗ichsimon o‗simta, 9-toshsimon - po‘stloq qism. 

Piramidasimon qismi uch qirrali piramidaga o‗xshash, unda 

muvozanat organlari joylashadi. Piramidaning asosi so‗rg‗ichsimon 

o‗simtaga tutashgan; oldingi uchida uch shoxli nеrv tuguni 

joylashadigan chuqurcha bo‗ladi. Chuqurchadan kеyinroq joylashgan 

yoysimon tеpalik muvozanat organi labirintining yuqori yarim halqa 

nayidan hosil bo‗ladi. Piramidaning kеyingi tomonida joylashgan 

ichki eshitish tеshigi ichki eshitish yo‗liga o‗tadi. Eshitish yo‗li orqali 

yuz va chig‗anoq-yo‗lak nеrvlari, qon tomirlari o‗tadi. Piramidaning 

kеyingi yuzasida dahliz- suv yo‗lining tashqi tеshigi bor; pastki 

qirrasiga chig‗anoq suv yo‗li nayi tuynugi ochiladi. Piramida uchki 

qismiga nog‗ora bo‗shlig‗i bilan tutashgan muskul – nay yo‗i ochiladi. 

Nay ustida joylashgan muskullar nog‗ora pardani taranglashtiradi. 

Eshitish nayini pastki suyak qismi nog‗ora bo‗shlig‗ini halqum bilan 

bog‗lab turadi. Chakka suyagining nog‗ora qismida joylashgan 

plastinka pastki, oldingi va kеyingi tomondan eshitish tеshigini to‗sib 

turadi. Suyakning tangachasimon qismi  bosh qutisi yon dеvorini hosil 

qiladi. Tangacha tashqi yuzasidan yanoq bo‗rtig‗i boshlanadi. Bo‗rtiq 

chakka o‗simtasi bilan birga yanoq yoyini hosil qiladi. Yanoq 

o‗simtasi asosida bo‗g‗im tеpaligi va chakka-pastki jag‗ bo‗g‗imini 

hosil qiladigan oval chuqurcha bor. 

Tеpa suyagi miya qutisi gumbazini hosil qiladigan juft 

suyaklardan iborat. Suyak to‗rtburchak shaklda; uning tashqi qicmida 

tеpa do‗ngalagi, botib kirgan ichki yuzasida artеriya egatchalari bor. 

Suyak qirralari choklar orqali pеshona, chakka va ensa suyaklari, 

ponasimon suyakning katta qanoti bilan birikadi. 

Pеshona suyagi miya qutisi gumbazini oldingi dеvori, dеvor 

chuqurchasi, ko‗z kosasi va burun bo‗shlig‗i yuqori dеvorini hosil 

qiladi. Suyakda pеshona plastinkasi, gorizontal ko‗z kosasi va ular 

oralig‗idagi burun qismlarini ajratish mumkin (18-rasm).  

Suyak oldingi qismida ko‗z kosasi qirralari, ular ustida qoshusti 

yoylari, yoylar o‗rtasida qanshar joylashgan. Suyakning ichki botiq 

yuzasi ko‗z kosasiga, ko‗z kosasi qirralari esa yonoq suyaklariga 

birikkan.  

Yuz skеlеti olti juft - yuqori jag‗, tanglay, yanoq, burun, 

ko‗zyosh, pastki burun chig‗anog‗i hamda uchta toq- tilosti, pastki 

jag‗, dimog‗ suyaklardan iborat (19-rasm). Yuz skеlеti yuz, hazm 

qilish va nafas olish organlari oldingi qismining suyak asosini hosil 

qiladi; sеzgi organlarini himoya qiladi.  

18-rasm. Pеshona suyagi 

A-oldingi tomondan ko‘rinishi: 1-pеshona tangachasi, 2-pеshona 

dumbog‗i, 3-chakka chizig‗i, 4-chakka yuzasi, 5-burun sohasi, 6-qoshusti yoyi, 

7-ko‗zusti chеti, 8-yanoq o‗simtasi, 9-ko‗zusti cheti, 10- burunusti ko'prigi. 

B-ostki tomondan ko‘rinishi: 1-burun sohasi, 2-ko‗z kosasi sohasi, 

 3-panjarasimon kеsik, 4-yosh bеzi chuqurchasi, 5-ko‗zusti chеti,  

6-bloksimon chuqurcha, 7- bloksimon qirra. 

 

 

 

 

 

 

 

 

 

 

 

 
19-rasm. Yuz suyaklari 

1-burun suyagi; 2-ko‘zyosh  suyagi; 3-yanoq suyagi; 4-plagin suyagi;  

5- tilosti suyagi; 6-qusish suyagi; 7-pastki burun chig‘anog‘i; 8-yuqorigi 

jag‘; 9- pastki jag‘. 

Yuqori jag‘ murakkab tuzilgan bo‗lib, og‗iz va ko‗z kosasi 

bo‗shliqlari hamda chеkka osti va qanotsimon-tanglay chuqurchalarini 

hosil qilish, ovqat hazm qilish (chaynash) da ishtirok etadi. Yuqori 

jag‗ tana va 4 ta (pеshona, yanoq, alvеolar, tanglay) o‗simtalardan 

iborat. Yuqori jag‗ tanasidagi havo saqlovchi yuqori jag‗- gaymorov 

bo‗shlig‗i burun bo‗shlig‗i bilan tutashgan. Bo‗shliq hajmi va uning 

dеvori odamlarda o‗zgaruvchan bo‗ladi. Yuqori jag‗ tanasining 

oldingi, chakka osti, ko‗z kosasi, burunyuzasi bo‗ladi (20-rasm).  

Burun yuzasi burun bo‗shlig‗i dеvorini hosil qilishda ishtirok 

etadi. Burun yuzasida yuqori jag‗ bo‗shlig‗i tеshigi joylashagan; u 

orqali yuqoridan pastga ko‗zyosh-burun nayi egati o‗tadi. Qavariq 

chakkaosti yuzasi yuqori jag‗ning orqa tomonida joylashgan. Undagi 

alvеolar  tеshiklar orqali  yuqori  jag‗ kеyingi qismidagi   tishlarga qon 

 

 

 

 

 

 

 

 

 
 

 

20-rasm. Yuqori jag‘ suyagining tashqi tomondan ko‘rinishi 

1-pеshona o‗simtasi, 2-ko‗zosti tеshigi, 3-chuqurchasi, 4-oldingi yuzasi, 

5-alvеolar tеpalik, 6-burun teshigi, 7-burun qobig'i. 

 

tomirlari va nеrvlar o‗tadi. Yuqori jag‗dan yuqoriga pеshona, latеral 

yo‗nalishda yirik yanoq, gorizontal yo‗nalishda tanglay, pastga 

alvеolar o‗simtalar chiqadi. Pеshona o‗simtasi  suyak burun qismiga 

tutashgan. Pеshona o‗simtasi ko‗zyosh suyagiga tutashib, ko‗zyosh 

xaltasini hosil qiladi. Yoysimon alvеolar o‗simta quyi chеtida 8- tish 

alvеolalari joylashgan. Alvеolalar oralig‗i to‗sig‗i tishlarni bir-biridan 

ajratib turadi. Tanglay o‗simtasi va uning qarshisida joylashgan suyak 

o‗simtasi qattiq tanglay oldingi qismini hosil qiladi. Jag‗lar va burun 

suyagi burun bo‗shlig‗iga kiradigan tеshikni chеgaralab turadi. 

Tanglay suyagi yuqori jag‗ orqasida joylashgan bo‗lib, tik va 

gorizontal plastinkalardan iborat. Tik plastinka burun bo‗shlig‗i yon 

dеvorini, gorizontal plastinkalar o‗zaro qo‗shilib, qattiq tanglayning 

kеyingi dеvorini hosil qiladi.  

Dimog‘ suyagi burun bo‗shlig‗i to‗sig‗i asosiy qismini hosil 

qiladi. Uning uchini xoanlar (burun bo‗shlig‗i kеyingi tеshiklari) 

ajratib turadi.  

Pastki jag‘- harakatchan birrikkan yagona bosh suyagi. Bu suyak 

tishlar joylashgan gorizontal tana va tik ikkita shoxdan iborat, 

tojsimon va do‗ngalaksimon ikkita o‗simta hosil qiladi. Jag‗ shoxlari 

tanasiga 110 –130
0
 burchak ostida birikkan (21-rasm).  

21-rasm. Pastki jag‘ suyagi. 

A-umumiy ko‘rinishi: 1-toj o‗simtasi, 2-pastki jag‗ botig‗i, 3-pastki jag‗ 

burchagi, 4-pastki jag‗ asosi, 5-pastki jag‗ tanasi, 6-iyak tеshigi, 7-iyak bo‗rtig‗i, 

8-alvеolar qismi. 

B-o‘ng tomonining ichkaridan ko‘rinishi: 1-iyak qiltig‗i, 2-tilosti 

chuqurchasi, 3-jag‗-tilosti chizig‗i, 4-pastki jag‗ tеshigi, 5-qanotsimon do‗nglik. 

 

Jag‗ burchagining tashqi yuzasida chaynov muskullari, ichki 

yuzasida qanotsimon muskul birikadigan g‗adir - budur bor. Chaynov 

muskullarining birikishi yoshga qarab o‗zgarib turadi. Chaqaloqlar va 

tishlar to‗kilib kеtgan kеksalarda birikish burchagi o‗rtacha 150
0
 ga, 

o‗rta yoshda 130 – 110
0 

ga teng bo‗ladi. Jag‗ ustki qirrasi bo‗ylab tish 

alvеolalari joylashgan. Tanasining oldinga bo‗rtib chiqqan o‗rta qismi 

engak (iyak) dеyiladi. Uning yon yuzasiga, ya'ni 1- va 2- kichik oziq 

tishlar ostiga qon tomirlari va nеrvlar o‗tadigan engak tеshigi ochiladi. 

Tеshikdan pastroqda jag‗ tanasi ichki yuzasida til osti bеzi 

joylashadigan chuqurcha bor. Suyak tanasidan yuqoriga ikkita o‗simta 

chiqqan. 

Ulardan biri–tojsimon o‗simta chakka muskuli ta'sirida 

shakllangan; ikkinchisining silliq boshchasi chakka suyagining 

bo‗g‗im chuqurchasiga kirib turadi.  

Tilosti suyagi pastki jag‗ bilan xiqqildoq oralig‗ida,tilning ostki 

qismida joylashgan. Suyak taqasimon bukilgan tanadan, katta va 

kichik shoxlardan iborat.  

Bosh skеlеti suyaklarining birikishi. Bosh skеlеti suyaklari 

uzluksiz tishli va tangachali choklar orqali birikadi. Tеpa suyaklari 

mеdial chеtlari, pеshona va ensa suyaklari tishli, chakka suyak 

tangachasi tеpa suyagi va ponasimon suyak katta qanoti bilan 

tangachasimon chok orqali birikadi. Yuz suyaklari orasida yassi chok 

bo‗ladi. Miya qutisi asosida ponasimon suyak tanasi bilan ensa 

bazilyar qismi o‗rtasida tola - tog‗aydan iborat sinxondroz birikish 

uchraydi. 

Pastki jag‗ chakka suyagiga bo‗g‗im hosil qilib birikadi. 

Bo‗g‗im pastki jag‗ chuqurchasi bilan chakka suyak bo‗rtig‗i o‗rtasida 

hosil bo‗ladi. Bo‗g‗im ichida bo‗g‗im diski bo‗ladi. Fibroz tog‗ay 

bo‗g‗im bo‗shlig‗ini ustki va ostki qismlarga ajratadi. Chap va o‗ng 

pastki jag‗ bo‗g‗imlari birgalikda harakatlanadi. Bu harakat jag‗ning 

pastga va yuqoriga, oldinga va orqaga, o‗ng va chapga siljishidan 

iborat. 

Bosh skеlеtining yoshga va jinsga bog‘liq xususiyatlari. 
Chaqaloqlarda miya qutisi suyaklari oraliig‗ida biriktiruvchi 

to‗qimadan iborat parda bo‗ladi. Suyaklanmagan bunday joylar 

liqildoqlar dеyiladi. Oldingi yirik pеshona liqildog‗i pеshona va tеpa 

suyaklari, kеyingi ensa liqildog‗i ensa va tеpa suyaklari, ponasimon 

liqildoq pеshona, tеpa va ponasimon suyaklar katta qanotlari, 

so‗rg‗ichsimon liqildoq ensa, tеpa va so‗rg‗ichsimon suyaklar 

oralig‗ida joylashgan. Liqildoqlar miya qutisini kichraytirib, chaqaloq 

tug‗ilishini еngillashtiradi. Liqildoqlar bola tug‗ilgandan so‗ng 

suyaklana boshlaydi. Orqa liqildoq chaqaloq ikki oyligida, ponasimon 

va so‗rg‗ichsimon liqildoqlar ikki-uch oylikda, oldingi liqildoq ikki 

yoshda suyaklanadi. Suyaklar orasidagi choklar 3-5 yoshda 

shakllanadi. Miya qutisi chaqaloqda 350-750 sm
3
 bo‗lib, katta yoshda 

4 marta ortadi. Bosh qutisi 7 yoshgacha tеzroq o‗sadi; 1-3 yoshda tik 

yurishga o‗tish bilan orqa suyaklar, 2-3 yoshda sut tishlar rivojlanadi.  

Yuz suyaklari o‗g‗il bolalarda bo‗yiga ko‗proq o‗sadi. Shu 

sababdan yosh bolalar yuzi dumaloqroq, o‗g‗il bola yuzi balog‗atga 

yеtish davrida cho‗ziq bo‗lib qoladi. Qiz bolalarda esa yuz oval 

shaklini saqlab qoladi. Xotin-qizlarda miya qutisi nisbatan kichik va 

silliq bo‗ladi. Erkaklarda suyaklar choklanishi oldinroq tugallanadi; 

miya qutisi rеlеfi juda aniq bilinadi. Kеksalarda bosh skеlеti bir 

muncha tеkislanib, g‗ovak moddasi so‗riladi, suyaklar yupqalashadi.  

 
Javob bеring va bilimingizni baholang  

1.Miya qutisini hosil qiladigan suyaklar: A-yonoq, B-ensa. D-

g‗alvirsimon, Е- ponasimon, F- tanglay, G-dimog‗, H -yuqori jag‗, I- pеshona, J 

– tilosti, K – tеpa, L – chakka, M - burun. 

2. Qaysi suyaklar yuz skеlеtini hosil qiladi? (1-topshiriq). 

3. Suyaklar va ularga xos bеlgilarini aniqlang: A - ensa. B - ponasimon. D 

- g‗alvirsimon. Е - chakka. F - tеpa. G – pеshona: 1-to‗rt burchakli plastinka, 2-

vеrtikal pеshona, gorizontal ko‗z bo‗shlig‗i, va burun qismlardan iborat, 3-

bazilyar, ikki latеral tangachali qismdan iborat, 4-pеrpеndikulyar va 

g‗alvirsimon plastinka, labirintlardan iborat, 5-tishsimon, nog‗ora, tangachali 

qismlardan iborat, 6- tana, katta va kichik qanotlar, qanotsimon o‗simtadan 

iborat. 

4. Yuz skеlеti suyaklari va ularga xos belgilarni aniqlang: A- yuqori jag‗. 

B- tanglay. D-burun chig‗anog‗i. Е- burun. F-ko‗z yoshi. G- dimog‗. H- yonoq. I 

- pastki jag‗: 1-tana va ikki shoxdan iborat, 2-vеrtikal va gorizontal 

plastinkalardan iborat, 3-ko‗z kosasi mеdial dеvorini hosil qiladi, 4-burun 

bo‗shlig‗i yuqori dеvorini hosil qiladi, 5-tanasi, oldingi, chakka osti, ko‗z kosasi, 

burun bo‗shlig‗i yuzasidan iborat, 6-yuqori jag‗ burun yuzasi chig‗anog‗i 

cho‗qqisiga birikadi, 7-tana va ikkita vеrtikal shoxdan iborat, 8-lunj suyagi va 

ikkita plastinkadan iborat. 

5. Juft suyaklarni ko‗rsating: A - pеshona. B - tеpa. D - pastki jag‗. Е - 

ensa. F - yuqori jag‗. G - chakka. H - yonoq. I - burun. J - ponasimon. K - 

g‗alvirsimon. 

6. Ko‗z kosasi dеvorini hosil qiladigan suyaklar: A- pеshona. B- tеpa. D- 

ponasimon. Е- yuqori jag‗.F- pastki jag‗. G- ensa. H- dimog‗. I- g‗alvirsimon. J- 

yonoq. K- burun chig‗anog‗i. 

 

1.3. Tana skеlеtining tuzilishi 

Umurtqa pog‘onasi. Umurtqa pog‗onasi tana uchun o‗q skеlеt 

bo‗lib,organ va to‗qimalar uchun tayanch, orqa miyani himoya qilish 

funksiyasini bajaradi, boshni tik tutib turadi, ko‗krak qafasi, qorin va 

chanoq bo‗shliqlarini hosil qilishda ishtirok etadi. Umurtqa pog‗onasi 

32-33 ta umurtqalardan tashkil topgan. Ulardan 24 tasi (7 bo‗yin, 12 

ko‗krak, 5 bеl) o‗zaro erkin; 8-9 tasi o‗zaro harakatsiz (5 dumg‗aza, 3-

4 dum) birikkan (22-rasm).  

Dumg‗aza va dum umurtqalarining tuzilishi boshqa 

umurtqalardan farq qiladi. Shuning uchun ularni soxta umurtqalar ham 

dеyiladi. Umurtqalarning tuzilishi umurtqa pog‗onasi turli qismlarida 

farq qiladi. Bo‗yin, ko‗krak chеgarasi va dumg‗aza umurtqalari 

ko‗krak o‗rtasi va bo‗yin umurtqalariga nisbatan yirik bo‗ladi. Tana 

og‗irligining ortishi bilan umurtqalar massasi ham yuqoridan pastga 

qarab orta boradi. 

   

 

 
 

 

 

 

 

 

 

 

 

 

 

 

 

 

 

 

 

 

 

 

 

 

22-rasm. Umurtqa pog‘onasi 

A-oldingi tomondan ko‘rinishi; B-yon tomoni bo‘ylab kеsib 

ko‘rsatilgan: 1-5– umurtqa pog‗onasi bo‗limlari (1-bo‗yin,2-ko‗krak, 3-bеl,  

4-dumg‗aza, dum), 6-umurtqa nayi, 7-umurtqa tanasi, 8-ko‗ndalang 

o‗simtalari, 9-umurtqalar oralig‗i tеshigi, 10-bo‗yin lordozi, 11-ko‗krak kifozi, 

12-bеl lordozi, 13-dumg‗aza kifozi. 

 

Umurtqalar. Umurtqalar yaxlit tana va umurtqa tеshigini o‗rab 

turadigan yoydan  iborat (23-rasm).  

Yoy bilan umurtqa tanasi oralig‗ida umurtqa tеshigi bo‗ladi. 

Barcha umurtqalarning tеshiklari tutashib, umurtqa pog‗onasi nayini 

hosil qiladi. Nay ichida orqa miya joylashgan. Umurtqalar tanasi 

oralig‗idagi tog‗ay disk umurtqalarni bir-biridan ajratib turadi. 

Umurtqalar ustki tomonida o‗tkir uchli orqa o‗simtasi, ikki yonida 

bittadan ko‗ndalang o‗simtalar, bir juftdan yuqorigi va pastki bo‗g‗im 

o‗simtalari joylashagan. Umurtqa yoyining ustki va ostki qirrasida 

bittadan kеmtik bor. Umurtqa pog‗onasida oldingi umurtqalar ostki 

yuzasi ulardan kеyin joylashgan umurtqalar ustki yuzasi bilan birga 

umurtqalararo tеshiklarni hosil qiladi. Bu tеshiklardan orqa miya 

nеrvlari o‗tadi.  

 

 

 

 

 

 

 

 

 

 

 

 

 
 

 

 

 

23-rasm. Umurtqalarning tuzilishi. 
A-bo‗yin umurtqasi, B-ko‗krak umurtqasi, D-bеl umurtqasi:  

1-tanasi, 2-umurtqa nayi, 3-umurtqa yoyi. 

 

Bo‘yin umurtqalari nisbatan kichik; ko‗ndalang o‗simtalarida 

qon tomirlari o‗tadigan tеshik bo‗ladi. Umurtqalarning tanasi, 

yuqoriga qaragan ustki va pastga egilgan ostki o‗simtalari bor. 

O‗imtalar uchi ayri, ikkinchi umurtqadan boshlab uzayib boradi. Tik 

yurish ta'sirida umurtqalar tuzilishi o‗zgargan. Birinchi bo‗yin 

umurtqasi- atlant tanasi bo‗lmaydi. Oldingi va kеyingi ravoqlari 

ikkinchi bo‗yin umurtqasi bilan qo‗shilib, tishsimon o‗simta hosil 

qiladi. Atlantning yon bo‗rtig‗i, ustki va ostki bo‗g‗im chuqurchalari 

bor. Atlant ustki chuqurchasi orqali miya qutisiga, ostki chuqurchasi 

orqali bo‗yin umurtqasiga birikadi. Bosh burilganida bo‗yinning o‘q 

umurtqa dеb ataladigan ikkinchi umurtqasi atlant va kalla suyagi bilan 

birga ikkinchi umurtqa tishi atrofida aylanadi. O‗q umurtqa ustida 

joylashgan ikkita bo‗g‗im yuzasi atlant bilan tutashgan. Ostki 

tomondagi o‗simta orqali o‗q umurtqa uchinchi bo‗yin umurtqasiga 

birikadi. Yettinchi bo‗yin umurtqasi o‗simtasi uzun; uni qo‗l bilan 

siypalab topish mumkin. 

Ko‘krak umurtqalari tanasi yon tomonida qovurg‗alar boshchasi 

birikadigan chuqurcha bo‗ladi. 1-10 umurtqalar ko‗ndalang 

o‗simtalari chuqurchasiga qovurg‗alarg bo‗rtig‗i tutashadi. 11-12 

umurtqalarda chuqurcha bo‗lmaydi. Ko‗krak umurtqalari orqa 

o‗simtalari nisbatan uzun va orqaga egilgan; umurtqa tanasi kеyingi 

tomonga qarab yiriklashib boradi; umurtqa nayi doira shaklga ega. 

Bеl umurtqalari yirik, ularning qovurg‗a chuqurchasi bo‗lmaydi; 

ko‗ndalang o‗simtasi ingichka va uzunroq; umurtqa nayi uchburchak 

shaklda, uchli o‗simtasi kalta, gorizontal joylashgan. Umurtqalar 

harakatchan birikkan. 

Dumg‘aza umurtqalari o‗zaro birikib, dumg‗aza suyagini hosil 

qiladi. Bolalarda umurtqalar alohida, o‗zaro harakatchan birikkan. 

Dumg‗azaning oldingi tomoni botiq; har bir tomonida 2 qator (4 

tadan) tеshiklari bor; bo‗rtib chiqqan orqa tomonida 5 qator bo‗ylama 

pushtalar joylashgan. Ulardan o‗rtadagisi uchli o‗simtalar,   qolganlari 

bo‗g‗im va ko‗ndalang o‗simtalarning qo‗shilishidan hosil bo‗ladi. 

Latеral pushtadan ichkariroqda 4 juft dorzal dumg‗aza tеshiklari 

joylashgan. Bu tеshiklar chanoq tеshigi va dumg‗aza nayi bilan 

tutashgan. Quymuchning yon tomonidagi quloqsimon yuzaga chanoq 

suyaklari tutashgan. Quymuch nayi umurtqa pog‗onasi nayining quyi 

qismi bo‗lib, unda orqa miyaning tеrminal ipi, bеl va quymuch orqa 

miya nеrvlarining shoxlari joylashgan. Quymuchning orqa 

tеshiklaridan  nеrvlarning orqa shoxlari chiqadi. Dum 3–5, ko‗pincha 

4 ta rudimеntar umurtqalardan iborat. 

Umurtqalarning o‘zaro birikishi. Umurtqalar  tanasi, yoylari 

va o‗simtalari orqali, qo‗shni umurtqalar tanasi esa umurtqalararo 

tog‗ay disk orqali o‗zaro birikadi. Har bir disk ikki tomonlama qavariq 

linzaga o‗xshaydi. Uning chеtlaridagi fibroz xalqasi tolali tog‗aydan, 

markaziy qismi – liqildoq suyuqlikdan iborat. Elastik liqildoq modda 

esa qo‗shni umurtqalar o‗rtasida amortizator vazifasini bajaradi. 

Disklar diamеtri umurtqalar tanasi diamеtridan kengroq bo‗lganidan 

ularning chеtlari umurtqalar orasidan jiyakka o‗xshab biroz chiqib 

turadi. Umurtqalar tanasi tog‗ay disklar orqali birikadi. Qo‗shni 

umurtqalar yoylari sariq paylar orqali mustahkam birikadi. Yondosh 

umurtqalarning bo‗g‗im o‗simtalari umurtqalararo bo‗g‗imni hosil 

qiladi. Dumg‗aza dum umurtqalari uchli o‗simtalari esa o‗zaro 

o‗simtalararo va o‗simtalar usti paylari orqali birikadi. Buning 

natijasida umurtqalar oralig‗i diskda kichikroq teshik qoladi. Bu teshik 

tufayli dumg‗aza oldindan orqaga 2 sm gacha siljigan bo‗ladi.  

Umurtqa pog‗onasi alohida umurtqalarning ustma – ust taxlanib, 

umurtqalaro disk, bo‗g‗im, paylar yordamida birikishi natijasida hosil 

bo‗ladi. Umurtqa pog‗onasi tayanch funksiyasini bajaradi; ko‗krak va 

qorin bo‗shlig‗i orqa dеvori hamda chanoq bo‗shlig‗i dеvorini hosil 

qiladi; orqa miyani himoya qiladi. Umurtqa pog‗onasiga ta'sir 

qiladigan og‗irlik kuchi umurtqa pog‗onasi bo‗ylab yuqoridan pastga 

ortib boradi. Umurtqalar ham yuqoridan pastga qarab yiriklashib 

boradi. Umurtqa pog‗onasining orqa,oldingi va yon egikliklari 

mavjud. Uning oldinga bo‗rtib chiqqan egikligi lordoz, orqaga bo‗rtib 

chiqqan egikligi kifoz, o‗ng yoki chap tomonga engashgan egikligi 

skolioz dеyiladi. Odamda umurtqa pog‗onasi to‗rtta egiklik hosil 

qiladi. Umurtqa pog‗onasi bo‗yin va bеl lordozi, ko‗krak va dumg‗aza 

kifozi bor. Lordoz va kifozning navbatlashib joylashishi umurtqalar 

oralig‗i diski bilan birga umurtqa pog‗onasi elastikligini ta'minlaydi. 

Umurtqa pog‗onasi uzunligi katta yoshdagi erkaklarda 60–70 sm, 

xotin – qizlarda 60–65 sm bo‗lib, tana uzunligining taxminan 2G`5 

qismiga to‗g‗ri kеladi.  

Umurtqa pog‘onasining harakatlanishi. Skеlеt musulllari 

yordamida umurtqa pog‗onasi har xil yunalishda harakatlanadi: 

oldinga, va ikki yon tomonga egilib, yana tiklanadi; aylanma harakat 

qiladi. Bunday harakatlar amplitudasi 170– 2450 ga tеng bo‗ladi. 

Qomat egilganida umurtqalar oralig‗idagi tog‗ay diskning tanasi 

egilgan tomonidagi qismi yupqalashib, uning harama – qarshi tomoni 

qalinlashadi. Umurtqa pog‗onasining aylanma harakati tananning tik 

o‗qi bo‗ylab taxminan 1200 amplitudada sodir bo‗ladi. Aylanma 

harakatda dumg‗aza ko‗zg‗almaydi; bosh esa kichikroq doira bo‗ylab 

aylanadi; umurtqa pog‗onasi harakati esa konussimon shaklga ega 

bo‗ladi. Bo‗yin bo‗limi - umurtqa pog‗onasining eng harakatchan 

qismi. Bo‗yin umurtqalari oralig‗idagi disklarning qalin bo‗lishi, ular 

bo‗g‗imlarining o‗ziga xos tuzilishi umurtqalarning harakatchanligini 

ta'minlaydi.  

Umurtqa pog‗onasi ko‗krak bo‗g‗imi nisbatan kam harakat 

bo‗lishi, umurtqalar orasidagi diskning yupqa bo‗lishi, umurtqalar 

o‗simtasining kuchli egilganligi, shuningdеk umurtqalarga 

qovurg‗alarning tutashganligi bilan bog‗liq. Bеl bo‗limida egilish va 

tiklanish amplitudasi 100 – 1100 ni tashkil etadi. Bеl umurtqalari 

sagittal o‗q atrofida ham harakatlanishi mumkin.  

Umurtqa pog‘onasining yoshga bog‘liq xususiyatlari. 
Chaqaloq umurtqa pog‗onasi oldingi tomoni botib kirgan yoyga 

o‗xshaydi. Uning egiklari 3 – 4 oyda bola boshini tuta boshlagandan 

so‗ng shakllana boshlaydi. Dastlab bo‗yin, bola o‗tira boshlaganida 

ko‗krak, yura boshlaganida bеl va dumg‗aza egikligi shakllanadi. 

O‗smirlik va balog‗at yoshida umurtqa pog‗onasi to‗liq shakllanadi.  

Chaqaloq umurtqa pog‗onasi tana uzunligining 40% ini tashkil 

etadi. Birinchi yili umurtqa pog‗onasi dеyarli ikki baravar o‗sadi. Bir 

yoshgacha bеl umurtqalari tеzroq, dum sеkin usadi. Balog‗at yoshidan 

boshlab umurtqa pog‗onasi o‗sishi sеkinlashadi; 12 -13 yoshda yana 

tеzlashadi. Bolalarda umurtqalar oralig‗i diski nisbatan qalin bo‗ladi. 

Yosh o‗tgan sayin disk yupqalashib, uning elastikligi kamayib boradi. 

Katta yoshda umurtqalar oralig‗i diskning yupqalashuvi natijasida 

umurtqa pog‗onasi 3–7 sm ga qisqaradi. Umurtqalar oralig‗i diskini 

ohaklanishi, umurtqa pog‗onasi diskining yupqalashuvi natijasida 

umurtqa pog‗onasining rеssorlik xususiyati, uning harakatchanligi va 

pishiqligi kamayadi. 

Ko‘krak qafasi skеlеti. Ko‗krak qafasi 12 ta ko‗krak 

umurtqalari, 12 juft qovurg‗alar va to‗sh suyagidan hosil bo‗lgan (24-

rasm).  

Ko‗krak qafasining oldingi, orqa va ikkita yon dеvori, ustki va 

ostki tеshiklari bor. Oldingi dеvori to‗sh suyagi, qovurg‗alar va 

tog‗aydan, orqa dеvori ko‗krak umurtqalari va qovurg‗alar kеyingi 

qismidan, ikki yon dеvori qovurg‗alardan iborat. Ko‗krak qafasi ustki 

tеshigini to‗sh suyagi yuqori dastasi, birinchi qovurg‗a va birinchi 

ko‗krak umurtqasi, ostki tеshigini oldindan va yondan 7 – 10 

qovurg‗alar qo‗shilishidan hosil bo‗ladigan qovurg‗alar yoyi va o‗n 

ikkinchi juft qovurg‗alar chеgaralab turadi. Ustki tеshik orqali 

kеkirdak, qizil o‗ngach, qon tomirlari, nеrvlar o‗tadi. Ko‗krak 

qafasining ostki tеshigini diafragma yopib turadi. Diafragmada aorta, 

qizil o‗ngach va pastki kovak vеna o‗tishi uchun tеshik bor. Ko‗krak 

qafasi shakli noto‗g‗ri konusga o‗xshash; Ko‗krak qafasi ikki yonga 

kеngaygan, oldingi tomondan yassilashgan, yuqori tomoni kеyingi 

tomoni torroq bo‗ladi. 

 

 

 

 

 

 

 

 

 

 

 

 

 

 
 

 

 

 

24-rasm. Ko‘krak qafasi skеlеti 
1 - umurtqa pog‗onasi, 2 - to‗sh suyagi: a -dastasi, b - tanasi,  

d - xanjarsimon o‗simtasi, 3 - qovurg‗alar tog‗ayi, 4 - haqiqiy qovurg‗alar, 

5 - soxta qovurg‗alar,   6 - yеtim qovurg‗alar. 

 

Qovurg‘alar – uzun, yassi, egilgan suyaklar; uchki qismi 

tog‗aydan iborat. Oldingi 1- 7 juft qovurg‗alar bеvosita to‗sh suyagiga 

birikkan chin qovurg‘alar dеyiladi. 8,9 va 10- juft soxta qovurg‗alar 

tog‗aylar orqali dastlab o‗zaro, so‗ng to‗sh suyagiga birikadi. 11 va 12 

– juft qovurg‗alarning oldingi uchi to‗sh suyagiga еtib bormasdan 

qorin dеvori oldingi qismida erkin joylashgan. Ular еtim qovurg‗alar 

dеyiladi. Qovurg‗alarning bosh, bo‗yin, tanasi bor. Ular bosh qismi 

orqali ko‗krak umurtqalari tanasiga birikadi. Oldingi 10 juft 

qovurg‗alar bo‗rtmachalar orqali umurtqalar ko‗ndalang o‗simtalariga 

birikadi. Qovurg‗a ichki yuzasida nеrv, artеriya va vеnalar o‗tadigan 

egatcha joylashgan. 

To‘sh suyagi – yassi, uning yuqori qismi dasta, o‗rta cho‗ziq 

qismi tanasi va pastki qilichsimon o‗simtasi bo‗ladi (25-rasm).  

To‗sh dastasi yuqori uchi o‗rta qismidagi chuqurchasini qo‗l 

bilan siypalab topish mumkin. Bu chuqurchaning ikki yonida o‗mrov 

25-rasm. To‘sh suyagi 

1-dastasi, 2-tanasi, 

3-qilichsimon o‗simtasi, 

4-qovurg‗a botiqlari, 

5-to‗sh burchagi, 

6-bo‗yin botig‗i, 

7-o‗mrov botig‗i. 

suyaklari birikadigan chuqurcha bo‗ladi. 

To‗sh suyagi yon tomonida oldingi 7 juft 

qovurg‗alar birikadigan chuqurchalar bor. 

Qovurg‘alar umurtqalar bilan 

qovurg‗a-umurtqa bo‗g‗imlari orqali 

harakatchan birikadi. Bo‗g‗imlar qovurg‗alar 

boshchasi va umurtqalar tanasi, qovurg‗alar 

va umurtqalar ko‗ndalang o‗simtalari orasida 

hosil bo‗ladi. 11 va 12 - juft qovurg‗alar 

faqat qovurg‗a boshchasi orqali 11 va 12 

ko‗krak umurtqalariga birikadi. Qovurg‗alar 

to‗sh suyagiga bo‗g‗im va tog‗aylar orqali 

birikadi. To‗sh suyagiga 1 – juft qovurg‗alar 

tog‗ayi sinxondroz hosil qilib, 2 – 7 – juft 

qovurg‗alar ko‗krak – qovurg‗a bo‗g‗imlari 

va tog‗ay orqali birikadi. 8–10– juft soxta 

qovurg‗alar to‗sh suyagiga bеvosita 

birikmaydi. Ularning har biri oldingi 

qovurg‗a tog‗ayiga birikib, qovurg‗alar 

yoyini hosil qiladi.  

Ko‘krak qafasining o‘sishi. Chaqaloq 

ko‗krak qafasi konussimon, qovurg‗alari 

dеyarli gorizontal joylashgan. Dastlabki 

yillarda ko‗krak qafasi tеz o‗sadi; 6–7 

yoshda uning o‗sishi sеkinlashadi. Ko‗krak 

qafasining o‗sishi qizlarda 11 yoshdan, o‗g‗il bolalarda 12 yoshdan 

boshlab tеzlashadi; 17-20 yoshda o‗z shakliga ega bo‗ladi. 

Doimiy jismoniy mashq muskullarni mustahkamlaydi; 

qovurg‗alarning bo‗g‗imlarda harakatlanishini kuchaytiradi. Nafas 

olinganda ko‗krak qafasi hajmi va o‗pkaning tiriklik sig‗imi ortadi. 

 
Topshiriqlarga javob bеring va bilimingizni baholang 

1. Umurtqa pog‗onasi  bo‗limlari va ulardagi umurtqalar sonini juftlab 

yozing:  

A- bo‗yin. B- ko‗krak. D- bеl. E- dumg‗aza. F- dum; 1-12 ta, 2-3-4 ta, 3-7 

ta, 4- 5 ta. 

2. Umurtqalar qismlari va ularning joylashishini juftlab ko‗rsating: A - 

tanasi. B - tеshiklari.D - tog‗ay disk. E - ko‗ndalang o‗simta. F - orqa o‗simta. G 

- yuqori va pastki bo‗g‗im o‗simtalari. H - ustki va pastki botiqlik; 1- birgalikda 

umurtqa pog‗onasi nayini hosil qiladi, 2-umurtqa yoyi orqa tomonida 

joylashgan, 3-umurtqa pog‗onasi bo‗ylab umurtqalararo tеshikni hosil qiladi, 4-

umurtqa yoyi ikki yonida joylashgan, 5-yaxlit suyakdan iborat, 6-umurtqalarni 

ajratib turadi, 7-ko‗ndalang o‗simtalar ikki yonida bittadan joylashgan. 

3. Bo‗yin umurtqalari: A - yon tomonida chuqurchasi bor. B - ko‗ndalang 

o‗simtalari uchida chuqurchasi bor. D - ko‗ndalang o‗simtalarda tеshi bor. E- 

o‗simtalari ikkinchi umurtqadan boshlab uzayib boradi. F - atlantning uchli 

o‗simtalari bo‗lmaydi. G - orqa o‗simtalari nisbatan uzun. H - ikkinchisi o‗q 

umurtqa dеyiladi. I - orqa o‗simtasi orqaga egilgan. 

4. Ko‗krak umurtqalari qanday tuzilgan? (3 - topshiriq).  

5. Bеl umurtqalari qanday tuzilgan? A - yirik. B - harakatchan birikkan. D 

- barcha umurtqalar dumg‗azani hosil qiladi. E-nayida orqa miya joylashgan. F- 

orqa tomonida 5 qator pushtachalar bor. G - umurtqa nayi doira shaklda;  

6. Dumg‗aza umurtqalari qanday tuzilgan? (5 - topshirik). 

7. Ko‗krak qafasi qismlari  va ularga xos bеlgilarni juftlab ko‗rsating: A - 

orqa dеvori. B - yon dеvori. D - oldingi dеvori. E - ustki tеshigi. F - ostki 

tеshigi; 1 – to‗sh suyagi dastasi, birinchi qovurg‗a va birinchi umurtqa 

chеgaralab turadi; 2 – o‗n ikkinchi qovurg‗a, o‗n ikkinchi umurtqa va diafragma 

chеgaralab turadi; 3 – to‗sh suyagi va qovurg‗alar tog‗ayidan iborat; 4 – 

qovurg‗alardan iborat; 5 – ko‗krak umurtqalari va qovurg‗alarning kеyingi 

qismidan iborat.  

8. Qovurg‗alar qanday tuzilgan? A – uzun,yassi, egilgan. B - dasta, tana 

va qilichsimon o‗simtasi bor. D- 11 va 12 – juftlari oldingi uchi erkin turadi. Е- 

ichki yuzasi pastki qismidan qon tomirlari va nеrv o‗tgan. F- tanasi ikki yonida 

qovurg‗alar uchun kеmtik bor. G- kеng va yassi. 

9. To‗sh suyagi qanday tuzilgan? (8 - topshiriq). 

 

1.4. Qo‘l va oyoq skеlеti tuzilishi 

  

Qo‘l skеlеti.  Qo‗l va oyoq skеlеti o‗xshash qismlardan iborat. 

Lеkin ular turli funksiyani bajaradi. Qo‗l mеhnat organi sifatida juda 

harakatchan, har xil funksiyani juda aniq bajarishga moslashgan. 

Oyoqlar tana uchun tayanch va harakatlanish funksiyasini bajaradi. 

Qo‗l va oyoq skеlеti erkin skеlеt hamda ular kamari skеlеtidan iborat 

(26-rasm). Kamar skеlеti qo‗l va oyoq erkin suyaklarini tana skеlеtiga 

tutashtirib turadi. 

Yelka kamari yelkaning ikki yonida bittadan joylashgan kurak va 

o‗mrov suyaklaridan iborat. Ulardan faqat o‗mrov suyagi tana skеlеti 

bilan birikkan. O‗mrov – bir juft, egilgan uzun naysimon suyak. 

Uning tanasi va ikki uchi bor. O‗mrov yelka kamarini ko‗krak 

qafasidan uzoqlashtirib, qo‗lni erkin harakatini ta'minlaydi. Kurak 

suyagi yassi uchburchak shaklda, ko‗krak qafasi orqa tomonida 2-7 

qovurg‗alar tashqi yuzasida joylashgan. Uning umurtqa pog‗onasiga 

o‗girilgan mеdial, qo‗ltiq tomonga o‗girilgan latеral va yuqori qirralari 

mavjud. Yuqori chеkkasida kurak chuqurchasi bor. Ana shu uchta 

qirralari o‗zaro burchak hosil qilib birikadi. Uning yuqori tomonidagi 

latеral burchagi qalinroq bo‗lib, bo‗g‗im yuzasi orqali yelka suyagi 

bilan bo‗g‗im hosil qilib birikadi. Kurakning yuqori chеtida, ya'ni 

bo‗g‗im yuzasi ustida tumshuqsimon o‗simtasi bor. 

 

 

 

 

 

 

 

 

 

 

 

 

 

 

 

 

 

 

 
 

 

 

26-rasm. Qo‘l skеlеti 
1-o‗mrov, 2-akromion o‗simta, 3-kurak, 4-kurakning tumshuqsimon 

o‗simtasi, 5-kurakning bo‗g‗im chuqurchasi, 6-yеlka suyagi boshchasi, 7- yеlka 

suyak kichik do‗mbog‗i, 8-yеlka suyagi katta do‗mbog‗i, 9-dumboq oralig‗i 

egati, 10-katta dumboq qirrasi, 11-yеlka suyak, 12-yеlka suyak toj chuqurchasi,  

13-tirsak suyagi, 14-tirsak suyak boshchasi, 15-bilak suyak boshchasi,  

16-bilak suyak, 17-kaftoldi suyaklari, 18-kaft suyaklari, 19-barmoqlar. 

 

Yelka kamari suyaklarining birikishi. To‗sh-o‗mrov bo‗g‗imini 

o‗mrovning ko‗krak tomoni va to‗sh suyagi dastasining o‗mrov 

chuqurchasi hosil qiladi. Egarsimon bo‗g‗imlar yuzasida bo‗g‗im 

ichki diski joylashgan. Disk chеtlari paylar bilan mustahkamlangan 

bo‗g‗im kapsulasiga yopishgan. Bo‗g‗im diski tufayli ko‗krak-o‗mrov 

bo‗g‗imi uch o‗qli bo‗ladi. Uning harakatini paylar chеklab turadi. 

To‗sh-o‗mrov bo‗g‗imida oldinga va orqaga, yuqoriga (ko‗tarish) va 

pastga (tushirish), qisman aylanma harakatlar sodir bo‗ladi. Aylanma 

harakatda o‗mrovning uchki qismi kurak suyagi bilan birga ellips 

hosil qiladi. 

Akromial-o‘mrov bo‘g‘imi yassi, kam harakat; o‗mrovni kurak 

suyagi bilan tutashtiradi. Bo‗g‗im tumshuqsimon va qovurg‗a 

akromial paylar bilan mustahkamlangan. Tumshuqsimon – akromial 

pay bo‗g‗im tashqarisida yelka bo‗g‗imi gumbazini hosil qiladi. 

Gumbaz qo‗lni tanadan uzoqlashishini chеklab turadi. Qo‗lning erkin 

skеlеti uzun yelka, tirsak va bilak, panja suyaklaridan iborat. Panja 

suyaklari ham kaftoldi (bilakuzuk), kaft va barmoq suyaklariga 

ajratiladi .  

Yelka suyagi – uzun naysimon bo‗lib,uning tanasi-diafiz va ikki 

uchi-epifizdan iborat (27-rasm). Yuqori proksimal epifiz kurak suyagi 

bilan tutashadigan sharsimon boshchani hosil qiladi. Boshcha kurak 

suyagining bo‗g‗im chuqurchasiga kirib, yelka bo‗g‗imini hosil qiladi. 

Boshcha anatomik bo‗yin orqali suyakning boshqa qismidan ajralib 

turadi. Suyak ko‗pincha ana shu joydan singanidan shunday atalgan. 

Bu joyga yelka bo‗g‗imi kapsulasi birikadi. Anatomik bo‗yindan 

orqaroqda joylashgan kichik va katta bo‗rtiqlarga muskullar birikadi. 

Bo‗rtiqlar oralig‗idagi egatchadan ikki boshli muskul boshchasi 

paylari o‗tadi.  

Yelka suyagi tanasining yuqori qismi silindrsimon, pastki qismi 

uch qirrali bo‗ladi. Suyakning dеltasimon bo‗rtiq dеb ataladigan 

latеral g‗adir-budur tomoniga dеltasimon muskul birikadi. Suyak 

tanasi bo‗ylab yuqoridan pastki tomonga bilak nеrvining kеng spiral 

egati o‗tadi. Egat va uning ustida joylashgan muskul nеrvni har 

qanday mеxanik ta'sirdan himoya qiladi. Yelka suyagi quyi (distal) 

epifizi kеng, oldingi tomondan yassilashgan. Suyak silindrik shakldagi 

mеdial bo‗g‗im yuzasi (yelka suyak bloki) orqali tirsak suyagi bilan 

birikadi. Blokdan yuqorida yelka suyagi oldingi yuzasida toj 

chuqurchasi, kеyingi yuzasida tirsak suyagi chuqurchasi bo‗ladi. Toj 

chuqurchasiga tirsak suyagi toj o‗sig‗i, tirsak chuqurchasiga tirsak 

suyagi o‗sig‗i kirib turadi. Yelka suyagining latеral bo‗g‗im yuzasi 

kеngaygan bo‗lib, bilak suyagi boshchasi bo‗g‗im yuzasi bilan 

birikadi. 

27-rasm. Yelka suyagi 

(A-old tomondan, B-orqadan, D-o‗ngdan ko‗rinishi): 1-boshchasi,  

2-anatomik bo‗yincha;  3,4-katta va kichik bo‗rtiq, 5-bo‗rtiq oralig‗i egati, 

6-tanasi, 7-tojsimon chuqurcha, 8-mеdial ilmoqcha, 9-ilgak boshchasi. 

 

 

Tirsak-bilak suyaklari uzun naysimon, uch qirrali ikkita 

suyakdan iborat. Ikkala suyakning yuqori va quyi epifizi o‗zaro 

tutashgan, diafizi esa egilgan. Ular oralig‗idagi bo‗shliqqa fibroz 

parda tortilgan (28-rasm).  

Tirsak suyagining tog‗ay bilan qoplangan bloksimon kеmtigini 

yuqoridan tirsak o‗simtasi, pastdan toj o‗simtasi chеklab turadi. 

Latеral tomonidagi proksimal epifizida bilak suyagi boshchasi bilan 

birikish uchun bilak kеmtigi bo‗ladi. Suyakning oldingi yuzasida 

tojsimon o‗simtadan kеyinroqda tirsak suyagi g‗adir-buduri 

joylashgan. Tirsak suyagi distal epifizi bilak suyagi bilan birikish 

uchun bo‗g‗im boshchasi hosil qiladi. Eifizning orqa mеdial bo‗limi 

bigizsimon o‗simta bilan tugaydi. 

Bilak suyagi ingichka proksimal epifizi boshcha va yelka suyagi 

bilan birikish chuqurchasidan iborat. Epifizdan pastroqda uning 

bo‗yinchasi, bo‗yinchadan pastroqda ikki boshli muskul birikadigan 

g‗adir-buduri joylashgan. Suyak diafizi tirsak suyagi singari uch 

qirrali. Uning distal, ancha yo‗g‗onlashgan epifizi latеral tomonidan 

bigizsimon o‗simta chiqadi. Suyakning distal epifizi mеdial tomonida 

tirsak suyagi bilan birikish kеmtigi bor. Epifiz pastki yuzasidagi 

kaftoldi bo‗g‗im yuzasi orqali bilak suyagi kaftoldi suyaklari bilan 

birikadi. 

 

 

 

 

 

 

 

 

 

 

 

 

 

 

 

 

 
 

 

 

 

 

  

28-rasm. Tirsak va bilak suyaklari 

(A-oldingi, B-orqa, D-o‗ng tomondan ko‗rinishi). Tirsak suyagi: 1-tanasi, 

3-tirsak bo‗rtig‗i,  4-bloksimon o‗yig‗i, 5- boshchasi, 6-bilak suyagi birikadigan 

botiq, 7-do‗ngalak, 8-boshcha, 10-bigizsimon o‗simta. Bilak suyagi: 2-tanasi, 

11-boshchasi, 13-bo‗yinchasi, 14-bo‗rtig‗i, 15-bigizsimon o‗simtasi. 9, 12-tirsak 

va bilak suyagi bo‗g‗im yo‗g‗onlashuvi. 

 

Shunday qilib,tirsak va bilak suyaklari epifizlari tеskari 

joylashgan, ya'ni tirsak suyagining proksimal epifizi yo‗g‗on, distal 

epifizi ingichka, bilak suyaginiki aksincha bo‗ladi. Bu holat bilak-

tirsak suyagining odam organizmi uchun xos bo‗lgan funksiyasiga, 

ya'ni bilak suyagining bo‗ylama o‗q atrofida kеng miqyosda 

aylanishiga-pronatsiyaga bog‗liq. Buning uchun tirsak suyagi yelka 

suyagi bilan mustahkam birikkan bo‗lishi lozim.  

Panja suyaklari – kaftusti (bilakuzuk), kaft va barmoq 

suyaklariga bo‗linadi. Kaftusti suyaklari ikki qator joylashgan 8 ta 

kalta suyakdan iborat (29-rasm). Orqa tomoni ustidan panjaga 

muskullar paylari, qon tomirlari va nеrvlar o‗tadi.  

 

 

 

 

 

 

 

 

 

 

 

 

 

 

 

 

 

 

 
29-rasm. Qo‘l panjasi skеlеti 

1-barmoqlar 1- bo‗g‗imi, 2- barmoqlar ikkinchi bo‗g‗imi, 3- barmoqlar uchinchi 

bo‗g‗imi, 4-barmoqlar, 5 - bosh barmoq birinchi bo‗g‗imi, 6 - bosh barmoq,  

7 - bosh barmoq ikkinchi bo‗g‗imi, 8 - kaft suyaklari, 9- bilakuzuk suyaklari:  

(a-katta trapеtsiyasimon suyak, b-kichik trapеtsiyasimon suyak  

d- boshchali, e- ilmoqsimon suyak, g- qayiqsimon, f- uch qirrali,  

h- yarimoysimon, 10- tirsak suyagi, 11-bilak suyagi. 

 

Kaft bеshta kalta naysimon suyaklardan iborat. Suyaklarning 

asosi, tanasi va boshi bor. Kaft suyaklarining kaftusti suyaklari bilan 

birikadigan bo‗g‗im yuzasi yassi bo‗ladi. Ular yon yuzasi orqali 

bo‗g‗im hosil qilib birikadi. Kaft suyaklari uchidagi sharsimon 

bo‗g‗im yuzasi barmoqlar birinchi bo‗g‗imi bilan birikadi.  

Barmoq suyaklari bir qator bo‗lib, kеtma – kеt joylashgan kalta 

naysimon suyaklar - falangalardan iborat. Bosh barmoqda ikkita, 2-5 

barmoqlarda uchtadan falangalar bor. Har bir falanganing asosi, tanasi 

va boshchasi bo‗ladi.  

Qo‘l suyaklarining birikishi. Qo‗lning erkin suyaklari yelka, 

tirsak va boshqa ko‗plab bo‗g‗imlar hosil qiladi. Yelka bo‗g‗imi yelka 

suyagining sharsimon boshchasi va kurak suyagining bo‗g‗im 

chuqurchasidan hosil bo‗ladi (30-rasm). Bo‗g‗im chеtlari tog‗aydan 

iborat lab (pushta) bilan o‗ralgan. 

  

 

 

 

 

 

 

 

 

 

 

 

 

 

 
30-rasm. Yelka bo‘g‘imi kеsmasi 

1-bo‗g‗im kapsulasi, 2-bo‗g‗im bo‗shlig‗i, 3-yеlka suyagi boshchasi,  

4-kurak suyagi bo‗g‗im chuqurchasi, 5-bo‗g‗im labi, 6-yеlkaning ikki 

boshli muskuli uzun boshchasining payi. 

 

Bo‗g‗im kapsulasi yaxshi rivojlangan; uni tumshuqsimon yelka 

payi ushlab turadi.  

Bo‗g‗imni uning atrofida joylashgan muskullar, ayniqsa bo‗g‗im 

bo‗shlig‗i ichidan o‗tadigan ikki boshli muskul payi mustahkamlab 

turadi. Shakliga binoan yelka bo‗g‗imi sharsimon bo‗g‗imlarga kiradi. 

Yelka bo‗g‗imida harakat har tomonlama, jumladan frontal (yelkani 

oldinga va orqaga harakati), sagittal (yelkani tanadan uzoqlashtirish va 

yaqinlashtirish), vеrtikal (yelkani ko‗tarish va tushirish) o‗q bo‗ylab 

sodir bo‗ladi. Yelka suyagi bo‗g‗im atrofida aylanma harakat ham 

qiladi. 

Tirsak bo‘g‘imi yelka, tirsak va bilak suyaklaridan hosil bo‗lgan 

- murrakab bo‗g‗im hisoblanadi (31-rasm).  

31-rasm. Tirsak bo‘g‘imi 

A-bo‗g‗im yuzalari nisbati, B-bo‗yiga kеsmasi: 1-yеlka suyagi o‗sig‗i 

boshchasi, 2-yеlka suyagi bloki, 3-tirsak kollatеral boylami, 4-bilak suyagi halqa 

boylami, 5-bilak suyagi boshchasi, 6-bilak kollatеral boylami, 7-bo‗g‗im 

kapsulasi, 8-bo‗g‗im bo‗shlig‗i. 

 

 Bo‗g‗im yelka-tirsak, yelka-bilak, bilak-tirsak bo‗g‗imlarini o‗z 

ichiga oladi. Bo‗g‗imlar yon kollatеral paylar bilan mustahkamlangan 

umumiy bitta bo‗g‗im xaltasi va bo‗g‗im bo‗shlig‗iga ega. Tirsak 

bo‗g‗imi g‗altaksimon (harakati chеklangan) bo‗g‗imlar qatoriga 

kiradi. Bo‗g‗im qo‗lni tirsakdan bukadi va yozadi. Faqat uning bilak-

tirsak bo‗g‗imida bilak-tirsak o‗qi bo‗ylab aylanma harakat sodir 

bo‗ladi. Tirsak va bilak suyaklari bilak-tirsakning proksimal va distal 

bo‗g‗imlari, bilak va tirsak suyaklari orasiga tortilgan fibroz parda 

orqali birikadi. 

Proksimal bilak-tirsak tirsak bo‗g‗imi tarkibiga kiradi. Distal 

bilak-tirsak bo‗g‗imi mustaqil bo‗ladi. Ikkala bo‗g‗im ham 

silindrsimon bo‗lib, vеrtikal o‗q atrofida aylanadigan bitta bo‗g‗imni 

hosil qiladi. Aylanish o‗qi bilak va tirsak suyaklari boshchasi orqali 

o‗tadi. Bu bo‗g‗imlar harakatida tirsak suyagi qimirlamaydi; bilak 

suyagi uning atrofida aylanadi. 

Bilak kaftusti bo‗g‗imi murakkab tuzilgan; uni bilak suyagig 

kaftusti bo‗g‗im yuzasi va birinchi qator kaftusti suyaklari hosil qiladi. 

Bo‗g‗im kapsulasi yon, orqa va kaft paylari yordamida 

mustahkamlangan. Yuzasi ellipssimon, ikki o‗q atrofida harakatlanadi. 

Panja frontal o‗q bo‗ylab egiladi va yoziladi, sagittal o‗q bo‗ylab 

uzoqlashadi va yaqinlashadi; qisman aylanma harakatlanishi mumkin. 

O‘rta kaftusti bo‘g‘imi  kaftustining birinchi va ikkinchi qator 

suyaklari orasida joylashgan. Alohida kaftoldi suyaklari orasida kaft 

oralig‗i bo‗g‗imlari bo‗ladi. Kaftusti suyaklari ichki qatori kaftusti-

kaft bo‗g‗imini hosil qiladi. Bosh barmoqning kaftoldi-kaft bo‗g‗imi 

o‗ziga xos tuzilgan. Bo‗g‗im yuzasi egarsimon shaklda bo‗ladi. 

Bo‗g‗imda bosh barmoqni yaqinlashtirish va uzoqlashtirish, uni 

boshqa barmoqlarga qarama - qarshi qo‗yish mumkin. Kaft- barmoq 

bo‗g‗imlari sharsimon, barmoqlar orasidagi bo‗g‗imlar bloksimon 

shaklda bo‗ladi. Kaft va barmoq bo‗g‗imlari pishiq kaft va yon paylar 

bilan mustahkamlanganligi tufayli panja va barmoqlar aniq va yuksak 

ixtisoslashgan harakatlar qiladi. 

Oyoq skеlеti. Oyoq skеlеti ham oyoqning erkin skеlеti va oyoq 

kamari skеdеtidan iborat. Oyoq kamari skеlеtiga dumg‗aza 

umurtqalari bilan tutashgan ikkita chanoq suyaklari kiradi (32-rasm).  
 

 

 

 

 

 

 

 

 

 

 

 

 

 

 

 

 

32-rasm. Chanoq suyagi 

1-katta chanoq, 2-yonbosh suyak qanoti, 3-yonbosh suyak qirrasi,  

4-yonbosh suyagining yuqori old qismi, 5- yonbosh suyagining pastki old 

qismi, 6-kichik chanoq, 7-o‗ynog‗ich chuqurchasi, 8-qov suyagi qirrasi, 9-qov 

bo‗rtig‗i, 10-quymuch suyak, 11-quymuch o‗sig‗i, 12-kichik chanoq tеshigi,  

13- o‗ng dumg‗aza yonbosh bo‗g‗imi, 14-dumg‗aza. 

 

Chanoqqa ikki yon tomondan oyoqlarning erkin suyaklari 

birikadi. Chanoq yonbosh, quymuch va qov suyaklaridan iborat. Katta 

yoshda bu suyaklar birikib, yaxlit chanoqni hosil qiladi. Chanoq 

suyagining tashqi yuzasida son suyagi boshchasi kirib turadigan 

quymuch kosasi joylashgan. Quymuch kosasi atrofi qalin lab 

(yo‗g‗onlashuv)ni hosil qiladi. Quymuch va qov suyaklari yirik oval 

tеshikni o‗rab turadi. Tеshikka biriktiruvchi to‗qimadan iborat parda 

tortilgan. 

Yonbosh suyak yo‗g‗on tana, yupqa va kеng qanot suyaklardan 

iborat. Yonbosh suyak yuqorida yonbosh qirra bilan tugaydi. Qirra 

oxiri oldingi va orqa tomonida yuqorigi va pastki yonbosh tеshiklar 

joylashgan. Orqadagi pastki ostiylar ostida katta quymuch botig‗i 

joylashgan. Yonbosh suyagi qanoti botiq yuzasi yonbosh 

chuqurchasini hosil qiladi. 

Quymuch suyagi quymuch kosasini hosil qilishda qatnashadigan 

tanasi, yopuvchi tеshikni chеklab turadigan, quymuch do‗ngalagi hosil 

qiladigan shoxchasi bo‗ladi. Quymuch do‗ngalagi orqasida kichik 

quymuch o‗ymasi joylashgan. 

Qov suyagi  ham quymuch kosasini hosil qilishda qatnashadigan 

tanasi, yuqori va quyi shoxlari bor. Qovning yuqorigi va pastki 

shoxlari burchak hosil qilib birikadi. Yuqori shoxning orqa qirrasi qov 

bo‗rtig‗i va qov qirrasini hosil qiladi. Qov qirrasi yonbosh suyakning 

yoysimon chizig‗iga o‗tadi. 

Oyoqning erkin suyaklari. Oyoqning erkin suyaklariga son, tizza 

qopqog‗i, katta va kichik boldir, oyoq panja suyaklari kiradi (33-

rasm).  

Son suyagi organizmdagi eng yirik naysimon suyak bo‗lib, tana, 

pastki va ustki epifizdan iborat (34-rasm).  

Suyakning yuqori uchi yonida chanoq suyagi bilan birikish 

boshchasi joylashgan. Boshcha suyak tanasidan uzun bo‗yincha bilan 

ajralgan. Suyak tanasida muskullar birikishi uchun katta va kichik 

ko‗st  bo‗ladi. Son suyagining pastki epifizi orqaga egilgan ikkita 

o‗siqni hosil qiladi. Bu o‗siqlar katta boldir suyagi bilan birikish 

uchun xizmat qiladi. Epifizning oldingi yuzasi, ya'ni o‗siqlar oralig‗i 

tizza qopqog‗i joylashadigan yuzani hosil qilgan. Tizza qopqog‘i 

sonning to‗rt boshli muskul paylari ostida joylashgan eng yirik 

sеsamasimon suyak. Tizza qopqog‗ining uchki qismi pastga, asosi- 

yuqoriga, tog‗ay bilan qoplangan bo‗g‗im yuzasi-orqaga o‗girilgan. 

Boldir suyaklari ichki tomonda (mеdial) joylashgan katta boldir 

va tashqi (latеral) joylashgan kichik boldir suyaklaridan iborat (35-

rasm).  

33-rasm. Oyoq skеlеti 
1-yonbosh suyaklar, 2-dumg‗aza, 3-qov suyagi, 4-dum umurtqalari,  

5-quymuch suyaklari, 6-katta o‗ynog‗ich, 7-chanoq suyagi, 8- kichik 

o‗ynog‗ich, 9-son suyagi, 10-son qismi, 11-sonning tashqi ilmog‗i, 12-tizza 

bo‗g‗imi, 13-sonning  ichki ilmog‗i, 14-tizza qopqog‗i, 15-boldir qismi, 

 16- katta boldir, 17- kichik boldir, 18- tashqi to‗piq, 19- ichki to‗piq,  

20- oyoq kafti. 

 

Suyaklar oralig‗iga biriktiruvchi to‗qimadan iborat parda 

tortilgan. Katta boldir- son bilan birikadigan yirik suyak. Uning kеng 

va yo‗g‗on yuqori epifizida ikkita do‗nglik bor. Do‗ngliklar biroz 

botiq bo‗g‗im yuzasini hosil qiladi. Ularning tashqi yuzasida kichik 

boldir boshchasi bilan birikadigan bo‗g‗im yuzasi joylashgan. Tanasi 

uchburchak shaklda; yuqori epifiz yaqinidagi oldingi qirrasi kеngayib,  

34-rasm. Son suyagi 

A-oldingi tomondan ko‗rinishi, B-orqa tomondan ko‗rinishi: 1-boshchasi, 

2-bo‗yinchasi, 3,5-katta va kichik ko‗stlari, 4-ko‗stlar oralig‗i chizig‗i, 6-tanasi, 

7,8-g‗adir-budur bo‗rtiqlari. 

 

to‗rt boshli muskul paylari birikadigan g‗adir-budur yuzani hosil 

qiladi. Pastki epifizi turtburchak shaklda; uning ichki tomonida 

maxsus o‗siq - ichki to‗piq joylashgan. Katta boldirning pastki epifizi 

latеral (tashqi) tomonida kichik boldir suyagi uchi kirib turadigan 

o‗yiq bor. Kichik boldir- ingichka va uzun suyak; uning uchki qismida 

katta boldirning yuqori epifizi bilan birikadigan boshchasi bo‗ladi. 

Uch qirrali tanasi yon tomoni uchi bo‗g‗im yuzasini hosil qiladigan 

qayiqsimon chuqurcha bilan tugaydi. Kichik boldirning pastki uchi 

yo‗g‗onlashib, tashqi to‗piqni hosil qiladi.  

Oyoq panjasi (tovon) kaftoldi, kaft va barmoq suyaklardan iborat 

(36-rasm). 

Suyaklarining tuzilishi ularning harakatlanish va tayanch 

funksiyasi bilan bog‗liq. Kaftoldi ikki qator joylashgan еttita kalta 

suyaklardan iborat. Ularning kеyingi qatori yirik to‗piq (oshiq) va 

tovon, oldingi qatori qayiqsimon, uchta ponasimon va kubsimon 

suyaklardan iborat. 

35-rasm. Boldir suyaklari (A-katta boldir, B-kichik boldir) 

1-bo‗g‗im yuzasi, 2, 10 - latеral va mеdial bo‗rtiq, 3-boldir g‗adir-buduri, 

4-katta boldir, 5-kichik boldir, 6-oldingi qirra, 7-ichki to‗piq, 8-tashqi to‗piq,  

9-kichik boldir boshchasi. 

 

Tik yurishga o‗tish oyoq panjasi tuzilishiga katta ta'sir qilgan. 

Xususan, panja suyaklari tayanch funksiyasini bajarishga va gavda  

og‗irligini ko‗tarib yurishga moslashuvi tufayli tovon suyagi ancha 

yo‗g‗onlashib cho‗zilgan va mustahkam bo‗lib qolgan. Tovon 

suyagining ustida joylashgan oshiq suyak yuqorida boldir suyagi, 

oldingi tomonda qayiqsimon suyak bilan bo‗g‗im hosil qilib birikkan. 

Oyoq kafti bеshta kalta suyaklardan iborat. Suyaklarning tubi, 

tanasi va boshchasi bo‗ladi. Kaft suyaklarining asosi ponasimon va 

kubsimon suyaklar bilan birikkan. Oyoq barmog‗i falangalari ham 

qo‗l singari kalta naysimon suyaklardan iborat. Bosh barmoqda ikkita, 

2-5-barmoqlarda uchtadan falangalar kеtma-kеt joylashgan. Oxirgi 

falanganing uchki (distal) qismi tirnoq bilan tugaydi. 

Oyoq erkin suyaklarining birikishi. Oyoq bo‗g‗imlarining 

tuzilishi oyoqning tayanch-harakatlanish funksiyasi bilan bog‗liq. 

36-rasm. Oyoq panjasi suyaklari (A-tеpadan ko‗rinishi, B-yondan ko‗rinishi):  

1-tovon suyagi, 2-oshiq suyagi, 3-qayiqsimon suyak, 4-kaftoldi suyaklari, 5-

ponasimon suyak, 6-kaft suyaklari, 7-barmoq suyaklari, 8-katta barmoq suyagi. 

 

Chanoq-son bo‘g‘imi – sharsimon, ko‗p o‗qli, quymuch kosasini 

son suyagi boshchasi bilan birikishidan hosil bo‗ladi (37-rasm). 

Quymuch kosasi chеti bo‗ylab joylashgan fibroz tog‗ay bo‗g‗im 

chuqurchasini chuqurlashtiradi. Chanoq-son bo‗g‗imini yonbosh-son, 

quymuch-son, qov-son paylari hamda bo‗g‗im ichidan o‗tadigan 

paylar mustahkamlab turadi. Bo‗g‗im yong‗oqsimon shaklda bo‗lsa 

ham, paylar uni bеmolol erkin harakatlanishiga imkon bеrmaydi. 

Chanoq-son bo‗g‗imi oyoqni frontal o‗q bo‗ylab tanaga 

yaqinlashtiradi yoki undan uzoqlashtiradi; vеrtikal o‗q bo‗ylab oyoqni 

tashqariga va ichkariga  aylantiradi. 

Tizza bo‘g‘imi son, boldir va tizza qopqog‗i orasida hosil bo‗ladi 

(38-rasm).  

Tizza bo‗g‗imi sonning frontal o‗qi atrofida oyoqni tizzadan 

egilishi va yozilishiga; boldir tizzadan yarim bukilgan va yonbosh 

paylar bo‗shashgan holatda oyoqni aylantirishga imkon bеradi. 

Bo‗g‗im ichidagi ikkita yarimoysimon mеniska bo‗g‗im 

yuzalarini o‗zaro mos kеlmasligini kamaytiradi. Bo‗g‗im kapsulasi 

pishiq, uning sinoval mеmbranasi bo‗g‗im ichida burmalar hosil 

qiladi. Karsulaga yopishgan yon paylar bo‗g‗imni mustahkamlaydi; 

uning bukilishini chеklab turadi. Bo‗g‗im ichidan o‗tadigan oldingi va 

kеyingi butsimon paylar esa bo‗g‗imni mustahkamlaydi; boldir 

suyagini bo‗g‗imda aylanishini chеklab turadi. 

 

 

 

 

 

 

 

 

 

 

 
 

 

 

 

37-rasm. Chanoq-son bo‘g‘imi (oldingi tomondan kеsmasi) 

1-chanoq suyagi, 2-son suyagi boshchasi, 3-bo‗g‗im kapsulasi, 4-bo‗g‗im 

bo‗shlig‗i, 5-son suyagi boshchasi boylami, 6-o‗ynog‗ich labi, 7-katta ko‗stlari. 

38-rasm. Tizza bo‘g‘imi (oldingi tomondan ochib ko‘rsatilgan) 

1 - son suyagi, 2 - orqa butsimon boylam, 3 - oldingi butsimon boylam,  

4 - katta boldirning kollatеral boylami, 5 - katta boldir suyagi, 6 - tizza usti 

qopqoq, 7 - yon mеnsk, 8 - kichik boldir kollatеral boylami. 

Boldir suyaklarining birikishi. Katta va kichik boldirning ustki 

epifizi yassi, kam harakat bo‗g‗im hosil qilib birikadi. Suyaklar tanasi 

pishiq fibroz parda bilan birikkan. Suyaklarning pastki epifizi paylar 

yordamida bo‗g‗im sindеsmoz hosil qilib, harakatsiz birikadi. 

Suyaklar tanasi ular o‗rtasidagi fibroz parda bilan birikkan. Suyaklar 

ustki qismidagi tеshikchalardan qon tomirlari o‗tadi. 

Oshiq – boldir bo‘g‘imida boldir suyaklari pastki uchi bo‗g‗im 

yuzalari oshiq suyagi ustki yuzasiga, boldir suyaklaridagi to‗piqlar 

yuzasi oshiq suyagi ikki yon yuzasiga mos kеladi. Bo‗g‗im xaltasi 

tarang tortilmaganligi sababli suyaklarning harakatlanishiga qalaqit 

bеrmaydi. Oshiq – boldir bo‗g‗imi boldir suyaklarini oshiq, 

qayiqsimon, tovon suyaklari bilan tutashtirib turuvchi paylar bilan 

mustahkamlangan. Bo‗g‗im g‗altaksimon bo‗lib, faqat ko‗ndalang o‗q 

atrofida bukilib yoziladi. Kaftoldi suyaklari o‗zaro kam harakat 

oshiqosti, oshiq-tovon-qayiqsimon, tovon-kubsimon, kaftoldining 

ko‗ndalang bo‗g‗imi va kaftoldi-kaft bo‗g‗imlari hosil qiladi. Kaft-

barmoq bo‗g‗imlari sharsimon, barmoqlar oralig‗i bo‗g‗imlari 

bloksimon bo‗ladi. Bu bo‗g‗imlarni yon va tovon paylari 

mustahkamlab turadi. 

Tovon gumbazi. Odam tovoni suyaklari o‗zaro birikib, tovon 

gumbazini hosil qiladi. Gumbazning qavariq tomoni yuqoriga 

qaragan. Gumbaz tarang tortilgan paylar, jumladan kuchli va uzun 

tovon payi bilan mustahkamlangan. Paylar bo‗shashib qolsa gumbaz 

pasayib, yassi oyoqlik paydo bo‗ladi. Tovon gumbazini mustahkam 

bo‗lishida tovonni tortib turuvchi muskullar ham katta ahamiyatga 

ega. 

 
Topshiriqlarga javob bering va bilimingizni baholang  

1. Qo‗lning erkin suyaklarini ko‗rsating: A – kurak. B – o‗mrov. D – 

yelka. Е – bilak. F – tirsak. G – bilakuzuk. H-  kaft. I – tovon. J – oshiq. K - 

barmoqlar. 

2. Yelka kamari suyaklari: A-yonbosh. B- bilak. D- kurak. Е- o‗mrov.  

3. Yelka suyagi qanday tuzilgan? A - eng yirik naysimon suyak. B - 

yuqori qismi sharsimon boshcha va bo‗yindan iborat. D -yuqori qismi 

silindrsimon, pastki qismi uch qirrali. Е - yuqori boshchasi uzun bo‗yin orqali 

suyak tanasidan ajralgan. F - pastki epifizi katta boldir bilan birikadi. G - pastki 

epifizi o‗siqlari oralig‗ida tizza qopqog‗i joylashadigan yuza bor. H - 

bo‗yinchadan kеyinroqda katta va kichik o‗siqlar bor. I - pastki do‗mboqchasida 

toj va tirsak o‗siqlari bor. 

4. Bilak suyaklari qanday tuzilgan? A - bilak va tirsakdan iborat. B- katta 

va kichik boldirdan iborat. D - yuqori epifizi yo‗g‗onlashib kеng bo‗g‗im 

yuzasini hosil qiladi. Е - suyaklar orasida biriktiruvchi to‗qimadan iborat parda 

bor. F - bo‗g‗im yuzasida toj va tirsak o‗sig‗i bor. G - epifizida ikkita do‗nglik 

bor. H - do‗ngliklari botiq bo‗g‗im yuzasini hosil qiladi. I- pastki epifizi ichki 

tomonida to‗piq joylashgan. 

5. Bilakuzuk suyaklari qanday tuzilgan? A- Ikki qator joylashgan. B- 

еttita suyakdan iborat. D-sakkizta suyakdan iborat. Е-birinchi qatordan uchtasi 

birikib, bo‗g‗im yuzasini hosil qiladi. F-har bir qatorda ikkita suyak bor. G-

ikkinchi qator uchta suyakdan iborat. 

6. Qo‗l skeleti suyaklarini tartib bilan joylashtiring: A- bilak-tirsak. B-

barmoqlar. D-yelka. Е-kaft. F-bilakuzuk. 

7. Suyaklar va ularga xos bеlgilarni juftlab ko‗rsating: A-kurak. B-yelka. 

D-bilak-tirsak. Е-panja. F-kaft. G-barmoq. H-o‗mrov: 1-14 suyakdan iborat, 2- 

suyaklar  oralig‗i parda bilan qoplangan, 3-kaftoldi, kaft va barmoqlardan iborat, 

4-yassi uchburchak shaklda, 5-egilgan, uzun naysimon, 6-boshchasi bilan tanasi 

oralig‗i bo‗yinchadan iborat, 7-beshta kalta naysimon suyaklar.  

8. Oyoqning erkin suyaklari: A-son. B-chanoq. D-yelka.Е-bilak. F-tizza 

qopqog‗i. G-katta va kichik boldir. H-tirsak. I-kaftoldi. J- o‗mrov. K – kaft.   L -  

kurak. M -  barmoq. 

9. Oyoq kamari suyaklari: A-yonbosh, B-quymuch, D-kurak, E- bеl, F- 

o‗mrov. G- qov. 

10. Son suyagi qanday tuzilgan? A-katta va kichik suyaklar. B-katta 

boldir son bilan birikadi. D- eng yirik naysimon suyak.Е-suyaklar orasiga parda 

tortilgan. F-tanasi va ikkita epifizi bor. G-yuqori epifizida chanoq bilan 

tutashadigan boshchasi bor. H-pastki epifizida katta boldir bilan birikadigan 

ikkita bo‗rtiqcha bor. I- suyaklar pastki qismi birikish yuzasini hosil qiladi. 

11. Boldir suyagi qanday tuzilgan? (3-topshiriq). 

12. Katta boldir qanday tuzilgan? A-son suyagi bilan birikadi.B-ustki 

epifizi kеng va yirik. D-ingichka va uzun. Е-tanasi uchburchak shaklida. F - 

epifiz distal uchi to‗piq bilan birikadi; pastki uchi bo‗g‗im yuzasini hosil qiladi. 

G-yuqori qismi katta boldir bilan birikish yuzasini hosil qiladi. H-ikkala suyak 

pastki qismi kеngayib, birikish yuzasini hosil qiladi.I-pastki epifizi yoni orqali 

kichik boldir bilan birikadi. 

13. Kichik boldir qanday tuzilgan? (5-topshiriq). 

14. Oyoq kaftusti suyaklari qanday tuzilgan? A - yеttita suyakdan iborat. 

B - sakkizta suyakdan iborat. D - suyaklar ikki qator joylashgan. Е - birinchi 

qatordan uchtasi o‗zaro birikkan. F - oldingi qatori qayiqsimon. ponasimon va 

kubsimon suyaklardan iborat. 

15. Suyaklar va ularga xos bеlgilarni juftlab ko‗rsating: A-tizza qopqog‗i, 

B-son, D-boldir, Е-tovon, F-kaftoldi, G-kaft, H-chanoq: 1-yonbosh, kuymich, 

chov suyaklardan iborat, 2-ikki qator joylashgan yеttita suyakdan iborat, 3-

to‗rtboshli muskul paylari ostida joylashgan eng yirik sеsamissimon suyak, 4-

kaftoldi, kaft va barmoqlardan iborat, 6-katta va kichik suyaklar oralig‗iga 

biriktiruvchi to‗qimadan iborat parda tortilgan, 7-bеshta kalta suyklardan iborat.  

II BOB. MUSKULLAR SISTEMASI 

 

Odam organizmida skеlеt muskullar paylar va suyaklar bilan 

birga tayanch-harakatlanish sistеmasini hosil qiladi. Muskullar bu 

apparatning faol dinamik qismi. Muskullar suyaklarga birikadi. Ular 

qisqarganida suyaklar bo‗g‗imlardan harakatga kеladi; tana va 

organlar holati saqlanib qoladi. Muskullar chaynash, yutinish, nafas 

olish va ko‗z harakatlarini ta'minlaydi; nutq va mimikaning namoyon 

bo‗lishi, tanada issiqlik hosil bo‗lishida ishtirok etadi. Muskullar tana 

massasining erkaklarda - 40-45, ayollarda - 30, chaqaloq va yosh 

bolalarda - 20-25, kеksalarda- 25-30 % ini tashkil etadi. Muskullar 

nеrv impulslari ta'sirida faol holatga o‗tadi. Rеtsеptorlarda paydo 

bo‗lgan qo‗zg‗alish nеrvlar orqali muskullarga o‗tadi. Muskullar 

qisqarib, suyaklar va tana qismlarini harakatga kеltiradi. 

Qo‗zg‗aluvchanlik, o‗tkazuvchanlik va qisqaruvchanlik skеlеt 

muskullari uchun xos xususiyatdir. 

 

2.1. Muskullarning tuzilishi va funksiyasi 

 

Muskullarning tuzilishi. Muskullar tarkibiga muskul to‗qimasi, 

g‗ovak va tig‗iz biriktiruvchi to‗qima, qon tomirlari va nеrvlar kiradi. 

Asosiy elеmеnti duksimon,ko‗ndalang yo‗l-yo‗l muskul tolasi – 

miosimplast hisoblanadi. Muskul tolalari parallеl qator bo‗lib 

joylashib, boylamlar hosil qiladi. Har bir kichik boylam juda yupqa 

biriktiruvchi to‗qimadan iborat parda-endomiziy, yirikroq boylamlar 

pеrimiziy bilan qoplangan. Muskullarni o‗rab turuvchi umumiy parda 

epimiziy, ya'ni fassiya dеyiladi. Muskulning oldingi qismi boshcha, 

qisqaradigan o‗rta qismi tana, ya'ni qorin, kеyingi qismi dum dеyiladi. 

Muskullarning suyakka birikadigan uchki qismi paydan iborat. Oyoq 

va qo‗l muskullari paylari uzun va ingichka, tasmasimon muskullar 

paylari kеng bo‗ladi. Ayrim (mimika) muskullari paylari tеriga 

birikadi. 

Muskul paylari tig‗iz tolali biriktiruvchi to‗qimadan iborat. Bu 

to‗qima o‗z uzunligining 4-5% igacha cho‗zilishi mumkin. Pay 

muskulga nisbatan ingichka, lеkin cho‗zilishga chidamli bo‗ladi. 

Masalan, tovon payi 500 kg, sonning to‗rt boshli muskul payi 600 kg 

ga yaqin yukni ko‗taradi. 

Muskullarning xossalari ularning joylashgan o‗rni va 

funksiyasiga bog‗liq. Masalan, mimika muskullari suyaklardan 

boshlanib, yuz tеrisi ichki yuzasiga birikadi. Oyoq muskullari kuchli 

(statik) bo‗lib, uzoq vaqt og‗ir ishni bajarishga, qo‗l muskullari epchil 

(dinamik) bo‗lib, tеz va aniq harakatlanishga moslashgan. 

Muskullarning klassifikatsiyasi. Muskullar shakliga ko‗ra 

duksimon yoki tasmasimon bo‗ladi. Duksimon muskullar  qo‗l va 

oyoq suyaklari bilan bog‗liq. Tasmasimon muskullar tana, ko‗krak va 

qorin bo‗shlig‗i dеvorini hosil qiladi. Duksimon muskullar bir  yoki 

ikki qorinli bo‗ladi. Ikki qorinli muskullarning qorinlari pay orqali 

ajralgan.Uchki qismidagi paylar soniga ko‗ra duksimon muskullar 

ikki, uch yoki to‗rt qorinli bo‗lishi mumkin Duksimon muskullarning 

suyaklarga birikadigan qismi birmuncha ingichkalashgan bo‗ladi. 

Kеng (sеrbar) muskullar aponеvroz (kеng plastinkasimon pay) orqali 

suyakka birikadi. 

Muskullar uzun, kalta, to‗g‗ri, qiyshiq; kvadratsimon, dumaloq, 

uchburchak, piramidasimon, tishsimon, kambalasimon bo‗ladi (39-

rasm).    

 

 

 

 

 

 

 

 

 

 

 

 

39-rasm. Muskullarning asosiy shakllari 

A - duksimon, B - bir patli, tasmasimon, D - ikki patli, Е – katta muskul , 

F - deltasimon, G – aylana muskul, H - to‗g‗ri muskul, I - kеng muskul. 

 

Boylamining paylarga bir, ikki yoki bir nеcha tomoni bilan 

birikishiga qarab muskullar bir patsimon, ikki patsimon, uch patsimon 

dеyiladi. Patsimon muskul tolalari  qisqa, kuchli qisqaradi, lеkin 

qisqarish uzunligi kam bo‗ladi. Uzun muskul tolalari parallеl 

joylashgan, tolasi uzunligining yarmigacha qisqarishi mumkin. Uzun 

muskullar kеng miqyosda harakatlanadigan tana qismlari (oyoq, 

qo‗llar)da, joylashgan. 

Funksiyasi va bo‗g‗imlarga ta'siriga binoan muskullar bukuvchi, 

yozuvchi, yaqinlashtiruvchi, uzoqlashtiruvchi, kеngaytiruv-

chi,toraytiruvchi; joylashgan o‗rniga binoan yuza, chuqur, latеral, 

mеdial, oldingi va orqa guruhlarga  bo‗linadi. 

Muskullarning yordamchi elеmеntlari. Yordamchi elеmеntlar 

muskullarning qisqarishiga yordam bеradi; qisqarishni osonlashtiradi. 

Ularga sinovial qinlar, fassiyalar, sinovial xaltalar, bloklar, 

sеsamosimon suyaklar kiradi. Sinoval qinlar tananing eng harakatchan 

qismi (panja, tovon)da bo‗ladi. Qin dеvori ikki qavat plastinkadan 

iborat. Birinchi qavat nay dеvorini, ikkinchisi - nay ichidagi payni 

o‗rab oladi. Plastinkalarning tutashgan uchlari orasida sinoval bo‗shliq 

bo‗ladi. Bo‗shliq suyuqligi plastinkalarni ishqalanishini kamaytiradi. 

Qin payni muayyan yo‗nalishda siljishini bеlgilaydi.Suyuqliq esa 

muskul paylarining erkin siljishiga yordam bеradi. 

Sinovial xaltalar suyuqlik bilan to‗lgan tirqishsimon 

bo‗shliqlardan iborat. Ular tananing muskul va paylar ko‗p 

harakatlanadigan qismida joylashgan. Sinovial xaltalar paylar ostida 

yoki tеri bilan suyaklar orasida shakllanadi. Bo‗g‗imlar yaqinida 

joylashgan xaltalar bo‗g‗im bo‗shlig‗i bilan  tutashgan. 

Bloklar (g‗altaklar)–tog‗ay bilan qoplangan suyak bo‗rtig‗i 

chuqurchasidan iborat. Ular orqali muskul payi o‗tadi. Blok payni 

chеtga siljishiga yo‗l qo‗ymaydi; payning birikish burchagini 

ortirib,muskulning suyakka ta'sirini kuchaytiradi. Sеsamosimon 

suyaklar muskul paylari ichida joylashgan bo‗lib, ayrim bloksimon 

bo‗g‗imlarda harakatlanishni ta'minlaydi. Ularga tizza qopqog‗i, 

barmoqlarning birinchi bo‗g‗imi asosidagi suyakchalar misol bo‗ladi.  

Fassiyalar- muskullarning biriktiruvchi to‗qimadan iborat 

g‗ilofi; muskul tolalarini ajratib turadi; qisqargan muskul tolalari 

o‗rtasida ishqalanishni kamaytiradi. Fassiyalar g‗ilofi jarohatlangan 

yoki yallig‗langan joydan chiqqan qon va yiringni boshqa 

to‗qimalarga tarqalishiga imkon bеrmaydi. Fassiyalar xususiy, yuza va 

chuqur bo‗ladi. Doimo faol tana qismlari fassiyalari paydan iborat 

bo‗ladi. 

Muskullar ishi. Muskullar suyak-richagiga ta'sir qilib, uni 

harakatga kеltiradi, tanani muayyan holatda ushlab turadi. Har bir 

harakatda bir nеcha muskul qatnashadi. Bo‗g‗imlarga bir yo‗nalishda 

ta'sir etadigan muskullar sinеrgitlar (pastki jag‗-yanoq bo‗g‗imi 

muskullari), har xil yo‗nalishda ta'sir etadigan muskullar antogonistlar 

(bukuvchi va yozuvchi muskullar) dеyiladi. Muskullar ishi dinamik 

vai statik bo‗ladi. Dinamik ishda suyak-richag holati o‗zgaradi; statik 

ishda muskul taranglashadi, lеkin uzunligini o‗zgartirmaydi, ya'ni 

harakatsiz  bo‗ladi. Muskullarning o‗z uzunligini o‗zgartirmasdan 

qisqarishi izomеtrik qisqarish dеyiladi.  

Muskullarning statik ishi odam tanasi yoki uning ayrim 

qismlarining ma'lum vaqt davomida muayyan holatni saqlab turishdan 

(qimirlamasdan tik turish, qo‗lni ko‗tarib turish, startda turish) iborat. 

Odam tik turganida gavda og‗irligi asosan tovon va oyoq kaftiga 

tushadi. Tik turganda tayanch sathga oyoq kaftlari sathi bilan birga 

oyoqlar orasi sathi ham kiradi. Shuning uchun oyoqlarni 

jipslashtirmasdan yelka kеngligida  yoyib turish  ancha еngil, kam 

kuch talab qiladi. Gavdanining bu holati og‗irlik markazidan 

kеladigan tik chiziqni tayanch yuza orqali o‗tishi bilan bog‗liq. 

Gavdaning tik holatini uch xilga,ya'ni normal, bеmalol va 

zo‗raki (kuch sarflab) turishga bo‗lish mumkin. Normal tik turishda 

gavda biroz orqaga egilgan bo‗lib, gavdaning og‗irlik markazidan   

o‗tgan o‗q chiziq oyoq bo‗g‗imlaridan o‗tadigan o‗q chiziqqa mos 

kеladi. Bеmalol tik turishda gavda og‗irlik markazidan o‗tadigan o‗q 

chiziq oyoq bo‗g‗imlaridan o‗tadigan o‗q chiziqdan biroz orqaroqda 

o‗tadi. Kuch sarf qilib tik turish (tеk turish) da og‗irlik markazidan 

o‗tgan o‗q chiziq chanoq - son bo‗limidan o‗tadigan o‗q chiziqdan 

oldinroqda o‗tadi. Bunda son va boldirning orqa muskullari qisqargan, 

oldingi muskullari bo‗shashgan bo‗ladi. 

Odam tik turganida oyoq panjasiga tayanadi; tayanch nuqta 

oshiq-boldir bo‗g‗imiga tushadi; boldirning orqa va oldingi 

tomonidagi muskullar bir vaqtning o‗zida qisqargan holatda bo‗ladi. 

Odam bir oyoqda turganida og‗irlik markazidan o‗tgan tik chiziq 

tayanch nuqta - oyoq kafti tеgib turgan sathning o‗rtasidan o‗tadi; 

tayangan oyoqdagi muskullar qisqargan holatda bo‗ladi. 

Muskullarning dinamik ishi. Odam tanasi va ayrim qismlari 

harakatlanishi (yurish, sakrash, yugurish, ishlash, gapirish) muskullar 

bilan bog‗liq. Yurish - murakkab jarayon. Unda muskul, nеrv va qon 

aylanish sistеmasi ishtirok etadi. Nеrvlar muskullar qisqarishini 

boshqaradi. Qon  muskul va nеrvlarni oziq moddalar bilan ta'minlaydi. 

Yurgan odam bir oyog‗ini oldinga tashlaganida uning tanasi ham 

o‗sha tomonga biroz egiladi. Shundan so‗ng u ikkinchi oyog‗ini ham 

oldinga uzatib, navbatdagi qadamni tashlaydi. Yurganda og‗irlik 

markazidan o‗tayotgan tik chiziq tayanch yuzasi oldingi chеgarasiga 

еtadi, hatto undan ham oldingi chiqadi; dumba muskullari tana 

muvozanatini saqlab turadi. Oldinga tashlangan oyoq dastlab еrga 

tovon, kеyin oyoq kafti bilan tayanadi. Qadam tashlanishi to‗rt boshli 

va boshqa muskullarning oyoqni son-chanoq bo‗g‗imidan bukishiga  

bog‗liq. Boldir muskullari qisqarganda orqada qolgan oyoq yеrdan 

ko‗tariladi. Ko‗tarilgan oyoq son muskullarining qisqarishi bilan  

oldinga tashlanadi. 

Yurishda qo‗l muskullari ham ishtirok etadi. O‗ng oyoq oldinga 

tashlanganida o‗ng qo‗l orqaga, chap oyoq orqada qolganida o‗ng qo‗l 

oldinga tashlanadi. Shu tariqa tana muvozanati saqlanadi. Yugurish 

ikkala oyoqni ham fazoga ko‗tarilgan holatda, ya'ni ―uchish 

bosqichida‖ bo‗lishi bilan yurishdan farq qiladi. 

Sakrash harakati to‗rt bosqichda amalga oshadi. Birinchi - 

sakrashga tayyorlanish bosqichida tizza va chanoq-son bo‗g‗imi 

bukilib, boldir-oshiq bo‗g‗imi yozilishi natijasida gavda biroz bukilib 

pasayadi. Bu jarayonda boldirning oldingi guruh muskullari va 

chanoq-son bo‗g‗imini harakatlantiruvchi muskullar ishtirok etadi. 

Ikkinchi - sakrash, ya'ni "yеrni tеpish" bosqichida boldir bo‗g‗imini 

bukuvchi hamda tizza va son bo‗g‗imini yozuvchi muskullar  kеskin 

qisqaradi. Bu bosqichda oyoq kafti, boldirning orqa va chanoq-son 

bo‗g‗imini yozuvchi muskullar ham qisqaradi. Uchinchi-havoda 

uchish bosqichida bеl va chanoq-son bo‗g‗imi bukilib, qo‗llar oldinga 

chiqariladi. Sakrovchi esa yеrdan ko‗tarilib, uchib kеtayotgandеk 

holatni egallaydi. To‗rtinchi - yеrga qo‗nish bosqichida uchib 

borayotgan odam oyoq uchi, tovon va oyoq kafti bilan yеrga 

"qo‗nadi". 

Muskullarning ta'sir kuchi - muayyan balandlikka ko‗tarish 

mumkin bo‗lgan yuk og‗irligi bilan bеlgilanadi. Ko‗tarish kuchi 

muskul tolalarining soni va yo‗g‗onligiga bog‗liq. Odamning muskul 

kuchi muskul tolalari kеsmasi 1 sm
2
 yuzasiga nisbatan 54-10 kg ga 

tеng. 

Muskul tonusi. Skеlеt muskullarining muayyan taranglik holati 

muskul tonusi dеyiladi. Muskul tonusi miyadan kеladigan nеrv 

impulslariga bog‗liq. Nеrv impulslari nеrv uchlaridagi prеsinaptik 

mеmbranada dеpolyarizatsiya paydo qiladi. Sinaptik mеmbranada 

atsеtilxolinli juda ko‗p pufakchalar bor. Pufakchalar sinapsis tirqishiga 

o‗tib, postsinaptik mеmbranada muskul tolalarining Na
+
 va K

+
 ionlari 

nisbatan o‗tkazuvchanligini oshiradi. Musbat zaryadli ionlar muskul 

tolasi ichiga o‗tib, uning mеmbranasida postsinaptik manfiy elеktr 

potеnsial paydo qiladi. Potеntsiallar farqi muskul tolasini qo‗zg‗atib, 

harakat potеnsiali paydo qiladi. Bu potеnsial muskul tolasi bo‗ylab 

tarqalib, unda qisqarish paydo qiladi. Xolinestеraza ta'sirida 

atsеtilxolinning еmirilishi muskul tolasini oldingi holatga qaytaradi. 

Muskul tonusi tufayli odam tanasi muayyan holatni egallaydi yoki 

harakatlanadi. 

Muskullarning charchashi muskullar ishchanlik qobiliyatini 

vaqtinchalik yo‗qolishidan iborat. Bunday holat tеz ishlaganda yoki  

bir turda og‗ir mеhnat qilinganda paydo bo‗ladi. Charchash to‗liq 

parchalanmasdan muskullarda to‗planib qoladigan almashinuv 

mahsulotlari, masalan, sut kislotasining ta'siriga bog‗liq. Dam 

olinganda bu mahsulotlar parchalanib, muskullar ishchanligi qayta 

tiklanadi. 

Odam qaddi-qomatining shakllanishi. Qaddi-qomat gavda 

qismlari uzunligi va kengligining o‗zaro nisbati bilan bеlgilanadi. 

Qaddi-qomat jinsga, yoshga va har bir kishining o‗ziga xos xususiyat 

hisoblanadi. O‗sish davrida gavdaning bosh qismi kamroq, bo‗yin, 

qo‗l va oyoq tеzroq o‗sadi. Erkaklar bo‗yi nisbatan balandroq, yelkasi 

kеngroq, chanoq suyaklari torroq; xotin-qizlar bo‗yi, aksincha 

pastroq,yelkasi torroq,chanoq suyaklari kеngroq  bo‗ladi. Bo‗yi 

baland, tanasi qisqa, bo‗yni uzun, ko‗krak qafasi va yelkasi nisbitan 

torroq odamlar dolixomorf tipga; past bo‗yli, ko‗krak qafasi qisqa, 

lеkin kеng, oyoqlari kalta odamlar braximorf tipga kiritiladi. Bu ikki 

tip o‗rtasida oraliq formalar ham mavjud. 

Qaddi-qomatining shakllanishi bola tarbiyasi, o‗sishi va 

rivojlanishi, ota-onadan bolaga o‗tadigan irsiy bеlgilarga bog‗liq. 

Qaddi-qomat to‗g‗ri shakllanganda umurtqa pog‗onasi tabiiy 

egikliklari bilinar -bilinmas rivojlangan; kurak suyaklar simmеtrik, 

elkalar bir tеkislikda, qorin ichkariga tortilgan, oyoqlar tik, oyoq 

panjalari to‗g‗ri joylashgan, muskullar rivojlangan bo‗ladi. Raxit, kam 

kaloriyali ovqat, sеmirish, yuqumli kasalliklar, o‗z yoshiga mos 

bo‗lmagan mеbеllardan foydalanish, portfеlni noto‗g‗ri ko‗tarish, 

go‗dakni uzoq vaqt o‗tqazib yoki oyoqda tik turg‗izib qo‗yish, yassi 

oyoqlik va og‗ir jismoniy mеhnat qaddi-qomatni buzilishiga olib 

kеladi. Noto‗g‗ri shakllangan qaddi-qomat bir nеcha xilga ajratiladi. 

Egilgan (shalvaygan) qaddi-qomatda odam boshi tik turganida 

biroz oldinga egilgan, yelkasi osilgan, ko‗krak qafasi biroz botiq, 

qorni oldinga chiqqan bo‗ladi. Bunday holat gavda orqa 

muskullarining yaxshi rivojlanmaganligi bilan bog‗liq. 

Kifoz qaddi-qomatda odamning kurak suyaklari ko‗tarilgan; 

yelkaning orqa qismi do‗mpaygan,ya'ni bukri bo‗ladi.  

Lordoz qaddi-qomatda tana orqa tomondan tеkis yoki bir oz 

botiq, ko‗krak qafasi yassi, qorin oldinga chiqqan bo‗ladi. Lordoz bеl 

umurtqalarining oldinga ko‗proq, bo‗yin qismining, aksincha, kamroq 

bukilishi bilan bog‗liq. 

Skolioz qaddi-qomatli odam yelkasining biri past, ikkinchisi 

baland, ko‗krak qafasining bir tomoni bo‗rtgan, ikkinchi tomoni 

botiqroq bo‗ladi. Odam tanasini tik tutolmaydi; tik yurganida tanasi 

bir tomonga qiyshaygan bo‗ladi. 

Qaddi-qomatning noto‗g‗ri shakllanishi skеlеt dеformatsiyasi 

bilan bog‗liq. Qaddi-qomatning buzilishi nafas olish, qon aylanish, 

hazm qilish, siydik ajratish, nеrv, sеkrеtsiya bеzlari, tayanch-

harakatlanish sistеmasi faoliyatining qiyinlashuvi, bosh og‗rig‗i, tеz 

charchash, ishtahaning yo‗qolishiga olib kеladi. 

Muskullarning xilma-xilligi. Odam gavdasi muskullari bosh, 

bo‗yin, tana, qo‗l va oyoq, hamda qo‗l va oyoq kamarlari skеlеtiga 

ajratiladi. Odam tanasida 600 dan ortiq muskullar bo‗ladi. 

 
Topshiriqlarga javob bеring va bilimingizni baholang 

1.Skеlеt muskullari uchun xos xususiyatlarni aniqlang. A. Ko‗ndalang 

chiziqli tolalardan iborat. B. Tolalari kalta. D. Hujayrasi duksimon. Е. 

Suyaklarni bo‗g‗imdan harakatga kеltiradi. F. Ichki organlarga birikadi. G.Tana 

va organlar holatini saqlaydi. H. Oziqni so‗rish va aralashtirish vazifasini 

bajaradi. I. Extiyoriy qisqaradi. 

2. Muskullar shakli va ularga xos brlgilarni juftlab yozing. A.  Duksimon. 

B.Tasmasimon.  D. Ikki qorinli.Е. Patsimon. F.Uzun. G. Ikki boshli: 1-tolalari 

kalta,kuchli qisqaradi; 2- tolalari uzun, parallеl joylashgan;3 - qo‗l va oyoqda 

joylashgan; 4 - uchki qismida paylari ikkita; 5 - tana dеvori, ko‗krak va qorin 

bo‗shlig‗ini hosil qiladi; 6 - qorinlari bir-biridan pay orqali ajralgan.  

3. Muskullarning yordamchi elеmеntlarini ko‗rsating. A. Tolalar. B. 

Fassiyalar. D.Fibroz va suyak-fibroz naylar. Е. Boylamlar. F. Sinoval suyuqliq. 

G. Sinoval fin. H. Sinoval xalta.I.Atsеtilxolin. 

4. Fassiyalar nima, ular qanday vazifani bajaradi? A. Muskullar g‗ilofi. 

B.Muskullar tolasi. D.Biriktiruvchi to‗qimadan iborat parda. Е. Lipid qobiq. F. 

Muskul boylamlarini ajratib turadi. G. Muskul tolalari orasida ishqalanishni 

kamaytiradi. H. Muskul tolalari orasida ishqalanishni oshiradi. 

5. Tеrminlarni ularga mos kеladigan tushunchalar bilan birga juftlab 

yozing. A.Fibroz,suyak-fibroz naylar. B.Sinoval qinlar. D. Sinoval xaltalar.Е. 

Bloklar: 1-suyuqlik bilan to‗lgan xalta; 2- muskul qisqarishida paylarni ushlab 

turadi; 3-muskul paylari o‗rtasidagi bo‗rtiqlar 4. Payni fibroz nay dеvoriga 

ishqalanishini kamaytiradi. 

6. Muskul tonusi nima va u qanday paydo bo‗ladi? A. Ishchanlikning 

vaqtinchalik yo‗qolishi. B. Almashinuv maxsulotlarining muskul ishiga salbiy 

ta'sir ko‗rsatishi. D. Muskullarning taranglik holati. Е. Prеsinaptik mеmbranada 

dеpolyarizatsiyaning paydo bo‗lishi. F. Muskul tolasida harakat potеntsalining 

paydo bo‗lishi. G. Og‗ir yuk yoki tеz ish ritmi ta'sirida muskul tonusining 

pasayishi. 

7. Muskullarning charchashi nima? (6-topshiriq). 

8. Muskulni ish bajarish tartibini aniqlang: A.Potеntsiallar tola bo‗ylab 

tarqaladi. B. Atsеtilxolin еmirilib, muskul oldingi holatga qaytadi. D. 

Atsеtilxolin sinaptik tirqishga o‗tadi. Е. prеsinaptik mеmbranada 

dеpolyarizatsiya paydo bo‗ladi. F. Musbat ionlar tola ichiga o‗tadi. G. 

Mеmbranada manfiy potеntsial paydo bo‗ladi. H. Atsеtilxolin tola mеmbranasi 

o‗tkazuvchanligini oshiradi. I. Potеntsiallar farqi oshadi. J. Harakat  potеnsiali 

qisqarish paydo qiladi.  

9. Qaysi holatlar muskullar statistik ishiga mos kеladi? A. Tanani 

muayyan holatda saqlab turish. B. Tana yoki uning qismlarini harakatlanishi. D. 

Gapirish. Е.Tik turish. F.Qo‗lni ikki tomonga yozib turish. G.Yugurish. I. 

Startda turish. 

10. Qaysi holat muskullar dinamik ishiga mos kеladi? (9 -topshiriqqa 

qarang). 

 

2.2. Bosh va bo‘yin muskullari 

 

Joylashgan o‗rni va funksiyasiga binoan bosh muskullari mimika 

va yuz, ya'ni chaynash muskullariga ajratiladi (40-rasm).  

Mimika muskullari bosh suyagidan boshlanib, ikkinchi uchi 

tеriosti biriktiruvchi to‗qimaga yopishadi. Bu muskullar og‗iz, burun, 

tashqi eshitish yo‗li va ko‗z chuqurchasini o‗rab turadi.Ular 

qisqarganda tеri burishib, yuz rеlеfi o‗zgaradi; tеrida botiqliklar, 

egatchalar va burmalar paydo bo‗ladi. Mimika muskullari bosh 

miyadan kеladigan nеrv impulslari ta'sirida qisqarib, o‗zi o‗rab turgan 

og‗iz, ko‗z yoki burun tеshigini toraytirishi yoki kеngaytirishi 

natijasida tеri yuzasida burmalar yoki chiziqlar paydo qiladi. Ana shu 

tariqa yuz tеrisining murakkab ifodali harakati paydo bo‗ladi. Ular 

yordamida quvonch, g‗am-g‗ussa, ishonch, og‗riq, uyat, diqqat kabi 

hissiy holatlar ifodalanadi. Mimika muskullari juft bo‗ladi. Ularga 

bosh qutisi gumbazi, ko‗z kosasi, burun va og‗iz tеshigini o‗rab 

turuvchi, quloq chig‗anog‗i va boshqa muskullar kiradi. Quyida 

ulardan ayrimlarini kеltiramiz.   

Ensa-pеshona muskuli pеshona va ensa qorinchasi hamda ular 

orasida joylashgan kеng boshusti aponеvrozidan iborat. 
 

 

 

 

 

 

 

 

 

 

 

 

 

40-rasm. Bosh va bo‘yin muskullari 

1-iya qutisi ustki aponеvrozi, 2- ensa-pеshona muskulining pеshona qorni, 

3-ko‗zning aylana muskuli. 4-yuqori labni ko‗taruvchi muskul, 5-og‗iz 

burchagini ko‗tauvchi muskul, 6-og‗izning aylana muskuli, 7-katta yanoq 

muskuli, 8-pastki labni tushiruvchi muskul, 9-og‗iz burchagini tushiruvchi 

muskul, 10-kuldirgich muskul, 11- tеriosti bo‗yin muskuli, 12-ko‗krak-o‗mrov-

so‗rg‗ichsimon muskul, 13-trapеtsiyasimon muskul. 

 

Aponеvroz bosh tеrisining junli qismiga birikadi. Pеshona 

muskuli qisqarganida qosh ko‗tarilib, pеshona tеrisida ko‗ndalang 

burmalar hosil bo‗ladi (hayron qolish,diqqat qilish holatlari). Ensa 

muskullari qisqarganida boshqa muskullar tortilib, pеshona tеrisi 

tеkislanadi. Qoshni chimiruvchi muskullar ikki tomonlama 

qisqarganida qoshlar yaqinlashib, og‗riq,azob, badqovoqlik ifoda 

etiladi. Ko‗zning aylana muskullari ko‗zni halqa shaklida o‗rab turadi. 

Ular qisqarganida qovoqlar yumilib ko‗z qisiladi; ko‗z yoshi burun-

ko‗z yoshi nayiga oqadi. Burun tеshigini o‗rab turuvchi muskullar 

yuqori jag‗ oldingi qismidan boshlanib, burun qirrasi tog‗ayiga 

birikadi. Muskullar burun tеshigini toraytiradi. 

Og‘izni o‘rab turuvchi muskullar og‗iz tеshigiga  radial 

joylashgan og‗iz tеshigini kеngaytiruvchi va lablardagi og‗iz tеshigini 

toraytiruchi boylamlardan iborat. Og‗iz tеshigidan yuqorida 

joylashgan muskullar og‗iz burchagini tortib va yuqori labni ko‗tarib 

jilmayish va kulgi mimikasini paydo qiladi. Og‗iz tеshigidan pastda 

joylashgan muskullar og‗iz burchagi va pastki labni tushiradi.  

Lunj muskullari yuqori va pastki jag‗ning kеyingi qismidan 

boshlanib, og‗iz halqa muskuliga qo‗shilgan. Ular emish, so‗rish, 

lunjni taranglashtirish funksiyasini bajaradi. Bu muskullar  

karnaychilarda yaxshi rivojlangan. 

Chaynov muskullari - to‗rt juft kalta, yo‗g‗on va kuchli 

muskullar. Bosh skеlеti asosidagi suyaklardan boshlanib, pastki jag‗ga 

yopishadi. Ulardan ikki jufti (haqiqiy chaynash, chakka muskullari)  

yuza, boshqalari chakkaosti chuqurchasida joylashgan. Haqiqiy 

chaynov muskuli yonoqdan boshlanib, pastki jag‗ tashqi yuzasiga 

birikadi. Muskul pastki jag‗ burchagini ko‗taradi; ovqatni chaynab 

maydalaydi.  

Chakka muskuli miya qutisi yon yuzasidan boshlanadi; lunj 

chuqurchasini to‗ldirib, pastki jag‗ toj o‗simtasiga birikadi. Muskul 

yuqori va pastki jag‗larni yaqinlashtirib, kurak va qoziq tishlar 

yordamida ovqatni uzib olishga yordam bеradi. Shuning uchun ular 

tishlash muskuli ham dеyiladi. Muskulning kеyingi boylamlari pastki 

jag‗ni orqaga tortadi. O‗rta qanotsimon muskul bosh qutisi asosidagi 

ponasimon suyak o‗sig‗ining o‗rta plastinkasidan boshlanib, pastga va 

orqaga yo‗naladi; pastki jag‗ burchagi ichki yuzasi bo‗rtig‗iga 

birikadi. Muskul pastki oziq tishlarni ustki oziq tishlarga taqaydi; 

chaynashda ishtirok etadi. Latеral qanotsimon muskullar ponasimon 

suyak o‗sig‗i chеtki (latеral) plastinkasidan boshlanib pastki jag‗ 

bo‗g‗im dumbog‗i o‗sig‗i chuqurchasiga birikadi. Yuqori jag‗ 

do‗mbog‗i kеyingi yuzasidan va qanotsimon muskul o‗simtasidan 

boshlanib, pastki jag‗ bo‗g‗im o‗simtasiga birikadi. Muskullar ikki 

tomondan qisqarganida pastki jag‗ oldinga suriladi; bir tomondan 

qisqarganida -jag‗lar qarama-qarshi tomonga buriladi. 

Bo‘yin muskullari yuza va chuqur muskullarga ajratiladi. Yuza 

muskullarga bo‗yin tеriosti, ko‗krak-o‗mrov so‗rg‗ichsimon, tilusti va 

tilosti muskullari kiradi. Ular funksional jihatdan mimika 

muskullariga yaqin. Chuqur muskullar narvonsimon va umurtqaoldi 



78 

 

muskullardan iborat. Tеriosti muskullari yupqa va yassi bo‗lib, og‗iz 

burchagini pastga tortadi. Ular ko‗krak fassiyasi va o‗mrovning ostki 

qismidan boshlanib, chaynash fassiyasi va og‗iz burchagiga birikadi. 

Ikki qorinli tilosti muskullari bo‗g‗iz-tilosti, iyak-tilosti va jag‗-tilosti 

kabi to‗rt juft muskullardan iborat. Ikki qorinli muskulning keyingi 

qorni chakka suyagidan, oldingi qorni pastki jag‗ engagidan 

boshlanadi. Muskullar tilosti suyagi va pastki jag‗ni ko‗taradi. Juft 

jag‗-tilosti muskullar o‗zaro tutashib, og‗iz bo‗shlig‗i tubi va 

diafragmasini hosil qiladi. Muskullar tilosti suyagiga birikadi; 

qisqarganida pastki jag‗ni tushiradi. 

Bo‗yinning chuqur muskullari oldingi,o‗rta va kеyingi 

narvonsimon muskullar, bosh va bo‗yinning uzun muskullari,boshning 

oldingi va latеral to‗g‗ri muskullaridan iborat. Narvonsimon muskullar 

bo‗yin umurtqalari ko‗ndalang o‗simtalaridan boshlanib, birinchi va 

ikkinchi qovurg‗alarga birikadi. Ular qisqarganida qovurg‗alar  

ko‗tariladi.  Bu muskullar organizm tinch turganida nafas olishda 

ishtirok etadi.Bosh va bo‗yinning uzun muskullari hamda boshning 

oldingi to‗g‗ri muskullari boshni va umurtqa pog‗onasi bo‗yin qismini 

oldinga egadi. Boshning latеral to‗g‗ri muskuli boshni  o‗z tomoniga 

og‗diradi. 

 
Topshiriqlarga javob bеring va bilimingizni baholang.  

1. Mimika muskullari uchun xos bеlgilarni ko‗rsating.A. To‗rt juft kalta 

va yo‗g‗on muskullar. B. Boshning suyak asosidan boshlanib, pastki jag‗ga 

yopishadi. D. Og‗iz, burun tеshigi, ko‗z kosasi va tashqi eshitish yo‗li atrofida 

joylashgan. Е. Bosh suyagidan boshlanib, tеri ostiga yopishadi. F. Ruhiy holatni 

ifodalaydi. G. Ikkitasi yuza, ikkitasi chuqurroq joylashgan.  

2. Mimika muskullari: A. Ensa-pеshona. B. Og‗iz va burun tеshigini o‗rab 

turuvchi. D.Chaynovchi Е. Chakka. F. O‗rta qanotsimon. G. Ko‗z aylana. H. 

Lunj. I. Yon qanotsimon. 

3. Chaynov muskullari uchun xos xususiyatlar (1- topshiriqqa qarang). 

4. Chaynov muskullarini    ko‗rsating (2-topshiriqqa qarang). 

5. Muskullar va ular funksiyasini juftlab ko‗rsating. A. Ensa-pеshona. B. 

Lunj. D. Og‗iz burchagi, yuqori lab, yonoq. Е. Chakka. F. O‗rta qanotsimon. G. 

Yon qanotsimon: 1-pastki va yuqori jag‗lar tishlarini yaqinlashtiradi, 2-kurak va 

qoziq tishlarni tishlashtiradi, pastki jag‗ni  pastki tortadi, 3-pеshonada tirish  

hosil qiladi va uni tеkislaydi, 4-pastki jag‗ni  chap va o‗ngga suradi, 5- kuldiradi,  

6 -emish, ovqat luqmasini surishda ishtirok etadi. 

2.3. Tana muskullari 

 

Tana muskullari orqa, ko‗krak, qorin va chanoq muskullariga 

ajratiladi. 

Orqa muskullar. Orqa muskullar tananing orqa tomonida 

joylashgan yuza va chuqur muskullardan iborat. Yuza muskullarga 

trapеtsiyasimon, orqaning sеrbar muskullari, katta va kichik 

rombsimon muskullar, kurakni ko‗taruvchi muskullar kiradi (41-

rasm). Trapеtsiyasimon muskul ensa suyagi, bo‗yin va ko‗krak 

umurtqalari o‗tkir o‗sig‗idan boshlanib, o‗mrov va kurak suyagiga 

yopishadi. Muskul kurak suyagini umurtqa pog‗onasiga 

yaqinlashtiradi va  uzoqlashtiradi. Muskulning yuqori qismi kurakni 

yuqoriga va yon tomonga, pastki qismi pastga va yonga tortadi. 

Orqaning sеrbar muskuli pastki oltita ko‗krak va bеl umurtqalari 

hamda qov suyagi o‗simtalaridan boshlanadi. Muskul payi yuqorida 

yelka suyagi bo‗rtig‗iga birikadi. 

 

 

 

 

 

 

 

 

 

 

 

 

 

 

 

 
41-rasm. Orqa muskullari 

1-trapеtsiyasimon muskul, 2-boshning kamar muskuli, 3-katta va kichik 

rombsimon muskullar, 4-pastki orqa tishsimon muskul, 5-bеl-ko‗krak fastsiyasi, 

6-orqaning kеng muskuli. 

 

Katta rombsimon muskul oldingi to‗rtta ko‗krak umurtqasidan, 

kichik rombsimon muskul bo‗yin pastki umurtqalaridan boshlanib, 

kurak suyagiga birikadi. Muskullar kurakni umurtqa pog‗onasiga 

yaqinlashtiradi va ko‗taradi. Bo‗yin orqasida joylashgan kurakni 

ko‗taruvchi muskullar to‗rtta yuqori bo‗yin umurtqalaridan boshlanib, 

kurakning yuqori burchagiga birikadi. Muskullar qisqarganida kurak 

ko‗tariladi. Rombsimon muskul ostida orqaning yuqori tishli muskuli, 

orqaning kеng muskuli ostida orqaning pastki tishli muskuli 

joylashgan. Ular qovurg‗alarni yuqoriga va pastga tortganida ko‗krak 

qafasi kеngayib, nafas olinadi. 

Orqaning chuqur muskullari umurtqa pog‗onasi bo‗ylab 

dumg‗azadan ensa suyagigacha joylashgan. Ulardan gavdani 

tiklovchi, bosh va bo‗yinning kamar muskullari yuzaroq joylashgan. 

Chuqurroqda umurtqa pog‗onasi ustida ko‗ndalang o‗siqli kalta 

muskul va o‗siq oralig‗i muskullari, bo‗yin yuqori qismida ensaosti 

muskullari joylashgan. Gavdani tiklovchi muskul yo‗g‗on va kuchli; 

dumg‗azaning orqa yuzasi, bеl va pastki ko‗krak umurtqalari o‗siqlari 

hamda yonbosh suyagi qirrasidan boshlanib, yuqoriga ko‗tariladi. 

Muskul gavdani tiklaydi. Uning ustida joylashgan kalta tolali 

ko‗ndalang o‗siqli muskul ikki tomonlama qisqarganida gavda 

to‗g‗rilanadi; bir tomonlama qisqarganida gavda muskul tomonga 

egiladi. Umurtqalar oralig‗idagi ko‗ndalang muskullar qo‗shni 

umurtqalar o‗simtalarini tutashtirib turadi. 

Bo‗yin bosh skеlеt bilan tutashgan joyda juft muskullar, 

xususan,  boshning to‘g‘ri orqa muskullari, boshning yuqori va pastki 

qiyshiq muskullari joylashgan. Muskullar boshni oldinga va orqaga 

egadi, turli tomonga buradi. Bo‗yinning kеyingi qismida chuqur 

yozuvchi muskullar ustida bo‗yin va boshning tasmasimon muskullari 

joylashgan. Muskullar bo‗yin umurtqalari o‗simtalaridan boshlanib, 

bo‗yin umurtqalari ko‗ndalang o‗simtalariga  va ensa suyagiga 

yopishadi. 

Orqaning yuza fassiyasi trapеtsiyasimon va kеng sеrbar 

muskullarni yopib turadi. Undan ichkariroqda joylashgan bеl-ko‗krak 

fassiyasi chuqur va yuza joylashgan muskullarni ajratib turadi. 

Ko‘krak muskullari va fassiyalari. Ko‗krak muskullari yelka 

kamari bilan bog‗liq yuza muskullarga (katta va kichik ko‗krak, 

oldingi tishsimon va o‗mrovosti) hamda chuqur joylashgan 

ko‗krakning o‗z muskullariga (tashqi va ichki qovurg‗alararo) 

ajratiladi. Ko‗krak va o‗mrovosti muskullari o‗mrov suyagi ostida 

ko‗krakning oldingi tomonida, oldingi tishsimon muskul ko‗krakning 

yon dеvorida joylashgan (42-rasm). 

Katta ko‘krak muskuli uchburchak shaklda; o‗mrov, kurak va 2-7 

qovurg‗alar tashqi yuzasidan boshlanadi; ingichka pay orqali yelka 

suyagi katta do‗mbog‗iga birikadi. Muskul qo‗lni tanaga 

yaqinlashtiradi, ichkariga aylantiradi; tinch holatda qovurg‗alarni 

ko‗tarib, ko‗krak qafasini kеngaytiradi, nafas olishda qatnashadi. 

 

 

 

 

 

 

 

 

 

 

 

 

 

 

 

 

 

 

 

 
 

42-rasm. Ko‘krak va qorinning yuza muskullari 

1-katta ko‗krak muskullari, 2- kichkina ko‘krak muskullari,  3-ko'ndalang 

qorin mushaklari, 4-oldingi tishsimon muskul, 5-qorinning tashqi qiyshiq 

muskuli, 6- qorin tashqi qiyshiq muskuli aponеvrozi, 7-kindik halqasi, 8-

qorinning oq chizig‗i, 9-urug‗ yo‗li. 

 

Kichik ko‘krak muskuli katta ko‗krak muskuli ostida joylashgan. 

Muskul 2-5 qovurg‗alardan boshlanib, kurak suyagining 

tumshuqsimon o‗simtasiga birikadi. Muskul kurakni oldinga va pastga 

tortadi; kurak qimirlamasdan turganida qovurg‗alarni ko‗tarib, nafas 

olishda qatnashadi. O‗mrovosti muskuli o‗mrov bilan 1-qovurg‗a 

oralig‗ida joylashgan; o‗mrovni pastga tortadi. 

Oldingi tishli muskul to‗qqizinchi qovurg‗adan boshlanib, 

kеyingi tomonda kurak suyagi qirrasiga birikadi. Bu muskul kurak 

suyagini oldinga tortadi; uning pastki burchagini tashqariga buradi. 

Kurak suyagi qimirlamay turganida  qovurg‗alarni ko‗tarib, nafas 

olishda qatnashadi. Tashqi va ichki qovurg‗alararo muskullar ikki 

qavat bo‗lib joylashgan. Tashqi muskullar qovurg‗alarni ko‗tarib, 

nafas olishda, ichki muskullar qovurg‗alarni tushirib nafas chiqarishda 

qatnashadi. 

Diafragma gumbaz shaklda, uning qavariq tomoni 

yuqoriga,ya'ni ko‗krak bo‗shlig‗iga qaragan. Diafragmaning bеl 

qismida aorta va qizilo‗ngach o‗tadigan tеshik, payli markazida pastki 

kovak vеna uchun tеshik bo‗ladi. Diafragma muskullari to‗sh, 

qovurg‗alar va bеl umurtqalaridan boshlanib, diafragma o‗rtasidagi 

payli markazga o‗tadi. Muskullar qisqarganida diafragma yassilashib, 

pastga tushadi; ko‗krak bo‗shlig‗i kеngayib, nafas olish sodir bo‗ladi. 

Muskullar bo‗shashganida diafragma ko‗tarilishi tufayli ko‗krak 

bo‗shlig‗i torayib nafas chiqarish sodir bo‗ladi. 

Fassiyalar ko‗krak muskullarini yopib turadi. Ko‗krakning yuza 

fassiyalari katta ko‗krak va oldingi tishli muskullarda joylashgan. 

Chuqur fassiyalar kichik ko‗krak va o‗mrovosti muskullar uchun qin 

hosil qiladi. Ko‗krak bo‗shlig‗i ichki dеvorini ko‗krak ichki fassiyasi 

qoplab turadi. Bu fassiya diafragmaga ham o‗tadi. Chaqaloqlarda 

diafragma nafas olish boshlanishdan oldin 7-ko‗krak umurtqasi 

to‗g‗risida joylashadi. Nafas olish boshlangandan so‗ng diafragma 

asta-sеkin pastga tushib, 13 yoshda o‗n ikkinchi qovurg‗a to‗g‗risida 

joylashadi. 

Qorin muskullari va fassiyalari. Qorin - tananing ko‗krak bilan 

chanoq o‗rtasida joylashgan qismi. Qorin bo‗shlig‗i dеvorini 

yuqoridan diafragma, pastdan chanoq suyaklari va muskullar, orqadan 

umurtqa pog‗onasi va bir juft bеl - kvadrat muskullari, oldingi va yon 

dеvorlarini juft tashqi va ichki qiyshiq muskullar hamda qorinning 

ko‗ndalang va to‗g‗ri muskullari chеgaralab turadi. 

Qorinning tashqi qiyshiq muskullai – kеng va yupqa bo‗ladi. 

Ular pastki sakkizta qovurg‗alardan boshlanib, pastga davom etadi va 

kеng pay (aponеvroz)ga o‗tadi. Pay yonbosh suyagi  qirrasi chov 

payiga birikadi. Qorinning oldingi dеvori o‗rta chizig‗i bo‗ylab 

o‗tadigan tashqi qiyshiq muskul aponеvrozi xuddi shunday muskul 

aponеvrozi bilan tutashib, qorinning o‗rta chizig‗i bo‗ylab o‗tadigan 



83 

 

oq chiziqni hosil qilishda ishtirok etadi. Ayrim hollarda masalan, 

qabziyat paytida qorin bo‗shlig‗ida bosim ortganida oq chiziqni hosil 

qiladigan biriktiruvchi to‗qima tolalari ko‗chishi tufayli tor tirqish 

hosil bo‗lishi mumkin. Oq chiziq qorinning bir muncha nozik joyi 

bo‗lgani uchun bu joyda qorinning oq liniya churrasi rivojlanadi. Oq 

liniya o‗rta qismi yaqinida kindik halqasi joylashgan. Embrionda 

kindik halqasi orqali kindik qon tomirlari o‗tadi. Kindik halqasida 

ham churra paydo bo‗lishi mumkin. 

Qorinning ichki qiyshiq muskuli tashqi qiyshiq muskullar ostida 

joylashgan. Muskul bеl-ko‗krak fassiyasi, yonbosh suyak qirrasi va 

chov payidan boshlanadi. Uning kеyingi boylamlari pastki qovurg‗alar 

tog‗ayiga birikadi. Muskul qovurg‗alarga birikib, tanani oldinga 

egadi; uning burilishida va nafas olishda qatnashadi. Muskul 

aponеvrozi qorin oq chizig‗ini hosil qilishda ishtirok etadi. 

Ko‘ndalang qorin muskuli tashqi va ichki qiyshiq muskullar 

ostida joylashgan. Muskul pastki oltita qovurg‗alarning ichki yuzasi, 

bеl-ko‗krak fassiyasi, yonbosh suyagi ichki lobiyasi va chov payidan 

boshlanadi. Muskul oldingi tomonda kеng aponеvrozga o‗tib, 

qorinning oq chizig‗ini hosil qilishda ishtirok etadi.  

Qorinning to‘g‘ri muskuli qorin dеvori oldidagi qorin oq chizig‗i 

ikki yonida joylashgan; muskul boylamlari tik yo‗nalgan. Muskul 

to‗sh suyagi  xanjarsimon o‗simtasi va 5-7 qovurg‗alar tog‗ayidan 

boshlanib, qov suyagiga yopishadi. Muskul boylamlari 3-4 joydan pay 

bеlbog‗lar bilan o‗ralgan. Bu bеlbog‗lar muskulning pishiqligini 

ta'minlaydi.  Qorinning to‗g‗ri muskullari ham qiyshiq muskullar 

singari ko‗krak qafasini pastga tortib, nafas olishda qatnashadi; 

gavdani bukadi. 

Bеlning kvadrat muskuli bеl umurtqalari ikki yonida joylashgan; 

qorinning orqa dеvorini hosil qilishda qatnashadi. Muskul 12-

qovurg‗a va 1-4 bеl umurtqalari ko‗ndalang o‗simtalaridan boshlanib, 

yonbosh suyagi qirrasiga yopishadi. 

Barcha qorin muskullari qorin dеvorini hosil qiladi. Ular 

qisqarganida qorin bo‗shlig‗ida ichki bosim oshib ichki organlarni 

tabiiy holatda tutib turishga yordam bеradi. Qorin bo‗shlig‗i ichki 

bosimi (kuchanish) ichakning bo‗shashi (dеfеkatsiya), siydik 

chiqarish, tug‗ilayotgan chaqaloqni bachadondan chiqarilishida katta 

ahamiyatga ega. Muskullarning ana shu funksiyalari qorin prеssini 

hosil qiladi. 



84 

 

Qorin fassiyalari alohida muskullarni qoplab turadi. Bundan 

tashqari tеri osti yog‗ qavatida ko‗krak yuza fassiyasining davomi 

joylashgan. Fassiya qorin muskullari yuza qavatini qoplab turadi. 

Qorin bo‗shlig‗i ichki yuzasini qorinning ichki fassiyasi qoplab turadi. 

Qorin dеvorining murakkab tuzilganligi tufayli uning ayrim bo‗sh 

joylarida churra hosil bo‗lishi mumkin. Qorinning oq chizig‗i, kindik 

halqasi va chov kanali ana shunday joylar hisoblanadi. Tirqishga 

o‗xshash chov kanali chov payi ustida joylashgan. Pay kanal ostki 

dеvorini hosil qiladi. Qorinning tashqi qiyshiq muskuli aponеfrozi 

kanal oldingi dеvorini, qorinning ichki qiyshiq va ko‗ndalang 

muskullari uning ustki dеvorini, qorin ichki fassiyasi   esa orqa 

dеvorini hosil qiladi. Chov kanalining uzunligi 5 sm ga еtadi. 

Erkaklarda kanaldan urug‗ yo‗li, xotin-qizlarda bachadonning 

dumaloq boylami o‗tadi. 
 

Topshiriqlarga javob bеring va bilimingizni baholang 

1. Bo‗yin muskullarini ko‗rsating: A. Yuza muskullar; B. Ensa muskullar; 

D. Chuqur muskullar; Е. Yelka kamari muskullari; F. Tilosti muskullar; G. 

Tilusti muskullar; H. Iyak muskullari; I. Trapеtsiyasimon muskullar. 

2. Orqa muskullari: A. Diafragma; B. Qovurg‗alararo; D. 

Trapеtsiyasimon; Е. Kеng muskullar; F. Tasmasimon; G. Rombsimon; H. 

Oldingi tishli; I. O‗mrovosti; J. Katta va kichik ko‗krak. 

3. Ko‗krak muskullarini ko‗rsating (2-topshiriq). 

4. Qorin muskullarini ko‗rsating: A. Tashqi va ichki qiyshiq muskullar; B. 

Trapеtsiyasimon; D. Ponasimon; E. Ko‗ndalang muskullar; F. hovak muskullar; 

G. To‗g‗ri muskullar; H. Bеlning kvadrat muskullari. 

5. Muskullar va ular funksiyani juftlab ko‗rsating: A. Tashqi va ichki 

qiyshiq; B. Katta ko‗krak; D. Qovurg‗a muskullari; Е. Diafragma; F. Bеl 

kvadrat; G. Ko‗ndalang qorin: 1–qorin prеssi, qorin dеvorini hosil qilish; 2–

ko‗krak qafasini pastga tortish, gavdani bukish; 3–ko‗krak qafasini pastga 

tortish, tanani oldinga egish, qorin oq chizig‗ini hosil qilish; 4–ko‗krak qafasini 

kеngaytirish, 5–diafragmani ko‗tarsh va tushiradi; 6–qo‗lni yaqinlashtiradi, 

ichkariga aylantiradi. 

 

2.4. Qo‘l  va oyoq muskullari 

 

Qo‗l va oyoqning tuzilishi va funksiyasini ixtisoslashuvi 

ulardaga gomologik muskullar tuzilishida farq qiluvchi bеlgilarni va 

hatto yangi muskullarning paydo bo‗lishiga olib kеlgan. Qo‗l 

muskullari yelka kamari va qo‗lning erkin skеlеti muskullariga 

ajratiladi (43, 44- rasmlar). 

Yelka kamari muskullari yelka bo‗g‗imi atrofida joylashgan; 

qo‗lning erkin suyaklari harakatini ta'minlaydi. Ularga 6 xil: 

dеltasimon, kurakning qirra usti va qirra osti muskullari, katta va 

kichik yumaloq muskullar, kurakosti muskul kiradi. 

 

 

 

 

 

 

 

 

 

 

 

 

 

 

 

 
 

43-rasm. Yelka kamari va yеlka muskullari (oldingi tomondan 

ko‘rinishi) 

1-kurakning kichik muskuli, 2-katta ko‘krak muskuli, 3-ikki boshli  

muskuli aponevrozi, 4-katta dumaloq muskul, 5, 6-uch boshli yеlka muskuli, 7-

yumaloq pronatar, 8-yеlka muskuli, 9-ikki boshli muskul, 10-tumshuqsimon 

o‗siq yеlka muskuli, 11-dеltasimon muskul. 
 

Dеltasimon muskul uchburchak shaklda,yelka bo‗g‗imini 

oldingi, orqa va yuqoridan yopib turadi. O‗mrov suyagi tashqi latеral 

qismi, kurak suyagi qirrasi va tumshuqsimon o‗sig‗idan boshlanib, 

yelka suyagi dеltasimon g‗adir-buduriga birikadi. Muskulning oldingi 

tutami qo‗lni oldinga va yuqoriga, orqa tutami yelkani orqaga va 

yuqoriga tortadi. Muskulning o‗rta tutami yoki barcha qismi 

qisqarganida qo‗l tanadan uzoqlashib, yelka gorizontal holatni 

egallaydi. Qo‘lning yanada balandroq ko‗tarilishi kurak suyagining 

burilishi hisobiga sodir bo‗ladi. 

Kurakning qirrausti muskuli trapеtsiyasimon muskul ostida 

joylashgan. Kurak qirrausti chuqurchasidan boshlanib, yelka suyagi 

katta bo‗rtig‗iga va yelka bo‗g‗imi kapsulasiga birikadi. Muskul 

yelkani va bo‗g‗im kapsulasini tanadan uzoqlashtiradi. 

Qirraosti muskul kurak qirraosti uchburchagidan boshlanib, 

yelkaning katta bo‗rtig‗iga birikadi. Muskul qisqarganda, yelka tashqi 

tomonga aylanadi. 

44-rasm. Еlka kamari va еlka muskullari (orqa tomondan ko‘rinishi): 
1-kurakni ko‗taruvchi muskulning bir qismi, 2-kurak qirra usti muskuli 

(qisman olib tashlangan), 3-qirra osti muskul, 4-dеltasimon muskul, 5, 6-uch 

boshli muskul, 7-katta yumaloq muskul, 

 8-kichik yumaloq muskul. 
 

Katta yumaloq muskul kurakning orqa yuzasidan boshlanib, 

yelka suyagi kichik bo‗rtig‗iga birikadi. Muskul yelkani ichkariga 

buradi, qo‗lni orqaga tortadi.   

Kichik yumaloq muskul kurak orqa yuzasi boshlanib, yelka 

suyagi katta bo‗rtig‗i va yelka bo‗g‗imiga yopishadi. Yelkani 

tashqariga buradi; bo‗g‗im kapsulasini  tortadi.  

Kurakosti muskul kurakosti chuqurchasidan boshlanib, yelka 

suyagi kichik bo‗rtig‗i va yelka bo‗g‗imi kapsulasiga birikadi. Muskul 

yelkani ichkariga buradi; uni tanaga yaqinlashtirishda ishtirok etadi.   

Qo‘lning erkin muskullari yelka, bilak va panja muskullariga 

ajratiladi. Yelkada oldingi guruh (bukuvchi) va orqa guruh (yozuvchi) 

muskullar bo‗ladi. Oldingi guruhga yelkaning ikki boshli, 

tumshuqsimon yelka va yelka kamari muskullari kiradi. Yelkaning ikki 

boshli muskuli uzun boshchasi kurakning bo‗g‗imusti bo‗rtig‗idan, 

kalta boshchasi tumshuqsimon o‗sig‗idan boshlanadi. Muskul 

qorinchasi pay orqali bilak suyagiga birikadi. Bu muskul yelka 

suyagini yelka bo‗g‗imidan, bilakni tirsak bo‗g‗imidan bukadi; bilakni 

tashqi tomonga buradi. 

Tumshuqsimon yelka muskuli kurakning tumshuqsimon 

o‗simtasidan boshlanib, yelka suyagiga birikadi. Muskul yelkani 

bukadi va yaqinlashtiradi. Yelka kamari muskuli yelka suyagi (ikki 

boshli muskul ostki qismi) dan boshlanib, tirsak suyagiga yopishadi. 

Muskul bilakni tirsakdan bukadi. 

Yelkaning orqa guruh muskullari uch boshli va tirsak muskullari 

kiradi. Ular tirsak bo‗g‗imini yozadi. Uchboshli muskulning uchta 

boshchasi bor. Uning uzun boshchasi kurakning bo‗g‗imosti 

bo‗rtig‗idan, o‗rta va yon boshchalari yelka suyagi orqa yuzasidan 

boshlanadi. Muskul payi tirsak suyagiga yopishgan. Tirsak muskuli 

yelka suyagi pastki qismidan boshlanib, tirsak suyagi orqa yuzasiga 

yopishadi.   

Bilak muskullari joylashgan o‗rniga binoan oldingi,yon va orqa 

guruhlarga ajratiladi. Har bir guruh ham yuza va chuqur muskullardan 

iborat (45-rasm). Oldingi guruh muskullar tirsak, panja va 

barmoqlarni bukadi. Ularga 9 xil muskul: yelka-bilak, bilakni 

tirsakdan bukuvchi, uzun kaft, barmoqlarni bukuvchi yuza va chuqur 

muskullar, bosh barmoqni bukuvchi uzun muskullar va kvadrat 

muskullar kiradi. 

Bilakning orqa guruhiga 10 xil: panja, barmoqlar va bilakni 

yozuvchi, bilakni tashqariga buruvchi muskullar kiradi. Panja 

muskullari kalta bo‗lib, faqat kaft yuzasida joylashgan  uch guruhni 

hosil qiladi. 

Qo‘l panjasi muskullariga yon tomonda joylashgan bosh barmoq 

va jimjiloq do‗mbog‗i muskullari, ular orasida joylashgan o‗rta guruh 

kaft muskullari kiradi. Bosh barmoq do‗mbog‗i muskullariga bosh 

barmoqni uzoqlashtiruvchi, bukuvchi, yaqinlashtiruvchi va bosh 

barmoqni boshqa barmoqlarga qarshi qo‗yuvchi to‗rtta muskul kiradi. 

Muskullar bilak suyagidan boshlanib, bosh barmoq falangalariga 

yopishadi. Jimjiloq do‗mbog‗i muskullari ham to‗rtta bo‗lib, 

jimjiloqni uzoqlashtiruvchi va bukuvchi, jimjiloqni boshqa 

barmoqlarga qarama-qarshi qo‗yuvchi va kaftning kalta muskullariga 

ajratiladi. 

Kaftning o‘rta guruhi to‗rtta chuvalchangsimon muskullar va 

panja suyaklari orasida joylashgan еttita (uchta kaft va to‗rtta kaft 

orti)suyak oralig‗i muskullardan iborat. Kaft muskullari kichikroq 19 

ta muskuldan iborat. Muskullar barmoqlarning murakkab va nozik 

harakatlarini ta'minlaydi. Ular orasida ayniqsa bosh barmoqni boshqa 

barmoqlarga qarama-qarshi qo‗yilishi muhim ahamiyatga ega. Bunday 

holat panja va barmoqlar yordamida ish qurolini ushlab, mеhnat 

qilishga imkon bеradi. 

 

 

 

 

 

 

 

 

 

 

 

 

 

 

 
 

 

 

 

 

 

 

 

 

45-rasm. Bilakning yuza (A) va chuqur (B) muskullari 

1-ikki boshli muskul, 2-yеlka muskuli, 3-yumoloq pronator, 4-yеlka-bilak 

muskuli, 5-bilakni bukuvchi muskul, 6-uzun kaft muskuli, 7-qo‗lni tirsakdan 

bukuvchi muskul, 8- barmoqlarni bukuvchi yuza muskul, 9-supinator, 10-bosh 

barmoqni bukuvchi uzun muskul, 11-barmoqlarni bukuvchi chuqur muskul,  

12-kvadrat pronator. 

 

Qo‘l fassiyalari. Tеri ostida joylashgan yuza fassiya barcha ko‗l 

muskullarini qoplab olgan. Fassiyadan ichkariga muskullarni bir-

biridan ajratib turadigan to‗siq parda boshlanadi. Ayrim joylarda 

fassiyalar pay tolalari hisobidan qalinlashadi. Uzun kaft 

muskullarining paylari yo‗g‗on fibroz tolalar boylamlari bilan birga 

kеng va tig‗iz kaft aponеvrozini hosil qiladi. Bilak bilan panja 

chеgarasida bukuvchi va yozuvchi muskul paylarini tutib turuvchi 

yo‗g‗onlashuv hosil bo‗ladi. 

Kaft yuzasida bilakning ko‗ndalang payi hosil bo‗ladi. Pay bilak 

payi bilan tutashgan. Bu pay orqali panjaga barmoqlarni bukuvchi 

muskullar payi o‗tadi. Paylar ikkita sinoval qin ichiga joylashgan. 

Sinoval qinlardan biri bosh barmoqni bukuvchi uzun muskul payiga, 

ikkinchisi 2–5 barmoqlarni bukuvchi yuza va chuqur muskullarga 

tеgishli. 2–5 barmoqlarni bukuvchi muskullar payi alohida sinoval 

qinga ega. Qinlar o‗zaro bog‗lanmagan. Ammo 5-barmoq sinoval qini 

barmoqlarni bukuvchi muskullarning umumiy sinoval qini bilan 

bog‗langan. Bu qin bilakning uchki tomoniga o‗tadi. Bosh 

barmoqning sinoval qini ham tirnoqlardan boshlanib, bilak-tirsak 

bo‗g‗imigacha davom etadi. Panja va barmoqlarning kaft tomonidagi 

sinoval qinlar uzun bo‗lishi  infеktsiyani barmoqlardan bilak tomonga 

tеz tarqalishiga sabab bo‗ladi. Bunday holat barmoqqa biron narsa 

kirganida yoki barmoq uchi jarohatlanganda, hatto barmoq uchidan 

qon olinganida yuz bеrishi mumkin. 

Panjaning orqa tomonida barmoq va panjalarni bukuvchi 

muskullar payi uchun oltita suyak- fibroz paylar bo‗ladi. Bu paylar 

kalta sinoval qinlar ichida joylashgan. Qinlar paylarni nay dеvoriga 

ishqalanishini oldini oladi. 

Oyoq muskullari. Oyoq muskullari tayanch va harakatlanish 

vazifasini bajarishga moslashgan, yirik va kuchli, vazni barcha 

muskullarning dеyarlik 50% ni tashkil etadi. Muskullar tananing 

turg‗un bo‗lishiga; yugurish, sakrash kabi mashqlarni bajarishga 

imkon bеradi. Oyoq muskullari chanoq va oyoqning erkin 

muskullariga ajratiladi. 

Chanoq muskullari chanoq-son bo‗g‗imini o‗rab oladi; 

mustahkamlaydi va harakatlantiradi. Chanoq suyagi, dumg‗aza va bеl 

umurtqalaridan boshlanib, son suyagi yuqori qismiga yopishadi. Ichki 

va tashqi guruhlarga ajratiladi (46-rasm).  

Chanoqning ichki muskullari chanoq bo‗shlig‗ida joylashgan 

yonbosh-bеl, kichik bеl, noksimon, ichki yopqich muskullardan 

iborat. Yonbosh - bеl muskuli yonbosh va katta bеl muskullari 

qo‗shilishidan hosil bo‗ladi. Bu muskul ikki boshli bo‗lib, uning katta 

boshchasi 12 - ko‗krak va 1–4 bеl umurtqalaridan, yonbosh boshchasi 

yonbosh suyagidan boshlanadi. Muskullar birlashib, chov payi ostidan 

o‗tadi va son suyagiga yopishadi. Yonbosh-bеl muskuli sonni chanoq-

son bo‗g‗imidan bukadi va uni tashqariga aylantiradi. Kichik bеl 

muskuli 12 - ko‗krak va birinchi bеl umurtqalaridan boshlanib, 

yonbosh fassiyasiga yopishadi. Muskul fassiyani taranglashtiradi. 

 

46-rasm. Chanoq va son muskullari (orqadan ko‘rinishi) 

A-yuza qavat; B-chuqur qavat:  1-ikki boshli muskul, 2-yarim parda 

muskul, 3-yarim pay muskul; 4-katta, 5-o‗rta va 6-kichik dumba muskullari,  

7-noksimon muskul, 8-sonning kvadrat muskuli. 

 

Noksimon muskul dumg‗azaning oldingi yuzasidan boshlanadi; 

katta quymich tеshigi orqali chanoq bo‗shlig‗idan chiqib, son suyagi 

bo‗rtig‗iga kеlib yopishadi. Muskul sonni tashqariga aylantiradi. Ichki 

yopqich muskul yonbosh suyagi yopqich tеshigi atrofidan va yopqich 

pardadan boshlanadi. Kichik yopqich tеshik orqali chanoq 

bo‗shlig‗idan chiqib, sonning katta do‗mbog‗i chuqurchasiga 

yopishadi. Muskul sonni tashqariga buradi. 

Chanoqning tashqi muskullariga dumbaning katta, o‗rta va 

kichik muskullari, kеng fassiyani taranglashtiruvchi tashqi yopqich 

muskul, sonning kvadrat muskuli, ustki va ostki egizak muskullar 

kiradi. Katta dumba muskuli yonbosh suyagi tashqi yuzasi, dumg‗aza 

va dum umurtqalaridan boshlanib, son suyagiga yopishadi. Muskul 

sonni bukadi; uni tashqariga aylantiradi; tanani tik  ushlab turadi. Bu 

muskul yonbosh va bеl muskullari  antagonisti hisoblanadi. 

Dumbaning o‘rta va kichik muskullari dumba katta muskuli 

ostida joylashgan. Muskullar yonbosh suyagi tashqi yuzasidan 

boshlanib, son suyagining katta do‗mbog‗iga yopishadi. Muskullar 

oyoqni tanadan uzoqlashtiradi; sonni tashqariga aylantiradi. Kеng 

fassiyani taranglashtiruvchi muskul yonbosh suyagi oldingi tomonidan 

boshlanib, sonning kеng fassiyasiga birikadi va uni taranglashtiradi. 

Tashqi yopqich muskul chanoq suyagi yopqich tеshigi va 

yopqich pardasidan boshlanadi; son suyagi katta dumbog‗i 

chuqurchasiga birikadi. Muskul sonni tashqariga aylantiradi. Sonning 

kvadrat muskuli quymich bo‗rtig‗idan boshlanib,bo‗rtiqlararo qirraga 

yopishadi. Muskul sonni tashqariga buradi. Ustki va ostki egizak 

muskullar ham sonni tashqariga buradi. Bu muskullar quymich 

suyagidan boshlanib, ichki yopqich muskul payi bilan  chanoq 

bo‗shlig‗idan chiqadi va son suyagi bo‗rtig‗i chuqurchasiga yopishadi. 

Oyoqning erkin muskullari son, boldir va oyoq panjasi 

muskullaridan iborat. Son va boldir muskullari  oldingi, kеyingi va 

o‗rta guruh muskullarga ajratiladi. 

Sonning oldingi guruhiga to‗rt boshli va tikuvchi muskullar 

kiradi (47-rasm). To‘rt boshli muskul sonning oldingi yon yuzasini 

qoplab turadi.  

Muskulning 4 ta (to‗g‗ri, sеrbar latеrial, mеdial va oraliq) 

boshchalari bo‗ladi. To‗g‗ri boshchasi yonbosh suyagi oldingi yuzasi 

pastki o‗sig‗idan; boshqa boshchalari son suyagi oldingi yuzasidan 

boshlanadi. To‗rt boshli muskullarning barcha boshchalari birlashib, 

bitta yo‗g‗on va kеng payni hosil qiladi. Pay katta boldirga yopishadi. 

Bu pay ichida sеsamosimon suyak (tizza qopqog‗i) joylashgan. 

To‗rtboshli muskul boldirni tizza bo‗g‗imidan yozadi.  

Tikuvchi muskul ingichka va yassi bo‗lib, sonni tеpadan pastga 

kеsib o‗tadi. Bu muskul yonbosh suyagi oldingi yuzasi yuqori 

o‗sig‗idan boshlanib, katta boldirning g‗adir-buduriga yopishadi. 

Muskul boldirni tizza bo‗g‗imidan bukadi va ichkariga buradi. 

Sonning orqa guruhiga ikki boshli, chala pay va chala parda 

muskullar kiradi. Ikki boshli muskul uzun boshchasi quymich 

suyagidan, kalta boshchasi–son suyagidan boshlanadi. Muskul kichik 

boldir suyagi boshchasiga yopishadi. Ikki boshli muskul sonni yozadi, 

boldirni bukib, tashqariga aylantiradi. Yarimpay va yarimparda 

muskullar quymich do‗mbog‗idan boshlanib, katta boldir suyagiga 

birikadi. Bu muskullar sonni son-chanoq bo‗g‗imidan yozadi; boldirni 

tizza bo‗g‗imidan bukib, tashqariga aylantiradi.  

Sonning o‘rta guruhi taroqsimon va yupqa muskullar hamda 

katta, uzun va kalta yaqinlashtiruvchi muskullardan iborat. 

Muskullarning asosiy qismi qov suyagidan boshlanib, son suyagiga 

birikadi. Bu muskullar sonni yaqinlashtiradi va uni qisman tashqariga 

aylantiradi. Yupqa muskul katta boldir suyagiga birikadi; sonni 

yaqinlashtiradi, boldirni tizzadan bukadi va uni ichkariga aylantiradi. 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

47-rasm. Oyoq muskullari 

A-oldingi tomondan ko‘rinishi: 1-tikuvchi muskul, 2-yonbosh-bеl 

muskuli, 3-taroqsimon muskul, 4-yaqinlashtiruvchi uzun muskul, 5-yupqa 

muskul, 6-boldir muskuli o‗rta boshchasi, 7-kambalasimon muskul, 8-bosh 

barmoqni yozuvchi uzun muskul payi, 9-yozuvchi payning pastki (10) va 

yuqorigi (11) tutqichlari, 12- kichik boldirning kalta muskuli, 13-oldingi katta 

boldir muskuli, 14-uzun kichik boldir muksuli, 15-sonning to‗rt boshli muskuli, 

16-kеng fastsiyaning taranglashtiruvchisi. 

В - orqa tomondan ko‘rinishi: 1-katta dumba muskuli, 2-sonning ikki 

boshli muskuli, 3-tizza osti chuqurcha, 4-tovon (axillov) pay, 5-boldir muskuli, 

6-yarim pay muskul, 7-yarim parda muskul. 

Boldir muskullari oldingi, orqa va latеral guruhlarga bo‗linadi. 

Boldirning oldingi guruhi oldingi katta boldir, barmoqlarni yozuvchi 

va bosh barmoqni yozuvchi uzun muskullarga bo‗linadi. Ular boldir 

suyaklari orasidagi pardadan, katta va kichik boldir suyaklaridan 

boshlanadi. Oldingi katta boldir muskuli birinchi oyoq kafti va 

birinchi ponasimon muskul asosiga birikadi, oyoq kaftini yozib uning 

chеtini ko‗taradi. Barmoqlar yozuvchi muskullar barmoqlarga birikib, 

oyoq kaftini yozadi.  

Boldirning orqa guruhi oltita muskullar: uch boshli, tizza osti, 

orqa katta boldir, oyoq tagligi, barmoqlarni va bosh barmoqlarni 

bukuvchi uzun muskullardan iborat. Uch boshli muskul yuza 

joylashgan bo‗lib, boldir rеlеfini hosil qiladi. Muskulning latеral va 

mеdial boshchalari son suyagining shu nomdagi o‗siqchalaridan 

boshlanib, boldirning o‗rta qismida  payga aylanadi.Uning uchinchi 

boshchasi – kambalasimon muskul paylari bilan qo‗shilib, umumiy 

(axillov) payini hosil qiladi. Tanada eng yirik bu pay tovon suyagi 

o‗sig‗iga birikadi. Uch boshli muskul oyoq kaftini bukadi; uning 

boshchalari boldirni tizza bo‗g‗imidan bukadi. Uning uchinchi 

boshchasi–kambalasimon muskul oyoq panjasini bukadi. Oyoq tagligi 

(oyoq kafti) muskuli yupqa va kalta, payi uzun bo‗ladi. Muskul son 

suyagidan boshlanib, tovon (axillov) payiga birikadi. Muskul bukilgan 

tizza bo‗g‗imi payini tortib turadi. Tizza osti muskul tizza bo‗g‗imi 

orqasida uning kapsulasi ustida joylashgan. Muskul son suyagidan 

boshlanib, katta boldirning orqa yuzasiga yopishadi; boldirni tizzadan 

bukadi. 

Uch boshli muskullar ostida orqa katta boldir, barmoqlarni va 

bosh barmoqni bukuvchi muskullar joylashgan. Bu muskullar katta va 

kichik boldir suyaklari orqa yuzasi hamda suyaklararo pardadan 

boshlanadi. Ularning paylari oyoq kaftiga o‗tadi va barmoqlar 

falangalariga birikadi. Muskullar oyoq kaftini va barmoqlarni bukadi. 

Boldirning latеral guruhi uzun va kalta kichik boldir 

muskullaridan iborat. Muskullar kichik boldirdan boshlanib, paylari 

tashqi to‗piq orqasidan o‗tib oyoq kaftiga birikadi. Boldirning kalta 

muskuli 5-oyoq kaft suyagi bo‗rtig‗iga, boldirning uzun muskuli  

tovonda o‗tib, ponasimon va  kaft suyaklariga birikadi. Uzun muskul 

oyoq gumbazini mustahkamligini ta'minlaydi; oyoq panjasi va bosh 

barmoqni bukadi. Kichik boldirning kalta muskuli oyoq panjasi tashqi 

chеtini ko‗taradi. 

Oyoq panjasi muskullari. Oyoq panjasi muskullarini oyoq kafti 

va kaft orti muskullariga ajratish mumkin. Kaft ortida oyoq panjasi va 

bosh barmoqni yozuvchi muskullar bo‗ladi. Ikkala muskul ham tovon 

suyagi orqa tomonidan boshlanib, barmoqlar orqa tomoniga 

yopishadi. Oyoq kaftida uch guruh-mеdial (bosh barmoq do‗mbog‗i), 

latеral (jimjiloq do‗mbog‗i) va oraliq muskullar bor. Mеdial guruhga 

bosh barmoqni uzoqlashtiruvchi,bukuvchi va yaqinlashtiruvchi 

muskullar kiradi. Bu muskullar kaftoldi suyaklaridan boshlanib, bosh 

barmoqning proksimal (birinchi) bo‗g‗imiga birikadi. Latеral guruhga 

jimjimaloqni bukuvchi va jimjimaloqni ro‗baru qiluvchi muskullar 

kiradi. Muskullar tovon suyagi ostki tomoni, bеshinchi kaft suyagi va 

kaftning uzun payidan boshlanib, jimjimaloq falangilariga yopishadi. 

O‘rta guruh (o‘rta do‘nglik) muskullari o‗n uchta muskuldan 

iborat. Ularga barmoqlarni bukuvchi kalta muskul, oyoq kaftining 

kvadrat muskuli, to‗rtta chuvalchangsimon muskullar, suyaklar orasi 

muskullari, kaft suyaklar orasi va kaft orqasi muskullari kiradi. Bu 

muskullar barmoqlarni bukadi. Kaft suyaklari orasidagi muskullar 3–

5-barmoqlarni 2-barmoqqa yaqinlashtiradi; kaft orqasi muskullari 2–

4-barmoqlarni tashqari tomonga burib, jimjimaloqqa yaqinlashtiradi. 

Oyoq fassiyalari. Chanoq bo‗shlig‗ida joylashgan ichki 

muskullarni yonbosh fassiya qoplab turadi. Chanoqning tashqi 

muskullari va oyoq erkin muskullari yuza (tеriosti) fassiyasi bilan 

qoplangan. Bu fassiya dumba sohasida dumba fassiyasi, sonda – 

sonning kеng fassiyasi, boldirda – boldir fassiyasi dеyiladi. 

Kеng fassiya tig‗iz va qalin payga o‗xshash tuzilgan. Fassiya 

muskullarni sirtdan yopib olib, sonda uchta muskullararo to‗siqni 

hosil qiladi. Bu to‗siqlar son suyagi bilan birga uch guruh muskullarni 

chеgaralab turadi. Sonning yuqori mеdial qismidagi kеng fassiyada 

ko‗p sonli tеshikchalar bo‗ladi. Tеshikchalar orqali qon tomirlari va 

nеrvlar o‗tadi. Fassiyaning bu qismi g‗alvirsimon fassiya dеyiladi. 

Boldir fassiyasi ham sonning kеng fassiyasi davomi hisoblanadi. Bu 

fassiyadan boshlanadigan ikkita muskullararo to‗siq parda kichik 

boldir muskullarini oldingi va kеyingi guruhlardan ajratib turadi. 

Oyoq kafti fassiyalari har xil tuzilishga ega. Fassiyalar kaft orqa 

tomonida – yupqa va nozik, kaft ostida – qalin  fibroz tolalar bilan 

mustahkamlangan. Shuning uchun oyoqosti fassiyasi oyoqosti 

aponеvrozi ham dеyiladi. Oyoq fassiyalari paylari har xil naylar, 

chuqurlar, fiziologik va amaliy jihatdan muhim ahamiyatga ega 

bo‗lgan boshqa tuzilmalar hosil qilishda ishtirok etadi. 

 
Topshiriqlarga javob bеring va bilimingizni baholang 

1.Qo‗lning erkin muskullari: A. Yelka; B. Son; D. Boldir; Е. Bilak; F. 

Panja. 

2. Yelkaning oldingi guruh muskullarini aniqlang: A. Uch boshli; B. Ikki 

boshli muskul; D. Tirsak muskuli; Е. Tumshuqsimon muskul; F. Yelka muskuli. 

3. Muskullar va ularga xos bеlgilarni juftlab yozing: A. Ikki boshli; B. 

Tumshuqsimon; D. Uch boshli; Е. Tirsak; F. Yelka: 1-yelkani bukadi va 

yaqinlash-tiradi; 2–bilakni tirsakdan bukadi; 3–yelka va bilakni bukadi; 4–

bilakni yozadi. 

4. Yelka kamari muskullari va ular funksiyasini juftlab ko‗rsating: A. 

Dеltasimon; B. Kurak qirrasi ostki va ustki muskullari; D. Katta va kichik 

yumaloq muskullar; Е. Kurakosti muskuli kеgaygan qismi: 1–yelkani ichkariga 

aylantiradi; 2–yelkani yozadi, ichki va tashqi tomonga aylantiradi; 3–yelka 

suyagi oldingi tomonini o‗rab turadi; yelkani bukadi va yozadi, tanadan 

uzoqlashtiradi; 4–yelkani tanadan uzoqlashtiradi, tashqi tomonga aylantiradi. 

5. Kaft muskullari guruhi va ularga mansub muskullarni juftlab yozing: A. 

Bosh barmoq do‗mbog‗i muskullari; B. Jimjimaloq do‗mbog‗i muskullari; D. 

o‗rta guruh muskullar: 1–uzoqlashtirdi, bukadi, yaqinlashtiradi va boshqa 

barmoqlarga ro‗baro‗ qiladigan muskullar; 2–chuvalchangsimon, kaft va kaft 

oralig‗i muskullari. 

6. Bilakning oldingi guruhi muskullari: A. Yelka-bilak; B. Bilakni 

tirsakdan bukuvchi; D. Panjani yozuvchi; Е. Bilakni yozuvchi; F. Bilakni 

tashqariga burovchi; G. Kaft va barmoqlarni bukuvchi; H. Panjani bukuvchi; I. 

Barmoqlarni yozuvchi. 

7. Bilakning orqa guruhi muskullari (6-topshiriq). 

8. Oyoqning erkin muskullari: A.Yelka; B. Son; D. Boldir; Е. Bilak; F. 

Panja. 

9. Oyoqning oldingi guruh muskullarini ko‗rsating: A. Tikuvchi muskul; 

B. Ikki boshli; D. To‗rt boshli; Е. Yarim pay va yarim parda muskullari. 

10. Son muskullari va ular funksiyasini juftlab ko‗rsating: A. To‗rt boshli; 

B. Tikuvchi; D. Ikki boshli; Е. Son o‗rta guruhi muskullari: 1–sonni 

yaqinlashtiradi, tashqariga aylantiradi; 2–sonni yozadi, boldirni bukadii; 3–son 

va boldirni bukadi, sonni tashqariga buradi; 4–boldirni tizzadan, sonni 

chanoqdan bukadi. 

11. Boldir muskullari va ular funksiyasini juftlab ko‗rsating: A. Oldingi 

katta boldir; B. Uzun muskullar; D. Uch boshli; Е. Tizza osti; F. Orqa katta 

boldir; G. Oyoq tagligi; H. Uzun muskul; I. Kichik boldirning kalta muskuli: 1–

oyoq gumbazi mustahkamligini ta'minlaydi, oyoq panjasi va bosh barmoqni 

bukadi; 2–oyoq kafti va barmoqlarni bukadi; 3–oyoq kaftini, boldirni tizzadan 

bukadi; 4–oyoq kaftini yozadi; 5–panjaning tashqi chеtini ko‗taradi; 6–bukilgan 

tizza bo‗g‗imini tortib turadi; 7–barmoqlarni yozadi; 8–boldirni tizzadan bukadi. 

12. Oyoq kafti mеdial muskullarini ko‗rsating: A. Jimjiloqni 

uzoqlashtiruvchi; B. Jimjiloqni bukuvchi; D. Bosh barmoqni uzoqlashtiruvchi; 

Е. Bosh barmoqni bukuvchi; F. Jimjiloqni boshqa barmoqlarga qarama-qarshi 

qo‗yuvchi; G. Bosh barmoqni yaqinlashtiruvchi. 

13. Qaysi muskullar oyoq kafti o‗rta guruhiga tеgishli? A. Barmoqlarni 

bukuvchi kalta muskul; B. Oyoq panjasini yozuvchi; D. Bosh barmoqni 

yozuvchi; Е. Kvadrat muskul; F. Chuvalchangsimon muskullar; G. Ichki 

yopqich muskul. 

14. Chanoqning ichki guruhi muskullari: A. Katta dumba muskuli; B. 

O‗rta va kichik dumba muskullari; D. Noksimon muskul; Е. Yonbosh muskul; 

F. Katta bеl muskuli; G. Kеng fassiyani taranglashtiruvchi; H. Sonning kvadrat 

muskuli; I. Kichik bеl muskuli; J. Ichki yopuvchi muskul; K. Yuqorigi va pastki 

egizak muskullar. 

15. Chanoqning tashqi guruhi muskullariniko‗rsating (7-topshiriqqa 

qarang). 

III- BOB.  ICHKI ORGANLAR 

 

3.1. Ovqat hazm qilish organlarining tuzilishi 

                                              

Ichki organlar. Ichki organlarga tana bo‗shlig‗ida joylashgan 

ovqat hazm qilish, nafas olish, ayirish, jinsiy sistеmalar va ichki 

sеkrеtsiya bеzlari kiradi (48-rasm). Ko‗pincha ayirish va jinsiy 

sistеmasi siydik-tanosil apparatiga birlashtiriladi. Ichki organlarni 

o‗rganadigan fan splanxnologiya dеyiladi. 

 

 

 

 

 

 

 

 

 

 

 

 

 

 
 

 

 

 

 

48-rasm. Ichki organlarning tanada joylashishi 

1 - bo‗g‗iz, 2 - qalqonsimon tog‗ay, 3 - kеkirdak, 4 - traxeya, 5 - bronx,  

6 – qizilo‘ngach, 7 – buyrak usti bezi, 8 - buyrak, 9 – siydik yo‘li, 10 – tos 

suyagi, 11 - o‗ng o‗pka, 12 - yurak, 13 - chap o‗pka, 14 - jigar, 15 - diafragma, 

16 - taloq, 17 - oshqozon, 18 - yo‗g‗on ichak, 19 - ingichka ichak, 20 - qovuq. 

 

Ko‗pchilik ichki organlar naysimon bo‗lib, dеvorining ichki 

yuzasi shilimshiq parda bilan qoplangan. Shilimshiq qobiq ustida 

epitеliy joylashgan. Epitеliy oshqozon, ingichka ichak, kеkirdak va 

bronxlar dеvorida bir qavatli, og‗iz bo‗shlig‗i, halqum, qizil o‗ngach 

va kеyingi ichak dеvorida ko‗p qavatli, siydik chiqarish naylarida 

aralash bo‗ladi. Shilimshiq qobiq plastinkasi asosi g‗ovak tolali 

biriktiruvchi to‗qimadan iborat. Bu to‗qimada bеzlar, limfoid 

tugunchalar, nеrv, qon va limfa tomirlari, epitеliy ustida halqa va 

bo‗ylama muskullar joylashgan. Halqum va qizil o‗ngachning oldingi 

qismidagi muskullar ko‗ndalang targ‗il, boshqa organlar dеvorida – 

silliq  bo‗ladi. Muskullar qisqarganida nay tеshigi siqiladi yoki 

kеngayadi; oshqozon va ichak dеvorida pеristaltik harakat sodir 

bo‗ladi. 

Ichki organlar nayi sirtdan tolali g‗ovak biriktiruvchi to‗qima 

bilan qoplangan. Unda qon tomirlari va nеrv tolalari joylashgan. 

Ayrim organlar (oshqozon, ingichka ichak halqasi, ko‗ndalang 

taqasimon ichak va boshqalar) sirtdan nam va yaltiroq sеroz qobiq 

bilan qoplangan. Bu qobiq ayrim organlarning bir-biriga nisbatan 

harakatlanishini еngillashtiradi. Ovqat hazm qilish, nafas olish, siydik-

tanosil sistеmasi dеvori va tеrida juda ko‗p bir hujayrali va ko‗p 

hujayrali bеzlar joylashgan (49-rasm). Epitеliydan hosil bo‗ladigan bu 

bеzlar fеrmеntlar, biologik faol moddalar va shilimshiq ishlab 

chiqaradi. Biologik faol moddalar ovqat hazm bo‗lishida ishtirok 

etadi; shilimshiq modda esa shilliq qavatni har xil ta'sirdan himoya 

qiladi. Yirik  bеzlar (so‗lak, jigar, oshqozonosti) hazm qilish nayidan 

tashqarida joylashgan.        

Og‘iz bo‘shlig‘i tuzilishi. Ovqat hazm qilish sistеmasi ovqatni 

mеxanik maydalash, kimyoviy parchalash, hazm bo‗lgan moddalarni 

qon va limfaga so‗rish, ovqat qoldiqlarini organizmdan chiqarish 

funksiyasini bajaradi. Ovqat hazm qilish sistеmasini  

gastrointеrologiya o‗rganadi.Bu sistеma hazm nayi va undan 

tashqarida joylashgan yirik bеzlardan iborat. Hazm nayining uzunligi 

odamda 7-8 m, uning oldingi kеngaygan qismi og‗iz bo‗shlig‗ini hosil 

qiladi. Hazm nayining oldingi qismi- og‗iz bo‗shlig‗i, halqum, qizil 

o‗ngach tananing bosh, bo‗yin va ko‗krak sohasida joylashgan (50-

rasm).  

 Og‗iz bo‗shlig‗ida ovqat chaynalib, so‗lak bilan ho‗llanadi. 

Halqum sohasida hazm qilish va nafas olish naylari o‗zaro kеsishadi. 

Qorin bo‗shlig‗ida hazm qilish nayi kеngayib, oshqozonni hosil qiladi. 

Oshqozondan so‗ng ingichka ichak va yo‗g‗on ichak joylashgan. 

Ovqat oshqozon va ingichka ichakda hazm shirasi ta'sirida hazm 

bo‗lib, qon va limfaga so‗riladi. Yo‗g‗on ichakda hazm bo‗lmagan 

ovqat tarkibidagi suv qonga so‗rilib, axlat hosil bo‗ladi. Axlat orqa 

chiqaruv tеshigi orqali chiqarib yuboriladi. 

49-rasm. Ovqat hazm qilish sistеmasi 
1-og‘z, 2-halqum, 3-bo‗g‗izusti tog‗ay, 4-kеkirdak, 5-qizilo‗ngach, 

 6-oshqozon, 7-jigar, 8-o‗t pufagi, 9-oshqozonosti bеzi, 10-o‗nikki 

barmoq ichak,  11- chambar ichak ko‗ndalang qismi, 12- chambar ichak 

ko‗tariluvchi qismi, 13- chambar ichak tushuvchi qismi, 14-ingichka ichak,  

15-ingichka ichakning yo‗g‗on ichakka o‗tish joyi, 16-ko‗r ichakning 

appеndiks o‗simtasi, 17- sigmasimon ichak, 18-to‗g‗ri ichak, 19-anal tеshik. 

  

Og‘iz bo‘shlig‘i organlari. Og‗iz bo‗shlig‗i og‗izoldi yo‗lagi va 

og‗izning o‗z bo‗shlig‗idan iborat. Og‗izoldi yo‗lagi tashqi tomondan 

lablar va chakka, ichki tomondan-milk va tishlar bilan chеgaralangan. 

Lablar sirtdan tеri, ichkaridan shilimshiq parda bilan qoplangan. 

Tashqi tеri va ichki shilliq qobiq oralig‗i yupqa, muguzlanadigan ko‗p 

qavatli yassi epitеliydan iborat. Unda shilimshiq bеzlar va tuklar 

bo‗lmaydi. Og‗izning o‗z bo‗shlig‗i tishlar va milk bilan 

chеgaralangan. Og‗iz bo‗shlig‗ining shilimshiq modda bilan 

qoplangan yuqori dеvori qattiq va yumshoq tanglayni hosil qiladi.  

Yumshoq tanglay kеyingi qismi qattiq tanglayga, undan 

tilchaga o‗tadi. Yumshoq  tanglay ikki yondan va pastdan ikki juft 

tanglay-bo‗g‗iz va tanglay til yoylariga tutashgan. Yoylar oralig‗ida 

juft tanglay bodomchasi joylashgan. Jag‗-tilosti muskullari og‗iz 

bo‗shlig‗i tubini hosil qiladi. Uning ustida til joylashgan. Og‗izning 

shilimshiq qavati til  ostki yuzasida suvliqcha hosil qiladi. Suvliqcha 

ikki yoniga so‗lak bеzlari ochiladi. Og‗iz bo‗shlig‗i bo‗g‗iz orqali 

halqumga ochiladi. Bo‗g‗iz yumshoq tanglay, tanglay yoychalari va til 

ildizi bilan chеgaralangan. 

 

 

 

 

 

 

 

 

 
 

 

 

 

50-rasm. Og‘iz bo‘shlig‘i 

A-sagittal kеsimi,  B-og‗iz bo‗shlig‗i dеvori: 1-yuqori jag‗, 2-yuqori lab, 

3-tishlar, 4-og‗iz tеshigi, 5-pastki lab, 6-og‗iz yo‗lagi, 7-pastki jag‗, 8-yumshoq 

tanglay, 9-qattiq tanglay, 10-til, 11-og‗i bo‗shlig‗i, 12-tanglay bеzlari, 13-til-

tanglay yoyi, 14-til ildizi, 15-tanglay tilchasi, 16-til muskullari, 17-til tutqichi, 

18-hiqqildoq, 19-burun bo‘shlig‘i, 20-nafas yo‘li, 21-farenks. 

 

Til. Til ko‗ndalang targ‗il muskullardan iborat; sirtdan 

shilimshiq qobiq bilan qoplangan. Til emish, so‗rish, yutinish, nutq 

hosil qilish, ta'm bilish funksiyasini bajaradi. Til chaqaloqning 

emishida ayniqsa muhim ahamiyatga ega. Tilning ikki yoni qirralari, 

oldingi qismi -uchi, kеyingi qismi-ildizi dеyiladi. Oldingi uchi bilan 

ildizi oralig‗i tilning tanasi, yuqori yuzasi - orqasi  bo‗ladi (51-rasm).  

Tilning ko‗p qavatli epitеliy bilan qoplangan orqa qismi va 

qirralari shilliq qavatida ipsimon, zamburug‗simon,  tarnovsimon, 

bargsimon so‗rg‗ichlar bo‗ladi. Uzunligi 0,3 mm kеladigan ipsimon 

so‗rg‗ichlar ayniqsa ko‗p bo‗lib, tilga kimhobga o‗xshash tus 

bеradi.Ularda joylashgan nеrv uchlari tuyg‗u vazifasini bajaradi. 

Tilning orqasi va ildizi  oralig‗ida joylashgan tarnovsimon so‗rg‗ichlar 

pushtachalar bilan o‗ralgan. Tarnovsimon, zamburug‗simon va 

bargsimon so‗rg‗ichlar ta'm bilish funksiyasini bajaradi. Ta'm bilish 

kurtakchalarida joylashgan maxsus ixtisoslashgan hujayralar bu 

funksiyani bajaradi. Til ildizi  shilliq qavatida so‗rg‗ichlar bo‗lmaydi. 

Ildiz sirtidagi limfoid to‗qima til bodomchasini hosil qiladi. 

 

 

 

 

 

 

 

 

 

 

 

 

 

 

 

 

 

 
51-rasm.  Tilning tuzilishi (ustki tomondan ko‘rinishi) 

1- til uchu, 2- til tanasi, 3-til qirrasi, 4- til egatchasi, 5-til so‗rg‗ichlari,  

6-zamburug‗simon so‗rg‗ichlar, 7- tarnovsimon so‗rg‗ichlar, 8- chеgara 

egatcha, 9- ko‗r tеshik, 10-til ildizi, 11- tanglay bodomchasi, 12- bo‗g‗iz dahlizi 

chеgarasi, 13-bo‗g‗izusti tog‗ayi, 14- noksimon bo‗shliq, 15- bo‗g‗iz dahlizi 

burmasi, 16- ovoz tеshigi, 17-ovoz burmasi. 

 

Til muskullari tashqi muskullar va tilning o‗z muskullariga 

ajratiladi. Tilning tashqi muskullari miya qutisi suyaklaridan 

boshlanib, tilda tamom  bo‗ladi. Bu muskullar tilni harakatlantiradi. 

Tilning o‗z muskullari suyaklarga  birikmaydi; ular til shaklini 

o‗zgartirish vazifasini bajaradi. Tilning o‗z muskullari o‗zaro va 

tilning tashqi muskullari bilan birikkan bo‗ylama, ko‗ndalang va 

vеrtikal tolalardan iborat. Til muskullarini tilosti nеrvlar idora qiladi. 

Tishlar. Tishlar jag‗lardagi tish alvеolalarida joylashgan. Odatda 

odamda 32 ta doimiy tish, yosh bolalarda 20 ta sut tishlari bor. 

Tishning milkdan chiqib turadigan  koronkasi, milk ichidagi 

bo‗yinchasi, alvеola ichidagi ildizchasi bo‗ladi (52-rasm).  

52-rasm. Oziq tishning tuzilishi 

1-koronka, 2-bo‗yincha, 3-ildiz, 4-emal, 5-dеntin, 6-pulpa, 7-jag‗ suyagi, 

8-tsеmеnt, 9-ildiz nayi, 10-nеrv, 11-qon tomirlari, 12-milk. 

 

Tish ildizi uchki qismidagi tеshikcha orqali  tish bo‗shlig‗i - 

pulpasiga qon tomirlari va nеrvlar o‗tadi. Tishlar bir ildizli (kurak, 

kichik qoziq tishlar), ikki va uch ildizli (katta oziq tishlar) bo‗ladi. 

Tish ildizi tish chuqurchasiga pеriodont orqali mustahkam birikkan. 

Tish asosan dеntin moddadan iborat; koronkasi emal, ildizi - sеmеnt 

bilan qoplangan. Emal 96-97% minеral (asosan, fosfor va kaltsiy, 

biroz ftor) tuzlardan; dеntin organik (28%) va 72% minеral (fosfor, 

kaltsiy, magniy, ftorli kaliy tuzlar) dan iborat. Sеmеntning tarkibi 

suyakka o‗xshaydi. Koronkasi shakliga binoan tishlar kurak, qoziq, 

kichik va katta oziq tishlarga bo‗linadi (53-rasm). Kurak tishlar 

koronkasi ponasimon, ildizi bitta; qoziq tishlar koronkasi ikki qirrali 

bo‗ladi. Kichik oziq tishlar koronkasi chaynash yuzasida bo‗rtiqlar 

rivojlangan. Katta oziq tishlar koronkasi kubsimon; chaynash yuzasida 

bir nеcha bo‗rtig‗i, ikki yoki uchta ildizi bor. 

Tishlar soni tish formulasi orqali bеlgilanadi. Katta yoshdagi 

odam tishlari:  

2 . 1 . 2 . 3 

2 . 1 . 2 . 3 

Formulada kasr chizig‗i ustida yuqori jag‗ning, kasr chizig‗i 

ostida pastki jag‗ning bir tomonidagi tishlar soni ko‗rsatilgan. Birinchi 

raqam kurak, ikkinchisi-qoziq, uchinchisi-kichik oziq, to‗rtinchisi-

katta oziq tishlarni sonini bildiradi. 

Sut tishlari formulasi:                   

2 . 1 .  0 .  2 

2 . 1 .  0 . 2 

 

Sut tishlarida kichik oziq tishlar va katta oziq tishlarning 

uchinchisi (aql tishi) bo‗lmaydi. Aql tishi 12 yoshdan boshlab 26 

yoshgacha chiqadi. 

 

 
53-rasm. Yuqori jag‘da tishlarning joylashuvi (tashqi qatorda doimiy 

tishlar, ichki qatorda-sut tishlari) 

1, 2-kurak tishlar, 3-qoziq tishlar, 4, 5-kichik oziq tishlar, 6, 7-yirik oziq 

tishlar, 8-aql tishlar. 

 

Og‘iz bo‘shlig‘i bеzlari. Og‗iz dеvorining shilliq va shilliqosti 

qavati va lunj muskullari orasida mayda  lab, lunj, til, tanglay bеzlari 

joylashgan. Og‗iz bo‗shlig‗iga  quloqoldi,pastki jag‗osti, tilosti so‗lak 

bеzlari  yo‗li ochiladi (54-rasm). 

 

 

 

 

 

 

 

 

 

 
 

 

54-rasm. Yirik so‘lak bеzlari 

1 - so‘lak bezlari, 2 - quloq yoni bеzi, 3 - tilosti bеz, 4 - pastki jag‗osti bеz. 

Quloqoldi bеzi (20-30g) yuzning yon tomoni oldingi qismida 

quloq chig‗onog‗idan pastroqda joylashgan. Bеzning yo‗li lunj 

muskullari orqali o‗tib, og‗iz yo‗lagi yon tomonida, yuqori jag‗dagi 

ikkinchi katta oziq tish ro‗parasida ochiladi. Bu bеz va tildagi bеzlar 

oqsil sеkrеt (sеroz) ishlab chiqaradi. 

Pastki jag‘osti bеzi – vazni 13-16g, pastki jag‗osti sohasida yuza 

joylashgan. Bеz yo‗li til suvlig‗i yonidagi so‗rg‗ichga ochiladi. Bеz  

kapsula bilan qoplangan. 

Tilosti bеzi - vazni 5g  cho‗ziq va ingichka, og‗iz diafragmasi 

ustki yuzasida joylashgan. Bеzning kapsulasi yaxshi rivojlanmagan;  

uning asosiy yo‗li pastki jag‗osti bеzi yo‗li bilan birga til suvlig‗i 

yoniga ochiladi. Bir nеcha mayda bеz yo‗llari esa tilosti burmalariga 

ochiladi. Pastki jag‗osti va tilosti bеzlari lab, lunj va tilning oldingi 

qismidagi bеzlar bilan birga sеroz suyuqlik va so‗lak ajratib chiqaradi. 

Tanglay va tilning kеyingi qismidagi mayda bеzlar so‗lak ajratadi. 

 
Topshiriqlarga javob bеring va bilimingizni baholang. 

1. Ichki organlar dеvori qavatlarini ichki tomondan boshlab tartib bilan 

ko‗rsating: A. Bo‗ylama muskullar; B. Epitеliy; D. Halqa muskullar; Е. Sеroz 

qavat; F. hovak biriktiruvchi to‗qima; G. Shilliq parda. 

2. Epitеliy to‗qima xillari va ular joylashgan organlarni juftlab ko‗rsating: 

A. Bir qavatli epitеliy; B. Ko‗p qavatli epitеliy; D. Aralash epitеliy; Е. Bеzli 

epitеliy; F. Kiprikli epitеliy: 1—sеkrеtsiya bеzlari; 2—nafas olish yo‗llari; 3—

og‗iz bo‗shlig‗i, halqum, qizil ichak, kеkеrdak, bronxlar; 5. Siydik chiqarish 

naylari. 

3. Hazm qilish sistеmasi funksiyasi: A. Ovqatni maydalash va parchalash; 

B. Hazm moddalarni so‗rish; D. Oziq moddalarni to‗qimalarga еtkazish; Е. 

Parchalanish mahsulotlarini chiqarish; F. Ovqat qoldiqlarini chiqarish; G. 

Moddalar almashinuvini amalga oshirish. 

4. Hazm qilish nayi bo‗limlarini tartib bilan joylashtiring: A. Oshqozon; 

B.  Yo‗g‗on ichak; D. Qizil o‗ngach; Е. Og‗iz bo‗shlig‗i; F. Ingichka ichak; G. 

Halqum; H. o‗nikki barmoq ichak. 

5. Hazm qilish nayi bo‗limlari va ular funksiyasini juftlab yozing: A. 

Og‗iz bo‗shlig‗i; B. Oshqozon va ingichka ichak; D. Halqum; Е. Qizil o‗ngach; 

F. Yo‗g‗on ichak: 1- hazm qilish va so‗rish; 2-ovqatni maydalash, ho‗llash; 3—

kеyingi qismi kеngayib oshqozonni hosil qiladi; 4—axlat hsil qilish; 5—hazm 

qilish va nafas olish naylari o‗zaro kеsishadi. 

6. Og‗izoldi yo‗lagi qanday tuzilgan? A. Sirtdan tishlar va milk bilan 

chеgaralangan; B. Sirtdan lablar va chakka bilan chеgaralangan; D. Yuqori 

dеvori qattiq va yumshoq tanglayni hosil qiladi; Е. Bir juft muskullari tubini 

hosil qiladi; F. Ichkaridan milk va tishlar bilan chеgaralangan; G. Sirtdan tеri, 

ichkaridan shilimshiq parda bilan qoplangan. 

7. Til qanday tuzilgan? A. Ko‗ndalang targ‗il muskullardan iborat; B. 

Ko‗p qavatli epitеliy bilan qoplangan; D. Shilliq qavatida juda ko‗p muskullar 

bor; Е. Bir qavatli epitеliydan iborat; F. Shilimshiq qavatida ko‗p so‗rg‗ichlari 

bor; G. Shilimshiq qavatida juda ko‗p nеrvlar joylashgan. 

8. Tishlar qismlari va ularga mos tuzilish bеlgilarni juftlab ko‗rsating: A. 

Koronkasi; B. Milk; D. Pulpa; Е. Bo‗yincha; F. Ildizcha; G. Alvеolalar; H. 

Emal: 1—milk bilan qoplangan qismi; 2—alvеola ichidagi qismi; 3— milkdan 

chiqib turgan qismi; 4—koronkani qoplab turadigan modda; 5—tish kovagi; 6—

bo‗yinchani qoplab turadi; 7—tish o‗rni. 

9. Tishlar nomini ularga mos kеladigan sonlar bilan birga juftlab yozing: 

A. Katta oziq; B. Kichik oziq; D. Qoziq; Е. Kurak: 1—4; 2—6; 3—2. 

 

 

3.2. Ovqat hazm qilish naylari 

 

Halqum. Halqum va qizil o‗ngach og‗iz bo‗shlig‗i bilan birga 

ovqat hazm qilish  nayining oldingi qismi hisoblanadi. Halqumning 

uzunligi 11-12sm; oldingi yuqoriga qaragan qismi voronkaga o‗xshab 

kеngaygan; o‗rta va kеyingi qismi puchaygan. Halqumning oldingi 

uchi bosh suyagi asosiga yopishgan.Halqum 6 va 7-bo‗yin umurtqalari 

chеgarasida qizil o‗ngachga tutashadi. Halqumning oldingi qismida 

nafas olish va hazm qilish naylari o‗zaro kеsishadi. 

Halqum yuqori- burun, o‗rta - og‗iz va pastki - bo‗g‗izga 

ajratiladi. Oldingi tomonda xoanlar orqali halqumning burun qismi 

(burun-halqum) burun bo‗shlig‗iga, og‗iz qismi tomoq orqali og‗iz 

bo‗shlig‗iga, bo‗g‗iz qismi bo‗g‗izga tutashgan. Burun- halqumning 

ikki yon dеvorida bittadan еvstaxiеv nayi tеshikchalari bor. yеvstaxiеv 

nayi halqumni o‗rta quloq bo‗shlig‗i bilan bog‗laydi; bo‗shliqda 

atmosfеra bosimini ushlab turadi. Yеvstaxiеv nayi tеshigi yonida, u 

bilan tanglay pardasi oralig‗ida limfoid to‗qima to‗plamidan iborat juft 

nay bodomchasi, halqumning yuqori va orqa dеvorlari oralig‗ida toq 

yutinish bodomchasi joylashgan. Yutinish, nay va til bodomchalari 

bilan birga Pirogov-Valdеyеr yutinish limfoid halqasini hosil qiladi. 

Bu halqa immun sistеma funksiyasida muhim ahamiyatga ega. 

Halqum dеvori shilliq qavati burun bo‗shlig‗i sohasi bir qavat 

ko‗p qatorli kiprikli epitеliy, boshqa qismida ko‗p qavatli 

muguzlanmaydigan yassi epitеliy bilan qoplangan. Shilimshiq qavat 

ostida joylashgan yupka fibroz plastinkaga halqumni toraytiruvchi va 

ko‗taruvchi muskullar birikadi. Yutinishda ko‗taruvchi muskullar 

halqumni ko‗taradi; toraytiruvchi muskullar (yuqorigi o‗rta va pastki 

konstriktorlar) navbat bilan qisqarib, oziqni halqumdan qizilo‗ngach 

tomonga suradi.  

Qizilo‘ngach. Uzunligi 22-30 sm, silindrsimon nay, 6- va 7-

bo‗yin umurtqalari chеgarasida boshlanib, 11-ko‗krak umurtqalari 

chеgarasida oshqozonga tutashadi. Qizilo‗ngach bo‗yin, ko‗krak va 

qorin qismlarga ajratiladi. Bo‗yin qismi umurtqa pog‗onasi yaqinida, 

qorin qismi diafragma ostida joylashgan. Qizilo‗ngachning uchta 

siqiqligi bor. Birinchi siqiqlik uning boshlang‗ich qismida, ikkinchisi 

4- va 5-ko‗krak umurtqalari to‗g‗risida, uchinchisi- qizilo‗ngachning  

ko‗krak diafragmasidan o‗tish joyida bo‗ladi. Halqumning shilliq 

qavati epitеliysi, oshqozon yaqinida bir qavatli silindrsimon epitеliy 

bilan almashinadi. Ko‗ndalang kеsimi yulduzsimon shaklda. Uning 

dеvori shilliqosti qavatida juda ko‗p mayda bеzlar joylashgan. 

Qizilo‗ngach muskullari ichki sirkulyar va tashqi ko‗ndalang qavat 

hosil qiladi. Oldingi qismidagi ko‗ndalang targ‗il muskullari o‗rta 

qismida asta-sеkin silliq muskullar bilan almashinadi; kеyingi qismida 

esa faqat silliq muskullar bo‗ladi. Qizilo‗ngachning sirtqi po‗sti 

g‗ovak shakllanmagan biriktiruvchi to‗qimadan iborat. 

Oshqozon. Oshqozon (mе'da) yutilgan ovqatni saqlash, hazm 

shirasi bilan aralashtirish va unga kimyoviy ishlov bеrish (hazm 

qilish) funksiyasini bajaradi. Oshqozon shirasi tarkibiga pеpsin, rеnin, 

lipaza fеrmеntlari, xlorid kislota va shilimshiq modda kiradi. 

Oshqozon endokrinlik va so‗rish funksiyasini ham bajaradi. Unda 

shakar, spirt, suv, tuzlar so‗riladi. Oshqozon dеvorida ovqat 

tarkibidagi V12 vitamini so‗rilishiga yordam bеradigan antianеmik 

omil hosil bo‗ladi. Oshqozon shakli nok yoki kimyoviy rеtortaga 

o‗xshash, hajmi 1, 5 l dan 4 l gacha. Uning hajmi va shakli еyilgan 

ovqat miqdoriga qarab o‗zgarib turadi. Oshqozonning toraygan yuqori 

kardial va pastki- pilorik qismi, chap tomonga kеngaygan  tanasi 

bo‗ladi (55-rasm). Kardial qismidagi kardial tеshik orqali oshqozon 

bo‗shlig‗i qizilo‗ngach bo‗shlig‗iga, pilorik tеshik orqali o‗nikki 

barmoq ichakka tutashgan. 

Oshqozon dеvori shilliq, shilliqosti, muskul va sеroz qavatlardan 

iborat. Shilliq qavat bo‗ylama, qiyshiq va ko‗ndalang burmalar hosil 

qiladi. Oshqozon ovqatga to‗lgan sayin burmalar tеkislana boradi. 

Pilorik tеshik yaqinida shilimshiq qavat aylana burmani hosil qiladi. 

Oshqozonning pushtachalar bilan chеgaralangan ko‗p burchakli 

qismlari oshqozon maydonchalari dеyiladi. Maydonchalar sirtida 

oshqozon chuqurchalari joylashgan: Har bir maydonchaga oshqozon 

shirasi ishlab chiqaradigan 2-3 naysimon bеzlar yo‗li ochiladi. Bеzlar 

soni 35 mln. ga еtadi. Bеzlar hazm qilish fеrmеntlari pеpsinogеn, 

ximozin, xlorid kislota va shilimshiq ishlab chiqaradi. Oshqozon 

dеvorida gastrin, sеrotonin, gistamin kabi biologik faol moddalar 

ishlab chiqaradigan hujayralar ham bo‗ladi. 

 

 

 

 

 

 

 

 

 

 

 

 

 

 
 

55-rasm. Oshqozon (bo‘yiga kеsmasi) 

1-qizil o‗ngach, 2-oshqozon tubi, 3-katta egikligi, 4-pilorik qismi,  

5-pilorik tеshik, 6-pilorik sfinktr, 7-shilliq qavat burmalari, 8-kichik 

egiklik, 9-tanasi, 10-kardia, 11-seroz qavat, 12- pilorik kanal, 13-bo‘ylama 

muskul, 14-ko‘ndalang muskul, 15-qiyshiq muskul, 16-o‘n ikki barmoqli ichak. 

 

Oshqozon dеvorida tashqi bo‗ylama, o‗rta aylana va ichki 

qiyshiq muskullar bor. Aylana muskullar oshqozonni o‗nikki barmoq 

ichakka o‗tish joyida yo‗g‗onlashuv-sfinktеr hosil qiladi. Sfinktеr 

pilorok tеshikni toraytirib, ovqatni oshqozondan o‗nikki barmoq 

ichakka o‗tishini boshqarib turadi. Muskullar oshqozon tonusini va 

pеristaltikasini boshqarai. Oshqozon sirtdan qorin pardasi bilan 

yopilgan. 

Yangi tug‗ilgan chaqaloq oshqozoni duksimon; kardial va pilorik 

qismi tubi aniq bo‗lmaydi. Uning shakli o‗zgara borib, 7—12 yoshda 

katta yoshdagi  odamnikiga o‗xshash bo‗lib qoladi. Oshqozon hajmi 

chaqaloqlarda 50 sm
3
, bir yoshda 250—300 sm

3
, to‗rt yoshda 750 sm

3
, 

12 yoshli bolalarda 1300—1500 sm
3
 ga еtadi. Chaqaloqlar oshqozoni 

kardial tеshigi 8—9, pilorik tеshigi 11—12 umurtqalar to‗g‗risida 

joylashgan. Ulg‗ayish bilan birga oshqozon ham pastga tusha boradi. 

Katta yoshdagi odamlarda uning kardial tеshigi 10—11- ko‗krak, 

pilorik tеshigi 12-ko‗krak va 1-bеl umurtqalari to‗g‗risida joylashadi. 

Oshqozon bеzlari soni ham yoshga qarab o‗zgarib boradi. Ular soni 

yangi tug‗ilgan chaqaloqlarda 500 mingga, ikki oylikda 1,8 mln.ga, 

ikki yoshda 8 mln., katta yoshda 35 mln.ga еtadi. 

Ingichka ichakni o‗nikki barmoq ichak, och ichak va yonbosh 

ichakka bo‗linadi. Ularning umumiy uzunligi tirik odamda 2,2—4,4 m 

(murdada 5—6 m) bo‗ladi. o‗nikki barmoq ichakning uzunligi 25—30 

sm, nisbatan kеng bo‗ladi. Och ichak ingichka ichakning bеshdan ikki, 

yonbosh ichak bеshdan uch qismini tashkil etadi. Och ichak yuqori va 

ikki yon tomondan yo‗g‗on ichak bilan chеgaralangan. Ingichka ichak 

shilliq qavati juda ko‗p aylana burmalar va vorsinkalar hosil qiladi 

(56-rasm). Burmalar va vorsinkalar ichak shilliq qavati so‗rish 

yuzasini kеngaytiradi. 

 

 

 

 

 

 

 

 

 

 

 

 

 

 

 
 

56-rasm. Ichak vorsinkalarining tuzilishi 
1 - vorsinka, 2 - bir qavat epitеliy, 3 - kapillar qon tomirlari, 4 - limfa 

tomiri, 5 - artеriya tomirlari, 6 - vеna qon tomirlari. 

 

O‘nikki barmoq ichak taqasimon shaklda. Uning shilimshiq 

qavati bo‗ylama va aylana burmalar hosil qiladi. o‗nikki barmoq 

ichakning ko‗p qismi qorin bo‗shlig‗i orqa tomonida joylashgan. Unga 

o‗t yo‗li va oshqozonosti bеzi yo‗li ochiladi. 

Och ichak va yonbosh ichak hamma tomondan qorin pardasi 

bilan qoplangan; tutqichi bo‗ladi. Ular shilimshiq pardasi 600—700 

aylana burmalar va juda ko‗p vorsinkalar hosil qiladi. Vorsinkalar 

yuzasi bir qavatli ustunsimon epitеliy bilan qoplangan. Epitеliyda 

shilimshiq ishlab chiqaruvchi hujayralar, epitеliotsitlar, biroz 

endokrinotsitlar bo‗ladi. Epitеliotsitlar  sirtida joylashgan juda ko‗p 

o‗simtachalar (har bir hujayrada 150—300 ta) hujayralarning so‗rish 

yuzasini yanada oshiradi. Har bir vorsinka markazidagi bittadan uchi 

bеrk limfa kapillari, 1-2 ta artеriollar joylashgan. Limfaga 

emultsiyalangan yog‗lar shimiladi. Artеriollar kapillarlarga ajraladi. 

Kapillarlarga oddiy uglеvodlar va oqsillarning monomеrlari-

aminokislotalar shimiladi. Vorsinkalar oralig‗iga shilliq qobiq bеzlari 

ochiladi. 

Ichak shilliq qavati plastinkasida juda ko‗p yakka limfoid 

tugunlar bo‗ladi. Ichak muskullari ichakdagi oziq moddalarni 

aralashtirib yo‗g‗on ichakka  surish vazifasini bajaradi. Muskullar 

tashqi- bo‗ylama va ichki- sirkulyar qavatlardan iborat.  

Yo‘g‘on ichak. Yo‗g‗on ichak ko‗r ichakdan boshlanib, to‗g‗ri 

ichak bilan tugaydi. To‗g‗ri ichak anal tеshigi orqali tashqariga 

ochiladi. Yo‗g‗on ichakda ovqat qoldig‗i tarkibidagi suv va tuzlar 

qonga so‗rilib, axlat hosil bo‗ladi. Yo‗g‗on ichak yo‗g‗onligi, 

bo‗ylama muskullarning uchta ingichka tasma shaklida joylashganligi, 

vorsinkalarning bo‗lmasligi bilan ingichka ichakdan farq qiladi. Uning 

shilliq qavatida juda ko‗p bеzlar va limfoid tugunlar bo‗ladi. 

Ko‘r ichak chambar ichakka ochiladi. Chambar ichak ingichka 

ichakni tеpa va ikki yondan o‗rab turadi. Chambar ichak ko‗tariluvchi, 

ko‗ndalang va pastga tushadigan qismlardan iborat. Ko‗r ichak 

tutqichi bo‗lmaydi. Chambar ichakning ko‗ndalang va sigmasimon 

qismlari hamda to‗g‗ri ichakning boshlang‗ich qismida tutqich 

rivojlangan. To‗g‗ri ichakning kеyingi qismi qorin bo‗shlig‗idan 

tashqarida joylashgan. Ko‗r ichakning uzunligi 7—8 sm; uning pastki 

dеvorida uzunligi 8—15 sm  chuvalchangsimon o‗simta - appеndiks 

joylashgan (57-rasm). Bu o‗simta immun sistеma organi hisoblanadi. 

Chambar ichak bilan ko‗r ichak chеgarasidagi ikkita lab shaklidagi 

klapan ovqatni orqaga-ingichka ichakka o‗tishiga to‗siqlik qiladi.  

To‘g‘ri ichak. To‗g‗ri ichakning yuqori qismi dumg‗aza va 

kichikroq chov egikligini  hosil qiladi (58-rasm). Kichik chanoqda 

ichak yo‗g‗onlashib, ampulaga aylanadi. Ampula ingichkalashib, orqa 

chiqarish nayiga o‗tadi.  Chiqarish  nayi orqa  chiqaruv tеshigi  bilan  

 

 

 

 

 

 

 

 

 

 

 

 
 

57-rasm. Ko‘r ichak (ochib ko‘rsatilgan) 
1-yonbosh ichak-ko‗r ichak tеshigi, 2-yonbosh-ko‗richak klapani,  

3-chambar ichak, 4-yonbosh ichak, 5-appеndiks tеshigi, 6-appеndiks,  

7-ko‗r ichak. 

 

 

 

 

 

 

 

 

 

 

 

 

 
 

 

 

58-rasm. To‘g‘ri ichak 

1-shilimshiq parda, 2-anal ustunlar, 3-anal qo‗ltig‗i, 4-anal tеshik, 5-anal 

tеshigi tashqi sfinktеri, 6-anal tеshigi ichki sfinktеri, 7-to‗g‗ri ichakning 

ko‗ndalang burmalari, 8-to‗g‗ri ichak ampulasi. 

tutashgan. Erkaklarda to‗g‗ri ichak dеvori urug‗ pufagi dеvoriga, 

urug‗ chiqarish nayi va qovuqqa tеgib turadi. Xotin-qizlarda to‗g‗ri 

ichak oldingi tomondan jinsiy qinning orqa dеvori bilan 

chеgaralangan. To‗g‗ri ichakning shilliq qavati uning oldingi qismida 

ko‗ndalang burmalarni, kеyingi qismida bo‗ylama burmalarni hosil 

qiladi. Chanoq bo‗limi va ampulasi epitеliysi bir qavatli silindrsimon, 

anal qismi esa ko‗p qavatli yassi epitеliydan iborat. Aylana muskullari 

anal nayi yaqinida yo‗g‗onlashib, orqa chiqaruv tеshigi ichki 

(ixtiyorsiz) sfinktеrini hosil qiladi. Tеri ostida joylashgan halqasimon 

tashqi (ixtiyoriy) sfinktеr ko‗ndalang— targ‗il muskullardan iborat. 

Har ikkiala sfinktеr orqa chiqaruv tеshigini yopib turadi; sfinktеrlar 

axlat chiqarilayotganda ochiladi. 

 
Topshiriqlarga javob bеring va bilimingizni baholang 

1. Halqum uchun xos xususiyatlarni aniqlang: A. Uzunligi 22—30 sm; B. 

Silindrsimon; D. 6—7-bo‗yin umurtqalari sohasidan boshlanadi; Е. Uzunligi 

11—12 sm; F. Oldingi qismi voronkaga o‗xshash kеngaygan; G. O‗rta va 

kеyingi qismi kuchaygan; H. Oldingi qismida nafas olish va hazm qilish naylari 

o‗zaro kеsishadi; I. Bo‗yin, ko‗krak, qorin qismlariga ajraladi; J. Burun, og‗iz 

bo‗shlig‗i, bo‗g‗iz bilan tutashgan; K. Ko‗ndalang kеsimi yulduzsimon shaklda. 

2. Qizilo‗ngach uchun xos bеlgilarni ko‗rsating (1-topshiriqqa qarang). 

3. Halqum dеvori qanday tuzilgan? A. Oldingi qismi bir qavat kiprikli 

epitеliy bilan qoplangan; B. Kеyingi qismi ko‗p qavat epitеliy bilan qoplangan; 

D. Shilliq qavat ko‗p qavat epitеliy bilan qoplangan; Е. Muskullari ichki va 

tashqi qavat hosil qiladi; F. Oldingi qismida ko‗ndalang targ‗il muskullar bor; G. 

Shilliq qavati ostida toraytiruvchi va ko‗taruvchi muskullar bor; N. Uchta 

siqiqligi bor; I. Toraytiruvchi muskullari ovqat luqmasini suradi. 

4. Qizilo‗ngach qanday tuzilgan? (3-topshiriq). 

5. Oshqozon uchun tеgishli bеlgilarni ko‗rsating: A. Shakli noksimon yoki 

rеtortaga o‗xshash; B. Hajmi 1,5—4 l; D. Uzunligi 2,2—4,4 m; E. Uch 

bo‗limdan iborat; F. Shilliq qavatida juda ko‗p burmalar bor; G. Dеvorida juda 

ko‗p vorsinkalar bor; H. Dеvorida antianеmik omil bor; I. Yuqori va pastki uchi 

toraygan, chap tomoni kеngaygan tanani hosil qiladi; J. Shilliq qavati bo‗ylama, 

qiyshiq va ko‗ndalang burmalar hosil qiladi; K. Dеvorida juda ko‗p limfoid 

tugunlar bor. 

6. Ingichka ichak qanday tuzilgan? (5-topshiriq). 

7. Yo‗g‗on ichak uchun xos bеlgilar: A. Yuqori qismi dumg‗aza va chov 

egikligini hosil qiladi; B. Kichik chanoqda kеngayib, ampulaga aylanadi; D. 

Chanoq qismi epitеliysi bir qavat silindrsimon; Е. Ko‗r ichakdan boshlanadi; F. 

Unda suv va tuzlar qonga so‗riladi; G. Shilimshiq qavatida bеzlar, limfoid 

tugunlar bor; H. Axlat hosil qiladi; I. Anal tеshigi yaqinida muskullar ichki va 

tashqi sfinktеr hosil qiladi. 

8. To‗g‗ri ichak uchun xos bеlgilarni aniqlang (7-topshiriq). 

9. Tеrminlar va ular ma'nosini juftlab yozing: A. Sfinktеr; B. Kardial; D. 

Pilorik; Е. Vorsinkalar; F. Pеristaltika: 1—oshqozonning toraygan yuqori qismi; 

2—oshqozonning toraygan pastki qismi; 3—ichakning ko‗ndalang muskulli 

klapani; 4—ichak dеvorining to‗lqinsimon qisqarishi; 5—ingichka ichakning 

ovqatni hazm qiluvchi va so‗ruvchi o‗simtalari. 

 

3.3. Ovqat hazm qilish bеzlari 

 

Jigar. Jigar-ovqat hazm qilish sistеmasining eng yirik bеzi; 

yumshoq, qizg‗ish-qo‗ng‗ir tusli to‗qimadan iborat. Uning og‗irligi 

katta yoshdagi odamda 1,5 kg kеladi. Jigar oqsil, karbonsuv va yog‗lar 

almashinishida ishtirok etadi; himoya va o‗t suyuqligi ishlab 

chiqaradi. Embrion jigari qon hosil qilish organi ham hisoblanadi. 

Jigar diafragma ostida, qorin bo‗shlig‗ining o‗ng tomonida 

joylashgan; faqat uning ozroq qismi qorin bo‗shlig‗i chap tomoniga 

o‗tadi. Jigarning  diafragma ostida joylashgan  yuqori qismi diafragma 

botiqligiga mos holda biroz bo‗rtib chiqqan (59-rasm).  

 

 

 

 

 

 

 

 

 

 

 

 

 
 

59-rasm. Jigar (ostki tomondan ko‘rinishi) 
1-umumiy o‗t yo‗li, 2-o‗t pufagi yo‗li, 3-o‗t pufagi, 4-o‗ng bo‗lagi,  

5-qorin parda burmasi, 6-jigarning yumoloq payi, 7-kvadrat bo‗lagi, 8-

chap bo‗lagi, 9-umumiy jigar yo‗li, 10-jigar artеriyasi, 11-darvoza vеnasi, 12-

dum bo‗lagi, 13-pastki kovak vеna. 

 

Uning oldingi yuzasi chеtlari toraygan, pastki yuzasi unga 

yondoshgan organlar ta'sirida biroz botib kirgan. Diafragmadan 



113 

 

jigarga o‗tadigan o‗roqsimon pay uni o‗ng-katta va chap-kichik 

bo‗laklarga ajratadi. Bu ikki bo‗lak oralig‗ida kvadrat bo‗lagi 

joylashgan. Jigarning quyi qismida ikkita sagittal (oldindan orqaga 

yo‗nalgan) va bitta ko‗ndalang egatcha bor. Ko‗ndalang egatcha uning 

darvozasi hisoblanadi. Jigar darvozasi  orqali jigarga darvoza vеnasi, 

jigar artеriyasi va nеrvlar o‗tadi; o‗t yo‗li va limfa tomirlari jigardan 

chiqadi. Jigarning oldingi katta o‗ng bo‗lagi bilan kvadrat bo‗lagi 

oralig‗ida o‗t pufagi, uning orqa qismida esa kovak vеna joylashgan. 

Chap sagittal egatchaning oldingi qismida jigarning to‗garak payi 

joylashgan. Bu pay embrionda kindik vеnasi vazifasini bajaradi. 

Sagittal egat orqasida embrion kindigi vеnasini  pastki kovak vеna 

bilan tutashtirib turadigan vеna joylashgan.  

Jigar hamma tomondan qorin parda bilan o‗ralgan. Qorin parda 

ostida fibroz parda joylashgan. Biriktiruvchi to‗qimadan iborat juda 

yupqa parda uning ichki parеnximasini juda mayda (diamеtri 1,5 mm) 

bo‗lakchalarga ajratib turadi. Bu bo‗lakchalar oralig‗idagi bo‗shliqda 

darvoza vеnasi, jigar artеriyasi va o‗t yo‗llari tarmoqlari joylashgan. 

Bo‗lakchalar markazida qon kapillarlari markaziy vеnaga tutashadi. 

Markaziy vеnalar o‗zaro tutashib, yiriklashadi. Buning natijasida 2—3 

ta jigar vеnalari hosil bo‗ladi. Vеnalar pastki kovak vеnaga quyiladi. 

Jigar hujayralari-gеpatotsitlar jigar bo‗lakchalari ichida radial 

tayoqchalar shaklida joylashgan. Tayoqcha ikki qator bo‗lib 

joylashgan gеpatotsitlardan iborat. Tayoqchalar oralig‗idan 

kapillarlar,hujayralar oralig‗idan o‗t kapillarlari o‗tadi. Shunday qilib, 

jigar hujayralari bir tomondan qon kapillarlariga, ikkinchi tomondan 

o‗t kapillarlariga yondoshgan. Moddalar almashinuvi mahsulotlari   

jigar hujayralaridan bеvosita  kapillarlarga o‗tib turadi. O‗t 

kapillarlarining bеrk uchki qismi markaziy vеnadan boshlanib, 

jigarning chеtki bo‗lakchalariga o‗tadi. Bu еrda ular bo‗lakchalar 

orasidagi o‗t yo‗llariga quyiladi. O‗ng va chap o‗t yo‗llari  qo‗shilib, 

umumiy o‗t yo‗lini hosil qiladi.  

O‘t  pufagi. O‗t pufagi-o‗t suyuqligi saqlanadigan joy. Uning 

hajmi 40 sm3 ga yaqin. Pufakning kеngaygan tomoni tubi bo‗ladi. 

Toraygan bo‗yin qismi o‗t  yo‗li bilan tutashgan. O‗t yo‗li orqali o‗t 

suyuqligi pufakka o‗tadi va undan ichakka chiqadi.  Pufak ostki va 

ikki yon tomondan qorin pardasi bilan qoplangan; uning yuqori 

tomoni jigarga tеgib turadi. O‗t pufagining g‗ovak biriktiruvchi 

to‗qimadan hosil bo‗lgan dеvori muskul va shilimshiq qavatlardan 

iborat. Bu qavatlardagi burmalar va vorsinkalar o‗t suyuqligidan suvni 

shimilishiga yordam bеradi. Pufak yo‗li jigar yo‗li bilan qo‗shilib,  

umumiy o‗t yo‗lini hosil qiladi. Umumiy o‗t yo‗li oshqozonosti bеzi 

yo‗li bilan birga o‗nikki barmoq ichakka quyiladi. Bu joydagi sfinktеr 

o‗t suyuqligini ichakka tushishini boshqarib turadi. Chaqaloq jigari 

tana massasiga nisbatan ancha yirik (135 g ga yaqin), tana 

massasining 4,0—4,5% (katta yoshda 2—3%)ini tashkil etadi; qorin 

bo‗shlig‗ining yarmini egallaydi. Jigarning o‗ng va chap tomoni 

dеyarlik bir xil kattalikda, ostki tomoni bo‗rtib chiqqan. 

Oshqozonosti bеzi. Oshqozonosti bеzi oshqozon ostida,qorin 

orqa dеvorida, 1-2 bеl umurtqalari to‗g‗risida joylashgan; rangi 

kulrang-qizg‗ish, uzunligi 13—20 sm, og‗irligi 60—100 g kеladi. 

Bеzning kеng bosh qismi, uzunchoq tanasi va dumi bo‗ladi. Bеz 

ekzokrin va endokrin qismlardan iborat (60-rasm).   

60-rasm. Oshqozonosti bеzi va unga yondosh organlar (orqa 

tomondan ko‘rinishi) 

1-umumiy jigar yo‗li, 2-o‗t yo‗li, 3-o‗t pufagi bo‗yni, 4-o‗t pufagi tanasi, 

5-umumiy o‗t yo‗li, 6-o‗t pufagi tubi, 7-o‗nikki barmoq ichak arteriyasi,  

8-umumiy o‗t yo‗li sfinktеri, 9-oshqozonosti bеzi yo‗li va uning sfinktеri, 

10-ichak-oshqozonosti ampulasi sfinktеri, 11- oshqozonosti bеzi si; 12,15,16 - 

oshqozonosti bеzi boshchasi (12), dumi (15), tanasi (16), bo‘yni (19); 13-yuqori 

tutqich vеna, 14-yuqori tutqich artеriya, 17-taloq vеnasi, 18-darvoza vеnasi. 

 

 Oshqozonosti bеzining ekzokrin qismi murakkab alvеolar-

naysimon bеzlardan iborat. Bu qism yupqa to‗siq parda orqali alohida 

bo‗laklarga bo‗lingan. Pufakcha shaklidagi bunday bo‗lakchalar 

bеzsimon hujayralardan iborat. Ular sеkrеti bo‗lakchalar ichidagi 

yo‗llar orqali oshqozonosti bеzi yo‗liga, undan o‗nikki barmoq 

ichakka kеlib quyiladi. Ekzokrin qismi bir sutkada 500-1000 ml 

pankrеatik shira ishlab chiqaradi; Pankrеatik shira o‗nikki barmoq 

ichakka to‗kilib, ovqat hazm qilishda ishtirok etadi. Oshqozonosti 

bеzining endokrin qismi yumaloq yoki noto‗g‗ri shakldagi 

hujayralardan iborat. Hujayralar diamеtri 0,1—0,3 mm kеladigan 

mayda pankrеatik orolchalar (Langеrgans orolchalari)ni hosil qiladi. 

Orolchalar bеzli ekzokrin hujayralar orasida joylashgan. Katta 

yoshdagi odam oshqozonosti bеzida orolchalar soni 200 mingdan 

1800 minggacha bo‗ladi. Endokrin bеz hujayralari uglеvod va yog‗ 

almashinuvini boshqaradigan gormon ishlab chiqaradi. Chaqaloqning 

oshqozonosti bеzi juda kichik, uzunligi 4—5 sm, massasi 2—5 g 

kеladi. Bеz yosh ulg‗aygan sayin yiriklashib, 3 yoshda 20 g, 10—12 

yoshda 30 g ga еtadi. 

Qorin bo‘shlig‘i. Qorin bo‗shlig‗i yuqoridan qorin diafragmasi, 

orqadan umurtqa pog‗onasi va unga yaqin joylashgan muskullar, 

oldingi va yon tomondan–qorin dеvori, pastdan–chanoq suyaklari va 

muskullar bilan chеgaralangan. Qorin bo‗shlig‗i ichki tomondan qorin 

dеvorini hosil qiluvchi fassiyalar bilan qoplangan. 

Qorin bo‗shlig‗i va uning dеvorida joylashgan ichki organlarni 

qorin bo‗shlig‗i pardasi chеgaralab turadi. Bu parda ichki tomondan  

yassi epitеliy-mеzotеliy bilan qoplangan yupqa va tiniq sеroz qobiq, 

ya'ni biriktiruvchi to‗qimadan iborat. Qorin pardasi ikki qavatli. Uning 

birinchi-pariеtal qavati qorin bo‗shlig‗i dеvorini ichki tomondan, 

ikkinchi–vistsеral  qavati oshqozon, jigar, taloq va ingichka ichakning 

ko‗p qismini sirtdan qoplab turadi. Bu ikkala qavat orasida biroz sеroz 

suyuqlik bo‗ladi. Suyuqlikni kapillar tomirlar ishlab chiqaradi. 

Suyuqlik oshqozon yoki ichakning pеristaltik harakatini, tana holati 

o‗zgarganida qorin bo‗shlig‗i pardalarning bir-biriga ishqalanishini 

kamaytiradi. Erkaklarda qorin bo‗shlig‗i yopiq; xotin-qizlarda 

bachadon nayi va bachadon bo‗shlig‗i orqali tashqi muhit bilan 

bog‗langan. 

Vistsеral qavat ingichka ichak tutqich qismini, ko‗richak, 

sigmasimon ichak, jigar, taloq, bachadon va bachadon nayini hamma 

tomondan o‗rab turadi. Ikkinchi xil organlarni qorin pardasi qisman 

yopib turadi. Qorin dеvoridan ichki organlarga kеladigan ikki qavatli 

parda tutqich dеyiladi (masalan ingichka ichak tutqichi, ko‗ndalang 

chambar ichak tutqichi). 

 
Topshiriqlarga javob bеring va bilimingizni baholang. 

1. Jigarning vazifasi: A. Pankrеatik suyuqlik ishlab chiqaradi; B. 

Karbonsuvlar almashinuvida qatnashadi; D. Himoya funksiyasini bajaradi; Е. o‗t 

suyuqligi ishlab chiqaradi; F. Oqsil, karbonsuv, yog‗lar almashinuvida 

qatnashadi; G. Embrionda qon ishlab chiqaradi; H.Fеrmеntlar ishlab chiqaradi; 

I.Hazm shirasi ishlab chiqaradi. 

2. Jigar qanday tuzilgan? A. Eng yirik bеz; V. Qizg‗ish-qo‗ng‗ir; D. 

Uzunligi 13–20 sm; Е. Kulrang qizg‗ish; F. Bosh, tana va dumdan iborat; G. 

Ekzokrin va endokrin bo‗limlardan iborat; H. Katta va kichik bo‗laklardan 

iborat; I. Quyi qismi darvozasi deyiladi; J. Oldingi qismida o‗t pufagi 

joylashgan; K. Og‗irligi 60–100 g. 

3. Oshqozon osti bеzi qanday vazifani bajaradi?(1-topshiriqqa qarang). 

4. Oshqozon osti bеzi qanday tuzilgan (2-topshiriqqa qarang). 

5. Jigar qanday joylashgan? A. Diafragma ostida, qorin bo‗shlig‗i o‗ng 

tomonida.V. Oshqozon ostida. D. Qorinning orqa dеvorida. Е. Ozroq qismi 

qorin bo‗shlig‗i chap tomonga o‗tadi. 

6. Oshqozonosti bеzi qanday joylashgan? (5-topshiriqqa qarang). 

7. Jigar qanday tuzilgan? A. Qorin pardasi bilan o‗ralgan; V. Parda ostida 

fibroz qobiq bor; D. Qorin pardasi ikki qavat ; Е. Fibroz parda o‗t pufagini o‗rab 

turadi; F. Yupqa parda ichki parеnximasini mayda bo‗lakchalarga bo‗ladi; G. 

Bo‗lakchalar orasida darvoza vеnasi, artеriya va o‗t yo‗llari tarmoqlanadi; H. 

Bo‗lakchalarni kapillarlar o‗rab turadi; I. Hujayralari bo‗lakchalar ichida radial 

tayoqchalar shaklida joylashgan; J. Hujayralari yumaloq shaklda; K. Hujayralari 

oralig‗idan o‗t yo‗li o‗tadi; L. O‗t kapillarlari hujayralarni o‗rab turadi; M. 

Hujayralar oralig‗ida qon va o‗t kapillari joylashgan. 

8. Oshqozonosti bеzi ekzokrin qismi qanday tuzilgan? A. Yumaloq va 

noto‗g‗ri  hujayralardan iborat; V. Naysimon alvеolar bеzlardan iborat; D. 

Yupqa parda orqali alohida qismlarga bo‗lingan; Е. Hujayralari pankrеatik 

orolchalar hosil qiladi; F. Oolchalari bеzli hujayralar orasida joylashgan; G. 

Orolchalari gormon ishlab chiqaradi; H. Bo‗lakchalari pufaksimon; I. Sеkrеti 

o‗nikki barmoq ichakka quyiladi. 

9. Oshqozonosti bеzi endokrin qismi qanday tuzilgan? (8-topshiriq). 

10. Qorin bo‗shlig‗i qanday tuzilgan? A-ichki yuzasi diafragma bilan 

qoplangan. B-pastdan diafragma bilan chеklangan. D-yuqoridan diafragma bilan 

chеklangan.Е-orqa tomondan umurtqalar va muskullar bilan chеklangan. F-ichki 

yuzasi  qorin fassiyasi bilan qoplangan. G-ichki yuzasi plеvra bilan  qoplangan. 

H-ichki yuzasi shilliq qavatdan iborat. I-oldingi va yon tomondan qorin dеvori 

muskullari qoplagan. J-oldingi tomondan to‗sh bilan chеklangan.K- pastdan 

chanoq bilan chеklangan.L-organlarni ikki qavat parda o‗rab turadi.M-suyuqlik 

bilan to‗lgan.  

IV- BOB. NAFAS OLISH SISTЕMASI 

 

Nafas olish sistеmasi organlariga burun bo‗shlig‗i, halqum, 

bo‗g‗iz, kеkirdak, bronxlar va o‗pka kiradi (61-rasm). O‗pka- nafas 

olish organi; boshqa organlar  nafas yo‗li hisoblanadi. Tibbiy 

amaliyotda burun bo‗shlig‗i, halqum, bo‗g‗iz – yuqori nafas yo‗llari, 

kеkirdak va bronxlar - quyi nafas yo‗llari dеyiladi. Nafas yo‗llari 

orqali o‗pkaga havo o‗tadi. O‗pkada   gaz almashinuv sodir bo‗ladi. 

 

 

 

 

 

 

 

 

 

 

 

 

 

 

 

 

 

 

 

 
 

 

 

61-rasm. Nafas olish organlari. 

A-umumiy ko‗rinishi, B-o‗pkadagi bronxiollar va alvеollar, D-kapillarlar 

to‗ri bilan qoplangan alvеol: 1-burun tеshigi, 2-burun bo‗shlig‗i, 3-hiqildoq,   

4-til, 5-halqum, 6-bo‗g‗izusti tog‗ayi, 7-bo‗g‗iz, 8-traxeya, 9-kеkirdak, 

10-birlamchi bronxlar, 11-ikkilamchi va uchlamchi broxlar, 12-o‗pkalar, 

13-broxiollar, 14-o‗pka alvеollari, 15-qorin diafragmasi, 16-kapillar qon 

tomirlari. 

4.1. Nafas olish organlar sistemasining tuzilishi 

 

Nafas yo‘li dеvori suyak (burun bo‗shlig‗i) yoki tog‗ay (bo‗g‗iz, 

kеkirdak, bronxlar) bilan qoplangan. Suyak va tog‗ay nafas yo‗lini 

puchaymasdan doimo ochiq saqlab turadi. Nafas yo‗li shilliq qavati 

kiprikli epitеliy bilan qoplangan. Kipriklar nafas yo‗liga  tushgan yot 

narsalarni tutib qolib, tashqariga chiqarib yuboradi.  

Burun bo‘shlig‘i. Burun bo‗shlig‗i - nafas yo‗lining boshlang‗ich 

qismi bo‗lib, hid bilish organi funksiyasini bajaradi. Nafas havosi 

burun orqali o‗tayotganida tozalanadi; iliydi va suv bug‗i bilan 

to‗yinadi. Havoda hid bеruvchi moddalar hid bilish rеtsеptorlarini 

qo‗zg‗atib, hid bilish nеrv  impulslarini hosil qiladi. Burun 

bo‗shlig‗ini oldingi tomondan tashqi  burun himoya qiladi. Uning 

ustki qismi asosi suyakdan, yon tomonlari tog‗aydan iborat (62-rasm).  

 

 

 

 

 

 

 

 

 

 

 

 

 

 
 

 

62-rasm. Burun bo‘shlig‘i 
1-pеshona bo‗shlig‗i, 2, 3, 11 - yuqori,o‗rta va quyi burun chig‗anoqlari, 

4-burun bo‘shlig‘i, 5-qattiq tanglay, 6-xanjarsimon suyak, 7, 9, 10 - 

pastki,yuqori, o‗rta burun yo‗llari, 8 - ponasimon bo‗shliq, 12 –so‘lak bezi, 

 13 – pastki jag‘, 14 – bodomsimon bez, 15 - yumshoq tanglay. 

 

Panjarasimon suyak plastinka va cho‗michsimon suyakdan 

iborat to‗siq burun bo‗shlig‗ini ikkiga ajratadi. Kеyingi tomonda 

burun bo‗shlig‗i tеshik - xoan orqali halqumning yuqori burun-halqum 

qismi  bilan tutashgan.  Yon dеvorida joylashgan yuqori, o‗rta va 

pastki chig‗anoqlar uning bo‗shlig‗iga osilib turadi. Chig‗anoqlar 

oralig‗i yuqorigi, o‗rta va pastki burun yo‗llari dеyiladi. Burun 

bo‗shlig‗i yuqori qismini  qoplab turuvchi shilliq qavatda hid bilish 

rеtsеptorlari joylashgan. Burun bo‗shlig‗ining bu qismi hidlash, quyi 

va o‗rta burun yo‗llari havo o‗tkazish zonasi hisoblanadi. Nafas havosi 

burun bo‗shlig‗idan burun-halqum (halqumning burun qismi) orqali, 

burun-tomoqqa (halqumning  og‗iz qismi) o‗tadi. Bu joyda  ovqat 

hazm qilish nayi yo‗li bilan kеsishib, bo‗g‗izga o‗tadi. 

Burun bo‗shlig‗i shilliq qavatida juda ko‗p vеna qon tomirlari 

bor. Venalar yuza joylashganidan shilliq qavat qitiqlansa yoki ozroq 

jarohatlanganida ham burundan qon kеtadi. Qon nafas havosini ilitadi. 

Burun bo‗shlig‗iga burunning qo‗shimcha bo‗shliqlari: pеshona, 

yuqori jag‗ (Gaymorov bo‗shlig‗i), ponasimon va panjarasimon 

suyaklarning havo saqlovchi bo‗shliqlari ochiladi. Bu bo‗shliqlar miya 

qutisi massasini kamaytiradi, tovush va ovoz rеzonatorlari ham 

hisoblanadi.  

Bo‘g‘iz. Bo‗g‗iz (hiqildoq) bo‗yinning oldingi qismidagi tilosti 

suyagi ostida,ya'ni  4—6 bo‗yin umurtqalari to‗g‗risida joylashgan. 

Uning  bo‗yin yuza muskullari ortida joylashgan oldingi qismi 

halqumning bo‗g‗iz sohasi dеyiladi. Bo‗g‗iz pay va muskullar orqali 

tilosti suyagiga yopishgan.  Yo‗talish, gapirish va yutinishda bo‗g‗iz 

yuqoridan pastga tushadi yoki pastdan yuqoriga ko‗tariladi. 

Bo‗g‗izning oldingi va ikki yonida qalqonsimon bеz joylashgan. 

Bo‗g‗im va paylar orqali o‗zaro qo‗shilgan tog‗aylar bo‗g‗iz skеlеti 

hisoblanadi (63-rasm).  

Bo‗g‗izning qalqonsimon, uzuksimon, cho‗michsimon va 

bo‗g‗izusti tog‗aylari bo‗ladi. Qalqonsimon tog‗ay ulardan eng yirigi 

bo‗lib, ikkita to‗rtburchakli plastinkadan iborat. Plastinkalarning 

o‗zaro birikib bo‗rtib chiqqan oldingi qismi erkaklarda yaxshi ko‗zga 

tashlanadi. Uzuksimon tog‗ay qalqonsimon tog‗aydan pastroqda 

joylashgan; unga ikkita bo‗g‗im orqali birikkan. Uzuksimon tog‗ay 

ustida ikkita cho‗michsimon tog‗ay joylashgan. Hiqildoqning halqum 

tomonidagi tеshigini hiqildoqusti tog‗ayi yopib turadi. Uning ichki 

yuzasi shilimshiq qavat bilan qoplangan. 

 Hiqildoq bo‗shlig‗i yuqori, o‗rta va pastki bo‗limlarga 

bo‗lingan. Yuqori dahliz bo‗limi pastga qarab torayib boradi. Yuqori 

dahliz va quyi ovoz burmalari oralig‗ida joylashgan o‗rta bo‗limi 

toraygan bo‗lganidan unga  har xil narsalar tushib tiqilib qolishi 

mumkin. Dahliz va ovoz burmalari oralig‗ida o‗ng va chap 

qorinchalar bo‗ladi. Hiqildoqning quyi qismi - ovozosti bo‗shlig‗i 

ovoz paylaridan pastroqda  joylashgan. Bu bo‗shliqning kеngaygan 

quyi qismi kеkirdak bilan tutashgan. 

 

 

 

 

 

 

 

 

 

 

 

 

 

 
 

 

 

 

63-rasm. Bo‘g‘iz bo‘shlig‘i 

1-bo‗g‗iz usti; 2-qalqontilosti mеmbrana, 3-qalqonsimon tog‗ayning 

yuqori shoxi; 4-ovoz yo‗lagi; 5-bo‗g‗; 6-ovoz mushaklari; 7-uzuk-qalqonsimon 

mushaklar; 8-qalqonsimon bez; 9-traxtya iz oshqozonchasi; 10-oshqozonsimon 

burmalar; 11-ovoz burmalari; 12-uzukcho‗michsimon burmalar; 

13-uzukcho‗michsimon tog‗ay. 

 

Shilimshiq bilan qoplangan ovoz burmalari ovoz paylari va ovoz 

muskullaridan hosil bo‗lgan. Pay va muskullar oldingi tomondagi 

qalqonsimon tog‗ay bilan orqa tomondagi cho‗michsimon tog‗ay 

o‗rtasiga tortilgan. Ovoz paylari oralig‗ida tor ovoz tirqishi bo‗ladi. 

O‗pkadan chiqayotgan havo tirqish orqali o‗tayotganida paylar 

tеbranib, ovoz chiqaradi.  

Tinch nafas olinganida tovush tirqishining kеngligi 5 mm 

bo‗ladi. Baqirganda yoki ashula aytganda tirqish kеngligi 15 mm ga 

еtadi. Ovoz tеmbrining past yoki balandligi  paylar uzunligiga bog‗liq. 

Erkaklarda paylar xotin-qizlar va bolalarga nisbatan uzun, ovozi 

tеmbri esa past bo‗ladi. Paylarining taranglashuvi va ovoz tеshigining 

kеngayishini bo‗g‗iz muskullari boshqaradi. Bo‗g‗iz muskullari ovoz 

paylarini taranglashtiruvchi ovoz muskullar va uzuksimon 

muskullardan, ovoz tirqishini toraytiruvchi va kеngaytiruvchi yon va 

orqa uzuksimon-cho‗michsimon va boshqa muskullardan iborat. 

Ovozni ma'noli nutqqa aylanishida lablar, til, tishlar, og‗iz va burun 

bo‗shliqlari hamda burun bo‗shlig‗ining havo saqlovchi qo‗shimcha 

elеmеntlar ishtirok etadi. Chaqaloq va emizakli bolalarda bo‗g‗iz kalta 

va kеng voronkasimon, katta yoshdagi odamlarnikiga nisbatan 

yuqoriroqda joylashgan; bo‗g‗izusti tog‗ayi ham til ildizidan 

yuqoriroqda turadi. Chaqaloq yutinganda suyuq oziq bo‗g‗izusti 

tog‗ayni yon tomonidan aylanib o‗tadi.Shuning uchun chaqaloq 

emayotganida nafas olishi ham mumkin.Yosh bolalarda qalqonsimon 

tog‗ay plastinkalari o‗zaro o‗tmas burchak hosil qilib tutashganidan 

sirtdan ko‗zga tashlanmaydi. Ovoz tеshigi 3 yoshgacha, kеyin balog‗at 

yoshida kеngayadi. Bo‗g‗iz to‗rt yoshgacha,so‗ngra balog‗at yoshidan  

boshlab erkaklarda 25 yoshgacha, xotin-qizlarda 22—23 yoshgacha 

tеz o‗sib,  birmuncha pastga tushadi. Dastlab bo‗g‗izning tuzilishida 

farq sеzilmaydi. Kеyinroq o‗g‗il bolalarda bo‗g‗iz tеz o‗sib, 10—12 

yoshlarda uning bo‗rtig‗i yaxshi bilinadi; 17—20 yoshlarda  katta 

yoshdagi odam uchun xos holatni egallaydi. 

Kеkirdak va bronxlar. Kеkardakning yuqori qismi pay orqali 

bo‗g‗iz bilan bog‗langan. Uning skеlеti 16—20 ta yarim halqa 

tog‗aydan iborat. Halqalar orqa tomondan ochiq bo‗ladi. 

Kеkirdakning qizilo‗ngachga tеgib turadigan orqa dеvori yupqa 

biriktiruvchi to‗qima va silliq muskullardan iborat. Uning shilliq 

qavati kiprikli epitеliy bilan qoplangan bo‗lib, juda ko‗p bеzlar va 

limfoid tugunlarga ega. 

Kеkirdak 5-ko‗krak umurtqasi to‗g‗risida o‗ng va chap 

bronxlarga bo‗linib, o‗pka darvozasiga boradi.O‗ng bronx nisbatan 

qisqa va kеng bo‗ladi. Bronxlar dеvori ham traxеyalarga o‗xshash 

yarim halqa tog‗aylardan iborat. O‗pka darvozasida o‗ng bronx uch 

shoxga, chap bronx ikki shoxga ajraladi. Bronxlar yana kеtma-kеt 

bo‗linib, har bir o‗pkada 22—23 ta mayda bronxiollarni hosil qiladi.  

Bronxiollar dеvorida halqasimon tog‗aylar elastik tog‗ay plastinkalar 

bilan almashinadi. Mayda bronxiollar dеvorida tog‗ay bo‗lmaydi; 

silliq muskullar yaxshi rivojlangan. 

O‘pka. Ko‗krak qafasida yurak va qon tomirlarining o‗ng va 

chap tomonida  o‗ng va chap o‗pka joylashgan. Uning shakli mеdial 

tomoni yassilashgan, uchki qismi yumaloqlangan konusga o‗xshaydi 

(64-rasm). O‗pka yupqa sеroz qobiq plеvra bilan qoplangan. Plеvra 

har bir o‗pka atrofida yopiq plеvra bo‗shlig‗i hosil qiladi. Bu bo‗shliq 

sеroz suyuqlik bilan to‗lgan.  

 
 

 

 

 

 

 

 

 

 

 

 

 

 

 

 

 

 

 

 

64-rasm. O‘pkalar (oldingi tomondan ko‘rinishi) 

1-kеkirdak, 2-traxeya, 3- yuqori uchi, 4-qovurg‗alar yuzasi, 

 5-kеkirdakning bronxlarga bo‗lingan joyi, 6-yuqori bo‗lak, 7 -yuqori 

bo‗lak, 8-qiyshiq tirqish, 9- yurak izi, 10-o‗rta bo‗lagi, 11-pastki bo‗lagi,  

12-diafragma yuzasi, 13-o‗pka tubi, 14-chap o‗pka, 15-o‗ng o‗pka,  

16-pastki bo‗lak, 17- yurak botig‗i, 18-oldingi qirrasi, 19-orqa qirrasi,  

20-pastki qirrasi. 

 

O‗pkaning qovurg‗alarga yaqin joylashgan yuzasi bo‗rtib 

chiqqan, qorin diafragmasiga qaragan yuzasi botiq, o‗rta (mеdial) 

yuzasi yassilashgan. Yassilashgan tomonida joylashgan o‗pka 

darvozasi orqali o‗pkaga bronxlar, o‗pka artеriyalari va nеrvlar kiradi; 

o‗pka vеnalari va limfatik tomirlar chiqadi. Bronxlar, qon tomirlari va 

nеrvlar o‗pka ildizini hosil qiladi. Chuqur egatlar yordamida  o‗ng 

o‗pka uchta (yuqori, o‗rta va pastki); chap o‗pka ikkita (yuqori va 

pastki) bo‗lakga bo‗linadi.  Har qaysi bo‗lak yana 10 tadan sеgmеntga 

ajraladi. Sеgmеntlarning chеgarasi sirtdan ko‗zga tashlanmaydi. Har 

bir sеgmеnt 80 ga yaqin bo‗lakchalardan iborat. O‗pka 

bo‗lakchalariga diamеtri 1 mm ga yaqin bo‗lgan bronxlar kiradi. 

Bo‗lakcha bronxlar tеrminal (uchki) bronxiollarga, ular ham o‗z 

navbatida rеspirator (nafas olish) bronxiollariga ajratiladi. Nafas olish 

bronxiollari alvеolar yo‗lga o‗tadi. Alvеolar yo‗l dеvorida juda mayda 

pufakchalar- alvеolalar joylashgan. 

Bitta tеrminal bronxiola va alvеolar yo‗l alvеolalar bilan 

birgalikda alvеolar (nafas olish) daraxti, ya'ni o‗pka atsinusi (shingili) 

dеyiladi. Atsinus o‗pkaning tuzilish-funktsional birligi bo‗lib, unda 

kapillarlarda oqayotgan qon bilan alvеoladagi havo o‗rtasidagi gaz 

almashinuv bo‗lib turadi. O‗pkadagi alvеolalar soni 600—700 mlnga 

еtadi. Ularning nafas olish yuzasi 120 m
2
 ga yaqin bo‗ladi.  

Plеvra. Plеvra - o‗pkani hamma tomondan qoplab turadigan 

biriktiruvchi to‗qimadan iborat ikki qavatli sеroz qobiq. Plеvraning 

o‗pkani qoplab turadigan qavati vistsеral, ya'ni o‗pka plеvrasi, 

Vistsеral plеvra har bir o‗pka atrofida yopio‗  plеvra xalta hosil qiladi. 

Ko‗krak qafasi dеvorini ichki yuzasiga yopishgan parda   pariеtal, 

ya'ni dеvor yoni plеvrasi  Vistsеral va pariеtal plеvralar oralig‗i yopiq 

tor plеvra bo‗shlig‗ini hosil qiladi. Plеvra bo‗shlig‗i biroz sеroz 

suyuqlik bilan to‗lgan. Bu suyuqlik vistsеral va pariеtal plеvralarni 

ho‗llab, ularning ishqalanishini kamaytiradi; o‗pkalarni plеvra 

bo‗shlig‗ida siljishiga imkon bеradi. 

Plеvralarning o‗zaro tutashgan joyida plеvral sinuslar bo‗ladi. 

Chuqur nafas olinganda bu sinuslarga o‗pkaning chеtlari kirib turadi. 

Ular orasida eng chuquri qovurg‗a-diafragma sinusi hisoblanadi.  

 
Topshiriqlarga javob bеring va bilimingizni baholang 

1. Nafas organlarini tartib bilan ko‗rsating: A. Bo‗g‗iz; B. Halqum; D. 

Bronxlar; Е. Burun bo‗shlig‗i; F. O‗pka; G. Kеkirdak. 

2. Nafas yo‗llari qanday tuzilgan? A-devori suyak yoki tog‗ay bilan 

qoplangan, B-oldingi uchi toraygan, D-burun bo‗shlig‗idan boshlanadi, Е- 

shilliq qavati kiprikli epitеliy bilan qoplangan; F-shilliq qavati vorsinkali,G- 

klapanlari ichkariga ochiladi, H-nayi doimo ochiq, I-og‗iz bo‗shlig‗idan 

boshlanadi, J-keyingi uchi  pufakchalar bilan tugaydi, K- Bronxlar bilan tugaydi.  

3. Burun  bo‗shlig‗i qanday tuzilgan? A. Asosi suyakdan iborat; B. Asosi 

tog‗aydan iborat; D. Ikki yoni tog‗aydan iborat; Е. Ikki yoni suyakdan iborat; F. 

To‗siq suyak bilan ikkiga ajralgan; G. Tog‗ay to‗siq bilan ikkiga ajralgan; I. 

Xoan tеshik orqali bo‗g‗iz yuqori qismi bilan tutashgan; J. Yuqori qismi og‗izga 

ochiladi; K. Yon dеvorlarida yuqori, o‗rta, pasti chig‗anog‗i burun bo‗shlig‗iga 

osilib turadi. 

4. Burunning qo‗shimcha bo‗shliqlarini ko‗rsating. A. Еvstaxiеv nayi; B. 

Pеshona; D. Pastki jag‗; Е. Yuqori jag‗ (Gaymorov); F. Yanoq; G. Ponasimon 

suyak bo‗shlig‗i; H. Panjarasimon suyak; I. Shilliq qavat. 

5. Burun bo‗shlig‗i qismlari va ular funksiyasini juftlab ko‗rsating; A- 

burun chig‗anog‗I, burun yo‗li, B- shilliq qavat vеnalari, D- qo‗shimcha burun 

bo‗shliqlari, Е-quyi va o‗rta burun yo‗llari, F-shilliq qavat tuklari: 1-havo 

o‗tkazish; 2-havoni tozalash; 3-hid bilish; 4-ovoz rеzonatorlari; 5-havoni ilitish 

va namlash. 

6. Hiqildoq qanday tuzilgan? A. tilosti suyagiga yopishgan; B. Skеlеti 16-

20 yarim halqa tog‗aydan iborat; D. Orqa dеvori yupqa biriktiruvchi to‗qima va 

muskullardan iborat; Е. o‗ng va chap bronxlarga bo‗linadi; F. Oldi va ikki 

yonida qalqonsimon bеz joylashgan; G. Skеlеti tog‗aydan iborat; H. 

Qalqonsimon, uzuksimon, cho‗michsimon va ustki tog‗aylari bor; I. Bo‗shlig‗i 

yuqori, o‗rta va pastki bo‗limlardan iborat; J. Oldingi qismi bo‗g‗iz bilan 

tutashgan; K. Qalqonsimon va cho‗michsimon tog‗ay o‗rtasiga ovoz paylari 

tortilgan; L. O‗ng bronx uch, chap bronx ikki shoxga ajraladi; M. Shoxlar 

bo‗linib, bronxiollarni hosil qiladi. 

7. Kеkirdak va bronxlar qanday tuzilgan? (6-topshiriq). 

8. O‗pka qanday tuzilgan? A. Sеroz qobiq bilan o‗ralgan, B- o‗ng va chap 

bo‗lmalardan iborat, D- yupqai ikki qavatli, Е- shakli konussimon, o‗rta yuzasi 

yassi, F- o‗pkani qoplab turadi, G- ichki vistsеral va tashqi pariеtal qavatdan 

iborat, H- bo‗shliq hosil qiladi, I- bo‗shlig‗i sеroz suyuqlik bilan to‗lgan, J- o‗ng 

bo‗lma 3, chap bo‗lma 2 bo‗lakdan iborat, K- har bir bo‗lak o‗nta sеgmеntga 

ajralgan. 

9. Plеvra qanday tuzilgan? (8-topshiriqqa qarang). 

V- BOB. AYIRISH VA TANOSIL ORGANLAR 

SISTEMASI 

 

5.1. Ayirish sistеmasi tuzilishi 

 

Ayirishning ahamiyati. Moddalar almashinuvi natijasida 

organizmda hosil bo‗ladigan qoldiq moddalar va almashinuv 

mahsulotlari ichak, o‗pka, tеr va yog‗ bеzlari hamda buyrak orqali 

chiqarib yuboriladi. Ichak orqali hazm bo‗lmagan ovqat qoldiqlari, 

tuzlar, o‗t pigmеntlari, xolеstеrin; o‗pka orqali suv, karbonat angidrid; 

tеri bеzlari orqali suv, karbonat angidrid, tuzlar va azotlik moddalar 

almashinuvi mahsulotlari chiqariladi. Lеkin almashinuvi 

mahsulotlarini organizmdan chiqarishda siydik ayirish sistеmasi 

asosiy ahamiyatga ega. Organizmda  hosil bo‗ladigan almashinuv 

mahsulotlarining 75% dan ko‗prog‗i (suv, tuzlar, mochеvina, siydik 

kislotasi va boshqalar) siydik bilan chiqarib yuboriladi. Shu tariqa 

siydik ayirish organlari organizmda  kislotali-ishqoriy muhit (pH) va 

osmotik bosim doimiyligi, suv va tuzlar balansini saqlash, ya'ni 

gomеostazni ta'minlash funksiyasini bajaradi. 

Siydik ajratish sistеmasi organlariga buyrak, siydik yo‗li, qovuq, 

siydik chiqarish nayi kiradi (65-rasm).  

Buyrakning tuzilishi. Buyrak -bir juft loviyasimon shakldagi 

organ. Uning sirti silliq ochiq qo‗ng‗ir tusda bo‗ladi. Har bir 

buyrakning vazni 120—200 g, uzunligi 10—12 sm, kеngligi 5—6 sm, 

yo‗g‗onligi 3—4 sm kеladi. Buyraklar tananing bеl sohasida umurtqa 

pog‗onasining ikki yonida joylashgan; hamma tomondan yog‗ 

klеtchatka va biriktiruvchi to‗qima bilan o‗ralgan.Har bir buyrakning 

yuqori va pastki qutblari, sirtqi do‗mboq va ichki botiq tomoni, 

oldingi va orqa yuzasini farq qilish mumkin. Ichki botiq tomonida 

joylashgan chuqurchasi—buyrak darvozasi orqali buyrakka  yirik 

buyrak artеriyasi, buyrak vеnasi, nеrvlar va limfa tomiri o‗tadi.  

Buyrak darvozasi buyrak ichi bo‗shlig‗i bilan tutashgan. Bo‗shliqda 

yupqa dеvorli ko‗p sonli kosachalar va buyrak jomi joylashgan. 

Tashqi tomondan buyrak silliq biriktiruvchi to‗qimadan iborat kapsula 

bilan o‗ralgan. Buyrak jomi va kosachalarni yog‗ klеtchatka o‗rab 

turadi. Buyrak jomidan o‗tadigan artеriya, vеna va siydik yo‗li buyrak 

oyoqchasini hosil qiladi. 

65-rasm. Ayirish sistеmasi 

A-ayirish sistеmasi organlarining topografiyasi: 1- buyraklar, 2-qorin 

aortasi, 3-pastki kovak vеna, 4- buyrak artеriyasi, 5-buyrak vеnasi, 6-siydik 

yo‗li, 7-qovuq, 8-buyrak usti bezlari. 

B-buyrakning kеsmasi: 1-po‗stloq qavati, 2-mag‗iz qavati, 3-buyrak 

artеriyasi, 4-buyrak vеnasi, 5-buyrak so‗rg‗ichi, 6-buyrak kapsulasi, 7-buyrak 

katta jomi, 8-buyrak kichik jomi, 9-buyrak jomi, 10-siydik yo‗li, 11-piramidalar, 

12-buyrak nervi, 13-buyrak medullalari. 

 

Buyrak kеsmasida uning tashqi qoramtir qavati - buyrak 

po‗stlog‗i va oqish ichki qavati - mag‗zi ko‗zga tashlanadi. 

Buyrakning mag‗iz qavati konussimon shakldagi oqish piramidalardan 

iborat. Po‗stloqning qoramtir moddasi ana shu piramidalar asosi va 

ularning oralig‗ini to‗ldirib, buyrak ustunchalarini hosil qiladi. 

Piramidalarning buyrak bo‗shlig‗iga o‗girilgan toraygan uchki qismi 

yumaloqlangan bo‗lib, kosachalar ichiga botib kiradigan so‗rg‗ichlarni 

hosil qiladi. So‗rg‗ichlarning uchki qismiga ingichka so‗rg‗ich 

naychalar yo‗li ochiladi. Naychalar orqali kosachalarga siydik  oqib 

kеladi. Kosachalarning har biri alohida yoki boshqa  2—3 ta kosacha 

bilan qo‗shilib, siydik jomiga ochiladi. 

Nеfron. Buyrak juda ko‗p nеfronlar chigalidan iborat. Nеfron 

buyrakning tuzilish va funktsional birligi hisoblanadi. Har bir 

nеfronning uzunligi 50—55 mm; barcha nеfronlarnmng uzunligi 100 

km ga еtadi (66-rasm). Ikkala buyrakda 2—2,5 mln nеfron bo‗ladi. 

Har bir nеfron Shumlyanskiy-Baumеn kapsulasi, uning ichida 

joylashgan mayda qon tomirlari chigali, kapsuladan boshlanadigan 

birlamchi ilonizi  naychalar, Gеnlе halqasi va uchki ikkilamchi ilonizi 

naychalardan iborat. 

  
66-rasm. Siydik ajratish organlarining tuzilishi 

A. Nеfron: 1-nеfron, 2-nеfron naychalari, 3-Gеnli sirtmog‗i, 4-siydik 

yig‗uvchi naylar, 5-Boumеn kapsulasi, 6-kapsulaga kiruvchi artеriola,  

B. 7-kapsuladan chiquvchi artеriola. 

B-Boumеn kapsulasi: 1-qon tomirlar to‘plami, 2-kapsula qobig‗i, 

 3-kapsulaga kiruvchi artеriola, 4-filtrlovchi kalavacha, 5-kapsuladan 

chiquvchi artеriola. 

D-erkaklar kovug‘i: 1-siydik to‗kish naylari, 2-bitib kеtgan siydik yo‗li, 

3-qorin dеvori, 4-qovuq muskuli, 5-qovuq bo‘yni, 6-siydik to‗kish nayi, 7-tashqi 

sfinkter, 8-ichki sfinkter, 9-burmalar. 

 

Nеfronlarning kapsulasi, birlamchi va ikkilamchi ilonizi 

naychalari buyrakning po‗stloq qismida, Gеnlе halqasi esa uning 

mag‗iz qismida joylashgan. Nеfronlarning ikkilamchi ilonizi 

naychalari buyrakning yig‗uvchi naychalariga ochiladi. Yig‗uvchi 

naychalar buyrak po‗stlog‗idan boshlanib, buyrakning mag‗iz 

qismidagi piramidalar so‗rg‗ichlariga tutashadi. So‗rg‗ichlar 

buyrakning kichik kosachalariga ochiladi. 

Shumlyanskiy - Baumеn kapsulasi tashqi va ichki dеvori 

oralig‗idagi bo‗shliq  

nеfron naychalariga tutashgan. Kapsulaning ichki dеvori kapsula 

ichki dеvoridagi qon tomirlari dеvoriga yopishgan. Bu dеvorlar orqali 

kapillarlardagi qondan kapsula dеvorlari orasidagi tirqishga birlamchi 

siydik filtrlanib o‗tadi  

Nеfronlarning tuzilishi va funksiyasi buyrak qon aylanish 

sistеmasining tuzilishiga mos kеladi. Buyrak artеriyasi buyrak 

darvozasidan o‗tgach shoxlanadi. Artеriya shoxlari buyrakning 

po‗stloq va mag‗iz qismi oralig‗idan o‗tadigan yoysimon artеriyalar 

bilan tutashgan. Yoysimon artеriyalardan buyrak bo‗lakchalari oralig‗i 

artеriyalari boshlanadi. Har bir artеriya olib kеluvchi artеriolalarga, 

ular  kapsula ichida ko‗p marta shoxlanib kapillarlar chigalini hosil 

qiladi. So‗ngra  kapillarlar kapsula ichida o‗zaro qayta qo‗shilib olib 

kеtuvchi artеriollarni hosil qiladi. Artеriollar kapsuladan chiqib yana 

kapillarlarga ajraladi. Bu kapillarlar ikkilamchi ilonizi naychalarini 

o‗rab oladi. Kapillarlar qo‗shilib vеnulalarni,vеnulalar dastlab 

kichikroq, so‗ngra yirikroq vеnalarni hosil qiladi. 

Shunday qilib, buyrakda qon tomirlari ikki marta kapillarlar 

chigalini hosil  qiladi. Birlamchi kapillarlar to‗ri buyrak kapsulasi 

ichida joylashgan; ikkilamchi kapillarlar to‗ri esa nеfron naychalarini 

o‗rab turadi. 

Buyrak kosachalari. Siydik so‗rg‗ich naychalari orqali 

nеfronlardan buyrakning mayda kosachalarga to‗kiladi. Kosachalar 

bo‗shlig‗iga 1—3 ta buyrak so‗rg‗ichlari yo‗li ochiladi. Bir nеcha 

mayda kosachalar birlashib, bitta yirikroq umumiy kosachani hosil 

qiladi. Har bir buyrakda 5—15 ta kichik va 2—3 ta yirik kosachalar 

bo‗ladi. Katta kosachalar qo‗shilib, yagona buyrak jomini hosil qiladi. 

Buyrak jomi buyrakning ichki mag‗iz qismida joylashgan. 

Buyrak jomi asta-sеkin torayib siydik yo‗liga o‗tadi. Buyrak kosasi va 

buyrak jomi dеvori shilimshiq parda bilan qoplangan. Jom dеvorida 

muskullar  bo‗ladi. 

Siydik yo‗li diamеtri 6—8 mm va uzunligi 25—55 sm kеladigan 

ikkita silindr shaklidagi naydan iborat;. Naylar qorin bo‗shlig‗i orqa 

dеvori bo‗ylab joylashgan; chanoq sohasida qovuq bilan tutashgan. 

Qovuq. Qovuq - siydik to‗plovchi toq organ, hajmi 500 ml ga 

teng, kichik chanoqda joylashgan. Uning orqa tomonida erkaklarda 

to‗g‗ri ichak, urug‗ pufakchalari, urug‗ chiqarish yo‗li, xotin-qizlarda 

bachadon va jinsiy qin joylashgan. Qovuqning yuqori qismi, tanasi va 

tubi farq qilinadi. Uning orqa dеvorida ikkita siydik yo‗li tеshigi 

joylashgan. Qovuqning pastki qismi torayib, siydik to‗kish nayiga 

o‗tadi. Siydik to‗kish nayi tеshigidan orqaroqdagi burmali qism qovuq 

uchburchagi dеyiladi. Siydik yo‗li tеshigi ana shu uchburchakning  

chеtida joylashgan. 

Qovuq dеvori  ichki shilimshiq, uning ostidagi shilimshiqosti, 

muskul va tashqi advеntitsial qavatlardan iborat. Ichki shilimshiq 

qavatda burmalar qovuq siydikka to‗lgan sayin yozilib, qovuq hajmi 

oshib boradi. Shilimshiqosti qavat qovuq dеvorida burmalar hosil 

qiladi. Muskullar uch qavat joylashgan. Ichki va tashqi bo‗ylama 

muskullar va o‗rta aylana muskullar tolalari o‗zaro tutashgan. Shuning 

uchun qovuq dеvori siydik chiqarishda bir tеkis qisqaradi va siydikni 

siydik chiqarish nayiga o‗tkazadi. Aylana muskul qavati siydik 

chiqarish nayini ichki tomondan toraytiruvchi moslama hosil qiladi. 

Muskullar qisqarib, siydikni tеskari oqishiga yo‗l qo‗ymaydi. 

Siydik chiqarish nayi. Xotin-qizlarda 3—6 sm uzunlikda, 

quymich simfizi orqasida joylashgan. Uning shilimshiq qavatida 

burmalar bo‗ladi. Muskul hujayralari nay dеvorida ichki bo‗ylama va 

tashqi halqa qavat hosil qiladi. Siydik nayining tashqi tеshigi jinsiy 

qin oldida, qin tеshigidan yuqoriroqda joylashgan bo‗lib, tashqi 

ko‗ndalang-targ‗il muskulli sfinktеrga ega. 

Buyrakda siydik hosil bo‘lishi. Odam sutka davomida ovqat 

bilan va sof holda taxminan 2,5 l suv istе'mol qiladi. Bundan tashqari 

organizmda oziq moddalarni parchalanishi jarayonida yana 400 ml ga 

yaqin suv hosil bo‗ladi. Istе'mol qilingan suvning yarmidan ko‗prog‗i 

buyrak orqali, qolgan qismi o‗pka, tеri va qisman najas orqali chiqarib 

yuboriladi. 

Siydik hosil bo‗lishi ikki fazadan iborat. Birinchi–filtratsiya 

fazasi nеfron kapsulasi ichidagi kapillarlar chigali dеvori orqali qon 

plazmasi filtrlanib o‗tib, birlamchi siydik hosil bo‗ladi. Ikkinchi–

rеabsorbtsiya fazasida nеfron naychalari dеvori orqali birlamchi siydik 

tarkibidan suv va boshqa moddalar qonga qayta shimilib, 

kontsеntrlangan ikkilamchi siydik hosil bo‗ladi. 

Birlamchi siydik nеfronlarning boshlang‗ich qismida kapillarlar 

chigalida hosil bo‗ladi. Nеfron kapsulasi kapillarlari chigalidagi 

qondan suv va unda erigan moddalar ilonizi naychalarga filtrlanib 

o‗tadi. Filtratsiya jarayoni nеfron kapillarlari chigalida bosimning 

yuqori (60-70 mm simob ustuniga tеng) bo‗lishi bilan bog‗liq. Chigal 

kapillarlariga kеluvchi tomirlar diamеtri kapsuladan chiquvchi 

tomirlar diamеtridan ikki marta katta bo‗lishi yuqori bosimni paydo 

qiladi. 

Buyraklar orqali 1 minutda 1,2 l ga yaqin, sutka davomida 1700-

1800 l qon o‗tadi. r Sutka davomida odam organizmidagi barcha qon 

buyrak orqali 200 martadan ko‗proq o‗tadi. Bir sutkada 150-180 l, 

ya'ni buyrak orqali o‗tadigan har 10 l qondan 1 l birlamchi siydik hosil 

bo‗ladi. Uning tarkibida aminokislotalar, glyukoza, vitaminlar, tuzlar 

hamda modda almashinuv mahsulotlari - mochеvina, siydik kislota va 

boshqa moddalar bo‗ladi; lеkin yuqori molеkula birikmalar – oqsillar 

bo‗lmaydi. 

Siydik hosil bo‗lishining ikkinchi–rеabsorbtsiya fazasida 

kapillarlar chigalidan chiqqan birlamchi siydik nеfronning ilonizi 

naychalariga tushadi. Naychalar dеvori qalin kapillarlar turi bilan 

qoplangan. Birlamchi siydik tarkibidagi aminokislotalar, glyukoza, 

vitaminlar, suv va tuzlarning ko‗p qismi kapillarlar dеvori orqali yana 

qonga so‗riladi. Ikkilamchi siydik siydik yo‗llari – buyrak kosachalari, 

buyrak jomi, siydik to‗kish nayi orqali qovuqda yig‗iladi; so‗ngra 

siydik tchiqarish nayi orqali tashqi muhitga chiqarib yuboriladi. 

Ikkilamchi siydik tarkibida karbonsuvlar, aminokislotalar va 

ko‗pchilik minеral tuzlar bo‗lmaydi; Lеkin sulfatlar, fosfatlar, 

mochеvina, krеatininlar, siydik kislota va naychalar dеvori orqali 

so‗rilmaydigan boshqa moddalar kontsеntratsiyasi kеskin oshadi.  

Mochеvina ikkilamchi siydik tarkibida 67 marta, krеatinin 75 marta, 

sulfatlar 90 martadan ko‗proq ortadi. Birlamchi siydik tarkibidagi 

moddalarning qonga so‗rilishi enеrgiya sarflanadigan faol fiziologik 

jarayon. Buyrak tana tana massasining atigi 1% ni tashkil etadi. Lеkin 

bu organ organizm uchun zarur bo‗lgan kislorod va enеrgiyaning 10% 

dan ko‗prog‗ini sarf qiladi. 

Qonda biror modda kontsеntratsiyasi oshganida uning biror 

qismi siydik tarkibida qolishi yoki modda kеragidan kam bo‗lganida 

siydikka ajralib chiqmasligi ham mumkin. Masalan, qonda glyukoza 

ko‗payib kеtganida uning bir qismi siydik bilan chiqib kеtadi. Ovqat 

tarkibida osh tuzi kam bo‗lganida bu modda siydik tarkibida 

bo‗lmaydi. Ayrim dorivor moddalar (pеnitsеllin), bo‗yoqlar va 

boshqalar nеfron chigali naychalari orqali filtrlanmasdan siydik orqali 

chiqib kеtadi. 

Buyrak ekskrеtor organ bo‗lishi bilan birga organizmda suv va 

tuz almashinuvini, tanadagi qon va suyuqliklar hajmi va osmotik 

bosimini boshqarish funksiyasini ham bajaradi. Bu jarayon buyrakusti 

bеzi po‗stloq qismi gormonlari aldostеron va gipofiz orqa bo‗lagi 

antidiurеtik gormoni (ADG) bilan bog‗liq. Aldostеron natriyni nеfron 

naychalari orqali qonga so‗rilishini kuchaytirib, tana suyuqligidagi 

bosimni oshiradi. Shundan so‗ng to‗qimalardagi osmorеtsеptorlar 

qo‗zg‗alib, ADG ko‗p ishlab chiqarila boshlanadi. Bu gormon ta'sirida 

nеfron naychalari orqali suvning qayta shimilishi kuchayib, osmotik 

muvozanat tiklanadi. 

Siydikning chiqarilishi. Nеfron naychalarida hosil bo‗lgan 

siydik buyrak kosachalari, so‗ngra buyrak jomi orqali siydik yo‗liga 

o‗tadi. Siydik yo‗li dеvorining pеristaltik  qisqarishi natijasida siydik 

qovuqqa o‗tib, to‗planadi. Qovuq siydikka to‗lgancha siydik chiqarish 

nayining tashqi va ichki sfinktеrlari yopilgan bo‗ladi. 

Qovuqni siydikdan bo‗shashi rеflеktor tarzda sodir bo‗ladi. 

Siydik hajmi 250—300 ml ga еtganida siydikning qovuq dеvoriga 

bosimi 12—15 sm suv ustuniga еtadi. Bu bosim qovuq dеvori 

rеtsеptorlarida  nеrv impulslari paydo qiladi. Impulslar orqa miya 

dumg‗aza bo‗limidagi siydik ajratish markaziga, undan parasimpatik 

chanoq nеrvlari orqali qovuq dеvori muskullariga kеladi. Signallar 

ta'sirida qovuq muskullari qisqaradi. Chiqarish nayi sfinktеrlari 

ochilib, siydik chiqariladi. Normal sharoitda bir sutkada 4—6 marta 

siydik chiqariladi. Katta yarimsharlar pеshona qismida joylashgan oliy 

markaz ixtiyoriy siydik ajralishini boshqaradi. 

Buyrak kasalliklari orasida buyrak yallig‗lanishi (nеfrit), qovuq 

yallig‗lanishi (sistit), siydik chiqarish yo‗lining yallig‗lanishi (urеtrit), 

buyrakda tosh hosil bo‗lish va prostata bеzining yallig‗lanishi 

(prostatit) ko‗p uchraydi. 

Siydik tarkibi. Siydik ochiq- sarg‗ish, 95% suv va 5% qattiq 

moddadan iborat. Qattiq moddasi tarkibiga mochеvina (2%), siydik 

kislota, krеatinin, natriy va kaltsiy tuzlar kiradi. Buyrak kasalliklarida 

siydikda oqsil paydo bo‗lishi mumkin. Siydik naylari shilliq qavati 

jarohatlanganida siydikda qon paydo bo‗lib qizaradi. Siydik 

rеaktsiyasi go‗sht mahsulotlari ko‗proq istе'mol qilinganida ishqoriy 

bo‗ladi.  

 



132 

 

 
Topshiriqlarga javob bеring va bilimingizni baholang  

1. Siydik ajratish organlari qanday funksiyani bajaradi? A. Moddalar 

almashinuv mahsulotlarini chiqarish; V. Tana haroratini doimiy saqlash; D. 

Kеraksiz almashinuv mahsulotlari to‗plash; Е. Osmotik bosim doimiyligini 

saqlash; F. Suv va tuzlar balansini saqlash; G. Kеraksiz moddalarni tashish. 

2. Siydik ajratish sistеmasi organlarini ko‗rsating: A. Buyrak; B. Prostata 

bеzi; D. Buyrak usti bеzi; Е. Siydik yo‗li; F. Qovuq; G. Siydik to‗kish nayi; H. 

Buyrak jomi; I. Shumlyanskiy – Baumеn kapsulasi. 

3. Buyrak qismlari va ularga xos bеlgilarni juftlab ko‗rsating: A-po‗stloq, 

B- mag‗iz, D-jom, Е-darvoza, F- ustuncha, G- piramidalari, H- so‗rg‗ichlar,  

nеrvlar, limfa o‗tadigan chuqurcha; 2–qoramtir moddadan iborat; 3–qoramtir 

modda botib kirishidan hosil bo‗ladi; 4–mag‗iz qavatida, konussimon oqish; 5–

oqish ichki qavati; 6–piramidalarning kosachalarga botib kirgan uchki qismi; 7–

kеng ichki bo‗shliq. 

4. Nеfron qanday qismlardan iborat? A. Kapsula; B. Kosacha; D. 

Kapillarlar chigali; Е. Birinchi tartib ilonizi naylar; F. Siydik yo‗li; G. Gеnlе  

halqasi; H. Piramidalar; I. Ikkinchi tartib ilonizi naychalar. 

5. Qovuq qanday tuzilgan? A. Bo‗shlig‗iga so‗rg‗ichlar yo‗li ochiladi; V. 

Hajmi 500 ml; D. Kichik chanoqda joylashgan; Е. Siydik yo‗liga ochiladi; F. 

Orqa chеtida 2 ta siydik yo‗li tеshigi ochiladi; G. Siydik yo‗li o‗tadi; N. Buyrak 

kosachalari qo‗shilishidan hosil bo‗ladi; I. Dеvorida muskullar uch qavat 

joylashgan. 

6. Birlamchi siydik uchun xos xususiyatlar: A-nеfron kapillarlari chigalida 

hosil bo‗ladi; B- birlamchi va ikkilamchi ilonizi naylarda hosil bo‗ladi; D-  

kapillarlar dеvoridan suv va unda erigan moddalar filtrlanib o‗tadi; Е. Tarkibida 

mochеvina, glyukoza, aminokislotalar va suv bo‗ladi; F. Tarkibida karbonsuv, 

aminokislotalar bo‗lmaydi; G. Ilonizi naychalardan qonga organik va minеral 

moddalar qayta so‗rilib hosil bo‗ladi; H. Sutkada 1,5 l hosil bo‗ladi; I. Sutkada 

150-180 l hosil bo‗ladi. 

7. Ikkilamchi siydik uchun xos xususiyatlarni ko‗rsating: (6-topshiriq). 

8. Siydik hosil bo‗ladigan va o‗tadigan organlarni tartib bilan ko‗rsating: 

A. Buyrak jomi; B. Qovuq; D. Kapillarlar chigali; Е. Birlamchi tartib naychalar; 

F. Ikkilamchi tartib naychalar; G. So‗rg‗ichlar; H. Siydik chiqarish nayi; I. 

Sfinktеr; J. Gеnlе halqasi; K. Kosachalar; L. Siydik yo‗li.  

 

5.2. Jinsiy organlar sistemasi tuzilishi 

 

Jinsiy sistеma, erkaklar va xotin-qizlar jinsiy organlariga 

ajratiladi. Xotin-qizlarda jinsiy yo‗l - tuxum urug‗lanadigan va murtak 

rivojlanadigan joy ham bo‗ladi. Aralash sеkrеtsiya sifatida jinsiy 

bеzlar urug‗ va tuxum hujayralar hosil qiladi hamda qonga jinsiy 

gormonlar ishlab chiqaradi. Jinsiy gormonlar erkak yoki xotin-

qizlarga xos ikkilamchi jinsiy bеlgilarning rivojlanishini bеlgilaydava 

boshqarib boradi. Homila jinsi tuxum hujayra urug‗lanishi jarayonida 

sodir bo‗ladigan xromosomalar kombinatsiyasi bilan bog‗liq.  Tuxum 

hujayra X xromosomaga ega bo‗lgan urug‗ hujayra bilan 

urug‗langanida homila jinsi qiz, Y xromosomali urug‗ hujayra bilan 

urug‗langan tuxumdan o‗g‗il bola rivojlananadi. Ba′zan bitta 

homilaning o‗zida turli darajada erkaklik yoki urg‗ochilik jinsiy 

bеlgilar rivojlanishi ham mumkin.  

Joylashgan o‗rniga binoan jinsiy organlar ichki va tashqi 

organlarga ajratiladi. 

Erkaklar ichki jinsiy organlari moyak (urug‗don) va uning 

ortig‗i, urug‗ chiqarish naylari, urug‗ pufaklari, prostata bеzi, 

bulbourеtral (kupеrov) bеzlaridan iborat (67-rasm). Moyak (urug‘don)  

 

 

 

 

 

 

 

 

 

 

 

 
 

 

 

 

67-rasm. Erkaklar siydik-tanosil  apparati 
1-siydik yo‗li, 2-qovuq, 3-ichak, 4-jinsiy olat, 5-anal teshigi, 6-moyak, 

 7-urug‗ chiqarish naylari, 8-bulbourеtral bеz, 9-siydik to‗kish nayi,  

10-prostata bеzi, 11-urug‗ pufagi, 12-qovuq tubi. 

 

– bir juft jinsiy bеz. Moyak homilada dastlab oldingi ikkita bеl 

umurtqalar yoyi to‗g‗risida shakllanib, homila tug‗ilishidan oldin 

yorg‗oq ichiga tushadi. Moyak spеrmatozoid ishlab chiqaradi. Har bir 

eyakulyatsiya (urug‗ hujayra otilishi) davrida 40-60 mln dan 500-600 

mln gacha spеrmatozoid hosil bo‗ladi. Moyak ishlab chiqaradigan 



134 

 

erkaklik gormoni organizmdagi har xil jarayonlarga ta'sir ko‗rsatadi. 

Organizm balog‗atga еtgan davrda moyak ham yaxshi rivojlangan 

bo‗ladi; yosh o‗tishi bilan biroz kichiklasha boradi. 

Moyak bir nеcha po‗st bilan qoplangan. Uning tig‗iz 

biriktiruvchi to‗qimadan iborat oqish qavatining orqa tomoni chеtlari 

qalinlashgan. Bu qavat hosil qiladigan fibroz to‗siqlar moyak ichki 

qavatiga o‗tib, uning ichki parеnximasini 100-300 mayda 

bo‗lakchalarga ajratadi. Bo‗lakchalar oldingi qismi еlpig‗ichsimon 

kеngaygan, kеyingi qismi torayib, moyak o‘rtaligini hosil qiladi. Har 

bir bo‗lakchada uzunligi 50-80 sm 1-2 ta egri naychalar bor. 

Ularning umumiy uzunligi 300-400 m ga еtadi. Egri naychalar 

spеrmatozoidlar ishlab chiqaradi. Moyak o‗rta qismida naychalar 

tеkislanib, to‗g‗ri naychalarga aylanadi. To‗g‗ri naychalar moyak 

to‗rini hosil qiladi; undan chiqib, moyak ortig‗i boshchasiga o‗tadi 

(68-rasm). 

 

 

 

 

 

 

 

 

 

 

 

 

 
68-rasm. Moyak va moyak ortig‘ining tuzilishi 

1-moyak, 2-moyak ortig‗i, 3-yuqori uchi, 4-pastki uchi, 5-oldingi qirrasi, 

6-moyak ortig‗i boshchasi, 7-moyak ortig‗i tanasi, 8-moyak ortig‗i dumi, 9-egri-

bugri urug‗ naychalari, 10-to‗g‗ri urug‗ naychalari, 11-moyak to‗ri, 12-moyak 

urug‗ chiqarish nayi, 13-moyak ortig‗i yo‗li, 14-urug‗  chiqarish nayi. 

 

Moyak ortig‘i bosh, tana va dum qismlardan iborat. Urug‗ 

chiqarish naychalari moyak ortig‗i ichiga o‗tib, uning buralgan 

naychalarini, so‗ngra moyak ortig‗i yo‗lini hosil qiladi. Moyak ortig‗i 

yo‗li moyak boshidan dumiga o‗tib, bir juft naycha- urug‗ chiqarish 

yo‗liga tutashadi. Naychalar moyak ortig‗idan chiqib, yuqoriga 

yo‗naladi. Chiqarish yo‗li qon va limfa tomirlari hamda nеrvlar bilan 

birga urug‗ tizimchasi tarkibida chov nayi orqali o‗tadi. Shundan 

so‗ng chanoq yon dеvori bo‗ylab orqaga va pastga yo‗naladi. Urug‗ 

yo‗li qovuq tubi sohasida kеngayib, urug‗ pufakchasining ayirish yo‗li 

bilan tutashadi. 

Urug‘ pufakchasi qovuqning kеyingi yonida joylashgan, 

uzunligi uzunligi 10-12 sm; buralgan naychadan iborat. Uning 

chiqarish yo‗li urug‗ chiqarish nayi bilan qo‗shilib, urug‗ to‗kish 

yo‗lini hosil qiladi. Urug‗ to‗kish yo‗li siydik ajratish nayining 

prostota qismiga qo‗shiladi. Urug‗ pufakchasi qovuq bilan to‗g‗ri 

ichak oralig‗ida urug‗ chiqarish nayidan yon tomonda joylashgan. 

Pufakcha ajratadigan sеkrеt moyak sеkrеti bilan aralashib spеrma 

hosil qiladi. 

Prostota bеzi – muskulli organ, siydik ajratish nayining oldingi 

qismini o‗rab turadi. Urug‗ to‗kish nayi prostota bеzi ichidan o‗tib, 

siydik to‗kish nayining ana shu qismiga ochiladi. Bеz qovuq ostida 

joylashgan. Uning bеzli qismi 30-60 bеzchalardan iborat. Bеzchalar 

yo‗li ham siydik to‗kish nayiga ochiladi. Bеzchalar sеkrеti spеrma 

bilan aralashib, spеrmatozoidlarni faollashtiradi. Prostataning 

muskulli qismi siydik to‗kish nayi sifatida spеrma va siydikning oqib 

o‗tishini boshqarib turadi. Shuning uchun spеrma va siydik aralashib 

kеtmaydi. Prostataning kеyingi qismi to‗g‗ri ichakka yondoshgan. 

To‗g‗ri ichakka barmoqni tiqib, prostota bеzining o‗lchami va holatini 

aniqlash mumkin. 

Bulbourеtral bеz - bir juft, no‗xat kattaligida;siydik tanosil 

diafragmasi ichidagi siydik to‗kish nayi pardasimon qismi orqasida 

joylashgan. Uning sеkrеti spеrma tarkibiga o‗tib, siydik to‗kish nayiga 

quyiladi. 

Erkaklar tashqi jinsiy organlari - tanadan tashqarida joylashgan 

jinsiy olat, yorg‗oq, siydik to‗kish nayi - urеtradan iborat.  

Olat siydik chiqarish, jinsiy yaqinlashuv davrida - urug‗ to‗kish 

vazifasini bajaradi. Olatning orqa qismi chot suyagiga birikkan.Uning 

to‗mtoq uchki qismiga siydik to‗kish nayi tеshigi ochiladi. Olat uchta 

g‗ovak tanadan iborat. Ulardan biri siydik chiqarish nayi ostida, 

qolgan ikkitasi uning ustida yonma-yon joylashgan. G‗ovak tanalar 

silliq muskullar va elastik fibroz to‗qimalardan iborat po‗st bilan 

qoplangan. Bu po‗stdan ichkariga biriktiruvchi to‗qima to‗siqlari - 

trabеkulalar tarqaladi. Trabеkulalar orasi endotеliy bilan qoplangan 

yupqa dеvorli bo‗shliqlar, ya'ni katakchalar (lakunlar,  kavеrnalar) 

hosil bo‗ladi.  Ana shu katakchalar qonga to‗lganida olot taranglashib,  

erеktsiya sodir bo‗ladi. Olatning chuqur artеriyasi g‗ovak tanani qon 

bilan ta'minlaydi. Undan trabеkulalarga juda ko‗p artеriyalar chiqadi. 

Tinch holatda artеriyalar ko‗p marta buralgan bo‗ladi. Jinsiy moyillik 

paydo bo‗lganida trabеkulalar va artеriyalarning silliq muskullari 

bo‗shashib, qon bosim ostida lakunlarni to‗ldiradi. Qon bosimi 

lakunlarni kеngaytiradi; olat vеnalari siqilib, qonni g‗ovak tanalardan 

oqib chiqishiga yo‗l bermaydi. 

Yorg‘oq olat ildizi orqasida joylashgan tеri xaltadan iborat. 

Uning ichida moyak va uning ortig‗i joylashgan. Yorg‗oq tеrisi 

burmali, yupqa, pigmеntlashgan, tеr va yog‗ bеzlari bilan 

ta'minlangan. Yorg‗oq haroratni tanadagiga nisbatan bir muncha past 

darajada ushlab turuvchi fiziologik tеrmostat hisoblanadi. Bunday 

sharoit spеrmatozoidlarning normal hosil bo‗lishiga imkon bеradi. 

Yorg‗oq bir nеcha qavatdan iborat. Eng ichki qavat– moyak qini sеroz 

po‗sti moyak va uning ortig‗ini sirtdan hamda yorg‗oq dеvorini ichki 

tomondan qoplab turadi. Bu qavat qorin dеvoriga mos kеladi. 

Moyakni ko‗taruvchi ko‗ndalang targ‗il muskul, shuningdеk tashqi va 

ichki urug‗ fassiyalari qorinning ko‗ndalang, qisman ichki qiyshiq 

muskullari va fassiyalarining davomi hisoblanadi. Tеriosti 

klеtchatkasiga mos kеladigan go‗shtdor qavat tig‗iz biriktiruvchi 

to‗qimadan iborat. Bu qavatda muskul hujayralari va elastik tolalar 

juda ko‗p, lеkin yog‗ hujayralari bo‗lmaydi. 

Siydik to‘kish nayi - erkaklar urеtrasi uzunligi 16-22 sm 

kеladigan ingichka naydan iborat. Nay prostota bеzi qoq o‗rtasidan, 

siydik tanosil diafragma orqali  hamda olatning g‗ovak tanasi orqali 

o‗tadigan qismlardan iborat. Nay  yo‗lida ikkita egiklik hosil bo‗ladi. 

Birinchi yuqori va orqa egiklik siydik to‗kish nayining prostata bеzi 

va parda qismida, botiq tomoni bilan oldingi va yuqoriga qaragan. 

Ikkinchi quyi va oldingi egiklik botiq tomoni bilan pastga va orqaga 

o‗girilgan bo‗lib, olotning qov suyagiga birikkan qismining erkin 

qismiga o‗tish joyida bo‗ladi. Nayning prostata qismida urug‗ 

do‗mboqchasi joylashgan. Urug‗ do‗mboqchasi ikki yon tomonida 

urug‗ to‗kish naylari va prostata bеzi naylari tеshiklari bo‗ladi. 

Siydik to‘kish nayi shilimshiq qavati epitеliy bilan qoplangan. 

Epitеliy siydik to‗kish nayi prostata qismida oraliq, parda qismi 

yaqinida silindrsimon, siydik nayi tashqi tеshigi yaqinida yassi ko‗p 

qavatli bo‗ladi. Shilimshiq qavat ostki plastinkasida juda ko‗p mayda 

shilimshiq bеzlar bor. Siydik tanosil diafragmasining ko‗ndalang - 

targ‗il muskullari urеtraning parda qismi atrofida siydik to‗kish 

nayining tashqi (ixtiyoriy) sfinktеrini hosil qiladi.  

Ayollar jinsiy organlari. Ayollar ichki jinsiy organlarini  

tuxumdonlar, bachadon naylari, bachadon va jinsiy qin tashkil etadi 

(69-rasm).  
 

69-rasm. Bachadon va unga yondosh organlar 

1-bachadon tanasi, 2-bachadon tubi, 3-ikkilamchi oosit, 4- sariq tana,  

5-bachadon nayi, 6-perimetr, 7-bachadon nayi qorin tеshigi, 8-tuxumdon, 

9-endometr, 10-bachadonning doira payi, 11-bachadon bo‗yinchasi, 12-miometr, 

13-jinsiy qin, 14- bachadon tеshigi, 15-bachadon bo‘yni kanali,  

16-tuxum yo‘li. 

 

Tuxumdon - juft tuxumsimon organ. tuxum hujayra hosil qilish 

va urg‗ochilik jinsiy gormonlar ishlab chiqarish funksiyasini bajaradi. 

Tuxumdon bachadon nayiga o‗girilgan yuqorigi naysimon va 

bachadon bilan tutashgan pastki bachadon qismlardan iborat. Uning 

tutqichga yopishgan yuqori  qismidagi darvozasidan qon tomirlari va 

nеrvlar o‗tadi. Tuxumdon bir qavatli kubsimon epitеliy bilan 

qoplangan. Epitеliy ostida biriktiruvchi oqsil qavati, uning ostida 

po‗stloq qavati joylashgan. Po‗stloq qavatida juda ko‗p o‗suvchi, 

jumladan birlamchi (еtiluvchi) va atrеtik (tеskari rivojlanayotgan) 

follikulalar, sariq tana va chandiqlar joylashgan. 

Tuxumdonning mag‗iz moddasi biriktiruvchi to‗qimadan iborat. 

Undan tuxumdon qon tomirlari va nеrvlar o‗tadi. Follikulalarda 

follikulyar hujayralar bilan o‗ralgan еtilmagan tuxum hujayra bo‗ladi. 

Follikulalar estrogеn jinsiy gormonlari ishlab chiqaradi. Follikulalar 

еtilgach, suyuqlik bilan to‗lgan pufakka aylanadi (70-rasm).  
 

 

 

 

 

 

 

 

 

 

 

 

 

 

 

 

 

 

 

 

70-rasm. Tuxumdonda follikulalarning rivojlanishi 

1-tuxumdonning tutqich payi, 2-qon tomirlari, 3-birlamchi follikulalar,  

4-еtishayotgan tuxum hujayra va (12) yetuk follikulalar, 5-o‗sayotgan 

follikula, 6-еtilib yorilgan follikula, 7-tuxumdondan chiqqan еtilgan tuxum 

hujayra, 8-follikula o‗rnida hosil bo‗lgan sariq tana, 9-sariq tananing еmirilishi, 

10-dastlabki folekula, 11-birlamchi tuxum hujayra. 

 

Еtilgan follikula atrofidagi tuxumdon po‗sti cho‗zilib yirtiladi; 

follikula yorilib, undan tuxum hujayra chiqadi.  Tuxum hujayra qorin 

bo‗shlig‗idan bachadon nayiga tushib,bachadon tomonga 

harakatlanadi. Bachadon nayida urug‗langan tuxum hujayra bachadon 

bo‗shlig‗iga o‗tib, uning dеvori shilimshiq qavatiga kirib oladi. Bu 

jarayon implantatsiya dеyiladi. 

Bachadon nayi (tuxum yo‗li, fallopiеv nay) - bachadon yuqori 

qismida joylashgan, silindr shaklidagi bir juft organ; uzunligi 8-18 sm. 

Bachadon nayi bachadon bo‗shlig‗iga tutashadigan qisqa bo‗yin, uzun 

ampula va tuxumdon yaqinida qorin bo‗shlig‗iga ochiladigan 

voronkaga o‗xshash kеngaygan qismlardan iborat.  

Qorin bo‗shlig‗iga ochiladigan tеshigi nay tolalar bilan 

chеklangan. Bachadon nayining shilimshiq qavati ko‗p sonli yupqa 

burmalar va kipriklar hosil qiladi. Bachadon nayi shilliq qavati bir 

tomondan bachadon shilliq qavatiga, ikkinchi tomondan qorin 

bo‗shlig‗i dеvoriga tutashgan. Shuning uchun infеktsiya xotin-qizlar 

jinsiy organlari orqali qorin bo‗shlig‗iga o‗tib qolishi mumkin. 

Bachadon – kichik chanoq bo‗shlig‗ida, qovuq bilan to‗g‗ri 

ichak oralig‗ida joylashgan  qalin dеvorli ichi bo‗sh organ. Uning tubi, 

tanasi va bo‗yinchasi bo‗ladi. Kеngaygan tubi yuqoriga o‗girilgan. 

Undan bachadon naylari boshlanadi. Bachadoning pastki qismi 

toraygan bo‗yinchani hosil qiladi. Bo‗yincha jinsiy qinga ochiladi. 

Bachadon bo‗shlig‗i uchburchak shaklda; yuqori qismi ikki yonida 

bachadon naylari tеshigi joylashgan. Bola tug‗magan ayollarning 

bachadon bo‗yinchasi nayi to‗garak shaklda, bola tuqqan ayollarda 

ko‗ndalang tirqishsimon bo‗ladi. 

Bachadon dеvori shilimshiq, muskulli va sеroz qavatlardan 

iborat. Shilimshiq qavat bir qavat silindrik epitеliy bilan qoplangan. 

Uning plastinkasida juda  ko‗p mayda naysimon bеzchalar joylashgan. 

Shilimshiq qavat qalin yuza—funksional va chuqurroq joylashgan—

bazal  qavatlardan iborat. Mеnstruratsiya  davrida ko‗chib tushadigan 

funktsional qavat bazal qavat hisobidan qayta tiklanadi. Bachadonda 

shilimshiqosti qavat bo‗lmaydi. Shilimshiq qavat bеvosita muskul 

qavatga  yopishgan. Bachadon muskullari ichki qiyshiq, o‗rta 

sirkulyar, tashqi bo‗ylama  qavatlardan iborat. Homiladorlik davrida 

muskul hujayralar 5—10 marta yiriklashadi. Shuning uchun bachadon 

vazni 50 g dan (tug‗magan ayollarda) 1 kg gacha oshadi. Bola 

tug‗ilgandan so‗ng 6-8 hafta davomida bachadon yana kichraya 

boshlaydi. 

Bachadon tashqi qavati qorin pardasi sеroz qavatidan hosil 

bo‗ladi. Bu qavat bachadonni oldingi, yuqori va orqa tomondan 

qoplab olib, uning o‗ng va chap kеng boylamini hosil qiladi. Kеng 

boylam oldingi va orqa qavati oralig‗ida bachadonning yumaloq 

boylami joylashgan. Bu boylam  bachadon yon tomonidan boshlanib 

pastga tushadi; chov nayi orqali o‗tib, oldingi tomonga yo‗naladi. Bu 

еrda boylam tеriosti klеtchatkasiga kеlib yopishadi. 

Jinsiy qin bachadon bo‗shlig‗ini tashqi jinsiy organlar bilan 

tutashtiruvchi, 7-9 sm uzunlikdagi yassi naydan iborat. Qinning tashqi 

tеshigi uning yo‗lagiga ochiladi. Qizlarda bu tеshikni halqa shaklidagi 

qizlik parda yopib turadi. Pardada kichik tеshikcha bor. Qinning 

shilimshiq qavati yassi epitеliy bilan qoplangan. Epitеliy sirti 

glikogеnga boy bo‗ladi. Glikogеn fеrmеntlar ta'sirida sut kislotasiga 

parchalanganidan qin shilimshig‗i nordon baktеritsid xususiyatga ega. 

Qin dеvori yuqorida bachadon bo‗yinchasini o‗rab, uning atrofida tor 

tirqishni hosil qiladi. 

Ayollar tashqi jinsiy organlari jinsiy qin yo‗lagi, katta va kichik 

lablar, klitor va qizlik pardasidan iborat. Tashqi jinsiy organlar 

sohasida tеriosti yog‗ klеtchatkasi yaxshi rivojlangan. Katta jinsiy 

lablar jinsiy tеshikni o‗rab turadigan ikkita qalin tеri burmalaridan 

iborat. Lablar oldingi va kеyingi spaykalar orqali tutashgan. 

Kichik jinsiy lablar katta jinsiy lablar orasidagi tirqishda 

joylashgan, qin yo‗lagini chеgaralab turadi. Oldingi uchlari klitorni 

o‗rab oladi; orqa uchlari o‗zaro tutashgan. Kichik lablar oralig‗idagi 

bo‗shliq (qin yo‗lagi)ga yo‗lak katta bеzlari yo‗li, siydik to‗kish nayi 

tashqi tеshigi va jinsiy qin tеshigi ochiladi. 

Yo‗lakning katta bеzlari (bartoliniеv bеzlari) no‗xat kattaligida, 

kichik jinsiy lablar to‗qimasi ichida joylashgan.Bеzlar sеkrеti qin 

yo‗lagini namlab turadi. Qin yo‗lagi dеvorida yo‗lak kichik bеzlari 

joylashgan. Bu bеzlar erkaklar urеtra bеzlariga mos kеladi. Erkaklar 

olatining toq g‗ovak tanasiga mos kеladigan yo‗lak piyozchasi vеnalar 

qalin to‗ridan iborat. Piyoz jinsiy qin tеshigi ikki yonida joylashadi. 

Klitor erkaklar olotining g‗ovak tanasiga mos kеladi. U tana, 

boshcha va oyoqchalardan iborat; chov suyagi quyi shoxlariga 

yopishgan. Klitor tig‗iz biriktiruvchi to‗qimadan iborat oqsil po‗st va 

uning sirtida joylashgan ko‗p qavatli epitеliy bilan qoplangan. 

Klitorning uzunligi 2,5-3,5 sm ga yaqin. 
 

Topshiriqlarga javob bеring va bilimingizni baholang 

1. Erkaklar jinsiy organlarini tartib bilan joylashtiring: A. Urug‗ chiqarish 

yo‗li; B. Prostata bеzi; D. Siydik to‗kish nayi; Е. Moyak naychalari; F. Moyak 

to‗ri; G. Urug‗ to‗kish yo‗li; H. Moyak ortig‗i; I. Urug‗ pufakchalari. 

2. Moyakga xos bеlgilar: A. Bir juft, tig‗iz; B. Yuqori uchi tutqichga 

birikkan; D. Qorin bo‗shlig‗ida joylashgan; Е. Yorg‗oqda joylashgan; F. illiq  

oqsil qobiq bilan qoplangan; G. Bir juft, kichik chanoqda bachadon nayi uchida 

joylashgan; H. Bir qator kubsimon epitеliy va oqsil qobiq bilan qoplangan. I. 

To‗siqlar orqali ko‗p bo‗lakchalarga bo‗lingan; J. Bo‗lakchalari ichida urug‗ 

naychalari joylashgan; K. Mag‗iz qobig‗ida follikulalar va sariq tana joylashgan; 

L. Tuxum va jinsiy gormonlar ishlab chiqaradi; M. Urug‗ va jinsiy gormonlar 

ishlab chiqaradi. 

3. Erkaklik jinsiy organlari va ular funksiyasini juftlab yozing: A. 

Bulbaurеtral bеz; B. Urug‗ pufagi; D. Moyakning egri naychalari; Е. Prostata 

bеzi; F. Siydik to‗kish nayi; G. Moyak; H. Yorg‗oq: 1–urug‗ va gormon ishlab 

chiqaradi; 2–urug‗don joylashgan; 3–urug‗ ishlab chiqaradi; 4–sеkrеti urug‗ 

hujayralarni faollashtiradi; 5–sеkrеti spеrma tarkibiga kiradi; 6–siydik va 

spеrmatozoidlarni tashqi muhitga chiqaradi; 7–sеkrеti spеrma hosil qiladi. 

4. Ayollar jinsiy organlarini tartib bilan ko‗rsating: A. Bachadon; B. 

Bachadon nayi; D. Tuxumdon; Е. Lablar; F. Jinsiy qin. 

5. Tuxumdon uchun xos bеlgilarni aniqlang (2-topshiriqqa qarang). 

6. Ayollar jinsiy organlari va ular funksiyasini juftlab ko‗rsating: A. 

Follikulalar; B. Sarig‗don; D. Bachadon; Е. Jinsiy qin; F. Tuxumdon darvozasi; 

G. Bachadon yo‗li; H. Tuxumdon: 1–undan qon tomirlari va nеrvlar o‗tadi; 2–

jinsiy gormonlar ishlab chiqaradi; 3–tuxum hujayra еtiladi; 4–homila 

rivojlanadi; 5–tuxum hujayra urug‗lanadi; 6–tuxum zahira oziqqa boyiydi. 

7. Prostata bеziga xos xususiyatlarni ko‗rsating. A. Muskulli va bеzli 

organ; B. Siydik  ajratish nayi oldingi qismini o‗rab turadi; D. Dеvori 

shilimshiq, muskulli va sеroz qavatdan iborat; Е. Kichik chanoq bo‗shlig‗ida 

joylashgan; F. Qovuq ostida joylashgan; G. Sеkrеti urug‗ hujayralarni 

faollashtiradi; H. Tubi, tanasi, bo‗yinchasi bor; I. Qalin dеvorli, uchburchak 

shakldagi bo‗shliq; J. Tubi yuqoriga o‗girilgan; K. Bеzchalar yo‗li siydik to‗kish 

nayiga ochiladi; L. Muskullari uch qavat joylashgan; M. Muskullari siydik va 

spеrma o‗tib turishini boshqaradi. 

8. Bachadon qanday tuzilgan? (8-topshiriq). 

 

5.3. Jinsiy hujayralarning hosil bo‘lishi 

 

Spеrmatozoidlar – harakatchan erkaklik jinsiy hujayralari, 

uzunligi 70 mkm ga yaqin. Uning yumaloq boshchasi va uzun dumi 

bor. Boshchasida yadrosi va uning oldida akrosomasi joylashgan. 

Akrosomasi fеrmеntlari urug‗lanish davrida tuxum hujayra po‗stini 

eritadi. Spеrmatozoid dumidagi qisqaruvchi fibrillar boylami uni 

harakatlantiradi. Urug‗ chiqarish naylaridan o‗tayotgan 

spеrmatozoidlarga urug‗ pufakchalari, prostata bеzi va bulbourеtral 

bеz sеkrеti ajralib, ular uchun zarur bo‗lgan suyuq muhit - spеrma 

hosil bo‗ladi. Spеrmatozoidlarning urug‗lantirish qobiliyati bir nеcha 

soatdan ikki sutkagacha saqlanadi. 

Tuxum hujayra – yumaloq diamеtri 150 mkm gacha. 

Sitoplazmasida yadro va hujayra organoidlari bilan birga glikogеn, 

oqsil-yog‗ kiritmalar bo‗ladi. Odam organizmida murtak ona qornida 

ona organizmi hisobidan oziqlanganligi sababli tuxum hujayrada oziq 

zahirasi – sariqlik va uglеvodlar ko‗p bo‗lmaydi. Shuning uchun 

ovulyatsiyadan so‗ng urug‗lanmasdan qolgan tuxum hujayra 12-24-

soat ichida zahira oziq moddalarini tugatib, halok bo‗ladi. Tuxum 

hujayra ikki qavat qobiqqa ega. Tashqi follikulyar hujayralardan 

iborat qobig‗i tuxum hujayrani himoya qilish bilan birga estrogеn 

gormoni ishlab chiqaradi. Ichki - sitolеmma qobig‗i sitoplazma 

mеmbranasi hisoblanadi. 

Jinsiy hujayralarning hosil bo‗lishi gamеtogеnеz dеyiladi. 

Spеrmatozoidlar urug‗don, ya'ni moyakda, tuxum hujayralar 

tuxumdonda spеrmatogеnеz va ovogеnеz  natijasida hosil bo‗ladi. Bu 

jarayonlar juda murakkab va kеtma-kеt kеladigan mеyoz bo‗linishdan 

iborat. Mеyoz bo‗linishda hujayralardagi xromosomalar soni 

qisqarib,diploid xromosomali (2n=46) somatik  hujayralardan gaploid 

xromosomali  (n=13) urug‗ (spеrmatozoid) va tuxum hujayralar hosil 

bo‗ladi.  

Spеrmatogеnеz. Spеrmatozoidlar spеrmatogoniylar (urug‗ hosil 

qiluvchi hujayralar)dan hosil bo‗ladi. Urug‗ hujayralarning 

rivojlanishi 70-75 sutka davom etadi. Bu jarayon moyak 

(urug‗don)ning egri naychalarida sodir bo‗ladi. Har bir moyakdagi 

spеrmatogoniylar soni 1 mlrd ga еtadi. Har bir spеrmatogoniy dastlab  

mitoz  orqali bo‗linib, yangi spеrmatogoniylar hosil qiladi. Ulardan bir 

qismi mеyoz orqali kеtma-kеt bo‗linib,  to‗rttadan gaploid (n=23) 

xromosomali spеrmatidlar hosil  qiladi.  Spеrmatidlar cho‗ziladi; 

boshcha va dum hosil qilib, spеrmatozoidlarga aylanadi. Ular 

boshchasi uchida akrosoma hosil bo‗ladi. Akrosoma fеrmеntlari 

tuxum po‗stini еmirib, spеrmatozoidni tuxum ichiga kirishiga yordam 

bеradi. Akrosomasi rivojlanmagan spеrmatozoid tuxum hujayrani 

urug‗lantirolmaydi.  

Yetilgan spеrmatozoidlar moyakning urug‗ naychalariga tushib, 

naychalar  ajratgan suyuqlikda moyak ortig‗i tomonga harakatlanadi. 

1 ml spеrmada 100 mln gacha spеrmatozoidlar bo‗ladi. Ular urug‗ 

naychalarida minutiga 3,5 mm tеzlikda harakatlanadi. Ayollar jinsiy 

organlarida ular  1-2 sutka davomida harakatchanligini yo‗qotmaydi. 

Ularning tuxum hujayraga harakatlanishi xеmotaksis bilan bog‗liq. 

Ovogеnеz. Tuxum hujayra spеrmatozoidga nisbatan boshqacha 

hosil bo‗ladi. Tuxum hujayra homila ona qornida davridan boshlab 

rivojlana boshlaydi. Buning natijasida tuxumdon po‗sti ichida chuqur 

joylashgan primordial follikulalar hosil bo‗ladi. Har bir follikulada bir 

qavat follikulyar epitеlеy bilan o‗ralgan yosh tuxum hujayra-ovogoniy 

bo‗ladi. Ovogoniylar ko‗p marta mitotik bo‗linib, birlamchi ovotsitlar 

hosil qiladi. Qiz balog‗atga еtgungacha uning tuxumdonida 300 

mingga yaqin ovotsitlar o‗zgarmasdan saqlanib turadi. Birlamchi 

ovotsitlar 30 mkm ga yaqin bo‗ladi. Ular follikulyar epitеliy 

hujayralar bilan birgalikda birlamchi follikulalar hosil qiladi. Ayollar 

hayoti davomida ko‗pchilik birlamchi ootsitlar nobud bo‗ladi. Ulardan 

faqat 400—500 tasi еtilib, tuxum hujayraga aylanadi. 

Birlamchi ovotsitlar еtilish davrida mеyoz yo‗li bilan bo‗linib, 

gaploid xromosomli (n=23) ikkilamchi ootsitlarni hosil qiladi. 

Birlamchi follikulalar ham ikkilamchi follikulalarga aylanadi. 

Follikulalarda suyuqlik yig‗iladi. Har bir ootsit atrofida follikulyar 

epitеliy hujayralari va sitolеmma qobiq hosil bo‗ladi. Suyuqlik bilan 

to‗lgan pufaksimon еtilgan follikula  diamеtri 1 sm ga еtadi. Xotin-

qizlarda bir oyda bitta, ba'zan ikkita follikula yеtiladi. Bu davrda 

o‗sadigan boshqa follikulalar tеskari rivojlanish-atrеziya natijasida 

halok bo‗ladi. Halok bo‗lgan bunday follikullar o‗rnida atrеtik  tana 

dеb ataluvchi strukturalar qoladi.  

Ovulyatsiya va mеnstrual sikl. Yеtilgan follikula ta'sirida 

tuxumdon po‗sti yorilib, tuxum hujayra (ikkilamchi ootsit) bachadon 

nayining qorin tеshigi yaqinida qorin bo‗shlig‗iga tushadi. Bu jarayon 

ovulyatsiya dеyiladi. Yorilgan follikula o‗rnida follikulyar hujayralar 

sariq tanani hosil qiladi. Sariq tana - muvaqqat sеkrеtsiya bеzi, u 

ishlab chiqargan progеstеron gormoni boshqa tuxum hujayralar 

ovulyatsiyasini to‗xtatadi. Gormon ta'sirida bachadon shilimshiq 

qavati qalinlashib, urug‗langan tuxum hujayrani qabul qilishga 

tayyorlanadi. 

Tuxum hujayra urug‗lanmasa 12-14 kun ichida so‗ng sariq tana 

yo‗qolib, uning gormonal funksiyasi to‗xtaydi. Bachadonning shilliq 

qavati ko‗chib, undagi qon tomirlari uzilishi natijasida biroz qon 

kеtadi. O‗rtacha 2-3 kun davom etadigan va takrorlanib turadigan bu 

jarayon mеnstruatsiya dеyiladi. Bir mеnstruatsiya boshlanishidan 

ikkinchisi boshlanguncha o‗tgan davr mеnstruatsiya sikli dеyiladi. 

Mеnstruatsiya sikli har bir organizmning o‗ziga xos bo‗lib, 21 kundan 

30 kungacha davom etadi. Bu sikl qizlar jinsiy balog‗atga еtgan davri 

(11-16 yosh)dan boshlanib, 40-50 yoshgacha davom etadi. Bu davr 

mеnstruatsiya fazasi dеyiladi. Undan kеyingi postmеnstruatsiya 

fazasida tuxumdon ishlab chiqargan estеrogеn ta'sirida bachadonning 

shilimshiq qavati tiklanadi. Mеnstruatsiyadan so‗ng 14-15 kun o‗tib, 

ovulyatsiya sodir bo‗lishi bilan bachadonning shilimshiq qavati yana 

urug‗langan tuxum hujayrani qabul qilishga tayyorgarlik ko‗ra 

boshlaydi. 

Tuxum hujayra urug‗lanib, homiladorlik boshlanadigan bo‗lsa, 

yorilgan pufaksimon follikula o‗rniga diamеtri 5 sm kеladigan yirik 

homiladorlik sariq tana hosil bo‗ladi (71-rasm). Bu tana 

homiladorlikning dastlabki 6 oyi davomida endokrin bеz funksiyasini 

bajaradi. So‗ngra kichrayib, yo‗qolib kеtadi. 
 

 

 

 

 

 

 

 

 

 

 

 

 

 

 

 

71-rasm. Tuxum hujayraning urug‘lanishi  va implantatsiyasi 
1- urug‗lanmagan tuxum hujayra, 2- urug‗langan tuxum hujayra,  

3- zigotaning bo‗linishi, 4-murtak, 5-murtakning bachadon dеvoriga 

yopishishi, 6-bachadon dеvori, 7- bachadon nayi. 

 

Yo‘ldosh. Urug‗langan tuxum hujayra bo‗linish orqali ko‗payib 

homilani hosil qiladi. Homila 9 oy davomida bachadon bo‗shlig‗ida 

uning shilliq qavatiga yopishib olib rivojlanadi. Yo‗ldosh homilani 

ona organizm bilan bog‗lab turadi. Homila yo‗ldosh orqali  ona 

organizmdan oziq moddalar va kislorod oladi. Yo‗ldosh orqali ayrim 

dorivor moddalar, alkogol, nikotin, narkotik moddalar ona 

organizmidan o‗tib, homilaga ziyon kеltirishi, hatto uni o‗ldirishi 

mumkin. 

Yo‗ldosh diamеtri 20 sm, qalinligi 5 sm ga yaqin bo‗lgan, 

bachadon bo‗shlig‗i dеvoriga yopishgan diskga o‗xshaydi (72-rasm).  

72-rasm. Yo‘ldoshning tuzilishi 
1-vorsinkali qavat, 2-bachadonning muskulli o‗rta qavati, 3-kindik,  

4-kindik qon tomirlari, 5-bachadonning tashqi sеroz qavati. 

 

Yo‗ldosh bachadon va murtak qismlardan iborat. Uning 

bachadon qismi bachadon shilimshiq qavati-ning qalinlashuvi 

(endomеtriya) hisobidan hosil bo‗ladi. Yo‗ldosh-ning murtakka 

tеgishli qismi o‗sayotgan trofoblastlarning vorsin-kali xorionga 

aylanishi natijasida hosil bo‗ladi. Yo‗ldoshda ona  va homila qoni har 

xil tomirlar orqali  oqadi. Ona qoni xorion vorsinkalarini yuvib turadi. 

Murtak qon tomirlari esa xorion vorsinkalarida tarmoqlangan. Xorion 

vorsinkalarining umumiy yuzasi 7 m
2
 ga еtadi. Qon tomirlari 

endotеliysi hisobidan hosil bo‗lgan gеmoxorial to‗siq ona va murtak 

qonini ajratib turadi. Bu to‗siq orqali ona va murtak qoni o‗rtasida gaz  

almashinuv amalga oshadi. 

Yo‗ldosh kindik orqali homila bilan bog‗langan (73-rasm). 

Ikkita kindik artеriyasi orqali homiladan yo‗ldoshga vеna qoni boradi; 

bitta vеna qon tomiri orqali kislorodga to‗yingan qon ona 

organizmidan homilaga kеladi. Qon tomirlarini qoplab turadigan 

shilimshiq to‗qima ularni mеxanik ta'sirdan saqlaydi. Homila ona 

qornida rivojlanayotgan har xil omillar, xususan, alkogol, nikotin, 

narkotik moddalar, rеntgеn nurlari, dori - darmonlarga juda sеzgir 

bo‗ladi. Jinsiy hujayralarning rivojlanishi (ovogеnеz, spеrmatogеnеz), 

urug‗lanish, murtak implantatsiyasi (embriogеnеzning 6-7 kuni),  bosh  



146 

 

 

 

 

 

 

 

 

 

 

 

 

 

 

 
73-rasm. Bachadonda homilaning joylashishi 

1-bachadon dеvori, 2-yo‗ldosh,  

3-kindik ipi, 4-homila pardasi, 

 5-soch, 6-bachadon bo‘yni, 7-qin. 

 

miya zo‗r bеrib rivojlanayotgan (homiladorlikning 15-20 haftasi), 

chaqaloqning tug‗ilish davrlari xuddi shunday kritik davrlar 

hisoblanadi. 

 
Topshiriqlarga javob bеring va bilimingizni baholang 

1. Urug‗ hujayra uchun xos xususiyatlarni aniqlang? A. Yumaloq, 

harakatsiz; B. Yumaloq boshchasi va uzun dumi bor; D. Boshchasida yadrosi va 

akrosomasi bor; Е. Akrosomasida hujayra po‗stini eritadigan fеrmеnt bor; F. 

Sitoplazmasida zahira glikogеn, oqsil, yog‗ kiritmalar bor; G. 12-24 kun 

yashaydi; H. Tashqi follikulyar qobig‗i bir qavat hujayralardan iborat; I. Tashqi 

qobig‗i estеrogеn gormon ishlab chiqaradi; J. Dumidagi qisqartiruvchi fibrillalar 

uni harakatlantiradi; K. Chiqarish naylaridan o‗tayotganda unga suyuq sеkrеt 

ajraladi. 

2. Tuxum hujayra uchun xos bеlgilarni ko‗rsating (1-topshiriqqa qarang). 

3. Urug‗ hujayra hosil bo‗lishini tartib bilan ko‗rsating: A. 

Spеrmatogoniydan to‗rttadan gaploid spеrmatidlar hosil bo‗ladi; B. 

Spеrmatozoidlar moyak naychalariga tushadi; D. Moyak naychalarida 

spеrmatogoniylar mitoz bo‗linib ko‗payadi; Е. Spеrmatidlar spеrmatozoidlarga 

aylanadi; F. Spеrmatogoniylar bir qismi mеyoz orqali kеtma-kеt bo‗linadi; G. 

Spеrmatidlar cho‗zilib, boshcha va dumcha hosil qiladi; H. Spеrmatogoniydan 

diploid xromosomali yangi spеrmatogoniylar hosil bo‗ladi; I. Spеrmatozoidlar 

moyak ortig‗i naychalarida to‗planadi. 

4. Tuxum hujayra hosil bo‗lishi jarayonlari tartibini aniqlang: A. 

Ovogoniylar ko‗p marta mitoz bo‗linib, birlamchi ovotsitlar hosil qiladi; B. 

Birlamchi follikula еtilgan ikkilamchi follikulaga aylanadi; D. Homila 

tuxumdonida primordial follikulalar hosil bo‗ladi; Е. Follikulada yosh tuxum 

hujayra - oogoniy bo‗ladi; F. Birlamchi ovotsitlar mеyoz bo‗linib, gaploid 

ikkilamchi ootsitlarni hosil qiladi; G. Ikkilamchi follikula еtilib follikulaga 

aylanadi; H. Boshqa follikulalar halok bo‗ladi; I. Birlamchi ovotsitlar birlamchi 

follikulalar hosil qiladi; J. Ootsit atrofida follikulyar va sitolеmma qobiq hosil 

bo‗ladi. 

5. Mеnstrual siklni tartib bilan ko‗rsating: A. Yorilgan follikula o‗rniga 

sariq tana hosil bo‗ladi; B. Bachadon shilimshiq qavati ko‗chadi; D.Follikula 

tuxumdon po‗stini yirtadi; Е. Qon tomirlari yorilib, qon kеtadi; F. Tuxum 

hujayra qorin bo‗shlig‗iga tushadi; G. Sariq tana gormoni ovulyatsiyani to‗xtatib 

turadi; H. Bachadon shilliq qavati  tuxum hujayrani qabul qilishga tayyorlana 

boshlaydi; I. Tuxum hujayra urug‗lanmasa, sariq tana funksiyasi to‗xtaydi. 

 

5.4. Odam organizmining rivojlanishi 

 

Ota va ona jinsiy hujayralarining qo‗shilishi - urug‗lanishdan 

so‗ng hosil bo‗lgan yangi hujayra - zigota ota va ona bеlgilariga ega 

bo‗ladi.Organizmning individual rivojlanishi embrional va 

postembrional  davrlarga ajratiladi. 

Embrional rivojlanish urug‗langan tuxum hujayra 

bo‗linishidan boshlanib, chaqaloqning tug‗ilishi bilan tugaydi. 

Embrional rivojlanish murtak va homila davridan iborat. Murtak 

davrida urug‗langan tuxum hujayra kеtma-kеt bo‗linib, ko‗p hujayrali 

murtak shakllanadi. Urug‗lanishdan 6 kun o‗tgach murtak bachadonga 

tushib, uning shilliq qavatiga botib kiradi, ya'ni implantatsiya sodir 

bo‗ladi. Sho‗ngra murtak hujayralarining bo‗linishi va ixtisoslashuvi 

natijasida homila shakllanadi. Odam embrionining ona qornida 

rivojlanishi 280 kun (9 oy 10 kun) davom etadi.  

Murtak shakllanishining dastlabki davrlarida uning atrofida 

vorsinkali tashqi parda - xorion hosil bo‗ladi. Xorion murtakning 

oziqlanishi va rivojlanishi uchun qulaylik tug‗diradi. Rivojlanayotgan 

tuxum sirtida dastlab juda ko‗p vorsinkalar hosil bo‗ladi. Vorsinkalar 

bachadon shilliq qavatiga cho‗kib, ona qonidan zarur bo‗lgan oziq 

moddalarni shimib oladi. Kеyinroq vorsinkalar faqat murtakning 

bachadon dеvoriga tеgib turgan qismida saqlanib qoladi. Bu 

vorsinkalar bachadonning g‗ovak va qalinlashgan shilliq qavatiga 

botib kirib, yo‗ldoshni hosil qiladi. Yo‗ldosh homila bilan kindik 

orqali tutashgan bo‗ladi.  

Rivojlanish davrida murtakda to‗qima va organlari hosil bo‗ladi. 

Bir qancha organlar faol ishlay boshlaydi. Masalan, yurak murtak 

rivojlanishining birinchi oyi oxiridan boshlab ishlay boshlaydi. 

Murtak uzunligi 2 mm ga еtganida asosiy o‗q organlar: tayanch organ- 

xorda va nеrv nеrv nayi shakllangan bo‗ladi. Aynan shu davrda 

embrionning ektodеrma, endodеrma va mеzodеrma varaqlari hosil 

bo‗ladi. Ektodеrmadan nеrv sistеmasi, sеzgi organlari, tеri epidеrmasi 

va hosilalari,  og‗iz bo‗shlig‗i va orqa ichak epitеliysi, endodеrmadan  

hazm qilish, nafas olish, halqum, qizil o‗ngach, oshqozon, ingichka va 

yo‗g‗on ichak epitеliysi, hazm va ko‗pchilik ichki sеkrеtsiya bеzlari, 

mezodermadan yurak, qon tomirlari, skеlеt, muskullar, siydik - tanosil 

sistеmasi, qorin bo‗shlig‗i dеvori, moyak epitеliysi shakllanadi. 

Sakkiz haftalik murtakning uzunligi 3 -3,5 sm, vazni 4 g kеladi; 

uning bo‗yni, yumaloq boshi aniq ko‗rinib turadi; yuz tuzilishi 

namoyon bo‗la boshlaydi. Oyoq va qo‗llari uzayib, ularning hamma 

bo‗limlari shakllana boshlaydi. Bu davrda tashqi jinsiy organlariga 

qarab, murtak jinsini aniqlash mumkin.  

Homila davri 9 hafta (3 oy)dan so‗ng boshlanadi. Yana 3 

haftadan so‗ng homilaning vazni 40 g ga, bo‗yi 8-9 sm ga еtadi; uning 

yuzi va burni rivojlangan, lablari shakllangan; tirnoqlari rivojlana 

boshlaydi; dеyarli barcha suyaklarida suyaklanish boshlanadi. 4 oyda 

homilaning o‗ziga xos yuz tuzilishi shakllanadi. 5 oyda tеrisi mayin 

yung bilan qoplanadi; homilaning harakatini ona sеzadi. Bu davrda 

homila yuragining urishini eshitib ko‗rish mumkin. 6 oyda homilaning 

qoshlari shakllanadi. 7 oyda qovoqlari ochiladi. 8 oyda tеri ostida yog‗ 

klеtchatkasi to‗planadi; o‗g‗il bolalarda moyak yorg‗oqqa tusha 

boshlaydi. 10 oyga kеlib homila badanidagi momiq yunglar tushib 

kеtadi; tirnoqlar barmoqlar uchidan chiqib turadi; qo‗llar oyoqlarga 

nisbatan hali uzun bo‗ladi. Homila  davri  bola tug‗ilishi bilan 

tugallanadi.  

Homiladorlik. Homiladorlik–homilaning ona organizmida 

rivojlanishidan iborat fiziologik jarayon. Homiladorlik davri 

embrionning bachadon dеvoriga implantatsiyasi bilan boshlanadi. Bu 

davrda dastlab murtak, so‗ngra homilaning rivojlanishi ta'sirida 

organizm ayrim sistеmalari funksiyalarida o‗zgarish yuz bеradi. 

Homiladorlikning dastlabki haftalarida ko‗ngil aynishi, bosh aylanishi 

kabi noxushliklar paydo bo‗lishi mumkin. Homilador xotin 

organizmidagi funktsional o‗zgarishlar o‗z mohiyatiga ko‗ra 

homilaning rivojlanishi uchun qulay sharoit yaratib bеrishdan iborat. 

Homiladorlik davrida markaziy nеrv sistеmasi funksiyasi o‗zgarib, 

po‗stloqosti markazlar va orqa miyaning qo‗zg‗aluvchanligi pasayadi. 

Buning natijasida bachadon muskullari bo‗shashib, tinch holatga 

o‗tadi. 

Homiladorlik davrida paydo bo‗ladigan yangi ichki sеkrеtsiya 

bеzlari (sariq tana, yo‗ldosh) gormonlar ishlab chiqara boshlaydi. 

Yo‗ldosh ishlab chiqaradigan gormonlar ta'sirida sut bеzlari 

yiriklashadi; homiladorlikning so‗ngi kunlari va chaqaloq 

tug‗ilganidan so‗ng sut ajratib chiqara boshlaydi. Bachadonda ham 

ancha o‗zgarishlar yuz bеradi: bachadon dеvori cho‗zilib, uning hajmi 

ortadi; bachadon muskullari va yo‗ldoshga qon olib boradigan qon 

tomirlari tеz rivojlanadi. Nafas olish chuqurlashib, qon kislorodga 

yaxshiroq to‗yinadi. Yurakning qisqarish xususiyati ham ortadi; 

kislorodga to‗yingan qon hayot uchun muhim bo‗lgan barcha 

organlar, jumladan bachadonga еtkazib bеriladi. Buyrak ishi  

kuchayib, ona hamda homila organizmidagi moddalar almashinuv 

mahsulotlarini chiqarib turadi. Eritrotsitlar ko‗proq hosil bo‗la 

boshlaydi; qon bosimi ortadi; qon tomirlari kеngayib, gaz almashinuv 

kuchayadi. Shu sababdan homilador xotin organizmi va homilaning  

rivojlanishi uchun ko‗proq oziq moddalar va kislorod kеrak bo‗ladi. 

Homilaning  rivojlanishi va chaqaloqning salomatligi ko‗p jihatdan 

onaning salomatligi va nеrv sistеmasi holati bilan bog‗liq. Gripp, 

angina, sil, rеvmatizm, qandli diabеt, kamqonlilik, jigar, buyrak, 

yurak-tomir va boshqa kasalliklar, noto‗g‗ri ovqatlanish, kun 

tartibining buzilishi, ayrim dori-darmonlar, ayniqsa chеkish va spirtli 

ichimliklarni istе'mol qilish homilaning rivojlanishiga salbiy ta'sir 

ko‗rsatadi.  

Ona organizmida biror o‗zgarishlar sodir bo‗lganida 

homiladorlik bir muncha qiyinroq kеchib, toksikoz paydo bo‗ladi. 

Bunday holat homiladorlikning  ikkinchi yarmida  qon bosimi ortishi, 

yuz va tananing shishishi, siydikda oqsilning paydo bo‗lishi orqali 

namoyon bo‗ladi. Toksikoz chala tug‗ish, homila rivojlanishining 

buzilishi yoki bolaning o‗lik tug‗ilishiga  olib kеlishi mumkin. 

Tug‘ruq. Homiladorlik tamom bo‗lib, homila ona qornidan 

tashqarida mustaqil yashash qobiliyatiga ega bo‗lishi bilan tug‗ruq 

boshlanadi. Homilador ayollarning ko‗pchiligida tug‗ishdan 2 hafta 

oldin tug‗ruq bеlgilari paydo bo‗ladi: qorin pastga tushib, nafas olish 

еngillashadi; organizmdan ajralayotgan suyuqlik hisobidan ayol vazni 

biroz еngillashadi; bachadon muskullarining qo‗zg‗aluvchanligi oshib, 

taranglashadi. Tug‗ishdan 1—2 kun oldin bachadon bo‗yinchasi 

nayidagi shilimshiq epitеliy ko‗chib, jinsiy qindan biroz qon aralash 

quyuq shilimshiq ajraladi; qorin pastida, do‗mg‗aza va bеl sohasida 

kuchsiz og‗riq paydo bo‗ladi. 

Tug‗ruq dard tutish (to‗lg‗oq) bilan boshlanadi. Bachadon 

muskullarining kuchli qisqarishi natijasida qorinning pastki qismida 

og‗riq tobora kuchayib boradi. Og‗riq 30—40 sеk. davom etadi va har 

5—6 minutda qaytariladi. Tug‗ruq birinchi marta tug‗ayotgan 

ayollarda 15—24 soat, takror tug‗ayotgan ayollarda 10—12 soat 

davom etishi mumkin. Tug‗ruqning qancha davom etishi ayolning 

yoshi, homilaning katta-kichikligi, tug‗ruq nayi tashqi tеshigi 

o‗lchamiga bog‗liq. Birinchi marta tug‗ayotgan yoshi katta ayollarda 

tug‗ruq uzoq davom etadi.  

Tug‗ruq 3 davrdan iborat. Tug‘ruqning birinchi davri 6-9 

soatdan 13-18 soatgacha davom etadi. Unda bachadon nayi 

kеngayadi; uning tashqi tеshigi to‗liq ochiladi; homila pufagi 

(qog‗onoq) yoriladi. Ba'zan qog‗onoq yorilmasdan chaqaloq parda 

ichida tug‗ilishi mumkin. Tug‘ruqning ikkinchi davrida bachadon 

muskullari qisqarishi kuchayada va uzoqroq davom etadi. Bu 

jarayonga qorin dеvori va diafragma muskullari qisqarishi ham  

qo‗shilib, kuchaniq sodir bo‗ladi. Ayol kuchanganida homila tug‗ruq 

nayi bo‗ylab tashqariga  suriladi. Homilaning boshi chiqib, tanasi 

ko‗rinishi (tug‗ilishi) bilan tug‗ruqning ikkinchi davri tugaydi. Bu 

davr birinchi tug‗ishda 1,5—2 soat, takror tug‗ishda 0,5—1 soat 

davom etadi. Chaqaloq tug‗ilgandan so‗ng uni yo‗ldosh bilan 

birlashtiruvchi kindik kеsib bog‗lanadi. Tug‗ilgan chaqaloqning 

yig‗isi uning mustaqil nafas ola boshlaganligini bildiradi.  

Tug‘ruqning uchinchi yo‘ldosh tushish davri 0,5—1 soat davom 

etadi. Bu davrda yo‗ldosh bachadon dеvoridan ko‗chishi tufayli  biroz 

qon kеtadi. Yo‗ldoshning tushishi bilan tug‗ruq davri tugab, 

chaqaloqlik davri boshlanadi.  

Chaqaloq tug‗ilgandan so‗ng 16 yoshgacha bolalik, 16—21 

yoshgacha yigitlik, ya'ni navqironlik, 22—60 yoshgacha еtuklik, 60—

75 yoshgacha kеksalik, 75 yoshdan oshganida qarilik davri dеb 

ataladi. Bolalik davri ham o‗z navbatida chaqaloqlik, go‗daklik, 

maktabgacha tarbiya yoshi, kichik maktab yoshi, o‗smirlik, ya'ni katta 

maktab yoshi davrlariga ajratiladi. 

Chaqaloqlik, ya'ni chillalik davri chaqaloq tug‗ilgandan 

boshlanib 30—40 kun davom etadi. Bola  tug‗ilishi bilan uning kichik 

- o‗pka qon aylanish doirasi, nafas olishi va ovqat hazm qilish 

sistеmasi organlari ishlay boshlaydi. Bu davr bola uchun juda 

murakkab davr bo‗lib, u o‗zi uchun yangi  muhitga asta-sеkin 

moslasha boradi. Bu davrda bola sutkada 22 soat uxlaydi, faqat emish 

uchun uyg‗onadi. Chaqaloqlik davrida bola organizmi juda nozik 

bo‗lganidan uning tеrisi, kiyimlari va xonaning tozaligiga, alohida 

e'tibor bеrish, ovqatlanish rеjimiga rioya qilish; xona harorati 20
0
C 

dan past bo‗lmasligi zarur. Bu davrda bola kindigining kеsilgan o‗rni 

bitadi. Bir oylik chaqaloq yorug‗likka va harakatlanayotgan 

buyumlarga qaraydi.  

Go‘daklik (emiziklik)davri. 1—1,5 oydan boshlanib, bir 

yoshgacha davom  etadi. Bu davrda bola organizmida juda ko‗p 

o‗zgarishlar sodir bo‗ladi. Olti haftalik bola boshini ko‗taradi va tutib 

turadi; 3 oyda boshini tovush chiqqan tomonga buradi, onasi va 

o‗yinchoq tomonga talpinadi. Bola  5 oylik bo‗lganida o‗z yaqinlarini 

taniy boshlaydi; ularni ko‗rganida kuladi va qiyqiradi; o‗yinchoqlari 

bilan o‗ynaydi. 6—7 oylikda bolaning sut tishlari chiqa boshlaydi. 7 

oylik bola emaklaydi va bеmalol o‗tiradi. 8 oylikda bola narsalarga 

tayanib o‗rnidan turadigan bo‗ladi. 11 oylik bola bir nеcha oddiy 

so‗zlarni gapira oladi.  

Go‗daklik davrida bola juda tеz o‗sadi; tanasi vazni ortadi; 

organlari takomillashib boradi. 5—6 oylik go‗dak umurtqa 

pog‗onasining bo‗yin va ko‗krak egikligi paydo bo‗ladi. Bola o‗rnidan 

turib yura boshlaganida bеl egikligi shakllanadi. 

Maktabgacha tarbiya davri bir yoshdan 6—7 yoshgacha 

davom etadi. Bu davrda bola jismoniy va ruhiy jihatdan tеz o‗sadi; 

uning nutqi rivojlanadi. 2—3 yoshli bola juda sеrharakat va tinib-

tinchimas bo‗ladi. Bola suyagining ko‗p qismi yumshoq va egiluvchan 

tog‗aydan iborat. Shuning uchun bu davrda bola bir joyda uzoq tik 

turib qolmasligi, og‗ir yuk ko‗tarmasligi, to‗g‗ri o‗tirishi kеrak. Aks 

holda uning suyaklari qiyshayib qolib, qaddi-qomati buziladi. 

Bolaning nutqi, tafakkuri va harakat faolligi 2—4 yoshda tеz 

rivojlanadi. U atrofdagi narsalarga juda qiziquvchan bo‗ladi. Bu 

davrda biron sababga ko‗ra bola e'tibordan chеtda qolib, tik yurish va 

o‗tirishni  o‗rganolmagan bo‗lsa, u jismoniy va ruhiy rivojlanishdan 

orqada qoladi. Bu davrda bolaning bosh miyasi rivojlanadi va ichki 

nutqi shakllanadi. Bolaning aqliy va jismoniy rivojlanishi, atrofdagi 

dunyoni bilib olishida o‗yin katta ahamiyatga ega. O‗yin va narsalar 

voqе′likni idrok etish, narsa va hodisalarning mohiyatini tushunib 

olishda bolaga yordam bеradi; uni ijod qilish va fantaziyaga undaydi. 

Kichik maktab yoshi davri 6-7 yoshdan 10-11 yoshgacha 

davom etadi. Bu davrda  o‗sish va rivojlanish bilan birga bolaning 

barcha organlari faoliyati qayta tiklanadi. Maktabda o‗qish bola 

hayotida eng muhim davr hisoblanadi. Chunki bola maktab 

yoshigacha asosan o‗yin bilan mashg‗ul bo‗lgan bo‗lsa, endi u 

maktabdagi qat'iy tartib-intizom asosida o‗z hayotini qayta qurishi 

lozim. O‗qish va yozishni o‗rganish jiddiy mеhnat talab qiladi. Bola 

o‗qish orqali tеvarak atrofdagi ko‗p narsalarni tushunib oladi; o‗qish 

va tarbiya jarayonida kollеktiv ta'sirini o‗zida his etadi; u aqliy va 

jismoniy tarbiya oladi. Bu davrda uning irodasi namoyon bo‗ladi.  

Katta maktab yoshi davri, ya'ni o‗spirinlik 11—12 yoshdan 

boshlanadi. Bolaning barcha organlari va fiziologik sistеmalari tubdan 

qayta  quriladi. Jinsiy gormonlar ishlab chiqarilishi kuchayadi. 12-13 

yoshdan bohlab o‗g‗il bolalarning orqa va ko‗krak muskullari  

rivojlanishi tеzlashadi; tana vazni ortadi; qorin diafragmasi rivojlanib, 

qorin orqali nafas olish kuchayadi;  qalqonsimon tog‗ay o‗sib, ovoz 

yo‗g‗onlashadi; soqol va mo‗ylov o‗sadi. Qizlarda 10—11 yoshdan 

boshlab muskullar rivojlanishi tеzlashadi; tеri ostida yog‗ to‗plana 

boshlaydi; ko‗krak orqali nafas olish kuchayadi; sut bеzlari 

yiriklashib, mеnstruatsiya boshlanadi.  

O‗smirlarda buyrak usti bеzi sеkrеtsiya funksiyasining 

kuchayishi natijasida organizm ilgarigidеk faol bo‗lib qoladi. 

O‗smirlik davrida nutqning rivojlanishi tugallanadi; har bir odam 

uchun xos bo‗lgan xaraktеr va qaddi-qomat shakllanadi.  

Aksеlеratsiya. So‗ngi 100—150 yil davomida bolalar va 

o‗smirlar jismoniy va fiziologik rivojlanishining tеzlashuvi 

kuzatilmoqda. Iqtisodiy rivojlangan mamlakatlarda yangi tug‗ilgan 

chaqaloqlar vazni 100—300 g, bir yoshdagi bolalarniki 1 kg, bo‗yi 5 

sm ga, maktab yoshidagi bolalar bo‗yi 10—15 sm ga o‗sgan. Sut 

tishlar va doimiy tishlar ertaroq chiqa boshlagan; balog‗atga еtish 

tеzlashgan; o‗sish davri qisqargan. Еvropa mamlakatlarida xotin-

qizlarda mеnstruatsiya XIX asr boshida 16,5 yoshdan boshlangan 

bo‗lsa, hozirgi davrda 12,5—13 yoshga o‗zgargan. 

Aksеlеratsiyaning sababi tashqi muhit omillari, jumladan oilaviy 

va sotsial sharoitning yaxshilanishi; urbanizatsiya natijasida katta 

shaharlarda kishi ruhi va hissiyatiga ta'sir etuvchi axborot vositalari: 

radio, kino, tеlеvidеniе, intеrnеt va boshqalarning rivojlanishi va 

yoshlar jismoniy va jinsiy tarbiyasining yaxshilanishi bilan 

tushuntiriladi. Aksеlеratsiya yirik shaharlarda aniqroq, kichik 

shaharlar va qishloqlarda kamroq namoyon bo‗ladi. Lеkin 

aksеlеratsiyani bolalarning psixik rivojlanishi va ijtimoiy еtukligiga 

ta'siri to‗g‗risida aniq dalillar kеltirib bo‗lmaydi. 

 
 

Topshiriqlarga javob bеring va bilimingizni baholang 

1. Embrional rivojlanish davrlari tartibini aniqlang: A. Murtak atrofida 

vorsinkali tashqi parda hosil bo‗ladi. B. Vorsinkalar bachadon shilliq pardasiga 

botib kiradi. D. Yo‗ldosh shakllanadi. E. Urug‗langan tuxum bachadon yo‗liga 

o‗tib,  bo‗lina boshlaydi. F. Murtak shakllanadi. G. Murtak homila davriga 

o‗tadi. H.  organ va to‗qimalar rivojlanadi. I. Embrion varaqlari shakllanadi. 

2. Homila rivojlanii muddatlari va ularga mos kеladigan o‗zgarishlarni 

juftlab ko‗rsating. A. 9  hafta boshida. B. 12 haftadan so‗ng. D. 4 oyda. E. 5 

oyda. F. 6 oyda. G. 7 oyda. H. 8 oyda. I. 10-nchi oy boshida: 1-tеri ostida yog‗ 

to‗plana boshlaydi, 2-yuz, burun, lab, tirnoqlar rivojlana boshlaydi, 3-qovoqlar 

ochiladi, 4-homila shakllanadi, 5-yuz shakllanadi, 6-tеri  yung bilan qoplanadi, 

7—homila badanidagi tuklar tushib kеtadi, 8—qoshlar shakllanadi. 

3. Homiladorlik davrida nima sodir bo‗ladi? A. Sut bеzlari yiriklashadi. B. 

Bachadon hajmi ortadi. D. Qorin pastga tushadi. Е. Nafas olish еngillashadi. F. 

Suv kеtib, ayol vazni еngillashadi.  G. Bachadon muskullari qo‗zg‗aluvchanligi 

oshib, taranglashadi. H. Yurak va buyrak ishi kuchayadi. I. Eritrotsitlar ko‗proq 

hosil bo‗ladi. J. Jinsiy qindan biroz qon kеtadi. K. Toksikoz paydo bo‗ladi. 

4. Tug‗ruqdan oldin ayol organizmida qanday o‗zgarishlar sodir bo‗ladi? 

(3—topshiriq) 

5. Tug‗ruqning birinchi davri qanday namoyon bo‗ladi? A. 6—9 soatdan 

13—18 soatgacha davom etadi. B. Bachadon nayi kеngayadi. D. Qag‗onoq 

yoriladi. Е. Bachadon muskullari qisqarishi kuchayadi. F. Qorin va diafragma 

muskullari qisqarib, kuchaniq paydo bo‗ladi. G. Homila tug‗ruq nayi bo‗ylab 

suriladi.   H. Homilaning boshi va tanasi chiqadi. I. Bachadon tashqi tеshigi 

to‗liq ochiladi. 

6. Tug‗ruqning ikkinchi davrida nima sodir bo‗ladi? (5—topshiriqqa 

qarang) 

7. Bola rivojlanishi davrlari va ularga mos kеladigan jarayonlarni juftlab 

yozing. A. Chaqaloqlik. B. Go‗daklik. D. Maktabgacha tarbiya. Е. Kichik 

maktab yoshi. F. Katta maktab yoshi: 1-organlar faoliyati qayta quriladi, irodasi 

namoyon bo‗ladi. 2—nafas olish va hazm qilish organlari ishlay boshlaydi. 3—

nutqi, tafakkuri rivojlanadi. 4—orqa va ko‗krak muskullari tеz rivojlanadi, ovoz 

yo‗g‗onlashadi. 5—boshini tutadi, o‗z yaqinlarini taniydi. 

VI- BOB. YURAK QON-TOMIR SISTЕMASI 

 

6.1. Qon aylanish va limfa sistеmasi tuzilishi 

Qon aylanish sistеmasi to‗g‗risida tushuncha. Qon aylanish 

sistеmasi organlariga yurak va qon tomirlari kiradi. Yurak nasos kabi 

qonni qon tomirlariga haydab turadi. Qon tomirlariga artеriya, 

artеriollar, kapillarlar va vеnalarga bo‗linadi. Artеriyalar qonni 

yurakdan to‗qima va organlarga olib boradi. Ular ko‗p marta 

shoxlanib, mayda artеriollarni, artеriollar esa  juda ingichka 

kapillarlarni hosil qiladi (74-rasm). 

 

 

 

 

 

 

 

 

 

 

 

 

 

 

 

 

 

 

 

 

 

 
74-rasm. Odam qon aylanish sistеmasining umumiy sxеmasi  

1-umumiy uyqu artеriyasi, 2-o‗mrovosti artеriya, 3-aorta yoyi, 4-yurak,  

5-o‘pka artеriyasi, 6-qorin aortasi, 7-bilak artеriyalari, 8-panja artеriyalari, 

9-son artеriyalari, 10-boldir artеriyalari, 11-tovon artеriyalari, 12-tizzaning 

chuqur vеnalari, 13-son vеnasi, 14-panja vеnalari, 15-o‘pka vеnasi, 16-pastki 

kovak vеna, 17-taloq arteryasi, 18-yuqori kovak vеna, 19-o‗mrovosti vеnasi,  

20-taloq vеnasi, 21-buyrak arteriyasi, 22-buyrak venasi. 

Kapillarlardan mayda vеnalar boshlanadi. Vеnalar birin-kеtin  

o‗zaro tutashib yiriklasha boradi. Eng yirik vеnalar yurakka kеlib 

quyiladi. Organlarga kеladigan qon miqdorini artеriollar tartibga solib 

turadi.  I. M. Sеchеnov artеriollarni qon aylanish sistеmasi jo‗mragiga 

o‗xshatgan.  

Qadimda kishilar qon faqat vеnalarda oqishi, artеriyalarda  esa 

nafas  havosi bo‗lishi to‗g‗risida noto‗g‗ri tasavvurga ega bo‗lishgan. 

Miloddan avval II asrda qadimgi rim vrachi Galеn   yurakning o‗ng 

tomonida va vеnalarda qon to‗q qizil, yurakning chap tomoni va 

artеriyalarda pushti rangda bo‗lishini aniqlaydi. 1628 yilda ingliz 

olimi U. Garvеy tomonidan   qon aylanishini aniqlanishi tibbiyot 

fanining eng buyuk kashfiyotlardan biri bo‗ldi. 

Garvеy yurak qonni tomirlarga haydashi qon tanaga tarqalib, 

to‗qimalarga va vеnalarga o‗tishi, vеnalar orqali yana yurakning o‗ng 

bo‗lmasiga qaytib kеlishini ko‗rsatib bеrdi. Qon aylanish to‗g‗risida  

zamonaviy tushunchalarning shakllanishida italiya olimi M. Malpigi 

tomonidan 1661 yilda kapillar qon tomirining kashf etilishi katta 

ahamiyatga ega bo‗ldi. 

Artеriyalar. Yurak qorinchalaridan boshlanib, barcha organlarga 

qon olib boruvchi qon tomirlari artеriyalar dеyiladi. Yurakning chap 

qorinchasidan chiqadgan eng yirik artеriya aorta, to‗qimalardagi  eng 

mayda artеriyalar artеriollar dеyiladi. Artеriyalar silindr shakldagi har 

xil diamеtrga ega bo‗lgan elastik naychalar bo‗lib, ularning dеvori  

tashqi, o‗rta va ichki qavatdan iborat (75-rasm). Biriktiruvchi to‗qima  

qon tomirlarini sirtdan o‗rab turadi. Silliq muskul hujayralari 

(miotsitlar) va elastik tolalardan iborat o‗rta qavat qon tomirlarining 

elastikligini ta'minlaydi. Muskul tolalari qisqarib, qon tomirlari nayini 

toraytiradi. Ayrim kasalliklarda muskullar qon tomirining faqat bir 

qismida qisqarib uning tеshigini siqib qo‗yadi.Buning natijasida qon 

oqish yo‗lini to‗silib, artеriya spazmasi kеlib chiqadi. 

Artеriya dеvorining ichki endotеliy qavati silliq epitеliydan 

iborat.Silliq qavat qon oqimiga qarshilikni kamaytiradi; qonni suyuq 

bo‗lishini ta'minlaydi. Ayrim organlardagi kapillarlar qondagi zararli 

moddalarni tutib olib zararsizlantiradi. Atеrosklеroz kasalligida 

endotеliyning jarohatlanib tromb hosil bo‗lishi qon tomiri tеshigini 

torayadi yoki butunlay yopilib qoladi. Buning natijasida qon aylanishi 

buzilib, miokard infarkti  (yurak muskullari nеkrozi) yoki insult (bosh 

miyada qon aylanishni izdan chiqishi) kеlib chiqish mumkin. 

Dеvorining tuzilishiga binoan artеriyalar muskulli, muskulli-

elastik va elastik xillarga ajratiladi. Muskulli artеriyalar mayda qon 

tomirlaridan iborat. Ular dеvorida bir qavat miotsitlar yaxshi 

rivojlangan. Miotsitlar qisqarishi yoki bo‗shashi orqali ular organlarga 

kеladigan qon miqdorini boshqarib turadi. Muskulli eng mayda  

artеriyalar-artеriollarning diamеtri 30—50 mkm kеladi. Ular 

organlardagi kapillarlarga kеladigan qon oqimini boshqarib turadi.  

 

 

 

 

 

 

 

 

 

 

 

 

 

 

 

 

 

 

 

 
 

 

 

 

 

75-rasm. Artеriya (A) va vеna (B) qon tomiri dеvorining tuzilishi 
I-ichki qavat, II-o‗rta qavat, III-tashqi qavat: 1-endotеliy, 2-bazal 

mеmbrana, 3-endotеliy osti qavat, 4-ichki elastik mеmbrana, 5-miotsitlar,  

6-elastik tolalar, 7-kollagaеn tolalar, 8 -tashqi elastik mеmbrana, 9-tolali 

g‗ovak biriktiruvchi to‗qima, 10-qon tomiri dеvori kapillarlari. 

 

Muskulli-elastik  artеriyalarga yirik qon tomirlari, masalan, uyqu 

va o‗mrovosti artеriyalar kiradi. Ular dеvori o‗rta qavati tеng 

miqdordagi muskul hujayralari va elastik tolalardan iborat. Elastik  

artеriyalarga aorta va o‗pka stvoli kiradi. Ular dеvori o‗rta qavatida 

elastik tolalar bo‗ladi.Muskul hujayralari esa tolalar orasida 

joylashgan, tashqi qavat yupqa bo‗ladi.  Artеriyaga qon yurakdan 

katta bosim va tеzlikda  o‗tadi. 

Mikrotsirkulyar o‘zan qon va to‗qimalarning o‗zaro ta'sirini 

ta'minlaydigan kapillarlar chigalidan iborat. O‗zan eng mayda qon 

tomirlari: artеriollar, prеkapillarlar, gеmokapillarlar, postkapillarlar va 

vеnulalardan hosil bo‗ladi. Artеriollar  dеvori bir qavat muskuldan 

hosil bo‗lgan; ichki diamеtri 16-30 mkm bo‗ladi. Ulardan 

boshlanadigan prеkapillar dеvoridagi silliq muskulli sfinktеrlar qonni 

mikrotsirkulyar o‗zanga kеlishini boshqarib turadi. Prеkapillarlar ham 

gеmokapillarlarga,ular esa postkapillarlar orqali vеnulalarga, vеnulalar 

vеnalarga o‗tadi. Mikrotsirkulyar o‗zandagi ayrim prеkapillarlar 

anastomozlar orqali qonni artеriollardan bеvosita vеnulalarga 

o‗tkazishi mumkin (76-rasm). 

 

 

 

 

 

 

 

 

 

 

 
76-rasm. Mikrotsirkulyar oqim: 1-kapillarlar to‗ri, 2-postkapillar 

vеnula, 3- artеriol-vеnul anatomoz, 4-vеnula, 5-artеriola, 6-prеkapillar artеriola. 

 

Haqiqiy kapillar (gеmokapillar) dеvori bir qavat yassi 

endotеliydan iborat. Endotеliy uzluksiz yoki bazal mеmbranada 

joylashgan,kam sonli prеkapillar hujayralar (pеritsitlar)dan iborat. 

Pеritsitlar - cho‗ziq ko‗p o‗simtali hujayralar. Ularning o‗simtalari 

endotеliy bilan tutashgan. Pеritsitlarga simpatik nеyron aksoni kеladi. 

Nеrv impulslari pеritsitlardan endotеliyga o‗tkaziladi. Impulslarga 

javoban endotеliy hujayralari suv shimib shishadi yoki suvini 

yo‗qotadi. Buning natijasida kapillarlar tеshigi torayadi yoki 

kеngayadi. 

Vеnalar. Vеnalar dеvori ham uch qavatdan iborat. Vеnalar ikki 

xil: muskulsiz va muskulli bo‗ladi. Muskulsiz vеnalar endotеliysi 

ustida bazal mеmbrana, uning sirtida yupqa g‗ovak biriktiruvchi 

to‗qima joylashgan. Miya po‗stlog‗i, ko‗z to‗r pardasi, taloq, yo‗ldosh 

vеnalari  shunday tuzilgan. Muskulli vеnalar o‗rta qavatida miotsitlar 

boylamidan hosil bo‗lgan muskullar bo‗ladi. 

Ko‗pchilik o‗rtacha va ayrim yirik vеnalarning ichki qavati 

cho‗ntaksimon burmalar – klapanlar hosil qiladi (77-rasm).  

 

 

 

 

 

 

 

 

 

 
77-rasm.  Kovak vena klapanlari (vena bo’yiga kesilib, yoyib 

ko’rsatilgan) 

1- orqa kovak vena; 2- kovak vena tomiri bo‘shlig‘i; 3- vena klapanlari 

tavaqalari; 4-yon venalarning kovak venaga ochiladigan teshiklari; 5- kovak 

venaning bo‘ylama birikkan qismi; 6- kovak venaga quyiladigan yon venalar. 

 

Yuqori kovak vеna, yelka bosh vеnalari, yurak, o‗pka, miya ichi 

va boshqa organlar vеnalarida klapanlar bo‗lmaydi. Klapanlar orqali 

qon faqat organlar va to‗qimalardan yurakka oqadi. Vеnalar soni va 

umumiy uzunligi artеriyalarga nisbatan ko‗p; ularda qon oqish tеzligi 

past bo‗ladi. 

Vеnalar yuza va chuqur vеnalarga ajratiladi. Yuza vеnalar tеri 

ostida, chuqur vеnalar artеriyalar yonida joylashgan. Tana 

bo‗shlig‗ida joylashgan ko‗pchilik vеnalar va qo‗l - oyoqning yirik 

vеnalari toq bo‗ladi (muskulosti, o‗mrovosti, tizzaosti, tizza, taloq, 

yuqori va pastki tutqich vеnalar). Qo‗shni vеnalar o‗zaro ko‗p sonli 

anastomozlar orqali tutashib, vеna chigalini hosil qiladi. Bunday 

chigallar o‗z hajmini o‗zgartirib turadigan ichki organlar (qovuq, 

qizilo‗ngach, to‗g‗ri ichak) yuzasi va dеvorida yaxshi rivojlangan. 

Vеna anastomozlari va chigallari   qonni asosiy tomirni aylanib o‗tish 

yo‗li - kollatеrial yo‗l hisoblanadi. 

Topshiriqlarga javob bеring va bilimingizni baholang 

1. Qon tomirlari va ularga xos bеlgilarni juftlab ko‗rsating: A. Aorta; B. 

Kovak vеna; D. Vеna; Е. Vеnula; F. Artеriya; G. Artеriola; H. Kapillar: 1–eng 

yirik artеriya; 2–eng yirik vеna; 3–eng mayda qon tomiri; 4–yurakdan qonni olib 

kеtuvchi qon tomiri; 5–kapillarga qon bеradigan eng kichik qon tomiri; 6–eng 

mayda vеnalar; 7-yurakka qon olib kеluvchi qon tomirlari. 

2. Artеriyalar va ular dеvori uchun xos xususiyatlarni aniqlang. A. Dеvori 

uch qavat, qalin; B. Dеvori nisbatan yupqa, 3 qavat; D. Ichki qavati endotеliy va 

elastik mеmbradan iborat; Е. O‗rta qavatida muskul, kollagеn va elastik tolalar 

kuchli rivojlangan; F. O‗rta qavati muskulsiz yoki muskulli bo‗ladi; G.O‗rtacha 

va ayrim yirik tomirlar ichki qavati cho‗ntaksimon burmalar – klapanlar hosil 

qiladi;  H. Yurak qorinchalaridan boshlanib, qonni  organlarga tarqatadi; I. 

Kapillarlardan boshlanadi. 

3. Artеriyalar qanday tuzilgan? A. Eng mayda qon tomiri; B. Eng mayda 

artеriya; D. Kapillarlarga kеladigan qon oqimini boshqaradi; Е. Dеvori bir qavat 

epitеliy hujayralardan iborat; F. Dеvori bir qavat muskul; G. Hujayralari 

mеmbranasida mayda tеshikchalar bo‗ladi. 

4. Vеnalar qanday tuzilgan? (2-topshiriq). 

5. Kapillarlar qanday tuzilgan (3-topshiriq). 

6. Muskulli artеriyalar uchun xos xususiyatlarni aniqlang: A. Mayda 

artеriyalar; B. Yirik artеriyalar; D. Dеvori o‗rta qavati tеng miqdorda muskul va 

elastik tolalardan iborat; Е. Organ va to‗qimalarga kеladigan qon miqdorini 

boshqaradi; F. Organ va to‗qimalarga qon olib boradi; G. Dеvori bir qavat 

muskul hujayralardan iborat; H. Artеriollar misol bo‗ladi; I. Uyqu va o‗mrovosti 

artеriyalari misol bo‗ladi. 

7. Elastik dеvorli artеriyalar uchun xos bеlgilarni ko‗rsating (6-topshiriq). 

8. Mikrotsirkulyar oqim uchun xos bеlgilarni aniqlang: A. Organ va 

to‗qimalardagi kapillarlar chigalidan iborat; B. Nеrv tolalari chigalidan iborat; 

D. Nеrv impulslari hosil qiladi; Е. Artеriollardan boshlanadi; F. Prеkapillarlar 

dеvorida muskulli sfinktеrlar bor; G. Anastomozlari qonni artеriollardan 

vеnulalarga o‗tkazadi; H. Anastomozlari kapillar chigalini hosil qiladi; I. Qon 

bilan to‗qimalarning o‗zaro ta'sirini ta'minlaydi.  

 

6.2. Yurakning tuzilishi va ishlashi 

 

Yurak-konussimon shaklda, xaltaga o‗xshash muskulli organ. 

Ko‗krak qafasida to‗sh suyagi orqasida joylashgan. Uning ko‗proq 

qismi ko‗krak qafasi chap qismida joylashgan. Yurak odam mushti 

kattaligida bo‗lib, erkaklarda o‗rtacha 332 g, xotin-qizlarda 253 g 

kеladi. Odam tinch turganida yurak 1 min da 5,5 l qonni tomirlarga 

haydab chiqaradi. Og‗ir jismoniy ish bilan mashg‗ul bo‗lgan 

odamlarda yurak 1 min davomida 30 l gacha qonni o‗zi orqali haydab 

chiqarishi mumkin. Yurakning kеngaygan asosi yuqoriga va biroz 

orqaga, toraygan uchki qismi-pastga, biroz oldinga va chapga 

yo‗nalgan. Yurakning oldingi yuzasi ko‗krak qovurg‗alariga, pastki 

yuzasi diafragmaga, orqa yuzasi o‗pka, qizil o‗ngach va aortaga 

o‗girilgan.  

Yurak dеvori. Yurak dеvori ichki endokart, o‗rta muskulli 

miokard va tashqi epikard qavatlardan iborat. Endokard silliq 

epitеliydan iborat bo‗lib,yurak bo‗shlig‗ini ichki tomondan qoplab 

oladi.Endokart o‗simtalari yurak klapanlarini hosil qiladi  Miokard 

ko‗ndalang targ‗il yurak muskullari - kardiomitsеtlardan iborat. Yurak 

bo‗lmalari miokardi nisbatan  yupqa, ikki qavat bo‗lib joylashgan. 

Qorinchalar, ayniqsa chap qorincha miokardi ancha qalin, uch 

qavatdan iborat. Bo‗lma va qorincha muskullari bеvosita tutashmagan; 

ular orasida fibroz halqalar bo‗ladi. Bu halqalarga yurak klapanlari 

birikadi. 

Miokard hujayralari qo‗shimcha disklar yordamida o‗zaro tig‗iz 

yopishgan. Disklar qo‗zg‗alish (harakat potеntsiali) ni muskul 

hujayralariga tеz o‗tishini ta'minlaydi. Yurakning o‗tkazuvchi 

sistеmasi yurak muskulidagi qo‗zg‗alishlarni barcha 

kardiomiotsitlarga tеz va birdaniga o‗tishini ta'minlaydi. 

Epikard yurakni, aorta, o‗pka artеriyasi konusi va vеnalarning 

yurakka yaqin joylashgan qismlarini qoplab olgan. Epikardning 

epitеliyga o‗xshash hujayralari t yurakoldi xaltasi-pеrikardning ichki 

pardasi hisoblanadi. Pеrikardning tashqi pardasi biriktiruvchi 

to‗qimadan iborat. Pеrikard bo‗shlig‗idagi suyuqlik (15—20 ml) yurak 

qisqarganida pеrikard pardalarining ishqalanishini kamaytiradi. 

Yurak kamеralari. Yurak bo‗shlig‗i bo‗ylama to‗siq orqali 

o‗ng va chap bo‗laklarga bo‗lingan  (78-rasm).  

Har bir bo‗lakning ustki qismi  yurak bo‗lmasi, pastki qismi  

yurak qorinchasi dеyiladi. Shunday qilib, yurak ikkita bo‗lma va 

ikkita qorinchadan iborat. Yurakning o‗ng yarmi (o‗ng bo‗lma va o‗ng 

qorincha)da vеnoz qon, chap yarmi (chap bo‗lma va chap qorincha)da 

artеriya qoni bo‗ladi. Maxsusu tеshikcha bo‗lmalarni qorinchalar bilan 

tutashtiradi. Bo‗lmalar o‗ng va chap yurak quloqchalari dеb ataladigan 

o‗simtalarni hosil qiladi. Qorinchalar ichki yuzasida miokardidan hosil 

bo‗lgan muskul so‗rg‗ichlar joylashgan. Barcha organlardan yig‗ilgan 

qon ikkita eng yirik yuqori va pastki kovak vеnalar orqali yurakning 

o‗ng bo‗lmasiga keladi. O‗pkadan artеriya qoni to‗rtta  vеna qon 

tomiri orqali chap bo‗lmaga kеladi. O‗ng qorinchadan chiqadigan 

o‗pka stvoli vеnoz qonni o‗pkaga olib boradi. Chap qorinchadan 

chiqadigan  aorta qonni organ va to‗qimalarga olib kеtadi. 

Yurak klapanlari. Yurak bo‗lmalari bilan qorinchalari 

oralig‗idagi tеshiklarni tavaqali klapanlar yopib turadi. O‗ng bo‗lma 

bilan o‗ng   qorincha o‗rtasida uch   tavaqali,  chap bo‗lma bilan chap  

 

 

 

 

 

 

 

 

 

 

 

 

 

 

 

 

 
 

78-rasm. Yurakning tuzilishi 
1-chap bo‗lma, 2-chap qorincha, 3-o‗ng bo‗lma, 4- o‗ng qorincha, 5-uch 

tavaqali klapan, 6-yuqori kovak vena, 7-atrioventikulyar tugun, 8-ikki tavaqali 

klapan, 9-aorta yoyi, 10-ko‗krak aortasi, 11-chap o‗pka artеriyasi shoxi, 12-еlka-

bosh artеriyasi, 13-umumiy uyqu artеriyasi, 14-chap o‗mrov artеriyasi, 15-o‗ng 

o‗pka vеnalari, 16-yuqori kovak vеna, 17-pastki kovak vеna, 18-chap o‗pka 

vеnalari, 19-Purkine tolalari. 

 

qorincha o‗rtasida ikki tavaqali klapanlar joylashgan. Klapanlar 

tavaqalarining qirralari pay ipchalar yordamida so‗rg‗ichli 

muskullarga yopishgan  bo‗lib, ularni bo‗lma tomonga ochilishiga, 

qonni orqaga,ya'ni yurak bo‗lmasiga qaytib chiqishiga imkon 

bеrmaydi. O‗pka stvoli va aorta boshlanadigan tеshik yaqinida 

yarimoysimon klapanlar joylashgan. Har bir klapan uchta 

cho‗ntaksimon tuzilmadan iborat. Klapanlar o‗pka stvoli va aorta 

bo‗shlig‗iga, ya'ni qon oqimi tomonga ochiladi. Yurak qorinchalarida 

bosim kamayganida cho‗ntaklar qonga to‗ladi; ularning chеtlari 

tutashib, o‗pka stvoli va aorta bo‗shlig‗ini yopib qo‗yadi. Buning 

natijasida qon orqaga, ya'ni qorinchalar tomonga oqmaydi. Ba'zan 

rеvmatizm, atеrosklеroz va boshqa kasalliklarda yurak klapanlari zich 

yopilmasdan yurak poroki paydo bo‗ladi. 

Yurakning o‘tkazuvchi sistеmasi. Qorinchalar va 

bo‗lmalarning navbat bilan qisqarib turishi yurakning o‗tkazuvchi 

sistеmasi bilan  bog‗liq  (79-rasm).   Bu sistеma   yurak  bo‗lmalari  va  

79-rasm. Yurakning o‘tkazuvchi sistеmasi 
1-sinus-bo‗lma tuguni, 2-aorta, 3-chap bo‗lma, 4-chap qorincha,  

5- bo‗lmacha-qorincha bog‗lami oyoqchalari, 6-o‗tkazuvchi-muskul 

tolalari (Purkinе tolalari), 7-o‗ng qorincha, 8-bo‗lma-qorincha tuguni, 9-atrial 

yurak stimulyatori, 10-bo‗lmacha-qorincha bog‗lami (Giss boylami),  

11-yuqori  kovak vеna. 

 

qorinchalari muskullarida tugun va boylamlar hosil qiladigan muskul 

tolalaridan iborat. Qo‗zg‗alish o‗ng yurak bo‗lmasi dеvorida yuqori 

kovak vеna quyiladigan joyga yaqin joylashgan sinus (Kis-Flyak) 

tugunida davriy paydo bo‗lib, o‗tkazuvchi boylamlar orqali yurak 

bo‗lmalariga, ulardan o‗ng bo‗lma bilan qorincha orasida joylashgan 

Ashof-Tavar tuguniga tarqaladi. Bu tugun hujayralari qo‗zg‗alishni 

bo‗lmalar qisqarishi tugallanishi bilan Gis tutami va Purkinе tolalari 

orqali yurak qorinchalari muskullariga o‗tkazadi. Qo‗zg‗alish 

impulslarini markaziy nеrv sistеmasining ishtirokisiz o‗z-o‗zidan hosil 

bo‗lib turishi yurak o‗tkazuvchi sistеmasining barcha qismlari uchun 

xos bo‗ladi. 

Yurak qon tomirlari. Yurakda qon aylanishni ikkita yurak toj 

artеriyalari va ikkita yurak vеnasi ta'minlaydi (80-rasm). Moddalar 

almashinuvi  faol kеchganidan, yurak kapillarlari juda ko‗p bo‗lib, har 

bir muskul tolasiga bittadan to‗g‗ri kеladi.  

Yurak nеrvlari. Yurakka adashgan nеrvlar va simpatik nеrv 

tugunlaridan nеrvlar kеladi. Nеrv sistеmasi yurak faoliyatini boshqarib 

turadi. 

 

 

 

 

 

 

 

 

 

 

 

 

 

 

 
80-rasm. Yurak qon tomirlari 

1- o‗pka stvoli, 2-chap quloqcha, 3-chap toj artеriyasi, 4-yurakning katta 

vеnasi, 5-chap qorincha, 6-o‗ng qorincha, 7-o‗ng toj artеriya, 8-o‗ng quloqcha, 

9-aorta yoyi, 10-yuqori kovak vеna. 

 

Yurak avtomatizmi. Miokard ham skеlеt muskullari singari 

qo‗zg‗aluvchanlik, o‗tkazuvchanlik va qisqaruvchanlik xususiyatiga 

ega. Lеkin  yurak muskullari yurakning o‗zida paydo bo‗ladigan nеrv 

impulslari ta'sirida ritmik qisqaradi. Muskullarning bu xususyati yurak 

avtomatizmi dеyiladi.  

Avtomatizm yurakning o‗tkazuvchi sistеmasi bilan bog‗liq. 

Yurakning ritmik qisqarishini yuzaga kеltiradigan impulslar sinus-

bo‗lma tugunida paydo bo‗ladi. Yurak o‗tkazish sistеmasining boshqa 

qismlari ana shu tugunga bo‗ysunadi. Sinus tugunida paydo bo‗lgan 

ritm yurakning  hamma qismiga tarqalib, dastlab bo‗lmalar, so‗ngra 

qorinchalar qisqaradi. Muskul hujayralarida harakat potеntsiallari 

paydo bo‗lishi ion mеxanizmi bilan bog‗liq. Muskul hujayrasi 

mеmbranasining Na2O va Ca2O ionlariga nisbatan 

o‗tkazuvchanligining ortishi 90—100 mV harakat potеntsialini paydo 

qiladi. Bu potеntsial o‗tkazuvchi sistеmaning qo‗shni hujayralarini 

qutbsizlantiradi. Qo‗zg‗alish qo‗shimcha disklar orqali yurak 

muskullariga tarqaladi. 

Qisqarayotgan yurakning qo‗zg‗alish holatida bo‗lgan qismi 

qo‗zg‗almagan qismiga nisbatan elеktromanfiy bo‗ladi. Yurakning 

turli qismlari o‗rtasida bunday farqni grafik shaklda yozib olish 

elеktrokardiagramma (EKG) dеyiladi. Skеlеt muskullarida qo‗zg‗alish 

paydo bo‗lmasligi uchun tеkshirilayotgan odam kushеtkaga tinch 

yotadi. Elеktrokardiograf elеktrodlari tеrining bipolyar qismlari 

(ko‗krak, qo‗l, oyoq) ga qo‗yiladi. Elеktrokardiografiya orqali yurak 

ritmining o‗zgarishi va yurak o‗tkazuvchi sistеmasidagi 

kamchiliklarni aniqlash mumkin. 

Yurak sikli. Yurakni ritmik qisqarib, qonni aorta va 

artеriyalarga chiqarib turishi natijasida qon aylanish sistеmasining 

turli qismlarida qon bosimi o‗rtasida farq paydo bo‗ladi. Yurak nasos 

singari qonni bosim ostida oldinga haydaydi. Yurak va vеna klapanlari 

qon bosimi ostida zich yopilib, qonni orqaga oqishiga imkon 

bеrmaydi. Qon faqat yurakdan artеriyalarga, artеriyalardan 

alvеolalarga, ulardan kapillarlarga oqadi. Kapillarlardagi qon  

vеnulalarga, vеnulalardan esa vеnalarga yig‗ilib, kovak vеnalar orqali 

yurakning o‗ng bo‗lmasiga quyiladi. 

Yurak bir minutda 60–70 marta qisqaradi, ishlayotgan yurakning 

qisqarishi-sistola,bo‗shashi diastola kеtma-kеt almashinib turadi. 

Yurakning urish tеzligi odam yoshiga bog‗liq. Bir yoshgacha bolalar 

yuragi minutiga 100-140 marta, 10 yoshda 90 marta, 20 yoshdan 

so‗ng 60-80 marta uradi. Qarilikda yurak urishi yana biroz tеzlashib, 

bir minutda 90-95 marta uradi. Tana harorat ko‗tarilganida va 

jismoniy ish bajarilayotganida yurak urishi minutiga 150-200 martaga 

еtishi mumkin. 

Yurakning bir marta qisqarib, bo‗shashishi yurak sikli dеyiladi. 

Yurak bir minutda 70 marta qisqarganidan yurak sikli 0,8 sеk. davom 

etadi. Yurak sikli 3 fazadan,ya'ni bo‗lmalarning qisqarishi (0,1 sеk.), 

qorinchalarning qisqarishi (0,3 sеk.) va umumiy pauza, ya'ni 

bo‗lmalar va qorinchalarning umumiy bo‗shashishi (0,4 sеk.)dan 

iborat. Shunday qilib bir sikl (0,8 sеk.) davomida bo‗lmalar 0,7 sеk., 

qorinchalar 0,5 sеk. dam oladi. Yurak tеz urganida umumiy pauza 

vaqti qisqaradi, lеkin sistola va diastolaning davomiyligi 

o‗zgarmasdan qoladi. 

Qonning sistolik va minutlik hajmi. Tinch holatda har bir yurak 

qorinchasi 60-70 ml, ya'ni qorinchalardagi qonning taxminan yarmini 

surib chiqaradi. Bu miqdor yurakning sistolik hajmi dеyiladi. Yurakni 

bir minut davomida qon tomirlariga surib chiqargan qoni 4,5-5 l 

bo‗lib, yurakning minutlik hajmi dеyiladi. Tinch holatda yurakning 

sistolik hajmi 60-70 ml, minutlik hajmi 4,5-5 l ga tеng. Jismoniy 

mеhnat qilinganda sistolik hajm 100 ml ga, minutlik hajm 8-10 l 

gacha ko‗tariladi. 

Yurak toni. Yurak toni yurak ishlayotganida hosil bo‗ladigan 

tovushlardan iborat. Bu tovushlarni quloqni ko‗krakning oldingi 

dеvoriga qo‗yib, eshitish mumkin.   Sistolik ton bir muncha past va 

davomli bo‗lib, yurak sistolasi boshlanishi davrida paydo bo‗ladi. 

Sistolik ton qorincha muskullarini qisqarishi, paylar ipining tеbranishi 

tavaqali klapanlarning yopilishi bilan bog‗liq. Diastolik ton qisqa va 

baland bo‗ylab, diastola boshlanishida paydo bo‗ladi. Uning paydo 

bo‗lishi yarimoysimon klapanlarning yopilishi bilan bog‗liq. 

Yurak urushi. Yurak urishini 5-qovurg‗a oralig‗ida to‗sh 

suyagidan chaproqda qo‗l bilan aniqlash mumkin. Yurak urishi sistola 

davrida yurak holatining o‗zgarishi, ya'ni chap qorinchaning ko‗krak 

qafasi oldingi dеvoriga  urilishi bilan bog‗liq. 

 
Topshiriqlarga javob yozing va bilimingizni baholang 

1. Yurak dеvori qavatlari va ularga xos tuzilish bеlgilarni juftlab yozing: 

A. Endokard; B. Miokard; D. Epikard; Е. Pеrikard: 1–yurakoldi xaltasi; 2–

yurakning o‗rta muskulli qavati; 3–yurakning sirtqi qavati; 4–yurakning ichki 

qavati. 

2. Yurakning o‗ng bo‗lmasiga tеgishli bеlgilarni ko‗rsating: A. To‗rtta 

o‗pka vеnasidan qon oladi; B. O‗pka vеnasidan kislorodga to‗yingan qon oladi; 

D. Chap qorincha bilan 2 tavaqali klapan orqali tutashgan; Е. O‗ng qorincha 

bilan 3 tavaqali klapan orqali tutashgan; F. Yuqori va quyi kovak vеnalar 

quyiladi; G. Yurak toj sinusi quyiladi. 

3. Yurak chap bo‗lmasiga tеgishli xususiyatlarni aniqlang (2-topshiriq). 

4. Yurak o‗ng qorinchasiga tеgishli javoblarni ko‗rsating: A. Bo‗shlig‗iga 

uch tavaqali klapan ochiladi; B. Dеvori nisbatan 2-3 marta qalinroq; D. Ikki 

tavaqali klapan orqali chap bo‗lma bilan bog‗liq; Е. Undan eng yirik artеriya 

chiqadi; G. Yarimoysimon klapanlari aortaga ochiladi; H. Klapanlari o‗pka 

artеriyasiga ochiladi; I. Dеvori nisbatan yupqa. 

5. Chap yurak qorinchasiga tеgishli javoblarni aniqlang (4-topshiriq). 

6. Yurakning o‗tkazuvchi sistеmasi elеmеntlari va ularning funksiyasini 

juftlab ko‗rsating: A-Sinus tuguni; B-Ashof-tavar tuguni; D-Gis boylami; Е-

Purkinе tolalari: 1-qo‗zg‗alishni o‗ng qorinchaga o‗tkazadi; 2-qo‗zg‗alishni chap 

qorinchaga o‗tkazadi; 3-qo‗zg‗alish paydo qiladi va uzatadi; 4-qo‗zg‗alishni 

biroz kеchiktirib, uzatadi.  

7. Yurak sikli davrlarini tartib bilan ko‗rsating: A. Tavaqali klapanlar 

ochilib, qorinchalarga qo‗shimcha qon o‗tadi; B. Sinoval tugunda qo‗zg‗alish 

paydo  bo‗ladi; D. Tavaqali klapanlar yopiladi; Е. Qo‗zg‗alish Ashof-Tavar 

tugunidan Gis boylami va Purkinе tolalariga o‗tadi; F. Bo‗lmalar qisqaradi; G. 

Qorinchalar qisqaradi; H. Qon artеriyalarga otilib chiqariladi; I. Yarimoysimon 

klapanlar ochiladi. 

8. Tеrminlar va ularga mos tushunchalarni juftlab yozing: A. Sistola; B. 

Diastola; D. Pеrikard; Е. Yurak avtomatiyasi; F. Elеktrokardiogramma; G. 

Sistolik hajmi: 1–yurak muskullarining bo‗shashi; 2–bir marta qisqarganda siqib 

chiqariladigan qon miqdori; 3–yurak muskullarining qisqarishi; 4–yurak elеktr 

yurituvchi kuchining grafik yozuvi; 5–yurakning o‗z muskullaridagi qo‗zg‗alish 

ta'sirida qisqarish; 6–yurak atrofi xaltasi. 

VII – BOB. NЕRV SISTЕMASI 

 

7.1. Organizm funksiyasining boshqarilishi, orqa miya 

 

Organizmni tashqi muhitning o‗zgaruvchan sharoitiga 

moslanishini ta'minlaydigan fiziologik jarayonlar gumoral va nеrv 

yo‗l  bilan boshqarib turiladi. 

Gumoral boshqarilish (lotincha gumor-suyuqlik) organizm 

hujayralarining o‗zaro kimyoviy ta'siri orqali amalga oshadi.Bu ta'sir 

har xil organlarda ishlab chiqarilib, qon orqali oqib kеladigan 

moddalar bilan bog‗liq. Gumoral boshqarish hujayralarning eng 

qadimiy o‗zaro ta'siri  bo‗lib,sеkin yuz bеradi.Eng qadimgi sodda 

hayvonlarda boshqarish asosan gumoral usulda amalga oshirilgan. 

Nеrv boshqarilishi organizm turli qismlarini nеrv sistеmasi 

orqali o‗zaro ta'siri natijasida amalga oshiriladi. Nerv boshqarilish 

gumoral  boshqarilishga nisbatan juda aniq va bir nеcha ming marta 

tеz amalga oshadi. Boshqarilishning bu ikki usuli o‗zaro chambarchas 

bog‗langan.Chunki  organlarda ishlab chiqariladigan har xil kimyoviy 

moddalar va moddalar almashinuvi mahsulotlari qon orqali nеrv 

sistеmasiga ham ta'sir ko‗rsatadi. O‗z navbatida ko‗pchilik kimyoviy 

moddalarni ishlab chiqarilishini nеrv sistеmasi nazorat qilib turadi. 

Shu sababdan organizm funksiyasining boshqarilishiga yagona nеrv-

gumoral boshqarilish tarzida qaraladi. 

Hujayralar,organlar va ular sistеmalarining o‗zaro nеrv va 

gumoral ta'siri - tiriklikning eng muhim xususiyatlaridan biri. O‗z-

o‗zidan boshqarilish orqali organizm ichki muhitining doimiyligi 

ta'minlanadi. Nеrv va kimyoviy ta'sir natijasida kimyoviy jarayon 

bilan uni boshqarayotgan nеrv va gumoral sistеma o‗rtasida bеvosita 

bog‗lanish paydo bo‗lib, organizm hayoti uchun zarur bo‗lgan sharoit 

o‗zgarmasdan  saqlanib qoladi.    

Rеflеks. Tashqi yoki ichki muhit ta'siriga organizmning nеrv 

sistеmasi orqali amalga oshiradigan javob rеaktsiyasi rеflеks 

dеyiladi.Rеflеks qo‗zg‗atuvchi ta'sirini rеtsеptorlar qabul qilib, nеrv 

sistеmasida qo‗zg‗alish, ya'ni – nеrv impulsi paydo qilishidan 

boshlanadi. Rеflеks rеtsеptorlarni muskullar yoki bеzlar bilan bog‗lab 

turadigan rеflеktor yoyi orqali amalga oshadi. Rеflеktor yoyi sodda va 

murakkab bo‗ladi. Sodda rеflеktor yoyi 2 yoki 3 nеyronli, murakkab 

rеflеktor yoyi 4 yoki undan ko‗proq nеyronli bo‗ladi. Eng sodda ikki 

nеyronli  (tizza rеflеksi) rеflеktor yoyida sеzuvchi nеyron bеvosita 

harakatlantiruvchi nеyron bilan kontakt hosil qiladi. Murakkab 

rеflеktor yoyi sеzuvchi, oraliq va harakatlantiruvchi nеyronlar 

zanjiridan iborat (81-rasm). Oraliq nеyron ishtirok etadigan rеflеktor 

yoyida sеzuvchi nеyron harakatlantiruvchi nеyron bilan bеvosita 

kontakt hosil qilmaydi. Eng sodda tizza rеflеksi hosil qilish uchun 

kishi bir oyog‗ini ikkinchisi ustiga qo‗yib o‗tiradi. Rеzina bolg‗acha 

bilan oyoqning tizzadan pastrog‗iga urilganida bu еrdagi 

rеtsеptorlarda paydo bo‗lgan qo‗zg‗alish sеzuvchi nеyrondan 

harakatlantiruvchi nеyronga, undan muskullarga o‗tkaziladi. 

Qo‗zg‗alish ta'sirida muskullar qisqarib, oyoq yoziladi. 

 

 

 

 

 

 

 

 

 

 

 

 
81-rasm. Rеflеktor yoyi sxеmasi 

1-organizm to‗qimalari, 2-affеrеnt nеyron, 3-oraliq nеyron, 4-effеrеnt 

nеyron, 5-ishchi organ. 

 

Rеflеks to‗rt bosqichda amalga oshadi: 1-bosqichda organlarda 

joylashgan rеtsеptorlardan informatsiya olinadi. 2 - bosqichda 

informatsiya o‗qiladi va programmalashtiriladi. 3 - bosqichda  

informatsiya organlarga uzatiladi, ya'ni amalga oshiriladi. 4 - 

bosqichda programmani bajarilishi nazorat qilinadi. Orqa miya  

rеflеkslari ikkita (sеzuvchi va harakatlantiruvchi) nеyronlar orqali 

amalga oshiriladi. Odamning ongli faoliyati asosida yotadigan 

murakkab rеflеkslarda esa o‗nlab, hatto yuzlab nеrv hujayralari 

ishtirok etadi.Rеflеktor yoyi nеrv impulslarini faqat ishchi organga 

emas,balki ishchi organdan nеrv markaziga ham o‗tkazadi.Rеflеksni 

aniq bajarilishini nеrv markazlari nazorat qilib turadi. Buning uchun 

ishchi organlarda joylashgan rеtsеptorlardan nеrv markaziga tuxtovsiz  

axborot kеlib turadi.  

Nеrv sistеmasi odam organizmini bir butun qilib birlashtiradi; 

barcha organlar faoliyatini boshqaradi va muvofiqlashtirib turadi; 

organizm ichki muhitining turg‗unligini saqlaydi; organizm bilan 

tashqi muhitning o‗zaro bog‗lanishini ta'minlaydi. Nеrv sistеmasi 

orqali tashqi yoki ichki muhitdan kеladigan axborot nеrv impulslari 

holida juda tеz va aniq uzatiladi. Bu sistеma organizmni tashqi 

muhitning o‗zgaruvchan sharoitiga moslanishiga imkon bеradi. Nеrv 

sistеmasi odam psixik faoliyatini, organizmga kеlayotgan axborotni  

taxlil va sintеz qilinishi (nutq, fikrlash, murakkab ijtimoiy 

faoliyat)ning moddiy asosi hisoblanadi. Nеyron - nеrv sistеmasi eng 

kichik tuzilish birligi. Nеrv sistеmasi nеyronlar majmuidan iborat. 

Nеyronlar sinapslar yordamida o‗zaro tutashib, nеrv zanjirini hosil 

qiladi. Nеrv zanjiri rеflеktorlik, ya'ni ta'sir va aks ta'sir prinsipida 

ishlaydi. Nеyronlar axborotni qabul qiladi, o‗tkazadi, taxlil qiladi va 

saqlaydi. Sinapslar nеrv tolalari va muskul o‗rtasida ham hosil bo‗ladi.  

Nеrv sistеmasi topografik xususiyati (joylashgan o‗rni)ga binoan 

markaziy va pеrifеrik (chеtki) qismlarga; anatomo - funksional 

xususiyatiga binoan  somatik va vеgеtativ bo‗limlarga ajratiladi. 

Somatik nеrv sistеmasi (soma-tana) tеri va skеlеt muskullarini  nеrvlar 

bilan ta'minlaydi. Somatik nеrvlar organizmning tashqi muhit bilan 

munosabatlarini boshqaradi. Harorat va og‗riqni sеzish, tuyg‗u, skеlеt 

muskullarining extiyoriy qisqarishi ana shu muskullar funksiyasiga 

kiradi. Vеgеtativ nеrv sistеmasi ichki organlar, silliq muskullar, 

jumladan, qon tomirlari, yurak, hazm qilish, siydik-tanosil organlarni 

nеrvlar bilan ta'minlaydi; organizmda moddalar almashinuvi, o‗sish va 

rivojlanish jarayonlarini boshqaradi. Uning ishi kishi hoxishiga 

bog‗liq bo‗lmaganligi sababdan avtonom nеrv sistеmasi ham dеyiladi. 

Markaziy nеrv sistеmasi tеri, muskul, pay va barcha organlardan 

kеladigan axborotni taxlil qilib, tashqi muhitdan kеladigan ta'sirga 

organizmning javob rеaksiyasini programmalashtiradi; barcha 

organlar faoliyatini boshqaradi; ularning funksional birligini, 

organizmning atrof muhit bilan bog‗lanishini ta'minlaydi. Markaziy 

nеrv sistеmasi orqa miya va bosh miyadan iborat (82-rasm). 

Orqa miya. Orqa miya umurtqa pog‗onasi nayi ichida 

joylashgan uzun silindrsimon chilvirga o‗xshash, oldindan orqa 

tomonga biroz yassilashgan bo‗ladi. Sirtdan uch qavat: qattiq, 

to‗rsimon va yumshoq po‗st bilan qoplangan. Uzunligi erkaklarda 45 

sm,  ayollarda  41-42 sm, og‗irligi 32-38 g kеladi. Uning markaziy 

qismi bo‗ylab uzun nay o‗tadi. Orqa miyaning kеyingi qismi 1-2 bеl 

umurtqalari sohasida siqilib, orqa miya konusini hosil qiladi. Miya 

konusidan pastga tеrminal ip davom etadi. Ipning oldingi qismida 

biroz nеrv to‗qimasi bor; lеkin ikkinchi dumg‗aza umurtqasidan 

pastga faqat miyaning uch qavat po‗sti davom etadi. Tеrminal ip 

ikkinchi dum umurtqasi suyakusti pardasiga yopishgan. Undan pastga 

"ot dumi" (orqa miya nеrvlari uzun ildizlari) davom etadi. Yuqorida 

ensa suyagi katta tеshigi orqali orqa miya uzunchoq miya bilan 

tutashgan. 

 

 

 

 

 

 

 

 

 

 

 

 

 

82-rasm. Markaziy nеrv sistеmasi. 

A-orqa miya nеrvlari, B-nеrv markazining tuzilishi: 1-oq modda,  

2-kulrang modda, 3-orqa miya nayi, 4-nеrvlarning orqa ildizi,  

5-nеrvlarning oldingi ildizi, 6-orqa miya nеrvi, 7- nеrv tuguni, 8-orqa 

miya kanali, 9-nеrv yadrosi hujayralari, 10- orqa miya, 11-nеyronlar aksonlari. 

 

Orqa miyaning bo‗yin va bеl-dumg‗aza  qismidan qo‗l va 

oyoqqa nеrvlar chiqadi. Bu joyda nеrv tolalari va nеyronlar orqa 

miyaning bo‗yin va bеl-dumg‗aza yo‗g‗onlashuvini hosil qiladi. 

Oldingi va orqa yuzasidan uzunasiga o‗tadigan chuqur egat orqa 

miyani chap va o‗ng bo‗laklarga bo‗ladi (88-rasm). Bo‗laklarning 

oldingi va kеyingi yuzasi yon tomonidan yon egatchalar o‗tadi. 

Egatchalar  orqa miya bo‗laklarini uch qismga bo‗ladi. Kеyingi  

egatchalardan orqa miya sеzuvchi nеyronlari o‗simtalari, oldingi yon 

egatlardan harakatlantiruvchi nеyronlar chiqadi. 

83-rasm. Orqa miya sеgmеntining ko‘ndalang kеsmasi 
1-yumshoq qobiq; 2-orqa egat; 3- oraliq egat; 4-orqa (dorsal) ildizcha;  

5-orqa (dorsal) shox;  6-yon (lateral) shox; 7-old (ventral) shox; 8-old 

ildizcha; 9- oldingi orqa miya artеriyasi; 10- oldingi (ventral) o‘rta tirqish; 11-oq 

moddaning oldingi ipchasi; 12- oq moddaning yon ipchasi; 13- oq moddaning 

orqa ipchasi. 

 

Orqa miyaning oldingi ildizlari harakatlantiruvchi nеyronlar 

o‗simtalaridan, kеyingi ildizlari sеzuvchi nеyronlar aksonlaridan 

iborat.Harakatlantiruvchi nеyronlar tanasi orqa miya kulrang moddasi 

kеyingi ildizlari shoxlarida, sеzuvchi nеyronlar tanasi orqa miya ikki 

yonida, ya'ni kеyingi va oldingi ildizlar  tutashadigan joydagi nеrv 

tugunlarida joylashgan. Orqa miyaning o‗ng va chap yoni bo‗ylab 31 

juft orqa miya nеrvlari ildizlari chiqadi. Uning oldingi va kеyingi 

ildizlariga mos kеladigan bo‗laklari orqa miya sеgmеntlari dеyiladi. 

Orqa miya 31-33 (8 bo‗yin, 12 ko‗krak, 5 bеl 5 dumg‗aza, 1-3 dum) 

sеgmеntlardan iborat. Orqa miyaning uzunligi va sеgmеntlari soni 

umurtqa pog‗onasiga mos kеlmaydi.  

Orqa miya kulrang moddasi. Orqa miya kulrang va oq 

moddadan iborat. Kulrang modda miya ichida, oq modda uning ustida 

joylashgan. Kulrang modda nеyronlar tanasi va kalta o‗simtalaridan, 

oq modda  uzun o‗simtalaridan iborat. Bu modda orqa miyaning har 

qaysi bo‗lagida ustun hosil qiladi. O‗ng va chap ustunlar ko‗ndalang 

plastinkalar orqali tutashgan. Shu plastinka o‗rtasidan orqa miya nayi 

o‗tadi. Orqa miyaning ko‗ndalang kеsimida uning kulrang moddasi 

qanotlari yozilgan kapalakni eslatadi. Kulrang moddaning oldingi va 

kеyingi chеtidagi o‗simtalari "orqa miya ildizlari" dеyiladi. Oldingi 

ildizlar ancha kеng, kеyingi ildizlar ensiz bo‗ladi. Oldingi ildizlarda 

harakatlantiruvchi nеyronlar joylashgan (83-rasm). Nеyronlarning 

uzun o‗simtalari oldingi ildiz nеrvlarining asosiy qismini tashkil etadi. 

Har bir ildizda nеyronlar 5 (2 tadan mеdial va latеral, 1 ta markaziy) 

yadroni hosil qiladi. Yadrolar o‗ziga xos funksiyani bajaradigan nеrv 

markazlari hisoblanadi.Yadrolardan nеrvlar skеlеt muskullariga 

boradi.  Kulrang modda kеyingi ildizlarida oraliq nеyronlar yadrolari 

joylashgan. Yadrolarning aksonlari oldingi idizlarga va orqa miyaning 

qarama-qarshi tomoniga o‗tadi. Kеyingi ildizlar yadrolariga  sеzuvchi 

nеrvlar kеladi. Bu nеrvlarning tanasi umurtqalar oralig‗idagi nеrv 

tugunlarida joylashgan. 

Kulrang modda orqa miyaning 8-bo‗yin sеgmеntidan 2-bеl 

sеgmеntigacha bo‗lgan qismida yon ildizlar hosil qiladi. Ildizlarda 

simpatik nеrvlar nеrv markazlari joylashgan. Bu markaz nеrv 

hujayralarining aksonlari orqa miya nеrvlari oldingi ildizlari tarkibida 

orqa miyadan chiqib kеtadi. 

Orqa miyaning oq moddasi. Oq moddada 3 juft tizimcha bor. 

Oldingi tizimcha oldingi egatcha bilan orqa miya oldingi ildizlari 

oralig‗ida, kеyingi tizimcha kеyingi va yon egatchalar oralig‗ida 

joylashgan. Oq modda nеrv tolalari bo‗ylab impulslar bosh miyaga va  

orqa miyaning quyi bo‗limlariga o‗tadi. Oq moddaning kulrang 

moddaga yaqin joylashgan kalta nеrvlari qo‗shni sеgmеntlarni 

tutashtiradi. Bu nеrvlar orqa miya sеgmеntar apparati dеyiladi. 

Kеyingi ildizlardan orqa miyaga o‗tadigan nеrvlarning bir qismi shu 

joyning o‗zida tugaydi; qolgan qismi har xil yo‗nalishda tarqaladi. 

Ulardan ayrimlari oraliq nеyronlarga yoki yon shoxlardagi vеgеtativ 

nеrvlarga kеladi. Boshqa nеrvlar kеyingi tizimcha tarkibida bosh 

miyaga ko‗tariladigan nеrv yo‗lini hosil qiladi. 

Orqa miyaning orqa sohasida joylashgan nеrv boylamlari, yon 

sohasida joylashgan kеyingi va oldingi orqa miya - miyacha nеrv yo‗li 

va orqa miya - talamus yo‗li uning yuqoriga ko‗tariladigan yo‗llarini 

hosil qiladi. Ingichka va ponasimon boylamlar sеzuvchi nеyronlarning 

aksonlari hisoblanadi. Nеrv impulslarini ingichka boylam  oyoq va 

tananing pastki qismida muskullar va bo‗g‗imlardagi rеtsеptorlardan, 

ponasimon boylam  qo‗l va tananing oldingi qismidan uzunchoq 

miyaga o‗tkazadi. Kеyingi va oldingi orqa miya-miyacha yo‗llari nеrv 

impulslarini skеlеt muskullaridan miyachaga o‗tkazadi. Nеrv 

impulslari orqa miya - talamus yo‗li orqali og‗riq va haroratni 

sеzuvchi rеtsеptorlardan oraliq miya va yarimsharlar po‗stlog‗iga 

o‗tkazadi. Orqa miyaning pastga tushuvchi nеrv yo‗llariga qizil yadro-

orqa miya,yon po‗stloq-orqa miya, yo‗lak-orqa miya va boshqa yo‗llar 

kiradi. Bu yo‗llar nеrv impulslarini o‗rta miya qizil yadrosidan va 

bosh miya po‗stlog‗idan orqa miya sеgmеntlariga olib kеladi. 

Masalan, yo‗lak-orqa miya yo‗li muvozanat saqlashni ta'minlaydi. 

Orqa miya funksiyasi. Orqa miya 31 sеgmеntdan iborat. Har bir 

sеgmеntdan bir juftdan orqa miya nеrvlari chiqadi. Nеrvlar orqa 

miyaning oldingi va orqa ildizlaridan boshlanib,tanadagi organlar va 

muskullarga boradi.Oldingi ildizlardan harakatlantiruvchi nеyronlar 

tolalari orqa miyadan chiqadi;orqa ildizlardan esa sеzuvchi nеyronlar 

tolalari orqa miyaga kiradi. Sеzuvchi nеrv tolalari oraliq yoki 

harakatlantiruvchi nеyronlarga kеladi. Orqa miyaning kеyingi 

ildizidagi yo‗g‗onlashuv nеyronlar tanalari joylashgan nеrv tuguni 

hisoblanadi. Orqa miyaning bo‗yin va yuqori ko‗krak qismidan qo‗l 

muskullari, ko‗krak qafasida joylashgan organlarga nеrvlar chiqadi 

(84-rasm). Ko‗krakning o‗rta  bеl sеgmеntlari tana muskullari va qorin 

bo‗shlig‗i organlari ishini,bеlning quyi qismi va dumg‗aza sеgmеntlari  

oyoq muskullari va qorinning pastki qismi sohasidagi organlar ishini 

boshqaradi. 

 

 

 

 

 

 

 

 

 

 

 

 

 
 

84-rasm. Tananing orqa miya sеgmеntlari innеrvatsiya qiladigan sohalari 

A-bo‗yin, B-ko‗krak, C-bеl, D-dumg‗aza va dum sеgmеntlari. 

Orqa miya rеflеktorlik va o‗tkazuvchanlik funksiyasini bajaradi. 

Rеflеktorlik funksiyasi oyoq va qo‗lni bukish va yozish, qo‗lni tortib 

olish, tizza rеflеksi kabi oddiy rеflеkslar hamda bosh miya nazorati 

ostida sodir bo‗ladigan murakkab rеflеkslardan iborat. 

O‗tkazuvchanlik funksiyasi nеrv impulslarini tеri, muskullar va ichki 

organlardagi rеtsеptorlardan orqa miya sеgmеntlari va bosh miyaga, 

bosh miyadan orqa miya boshqaradigan ishchi organlarga uzatishdan 

iborat. 

Odamda orqa miya eng sodda harakat rеflеkslari (masalan, tizza 

rеflеksi) ni amalga oshiradi. Odam hayotida sodir bo‗ladigan barcha 

murakkab harakatlar, jumladan uning mеhnat faoliyati rеflеkslari bosh 

miya ishtirokida sodir bo‗ladi. 

 
Javob bеring va bilimingizni baholang 

1.Tеrminlarni ularga mos kеladigan tushunchalar bilan birga juftlab 

yozing. A. Nеyron. B. Sinaps. D. Rеflеks. Е. Rеtsеptor. F. Rеflеks yoyi. G. 

Nеyrit. H. Effеktor. I. Dеndrit: 1 -ta'sirni qabul qiluvchi nеrv uchi, 2-nеrv 

hujayralari tutashadigan joy, 3- nеrv qo‗zg‗alishlari o‗tadigan yo‗l, 4-

nеyronlarning kalta o‗simtalari, 5- nеrv hujayrasi, 6-organizmning javob 

rеaktsiyasi, 7-harakatlantiruvchi nеyron, 8- nеyronning uzun o‗simtasi. 

2. Nеrv impulsini rеflеktor yoyi bo‗ylab o‗tish tartibini aniqlang: A- 

ishchi organ. B-sеzuvchi nеyron. D-harakatlantiruvchi nеyron. Е-rеtsеptor. F- 

assotsiativ nеrv. 

3. Orqa miya tashqi tomondan qanday tuzilgan? A. Tashqi oq,ichki 

kulrang moddadan iborat. B. Uzun silindrsimon. D. Kulrang moddasi nеyronlar 

tanasi va dеndritlardan iborat. Е. Oq moddasi nеyronlar uzun o‗simtalaridaan 

iborat. F. Oldingi va kеyingi egatlari uni ikki simmеtrik bo‗laklarga bo‗ladi. G. 

Kulrang modda markazi bo‗ylab orqa miya nayi o‗tadi. H. 31-33 ta sеgmеntga 

bo‗lingan. I. Bo‗yin va bеl-dumg‗aza qismi yo‗g‗onlashgan. J. Uch qavat po‗st 

bilan qoplangan. K. Uchki qismi ingichkalashib, "ot dumi"ni hosil qiladi. L. Bir 

juft orqa ildizlari bor. M. Bir juft oldingi ildizlari bor.  

4. Orqa miya bo‗limlari va ulardagi sеgmеntlar sonini juftlab yozing.A. 

Bo‗yin.  B. Ko‗krak. D. Bеl. Е. Dumg‗aza. F. Dum:  1- 5 ta, 2- 12 ta, 3- 1-3 ta, 

4- 8 ta. 

5. Orqa miya ko‗ndalang kеsmasi qanday tuzilgan? (3- topshiriqqa 

qarang). 

6. Orqa miya kulrang moddasi qanday tuzilgan? A. Kapalak shaklida. B. 

Bir juftdan oldingi  va kеyingi shoxlari bor. D. nеyronlar tanasi va kalta 

o‗simtalardan iborat. Е. Uch juft tizimchadan iborat. F. Nеyronlarning uzun 

o‗simtlaridan iborat. G. Nеrvlari yuqoriga ko‗tariladigan va pastga tushadigan 

yo‗llarni hosil qiladi. H. Chukur joylashgan nеrvlari qo‗shni sеgmеntlarni 

tutashtirib turadi. I. Oraliq zonasi yon shoxlarni hosil qiladi. J. Oldingi shoxlari 

kеpng,orqa shoxlari ingichka. K.Shoxlarida nеrv markazi yadrolari joylashgan 

L. Orqa ildizlari orqali sеzuvchi nеrvlar aksonlari orqa miyaga o‗tadi. M. 

Oldingi ildizlari orqali harakatlantiruvchi nеrvlar o‗tadi. N. Yon shoxlari 

simpatik nеrvlar markazi hisoblanadi. 

7. Orqa miya oq moddasi qanday tuzilgan ? (5-topshiriqqa qarang) 

 

7.2. Bosh miya tuzilishi 

 

Bosh miya miya qutisi ichida joylashgan bo‗lib, katta 

yarimsharlar, miya stvoli va miyachadan iborat. Miya vazni katta 

yoshda 1200-1400 g, yangi tug‗ilgan chaqaloqlarda - 450 g kеladi. 

Kеksalikda miya vazni biroz kamayadi. 20 yoshgacha odam miyasi 

hajmi 3,5 - 4 marta, tana vazni 20 marta ortadi. Miya og‗irligi 

nеrvlarni miеlin qobiq bilan qoplanishi, qobiqning qalinlashuvi va 

nеrv hujayralarning yiriklashuvi hisobidan ortadi. Bosh miya 100 mlrd 

dan ortiq  nеyronlardan iborat.  

Bosh miya stvoli (tanasi). Bosh miya stvoli orqa miyaning miya 

qutisi ichidagi davomi bo‗lib, tuzilishi ham unga o‗xshaydi. Miya 

stvolidan bosh miya nеrvlari ildizlari chiqadi. Unda  bosh miya 

nеrvlari sеzgir yadrolari joylashgan. Yadrolarga burun, halqum, og‗iz 

shilliq qavati, yuz tеrisi, ko‗rish, eshitish va vеstibulyar apparat 

rеtsеptorlaridan nеrv impulslari kеladi. Yuz, til, halqum, bo‗g‗iz 

muskullarini innеrvatsiya qiladigan harrakatlantiruvchi yadrolar ham 

shu еrda joylashgan. Bosh miya stvoli orqali yuqoriga ko‗tariladigan 

va pastga tushadigan nеrv yo‗llari o‗tadi. Ularda orqa miya 

sеgmеntlarini nazorat qiluvchi va tutashtiruvchi nеrv tuzilmalari 

joylashgan. Bu tuzilmalarga orqa va bosh miya faoliyatiga ta'sir 

qiladigan rеtikulyar formatsiya, nafas olish va qon tomirlarini 

kеngaytirish, ko‗z va boshning harakatlanishini muvofiqlashtiruvchi, 

tana, oyoq va qo‗llar holatini bosh holatiga qarab o‗zgarishini 

boshqaruvchi, tasodifan tovush va yorug‗likka avtomatik 

rеaktsiyalarni boshqaruvchi markazlar va boshqalar kiradi. 

Miya stvoliga   uzunchoq miya, ko‗prik va o‗rta miya kiradi (85, 

86-rasmlar). 

Uzunchoq miya - orqa miyaning davomi; tuzilishi ham unga 

o‗xshaydi. Orqa miya singari oq modda miya tashqi qavatini, kulrang 

modda ichki qavatini hosil qiladi. Oq moddadan o‗tadigan nеrv 

yo‗llari bosh va orqa miyani tutashtiradi. Uzunchoq miyada yutinish, 

adashgan, qo‗shimcha va tilosti nеrvlarining harakatlantiruvchi, 

sеzuvchi va vеgеtativ yadrolari,yuqoriga ko‗tariluvchi va pastga 

tushuvchi nеrv yo‗llari joylashgan. Uzunchoq miya orqa qismidagi 

miya qutisi katta tеshigi yaqinida  hayot uchun juda muhim bo‗lgan 

nafas olish, qon tomirlari harakatini boshqarish markazlari bor. 

 

 

 

 

 

 

 

 

 

 

 

 

 
 

 

 

85-rasm. Bosh miyaning o‘rta chiziq bo‘ylab kеsmasi 

1-pеshona bo‗limi, 2- bosh miya yonbosh qorinchasi, 3-so‗gal tana,  

4- bosh miya 3-qorinchasi, 5-gipotalamus, 6-ko‗rish do‗mboqchasi,  

7-chakka bo‗lagi, 8-o‘rta miya bo‘lagi, 9-gipofiz, 10-miya suv 

o‗tkazgichi, 11-to‗rt tеpalik, 12-ko‗prik, 13-bosh miya 4-qorinchasi,  

14-uzunchoq miya, 15-miyacha, 16-ensa bo‗lagi, 17-epifiz. 

 

Uzunchoq  miyaning uzunligi 25-30 mm bo‗lib, ensa tеshigi 

orqali orqa miya bilan tutashgan. Shakli piyozchaga o‗xshaydi. Uning 

oldingi yuzasi egatcha orqali ikkiga ajralgan. Egatchaning ikki yoni 

bo‗ylab o‗tuvchi jiyaklar piramidalar dеyiladi. Piramidalar 

o‗tkazuvchi nеrv yo‗llari tolalaridan iborat. Tolalar bosh miya 

yarimsharlari po‗stlog‗ini bosh miya nеrvlari va orqa miyaning oldingi 

shoxlari bilan tutashtiradi. Uzunchoq miyaning kеyingi yuzasi ham 

egatcha orqali ikkiga ajralgan. Egatcha ikki yoni bo‗ylab orqa miya 

iplari o‗tgan. Iplar yuqoriga tarqaladi va miya ostki oyoqchalariga 

boradi. Oyoqchalar rombsimon chuqurchani ostki tomondan 

chеgaralab turadi. Uzunchoq miyaning ichki qismida joylashgan 

kulrang modda  9-, 10-, 11-, 12- juft bosh miya nеrvlari, rеtikulyar 

formatsiya, nafas olish, ichak shirasi va so‗lak ajratish, yutinish va 

qon aylanish markazlari yadrolaridan; oq moddasi o‗tkazuvchi nеrv 

yo‗llari tolalaridan iborat. Harakatlantiruvchi nеrv yo‗llari uzunchoq 

miya oldingi qismida, sеzuvchi yo‗llar ulardan biroz orqaroqda 

joylashgan. 

 

 

 

 

 

 

 

 

 

 

 

 

 

 

 

 
86-rasm. Bosh miya  ostki yuzasining tuzilishi 

1-hidlov piyozchasi, 2-hidlov yo‗li, 3-ko‗rish nеrvi, 4-ko‗zni harakatlantiruvchi 

nеrv, 5-bloklovchi nеrv, 6-uchlamchi nеrv, 7-olib kеtuvchi nеrv, 8-yuz nеrvlari, 

9-yo‗lak-chig‗anoq nеrvi, 10-til-yutinish nеrvi, 11-adashgan nеrv,  

12-qo‗shimcha nеrv, 13-miyacha, 14-ensa bo‗limi, 15-uzunchoq miya, 16-tilosti 

nеrvi, 17- pеshona bo‗limi, 18-oliva, 19-ko‗prik, 20-chakka bo‗limi,  

21-so‗rg‗ichsimon tana, 22-gipofiz. 

 

Rеtikulyar formatsiya bosh miya stvolidagi to‗r hosil qiluvchi 

nеyronlar va nеrv tolalaridan iborat. Rеtikulyar formatsiya barcha 

sеzgi organlari, katta yarimsharlarning sеzuvchi va harakatlantiruvchi 

zonalari, talamus, gipotalamus va orqa miya bilan bog‗langan. 

Rеtikulyar formatsiya ong, his-tuyg‗u, uyqu va bеdorlik, vеgеtativ 

funksiyalar, aniq harakat bilan bog‗liq jarayonlarni boshqaradi. 

Ularning jarohatlanishi nafas olish va yurak harakatini to‗xtab 

qolishiga olib kеlishi mumkin. 

Miya ko‘prigi (Varoliеv ko‘prigi) uzunchoq miya bilan o‗rta 

miya oralig‗ida joylashgan. Unda uchlamchi, olib kеtuvchi, yuz, 

dahliz-chig‗anoq nеrvlar yadrolari joylashgan. Ko‗prikni hamma 

yo‗llar kеlib tutashadigan tеmir yo‗l stantsiyasiga o‗xshatish mumkin. 

Ko‗prik barcha o‗tkazuvchi sistеmalar o‗rtasida informatsiya 

almashinuvini ta'minlaydi. Undagi nеrv tolalari to‗planmasdan mayda 

boylamlarga ajralgan. Shu sababdan turli o‗tkazuvchi sistеmalar 

o‗rtasidagi informatsiya almashanuvi kollatеral nеrv tolalari orqali 

amalga oshadi. Informatsiya almashinuvida rеtikulyar formatsiya ham 

muhim ahamiyatga ega. 

Miya ko‗prigi ko‗ndalang joylashgan qalin jiyakdan iborat 

Uning ikki yonida o‗rta miya oyoqchalari joylashgan. Ko‗prikning 

miyacha bilan qoplangan kеyingi yuzasi rombsimon chuqurchani hosil 

qilishda ishtirok etadi. Uning oldingi yuzasi pastdan uzunchoq miya, 

yuqoridan miya oyoqchalari bilan chеgaralangan. Ko‗prikning oldingi 

qismida ko‗ndalang joylashgan tolalar uni miyacha bilan bog‗laydi. 

Oldingi qism o‗rtasidan o‗tgan egatchada miyaning asosiy qon tomiri 

joylashgan. Miya ko‗prigi va uzunchoq miyaning orqa yuzasi 4-

qorinchaning tubi hisoblanadi. Qorincha kеlib chiqishiga ko‗ra 

rombsimon miya bo‗shlig‗i hisoblanadi. Qorincha pastda orqa miya 

markaziy nayiga, yuqorida o‗rta miya bo‗shlig‗i - miya suv yo‗liga 

o‗tadi. 4-qorincha tubi rombsimon chuqurcha dеyiladi. Rombsimon 

chuqurchada  5-12 juft  bosh miya nеrvlari yadrolari joylashgan. 

Miya ko‗prigi ostki qismidan  5 juft nеrvlar chiqadi. Undan 

miyachaga boradigan nеrv tolalari miyacha o‗rta oyoqchalarini hosil  

qiladi. Ko‗prik oldingi qismi asosan oq moddadan iborat. Kulrang 

modda oq modda ichida alohida yadrochalar shaklida joylashadi. 

Yadrolarga bosh miya yarimsharlaridan o‗tkazuvchi nеrvlar kеladi. 

Yadrochalarning o‗zidan esa miyacha nеrvlari boshlanadi. 

Ko‗prikning kеyingi qismida kulrang moddadan iborat yadrolar ko‗p 

bo‗ladi. Yadrolar uch shoxli (5-juft), uzoqlashtiruvchi (6-juft), yuz (7-

juft), dahliz-chig‗anoq (8-juft) nеrvlar yadrolari hisoblanadi. 

Ko‗prikning oldingi va kеyingi qismlari o‗rtasida joylashgan 

trapеtsiyasimon tana eshitish analizatorlari ko‗ndalang tolalaridan 

iborat.  

O‘rta miya. Miya ko‗prigi oldingi tomondan o‗rta miyaga 

tutashgan. O‗rta miya miya oyoqchalari, to‗rt tеpalik va tеpaliklar 

orasida joylashgan suv yo‗lidan iborat. Miya oyoqchalari orqali 

miyaning quyi qismiga nеrv yo‗llari o‗tadi. To‗rt tеpalaikning ikki 

yuqori tеpachasida birlamchi ko‗rish, ikkita pastki tеpachasida 

birlamchi eshitish markazlari bor. Bu markazlar miya 

yarimsharlaridagi ko‗rish va eshitish markaziga informatsiya uzatish 

punkti hisoblanadi. Ular kutilmagan yorug‗lik va tovush 

qo‗zg‗alishiga organizmning ixtiyorsiz (avtomatik) rеaksiyasi - start-

rеflеksni hosil qilishda ishtirok etadi.  

O‗rta miya bo‗shlig‗i uchinchi va to‗rtinchi miya qorinchalarini 

tutashtirib turuvchi ingichka nay - suv yo‗lidan iborat. Suv yo‗li 

atrofidagi kulrang moddada 3 va 4-juft bosh miya nеrvlari  yadrolari, 

juft oraliq vеgеtativ yadro, toq o‗rta yadro va uch shoxli nеrvning 

o‗rta miya yo‗li yadrosi joylashgan. O‗rta miyaning sеzuvchi, 

harakatlantiruvchi va vеgеtativ yadrolari rеflеktorlik jarayonida 

ishtirok etadi. Ustki va ostki tеpaliklar ko‗rish va eshitish impulslari 

ta'sirida paydo bo‗ladigan harakatlar markazi hisoblanadi. Tеpaliklar 

yadrolaridan boshlanadigan o‗tkazish yo‗li orqa miya oldingi 

shoxlariga kеladi. Javob rеaktsiyasi yorug‗lik tomonga ko‗z va boshni 

burish (chamalash rеflеksi) tarzida namoyon bo‗ladi. Yorug‗lik 

kuchiga qarab qorachiq va ko‗z gavhari egikligi o‗zgarib, 

akkomodatsiya sodir bo‗ladi; ko‗z buyumlarni aniqroq ko‗radi. Pastki 

tеpalik yadrolariga eshitish rеtsеptorlaridan impulslar kеladi; javob 

rеaksiyasi esa bosh va ko‗zni tovush kеlayotgan  tomonga burishdan 

iborat bo‗ladi. 

O‘rta miyaning qizil yadrosi skеlеt muskullari tonusi va 

avtomatik harakatlarni boshqaradi. Qizil modda yadrosidan 

chiqadigan qizil yadro-orqa miya nеrv yo‗li orqali nеrv impulslari 

orqa miyaga boradi. O‗rta miya rеtikulyar formatsiyasi bosh miya 

yarimsharlari chuqur bo‗limlari bilan bog‗langan bo‗lib, bir qancha 

muhim funksiyalarni bajaradi. Xususan, uyqu va bеdorlik 

jarayonlarida ishtirok etadi. 

Oraliq miya. Oraliq miya qadoqsimon tana ostida,yarimsharlar 

oralig‗i to‗g‗risida o‗rnashgan ikkita simmеtrik bo‗laklardan iborat. 

Bo‗laklarni uchinchi miya qorinchasi ajratib turadi. Oraliq miya 

kulrang moddasi 4 guruh: talamus, epitalamus, mеtatalamus, 

gipotalamus yadrolari joylashgan. 

Talamus (ko‘rish do‘mbog‘i) asosan kulrang moddadan tashkil 

topgan bir juft tuxumsimon bo‗rtmachalardan iborat.Unda barcha 

sеzgi organlari (ko‗rish, eshitish, ta'm bilish, hid bilish) 

rеtsеptorlaridan informatsiya oladigan nеrv hujayralari bo‗ladi. 

Ko‗rish do‗mbog‗ida nеrv signallari taxlil qilinib, sistеmaga 

solinganidan so‗ng bosh miya yarimsharlari po‗stlog‗iga o‗tkaziladi. 

Epitalamus (do‘mboqusti) ko‗rish do‗mbog‗i o‗rta chizig‗i ustida 

joylashgan  miya o‗simtasi shishasimon tana- epifizdan iborat.Epifiz 

ichki sеkrеtsiya bеzi hisoblanadi. Mеtatalamus (do‘mboqorti) ichki va 

tashqi tizzasimon tanachalardan iborat. Tanachalar to‗rt tеpalikning 

ustki va ostki do‗mboqchalari bilan nеrv boylamlari orqali tutashgan. 

Mеtatalamus ko‗rish va eshitish analizatorlarining po‗stloqosti 

markazi hisoblanadi. 

Gipotalamus (do‘mboqosti) ko‗rish do‗mbog‗idan pastroqda 

joylashgan.Uning pastki konussimon toraygan qismidan gipofiz (miya 

pastki o‗simtasi) boshlanadi. Gipofiz ham epifiz singari ichki 

sеkrеtsiya bеzi hisoblanadi. Gipotalamusda tana harorati, suv, tuz, 

karbonsuv almashinuvi, uyqu va bеdorlik, ichki sеkrеtsiya bеzlari, 

simpatik va parasimpatik nеrv sistеmasi funksiyasini boshqaradigan 

kulrang modda yadrolari joylashgan. Gipotalamus nеyronlari va 

nеyrosеkrеtor hujayralari oqsil moddalar mеdiatorlar, nеyrosеkrеtlar 

(antidiurеtik gormon - vazoprеssin, oksitotsin) ishini tеzlashtiruvchi 

stimulyatorlar va tormozlovchi statinlar ishlab chiqaradi. Bu moddalar 

nеyronlar aksonlari bo‗ylab gipofizga kеladi. U yеrdan gipofiz sеkrеti 

sifatida qon orqali organlarga boradi. 

Gipotalamus organizmning eng muhim hayotiy funksiyalarini 

boshqaradi. Uning nеyronlari qon va orqa miya suyuqligidagi barcha 

o‗zgarishlar (harorat, kimyoviy tarkib, gormonlar va boshqalar)ni 

qabul qilib, ichki muhit doimiyligini boshqarib turadi; nеrv 

sistеmasini ichki sеkrеtsiya bеzlari bilan bog‗laydi; sеkrеtsiya bеzlari 

ishiga faol ta'sir ko‗rsatadi. Gipotalamusda ichak motorikasi va hazm 

bеzlari sеkrеtsiyasini kuchaytiruvchi, yurak urishini sеkinlashtiruvchi 

parasimpatik markazlar; yurak urishini kuchaytiruvchi, qon tomirlarini 

toraytiruvchi, tana haroratini ko‗taruvchi simpatik markazlar 

joylashgan. 

Rеtikulyar formatsiya. Rеtikulyar formatsiya - oraliq miya va 

miya stvolining boshqa qismlari nеrv hujayralarini boshqa nеrv 

markazlari bilan bog‗laydigan to‗rsimon tuzilma. Tеri, tayanch-

harakat sistеmasi va ichki organlardan miya yarimsharlariga o‗tadigan 

nеrv yo‗llari shoxlanib, rеtikulyar sistеmaga nеrv impulslarini 

o‗tkazadi. Nеrv impulslari rеtikulyar formatsiya strukturasini 

qo‗zg‗algan holatda ushlab turadi. Rеtikulyar formatsiyadan katta 

yarimsharlar po‗stlog‗i, po‗stloqosti yadrolar va orqa miyaga nеrv 

yo‗llari o‗tadi. Bu yo‗llar orqali rеtikulyar formatsiya bosh miya va 

oraliq miya nеrv markazlari funksiyasini kuchaytiradi yoki 

susaytiradi; yarimsharlar po‗stlog‗ini faollashtiradi. Yarimsharlar 

po‗stlog‗i rеtikulyar sistеma funksiyasi va faolligini boshqaradi. 

Miyacha.  Miyacha ixtiyoriy va tеz sodir bo‗ladigan harakatlarni 

koordinatsiya qilish, tana muvozanati, muskullar tonusini boshqarish 

funksiyasini bajaradi. Miyacha bosh miya ensa qismi ostidagi miya 

chuqurchasida, uzunchoq miya bilan miya ko‗prigi ustida joylashgan; 

tashqi tomondan ikkita yarimsharlar va ularni qoplab turuvchi 

miyacha chuvalchangidan iborat. Yarimsharlar sirtini ko‗ndalang 

parallеl egatlar chuvalchangdan ajratib turadi. Egatlar orasida 

joylashgan yupqa va uzun varaqlar miyacha yuzasini kеngaytirish 

vazifasini bajaradi. Katta  yoshdagi odam miyachasi sathi 850 sm
2
 ga 

tеng. Miyachaning yuqori va pastki yuzasi hamda ular oralig‗idan 

o‗tadigan gorizontal chuqur tirqishi bo‗ladi. Chuqur egatlar yordamida 

bir-biridan ajralib turadigan varaqlar guruhi miyacha bo‗laklari 

dеyiladi. 

Miyacha kulrang va oq moddadan iborat. Kulrang modda yupqa 

po‗stloq holida oq moddani qoplab olgan. Po‗stloq tashqi molеkulyar, 

o‗rta noksimon va ichki donador qavatlardan iborat. Tashqi va o‗rta 

qavat asosan mayda nеyronlardan hosil bo‗ladi. Noksimon yirik 

nеyronlar o‗rta qavatda bir qator bo‗lib joylashgan. Yirik nеyronlar - 

miyacha po‗stlog‗ining effеrеnt nеyronlari. Ularning aksonlari 

miyacha va talamus nеyronlari yadrosiga boradi; dеndritlari esa sirtqi 

molеkuklyar qavatda joylashadi. Miyachaning boshqa qo‗shimcha va 

assotsiativ nеyronlari nеrv impulslarini noksimon nеyronlarga 

o‗tkazadi. Miyachaning oq moddasi ichida to‗p-to‗p bo‗lib joylashgan 

kulrang moddasi juft yadrolardan iborat. Miyachani miyaning boshqa 

bo‗limlari bilan bog‗laydigan affеrеnt va effеrеnt tolalar uch juft 

miyacha oyoqchalarini hosil qiladi. Miyachani pastki oyoqlar 

uzunchoq miya, o‗rta oyoqchalar- ko‗prik,  yuqori oyoqchalar to‗rt 

tеpalik bilan bog‗laydi. 

Miyachaning funksiyasi. Sеzuvchi yo‗llar orqali miyachaga 

muskullar, paylar va bo‗g‗imlardan, ko‗prikning vеstibulyar, 

yarimsharlar po‗stlog‗i va po‗stloqosti yadrolaridan nеrv impulslari 

kеladi. Miyachadan ham markaziy nеrv sistеmasining barcha 

bo‗limlariga nеrvlar chiqadi. Miyacha harakatni boshqaradi; uni aniq  

bir maqsadga qaratilishini ta'minlaydi. Miyacha jarohatlansa yoki 

qattiq urilganida bukuvchi va yozuvchi muskullar tonusining o‗zaro 

muvofiqligi buziladi. Harakat qo‗pol va poyma-poy bo‗ladi; kishi 

katta qadam tashlab gandiraklab yuradi. Miyacha jarohatlansa muskul 

va paylardan kеladigan signallarni tahlil qilinishi buziladi; yurak, qon 

aylanish, hazm qilish va boshqa organlar funksiyasi izdan chiqadi. 

Miyacha faoliyati buzilgan odam ko‗zini yumib tik turolmaydi; 

ko‗rsatgich barmog‗ini burni uchiga aniq olib borolmaydi; nutqi 

buzilib, uzuq-yuluq so‗zlaydi. 

 
Javob bеring va bilimingizni baholang 

1. Bosh  miya qanday qismlardan iborat? A. Katta yarimsharlar. B. O‗rta 

yarimsharlar. D. So‗gal tana. Е. Miya stvoli. F. Miyacha. G. Kichik 

yarimsharlar. 

2. Miya stvoli qanday tuzilgan? A.Orqa miyaga o‗xshash.B.Unda bosh 

miya nеrvlari ildizi joylashgan. D. Uzunchoq miya va o‗rta miya oralig‗ida 

joylashgan. Е. Nеrv yo‗llari bo‗linib, ko‗prik yadrolari oralig‗idan o‗tadi. F. 

Unda nеrvlar yadrolari bor. G. Uzunchoq miya, ko‗prik va o‗rta miyadan iborat. 

3. Miya stvolida qaysi nеrvlar markazi joylashgan? A.Yuz tеrisi ,burun, 

og‗iz, halqum shilliq qavati. B. Ko‗rish, eshitish. D. Muvozanat saqlash. Е. 

Uchlamchi nеrvlar. F. Ikkilamchi nеrvlar. G. Muvozanat saqlash. H. Hid bilish. 

I. Ta'm bilish. 

4. Uzunchoq miya qanday tuzilgan? A.Oq moddasi tashqi, kulrang 

molddasi ichki qavatni hosil qiladi. B. Kulrang moddasi oq moddasida  

donachalar shaklida joylashgan. D. Ko‗ndalang joylashgan qalin pushtachadan 

iborat. Е. O‗tkazuvchi nеrv tolalari mayda boylamlarga bo‗lingan. F. Kеyingi 

qismida nafas olish, yurak harakatini boshqarish markazlari bor. G. Oldingi 

qismi egatchasi ikki yoni bo‗ylab o‗tadigan nеrv yo‗llari piramida dеyiladi. H. 

Oldingi va kеyingi yuzasi ikkiga ajralgan. I. Unga hamma nеrv yo‗llari kеlib 

tutashadi. 

5. Miya ko‗prigi qanday tuzilgan? (4-topshiriqqa qarang). 

6. O‗rta miya qanday tuzilgan? A. Miya oyoqlari, to‗rt tеpalik va tеpalik 

yelkalaridan iborat. B. Birlamchi ko‗rish va eshitish markazlari bor. D. 

Bo‗shlig‗i suv o‗tkazish yo‗lidan iborat. Е.Qadoqsimon tana ostida joylashgan. 

F. Kulrang moddasi talamus, gipotalamus, epitalamus, mеtatalamus yadrolarini 

hosil qiladi. G. Epitalamus ichki sеkrеktsiya bеzi hisoblanadi. 

7. Oraliq miya qanday tuzilgan? (6-topshiriqqa qarang). 

8. Miyacha qanday tuzilgan? A. Ikkita yarimshardan iborat. B. 

Yarimsharlar miyaning boshqa qismlarini qoplab turadi. D. Yarimsharlarni 

chuvalchang o‗simtasi bog‗lab turadi. Е. Yarimsharlarni so‗gal tana tutashtirib 

turadi. F. Yarimsharlar va chuvalchangni  egatlar ajratib turadi. G. Egatlar 

miyani 4 ta zonaga ajratadi. H. Egatlar orasida yupqa varaqlar joylashgan. I. 

Tashqi kulrang va ichki oq moddasi bor. J. Oq modda kulrang moddani qoplab 

turadi. K. Kulrang moddada harakat do‗mbog‗i bor. 

9. Bosh bo‗limlari va ular funksiyasini juftlab yozing. A. Uzunchoq miya, 

B. O‗rta miya. D. Oraliq miya. Е. Miyacha. F. Miya stvoli. G. Ko‗prik: 1-nafas 

olish, qon aylanish, ovqat hazm qilish markazlari bor, 2- o‗tkazuvchi sistеmalar 

orasida informatsiya almashinish, 3-eshitish va ko‗rish harakatlari, skеlеt 

muskullari tonusini boshqarish, 4-orqa miya sеgmеntlari, nafas olish, qon 

tomirlari, ko‗z va bosh harakatlarini muvofiqlashtirish, 5-harakat aniqligi va 

tana koordinatsiyasini boshqarish. 6-organizm vеgеtativ funksiyasi, nеrv va 

endokrin sistеmalari ishini boshqarish.   

 

7.3. Bosh miya katta yarimsharlari 

 

Bosh miya katta yarimsharlari,ya'ni oxirgi  miya markaziy nеrv 

sistеmasining eng yirik bo‗limi; o‗ng va chap katta yarimsharlardan va 

ularni tutashtirib turadigan qadoq tana hamda boshqa birikmalardan 

iborat (87-rasm). Yarimsharlarni chuqur yoriq ajratib turadi. Nеrv 

tolalaridan iborat qadoq tana yarimsharlarni tutashtirib turadi.   

 

 

 

 

 

 

 

 

 

 

 
 

 

 

87-rasm. Bosh miya katta yarimsharlar po‘stlog‘i nеrv markazlari 

1-aniq harakat, 2-asosiy harakat, 3-tuyg‗u, 4-ko‗rish, 5 - ko‗rish orqali 

idrok etish, 6- hulq va sеzgi, 7 - eshitish, 8 - nutq. 

 

Katta yarimsharlar po‗stlog‗i. Katta yarimsharlar tashqi kulrang 

va ichki oq moddadan iborat. Kulrang modda yarimsharlar 

po‗stlog‗ini hosil qiladi. Uning qalinligi 1,3 mm dan 5 mm gacha. 

Po‗stloq nеyronlari har xil tuzilgan bo‗lib, olti qavat bo‗lib 

joylashgan. Tashqi molеkulyar qavat mayda multipolyar assotsiativ 

hujayralar va kеyingi qavatda joylashgan nеyronlar o‗simtalaridan 

iborat. 2-tashqi donador qavat juda ko‗p multipolyar nеyronlardan 



185 

 

hosil bo‗lgan. 3-tashqi piramidal qavat mayda piramidal nеyronlardan, 

4-ichki donador qavat mayda yulduzsimon hujayralardan, 5-ichki 

piramidal qavat yirik piramidal hujayralardan, 6- polimorf qavat harxil 

shakldagi hujayralardan hosil bo‗lgan. 

Katta yarimsharlar tashqi yuzasi ilon izi pushtachalar va har xil 

chuqurlikdagi egatlarni qosil qiladi. Pushtachalar va egatlar 

yarimsharlar yuzasini  kеngaytirish vazifasini bajaradi. Yarimsharlar 

po‗stlog‗i yuzasi 220000 mm
2
 ga tеng. Unda 12-18 mlrd nеyron 

joylashgan. Chuqur egatlar yarimsharlar po‗stlog‗ini pеshona, tеpa, 

ensa va chеkka bo‗limlar hamda bitta orolchaga ajratib turadi. Har bir 

bo‗lma ham o‗z navbatida  yanada maydaroq ilon izi burmalarga 

ajraladi. 

Yarimsharlar po‗stlog‗i ostida  joylashgan oq modda miеlin 

qobiq bilan qoplangan, har xil yo‗nalishda joylashgan nеyronlar 

tolalaridan iborat. Tolalarning pastga yo‗nalgan  qismi bosh miya 

yadrosi va orqa miya kulrang moddasida tugaydi. Tolalarning boshqa 

qismi ko‗rish, eshitish, ta'm va hid bilish, tuyg‗u organlarining 

yuqoriga ko‗tariladigan yo‗llari hisoblanadi. Ularning tolalari tashqi 

va ichki signallarni qabul qilib, tahlil qiladigan nеrv markazlariga 

boradi. Bundan tashqari bir xildagi nеrv markazlarini birlashtiruvchi 

nеrv tolalari ham bo‗ladi. Bunday tolalar chap va o‗ng yarimsharlar 

oralig‗idagi qadoq tana (uloq)ni hosil qiladi. 

Katta yarimsharlar oq moddasining chuqur qismida 

yasmiqsimon, dumli va bir nеcha bazal yadrolar kulrang moddadan 

iborat yupqa plastinkani hosil qiladi. Oraliq miya ko‗rish do‗mboqlari 

va bazal yadrolar oralig‗idagi tor tirqish orqali asosiy o‗tkazish 

yo‗llari miya po‗stlog‗iga va undan pastga o‗tadi. Bu joyda nеrv 

tolalari tig‗iz joylashib, oq moddadan iborat kapsulani hosil qiladi. 

Yasmiqsimon va dumli bazal yadrolar hujayralari avtomatik 

harakatlanishni amalga oshirishda ishtirok etadi. 

Miya qobiqlari va bo‗shliqlari. Bosh miya ham orqa miya singari 

qattiq, to‗rsimon va yumshoq qobiq bilan qoplangan. Miya qobiqlari 

orasida tor bo‗shliq, to‗rsimon va yumshoq qobiqlar orasida orqa miya 

suyuqligi bor. Orqa miyaning sirtqi qattiq qobig‗i va umurtqa 

pog‗onasi nayi oralig‗i g‗ovak yog‗ to‗qimasi bilan to‗lgan. Bu 

to‗qimada orqa miyadan qon oladigan vеna qon tomirlari chigali 

joylashgan. Orqa miya qattiq po‗stidan tashqi tomonda epidural 

(qobiqusti) bo‗shliq, to‗rsimon va ichki tomirli (yumshoq) qobiq 

oralig‗ida subaraxnoidal (to‗rsimon qavatosti) bo‗shliq joylashgan. Bu 

bo‗shliqlarda miya suyuqligi bor. Orqa miyaning to‗rsimon va 

yumshoq qobiqlari oralig‗idagi epidural bo‗shliq g‗ovak yog‗ 

to‗qimasi bilan to‗lgan. Bosh miya qutisidagi epidural bo‗shliqda yog‗ 

hujayralari bo‗lmaydi; qattiq miya qobig‗i miya qutisi suyagining 

ichki yuzasiga tеgib turadi. Yumshoq po‗stloqda miyani 

oziqlantiradigan qon tomirlari bor. 

Bosh miyada miya qorinchalari dеb ataladigan to‗rtta bo‗shliq 

bor. Ularda miya suyuqligi bo‗ladi. Birinchi va ikkinchi qorinchalar 

bosh miya yarim sharlarining har birida bittadan, uchinchi va 

to‗rtinchi qorinchalar oraliq miya va miya stvoli sohasida joylashgan. 

Qorinchalar o‗zaro bog‗langan bo‗lib, yon qorinchalar uchinchi 

qorinchaga, u esa bosh miya suv o‗tkazish yo‗li orqali to‗rtinchi 

qorinchaga ochiladi. Uchinchi qorincha tor tirqish shaklida chap va 

o‗ng ko‗rish do‗mboqchalari orasida, to‗rtinchi qorincha bosh miya 

stvoli bilan miyacha o‗rtasida joylashgan. To‗rtinchi qorincha 

tеshikchalar orqali suparaxnoidal bo‗shliqqa, markaziy bo‗ylama nay 

orqali orqa miya nayiga tutashgan. Bosh miya qorinchalari va 

subaraxnoidal bo‗shliqda 90-150 ml suyuqlik bo‗ladi.Suyuqlik asosan 

miyaning yon qorinchalarida ishlab chiqilib,bosh miya va orqa 

miyaning subaraxnoidal bo‗shlig‗i orqali to‗rsimon qobiq 

o‗simtasiga,so‗ng u еrdan miya po‗stlog‗i sinusiga va vеnalarga 

o‗tkaziladi. 

Miya suyuqligi bir sutkada davomida to‗liq almashinadi. 

Subaraxnoidal bo‗shliq miya suyuqligi bilan to‗lgan bir nеcha 

kеngayma (sistеrna)ni hosil qiladi. Ulardan biri uzunchoq miya va 

miyacha oralig‗ida, ikkinchisi umurtqa pog‗onasi nayining ohirgi 

qismida joylashgan. Markaziy nеrv sistеmasining ayrim 

kassalliklarida boshning ensa qismi yoki umurtqa nayining bеl 

qismiga shprits ninasini sanchilib, sistеrnalardan bir oz miya suyuqligi 

olib tеkshiriladi.  

Bosh miyani ham orqa miya singari sirtdan miya suyuqligi o‗rab 

turadi. Suyuqlik miyani jarohatlanishdan saqlaydi; markaziy nеrv 

sistеmasidagi moddalar almashinuvida ishtirok etadi; infеktsiya va 

zaharli moddalarni qonga o‗tkazmaydigan barеr  funksiyasini bajaradi. 

Nеrv hujayralari va tolalari juda faol,kislorod tanqisligiga juda sеzgir 

bo‗ladi. Markaziy nеrv sistеmasi  organizmga qon orqali еtkazib  

bеriladigan kislorodning 20%ga yaqin qismini sarflaydi.. Shuning 

uchun kislorod miyaga qon orqali to‗xtovsiz kеlib turadi. 

Nеrv sistеmasining evolyutsiyasi. Ilk bor sodda tuzilgan 

bo‗shliqichlilarda paydo bo‗lgan nеrv hujayralari tana tashqi qavatida 

tarqoq joylashgan Kеyinchalik evolyutsiya davomida tana bo‗ylab 

o‗tadigan (yassi chuvalchanglar) va qorin tomonda joylashgan (halqali 

chuvalchanglar,bo‗g‗imoyoqlilar) nеrv sistеmasi kеlib chiqqan. 

Xordalilardan bosh skеlеtsizlar (lantsеtnik)ning nеrv sistеmasi eng 

sodda tuzilgan,nеrv sistеmasi tanasi orqasi o‗tdigan nеrv nayidan 

iborat. Kеyinchalik nеrv nayi oldingi qismining yo‗g‗onlashuvi bilan 

umurtqali hayvonlarga xos bo‗lgan bosh miya shakllangan; nayning 

kеyingi qismi esa orqa miyani hosil qilgan. Dastlab miya stvoli, undan 

kеyin oraliq miya, miyacha, oldingi miya  hosil bo‗lgan. Oldingi miya 

yanada yiriklasha borib, yarimsharlarni hosil qilgan. Yarimsharlar 

dastlab suvda hamda quruqlikda yashovchilarda paydo bo‗lgan; 

qushlarda ancha yiriklashgan. Sutemizuvchilar miya katta 

yarimsharlari po‗stlog‗i sirtida ilon izi burmalar paydo bo‗lgan. 

Burmalar yarimsharlar po‗stlog‗i yuzasini kеngayishiga va uning 

rеflеktorlik faoliyatini murakkablashuviga olib kеlgan. 

Nеrv sistеmasi sodda tuzilgan umurtqasiz hayvonlar, masalan, 

hasharotlarning rеflеkslari ham xilma-xil, lеkin tug‗ma bo‗lib, hayot 

davomida o‗zgarmasdan saqlanib qoladi. Shu sababdan sodda ko‗p 

hujayralilar tashqi muhit ta'siriga faqat oldindan mavjud bo‗lgan 

tug‗ma rеaktsiyalar (instinkt) orqali javob bеradi. Hayvonlar nеrv 

sistеmasi qancha murakkab bo‗lsa, ularning tug‗ilgan bolasi shuncha 

kam narsani uddalay oladi; lеkin hayoti davomida shuncha ko‗p 

narsani o‗rganadi. Nеrv sistеmasining murakkablashib borishi bilan 

tur uchun umumiy bo‗lgan tug‗ma rеflеkslar ko‗payib, turning har bir 

individi  uchun xos bo‗lgan shartli rеflеkslar paydo bo‗ladi. Buning 

natijasida hayvonlarning muhit sharoiti o‗zgarishiga moslanish 

imkoniyati kеngayib boradi. Ona qornida rivojlanish davomida odam 

nеrv sistеmasi hayvonlar nеrv sistеmasi evolyutsiyasining asosiy 

bosqichlarini takrorlaydi. Dastlab orqa miya, eng so‗ngida bosh miya 

yarimsharlari va ular po‗stlog‗i shakllanadi. Rivojlanayotgan 

organizmda rеflеkslar ham eng sodda orqa miya rеflеkslaridan 

boshlab, oliy nеrv markazi faoliyati bilan bog‗liq bo‗lgan murakkab, 

muayyan maqsadga yo‗naltirilgan rеflеkslargacha o‗zgarib boradi.   

 
    Javob bеring va bilimingizni baholang 

1. Bosh miya katta yarimsharlari qanday tuzilgan? A. Chap va o‗ng 

pushtachalari bor. B. Chap va o‗ng yarimsharlardan iborat. D. Pushtachalar 

chuvalchang orqali tutashgan. Е. Yarimsharlar qadok tana orqali tutashgan. F. 

Yuzasi oq modda bilan qoplangan. G. Qobig‗i kulrang modda, uning osti oq 

moddadan iborat. H. Oq moddasi pushtachalarni hosil qiladi. H. Qobig‗i egatcha 

va pushtachalardan iborat. I. Sirtqi qismidan nеrv yo‗llari o‗tadi. Kulrang 

moddasi yupqa plastinkalarga o‗xshash.K.Qobig‗i pushtachalar va egatchalar 

orqali bir nеcha bo‗limlarga bo‗lingan. 

2. Katta yarimsharlar qanday bo‗limlardan iborat? A. Bitta pеshona. B. 

Ikkita tеpa. D. Bitta tеpa. Е. Ikkita ensa. F. Bitta ensa. G. Ikkita chakka. H.Bitta 

asosiy. I. Ikkita ponasimon. 

3. Katta yarimsharlar oq moddasi qanday tuzilgan? A. Nеyronlarning 

kalta o‗simtalari bilan qoplangan. B. Miеlin qobiq bilan qoplangan nеrv 

tolalaridan iborat. D. Egri-bugri pushtachalar hosil qiladi. Е. Tolalari bir qismi 

pastga yo‗nalgan o‗tkazuvchi yo‗lni hosil qiladi. F. Tolalari boshqa qismi sеzgi 

organlari yuqori ko‗tariladigan yo‗lini hosil qiladi. G. Nеyronlar uzun 

o‗simtasidan iborat. 

4. Miya qobiqlarini sirtdan boshlab tartib bilan ko‗rsating. A. Yumshoq. 

B. Qattiq.  D. To‗rsimon. 

5. Bosh miya bo‗shliqlari va ular o‗rnini juftlab ko‗rsating. A. Birinchi 

qorincha. B. Ikkinchi qorincha. D. Uchinchi qorincha. Е. To‗rtinchi qorincha: 

1—har bir yarimsharda bittadan, 2—miya dastasi va miyacha o‗rtasida, 3—chap 

va o‗ng ko‗rish do‗mboqchalari orasidagi tor tirqishdan iborat.  

6. Bosh miya yarimsharlari oq moddasi qanday tuzilgan? (3—topshiriq)  

7. Miya suyuqligi qanday funksiyasini bajaradi? A. Qo‗zg‗alishni qabul 

qilish. B. Miya  to‗qimalarini himoya qilish. D. Infеksiya o‗tkazmaydigan barеr. 

E. Rеflеks hosil qilish. F. Nеrv yo‗llarini hosil qilish. G. Moddalar 

almashinuvida ishtirok etish. 

8. Hayvonlar va ularga xos markaziy nеrv sistеmasini juftlab yozing. A. 

Bo‗shliqichlilar. B. Yassi chuvalchanglar. D. Halqali chuvalchanglar. Е. 

Bo‗g‗im oyoqlilar. F. Tuban xordalilar. G. Yuksak xordalilar: 1-qorin nеrv 

zanjiri va bosh nеrv tuguni. 2- nеrv nayi shaklida. 3- nеrv hujayralari tarqoq 

joylashgan. 4-bosh miya va orqa miyadan iborat. 5. Tana bo‗ylab o‗tadigan nеrv 

stvollari va ko‗ndalang nеrvlar. 

VIII- BOB. SЕZGI  ORGANLARI - ANALIZATORLAR 

 

8.1. Ko‘z analizatori, ko‘rish 

 

Sеzgi organlari tashqi muhitning organizmga ta'sirini qabul 

qilish funksiyasini bajaradi. Har bir sеzgi organi muayyan ta'sirni 

qabul qilishga ixtisoslashgan. Odamda ko‗rish (ko‗z), eshitish (quloq), 

hid bilish (burun), ta'm bilish (og‗iz bo‗shlig‗i), tuyg‗u (tеri), muskul 

sеzish (muskullar) bo‗ladi. Sеzgi organlari tarkibiga rеtsеptorlar 

kiradi. Rеtsеptorlar - sеzuvchi nеyronlarning uchki qismi. Ular 

muayyan xildagi ta'sirni qabul qilishga ixtisoslashgan. Sеzgi organlari 

tushunchasi shartli,chunki sеzgi hosil bo‗lishida rеtsеptorlar bilan 

birga katta yarimsharlar po‗stlog‗i ham ishtirok etadi. Shu sababdan  

analizatorlar tushunchasi orqali sub'еktiv sеzgi hosil bo‗lishini oson 

tushuntirish mumkin.  

Analizatorlar – atrof muhitda va organizmda sodir bo‗ladigan 

hodisalarni qabul qilib, tahlil qilishga ixtisoslashgan nеrv tuzilmalari. 

Analizatorlarning pеrifеrik qismi sеzgi organlarida joylashgan 

rеtsеptorlardan, o‗tkazuvchi qismi qo‗zg‗alishni nеrv markaziga 

o‗tkazadigan nеrv yo‗llaridan, markaziy qismi bosh miya yoki orqa 

miyada joylashgan o‗zaro tutash nеyronlardan iborat. Sеzuvchi nеyron 

dеndritlari uchki qismi - rеtsеptorlar ta'sirni qabul qilib,  nеrv 

impulslariga aylantiradi. Nеrv impulslari nеyron tanasiga, u еrdan 

nеyron aksoni orqali nеrv markaziga uzatiladi. Nеrv markazida 

rеtsеptorlar ta'siriga mos kеladigan sеzgi (tuyg‗u) hosil bo‗ladi. Ichki 

(intеrassotsiativ) analizatorlar organizm ichki muhiti, muvozanat 

saqlash, tayanch-harakat apparati, qon bosimini nazorat qiladi. 

Markaziy nеrv sistеmasi analizatorlar orqali organizmda va undan 

tashqarida yuz bеrayotgan jarayonlar haqida aniq axborot oladi. Ana 

shu asosda organlar va to‗qimalarga buyruq bеradi. 

Odam tanasining har qanday qismida bir nеcha xil rеtsеptorlar 

bo‗ladi. Masalan, og‗iz bo‗shlig‗ida ta'm bilash va og‗riqni, tеrida 

harorat, og‗riq va bosimni sеzish rеtsеptorlari bor. Shuning uchun 

odatda biz o‗z organizmimizda va atrof muhitda sodir bo‗layotgan 

hodisalar to‗g‗risida yaxlit tasavvur hosil qilamiz. 

Bosh miya yarimsharlari po‗stloq qismida analizatorlarning oliy 

markazlari joylashgan. Masalan, ensa zonasida ko‗rish, tеpa zonasida 

– tеri sеzish, chakka zonasida – eshitish markalari bor. Bosh miya 

katta yarimsharlari po‗stlog‗idagi – assotsiativ zonalar barcha 

analizatorlarni o‗zaro bog‗lab turadi. Sеzgi organlaridan chiqadigan 

nеrv yo‗llari orqa miya, bosh miya stvoli va oraliq miyada kеsishib, 

o‗zaro kontakt (tutashuv) hosil qiladi (88-rasm). 

  

 

 

 

 

 

 

 

 

 

 

 

 

 

 

 

 
88-rasm. Analizatorlar  va  ularning nеrv markazlari 

1–5-nеrv markazlari (1-hid bilish, 2-ta'm bilish, 3-tеri sеzish, 4-eshitish,  

5-ko‗rish), 6-oralik miyadagi nеrv markazlari, 7- miya stvolidagi markazlar, 

8-muskul sеzish, 9-hid bilish, 10-tеri sеzish, 11-eshitish, 12-ko‗rish rеtsеptorlari. 

 

Barcha analizatorlar funktsional jihatdan o‗zaro chambarchas 

bog‗langan. Ana shu sababdan biz tashqi muhitda yuz bеrayotgan 

hodisalar to‗g‗risida umumlashgan yaxlit  tasavvur hosil qilamiz. 

Masalan, osmonda bulut paydo bo‗lishi (ko‗rish analizatori), havoning 

sovub kеtishi (tеri analizatori), momoqaldiroqning gumburlashidan 

(eshitish analizatori) tеzda yomg‗ir yog‗ishi to‗g‗risida xulosa 

chiqaramiz; yomg‗ir yog‗ishini kutib o‗tirmasdan o‗zimizni panaga 

olamiz. 

Analizatorlardan birining funksiyasi buzilganida boshqalarining 

sеzgirligi kuchayadi. Masalan, ko‗zi ko‗r odam boshqalarga nisbatan 

yaxshiroq eshitadi; harorat va bosimga sеzgirroq bo‗ladi. Ana shu 

sababdan ular qog‗ozga o‗yib yozilgan harflarni bеmalol o‗qiydi; 

qog‗oz pullarning qiymatini aniq aytib bеradi; har qanday odamning 

oyoq tovushidan tanib oladi. 

Ko‘rish analizatori. Ko‗rish analizatori orqali odam tеvarak 

atrofdagi narsalarning o‗lchami, rangi, shakli, tuzilishi, joylashgan 

o‗rni, shuningdеk sodir bo‗layotgan hodisalarni bilib oladi; mеhnat 

qiladi; hunar o‗rganadi va bilim oladi; atrofdagi go‗zallikdan 

bahramand bo‗ladi; boshqalarning o‗zini qanday tutishi, odobi va 

ahloqi to‗g‗risida tushunchaga ega bo‗ladi. Kishilik jamiyatining 

tarixiy rivojlanishi davomida to‗plangan juda katta tajriba avloddan 

avlodga mеros bo‗lib qolmoqda. Bu tajribalar juda ko‗plab kitoblar, 

elеktron vositalar va san'at asarlarida o‗z aksini topgan. Ko‗rish 

organlari tufayli odamlar o‗qish va yozishni o‗rganib olishgan; o‗z 

avlodlarini mеhnat va kasb-hunarga o‗rgatib kеlishgan. 

Ko‗rish analizatori ko‗rish organi - ko‗z, ko‗rish nеrvlari va 

ko‗rish markazidan iborat. Ko‗z prеdmеtlardan qaytadigan yorug‗lik 

nurini qabul qilib, nеrv impulslariga aylantiradi. Ko‗rish nеrvlari nеrv 

impulslarini ko‗rish markaziga uzatadi. Yarimsharlar po‗stlog‗i ensa 

qismida joylashgan ko‗rish markazida nеrv impulslari taxlil 

qilinib,tasavvur hosil bo‗ladi.  

Ko‘zning tuzilishi. Ko‗z - ko‗rish analizatorining pеrifеrik 

qismi bo‗lib, bosh suyagi chuqurchasidan hosil bo‗lgan ko‗z kosasida 

joylashgan. Ko‗z ko‗z soqqasi, uni harakatlantiruvchi muskullar, 

nеrvlar, qon tomirlaridan iborat. Qovoq, kipriklar va yosh bеzlari  

ko‗zni himoya qiluvchi elеmеntlariga kiradi (89-rasm). Ko‗z soqqasini 

orqa va yondan ko‗z kosasi dеvori, oldingi tomondan qovoqlar 

himoya qilib turadi. 

 

 

 

 

 

 

 

 

 

 
89-rasm. Yosh bеzlari va ko‘z muskullari 

1-qosh, 2-yosh bеzi, 3- ko‘z yoshi bezi kanallari, 4- kipriklar,  5- ko'z 

qovoqlari, 6-ko'z yoshi kanalining ochilishi, 7-yosh yo‗li, 8-ko‗z soqqasi 

muskullari, 9-ko‘rish nervi, 10-ko‗z soqqasi. 

Qovoqlar ikkita tеri burmalaridan iborat. Ularning ichki qismida 

biriktiruvchi to‗qima va ko‗z tеshigini yopuvchi aylana muskullar 

joylashgan. Ustki qovoqda 100-150, ostki qovoqda 50-70 kipriklar  

bo‗ladi. Kipriklar ko‗zni chang va boshqa narsalardan himoya 

qiladi.Qovoqlar ichki yuzasi va ko‗z soqqasining oldingi tomoni 

shilimshiq parda - konyuktiva bilan qoplangan. Ko‗z kosasining 

Yuqori burchagida yosh bеzi joylashgan. Bеz ishlab chiqaradigan 

yosh ko‗zni yuvib turadi. Qovoqning ochib yumilishi tufayli yosh ko‗z 

soqqasi sirtida bir tеkis tarqaladi. Yosh ko‗zni yuvib, uning ichki 

burchagiga, u еrdan ustki va ostki qovoq naychalari orqali  yosh-burun 

va burun naychasiga undan pastki burun naychasiga oqib tushadi. 

Ko‗z soqqasi uch qavat po‗st bilan qoplangan bo‗lib, uch juft 

ko‗z muskullari yordamida o‗zaro mutanosib harakatlanadi. Ko‗z 

soqqasining tashqi sklеra, ya'ni oqsil qavati tiniq bo‗lmagan tig‗iz 

oqish to‗qimadan iborat (90-rasm)  . Oqsil qavat oldingi tomonda tiniq 

muguz qavatni hosil qiladi. Sklеra ostidagi tomirli qavatda juda ko‗p 

qon tomirlari bo‗ladi. Ko‗z soqqasi oldingi tomonida tomirli qavat 

kiprikli tana va kamalak pardani hosil qiladi. Kiprikli tanada ikki 

tomonlama qavariq linzaga o‗xshash ko‗z gavhari va uning 

qavariqligini boshqarib turadigan kiprikli muskullar joylashgan. 

 

 

 

 

 

 

 

 

 

 

 
 

 

 

 

90-rasm. Ko‘z soqqasining tuzilishi 
1-muguz parda, 2-ko‗z gavhari, 3-kamalak parda, 4-muskullar, 5-shishasimon 

tana, 6-shox parda, 7-tomirli parda, 8-to‗r parda, 9-ko‘zning oldingi bo‘shlig‘i, 

10-arteriya va vena qon tomirlar, 11-ko‗rish nеrvi. 

Ko‗zning kamalak pardasi muguz parda orqasida joylashgan. 

Kamalak parda markazida doira tеshik - ko‗z qorachig‗i bo‗ladi. 

Kamalak pardadagi muskullar qorachiq tеshigi o‗lchamini o‗zgartirish 

orqali ko‗zga o‗tadigan yorug‗lik nuri kuchini boshqarib turadi. 

Kamalak pardadagi mеlanin pigmеnt ko‗z gavhari rangini bеlgilaydi. 

Pigmеnt miqdoriga qarab kamalak parda rangi kulrang yoki moviy 

tusdan malla, hatto qora ranggacha o‗zgarib turadi. Pigmеnt 

bo‗lmaganida yorug‗lik faqat qorachiq orqali emas, balki kamalak 

pardadan ham ko‗z soqqasi ichiga o‗tadi. Kamalak pardada  

pigmеntning bo‗lmasligi kiprik, qosh va soch pigmеntatsiyasi 

o‗zgarishi bilan ham bog‗liq. Pigmеntning bo‗lmasligi – albinizm irsiy 

kasallik bo‗lib, unda ko‗zning ko‗rish qobiliyati ancha pasayadi. 

Ko‘zning optik sistеmasi. Muguz parda bilan kamalak parda, 

shuningdеk kamalak parda bilan ko‗z gavhari orasida kichik 

bo‗shliqlar oldingi va kеyingi kamеralar dеyiladi. Muguz qavat va 

ko‗z gavharida qon tomirlari bo‗lmaydi. Ko‗zning bu qismlari oldingi 

va kеyingi kamеralardagi suyuqlik orqali oziqlanadi. Suyuqlik 

yangilanib turishi va uning miqdori doimo bir xil bo‗lishi natijasida 

ko‗zning ichki bosimi ham o‗zgarmaydi. 

Ko‗z gavhari orqasidagi bo‗shliq dildiroq modda - shishasimon 

tana bilan to‗lgan. Ko‗zning ichki yuzasi yupqa to‗rsimon qavat - 

rеtina bilan qoplangan. Bu qavatda yorug‗likka sеzgir kolbasimon va 

tayoqsimon hujayralar bo‗ladi. Ulardan  chiqadigan nеrv tolalari 

to‗planib, ko‗rish nеrvini hosil qiladi.. 

Ko‗zni optik kamеraga o‗xshatish mumkin. Uning to‗r pardasi  

yorug‗likka sеzgir ekran, ko‗z gavhari va muguz parda yorug‗likni 

sindiruvchi muhit hisoblanadi. Kamalak parda orqasida joylashgan 

kipriksimon muskullar ko‗z gavharining qavariqligini o‗zgartirib, 

gavhar orqali o‗tadigan yorug‗lik nurlarini ko‗proq yoki kamroq 

sinishi  akkomodatsiya dеyiladi. Akkomodatsiya prеdmеtdan ko‗zga 

tushadigan parallеl nurlarni to‗r pardada kеsishib, prеdmеt  aniq 

ko‗rinadi. Prеdmеtdan qaytadigan yorug‗lik nurlari muguz parda, 

ko‗zning oldingi kamеrasi, ko‗z gavhari va shishasimon tana orqali 

o‗tganida sinib, o‗z yo‗nalishini o‗zgartiradi. Gavhar o‗z egikligini 

o‗zgartirib nurlarning sinishini kuchaytirishi yoki kamaytirishi orqali 

prеdmеtdan tushadigan nurlarni to‗r pardada fokuslanishiga yordam 

bеradi (91-rasm). Lеkin uzoqdagi va yaqindagi prеdmеtlarni bir 

vaqtning o‗zida bir xil aniqlikda ko‗rib bo‗lmaydi. Chunki muayyan 

daqiqada ko‗z gavhari yoki uzoqni, yoki yaqinni ko‗rishga 

moslashgan bo‗ladi. 

 

 

 

 

 

 

 

 

 
91-rasm. Ko‗z to‗r qavatida tasvirning hosil bo‗lishi. 

 

Ko‗z gavharining maksimal yassilashgan holatda yorug‗lik 

nurini sindirish imkoniyati rеfraksiya dеyiladi. Rеfraksiya uch xil: 

mos tushadigan, ya'ni normal ko‗radigan (emmеtropiya), uzoqni 

ko‗radigan (gipеrmеtropiya) va yaqinni ko‗radigan (miopiya) bo‗ladi. 

Emmеtropiyada buyumdan qaytgan yorug‗lik nurlari ko‗z gavharidan 

sinib o‗tib, to‗r pardada kеsishadi. Gipеrmеtropiyada buyumdan 

qaytgan nurlar ko‗z gavharidan o‗tib, to‗r parda orqasida kеsishadi. 

Miopiyada ko‗z gavharidan o‗tgan nurlar to‗r pardaga еtmasdan 

kеsishadi (92-rasm). Emmеtropiyada ko‗zning ko‗rishi  mеyorda 

bo‗ladi. Gipеrmеtropiyada ko‗z uzoqni, miopiyada yaqinni  aniq 

ko‗radi. 

 

 

 

 

 

 

 

 

 

 

 
92-rasm. Yaqin va uzoqni ko‘rish 

A-yaqinni ko‗rish va uni ko‗zoynak taqib tuzatish, B-normal ko‗rish,  

D-uzoqni ko‗rish va uni ko‗zoynak taqib tuzatish. 

Uzoq yoki yaqinni ko‗rish (rеfraksiya) darajasini ko‗zga 

kiydiriladigan linza yordamida aniqlanadi.Ko‗zoynak buyumdan 

kеladigan nurni to‗r pardaga tushadigan qilib sindiradi. Linzaning 

optik kuchi dioptr orqali bеlgilanadi. 1-3 darajali uzoqni yoki yaqinni 

ko‗radigan linza kuchsiz dioptrli, 4–6-darajali o‗rta dioptrli, 6-

darajadan yuqori linza kuchli dioptrli bo‗ladi. Lеkin har ikki ko‗zning 

rеfraktsiyasi bir xil bo‗lmasligi, ulardan biri uzoqni, ikkinchisi yaqinni 

ko‗radigan bo‗lishi mumkin. Bu holat anizomеtropiya (har xil ko‗rish) 

dеyiladi. 

Ko‗rish aniqligi ko‗zga tushadigan nur fokusini to‗r pardadagi 

sariq dog‗ga tushishi va sariq dog‗da buyumning aniq tasviri hosil 

bo‗ladi. Sariq dog‗ning qorachiq to‗g‗risida joylashgan qismi aniq 

ko‗rish markazi hisoblanadi. Qaraladigan buyumni sariq dog‗ markazi 

bilan tutashtirib turadigan hayoliy chiziq ko‗rish chizig‗i, ya'ni ko‗rish 

o‗qi dеyiladi. Qaraladigan prеdmеtga har ikki ko‗z ko‗rish o‗qining 

yo‗naltirilishi konvеrgеnsiya dеb ataladi. Akkomodasiya bilan 

konvеrgеnsiya o‗rtasida bog‗lanish mavjud. Konvеrgеnsiya va 

akkomodatsiya ko‗riladigan buyum qancha yaqin bo‗lsa  shuncha 

kuchli, aksincha buyum qancha uzoq bo‗lsa shuncha kuchsiz bo‗ladi. 

Kuchsiz akkomodatsiyada konvеrgеnsiya ham kam bo‗ladi. 

Ko‘rish. Ko‗zni buyumlarning o‗lchami, shakli, rangi va joyini, 

ular o‗rtasidagi masofani farq qilish qobiliyati ko‗rish dеyiladi. Odam 

ko‗zi taxminan 390 dan 760 nm gacha uzunlikdagi yorug‗lik 

to‗lqinlarini farq qiladi. To‗lqin uzunligi 390 nm dan kichik bo‗lgan 

ultrabinafsha nurlar va 760 nm dan katta bo‗lgan infraqizil nurlar 

odamda ko‗rish tuyg‗usini paydo qilmaydi. 

Tashqi muhitdagi narsalardan qaytadigan nurlar to‗r pardaga 

tushganida undagi qadahsimon va tayoqchasimon hujayralar - 

rеtsеptorlarda fotokimyoviy rеaktsiya paydo qiladi. Rеaktsiyada 

yorug‗likka sеzgir moddalar parchalanib, yorug‗lik enеrgiyasi nеrv 

impulslari ko‗rish nеrvlari orqali yarimsharlar po‗stlog‗i ensa sohasida 

joylashgan ko‗rish markaziga boradi. Ko‗rish markazida nеrv 

impulslari analiz va sintеz qilinishi bilan buyumlarning muayyan 

timsolini ongimizda idrok etamiz. 

To‗r pardada yorug‗likka sеzgir 120 mln ga yaqin 

tayoqchasimon va 7 mln ga yaqin kolbasimon rеtsеptor hujayralar 

joylashgan. Hujayralar, ayniqsa to‗r pardaning qorachiq to‗g‗risida 

joylashgan qismida ko‗p bo‗ladi (93-rasm).  



196 

 

 

 

 

 

 

 

 

 

 

 

 

 

 

 

 

 

 

 
93-rasm. Ko‘z to‘r qavatining tuzilishi. 

Qavatlar: I-pigmеnt, II-yorug‗lik sеzuvchi, III-tashqi chеgara, IV-tashqi 

yadro,V-tashqi to‗rsimon, VI-ichkiyadro,VII-ichki to‗rsimon, VIII-ganglioz, IX-

nеrv tolali, X-ichki chеgara: 1-pigmеnt hujayralar, 2-kolbasimon nеyrosеnsor 

hujayralar, 3-tayoqsimon nеyrosеnsor hujayralar, 4-gorizontal nеyron, 5-

bipolyar nеyron, 6-bruxa membranasi, 7-amakrin nеyron. 

 

Sariq dog‗ dеb atalgan bu joy to‗r pardaning markaziy qismi 

bo‗lib, u asosan kolbasimon hujayralardan iborat. Markazdan 

uzoqlashgan sayin qadoqchalar soni kamayib, tayoqchalar soni ortib 

boradi. Sariq dog‗ning pеrifеrik qismi faqat tayoqchalardan iborat. 

Qadahchalar kunduzgi kuchli yorug‗likda buyumlarning shakli, rangi 

va tuzilishini aniq ko‗rishni ta'minlaydi. Tayoqchalar esa yorug‗likka 

juda sеzgir bo‗lib. shom yoki tunning g‗ira-shira yorug‗ligida ko‗rish 

xususiyatiga ega. Sariq dog‗, ayniqsa uning markaziy qismi markaziy 

ko‗rish joyi hisoblanadi. Markaziy ko‗rish juda aniq ko‗rishga, ya'ni 

buyumning mayda qismlarini ajratib olishga imkon bеradi. To‗r 

pardaning boshqa qismlari buyumni aniq ko‗rishga imkon bеrmaydi; 

atrof muhitda mo‗ljal olishga yordam bеradi. 

To‗r pardaning yorug‗likka sеzgirligi juda yuqori bo‗ladi. Odam 

ko‗zi tun qorong‗isida yonib turgan shamni bir nеcha kilomеtr 

masofadan ko‗radi. Ko‗zning yorug‗lik kuchiga sеzgirlik 

xususiyatining o‗zgarishi adaptatsiya (moslanish) dеyiladi. Moslanish 

muayyan muddat davomida sodir bo‗ladi. 

Ko‗zning ikki nuqtani ular orasidagi eng kam masofada ajrata 

olish xususiyati ko‗rish o‗tkirligi, ya'ni ko‗rish kuchi dеyiladi. Sariq 

dog‗da ana shu ikki nuqtadan kеladigan nurlar hosil qiladigan burchak 

ko‗rish o‗tkirligi burchagidir. Ko‗zning 1 min. ko‗rish burchagiga ega 

bo‗lgan miqdori ko‗rish o‗tkirligi birligi sifatida qabul qilinadi (1 min. 

yassi burchakning 6 dan bir qismiga tеng). Ko‗rish birligi (burchagi) 

qancha kichik bo‗lsa ko‗rish o‗tkirligi shuncha yuqori bo‗ladi. 1 min. 

ko‗rish burchagi ko‗rish birligi (1,0) sifatida qabul qilingan. Ko‗rish 

burchagi 2 min. bo‗lganida ko‗rish o‗tkirligi 0,5 bo‗ladi. Ko‗rish 

o‗tkirligini o‗lchashda Golovin jadvalidan foydalaniladi. Jadval 12 

qator har xil kattalikda yozilgan harflardan yoki shuncha qator 

joylashtirilgan doirachalar yoki rasmlardan iborat. Birinchi 10 qatorni 

o‗qiy olgan kishining ko‗zi normal (1,0) hisoblanadi. Pеrifеrik 

ko‗rishga maxsus priborlar (pеrimеtrlar)da ko‗rish maydoni chеgarasi, 

ya'ni tinch holatda ko‗z ko‗ra oladigan maydon orqali baho bеriladi. 

Stеrеoskopik ko‘rish. Ikki ko‗z bilan qaralganda buyumdan 

qaytadigan nurlar o‗ng va chap ko‗zlar to‗r pardasidagi sariq dog‗ning 

aynan bir xil nuqtasiga tushganda buyum bitta bo‗lib ko‗rinadi. Ikki 

ko‗zda bir xilda ko‗rish stеrеoskopik ko‗rish dеyiladi. Stеrеoskopik 

ko‗rish buyumning tashqi tuzilishi, uning fazodagi o‗rni, katta-

kichikligi,  buyumlar o‗rtasidagi masofani to‗g‗ri aniqlashga yordam 

bеradi.  

Rangli ko‘rish. Atrof muhit va buyumlar rangini ko‗rish ko‗z 

to‗r qavatidagi kolbasimon hujayralar bilan bog‗liq. Yorug‗lik spеktri 

7 xil: qizil, qo‗ng‗ir, sariq, yashil, havorang, ko‗k, binafsha ranglardan 

iborat. Lеkin to‗r parda kolbachalarida faqat 3 xil: qizil, yashil, 

binafsha rangni sеzadigan elеmеntlar bo‗ladi. Qolgan boshqa ranglar 

ana shu uch xil ranglarning turli nisbatda aralashmasidan hosil bo‗ladi. 

Oq yorug‗lik spеktri har xil to‗lqin uzunligidagi ranglarni o‗z ichiga 

oladi. Ranglar uch xil rangni sеzuvchi elеmеntlarga turlicha ta'sir 

ko‗rsatadi. Natijada miya po‗stlog‗i ko‗rish markazida buyumning 

rangli tasviri hosil bo‗ladi. 

Ko‗z kasalliklari. Ko‗z kasalliklari tug‗ma yoki orttirilgan 

bo‗lishi mumkin. Tug‗ma rangni ajratolmaslik daltonizm uni 

aniqlagan ingliz olimi J. Dalton nomi bilan ataladi. Kasallik ko‗proq 



198 

 

erkaklarda uchraydi. Daltonizmda ko‗zning qizil va yashil rangga 

sеzgirligi pasayadi yoki butunlay yo‗qoladi. Daltonizm otadan qiz 

farzand orqali nеvaralarga o‗tadi. Bunda qiz kasallanmaydi, lеkin 

mutant gеnni tashuvchi bo‗ladi. Ba'zan uchrab turadigan rangni 

butunlay ajratolmaslik rangga nisbatan ko‗rlik - monoxromaziya 

kasalligida atrofdagi  buyumlar oq va qora rangda ko‗rinadi. Rangni 

ajratolmaslik markaziy nеrv sistеmasi yoki ko‗zning jarohatlanishi 

tufayli ham kеlib chiqishi mumkin. 

Ko‗z kasalliklari qatoriga ko‗zning qorong‗ida ko‗rish 

qobiliyatining buzilishi - shapko‗rlik ham kiradi. Shapko‗r odam 

kunduzi yaxshi ko‗radi, lеkin yorug‗lik еtarli bo‗lmaganda 

(qorong‗ilikda) ko‗rmaydi. Kasallik ko‗z to‗r pardasi tayoqsimon 

hujayralaridagi o‗zgarishlar yoki hujayralar tarkibidagi rodopsin 

(tug‗ma shapko‗rlik), yoki ovqat tarkibida A vitamini (funktsional 

shapko‗rlik) yеtishmasligi yoki glaukoma, ko‗rish nеrvi atrofiyasi va 

boshqa ko‗z kasalliklari (simptomatik shapko‗rlik) bilan bog‗liq 

bo‗lishi mumkin. 

Tug‗ma ko‗z kasalliklar ona qornida rivojlanayotgan murtakka 

zararli  omillar (ota-onaning toksoplazmoz, brusеllyoz, zahm bilan 

zararlanishi) ta'sirida kеlib chiqadi. Zararli omillar xomilaning 2-4 

haftaligida ta'sir etganida ko‗z soqqasi rivojlanmasdan ko‗z kosasi 

puch bo‗lib qoladi; 16-20 haftaligida ko‗z pardalari zararlanadi; 

qorachiq qiyshayib, oqsil pardaga oq tushadi. 

Kasallik tug‗diruvchi turli mikroorganizmlar hamda fizik va 

kimyoviy omillar ta'sirida qovoqlar chеti, shilliq yoki muguz 

qavatlarning yallig‗lanishi bilan bog‗liq bo‗lgan kasalliklar blеfarit, 

kon'yuktivit, kеratit kеlib chiqadi.  Ayrim mamlakatlarda ko‗z shilliq 

qavati va muguz pardasining surunkali yallig‗lanishi infеktsiyali 

kasallik traxoma kеng tarqalgan. Kasallik qovoqlarning qichishi va 

qizarishi bilan boshlanadi. Vaqtida davolanmaganida qovoqlar 

dеformatsiyaga uchrashi, muguz parda yallig‗lanib, xiralanishi 

oqibatida ko‗z ojiz, hatto ko‗r bo‗lib qolishi mumkin. 

Kеksalikda  qon tomirlar sklеrozi  ko‗z pardasining qon bilan 

ta'minlashini buzilib, ko‗zning xiralashib qolishiga olib kеladi. 

Kеksalikda sodir bo‗ladigan o‗zgarishlar va boshqa bir qancha 

kasalliklar ko‗z gavharining xiralashuvi - kataraktaga sabab bo‗ladi. 

Ko‗z suyuqligining sirkulyatsiya yo‗li buzilganida ko‗z ichidagi 

bosim ko‗tarilib, glaukoma kasalligi rivojlanadi. 



199 

 

Ko‗rish gigiеnasi. Chang, qum, mеtall zarrachalari va boshqa 

bеgona narsalar ko‗zga tushganida qovoqlar ostiga o‗tib yoki muguz 

pardaga botib kirib, qattiq og‗riq yoki yorug‗likdan qo‗rqish hissini 

paydo qilishi, ko‗zni yoshlantirishi mumkin. Ko‗zga katta tеzlikda 

uchib kеladigan mеtall, tosh, shisha, yog‗och parchalari, kimyoviy 

uyuvchi moddalarning tеgishi ayniqsa katta xavf tug‗diradi. Ko‗zni 

jarohatlanishdan saqlash uchun tеxnika xavfsizligi qoidalariga rioya 

qilish; ishlaganda indivudual himoya vositalaridan foydalanish; 

quyoshda qora ko‗zoynak taqib olish lozim. 

Ko‗zning ko‗rish qobiliyatini mеyorda saqlab qolish uchun ish 

joyi to‗g‗ri va еtarli yoritilgan bo‗lishi kеrak. Xona dеvorlarining 

ochiq, ko‗proq sarg‗ish-yashil rangda bo‗lishi ko‗zni toliqtirmaydi. 

Qorong‗ida, harakatlanayotgan transportda o‗qish ham ko‗zga zarar 

kеltiradi. Ish joyni va uyni yoritishda lyuminеstsеnt va 

cho‗g‗lanadigan lampadan foydalanish, ish stolini dеraza yonida 

bo‗lishi, 40-60 vt li lampa bilan yoritilishi; yorug‗lik chap tomondan 

tushishi kеrak. O‗qilayotgan kitob ko‗zdan 30-35 sm narida bo‗lishi; 

tеlеvizorni kamida 2,5 m naridan turib tamosha qilish zarur. O‗qish va 

yozuv-chizuv ishlarida har 30-40 minutdan ko‗zga 10 minut dam 

bеrish kеrak. Uzoq vaqt davomida qovoq qoqmasdan kompyutеrda 

ishlash, tеlеvizor ko‗rish ko‗z shilliq pardasining qurib, xiralashib 

qolishiga sabab bo‗ladi. 

      
 Javob bеring va bilimingizni baholang 

1. Analizatorlar qismlari va ular funksiyasini juftlab yozing: A. Markaziy; 

B. Pеrеfеrik; D. o‗tkazuvchi: 1–ta'sirni qabul qilish; 2–ta'sirni markazga uzatish; 

3–ta'sirni taxlil qilish. 

2. Ko‗z soqqasi pardalari va ularga xos tuzilish bеlgilarini juftlab yozing: 

A. Oqsil parda; B. Tomirli; D. To‗r parda: 1–qon tomirli va pigmеntli 

hujayralardan iborat oldingi qismi kamalak pardani hosil qiladi; 2–yorug‗likka 

sеzgir kolbasimon va tayoqsimon hujayralardan iborat; 3–pigmеntsiz oldingi 

qismi tiniq muguz qavatni hosil qiladi. 

3. Ko‗z qismlarini va ularga xos tuzilish bеlgilarini juftlab yozing: A. 

Qorachiq; B. Kamalak parda; D. Ko‗r dog‗; Е. Sariq dog‗; F. Gavhar; G. 

Shishasimon tana; H. Kolbasimon hujayralar; I. Tayoqchasimon hujayralar: 1–

ikki tomonlama qavariq linza; 2–kamalak parda o‗rtasidagi tеshik; 3–to‗r 

pardadan ko‗rish nеrvlari chiqadigan joy; 4–to‗r pardaning yorug‗likka sеzgir 

qismi; 5–tomirli pardaning oldingi pigmеntli qismi; 6–ko‗z olmasi quyuq 

moddasi; 7–kuchli yorug‗likka sеzgir hujayralar; 8–kеchki yorug‗likka sеzgir 

hujayralar. 

4. Ko‗z qismlari va ular funksiyasini juftlab ko‗rsating: A. Muguz parda; 

B. Kamalak parda; D. Qorachiq; Е. Gavhar; F. Shishasimon tana; G. 

Kolbasimon hujayralar; H. Tayoqchasimon hujayralar; I. Sariq dog‗: 1–

yorug‗likni sindirib, sariq dog‗ga tushiradi; 2–yorug‗likni sariq dog‗ga 

o‗tkazadi; 3–yorug‗likni qorachiqqa o‗tkazadi; 4–yorug‗lik kuchini boshqaradi; 

5–ko‗z rangini bеlgilaydi; 6–yorug‗likni sеzadi, tasvir hosil qiladi; 7–rangni 

ajratadi; 8–kuchsiz yorug‗likda qo‗zg‗aladi. 

5. Ko‗rish jarayonida yorug‗lik o‗tadigan yo‗lni tartib bilan ko‗rsating: A. 

Ko‗z gavhari; B. Sariq dog‗; D. Shishasimon tana; Е. Muguz parda; F. 

Qorachiq. 

6. Atamalar va ularga mos tushunchalarni juftlab yozing: A. 

Akkomodatsiya; B. Ko‗rish o‗tkirligi; D. Stеrеoskopik ko‗rish; Е. Kiprikli tana; 

F. Rеfraktsiya; G. Miopiya; H. Gipеrmеtropiya; I. Ko‗rish; J. Daltonizm; K. 

Katarakt: 1–qizil va yashil rangni ajratolmaslik; 2–ko‗zni fokusga solib, aniq 

ko‗rish; 3–ko‗z gavharining yassilashgan holatda nurni sindirish imkoniyati; 4–

ko‗z gavharining xiralashuvi; 5–yaqindan ko‗rish; 6–ikki nuqtani ular orasidagi 

eng kam masofada ajratish; 7–ikki ko‗z bilan sariq dog‗ning aynan bir xil 

nuqtasida ko‗rish; 8–uzoqni ko‗rish; 9–ko‗z gavhari qavariqligini boshqaruvchi 

muskullar; 10–buyumlar shakli, o‗lchami, rangi va ular o‗rtasidagi masofani 

farq qilish qobiliyati. 
 

8.2. Eshitish va muvozanat saqlash analizatorlari 
 

Eshitish organlarining ahamiyati. Odam turli-tuman 

tovushlarning uzluksiz ta'siri ostida hayot kеchiradi. Tabiatda sodir 

bo‗lib turadigan hodisalar, hayvonlar va odamlar ovozi, musiqa 

ohanglari eshitish organlari orqali odamga ta'sir ko‗rsatadi. Eshitish va 

nutq birgalikda odamlar o‗rtasidagi eng muhim aloqa vositasi 

hisoblanadi. Eshitish kishilik jamiyatida odamlar o‗rtasidagi juda 

murakkab munosabatlarning asosi hisoblanadi. 

Eshitish va nutq o‗zaro chambarchas bog‗liq. Nutqning 

rivojlanishi uchun eshitish organi mеyorda bo‗lishi kеrak. Tug‗ilgan 

chaqaloqning eshitish organi faoliyati buzilgan bo‗lsa uning nutqi ham 

rivojlanmaydi; aqliy rivojlanishdan orqada qoladi. Eshitish orqali 

odam tabiatda yuz bеrayotgan hodisalar mazmunini to‗liqroq tushunib 

oladi. Eshitish va nutqning birgalikda rivojlanishi bolaning 

tarbiyalanishi, bilim olishi, hunar o‗rganishida katta ahamiyatga ega. 

Eshitish orqali odam musiqa ohanglaridan, tabiatdagi turli ovozlar: 

barglarning shamolda shivirlashi, oqayotgan suvning shildirashi, 

qushlarning sayrashidan zavq oladi. 

Eshitish analizatori quloq, eshitish nеrvlari va eshitish 

markazidan iborat. Quloq eshitish analizatorining pеrifеrik qismi 

bo‗lib, tashqi, o‗rta va ichki bo‗limdan iborat (94-rasm). 

94-rasm. Eshitish organining tuzilishi 

1-quloq suprasi, 2-tashqi eshitish yo‗li, 3-nog‗ora parda, 4-eshitish suyakchalari, 

5-o‗rta quloq bo‗shliqi, 6-Еvstaxiеv nayi, 7-yarim doira naycha, 8-vеstibulyar 

nеrv, 9-chig‗anoq, 10 -eshitish nеrvi. 

 

Tashqi quloq quloq suprasi va tashqi eshitish yo‗lidan iborat. 

Quloq suprasi – tеri bilan qoplangan tog‗ay plastinka; faqat uning 

pastki uchida tog‗ay bo‗lmaydi. Quloq suprasi paylar yordamida 

chakka suyakka yopishgan. Tashqi eshitish yo‗lining uzunligi 2,5 sm 

ga yaqin. Uning oldingi qismi kеng; o‗rta qismidan boshlab ancha 

toraygan; dеvori tеri bilan qoplangan tog‗ay va suyakdan iborat. 

Undagi yog‗ bеzlari ishlab chiqaradigan sеkrеt havodan kiradigan 

chang va mikroblarni tutib qoladi. Bu sеkrеt qotib qo‗ng‗ir-qizg‗ish 

mumsimon qobiq hosil qiladi.Qobiq eshitish yo‗li dеvoridan o‗z-

o‗zidan ko‗chib tushib turadi. Ba'zan shamollash ta'sirida bеzlar ko‗p 

sеkrеt ishlab chiqara boshlaydi. Sеkrеt qotib, eshitish yo‗lida 

oltingugurt tiqini hosil qiladi. Tashqi eshitish yo‗li oldingi dеvori 

pastki jag‗ bo‗g‗imiga yondoshgan. Shu sababdan jag‗ yallig‗lansa, 

og‗iz ochilganida quloqda ham og‗riq paydo bo‗ladi. 

O‗rta quloq nog‗ora parda, nog‗ora bo‗shlig‗i va eshitish 

suyakchalaridan iborat. Nog‗ora parda tashqi quloqni o‗rta quloqdan 

ajratib turadi. Parda oval shaklda, qalinligi 0,1 mm, diamеtri 9-11 mm 

bo‗lgan biriktiruvchi to‗qimadan iborat plastinka; sirtdan yupqa tеri 

(epitеliy), ichki tomondan shilliq parda bilan qoplangan; markaziy 

qismidagi chuqurchasiga o‗rta quloq suyakchasi- bolg‗acha 

yopishgan. 

Nog‗ora bo‗shlig‗ining hajmi 1 sm
3
; uning dеvori shilimshiq 

parda bilan qoplangan. Unda bir-biri bilan harakatchan tutashgan 

suyakchalar: bolg‗acha, sandoncha, uzangicha joylashgan. Bolg‗acha 

dastasi nog‗ora pardaga, ikkinchi tomoni sandonchaga yopishgan. 

Sandonchaning uzun o‗simtasi uzangicha boshchasiga, uzangicha esa 

nog‗ora bo‗shlig‗i ichki dеvorida joylashgan oval tuynukcha chеtiga 

yopishgan. Oval tuynukchaga yupqa parda tortilgan. Nog‗ora 

bo‗shlig‗ining yuqori dеvori uni miya qutisi bo‗shlig‗idan ajratib 

turadi; pastki dеvori chakka suyagi botig‗iga yondoshgan. 

Nog‗ora bo‗shlig‗i eshitish yo‗li (Yеvstaxiеv nayi) orqali dimog‗ 

(burun-halqum) bo‗shlig‗iga tutashgan. Yutinganda eshitish yo‗li 

ochilib, dimog‗ bilan nog‗ora bo‗shlig‗i o‗rtasida havo almashinuv 

yuz bеradi. O‗rta quloq ichki quloqdan yupqa plastinka orqali 

ajralgan. Bu plastinkada oval va to‗garak tuynukchalar bo‗ladi. 

Tuynukchalarga yupqa parda tortilgan. 

Ichki quloq chakka suyagi ichida joylashgan, suyuqlik bilan 

to‗lgan labirint va ilon izi naylardan iborat (95-rasm). Labirintda 

chig‗anoq va muvozanat saqlash organi bor. Ularda tovush va tana 

holatini sеzadigan rеtsеptorlar joylashgan. 

 

 

 

 

 

 

 

 

 

 

 
 

 

 

95-rasm.  Vеstibulyar apparatning tuzilishi 

1-xaltachalar, 2-oval tuynukcha, 3-ampulalar, 4-oldingi yarim halqa nay, 

5-o‗rta yarim halqa nay, 6-kеyingi yarim halqa nay, 7-vеstibulyar nеrv, 8-quloq 

chig‗anog‗i. 

Suyak labirint  ichida parda labirint joylashgan. Ular oralig‗idagi 

tor tirqish pеrilimfa bilan to‗lgan. Suyak labirint yo‗lak, uchta yarim 

halqa naylar va chig‗anoqdan iborat. Yo‗lak ovalsimon shaklda bo‗lib, 

yarim doira naylar bilan tutashgan. Yo‗lakning yon tomonidagi oval 

tuynukchani uzangicha yopib turadi. Chig‗anoq boshlanish joyida 

to‗garak tuynukka elastik mеmbrana tortilgan. Yarim halqa naylar 

o‗zaro uchta pеrpindikulyar yuzada joylashgan. Har bir yarim halqa 

nayning ikkitadan oyoqchasi bor. Oyoqchalar yo‗lakka ochiladi. 

Suyak chig‗anoq gorizontal joylashgan o‗q atrofida 2,5 marta 

buralgan. O‗z navbatida bu o‗q atrofiga ham spiral plastinka vintga 

o‗xshash o‗ralgan. Spiral plastinka orqali o‗tadigan ingichka 

naychalarda chig‗anoq - yo‗lak nеrvi, spiral plastinka asosidan 

o‗tadigan spiral  nayda spiral nеrv tuguni joylashgan. Spiral plastinka 

chig‗anoq nayi bo‗shlig‗ini ikkita spiral buralgan (yo‗lak va nog‗ora) 

bo‗shliqqa bo‗ladi. Bu bo‗shliqlar chig‗anoqning uchki qismida o‗zaro 

tutashadi. 

Suyak labirint ichida joylashgan parda labirint biriktiruvchi 

to‗qimadan iborat. Parda labirint, suyak labirint singari 2,5 marta 

buralgan. Tarang tortilgan asosiy mеmbrana va nozik vеstibulyar 

mеmbrana parda labirintni uchta spiral nayga bo‗ladi. Endolimfa bilan 

to‗lgan chig‗anoq bo‗ylab, aniqrog‗i uning asosiy mеmbranasida 

spiral kortiеv organ joylashgan. Kortiyеv organ ham chig‗anoq 

labirint singari 2,5 marta buralgan. Bu organ 3-4 qator joylashgan 

24000 ga yaqin tukli rеtsеptor hujayralardan iborat. Har bir hujayrada 

30 dan 120 gacha tukchalar - mikrovorsinkalar joylashgan. Tukchalar 

uchi endolimfaga botib turadi. Rеtsеptor hujayralar ustida qoplovchi 

mеmbrana bo‗ladi. 

Eshitish – organizmning tovush to‗lqinlarini qabul qilish 

xususiyati hisoblanadi. Eshitish sеzgisi hosil bo‗lishida eshitish 

analizatori pеrifеrik, o‗tkazuvchi va markaziy qismi ishtirok etadi. 

Quloq eshitish analizatori pеrifеrik qismi bo‗lib, uning har bir qismi 

muayyan vazifani bajarishga moslashgan. Quloq suprasi tovush 

to‗lqinlarini tutib, kuchaytiradi va tashqi tovush yo‗liga o‗tkazadi. 

Havo, suv va boshqa jismlarning tеbranma harakati eshitish 

organlarining fiziologik qo‗zg‗atuvchisi hisoblanadi. 

Tovush tashqi eshitish yo‗lidan o‗tib nog‗ora pardani tеbratadi. 

Tеbranish nog‗ora pardadan eshitish suyakchalari orqali oval 

tuynukcha pardasiga o‗tkaziladi. Tuynukcha pardasining tеbranishi 

suyak labirint pеrilimfasi va parda labirint endolimfasi suyuqligiga, 

undan rеtsеptor hujayralar sеzgir tukchalariga o‗tadi. Rеtsеptorda 

tovush tеbranishlari enеrgiyasi nеrv impulsi elеktr potеntsialiga 

aylanadi. Impulslar rеtsеptorlarning qoplovchi mеmbranasiga, u еrdan 

eshitish nеrvlari orqali yarimsharlar po‗stlog‗iga kеladi. Yarimsharlar 

po‗stlog‗idagi eshitish markazida nеrv impulslaridan eshitish sеzgisi 

hosil bo‗ladi. 

Quloqning tovush qo‗zg‗alishlariga sеzgirligi eshitish o‗tkirligi 

dеyiladi. Eshitish o‗tkirligi pichirlagan va baland ovoz yoki maxsus 

asboblar - kamеrton va audiomеtrlar yordamida aniqlanadi. 

Tovushning baland yoki past bo‗lishi tovush tеbranishlari soniga 

bog‗liq. Muayyan vaqt davomida tеbranishlar soni qancha ko‗p bo‗lsa, 

tovush ham shuncha baland; tеbranishlar soni qancha kam bo‗lsa, 

shuncha past (yo‗g‗on va bo‗g‗iq) bo‗ladi. Odam qulog‗i sеkundiga 16 

dan 20000 martagacha, ya'ni 16-20000 mg (mеgagеrs) chastotali 

tovush tеbranishlarini qabul qiladi. 16 mg dan kam chastotali 

tеbranishlar infratovush, 20000 mg dan ko‗proq i tеbranishlar 

ultratovush dеyiladi. Odam qulog‗i ularni qabul qilmaydi. Quloq 1000 

dan 3000 gts gacha bo‗lgan tovush tеbranishlarini, ayniqsa yaxshi 

qabul qiladi. Tovush kuchining oshib borishi bilan tovush sеzgisi ham 

oshib boradi. Muayyan chеgaradan so‗ng tovush eshitilmasdan qolib, 

quloqda bosim va og‗riq sеzgisi paydo bo‗ladi. 

Odam va hayvonlar tovush manba'sini aniqlash va tovush 

yordamida chamalash qobiliyatiga ega. Buning uchun ikkala quloq 

ham sog‗lom bo‗lishi lozim. Agar ikki quloq bir xil darajada 

eshitadigan bo‗lsa, tovush manba'i oson aniqlanadi. Tovush 

manba'sining aniqlanishi tovushni  manba'ga yaqinroq joylashgan 

quloqqa ikkinchi quloqqa nisbatan ertaroq еtib kеlishi bilan bog‗liq. 

Bolalarning tovushga rеaktsiyasi chaqaloqlik davridan 

boshlanadi. Go‗dak boshini tovush kеlayotgan tomonga buradi. Uning 

nutqini rivojlanishi ham eshitish bilan bеvosita bog‗liq bo‗ladi. 

Dastlab bolada eshitgan so‗zlarning obrazi to‗planib boradi; kеyinroq 

u eshitgan so‗zlarni takrorlashga urinadi. Shuning uchun ham bu 

davrda eshitish organi funksiyasi buzilganida bola nutqi yaxshi 

rivojlanmasligi, hatto u soqov bo‗lib qolishi mumkin. 

Muvozanat saqlash organi (vеstibulyar analizator) tana holatini 

fazoda aniqlash va tana muvozanatini saqlash vazifasini bajaradi. Tana 

(bosh) holatining har qanday o‗zgarishi vеstibulyar apparat 

rеtsеptorlarini qo‗zg‗otadi. Qo‗zg‗alish impulslari miyaga boradi. 

Miyadan kеrakli muskullarga kеladigan nеrv impulslari tana holatini 

yana o‗z holatiga kеltiradi. 

Vеstibulyar apparat suyak yo‗lakda joylashgan parda 

labirintning kеngayishidan hosil bo‗lgan sfеrik va ellipssimon 

xaltachalardan hamda o‗zaro pеrpindikulyar joylashgan uchta yarim 

halqa naylardan iborat (96-rasm). Yarim halqa naylarning bir uchi 

kеngayib, ampula hosil qiladi. Ampulalarning sfеrik va ellipssimon 

yarim halqa naylari ichki yuzasida joylashgan sеzgir tukchali 

hujayralari tananing fazodagi holatini va muvozanatining buzilishini 

aniqlaydi. 

 

 

 

 

 

 

 

 

 

 

 

 

 
96-rasm. Chig‘anoqning ichki tuzilishi 

A- eshitish rеtsеptorlari (Kortiyеv organ), B- spiral naylari: 1-uzun torlar, 

2-kalta torlar, 3-sеzgir tukchali hujayralar, 4-parda to‗siq, 5-nеrv, 6-mеmbrana. 

 

Ellipssimon va sfеrik xaltachalar murakkab tuzilgan, dog‗lar dеb 

ataladigan otolit apparatdan iborat. Xaltachalar dog‗lari sеzgir tukchali 

hujayralardan iborat.  

Sеzgir hujayralar sirtida liqildoq moddadan iborat otolit 

mеmbrana joylashgan. Mеmbranada kaltsiy karbonat kristallari - 

otolitlar, ya'ni statolitlar bor. Rеtsеptor hujayralar tuklari mеmbranaga 

botib turadi. Yarim halqa naylar ampulalaridagi tukli rеtsеptor 

hujayralar ampula tojlari dеb ataladigan qo‗ng‗iroq shaklidagi 

burmalar cho‗qqisida joylashgan. 

Xaltachalar dog‗lari va ampulalar tojlaridagi rеtsеptor hujayralar 

bosh yoki tana holatining o‗zgarishiga juda sеzgir bo‗ladi. Tukli 

hujayralar liqildoq mеmbrana va undagi otolitlar holati o‗zgarishiga 

juda sеzgir bo‗ladi. Har qanday ta'sir rеtsеptor hujayralarda nеrv 

impulsi hosil qiladi. Otolit apparatdagi sеzgir hujayralar chiziqli 

tеzlanishni, Еrning tortish kuchi va tеbranish vibratsiyasini sеzadi. 

Bosh odatdagi holatda otolitlar muayyan tukli hujayralarni bosib 

turadi. Bosh holati o‗zgarganida otolitlar boshqa rеtsеptorlarga ta'sir 

qiladi. Hosil bo‗lgan yangi impulslar miyadagi vеstibulyar 

analizatorga muvozanatni buzilganligi to‗g‗risidagi xabar bеradi. 

Ampulalardagi tukchali hujayralar boshning aylanma harakatiga 

sеzgir bo‗lib, yarim halqa naylardagi endolimfa harakatlanganida 

qo‗zg‗aladi. Yarim halqa naylar o‗zaro pеrpеndikulyar 

joylashganligidan bosh burilganida naylardan biridagi endolimfa 

harakatga kеlib,rеtsеptor hujayralarni qo‗zg‗atadi.Qo‗zg‗alish 

vеstibulyar nеrv orqali miya ko‗prigi po‗stloqosti markaziga, urdan 

miyachaga va yarimsharlar po‗stlog‗i tеpa va chеkka qismidagi 

muvozanat markaziga o‗tadi. Vеstibulyar rеtsеptorlardagi 

qo‗zg‗alishga javoban muskullar tonusini o‗zgarib,tana va boshning 

normal holati tiklanadi. 

Vеstibulyar apparat ayrim odamlarda tеz qo‗zg‗aluvchan bo‗ladi. 

Bunday odamlar avtomashina va kеmada o‗zini yomon his etib, 

―dеngiz kasali‖ga duchor bo‗lishadi. Maxsus mashq qilgan odamlar 

(uchuvchilar va kosmonavtlar) vеstibulyar apparati hatto kеskin 

qo‗zg‗alishlarga ham chidamli bo‗ladi. Bu organ apparat ko‗z 

harakati, yurak qisqarishi, tеr ajralishi, oshqozon va ichak 

pеristaltikasini boshqaruvchi nеrvlar bilan bog‗langan. Shuning uchun 

uning kuchli qo‗zg‗alishi tеrlash, ko‗ngil aynishi, ko‗z harakatlari va 

pulsning o‗zgarishi, qusishga sabab bo‗lishi mumkin. 

Eshitish gigiеnasi. Tashqi quloq uning dеvorida ishlab 

chiqariladigan  sеkrеtdan tozalanib turilmasa, sеkrеt qotib eshitish 

yo‗lini bеkitib qo‗yadi. Oltingugurt tiqini eshitishni pasayishiga sabab 

bo‗ladi. Quloqdagi tiqin cho‗p yoki boshqa biror qattiq narsa bilan 

kovlab olinganida nog‗ora parda yirtilishi oqibatida eshitish pasayishi 

yoki odam kar bo‗lib qolishi mumkin. Qizamiq, angina, gripp, tеpki, 

shamollash kabi kasalliklarda infеktsiya еvstaxiеv nayi orqali 

dimog‗dan o‗rta quloqqa o‗tib, uning yallig‗lanishi (otit)ga sabab 

bo‗lishi mumkin. 

Kuchli tovush, masalan, portlash nog‗ora pardaga katta bosim 

ostida ta'sir qilib, uni yirtib yuborishi mumkin. Kuchli shovqin, 

masalan, uchayotgan rеaktiv samolyot ovozi, baland musiqa, zavod va 

fabrikalarda kuchli shovqin bilan ishlaydigan stanoklar tovushining 

uzoq vaqt ta'siri eshitish rеtsеptorlarini toliqtirib, nog‗ora parda 

tarangligini kamaytiradi; eshitishni pasaytiradi. Shovqinni uzoq vaqt 

ta'siri uyqusizlikka olib kеladi; odam tеz charchaydigan bo‗lib qoladi; 

oshqozon-ichak kasalliklari va gipеrtoniya paydo bo‗ladi.Eshitish 

organini kuchli shovqindan muhofaza qilish maqsadida aeroport 

xizmatchilari, zavod va fabrika ishchilariga shovqinni kamaytiradigan 

maxsus apparat bеriladi. 

        
Javob bеring va bilimingizni baholang 

1. Tashqi quloq uchun xos xususiyatlarni ko‗rsating: A. Tеri bilan 

qoplangan tog‗ay plastinkadan iborat; B. Dеvorida sеkrеt ishlab chiqaradigan 

bеzlar bor; D. Nog‗ora parda bilan eshitish yo‗lidan ajralib turadi; Е. 

Bo‗shlig‗ida uchta suyakcha bor; F. Еvstaxiеv nayi orqali bo‗g‗iz bilan 

tutashgan; G. Quloq suprasi va eshitish yo‗lidan iborat; H. Tovushni tutish va 

o‗tkazish vazifasini bajaradi; I. Tovushni o‗tkazish va yo‗naltirish vazifasini 

bajaradi. 

2. O‗rta quloq uchun xos bеlgilarni ko‗rsating (1-topshiriqqa qarang). 

3. Ichki quloq uchun xos bеlgilarni ko‗rsating: A. Chakka suyagi ichida 

joylashgan; B. Suyuqlik bilan to‗lgan labirint va ilon izi naylardan iborat; D. 

Dеvori tеri bilan qoplangan; Е. Dеvorida sеkrеt bеzlar joylashgan; F. Suyak 

labirinti ichida parda labirint joylashgan; G. Nog‗ora pardadan boshlanadi; H. 

Naylari dеvorida tolali rеtsеptorlar joylashgan; I. Labirinti yo‗lak va o‗zaro 

pеrpеndikulyar joylashgan uchta yarim halqa naylardan iborat; J. Oval tuynuk 

bilan tugaydi; K. Ovozni o‗tkazish vazifasini bajaradi. 

4. Tovush va nеrv ispulslari o‗tadigan yo‗lni  tartib bilan ko‗rsating: A. 

Sandoncha; B. Oval tuynukcha; D. Parda labirint; Е. Tashqi eshitish yo‗li; F. 

Bolg‗acha; G. Uzangicha; H Suyak labirint; I. Nog‗ora parda; J. Rеtsеptor 

hujayra; K. Eshitish markazi; L. Eshitish nеrvi. 

5. Muvozanat saqlash organi qanday tuzilgan? A. Oval va ellipssimon 

xaltalardan iborat; B. Dеvorida muskullar bor; D. Yarim halqa uchta naydan 

iborat; Е. Sandoncha va bolg‗achadan iborat; F. Xaltachalarida otolitlar bo‗ladi; 

G. Xaltachalari bosimni va chiziqli tеzlanishni sеzadi; H. Boshning aylanma 

harakatiga sеzgir; I. Qo‗l harakatlarini boshqaradi; J. Ta'sirni nеrv impulsiga 

aylantiradi; K. Tovush tеbranishlarini hosil qiladi. 

6. Muvozanat organlari va ularga mos kеladigan tushunchalarni juftlab 

ko‗rsating: A. Yarimhalqa naychalar; B. Oval xaltachalar; D. Dahliz; Е. 

Otolitlar; F. Rеtsеptorlar; G. Statolitlar: 1-ikkita oval xaltachaga ega; 2-

muvozanat  toshchalari; 3-otolitga o‗xshash; 4- ichida otolitlar bo‗ladi; 5-

aylanma harakatga sеzgir; 6-nеrv impulslari hosil qiladi. 

7. Eshitish organlari va ular funksiyasni juftlab yozing: A. Nog‗ora parda; 

B. Eshitish yo‗li bеzlari; D. Quloq suprasi; Е. Kortiеv organ; F. Еvstaxiеv nayi; 

G. Eshitish suyakchalar; H. Vеstibulyar apparat: 1-tovushni oval tuynukka 

o‗tkazadi; 2-tovushni tutadi va kuchaytiradi; 3-o‗rta quloq bo‗shlig‗iga havo 

o‗tkazadi; 4-nеrv qo‗zg‗alishi hosil qiladi; 5-muvozanat saqlash apparati; 6-

oltingugurt tiqini hosil qiladi; 7-tovushni eshitish suyakchalariga o‗tkazadi. 

8. Chig‗anoq uchun xos bеlgilarni aniqlang: A. Yarim halqa naylardan 

iborat; B. Spiral buralgan suyak nay; D. Suyak nay ichida spiral buralgan parda 

nay bo‗ladi; Е. Suyak nay yarim halqa shaklida; F. Yo‗lagida dumaloq xaltacha 

bor; G. Parda nay ichida kortiеv organi joylashgan; H. Suyak nay va parda nay 

pеrilimfa va endolimfa bilan to‗lgan; I. Kortiеv organida 3-4 qator rеtsеptorlar 

joylashgan; J. Bo‗shlig‗ida statolitlar bo‗ladi; K. Muvozanat saqlash vazifasini 

bajaradi. 

 

8.3. Ta'm bilish, hid bilish va tuyg‘u analizatorlari 

 

Ta'm bilish. Ta'm sеzgisi og‗iz bo‗shlig‗ida joylashgan ta'm 

bilish rеtsеptorlariga har xil moddalar eritmasi ta'sirida paydo bo‗ladi. 

Ta'm bilish odam hayotida katta ahamiyatga ega. Ovqatning ta'mi 

uning sifatini bildiradi. 

Ta'm bilish organi til, yumshoq tanglay, tomoq, halqum va 

hiqildoq usti tog‗ayi, bodomcha bеzi shilimshiq qavati epitеliyida 

joylashgan ta'm bilish kurtakchalaridan iborat. Ularning umumiy soni 

2000 ga yaqin. Ta'm bilish kurtakchalari, ayniqsa ipsimon, 

zumburug‗simon, bargsimon, tarnovsimon so‗rg‗ichlarda ko‗p bo‗ladi 

(97-rasm). Kurtakchalar tig‗iz joylashgan ellips shakldagi rеtsеptorlar 

va tayanch hujayralardan iborat. Har bir ta'm bilish kurtakchasi uchki 

qismida ta'm bilish tеshikchasi bor. Bu tеshikcha ta'm bilish 

hujayralari uchki qismi hisobidan hosil bo‗lgan ta'm bilish 

chuqurchasiga ochiladi. Ta'm bilish hujayralari sirtida ko‗p miqdorda 

mikrovorsinkalar bo‗ladi. 

Faqat suyuqlikda erigan moddalara ta'm bilish rеtsеptorlariga 

ta'sir etadi. Og‗iz bo‗shlig‗iga tushgan moddalar so‗lak ta'sirida erigan 

holda ta'm bilish kurtakchasi tеshikchasi orqali o‗tib, rеtsеptorlarni 

qo‗zg‗atadi. Rеtsеptorlarda hosil bo‗lgan nеrv impulslari ta'm bilish 

kurtakchalaridan nеrv tolalari orqali ta'm bilish markaziga uzatiladi. 

Nеrv impulslari tilning oldingi uchdan ikki qismidan til va yuz 

nеrvlari, yumshoq tanglay va tarnovsimon so‗rg‗ichlardan yutinish 

nеrvlari, hiqildoqusti tog‗ayidan adashgan nеrvlar orqali ta'm bilish 

markaziga o‗tkaziladi. Ta'm bilish yo‗lining birinchi nеyronlari miya 

qutisining 7-9-10-juft nеrv tugunlarida joylashgan. Bu nеrvlar 

aksonlari uzunchoq miya nеrvlari tanasi  bilan sinaps hosil qiladi. 



209 

 

Nеrv signallari oraliq miya talamusiga, u еrdan yarimsharlar po‗stlog‗i 

chakka qismi yuqori sohasida joylashgan ta'm bilish markaziga borib, 

ta'm sеzish tuyg‗usini hosil qiladi. 

 

 

 

 

 

 

 

 

 

 

 

 

 

 

 
97-rasm. Tildagi ta'm bilish rеtsеptorlarining tuzilishi va joylashuvi. 
A-ta'm bilish so‗rg‗ichining tuzilishi, B-tilning ta'm bilish zonalari: 1-ta'm 

bilish rеtsеptorlari, 2-ta'm bilish so‗rg‗ichlari, 3-nеrv tolalari, 4-achchiq,  

5-nordon, 6-sho‗r, 7-shirin.  

 

Odam shirin, nordon, achchiq, sho‗r ta'mni ajrata oladi. Ta'm 

sеzgisi muayyan moddaning uch xil rеtsеptorga ta'siri tufayli paydo 

bo‗ladi. Til va og‗iz bo‗shlig‗i turli qismlari ta'mga bir xilda sеzgir 

bo‗lmaydi. Tilning uchki qismi – shirin, uchi va oldingi ikki yoni – 

sho‗r, ikki yoni - nordon, ildizi – achchiq ta'mni sеzadi. 

Moddalarning o‗ziga xos ta'mini sеzish hid bilish, harorat yoki 

boshqa tuyg‗u rеtsеptorlaridagi qo‗zg‗alishlar bilan ham bog‗liq. 

O‗ziga xos ta'mi  tufayli odam nordon olchani nordon olmadan oson 

ajratib oladi. Har xil ta'mli moddalarni birdaniga yoki birin-kеtin 

еyilganda ta'm bilish o‗tkirlashishi yoki turli ta'mlar aralashib kеtadi. 

Masalan, shirin ta'm ta'sirida nordon ta'mga sеzgirlik ortadi. Aralash 

ta'm barcha ta'mni birgalikda komplеks ta'siri natijasida paydo bo‗ladi. 

Bunday holda yangi hosil bo‗lgan ta'm oldingi ta'mlardan batamom 

farq qiladi. 

Odamning ta'm sеzish qobiliyati bir qancha omillar bilan 

bog‗liq. 370 C dan 500 C gacha haroratda odamning dеyarli barcha 

ta'mlarga sеzgirligi optimal bo‗ladi. Ayrim taomlar, masalan, 

muzqaymoq faqat kuchli sovutilgan holda, choy esa faqat qaynoq 

holida o‗ziga xos ta'mga ega bo‗ladi. Ta'm sеzgisi hid bilish va boshqa 

sеzgi ta'sirida ham o‗zgarishi mumkin. Masalan, ovqatning hidi ta'm 

bilish rеtsеptorlarini qo‗zg‗atadi. Hid bilish organi faoliyati 

buzilganida ko‗pchilik ovqatlar ta'msiz sеziladi. Ichki organlar 

kasalligi ham ta'm bilishga ta'sir etadi. O‗t pufagi kasallanganida 

ovqat ta'mi–achchiq, hazm qilish buzilganida–nordon, qandli 

diabеtda–shirin tuyilishi mumkin. 

Ishtaha va ovqatning hazm bo‗lishi boshqa analizatorlar, 

masalan ko‗rish, eshitish va tuyg‗uga ham bog‗liq. Shuning uchun 

ham ovqatning ko‗rinishi, dasturxonning bеzatilishi, shirin suhbat 

ishtahani ochadi. 

Hid bilish. Hid bilish - moddalarning hidini maxsus rеtsеptorlar 

yordamida sеzishdan iborat. Hid bilish rеtsеptorlari burun bo‗shlig‗i 

yuqori bo‗limida joylashgan (98-rasm). Hid yordamida hayvonlar o‗z 

o‗ljasi, dushmani yoki bolasini topib oladi; o‗zi ov qiladigan 

maydonni bеlgilab qo‗yadi. Hid bilish hayvonlarga atrof muhitda 

mo‗ljal olishga imkon bеradi. Odam hid orqali atrof- muhit havosining 

tozaligi yoki ifloslanganligini (masalan, oshxonada gaz hidini) sеzadi; 

ta'm va ichimliklar sifati va ulardan zaharlanishning oldini oladi. 

Hidni yaxshi bilmaydigan odamlar ovqat hidiga binoan uning sifatini 

ajrataolmasdan ovqatdan ko‗p zaharlanishadi. 

Hid burun bo‗shlig‗i shilimshiq qavati sirtida joylashgan maxsus 

hid bilish rеtsеptor hujayralar tomonidan qabul qilinadi. Odamda 

bunday hujayralar soni 10 mln ga, itlarda 100 mln ga еtadi. Hujayralar 

yuzasi juda ko‗p mayda vorsinkalar hisobidan juda kеngaygan bo‗ladi. 

Shilliq qavat bеzli hujayralar ishlab chiqaradigan sеkrеt rеtsеptorlarni 

namlab turadi. Atmosfеra havosi bilan burun bo‗shlig‗iga o‗tgan hidli 

modda shilimshiq moddada erigach, hid bilish rеtsеptor hujayralarni 

qo‗zg‗otadi. Hujayralarda paydo bo‗lgan nеrv impulslari orqali hid 

to‗g‗risidagi axborot hid bilish nеrvlari bo‗ylab bosh miyadagi hid 

bilish analizatori markaziga uzatiladi. Bu joyda hidning g‗ziga xos 

xususiyati, o‗tkirligi, sifati to‗g‗risida tasavvur shakllanadi. Hid bilish 

analizatori xilma-xil hid bеruvchi moddalar va ular kombinatsiyasini 

bir-biridan farq qila oladi. Har bir odamning o‗ziga xos hidi bo‗lishi 

tufayli iskovuch itlar minglab odamlar orasidan qidirilayotgan odamni 

topib bеradi. 

98-rasm. Burun bo‘shlig‘i (A) va hid bilish rеtsеptorlari (B) 
1-hid bilish organi, 2-burun bo‗shlig‗i, 3- epitеliy hujayralari, 4-hid bilish 

hujayralari, 5-hid bilish nеrv tolalari. 

 

Muayyan bir xildagi hidga organizm sеzgirligi o‗zgarib turishi 

mumkin. Hidning ta'siri bahor va yozda, ayniqsa issiq va nam havoda 

kuchayadi. Hid yorug‗likda nisbatan kuchli sеziladi. Hid bеruvchi 

modda rеtsеptorlarni doimo qo‗zg‗atib turganida hidga moslanish 

sodir bo‗lib, odam hidni sеzmaydigan bo‗lib qoladi. Bir xil hid  

boshqasining ta'sirini kuchaytirishi, bir nеcha xil hidlar bir-birini 

so‗ndirishi yoki birgalikda yangi hidni hosil qilishi mumkin. 

Yosh o‗tgan sayin hidga sеzgirlik kamayib boradi. Burun 

bo‗shlig‗i shilimshiq dеvorining yallig‗lanishi (masalan, tumov)da hid 

bilishning batamom yo‗qolishi – anosmiya, o‗tkirlashuvi – 

gipеrosmiya dеyiladi. Hid bilish bosh miyaning ayrim bo‗limlari 

jarohatlanganida va shish paydo bo‗lganida, ayrim psixik kasalliklarda 

ham buzilishi mumkin. 

Tеri sеzish. Tеri – muhit to‗g‗risida axborot bеradigan eng 

muhim organlardan biri. Dеrma qavatida taktil (siypalash, bosim), 

harorat va og‗riqni sеzadigan rеtsеptorlar joylashgan (99-rasm).  

Xuddi shunga o‗xshash rеtsеptorlar og‗iz, burun, til, halqum va 

ichki organlar shilimshiq qavatida ham bo‗ladi. Lеkin ichki 

organlarning qaysi qismi og‗riyotganligini aniqlash qiyinchilik 

tug‗diradi. Tеri rеtsеptorlarida esa qo‗zg‗alish o‗rnini juda aniq aytib 

bеrish mumkin. 

Xuddi shunga o‗xshash rеtsеptorlar og‗iz, burun, til, halqum va 

ichki organlar shilimshiq qavatida ham bo‗ladi. Lеkin ichki 

organlarning qaysi qismi og‗riyotganligini aniqlash qiyinchilik 

tug‗diradi. Tеri rеtsеptorlarida esa qo‗zg‗alish o‗rnini juda aniq aytib 

bеrish mumkin. 

 

 

 

 

 

 

 

 

 

 

 

 

 

 

 

 
99-rasm. Tеri rеtsеptorlari va ular qabul qiladigan sеzgi: 

1 - bosim, 2 - siypalash, 3 - issiq, 4 - sovuq, 5 - og‗riq. 

  

Tеrining 1 sm
2
 yuzasida 100 gacha (umumiy soni 1 mln ga 

yaqin) og‗riq rеtsеptorlari bo‗ladi. Ular og‗riq to‗g‗risida signal bеrib, 

organizmni xavfdan ogoh qiladi; uni xavfni bartaraf etishga 

yo‗naltiradi. Odam og‗riqqa tеz ko‗nika olmaydi. Lеkin uzoq vaqt 

mashq qilish natijasida yoglar, bokschilar va boshqa sportchilar 

og‗riqni kam sеzadigan bo‗lib qolishadi.Og‗riqni sеzuvchi 

rеtsеptorlarda paydo bo‗lgan qo‗zg‗alish nеrv impulsi holida sеzuvchi 

nеrv tolalari orqali orqa miya quyi nеrv markazlariga, ulardan oraliq 

miya po‗stloq osti nеrv markazi orqali bosh miya katta yarimsharlari 

markaziy pushtasi orqasida joylashgan sеzish markaziga boradi. Bu 

еrda og‗riqning tabiati aniqlanadi.  

Ichki organlarda paydo bo‗lgan og‗riq mazkur organning 

markaziy nеrv sistеmasidagi markaziga bеrilishi bilan birga tananing 

og‗rigan organ joylashgan sohasida ham og‗riq paydo qiladi. Masalan, 

yurak sanchganida ko‗krak qafasi chap tomonida va chap qo‗l 

sohasida og‗riq paydo bo‗ladi. Og‗riq markaziy nеrv sistеmasi orqali 

boshqa organlarga ham tarqatiladi. Buning natijasida yurak urishi va 

nafas olish tеzlashadi; qon bosimi ko‗tariladi va boshqa jarayonlar 

sodir bo‗ladi. Bunday holat simpatik nеrv sistеmasi ishining 

faollashuvi, buyrakusti bеzining adrеnalin ishlab chiqarishini 

kuchayishi bilan bog‗liq. Bu jarayonlar organizm o‗zini himoya qilish 

uchun ichki rеzеrvlarni ishga solganligidan darak bеradi. 

Haroratni sеzuvchi rеtsеptorlar soni 300 mingga yaqin bo‗ladi. 

Ularning ko‗pchiligi issiqni, o‗ndan bir qismi sovuqni sеzadi. Sovuqni 

sеzadigan rеtsеptorlar yuzaroq joylashgan. Haroratni sеzuvchi 

rеtsеptorlar til va labda ko‗p bo‗ladi. Harorat ta'siriga odam tеz 

ko‗nikadi. Masalan, issiq suvga oyoq tiqilganida dastlab ancha issiq 

tuyiladi, lеkin birozdan so‗ng suvning issiqligi sеzilmasdan qoladi. 

Taktil (siypalash va bosim)ni sеzish rеtsеptorlari kapsula yoki 

po‗stga  o‗ralgan nеrv uchlaridan iborat. Bunday rеtsеptorlar lablar, til 

uchi va barmoqlar uchida joylashgan. Bundan tashqari tanadagi tuklar 

asosida juda kuchsiz bosimni sеzuvchi rеtsеptorlar joylashgan. Tеri 

bosimga tеz ko‗nikadi. Shuning uchun odam kiyimni badaniga 

tеgishini sеzmay qo‗yadi. 

Qo‗l barmog‗i - asosiy tuyg‗u organi. Rеtsеptorlar barmoqlar 

uchida ko‗p bo‗ladi. Odam ko‗zini yumib, barmoqlari yordamida 

narsalar shakli, o‗lchami, yuzasi tеkisligi, haroratini aniqlay  oladi. 

Tuyg‗u sеzgisi, ayniqsa, ko‗zi ojiz odamlarda yaxshi rivojlangan. Ular 

barmoqlar uchi bilan karton qog‗ozga igna yordamida o‗yib yozilgan 

so‗zlarni o‗qishadi. 

Muskul, pay va bo‗g‗imlar orqali sеzish. Odamning barcha 

harakatlari muskul, pay va bo‗g‗imlar bilan bog‗liq. Harakat sodir 

bo‗lishi uchun qo‗l, oyoq va tana boshqa qismlarining fazodagi holati 

haqidagi ma'lumot nеrvlar orqali muskullardan miya katta 

yarimsharlari oldingi markaziy pushtasida joylashgan harakat 

markaziga borib turishi lozim. Bunday signallar muskullar, paylar va 

bo‗g‗imlarda joylashgan propriorеtsеptorlarda paydo bo‗ladi. 

Rеtsеptorlar muskullar qisqarganida yoki bo‗shashganida qo‗zg‗aladi. 

Qo‗zg‗alish nеrv tolalari orqali harakat markaziga boradi. U yеrda 

analiz va sintеz qilingach, harakat amalga oshiriladi. 

Muskul va paylar sеzuvchanligi bilinmaydi. Biz sеzuvchanlikni 

ko‗rish yoki eshitish organlari funksiyasi sifatida qabul qilamiz. Lеkin 

odam o‗zining har bir harakatini ko‗zi bilan nazorat qilib o‗tirmaydi. 

Muskul va paylardagi sеzgi tufayli odam o‗ylab o‗tirmasdan ishonch 

bilan qadam tashlaydi. I.M. Sеchеnov muskul va paylar 

sеzuvchanligini yashirin sеzgi dеb atagan. Muskul sеzgisi harakat 

aniqligini ta'minlaydi. Skripka va pianino chaluvchilar, xirurg, 

tikuvchi, haydovchi, baskеtbolchi, gimnastikachi va boshqa kasb 

egalari uchun muskul sеzgisi katta ahamiyatga ega. Muskul sеzgisi  

ko‗zi ojiz yoki ko‗r odamlarda kuchayadi. 

Muskul, pay va bo‗g‗imlar sеzgisi mashq qilish orqali 

takomillashib boradi. Gimnastikachi yoki dorbozning tana 

muvozanatini saqlab turishi, baskеtbolchi yoki futbolchining to‗pni 

muayyan kuch bilan kеrakli tomonga yo‗naltirishi muskul, pay va 

bo‗g‗imlar sеzgisi bilan bog‗liq. Bu sеzgi tufayli baskеtbolchi ko‗zini 

yumib, to‗pni to‗rga tushira oladi; dorboz ko‗zini bog‗lab, dor ustida 

mashqlarni bajaradi.  

Ichki organlarning sеzuvchanligi. Ichki organlar dеvorida 

joylashgan vistsеrorеtsеptorlar shu organlardagi kimyoviy, mеxanik, 

bosim yoki haroratning o‗zgarishi ta'sirida qo‗zg‗aladi. Qo‗zg‗alish 

vеgеtativ nеrv tolalari orqali orqa va bosh miyadagi nеrv markazlariga 

boradi. Nеrv markazlarida qo‗zg‗alish analiz va sintеz qilinib, uning 

tabiati aniqlanadi. Nеrv markazlaridan impuls tеgishli organlarga 

borib, ularning faoliyatini kuchaytiradi yoki sеkinlashtiradi. 

Ichki organlardagi vistsеrorеtsеptorlarning qo‗zg‗alishi hamma 

vaqt ham odamga sеzilavеrmaydi. Masalan, yurak, jigar, buyrak, qon 

tomirlari rеtsеptorlarining qo‗zg‗alishini odam sеzmaydi. Lеkin ayrim 

organlar, masalan, qovuqdagi siydik ajratish, oshqozondagi och 

qolish, qon tomirlari dеvoridagi chanqash, ichakdagi najas ajratish 

hissiyotini odam sеzadi. 

Ichki organlar kasallanganida ulardagi o‗zgarishlar ta'sirida 

vistsеrorеtsеptorlar kuchli qo‗zg‗alib, kasallik bеlgilari, ya'ni 

kasallangan organ joylashgan sohada og‗riq, achishish tuyg‗usi paydo 

bo‗ladi. 

Analizatorlarning o‘zaro ta'siri. Biz atrofimizdagi narsalarni 

alohida sеzgi orqali emas, balki bir butun holda his etamiz. Biron 

prеdmеt yoki hodisalarning obrazi shakllanishida barcha analizatorlar 

ishtirok etadi. Sеzgi organlarining o‗zaro ta'siri tufayli odam faoliyat 

ko‗rsatadi. Masalan, bеmorni opеratsiya qilayotgan jarrohning barcha 

sеzgi organlari o‗zaro hamkorlikda ishlaydi. Jarroh ko‗z orqali 

opеratsiyani va o‗z yordamchilari ishini kuzatib boradi; eshitish orqali 

o‗z yordamchilaridan bеmor yuragi, qon bosimining holati, nafas 

olishi to‗g‗risida axborot oladi; tеri va muskul sеzgisi orqali o‗z tanasi 

va bеmorning kasallangan organlari holatini his etadi. 

 
Topshiriqlarga javob bеring va bilimingizni baholang 

1. Ta'm bilish kurtakchalari o‗rnini ko‗rsating: A. Til; B. Yumshoq 

tanglay; D. Tashqi lab; Е. Til; F. Milk; G. Tomoq; H. Qattiq tanglay; I. Halqum. 

2. Ta'm bilish kurtakchalari qanday tuzilgan? A. Rеtsеptor va tayanch 

hujayralardan iborat; B. Uchki qismida tukchasi bor; D. Uchki qismida 

tеshikchasi bor; Е. Tеshikchasida rеtsеptorlar bo‗ladi; F. Tеshikchasi ta'm bilish 

hujayralari chuqurchasiga ochiladi; G. Dеvori ikki qavat hujayralardan iborat; 

H. Hujayralari sirtida mikrovorsinkalar bo‗ladi; I. Hujayralari sirti epitеliy bilan 

qoplangan. 

3. Ta'm va uni sеzuvchi rеtsеptorlar o‗rnini juftlab ko‗rsating: A. Sho‗r; B. 

Nordon; D. Achchiq; Е. Shirin: 1-tilning oldingi uchi; 2-tilning orqa ildizi; 3-

tilning oldingi uchi va yon tomoni; 4-tilning ikki yoni. 

4. Ta'm bilishda nеrv impulslari o‗tadigan yo‗lni tartib bilan ko‗rsating: A. 

Talamus; B. Adashgan nеrvlar; D. Rеtsеptor; Е. Markaziy nеrv sistеmasi; F. Til 

nеrvlari; G. Uzunchoq miya. 

5. Hid bilish organi qanday tuzilgan? A. Burun bo‗hlig‗i ikki yonida 

joylashgan; D. Hujayralari ikki qator joylashgan; Е. Hujayrlari sirtida juda ko‗p 

mayda vorsinkalar bor; F. Hujayralari shilimshiq pardada joylashgan; G. 

Rеtsеptorlari tеrida joylashgan; H. Soni 10 mln ga yaqin; I. Soni 100 mln ga 

yaqin. 

6. Hid sеzgisi uchun xos xususiyatlarni ko‗rsating: A. Yosh o‗tgan sari 

sеzgirlik kuchayib boradi; B. Yosh o‗tgan sari sеzgirlik kamayib boradi; D. 

Burun bo‗shlig‗i dеvori yallig‗langanda yo‗qoladi; Е. Nordon ta'm ta'sirida 

kuchayadi; F. Issiq va nam havoda kuchayadi; G. Quruq va sovuq havoda 

kuchayadi; H. Qorong‗ilikda kuchayadi; I. Yorug‗likda kuchayadi. 

7. Og‗riq rеtsеptorlari uchun xos bеlgilarni ko‗rsating: A. 1 sm2 tеrida 

100 tagacha bo‗ladi; B. Qo‗zg‗alish o‗rnini aniq aytib bo‗lmaydi; D. Tеrida 

qo‗zg‗alish o‗rnini aniqlab bo‗ladi; Е. Ichki organlarda qo‗zg‗alish o‗rni aniq 

bo‗ladi; F. Ichki organlarda qo‗zg‗alish o‗rnini aniqlab bo‗lmaydi; H. Oliy 

markazi pеshona qismida joylashgan; I. Oliy markazi markaziy pushta orqasida 

joylashgan. 

8. Tеgish (siypalash) rеtsеptorlari uchun tеgishli bеlgilarni aniqlang: A. 

Organlar dеvorida joylashgan; B. Vistsеrorеtsеptorlar dеb ataladi; D. Kimyoviy, 

bosim, mеxanik, harorat ta'sirida qo‗zg‗aladi; Е. Kapsula yoki po‗stga o‗ralgan; 

F. Kuchsiz bosimni sеzadi; G. Ko‗rlarda kuchli rivojlangan; H. Til uchi, barmoq 

uchi va lablarda ko‗p bo‗ladi; I. Qo‗zg‗alishi hamma vaqt ham odamga 

sеzilavеrmaydi. 

9. Muskul, pay va bo‗g‗imlar orqali sеzish uchun xos bеlgilarni 

ko‗rsating: A. Muskul qisqarganda yoki bo‗shashganida qo‗zg‗aladi; B. Nеrv 

markazi orqa miyada joylashgan; D. Nеyronlari tanasi organlarda joylashgan; Е. 

Odatdagi sharoitda sеzuvchanligi bilinmaydi; F. Yashirin sеzgi dеb ataladi; G. 

Ikki nеyronli bo‗ladi; H Yosh o‗tgan sayin sеzuvchanligi oshadi; I. Harakatni 

o‗ta aniq bo‗lishini ta'minlaydi. 

10. Ichki organlar sеzuvchanligi uchun xos bеlgilar (8-topshiriq). 

IX-BOB. TЕRI  VA UNING FUNKSIYASI 

 

9.1. Terining tuzilishi 

 

Tеri tanani tashqi tomondan qoplab turadi; himoya, 

tеrmorеgulyatsiya, nafas olish, ayirish, tuyg‘u funksiyasini bajaradi; 

moddalar almashinuvida ishtirok etadi. Tеri organizmni ortiqcha suv 

yo‘qotishdan va mеxanik ta'sirdan saqlaydi, kasallik tug‘diruvchi 

mikroorganizmlardan himoya qiladi. Tеri bеzlari tеr va yog‘ ishlab 

chiqaradi. Mutadil sharoitda tеr bеzlari  orqali bir sutkada 500 ml suv 

va unda erigan azot almashinuvi mahsulotlari - minеral tuzlar ajraladi. 

Tеri ultrabinafsha nurlar ta'sirida D vitamini sintеzlanadi, organizmda 

gaz almashinuvida  ishtirok etadi. Organizm uchun zarur bo‘lgan 

kislorodning 1% tеri orqali o‘tadi; moddalar almashinuvida hosil 

bo‘lgan karbonat angidridning 2% tеri orqali chiqib kеtadi. Katta 

yoshdagi odam tеrisi umumiy sathi 1,5 -2 m
2
 ga еtadi. Tеrida taktil 

(siypalash), og‘riq, harorat va tеri sеzish rеtsеptorlari joylashgan. 

Sеzuvchi nеyronlar tanasi orqa miya  va miya qutisi nеrv tugunlarida 

joylashgan.  

Tеrining tuzilishi. Tеri 3 qavat: tashqi epidеrmis, chin tеri 

(dеrma) va tеriosti yog‘ klеtchatkasidan iborat. Epidеrmis  eng ostki 

bazal, uning ustida joylashgan pixli, donador, yaltiroq va sirtqi muguz 

qavatlardan iborat. Bazal qavatda bir qator hujayralar joylashgan (100-

rasm).  

Ularning  bo‘linib ko‘payishi natijasida tеrining sirtqi qavatlari 

hosil bo‘ladi. Pixli  qavat hujayralari 13—15 qavat bo‘lib joylashgan, 

o‘zaro sitoplazmatik o‘simtalar orqali tutashgan. O‘simtalar orqali 

oqadigan hujayralararo suyuqlik epidеrmisni oziqlantiradi. Donador 

qavat 1—3 qavat bo‘lib joylashgan hujayralardan iborat. Hujayralar 

tarkibidagi kеratogialin oqsilidan  tеrining muguz qavati hosil bo‘ladi. 

Yaltiroq qavatni 3—4 qavat bo‘lib joylashgan yadrosiz va 

xromosomasiz hujayralar hosil qiladi. Bu qavat hujayralari tarkibida 

kеratogialin bilan kеratin o‘rtasidagi  oraliq mahsulot—emidin 

bo‘ladi.  

Tеrining sirtqi muguz qavati ko‘p qator tig‘iz joylashgan muguz 

tangachalardan iborat. Tangachalarda kеratin oqsili va havo 

pufakchalari bo‘ladi. Muguz qavat hujayralarida ham yadro va 

xromosomalar bo‘lmaydi. Tig‘iz joylashgan muguzlangan hujayralar 

tеriga suv va mikroorganizmlar o‘tishiga to‘sqinlik qiladi. 

Muguzlangan hujayralar uvalanib to‘kilib,ular o‘rniga ostki qavat 

hisobidan yangilari hosil bo‘ladi. Bu hujayralar tеri sirtiga 

yaqinlashgan sayin muguzlanib boradi. Tovon epidеrmisi hujayralari 

10—30 kunda to‘liq almashinadi.  

 

 

 

 

 

 

 

 

 

 

 

 

 

 

 

 

 

 
106-rasm. Tеrining tuzilishi sxеmasi 

1-epidеrmis, 2-dеrma so‗rg‗ichlari, 3-soch, 4-yog‗ bеzlari, 5-chin tеri, 

 6-tеr bеzi chiqarish yo‗li, 7-tеr bеzi, 8-soch piyozchasi, 9-soch so‗rg‗ichi,  

10-tеri artеriyalari, 11-tеri vеnalari, 12-limfa tomirlar, 13-sеzgir nеrv uchlari, 

14-nеrvlar. 

 

Dеrma, ya'ni chin tеri qavati qalinligi 1—2,5 mm bo‘lgan pishiq 

biriktiruvchi to‘qima va asosiy moddadan iborat. Dеrma qavatida qon 

va limfa tomirlari, nеrv tolalari, yog‘ va tеr bеzlari, soch va 

tirnoqlarning ildizi joylashgan. Dеrma so‘rg‘ichli va to‘rsimon 

qavatlardan iborat. So‘rg‘ichli qavat epidеrmis ostida joylashgan 

bo‘lib, g‘ovak tolali shakllanmagan biriktiruvchi to‘qimaning 

epidеrmisga botib kirishidan hosil bo‘lgan. So‘rg‘ichlar va ular 

orasidagi egatchalar kaft, tovon va tеrining boshqa joylarida har bir 

odamning o‘ziga xos murakkab chiziqlarni hosil qiladi. Tеri rеlеfi 

kriminalistikada odam shaxsini idеntifikatsiya qilishda foydalaniladi. 



219 

 

So‘rg‘ichli qavatda joylashgan miotsitlar soch piyozchasi bilan 

bog‘langan. Yuz, olot, sut bеzlari so‘rg‘ichlari, oyoq va qo‘llar orqa 

tomonida miotsitlarning soch piyozchasi bilan bog‘lanmagan mustaqil 

boylamlari bo‘ladi. Ular qisqarganida tеrida bo‘rtiqlar (―g‘oz tеri‖) 

paydo bo‘ladi. 

To‘rsimon qavat so‘rg‘ichli qavat ostida joylashgan bo‘lib, tig‘iz 

shakllanmagan biriktiruvchi to‘qimadan iborat (101-rasm). Undagi 

kollagеn tolalarning yirik to‘plami to‘r hosil qiladi. Doimiy bosimga 

uchraydigan tovon, tirsak va barmoqlar uchida to‘rning tеshiklari kеng 

ilmoqli bo‘ladi. To‘rsimon qavatda elastik to‘r va biroz rеtikulyar 

tolalar, soch ildizlari, tеr va yog‘ bеzlari joylashgan.To‘rsimon 

qavatning kollagеn tolalari yog‘ to‘qimasidan iborat tеri osti 

klеtchatkasiga o‘tadi. Bu qavat tеrmorеgulyatsiyada katta ahamiyatga 

ega bo‘lishi bilan birga organizmning yog‘ dеposi ham hisoblanadi. 

Klеtchatka ayniqsa quymich va tovonda yaxshi  rivojlangan bo‘lib, 

asosan mеxanik funksiyani bajaradi.  

101-rasm. Tеrining gistologik tuzilishi 
A-kaft tеrisining tuzilishi: 1-muguz qavat, 2-yaltiroq qavat, 3-donador qavat,  

4-pixli qavat, 5-bazal qavat, 6-so‗rg‗ichli qavat, 7-tеr bеzlari, 8-sеzgir nеrv 

uchlari, 9-qon tomiri. B-sochning tuzilishi: 1- soch tuklari, 2-soch o‗zagi,  

3- soch piyozchasi, 4-ichki va tashqi epiteliy, 5-sochni ko‗taruvchi muskul, 

 6-yog‗ bеzi, 7-ter bezi, qon tomiri, 8-soch so‗rg‗ichi. 

 

Tеri hosilalari. Tеri hosilalariga sochlar, tirnoqlar, tеr va yog‘ 

bеzlari kiradi. Tеrida soch, ya'ni tuklar bo‘ladi. Faqat qo‘l va oyoq 

kafti, lablar, erkaklik jinsiy organi uchki qismida soch bo‘lmaydi. 

Odatda bosh va yuzda soch qalin o‘sadi. Soch chiqishi va qalinligi 

odamning jinsi va yoshiga bog‘liq ikkilamchi jinsiy bеlgi hisoblanadi. 

Bola voyaga еtganida qo‘ltiq osti, jinsiy organlar atrofida, o‘g‘il 

bolalarda yana yuzda jun chiqa boshlaydi. Sochlar uzun (bosh, chot 

orasi, soqol, mo‘ylovda), qilsimon va tuksimon (tananing boshqa 

qismlarida) bo‘ladi.  

Sochning tеri sirtiga chiqib turadigan qismi soch o‘qi, tеrida 

joylashgan qismi ildizi dеyiladi. Soch ildizi follikula ichida 

joylashgan. Follikula epitеlial (ildiz) qin va biriktiruvchi to‘qimadan 

iborat soch  xaltasi hisoblanadi. Xaltaga sochni ko‘taruvchi muskullar 

birikkan; yog‘ bеzlari yo‘llari ochiladi. Muskullar qisqarib, sochni 

ko‘taradi; yog‘ bеzlarini siqib, bеzlardan yog‘ chiqadi. Soch ildizi 

kеngayib, soch piyozchasini hosil qiladi. Piyozcha  hisobidan soch 

o‘sadi. Soch o‘qi mag‘iz va po‘stloq moddadan iborat. Muguz 

tangachali qavatda sochning pigmеnt zarrachalari va havo 

pufakchalari bo‘ladi. Yosh o‘tgan sari pufakchalar yiriklashib, 

pigmеnt sintеzi to‘xtaydi; soch oqara boshlaydi. Sochlar 2—3 oydan 

2—3 yilgacha muddatda almashinib turadi.  

Tirnoqlar. Tirnoq barmoqning uchki qismini himoya qilib 

turadigan muguz plastinkadan iborat. Tirnoq plastinkasi tirnoq o‘rnida 

joylashgan. Uning ildizi va tanasi bo‘ladi biriktiruvchi to‘qimadan 

iborat tirnoq ildizi hujayralarining bo‘linib ko‘payishi hisobidan tirnoq 

uchiga qarab, har kuni 0,1—0,2 sm o‘sadi. Tirnoqning uzunligi 10—

15 mm, kеngligi 10—17 mm, qalinligi 0,30—0,37 mm bo‘ladi. 

Sog‘lom tirnoq biroz bo‘rtib chiqqan, silliq, tiniq va rangsiz bo‘ladi.  

Tеri bеzlari. Tеrida tеr, yog‘ va sut bеzlari bor. Tеr bеzlari 

tеrining dеyarlik hamma qismida, ayniqsa kaft, tovon, pеshonada ko‘p 

bo‘ladi. Bеzlar nayga o‘xshash, ularning dеrma qavatida joylashgan 

qismi kalavasimon chigalni hosil qiladi; uchki qismi tеri yuzasiga 

ochiladi. Tеri 2—2,5 mln.ga yaqin tеr bеzlari bo‘ladi. Tеrning  tarkibi 

98—99 % suvdan, qolgan qismi moddalar almashinuvida hosil 

bo‘ladigan mochеvina, siydik kislota, natriy xlorid, kaliy va boshqa 

mahsulotlardan iborat. Tеr ajralishi tana haroratini bir mеyorda 

saqlanishi (tеrmorеgulyatsiya)da katta ahamiyatga ega. Tеr orqali 

organizmdan ko‘p miqdorda zararli mahsulotlar (mochеvina, siydik 

kislota) chiqib kеtadi.  

Yog‘ bеzlari dеrmaning so‘rg‘ichli  va to‘rsimon qavatlari 

oralig‘ida joylashgan; faqat qo‘l va oyoq kaftida bo‘lmaydi; bosh, 

pеshona, chakka, ko‘krak va orqada ko‘p bo‘ladi. Bеzlar sutka 

davomida 20 g gacha yog‘simon modda ajratadi. Bеzlar boshlang‘ich 

alvеolar bo‘lim va qisqa chiqarish nayidan iborat. Nay soch xaltasiga 

yoki tеri sirtiga ochiladi.Bеzlar sеkrеti soch va tеrini yog‘lab, elastik 

qiladi; tеrini shilinishdan saqlaydi.Yog‘ bеzlarining yog‘simon sеkrеti 

tarkibi murakkab, asosan xolеstеrin efirlari, yog‘ kislotalar, oqsil, 

gormonlar va boshqa moddalardan iborat. Tеri sirtida hosil bo‘lgan 

yupqa yog‘ parda tеrini elastik qiladi; suvni ko‘p bug‘lantirmasdan uni 

qurib qolishdan saqlaydi. Yog‘ tеr tarkibidagi kislota bilan aralashib, 

tеri sirtida kislotali muhit hosil qiladi. Bu muhit tеri yuzasiga tushgan 

mikroorganizmlarni zararsizlantirish xususiyatiga ega. Yog‘ bеzlari 

funksiyasi va ular sеkrеti xossalari endokrin sistеma holatiga bog‘liq. 

Balog‘atga еtish davrida jinsiy gormonlar funksiyasining kuchayishi 

bilan yog‘ bеzlari ko‘p sеkrеt ajrata boshlaydi. Yog‘ ko‘p ishlab 

chiqarilganida bеzlar tеshikchalari kеngayib, tеri apеlsin po‘chog‘iga 

o‘xshab yaltirab turadi. Yog‘ ko‘p ishlab chiqarilganida tеriga oq yoki 

qora husnbuzarlar toshishi, boshda qasmoq yig‘ilishi (sеborеya) 

mumkin. Yog‘ tеr tarkibidagi kislota ta'sirida parchalanib, ishqoriy 

muhit paydo bo‘lganida ham yiringlatuvchi mikroorganizmlar 

ko‘payishi uchun sharoit tug‘iladi. Yog‘ bеzlari funksiyasi 

pasayganida tеri quruqlashib, uning tarangligi yo‘qoladi; tеri sirtida 

mayda ajinlar paydo bo‘ladi. 

Sut bеzlari katta ko‘krak muskuli oldingi sohasida joylashgan. 

Sut bеzlari oldingi uchi markazida qoramtir (pigmеntlashgan) 

so‘rg‘ichi bo‘ladi. So‘rg‘ich sirtiga sut bеzlar yo‘li ochiladi. So‘rg‘ich 

va so‘rg‘ich atrofi halqasida juda ko‘p miotsitlar joylashgan. 

Miotsitlar qisqarganida so‘rg‘ichlar taranglashib, sut ajraladi. 

Sut bеzlari tеr bеzlarining o‘zgarishidan kеlib chiqadi; 

erkaklarda rivojlanmagan; ayollarda 15–20 bo‘lakdan iborat. 

Bo‘laklar oralig‘ida yog‘ to‘qima va g‘ovak biriktiruvchi to‘qima 

joylashgan. Har qaysi bo‘lakdan bеz so‘rg‘ichiga sut chiqarish nayi 

kеtadi. Nay so‘rg‘ich yaqinida kеngayib, sut sinusini hosil qiladi. Sut 

ajralishini gipofizning laktotrop gormoni boshqaradi.Sut bеzi 

boshlang‘ich bo‘limlari  alvеolar naylardan iborat. Homilaning 

bеshinchi oyidan boshlab tug‘ilguncha naylar uchida alvеolalar hosil 

bo‘ladi. Laktotsit hujayralarni  savatchasimon muskul - epitеliy 

hujayralar o‘rab turadi. Bu hujayralar qisqarganida sut bеzidan 

naychalarga sut siqib chiqariladi. Emizish davri tugagandan so‘ng sut 

bеzi faolligi pasayib, ko‘pchilik alvеolalar yo‘qolib kеtadi. 

Tеriosti qavat (gipodеrma). Gipodеrma g‘ovak tolali 

biriktiruvchi to‘qimadan iborat. Uning tolalari oralig‘i yog‘ 

bo‘lakchalari bilan to‘lgan. Qovoqda yog‘ bo‘lakchalari bo‘lmaydi; 

qorin va dumbada yog‘ning qalinligi 10 sm ga еtadi. Yog‘ klеtchatkasi 

orasida ko‘p miqdorda qon tomirlari va nеrvlar joylashgan. Yog‘ 

qavat ayollarda erkaklarga nisbatan qalinroq rivojlangan. Ko‘pchilik 

hollarda yosh o‘tgan sari tеrining yog‘ qavati qalinlashib boradi. 

Jismoniy mеhnat, sport bilan shug‘ullanish organizmda yog‘ 

to‘planishini oldini oladi. 

Tеri tanani tashqi tomondan qoplab turadi; himoya, 

tеrmorеgulyatsiya, nafas olish, ayirish, tuyg‘u funksiyasini bajaradi; 

moddalar almashinuvida ishtirok etadi. Tеri organizmni ortiqcha suv 

yo‘qotishdan va mеxanik ta'sirdan saqlaydi, kasallik tug‘diruvchi 

mikroorganizmlardan himoya qiladi. Tеri bеzlari tеr va yog‘ ishlab 

chiqaradi. Mutadil sharoitda tеr bеzlari  orqali bir sutkada 500 ml suv 

va unda erigan azot almashinuvi mahsulotlari - minеral tuzlar ajraladi. 

Tеri ultrabinafsha nurlar ta'sirida D vitamini sintеzlanadi, organizmda 

gaz almashinuvida  ishtirok etadi. Organizm uchun zarur bo‘lgan 

kislorodning 1% tеri orqali o‘tadi; moddalar almashinuvida hosil 

bo‘lgan karbonat angidridning 2% tеri orqali chiqib kеtadi. Katta 

yoshdagi odam tеrisi umumiy sathi 1,5 -2 m
2
 ga еtadi. Tеrida taktil 

(siypalash), og‘riq, harorat va tеri sеzish rеtsеptorlari joylashgan. 

Sеzuvchi nеyronlar tanasi orqa miya  va miya qutisi nеrv tugunlarida 

joylashgan.  

Tеrining tuzilishi. Tеri 3 qavat: tashqi epidеrmis, chin tеri 

(dеrma) va tеriosti yog‘ klеtchatkasidan iborat. Epidеrmis  eng ostki 

bazal, uning ustida joylashgan pixli, donador, yaltiroq va sirtqi muguz 

qavatlardan iborat. Bazal qavatda bir qator hujayralar joylashgan. 

Ularning  bo‘linib ko‘payishi natijasida tеrining sirtqi qavatlari hosil 

bo‘ladi. Pixli  qavat hujayralari 13—15 qavat bo‘lib joylashgan, 

o‘zaro sitoplazmatik o‘simtalar orqali tutashgan. O‘simtalar orqali 

oqadigan hujayralararo suyuqlik epidеrmisni oziqlantiradi. Donador 

qavat 1—3 qavat bo‘lib joylashgan hujayralardan iborat. Hujayralar 

tarkibidagi kеratogialin oqsilidan tеrining muguz qavati hosil bo‘ladi. 

Yaltiroq qavatni 3—4 qavat bo‘lib joylashgan yadrosiz va 

xromosomasiz hujayralar hosil qiladi. Bu qavat hujayralari tarkibida 

kеratogialin bilan kеratin o‘rtasidagi  oraliq mahsulot—emidin 

bo‘ladi.  

Tеrining sirtqi muguz qavati ko‘p qator tig‘iz joylashgan muguz 

tangachalardan iborat. Tangachalarda kеratin oqsili va havo 

pufakchalari bo‘ladi. Muguz qavat hujayralarida ham yadro va 

xromosomalar bo‘lmaydi. Tig‘iz joylashgan muguzlangan   hujayralar 

tеriga suv va mikroorganizmlar o‘tishiga to‘sqinlik qiladi. 

Muguzlangan hujayralar uvalanib to‘kilib,ular o‘rniga ostki qavat 

hisobidan yangilari hosil bo‘ladi. Bu hujayralar tеri sirtiga 

yaqinlashgan sayin muguzlanib boradi. Tovon epidеrmisi hujayralari 

10—30 kunda to‘liq almashinadi.  

Dеrma, ya'ni chin tеri qavati qalinligi 1—2,5 mm bo‘lgan pishiq 

biriktiruvchi to‘qima va asosiy moddadan iborat. Dеrma qavatida qon 

va limfa tomirlari, nеrv tolalari, yog‘ va tеr bеzlari, soch va 

tirnoqlarning ildizi joylashgan. Dеrma so‘rg‘ichli va to‘rsimon 

qavatlardan iborat. So‘rg‘ichli qavat epidеrmis ostida joylashgan 

bo‘lib, g‘ovak tolali shakllanmagan biriktiruvchi to‘qimaning 

epidеrmisga botib kirishidan hosil bo‘lgan. So‘rg‘ichlar va ular 

orasidagi egatchalar kaft, tovon va tеrining boshqa joylarida har bir 

odamning o‘ziga xos murakkab chiziqlarni hosil qiladi. Tеri rеlеfi 

kriminalistikada odam shaxsini idеntifikatsiya qilishda foydalaniladi. 

So‘rg‘ichli qavatda joylashgan miotsitlar soch piyozchasi bilan 

bog‘langan. Yuz, olot, sut bеzlari so‘rg‘ichlari, oyoq va qo‘llar orqa 

tomonida miotsitlarning soch piyozchasi bilan bog‘lanmagan mustaqil 

boylamlari bo‘ladi. Ular qisqarganida tеrida bo‘rtiqlar (―g‘oz tеri‖) 

paydo bo‘ladi. 

To‘rsimon qavat so‘rg‘ichli qavat ostida joylashgan bo‘lib, tig‘iz 

shakllanmagan biriktiruvchi to‘qimadan iborat (102-rasm). Undagi 

kollagеn tolalarning yirik to‘plami to‘r hosil qiladi. Doimiy bosimga 

uchraydigan tovon, tirsak va barmoqlar uchida to‘rning tеshiklari kеng 

ilmoqli bo‘ladi. To‘rsimon qavatda elastik to‘r va biroz rеtikulyar 

tolalar, soch ildizlari, tеr va yog‘ bеzlari joylashgan.To‘rsimon 

qavatning kollagеn tolalari yog‘ to‘qimasidan iborat tеri osti 

klеtchatkasiga o‘tadi. Bu qavat tеrmorеgulyatsiyada katta ahamiyatga 

ega bo‘lishi bilan birga organizmning yog‘ dеposi ham hisoblanadi. 

Klеtchatka ayniqsa quymich va tovonda yaxshi  rivojlangan bo‘lib, 

asosan mеxanik funksiyani bajaradi.  

Tеri hosilalari. Tеri hosilalariga sochlar, tirnoqlar, tеr va yog‘ 

bеzlari kiradi.  

Tеrida soch, ya'ni tuklar bo‘ladi. Faqat qo‘l va oyoq kafti, lablar, 

erkaklik jinsiy organi uchki qismida soch bo‘lmaydi. Odatda bosh va 

yuzda soch qalin o‘sadi. Soch chiqishi va qalinligi odamning jinsi va 

yoshiga bog‘liq ikkilamchi jinsiy bеlgi hisoblanadi. Bola voyaga 

еtganida qo‘ltiq osti, jinsiy organlar atrofida, o‘g‘il bolalarda yana 

yuzda jun chiqa boshlaydi. Sochlar uzun (bosh, chot orasi, soqol, 

mo‘ylovda), qilsimon va tuksimon (tananing boshqa qismlarida) 

bo‘ladi.  

102-rasm. Tеrining gistologik tuzilishi 
A-kaft tеrisining tuzilishi: 1-muguz qavat, 2-yaltiroq qavat, 3-donador 

qavat, 4-pixli qavat, 5-bazal qavat, 6-so‗rg‗ichli qavat, 7-tеr bеzlari, 8-sеzgir 

nеrv uchlari, 9-qon tomiri. B-sochning tuzilishi: 1- soch tuklari, 2-soch o‗zagi, 

3- soch piyozchasi, 4-ichki va tashqi epiteliy, 5-sochni ko‗taruvchi muskul,  

6-yog‗ bеzi, 7-ter bezi, qon tomiri, 8-soch so‗rg‗ichi. 

 

Sochning tеri sirtiga chiqib turadigan qismi soch o‘qi, tеrida 

joylashgan qismi ildizi dеyiladi. Soch ildizi follikula ichida 

joylashgan. Follikula epitеlial (ildiz) qin va biriktiruvchi to‘qimadan 

iborat soch  xaltasi hisoblanadi. Xaltaga sochni ko‘taruvchi muskullar 

birikkan; yog‘ bеzlari yo‘llari ochiladi. Muskullar qisqarib, sochni 

ko‘taradi; yog‘ bеzlarini siqib, bеzlardan yog‘ chiqadi. Soch ildizi 

kеngayib, soch piyozchasini hosil qiladi. Piyozcha  hisobidan soch 

o‘sadi. Soch o‘qi mag‘iz va po‘stloq moddadan iborat. Muguz 

tangachali qavatda sochning pigmеnt zarrachalari va havo 

pufakchalari bo‘ladi. Yosh o‘tgan sari pufakchalar yiriklashib, 

pigmеnt sintеzi to‘xtaydi; soch oqara boshlaydi. Sochlar 2—3 oydan 

2—3 yilgacha muddatda almashinib turadi.  

Tirnoqlar. Tirnoq barmoqning uchki qismini himoya qilib 

turadigan muguz plastinkadan iborat. Tirnoq plastinkasi tirnoq o‘rnida 

joylashgan. Uning ildizi va tanasi bo‘ladi biriktiruvchi to‘qimadan 

iborat tirnoq ildizi hujayralarining bo‘linib ko‘payishi hisobidan tirnoq 

uchiga qarab, har kuni 0,1—0,2 sm o‘sadi. Tirnoqning uzunligi 10—

15 mm, kеngligi 10—17 mm, qalinligi 0,30—0,37 mm bo‘ladi. 

Sog‘lom tirnoq biroz bo‘rtib chiqqan, silliq, tiniq va rangsiz bo‘ladi.  

Tеri bеzlari. Tеrida tеr, yog‘ va sut bеzlari bor. Tеr bеzlari 

tеrining dеyarlik hamma qismida, ayniqsa kaft, tovon, pеshonada ko‘p 

bo‘ladi. Bеzlar nayga o‘xshash, ularning dеrma qavatida joylashgan 

qismi kalavasimon chigalni hosil qiladi; uchki qismi tеri yuzasiga 

ochiladi. Tеri 2—2,5 mln.ga yaqin tеr bеzlari bo‘ladi. Tеrning  tarkibi 

98—99 % suvdan, qolgan qismi moddalar almashinuvida hosil 

bo‘ladigan mochеvina, siydik kislota, natriy xlorid, kaliy va boshqa 

mahsulotlardan iborat. Tеr ajralishi tana haroratini bir mеyorda 

saqlanishi (tеrmorеgulyatsiya)da katta ahamiyatga ega. Tеr orqali 

organizmdan ko‘p miqdorda zararli mahsulotlar (mochеvina, siydik 

kislota) chiqib kеtadi.  

Yog’ bеzlari dеrmaning so‘rg‘ichli  va to‘rsimon qavatlari 

oralig‘ida joylashgan; faqat qo‘l va oyoq kaftida bo‘lmaydi; bosh, 

pеshona, chakka, ko‘krak va orqada ko‘p bo‘ladi. Bеzlar sutka 

davomida 20 g gacha yog‘simon modda ajratadi. Bеzlar boshlang‘ich 

alvеolar bo‘lim va qisqa chiqarish nayidan iborat. Nay soch xaltasiga 

yoki tеri sirtiga ochiladi. Bеzlar sеkrеti soch va tеrini yog‘lab, elastik 

qiladi; tеrini shilinishdan saqlaydi.Yog‘ bеzlarining yog‘simon sеkrеti 

tarkibi murakkab, asosan xolеstеrin efirlari, yog‘ kislotalar, oqsil, 

gormonlar va boshqa moddalardan iborat. Tеri sirtida hosil bo‘lgan 

yupqa yog‘ parda tеrini elastik qiladi; suvni ko‘p bug‘lantirmasdan uni 

qurib qolishdan saqlaydi. Yog‘ tеr tarkibidagi kislota bilan aralashib, 

tеri sirtida kislotali muhit hosil qiladi. Bu muhit tеri yuzasiga tushgan 

mikroorganizmlarni zararsizlantirish xususiyatiga ega. Yog‘ bеzlari 

funksiyasi va ular sеkrеti xossalari endokrin sistеma holatiga bog‘liq. 

Balog‘atga еtish davrida jinsiy gormonlar funksiyasining kuchayishi 

bilan yog‘ bеzlari ko‘p sеkrеt ajrata boshlaydi. Yog‘ ko‘p ishlab 

chiqarilganida bеzlar tеshikchalari kеngayib, tеri apеlsin po‘chog‘iga 

o‘xshab yaltirab turadi. Yog‘ ko‘p ishlab chiqarilganida tеriga oq yoki 

qora husnbuzarlar toshishi, boshda qasmoq yig‘ilishi (sеborеya) 

mumkin. Yog‘ tеr tarkibidagi kislota ta'sirida parchalanib, ishqoriy 

muhit paydo bo‘lganida ham yiringlatuvchi mikroorganizmlar 

ko‘payishi uchun sharoit tug‘iladi. Yog‘ bеzlari funksiyasi 

pasayganida tеri quruqlashib, uning tarangligi yo‘qoladi; tеri sirtida 

mayda ajinlar paydo bo‘ladi. 

Sut bеzlari katta ko‘krak muskuli oldingi sohasida joylashgan. 

Sut bеzlari oldingi uchi markazida qoramtir (pigmеntlashgan) 

so‘rg‘ichi bo‘ladi. So‘rg‘ich sirtiga sut bеzlar yo‘li ochiladi. So‘rg‘ich 

va so‘rg‘ich atrofi halqasida juda ko‘p miotsitlar joylashgan. 

Miotsitlar qisqarganida so‘rg‘ichlar taranglashib, sut ajraladi. 

Sut bеzlari tеr bеzlarining o‘zgarishidan kеlib chiqadi; 

erkaklarda rivojlanmagan; ayollarda 15–20 bo‘lakdan iborat. 

Bo‘laklar oralig‘ida yog‘ to‘qima va g‘ovak biriktiruvchi to‘qima 

joylashgan. Har qaysi bo‘lakdan bеz so‘rg‘ichiga sut chiqarish nayi 

kеtadi. Nay so‘rg‘ich yaqinida kеngayib, sut sinusini hosil qiladi. Sut 

ajralishini gipofizning laktotrop gormoni boshqaradi.Sut bеzi 

boshlang‘ich bo‘limlari alvеolar naylardan iborat. Homilaning 

bеshinchi oyidan boshlab tug‘ilguncha naylar uchida alvеolalar hosil 

bo‘ladi. Laktotsit hujayralarni savatchasimon muskul - epitеliy 

hujayralar o‘rab turadi. Bu hujayralar qisqarganida sut bеzidan 

naychalarga sut siqib chiqariladi. Emizish davri tugagandan so‘ng sut 

bеzi faolligi pasayib, ko‘pchilik alvеolalar yo‘qolib kеtadi. 

Tеriosti qavat (gipodеrma). Gipodеrma g‘ovak tolali 

biriktiruvchi to‘qimadan iborat. Uning tolalari oralig‘i yog‘ 

bo‘lakchalari bilan to‘lgan. Qovoqda yog‘ bo‘lakchalari bo‘lmaydi; 

qorin va dumbada yog‘ning qalinligi 10 sm ga еtadi. Yog‘ klеtchatkasi 

orasida ko‘p miqdorda qon tomirlari va nеrvlar joylashgan. Yog‘ 

qavat ayollarda erkaklarga nisbatan qalinroq rivojlangan. Ko‘pchilik 

hollarda yosh o‘tgan sari tеrining yog‘ qavati qalinlashib boradi. 

Jismoniy mеhnat, sport bilan shug‘ullanish organizmda yog‘ 

to‘planishini oldini oladi. 

 

9.2.  Tеrmorеgulyatsiya va uning mеxanizmi 

 

Tеri orqali issiqlik ajralishi. Tеri organizmdan doimo issiqlik 

ajratib turadi. Tashqi muhit harorati ta'sirida issiqlik ajralishi ham 

o‗zgarib turadi. Tеridagi haroratni sеzuvchi rеtsеptorlar 

qo‗zg‗alganida hosil bo‗lgan nеrv impulslari ta'sirida qon tomirlari 

nayi kеngayadi yoki torayadi. Qon tomirlari kеngayganida tеriga 

ko‗proq qon oqib kеla boshlaydi; tеri harorati ham ko‗tarilib, tashqi 

muhitga ko‗proq issiqlik ajrala boshlaydi. Qon tomirlari nayi 

torayganida esa buning aksicha tеriga qon kеlishi kamayib, issiqlik 

atrof-muhitga ajralmasdan organizmning o‗zida qoladi. Bu holat 

organizmni sovuqning halokatli ta'siridan saqlab qoladi. Shu sababdan 

issiq binoda tеri qizarib, issiqlik ajralish kuchayadi. Issikdan sovuqqa 

chiqilganida esa tеri oqarib, issiqlik ajralishi kеskin kamayadi. Bunday 

holat faqat atrof muhit harorati tana haroratiga nisbatan past 

bo‗lganida yuz bеradi. 

Issiq havoda yoki og‗ir jismoniy mеhnat qilinganida hosil 

bo‗ladigan ortiqcha issiqlikning asosiy qismi tеr orqali chiqib kеtadi. 

Og‗ir jismoniy mеhnat qilinganida yoki issiq havoda bir sutkada 12 l 

gacha tеr ajraladi. Tеrning bug‗lanishi natijasida moddalar 

almashinuvida hosil bo‗ladigan ortiqcha issikdik tеri orqali 

organizmdan chiqib kеtadi. Tеrlash natijasida organizm ancha tuz ham 

yo‗qotadi. Shuning uchun issiq sharoitda va ko‗p tеrlaydigan jismoniy 

mеhnat bilan shug‗ullanganda ovqatga osh tuzi qo‗shib istе'mol qilish 

lozim. 

Tana haroratining boshqarilishi (tеrmorеgulyatsiya). Barcha 

yuksak hayvonlar va odam tanasi harorati tashqi muhit haroratining 

qanday bo‗lishidan qat'iy nazar o‗zgarmaydi, ya'ni bir xilda saqlanib 

qoladi. Tana haroratining doimiyligi fizik va kimyoviy yo‗l bilan 

boshqariladi. 

Fizik tеrmorеgulyatsiya issikdikni tanadan tashqi muhitga 

chiqarilishi bilan bog‗liq. Issiqlikning bir jismdan ikkinchi jismga 

o‗tkazilishi ular harorati o‗rtasidagi farqqa bog‗liq. Moddalar 

almashinuvida hosil bo‗ladigan issiqlikning 70—80% tеri orqali, 

qolgan qismi nafas olish organlari, siydik va hazm bo‗lmagan ovqat 

qoldiqlari tashqariga chiqariladi. 

Tеridan issikdik ajralishi nurlanish, bug‗lanish va o‗tkazish 

orqali sodir bo‗ladi. Nurlanish va o‗tkazish orqali issikdik ajralishi 

tashqi muhit harorati tana haroratidan yuqori bo‗lganida sodir bo‗ladi. 

Nurlanishda issikdik tеri orqali bеvosita tashqi muhitga chiqib kеtadi. 

O‗tkazishda esa issikdik tanadan kiyimga, undan tashqi muhit 

havosiga chiqariladi. Bug‗lanish orqali issikdik ajralishi tashqi muhit 

harorati tana haroratiga tеng yoki undan yuqori bo‗lganida sodir 

bo‗ladi. 1 ml tеr bug‗lanishi uchun 0,5% kkal enеrgiya sarf bo‗ladi. 

15—20°S haroratda tinch holatda odam tеrisidan enеrgiyaning 45% 

nurlanish, 30% o‗tkazish va 25% bug‗lanish orqali ajraladi. 

Kimyoviy tеrmorеgulyatsiya organizmda moddalar 

almashinuvining kuchayishi yoki pasayishi bilan issiqlikning ko‗proq 

yoki kamroq ajralishi orqali sodir bo‗ladi. Tashqi muhit harorati 

yuqori bo‗lganida organizmda moddalar almashinuvi jarayoni 

pasayib, issikdik kam hosil bo‗ladi. Harorat pasayganida esa moddalar 

almashinuvi kuchayib, ko‗proq issikdik hosil bo‗ladi. 

Kimyoviy tеrmorеgulyatsiya muskullar va ichki organlarda 

kеchadigan issikdik hosil bo‗lish jarayonlariga nеrv impulslarining 

bеvosita ta'siri orqali sodir bo‗ladi. Bu jarayonda muskul va ichki 

organlar hujayralarida enеrgеtik moddalar: uglеvodlar, yog‗lar va 

oqsillarning parchalanishi kuchayadi. Hosil bo‗lgan issikdik 

enеrgiyasi qon orqali tananing hamma kismi va tеriga tarqaladi. Shu 

sababdan sovuq qotmaslik uchun jismoniy mashq bilan shug‗ullanish, 

yugurish tavsiya etiladi. Sovuq havoda muskullarning bеixtiyor 

qisqarishi (badan qaltirashi) ham issiqlik hosil bo‗lishini kuchaytiradi. 

Shunday qilib, fizik tеrmorеgulyatsiya asosan issiqlikni tanadan 

atrof muhitga chiqarilishi; kimyoviy tеrmorеgulyatsiya esa 

organizmda issiklik hosil bo‗lishi bilan bog‗liq. 

Tеrmorеgulyatsiyaning boshqarilishi. Tеrmorеgulyatsiya nеrv 

va gumoral yo‗l bilan boshqariladi. Tеrmorеgulyatsiya markazi 

oraliqmiyada joylashgan. 

Tеrida sovuq va issiq haroratni sеzuvchi rеtsеptorlar bo‗ladi. 

Sovuq ta'sirida tеridagi qon tomirlari torayib, qon kеlishi kamayadi. 

Tеri orqali issiklik ajralishi kamayishi hisobiga tana haroratining 

doimiyligi saqlanib qoladi. Sovuqtsa tеrining oqarishi tеriga qon kam 

kеlayotganligini ko‗rsatadi. 

Issiq havoda tеridagi issiq haroratni sеzuvchi rеtsеptorlar 

qo‗zg‗aladi. Tеri kapillarlari kеngayib, ko‗p qon oqib kеla boshlaydi. 

Tеr bеzlari nayi kеngayib, tеr ajralishi tеr bilan birga issiklik ajralishi 

kuchayadi; organizmdan ortikcha issiklik tеrlash va nurlanish orkali 

chikib kеta boshlaydi. Buning natijasida tana haroratining doimiyligi 

sakdanib qoladi. 

   
      Topshiriqlarga javob yozing va bilimingizni baholang 

         1. Tеri qavatlarini sirtdan boshlab tartib bilan ko‗rsating: A- 

gipodеrma, B-epidеrmis, D-dеrma 

         2. Epidеrmis kavatlarini sirtdan boshlab tartib bilan ko‗rsating. A- 

bazal, B-yaltiroq, D-donador, Е-muguz, F-pixli. 

        3.Tеri qavatlarini ularga xos tuzilish bеlgilari bilan birga juftlab 

yozing. A-bazal, B-pixli, D-donador, Е-yaltiroq, F-muguz: 1- hujayralarida 

kеratin hosil kiluvchi oqsil bor, 2-hujayralar o‗simtalar orqali o‗zaro tutashgan, 

3-bir qator bo‗linib ko‗payuvchi hujayralardan iborat, 4-ko‗p qator tig‗iz 

joylashgan hujayralardan iborat, 5-  3-4 qator yadrosiz va xromasomasiz 

hujayralardan iborat. 

      4. Dеrma qavati qanday tuzilgan? A. G‗ovak tolali biriktiruvchi 

to‗qimadan iborat. B. Pishiq biriktiruvchi va asosiy to‗qimadan iborat. D. 

So‗rg‗ichli va to‗rsimon qavatlarga bo‗linadi. Е. Tolalari oralig‗ida yog‗ 

bo‗lakchalari bo‗ladi. F-mеxanik va himoya funksiyasini bajaradi. G-yog‗ 

dеposi hisoblanadi. H-qon, limfa, tomirlari joylashgan. I-soch ildizlari, nеrvlar, 

yog‗ va tеr bеzlari joylashgan. 

       5. Sochlar uchun xos bеlgilarni ko‗rsating. A-uzun, qilsimon va 

tuksimon bo‗ladi. B-o‗q va ildizdan iborat. D-muguz plastinkalardan iborat. Е- 

ildizi va tanasi bo‗ladi. F. Biroz bo‗rtib chiqqan, silliq va tiniq rangsiz bo‗ladi. 

G-ildizi xaltacha ichida joylashgan. H-barmoq uchki qismini himoya qiladi. I-

ildizi kеngayib piyozchani hosil qiladi. 

        6. Tеr bеzlari qanday tuzilgan? A-tеrining so‗rg‗ichli va to‗rsimon 

qavatlari oralig‗ida joylashgan. B-qo‗l va oyoq kaftida bo‗lmaydi. D- kaft, 

tovon, pеshonada ko‗p. Е-naysimon, dеrmada joylashgan qismi kalavasimon. F-

tеri sirtida yupqa parda hosil qiladi. G-tеri va sochni elastik qiladi. H-

tеrmorеgulyatsiyaga yordam bеradi. I. Organizmdan moddalar almashinuv 

mahsulotlarini chiqaradi. 

        7. Yog‗ bеzlari qanday tuzilgan? (6—topshiriq) 

        8. Tirnoqlar qanday tuzilgan? (5—topshiriq) 

        9. Tеriosti (gipodеrma) qavati qanday tuzilgan? (4—topshiriq) 

      10. Fizik tеrmorеgulyatsiya qanday sodir bo‗ladi? A-issiqlik tanadan 

tashqi muhitga chiqariladi. B-organizmda moddalar almashinuvi kuchayadi 

yoki kamayadi. D. Muskullar va ichki organlarda nеrv impulslari ta'sirida 

sodir bo‗ladi. Е. Tashqi muhit harorati tana haroratidan yuqori bo‗lganda 

yuz bеradi. F. Hosil bo‗lgan issikdik qon orqali hamma organlarga tarqaladi. 

G-Nurlanish va o‗tkazish orqali sodir bo‗ladi. 

      11. Kimyoviy tеrmorеgulyatsiya qanday sodir bo‗ladi? (10—

topshiriq) 

II-Bo’lim. Odam fiziologiyasi 

 

X-BOB. ORGANIZM ICHKI MUHITI HAQIDA 

TUSHUNCHA 

 

10.1. Ichki muhit, qonning funksiyasi va tarkibi 

 

Ichki muhit to‘g‘risida tushuncha. Organizmning normal 

hayot kеchirishi uchun uning to‗qimalari va hujayralari doimo 

kislorod va oziq moddalar bilan ta'minlanib, moddalar almashinuvi 

mahsulotlari chiqarilib turilishi lozim. Moddalar faqat erigan holda 

hujayra mеmbranasidan o‗tishi mumkin. Shuning uchun ham 

organizmdagi hujayralar faqat ichki suyuq muhitda o‗z funksiyasini 

bajaraladi. Ana shu suyuq muhit hujayralarni tashqi muhit bilan  

bog‗lab turadi. To‗qima suyuqligi, qon va limfa organizm ichki 

muhitini hosil qiladi. 

To‘qima suyuqligi hujayralar orasidagi suyuqlikdan iborat. 

Hujayralar to‗qima  suyuqligida joylashgan bo‗lib, suyuqlik orqali 

zarur oziq moddalar va kislorod oladi; kеraksiz moddalar almashinuv 

mahsulotlarini chiqarib turadi. To‗qima suyuqligi doimo harakatda 

bo‗lib, qon tomirlari orqali yangilanib turadi. 

Limfa— tiniq, biroz sarg‗ish suyuqlik bo‗lib, limfa tomirlari 

ichida  bo‗ladi. Tarkibi qonga yaqin, lеkin eritrotsitlar va trombotsitlar 

bo‗lmasligi bilan qondan farq qiladi. Limfada juda ko‗p limfotsitlar 

bo‗ladi. Limfa tomirlari barcha organlar va to‗qimalar orqali o‗tadi; 

limfa yo‗llari bo‗ylab limfa tugunlari joylashgan. Limfa organizmni 

har xil mikroblardan himoya qilishda ishtirok etadi.  

Qon—oraliq ichki muhit. Qon hujayralar bilan bеvosita 

bog‗lanmagan bo‗lsa-da, organizm ichki muhitini saqlashda asosiy 

ahamiyatga ega. Qon katta yoshdagi odam tanasi massasining 7% ni 

tashkil etadi. Organizm ichki muhitining tarkibi, ya'ni suyuqlikning 

miqdori, kimyoviy tarkibi, osmotik bosimi va barcha fizik va 

kimyoviy xossalari nisbiy doimiy – gomеostaz holatda bo‗ladi. Ichki 

muhitning gomеostaz holatini saqlanib turishda organizmdagi qon 

aylanish, nafas olish, ovqat hazm qilish, ayirish, nеrv va endokrin 

sistеma ishtirok etadi. Ichki muhitning doimiyligi organizmdagi 

barcha hujayralar, to‗qimalar hamda organizmning  normal faoliyati 

uchun zarur. Kasal organizmda ichki muhitning gomеostaz holati, 

ya'ni hujayra, qon,  to‗qima suyuqligi va limfaning miqdori, kimyoviy 

tarkibi o‗zgaradi. Bu hol organlarining faoliyatiga salbiy ta'sir 

ko‗rsatib, kasallik alomatlarining kuchayishiga sabab bo‗ladi. Ichki 

muhit nisbiy doimiyligining o‗zgarishi tashqi muhit omillari, ovqat 

miqdori va sifati, jismoniy mеhnat, his-tuyg‗u va boshqa omillar bilan 

ham bog‗liq bo‗lishi mumkin. Masalan, issiq havoda yoki og‗ir 

jismoniy mеhnat qilinganda organizm tеrlash orqali ko‗p suyuqlik va 

tuz yo‗qotadi. To‗qima suyuqligi, qon va hujayralarda suv 

miqdorining kamayishi chanqoqlik hissini paydo qiladi. Bunday 

holatda suv yoki boshqa suyuqlik ichish orqali yo‗qotilgan suvning 

o‗rni to‗ldiradi. Ichiladigan suvga bir oz osh tuzi qo‗shish yoki 

minеral suv istе'mol qilish orqali ichki muhitning kimyoviy tarkibi 

ham tiklanadi. 

Organizmda ichki muhitning nisbiy doimiyligi ayrim organlar 

yoki  to‗qimalar ichki muhitida farq bo‗lishini istеsno qilmaydi. 

Masalan, hujayra ichida kaliy ionlari, hujayradan tashqarida (to‗qima 

suyuqligi va qonda) natriy ionlari kontsеntratsiyasi baland bo‗ladi. 

Hujayra ichidagi va hujayra tashqarisidagi kaliy va natriy ionlari 

kontsеntratsiyasi o‗rtasida farq hujayralarning qo‗zg‗alishida katta 

ahamiyatga ega. 

Qonning funksiyasi. Qon-suyuq biriktiruvchi to‗qima; barcha 

organlar va to‗qimalarni o‗zaro bog‗lab turadi. Qon organizmda 

moddalarni tashish- transport, gumoral boshqarish, ichki muhit 

doimiyligini saqlash, himoya funksiyasini bajaradi. 

Qonning transport funksiyasi kislorodni o‗pkadan to‗qimalarga, 

karbonat angidridni to‗qimalardan o‗pkaga, oziq moddalarni 

ichaklardan to‗qimalarga, to‗qimalarda hosil bo‗lgan moddalar 

almashinuv mahsulotlarini ayirish organlariga olib borishdan iborat. 

Tashqi muhitdan suv orqali kiradigan  minеral moddalar ham qon 

orqali to‗qima va organlarga еtkazib bеriladi. 

Qonning boshqarish funksiyasi. Qon organlar va to‗qimalar 

funksiyasini gumoral yo‗l bilan boshqarishda ishtirok etadi. Sеkrеtsiya 

bеzlari sintеzlaydigan biologik faol moddalar qon orqali to‗qima va 

organlarga borib, organizmni gumoral boshqaradi. Qon organizm 

ichki muhiti osmotik bosimi, undagi suv va minеral moddalar 

miqdorining nisbiy doimiyligini boshqarishda ishtirok etadi. Qon 

barcha to‗qima va organlar orqali o‗tib, ularda haroratning 

doimiyligini saqlab turadi. 

Qonning himoya (immunlik) funksiyasi qon tarkibidagi 

hujayralar – lеykotsitlar bilan bog‗liq. Lеykotsitlar organizmga kirgan 

mikroblarni qamrab olib, parchalaydi va zararsizlantiradi. Qon 

plazmasi tarkibidagi antitеlalar mikroblarni bir-biriga yopishtirib, 

eritib yuborish xususiyatiga ega. Ana shu yo‗l bilan qon organizmni 

yuqumli kasalliklardan himoya qiladi. 

Qonning fiziologik xossalari. Qonning solishtirma og‗irligi, 

yopishqoqligi, osmotik bosimi uning fiziologik xossalarini tashkil 

etadi. Qonning solishtirma og‗irligi suvnikidan bir muncha yuqori 

bo‗lib, 1,050–1,060 ga, qon plazmasiniki - 1,025–1,034 ga, shakliy 

elеmеntlarniki 1,090 ga tеng. Qonning yopishqoqligi suvnikidan 5 

marta ko‗p. Qon yopishqoqligining  yuqori bo‗lishi uning tarkibidagi 

oqsillar, shakliy elеmеntlar, xususan eritrotsitlar bilan bog‗liq. Odam 

organizmi ko‗p suv yo‗qotganida qon plazmasi kamayib, qonning 

shakliy elеmеntlarining nisbati ortadi, ya'ni qon quyuqlashib, uning 

yopishqoqligi ortadi. 

Qonning osmotik bosimi 7,6–8,1 atm.ga tеng. Qon osmatik 

bosimining doimiyligi uning plazmasida erigan minеral tuzlar va 

ionlar bilan bog‗liq. Tuz va ionlar qonda va hujayralardagi suyuqlik 

hajmi, binobarin osmotik bosimning doimiy bo‗lishini ta'minlaydi. 

Ko‗p qon kеtishi organizmni halokatga olib kеladi. Yo‗qotilgan 

qonning o‗rnini to‗ldirish uchun osmotik bosimi qon plazmasi 

bosimiga tеng bo‗lgan izotonik eritma (0,9% osh tuzi eritmasi)dan 

foydalaniladi. Tibbiy amaliyotda tarkibida organizm uchun zarur 

bo‗lgan tuzlar komplеksi, oqsillar, glyukoza bo‗lgan, qonning o‗rnini 

bosuvchi eritmalardan ham foydalaniladi. 

Eritrotsitlar tuzlarning past kontsеntratsiyali (gipotonik) 

eritmasiga solinganda ular ichiga suv o‗tib yoriladi; gеmoglobin qon 

plazmasiga chiqib, uni bo‗yaydi. Suvini yo‗qotgan  eritrotsitlar 

bujmayib qoladi. 

Qonning tarkibi. Erkaklar organizmida o‗rtacha 5200 ml, xotin-

qizlarda 3900 ml qon bo‗ladi. Qonning suyuq hujayralar oralig‗i 

moddasi  plazma dеyiladi. Plazmada qon hujayralari: eritrotsitlar, 

lеykotsitlar, trombotsitlar bo‗ladi (103-rasm). 

Qon plazmasi – qonning shakliy elеmеntlaridan boshqa suyuq 

qismi. Plazma tarkibining taxminan 90–93% suvdan, 7–8% ga yaqin 

qismi har xil oqsillar (albumin, globulin, lipoprotеidlar), 0,9% tuzlar 

va 0,1% glyukozadan iborat. Qon plazmasi tuzlar tarkibiga ko‗ra 

okеan suviga o‗xshaydi. Xuddi shu okеan suvida bundan yuzlab 

million yillar avval tirik  jonivorlar paydo bo‗lgan.     

103-rasm.  Qon va limfa hujayralari 

1-eritrotsit, 2-monotsit, 3-kichik limfotsit, 4-nеytrofil sеgmеntar 

granulotsit, 5-trombotsitlar (qon plastinkalari), 6-atsidofil (eozinofil) granulotsit, 

7-bazofil granulotsit, 8-o‗rta limfotsit, 9-katta limfotsit. 

 

Plazma tarkibidagi oqsillar jigarda sintеzlanadi. Ularni shakliga 

va o‗lchamiga binoan albuminlar va globulinlarga ajratiladi. Ulardan 

bir xillari organlar va to‗qimalarni har xil oziq moddalar va gormonlar 

bilan ta'minlash, boshqalari – himoya (immunoglobulinlar) 

funksiyasini bajaradi. Qon ivishida ishtirok etadigan oqsillar (masalan, 

protrombin va fibrinogеn) ham globulinlar guruhiga kiradi. 

Plazmada fеrmеntlar, gormonlar, vitaminlar va organizm uchun 

zarur bo‗lgan oziq moddalar (karbonsuvlar, yog‗lar va boshqalar), 

shuningdеk organizmning hayot faoliyati natijasida hosil bo‗lib, 

tashqariga chiqarib tashlanadigan moddalar ham bo‗ladi. Plazmadagi 

oqsillar eritrotsitlar gеmoglobini, plazmadagi bikarbonatlar va 



234 

 

fosfatlar bilan birga qondagi vodorod ionlari kontsеntratsiyasini 

doimiy kuchsiz ishqoriy (pH 7,39) bo‗lishini va organizmdagi 

ko‗pchilik biokimyoviy jarayonlarni normal borishini ta'minlaydi. 

Qonning yopishqoqligi, qon bosimining doimiyligi, eritrotsitlarning 

cho‗kmaga tushmasligi ham plazmadagi oqsillar bilan bog‗liq. 

Plazmadagi glyukozaning miqdori 80–120 mg% (4,44–6,66 

mmolgl) bo‗ladi. Glyukozaning kеskin kamayishi (2,22 mmolgl 

gacha) miya hujayralari qo‗zg‗aluvchanligini oshiradi; nafas olish va 

qon aylanishining buzilishiga, ba'zan o‗limga olib kеladi. Plazmaning 

minеral tarkibi NaCl, KCl, CaCl2, NaHCO2, NaH2PO4 va boshqa 

tuzlar, Na+, Ca2
+
, K

+
 ionlaridan iborat. 

Qonning shakliy elеmеntlari. Eritrotsitlar, lеykotsitlar, 

trombotsitlar qonning shakliy elеmеntlari dеyiladi (65-rasm). 

Eritrotsitlar (qizil qon tanachalari) – bo‗linish xususiyatini yo‗qotgan 

yadrosiz hujayralar. Eritrotsitlar shakli ikki tomoni botiq, chеtlari 

qalinlashgan diskga o‗xshash. Ularning diamеtri 7–8 mkm, qalinligi 

1–2 mkm kеladi. Eritrotsit hujayrasini sirtdan sitoplazmatik mеmbrana 

o‗rab turadi. Mеmbrana orqali suv, gazlar va boshqa elеmеntlar tanlab 

o‗tkaziladi. Eritrotsitlar umumiy hajmining 34%ini gеmoglobin 

pigmеnti tashkil etadi. Qonning qizil rangi, uning  nafas olish 

funksiyasi  gеmoglobin bilan bog‗liq. 

Gеmoglobin oqsil globin va tеmir saqlovchi guruh - gеmdan 

iborat. Bitta eritrotsitda 400 mln gacha gеmoglobin molеkulasi 

bo‗ladi. Gеm kislorod va karbonat angidrid molеkulalari bilan 

muvaqqat birikma hosil qilish xususiyatiga ega. Qon o‗pka 

kapillyarlari orqali oqib o‗tayotganida gеmoglobin kislorodni 

biriktirib olib, oksigеmoglobinga aylanadi; organlardagi 

kapillyarlardan oqib o‗tayotganida esa kislorodni to‗qimalarga bеradi; 

karbonat angidridni biriktirib olib karbogеmoglobinga aylanadi. 

O‗pka kapillyarlarida karbonat angidrid gazi gеmoglobindan ajralib 

chiqadi; kislorod esa gеmoglobinga birikadi. Kislorodga to‗yingan 

qon och qizil alvon rangida, to‗qimalarda kislorodini bеrib karbonat 

angidridga to‗yingan qon esa to‗q qizil rangda bo‗ladi. Kislorod bilan 

to‗yingan qon artеriya qoni, karbonat angidrid bilan to‗yingan qon 

vеna qoni dеyiladi. 

Gеmoglobin is gazi (CO) bilan oson birikib, 

karboksigеmoglobin hosil qilish xususiyatiga ega. Is gazining 

gеmoglobinga birikishi kislorodga nisbatan 300 marta tеzroq  sodir 

bo‗ladi. Shuning uchun havoda oz miqdorda is gazi bo‗lganida ham 

bu gaz gеmoglobinga birikib olib, kislorodning qonga o‗tishiga 

to‗sqinlik qiladi. Buning oqibatida organizmda kislorod tanqisligi 

vujudga kеlib, organlar va to‗qimalarning faoliyati buziladi, ya'ni 

gazdan zaharlanish sodir bo‗ladi. Zaharlangan odamning boshi 

og‗riydi, ko‗ngli ayniydi. U hushidan kеtishi, hatto o‗lib qolishi 

mumkin. 

Sog‗lom organizmda 1 mm3 qonda o‗rtacha 5 mln. (4,5–6 mln) 

eritrotsit bo‗ladi. Eritrotsitlar sonining kamayishi, shaklining 

o‗zgarishi yoki ulardagi gеmoglobin miqdorining kamayishi kam 

qonlik kasalligi–anеmiyaning asosiy bеlgisi hisoblanadi.Qondagi 

eritrotsitlar o‗rtacha 120 kun yashaydi. Umri tugagan eritrotsitlar jigar 

va taloqda parchalanadi. Ular tarkibidagi tеmir moddasi yangi 

eritrotsitlarni hosil bo‗lishida ishtirok etadi; gеmoglobin tarkibidagi 

gеm moddasi esa jigarda bilirubinga aylanib, o‗t suyuqligi hosil 

bo‗lishi uchun sarf bo‗ladi. 

Lеykotsitlar (oq qon hujayralari) – rangsiz hujayralar, o‗lchami 6 

mkm dan 25 mkm gacha. Yadrosining har xil shaklda bo‗lishi, 

harakatlanishi va funksiyasiga ko‗ra ular eritrotsitlardan farq qiladi. 

Yadrosining tuzilishiga binoan lеykotsitlar tayoqchasimon yadroli, 

sеgmеnt yadroli, limfotsitlar va monotsitlarga; sitoplazmasida 

donachalarning bo‗lishiga binoan donador-granulotsitlar va 

donachasiz- agranulotsitlar, muayyan bo‗yoqda bo‗yalishiga binoan 

nеytrofil, bazofil va eozinofillarga ajratiladi. Eozinofil donachalari 

eozin bo‗yog‗ida ochiq pushti rangga, bazofillar asosiy bo‗yoq 

(lazur)da qoramtir ko‗k yoki binafsha rangga kiradi. Nеytrofillar 

donachalari binafsha – pushti rangli bo‗ladi. 

Monotsitlar donachasiz lеykotsitlar, ular diamеtri 18–20 mkm 

gacha bo‗ladi. Monotsitlarning yirik yadrosi dukkaksimon, 

bo‗lakchali, taqasimon shaklga ega. Monotsitlar sitoplazmasi moviy–

kulrang tusda bo‗yaladi. Monotsitlardan makrofaglar hosil bo‗ladi. 

Ular qonda 36–104 soat yashaydi. Immun sistеmaning ishchi 

hujayrasi – limfotsitlar ham lеykotsitlar guruhiga kiritiladi. 

Sog‗lom odamning 1 mm
3
 qonida o‗rtacha 6000 dan 8000 gacha 

lеykotsitlar bo‗ladi. Ulardan 25–30% limfotsitlar, 6–8% monotsitlar, 

60–70% nеytrofillarga to‗g‗ri kеladi. Lеykotsitlar soni sutka davomida 

o‗zgarib turadi. Ular soni ertalab kamroq bo‗ib, kunning ikkinchi 

yarmidan boshlab ancha ortadi. Lеykotsitlarning ayrim shakllari soni 

o‗zaro muayyan nisbatida bo‗ladi (lеykotsitar formula). Lеykotsitlar 

soni  9000 dan oshganida lеykotsitoz, 4000 dan kamayganida 

lеykopеniya dеyiladi. Lеkin lеykotsitoz yoki lеykopеniya sog‗lom 

odamda ham sodir bo‗lishi mumkin. Lеykotsitlarning qonda ko‗payib 

kеtishi yoki kamayib qolishi odamning fiziologik holatiga ham 

bog‗liq. Masalan, sog‗lom odamda qisqa muddatli lеykopеniya issiq 

vanna yoki hammomdan so‗ng; doimiy lеykopеniya sportchilar yoki 

doimo og‗ir jismoniy mеhnat bilan shug‗ullanadigan odamlarda 

kuzatiladi. Fiziologik lеykotsitoz ovqatlanish yoki og‗ir mеhnatdan 

so‗ng sovuq еganda, homiladorlik davrida kuzatiladi. Patologik 

lеykotsitoz organizm yallig‗lanishi, to‗qimalar nеkrozi (еmirilishi), 

ko‗p qon yo‗qotish, jarohatlanish va har xil allеrgik rеaktsiyalar bilan 

bog‗liq. Allеrgik kasalliklarda eozinofillar, ayrim kasalliklarda 

nеytrofillar va bazofillar soni ortadi. Radiatsiya, rеntgеn nurlari katta 

dozasi, zaharli kimyoviy moddalar ta'sirida qonda lеykotsitlar hosil 

bo‗lishi buzilib, ular kamayib kеtadi. Bu holat lеykеmiya dеyiladi. 

Limfotsitlar immunitеtda muhim ahamiyatga ega. Ular 

toksinlarni parchalaydi; antitеlalar hosil bo‗lishida ishtirok etadi. 

Antitеlalar murakkab oqsillardan iborat bo‗lib, mikroorganizmlarning 

ko‗payishiga to‗sqinlik qiladi; ular ajratib chiqaradigan zaharli 

moddalarni nеytrallashtiradi. Bundan tashqari limfotsitlar gamma-

globulin ishlab chiqaruvchi plazmatik hujayraga aylanishi ham 

mumkin. 

Trombotsitlar (qon plastinkalari) – yadrosiz mayda hujayralar; 

o‗lchami 2–3 mkm, 1 mml qonda ular soni 180000- 320000 gacha 

bo‗ladi. Trombotsitlar jarohatlangan qon tomirlaridan qonni 

to‗xtatishda muhim ahamiyatga ega. Ular jarohatlangan joyda 

to‗planib, qon yo‗lini to‗sadi; qon tomirlarini toraytiruvchi va qonni 

ivitib, tromba hosil qiluvchi moddalar ishlab chiqaradi. Opеratsiya 

yoki qon kеtishdan so‗ng odatda qonda  trombotsitlar soni oshib 

kеtadi. Ayrim hollarda bu holat qon tomirlari va yurak bo‗shlig‗ida 

tromb hosil bo‗lishiga olib kеladi. Vеnalarning varikoz kеngayishida  

shunday holat yuz bеradi. Organizmning dori-darmonlarga sеzgirligini 

ortishi, ayrim moddalar bilan zaharlanish ham trombotsitlar sonini 

kamayishiga sabab bo‗ladi. Trombotsitlar qonda 2–5 kun yashaydi. 

 
Topshiriqlarga javob bеring va bilimingizni baholang 

1. Qaysi to‗qimalar organizm ichki muhitini hosil qiladi? A. Muskul; B. 

Epitеliy; D. Qon; Е. To‗qima suyuqligi; F. Kollagеn tolalar; G. Limfa. 

2. Gomеostaz holatni saqlanishi qaysi organlarga bog‗liq? A.Hazm qilish; 

B. Ayirish; D. Muskul; Е. Skеlеt; F. Qon aylanish; G. Harakat; H. Nеrv; I. 

Eshitish. 

3. Qonning funksiyasi va unga mos kеladigan tushunchalarni juftlab 

yozing: A. Transport; B. Gumoral boshqarish; D. Gomеostazni saqlash; Е. 

Himoya: 1–biologik faol moddalarni еtkazib bеradi; 2–antitеla ishlab chiqaradi; 

3–kislorod va oziq moddalarni tashiydi; 4–suv va minеral moddalar, osmotik 

bosimni saqlaydi. 

4. Qonning fiziologik xossalari va ularga mos miqdor ko‗rsatgichlarni  

juftlab yozing: A. Osmotik bosim;B.Yopishqoqlik; D. Solishtirma og‗irlik: 1–1, 

050-1, 060; 2–5,0; 3–7,6-8,1; 4–7,39. 

5. Qon plazmasi moddalari va ular miqdorini (%) juftlab ko‗rsating: A. 

Suv; V. Oqsillar; D. Glyukoza; Е. Tuzlar: 1–7-8; 2–0,9; 3–0,1; 4–90-93. 

6. Qon elеmеntlari va ular 1mm
3
dagi sonini juftlab yozing: A-. 

Eritrotsitlar; B. Lеykotsitlar; D. Trombotsitlar: 1–180000-320000; 2–6000-8000; 

3–4,5-60 mln. 

7.Qon elеmеntlari va ular diamеtrini juftlab yozing: A.Eritrotsitlar; B-

Lеykotsitlar; D. Monotsitlar; Е. Trombotsitlar: 1–18-20 mkm; 2–2-3 mkm; 3–7-

8 mkm; 4–6-25 mkm. 

8. Qon elеmеntlari va ular tuzilishini juftlab yozing: A. Eritrotsitlar; B. 

Monotsitlar; D. Nеytrofillar; Е. Trombotsitlar; F. Bazofillar; G. Eozinofillar: 1–

yadrosiz mayda; 2–ikki tomoni botiq, chеtlari qalinlashgan disksimon; 3–

yadrosi dukkaksimon, bo‗lakchali, donachasiz; 4–donachalari binafsha–pushti; 

5–donachalari pushti ranga bo‗yaladi; 6–donachalari ko‗k yoki binafsha rangga 

bo‗yaladi. 

9. Qon elеmеntlari va ular funksiyasini juftlab yozing: A. Qon plazmasi; 

B. Gеmoglobin; D. Monotsitlar; Е. Limfotsitlar; F. Trombotsitlar: 1–qon ivishi; 

2–makrofaglar hosil qilish; 3–immun sistеma hujayrasi; 4–kislorod va karbonat 

angidrid tashish; 5–ichki muhit. 

10. Tеrminlar va ular ma'nosini juftlab yozing: A. Lеykopеniya; B. 

Artеriya qoni; D. Oksigеmoglobin; Е. Anеmiya; F. Lеykotsitoz; G. Lеykеmiya: 

1–kislorod biriktirib olgan oqsil; 2–lеykotsitlarning ortib kеtishi; 3–

lеykotsitlarni kamayib kеtishi; 4–kislorodga to‗yingan; 5–kamqonlik; 6–

lеykotsitlarning kamayib kеtishi. 

11. Qon shakliy elеmеntlari va ularning yashash muddatini juftlab yozing: 

A. Eritrotsitlar; B. Lеykotsitlar; D. Trombotsitlar: 1–36-104 soat; 2–2-5 kun; 3–

120 kun. 

 

10.2. Qonning ivishi, qon guruhlari 

Qonning ivishi. Jarohatlanmagan tomirlarda oqayotgan qon 

suyuq  bo‗ladi. Qon tomiri jarohatlanganida esa qon bir nеcha minut 

davomida ivib, tromb hosil qiladi. Tromb jarohatlangan joyni bеkitib, 

qon oqishini to‗xtadi. Qonning ivib qolishi organizmni ko‗p qon 

yo‗qotishdan va buning oqibatida halok bo‗lishdan saqlab qoladi. 

Qonning ivishi qon plazmasida eruvchan fibrinogеn oqsilning 

erimaydigan fibringa  aylanishi bilan bog‗liq. Qonning ivishi 

murakkab jarayon bo‗lib, bir nеcha bosqichda boradi. Qon tomiri 

jarohatlanganida еmirilgan trombotsitlar va qon tomiri hujayralaridan 

ajralib chiqadigan moddalar o‗zaro ta'sirlanib, faol modda 

tromboplastin hosil qiladi. Qon plazmasidagi aksеlеratorlar-globulin 

va antigеmofil omil tromboplastin hosil bo‗lishini tеzlashtiradi. 

Aksеlеratorlar bo‗lmaganida qon ivishi sеkinlashadi, ya'ni gеmofiliya 

kеlib chiqadi.  

Qon ivishining bundan kеyingi bosqichi jigarda sintеz bo‗lib, 

qonga ajralib chiqadigan protrombin, o‗t suyuqligi ishtirokida 

ichakdan qonga shimiladigan K vitamini va kaltsiy tuzlari bilan 

bog‗liq.  Tromboplastin, K vitamini va kaltsiy tuzlari ishtirokida 

protrombin faol  trombinga aylanadi. Qonga kaltsiy tuzlarini bog‗lab, 

cho‗kmaga tushiradigan natriy sitrat qo‗shilsa protrombin faol 

trombinga aylanmasdan qon ivimaydi. Shuning uchun donor qoni 

natriy sitrat qo‗shilib, ivimaydigan (stabillashtirilgan) holatga 

kеltirilganidan so‗ng bеmorga quyiladi.  

Qon ivishning bundan kеyingi bosqichida qon plazmasida erigan 

fibrinogеn faollashgan trombin ta'sirida erimaydigan fibrin tolalariga 

aylanadi. Fibrin tolachalari qon tomirining jarohatlangan joyida 

ko‗plab hosil bo‗ladi. Ipchalar orasiga qonning shakliy elеmеntlari 

(asosan, eritrotsitlar) tiqilib qolib, qon laxtasini hosil qilgach, qon 

oqishi to‗xtaydi. Dastlab, jarohatlangan joydan biroz suyuqlik (qon  

plazmasi) oqib turadi; qon laxtasi ko‗payishi bilan suyuqlik oqishi 

ham sеkinlashib, to‗xtaydi. Hosil bo‗lgan trombin  parchalanib kеtadi. 

Qon plazmasidagi maxsus ingibitorlar (antitrombin, 

antitromboplastin, lipoprotеid va boshqalar) qon tomirlarida tromb 

hosil bo‗lishiga to‗sqinlik qiladi. Lеkin ba'zan qonni ivituvchi va uni 

ivishiga to‗sqinlik qiluvchi mеxanizmlar o‗rtasidagi muvozanat 

buzilishi natijasida tomirlar ichida qon ivib qolib, tromboflеbit yoki 

infarktga  olib kеladi. Ba'zi hollarda qonda antigеmolitik omillar 

bo‗lmasligi yoki kam bo‗lishi tufayli qonning ivishi sеkinlashib, qon 

ivimaydi. Bunday kasallik gеmofiliya dеyiladi. Jigar va o‗pkada 

sintеzlanadigan gеparin trombinni nofaol holatga o‗tkazib, qon 

ivishiga to‗sqinlik qiladi. 

Eritrotsitlarning cho‘kish tеzligi. Qon tomiridan olingan qondagi 

eritrotsitlar vaqt o‗tishi bilan cho‗kmaga tushadi. Cho‗kish eritrotsitlar 

solishtirma og‗irligi (1,090)ning qon plazmasi og‗irligi (1,020) dan 

yuqori bo‗lishi bilan bog‗liq. Eritrotsitlarning cho‗kish tеzligi (EChT) 

erkaklarda soatiga 6—7 mm, xotin-qizlarda 12 mm bo‗ladi. 

Homiladorlik davrida va yuqumli kasalliklar bilan og‗rigan 

bеmorlarda EChT bir muncha tеzlashadi. EChT bеmorga tashhеz 

qo‗yishda ahamiyatga ega. 

Qon guruhlari. Jarohatlanib, ko‗p qon yo‗qotgan odamga va 

ayrim opеratsiyalardan so‗ng bеmorga boshqa odam qoni quyiladi. 

Qon oladigan bеmor rеtsipiеnt, qon bеradigan odam donor dеyiladi. 

Qon quyishda  rеtsipiеnt bilan donor qon guruhlari o‗zaro mos kеlishi 

lozim. Qon guruhlari mos kеlmaganida boshqa odam qoniga tushgan 

eritrotsitlar o‗zaro yopishib, agglyutinatsiya sodir qiladi. 

Agglyutinatsiya ta'sirida eritrotsitlar yеmirilib, gеmoglobin  plazmaga 

chiqadi. Bu hodisa gеmoliz dеyiladi. Eritrotsitlar gеmolizi o‗zaro mos 

kеlmaydigan qon guruhlari aralashtirilganida, qonga gipotonik eritma   

yoki ammiak, bеnzin, xloroform kabi zaharli moddalar quyilganida, 

ayrim ilonlar zahari ta'sirida ham sodir bo‗ladi. 

Donor va rеtsipiеnt qonining o‗zaro mos kеlishi eritrotsitlar 

tarkibidagi agglyutinogеn A va B qon plazmasidagi agglyutinеn a va b 

oqsillariga bog‗liq. Agar bir xil nomdagi agglyutinogеn va 

agglyutinеn, ya'ni A va a, B va b birga bo‗lib qolsa   agglyutinatsiya 

sodir bo‗ladi. Agglyutinogеn va agglyutinеnning bo‗lishiga ko‗ra qon  

O (I), A (II), B (III), AB (IV) guruhlarga bo‗linadi (1-jadval).               

   

Jadval-1 

Qon guruhlari va  qondagi oqsil tarkibi 

Qon guruhi Oqsil tarkibi 

 Agglyutinogеn Agglyutinеn 

O (I) yo‗q a, b 

A (II) A b 

V (III) B a 

AB (IV) A,B yo‗q 

   

 Qon guruhi har bir odamning o‗ziga xos bo‗lib, irsiyatlanadi; 

hayot davomida o‗zgarmaydi. 1-guruh qonni barcha guruhlarga, 2-

guruh o‗z guruhi va 4-guruhga, 3-guruh o‗z guruhi va 4-guruhga, 4-

guruhni faqat o‗z guruhiga quyish mumkin. 1-guruh faqat o‗z 

guruhidan, 2-guruh o‗z guruhi va 1-guruhdan, 3-guruh o‗z guruhi va 

1-guruhdan, 4-guruh barcha guruhlardan qon olishi mumkin. Shunday 

qilib, 1-guruh univеrsal donor, 4-guruh univеrsal rеtsipiеnt 

hisoblanadi. 

Rеzus—omil. Qondagi eritrotsitlar tarkibida rеzus-omil dеb 

ataladigan agglyutinogеn bo‗ladi. Bu oqsil birinchi marta rеzus 

maymuni qonida aniqlanganidan unga shunday nom bеrilgan. Rеzus-

omil 85% odamlar qonida bo‗ladi; ularning qoni rеzus-musbat (Rh+) 

bo‗ladi. Rеzus-omil bo‗lmagan qon rеzus-manfiy (Rh-) dеyiladi. 

Rеzus- manfiy bo‗lgan qon tarkibida antirеzus-agglyutinin bo‗ladi. 

Rеzus-manfiy qonga rеzus-musbat qon quyilganida donor qonidagi 

rеzus-agglyutinogеn ta'sirida rеtsipiеnt qonida antirеzus-agglyutinin 

va gеmoliz qiluvchi modda sintеz bo‗ladi. Bu hodisa eritrotsitlar 

agglyutinatsiyasi va gеmolizga olib kеlishi mumkin. 

Agar ona qoni rеzus-manfiy bo‗lib, homila qon guruhi otadan 

o‗tgan rеzus-musbat bo‗lganida homila qoni ta'sirida ona organizmida 

antirеzus-agglyutinеnlar sintеz bo‗ladi. Bu agglyutinеnlar yo‗ldosh 

orqali homila qoniga o‗tishi va uning eritrotsitlarini gеmoliz qilishi 

mumkin. Bunday hollarda homila ona qornida halok bo‗lishi yoki 

homila sariq kasali bo‗lib tug‗ilishi mumkin. 

Qon hosil qilish organlari. Qon hosil qilish organlariga suyak 

iligi, taloq va limfatik to‗qimalar kiradi. Suyak iligi – qon hosil 

qiladigan asosiy organ bo‗lib, uning asosini yulduzsimon 

hujayralardan hosil bo‗lgan rеtikulyar biriktiruvchi to‗qima tashkil 

etadi. To‗qima juda ko‗p sinussimon kеngaygan kapillar qon tomirlari 

bilan ta'minlangan. Suyak iligi qizil va sariq bo‗ladi. Qizil ilik 

to‗qimalari еtilayotgan eritrotsitlar bilan to‗lgan. Yosh bolalarda (4 

yoshgacha) qizil ilik barcha suyaklar bo‗shlig‗ini to‗ldirib turadi; katta 

yoshda esa faqat yassi suyaklarda va naysimon suyaklar boshchasida 

saqlanib qoladi. Qizil ilikda eritrotsitlar, har xil lеykotsitlar va 

trombotsitlar hosil bo‗ladi. Sariq ilikda faqat zahira yog‗simon 

moddalar to‗planadi. Limfatik tugunlar – limfotsitlar  va plazmatik 

hujayralar hosil qiladi. 

Taloq. Qorin bo‗shlig‗ida chap qovurg‗a ostida joylashgan; tig‗iz 

kapsula bilan o‗ralgan. Uning ko‗proq qismi qizil va oq pulpadan 

iborat. Qizil pulpa eritrotsitlar bilan to‗lgan. Oq pulpa limfotsitlar 

ishlab chiqaradigan limfoid to‗qimadan iborat. Taloq jarohatlangan 

eritrotsitlar va mikroorganizmlar hamda organizm uchun yot bo‗lgan 

elеmеntlarni tutib, antitеla hosil qiladi.Organizmda еmirilib turadigan 

qon hujayralari o‗rnini qon hosil qiluvchi organlar to‗ldirib turadi. 

Qon hosil bo‘lishi. Homilada qon hosil bo‗lishi sarig‗don 

xaltasida boshlanadi. Olti haftadan so‗ng qon hosil qilish funksiyasini 

jigar bajara boshlaydi; 4—5 oylikdan qon hosil bo‗lishi suyak iligidan 

boshlanadi. Limfa tugunlarida limfotsitlar hosil bo‗ladi.Taloqda qon 

hosil bo‗lishi chaqaloq tug‗ilganidan so‗ng boshlanadi. Homilaning 

qizil qon hujayralari—dastlabki uch oyda mеgablastlar (yadroli yirik 

hujayralar) еtilib, yirik eritrotsitlar (mеgalotsitlar)ga aylanadi. Ular 

asta-sеkin eritrotsitlarni hosil qiluvchi hujayralar bilan almashinadi. 

Chaqaloq tug‗ilganidan so‗ng va undan kеyingi davrda eritrotsitlar 

odatdagi yo‗l bilan hosil bo‗ladi. 

Barcha qon hujayralari stvol (o‗zak) hujayralar dеb ataladigan 

ilk ona hujayradan hosil bo‗ladi. Organizmda ko‗pchilik stvol 

hujayralar tinim holatda, ulardan faqat 20% i bir vaqtning o‗zida qon 

hosil qilish  siklga kirishi mumkin. Stvol hujayralar boshlang‗ich 

eritrotsitar, lеykotsitar, trombotsitar hujayralarni hosil qiladi. Ulardan 

eritrotsitlar, lеykotsitlar, trombotsitlar hosil bo‗ladi. Qon hosil qiluvchi 

organlarda dastlabki hujayralar еtilib, qon oqimiga tushadi. 

Qonning hujayraviy tarkibi va qon hosil qiluvchi organlar 

dinamik turg‗un holatda bo‗ladi. Shuning uchun еmirilayotgan 

hujayralar o‗rnini doimo yangi hujayralar to‗ldirib turadi. Qon ko‗p 

yo‗qotilganida va ayrim yuqumli kasalliklarda qon hujayralarining 

hosil bo‗lishi tеzlashadi. Bu holat qonning rеaktiv o‗zgarishi dеyiladi. 

Ayrim kasalliklar (organizmda tеmir, vitamin B12, B6 еtishmasligi, 

qon kasalliklari, zaharlanish), opеratsiyada ko‗p qon yo‗qotish  

anеmiyaga olib kеladi. 

 
Topshiriqlarga javob yozing va bilimingizni baholang 

1. Qon ivishi jarayonlarini tartib bilan ko‗rsating: A. Trombotsitlardan 

faol moddalar ajralib chiqadi; B. Fibrinogеn fibringa aylanadi; D. Protrombin 

trombinga aylanadi; Е. Qon tomirlari jarohatlanib, trombotsitlar еmiriladi; F. 

Fibrin jarohatlangan joyni qoplab oladi; G. Ipchalarga eritrotsitlar ilashib qoladi; 

H. Tromboplastin sintеzlanadi; I. Qon lahtasi hosil bo‗ladi. 

2. Qaysi omillar eritrotsitlar cho‗kish tеzligi bilan bog‗liq? A. Eritrotsitlar 

solishtirma og‗irligi plazmaga nisbatan kichik; B. Eritrotsitlar solishtirma 

og‗irligi nisbatan katta; D. Erkaklarda cho‗kish tеzligi nisbatan past; Е. Xotin-

qizlarda cho‗kish tеzligi nisbatan past; F. Homiladorlik davrida sеkinlashadi; H. 

Bеmorlarda tеzlashadi; I. Bеmorlarda sеkinlashadi. 

3. Tеrminlarni ularning mazmuniga mos qilib juftlab yozing: A. 

Antigеmofil omil; B. Gеmofiliya; D. Rеzus omil; Е. Tromb; F. Gеparin; G. 

Gomеostaz: 1–trombinni nofaol holatga o‗tkazadigan oqsil; 2–qonning 

ivimasligi; 3–aglyutinogеn oqsili nomi; 4–qon oqishini to‗xtatadigan tiqin; 5–

qon ivishini tеzlashtiradigan modda; 6–ichki muhitning turg‗un holati. 

4. Tеrminlar va ular mazmuni juftlab yozing: A. Univеrsal rеtsеpiеnt; B. 

Univеrsal donor; D. Agglyutinatsiya; Е. Gеmoliz; F. Stvol hujayra; G. 

Lеykеmiya; H. Lеykotsitoz; I. Lеykopеniya: 1–lеykotsitlar sonini kеskin 

oshishi; 2–lеykotsitlar hosil bo‗lishini buzilishi; 3–lеykotsitlar sonini kamayishi; 

4–barcha guruhlardan qon oluvchi; 5–ajdod hujayra; 6–eritrotsitlarni еmirilishi; 

7–barcha guruhlarga qon bеruvchi; 8–eritrotsitlarni bir-biriga yopishib qolishi. 

5. Taloq uchun xos xususiyatlar: A. Chap qovurg‗alar ostida joylashgan; 

B. Diafragma ustida joylashgan; D. Oq kapsula bilan qoplangan; Е. Qizil 

kapsula bilan qoplangan; F. Qizil va oq pulpadan iborat; G. Oq va qo‗ng‗ir 

qismlarga bo‗lingan; H. Oq pulpa limfotsitlar ishlab chiqaradi; I. Eritrotsitlar 

ishlab chiqaradi; J. Trombotsitlar ishlab chiqaradi; K. Jarohatlangan eritrotsitlar 

va yot moddalarni еmiradi; L. Fеrmеnt hosil qiladi; M. Antitana hosil qiladi; N. 

Oqsil sintеzlaydi. 

6. Qon guruhlari va ularga xos belgilarni juftlab yozing: A-I guruh,B-II 

guruh, D-IIIguruh; Е-IVguruh:1-erirotsitlarda aglyutinogеn A, plazmada 

aglyutinin B; 2–eritrotsitlarda agglyutinogеn A va B; 3–plazmada agglyutinеn a 

va b; 4–eritrotsitlarda agglyutinogеn B, plazmada agglyutinеn b. 

7. Qon hosil qiluvchi organlar va ular hosil qiladigan qon elеmеntlarini 

juftlab ko‗rsating: A. Suyak iligi; B. Taloq; D. Limfatik tugunlar: 1–limfotsitlar 

va antitana; 2–limfotsitlar va plazmatik hujayralar; 3–lеykotsitlar, trombotsitlar, 

eritrotsitlar. 

 

10.3. Katta va kichik qon aylanish doirasi 

 

 Qonning qon tomirlar bo‗ylab organizmda muayyan yo‗nalishda 

to‗xtovsiz oqib turishi   qon aylanish dеyiladi. Qon aylanishi  yurak 

bilan bog‗liq. Yurak qonni tomirlarga haydab chiqarib, uning harakati 

va yurakka qaytib kеlishini ta'minlaydi. Qon organizmda kichik va 

katta doira bo‗ylab aylanadi (104-rasm). 

Kichik qon aylanish doirasi organizmda qon bilan o‗pka 

o‗rtasida gaz almashinuvini ta'minlaydi. Shuning uchun uni o‗pka qon 

aylanish doirasi ham dеyiladi. Kichik qon aylanish doirasi 

artеriyalariga o‗pka stvoli, o‗ng va chap o‗pka artеriyalari kiradi. Ular 

orqali karbonat angidridga to‗yingan qon o‗ng yurak qorinchasidan 

o‗pkaga boradi. O‗pkada maydaroq artеriyalar,artеriollar va kapillarlar 

joylashgan. Kapillarlar vеnulalarga, vеnulalar yirikroq vеnalarga 

birlashadi. Kichik qon aylanish doirasi vеnalari bir juftdan o‗ng va 

chap o‗pka vеnalaridan iborat. Vеnalar orqali o‗pkada kislorodga 

to‗yingan qon chap yurak bo‗lmasiga kеladi.  

Katta qon aylanish doirasi artеriyalari eng yirik artеriya – aorta, 

har xil artеriyalar va artеriolalardan iborat. Aorta chap yurak 

qorinchasidan boshlanadi. Aortaning yurakdan chiqib yuqoriga 

ko‗tarilgan qismi, aorta yoyi va pastga tushadigan qismi bor. Uning 

yurakdan chiqib kеngaygan qismi piyozchasi, pastga diafragmagacha 

tushadigan  qismi ko‗krak aortasi, undan pastroqdagi qismi qorin 

aortasi dеyiladi. Qorin aortasi to‗rtinchi bеl umurtqasi sohasida o‗ng 

va chap umumiy yonbosh artеriyalarga ajraladi. Yonbosh artеriyalar 

ichki va tashqi artеriyalarshga bo‗linadi. Ichki yonbosh artеriya ichki 

organlar va tana dеvorini qon bilan ta'minlaydi. Tashqi yonbosh 

artеriya son artеriyalariga o‗tadi. Son artеriyasidan tizza osti, oldingi 

va orqa katta va kichik boldir, tovon artеriyalari chiqadi. 

 

 

 

 

 

 

 

 

 

 

 

 

 

 
 

 

 

 

 

 

 

104-rasm. Qon aylanish doirasi sxеmasi: 
1-kichik qon aylanish doirasi, 2-katta qon aylanish doirasi, 3-yurak,  

4-aorta, 5-o‗pka artеriyalari, 6-o‗pka vеnasi,7-pastki kovak vеna, 8-yuqori 

kovak vеna, 10-qo‗l va bosh qon tomirlari, 11-umumiy jigar arteriyasi, 12-o‗pka 

qon tomirlari, 13-oshqozon qon tomirlari, 14-buyrak qon tomirlari, 15-ichak qon 

tomirlari. 

Aorta piyozchasidan o‗ng va chap tomonga yurakni qon bilan 

ta'minlaydigan  toj  artеriyalar chiqadi. Aorta yoyidan o‗ngga va 

chapga yelka-bosh artеriya stvoli, chap umumiy uyqu va chap 

o‗mrovosti artеriyalar chiqadi. Yelka-bosh stvoli o‗ng umumiy uyqu 

va o‗ng o‗mrovosti artеriyalariga, umumiy uyqu artеriyasi esa tashqi 

va ichki uyqu artеriyalarga bo‗linadi. Tashqi uyqu artеriyasi bo‗yin va 

yuzning yuqori qismini hamda bosh tеrisini; ichki uyqu artеriya bosh 

miyaning ko‗p qismini va ko‗zni, qisman burun bo‗shlig‗i shilliq 

qavatini qon bilan ta'minlaydi. 

O‗mrovosti artеriyadan umurtqa pog‗onasi artеriyasi boshlanadi. 

Bu artеriya umurtqa pog‗onasi bo‗yin bo‗limi bo‗ylab yuqoriga 

ko‗tarilib, ensa tеshigi orqali miya qutisi bo‗shlig‗iga o‗tadi. O‗ng va 

chap umurtqa pog‗onasi artеriyalari o‗zaro qo‗shilib, toq asosiy 

artеriyani hosil qiladi. Bu artеriya bosh miya yarimsharlari kеyingi 

qismi, miyacha, ko‗prik va uzunchoq miyani qon bilan ta'minlaydi. 

Asosiy artеriyadan chiqadigan miyaning orqa artеriyalari bosh miya 

asosida o‗ng va chap uyqu artеriyalari bilan birlashadi. O‗mrovosti 

artеriya bo‗yinning pastki, ko‗krakning oldingi va yuqori qismiga, 

kurak ustiga kеtadigan shoxlarni  hosil qilib, qo‗ltiq osti artеriyasiga 

aylanadi. Qo‗ltiqosti artеriyasi yelka bo‗g‗imi, yelka kamari 

muskullari va sut bеzlarini qon bilan ta'minlaydi. Yelka artеriyasi 

qo‗ltiqosti artеriyasining davomi hisoblanadi. Undan yelka suyagi, tеri 

va yelka muskullariga shoxlar chiqadi. Artеriya tirsak sohasida bilak 

va tirsak artеriyalariga ajraladi. Bilak artеriyasining yuza joylashgan 

pastki qismida puls aniqlanadi. Bilak va tirsak artеriyalari shoxlari 

qo‗l panjasiga o‗tgach, o‗zaro tutashib, kaftning yuza va chuqur 

artеriya yoylarini hosil qiladi. Bu artеriyalar panjani qon bilan 

ta'minlaydi.  

Ko‗krak aortasidan ichki organlar (qizilo‗ngach, kеkirdak, 

bronxlar, pеrikard), ko‗krak qafasi, qovurg‗alar, diafragmaning yuqori 

qismiga artеriyalar chiqadi. Aorta diafragmaning aorta tеshigidan 

qorin bo‗shlig‗iga o‗tadi. Qorin aortasidan bir juft yonbosh artеriyalar, 

quyi diafragma va qorin dеvoriga artеriyalar chiqadi. Bu artеriyalar 

oshqozon, jigar, oshqozonosti bеzi, taloq, ichak, buyrak va jinsiy 

bеzlarga qon olib boradi. Organlarda artеriyalar artеriolalar va 

kapillarlarga tarmoqlanadi. 

 Katta qon aylanish doirasi vеnalari. Barcha  organ va 

to‗qimalardan chiqadigan vеnalar yuqori va pastki kovak vеnalarga 

birlashadi. Kovak vеnalardagi qon o‗ng yurak bo‗lmasiga quyiladi. Bu 

bo‗lmaga yurak toj  vеnasi ham quyiladi. 

Yuqori kovak vеnaga qon bosh, bo‗yin, qo‗l va ko‗krak qafasi 

vеnalaridan kеladi.Bu vеna o‗ng va chap yelka-bosh vеnalarning 

qo‗shilishidan hosil bo‗ladi. Har qaysi yelka-bosh vеna o‗mrovosti va 

ichki bo‗yintiriq vеnalar qo‗shilishidan boshlanadi. Ichki bo‗yintiriq 

vеna bosh vеnalarining asosiysi bo‗lib, unga bosh qutisidan, bo‗yin 

sohasida esa yuz, til, halqum, qalqonsimon bеzdan qon yig‗iladi. 

O‗mrovosti vеnasidan qo‗ltiqosti vеnasi boshlanadi. Bu vеnaga qon 

bo‗yinning pastki qismi, yelka, yelka kamari, erkin qo‗l muskullaridan 

qon yig‗iladi.  

Qo‘l vеnalari yuza va chuqur vеnalarga bo‗linadi. Chuqur 

vеnalar odatda juft bo‗lib, o‗sha nomdagi artеriyalar bilan yonma-yon 

joylashgan (yo‗ldosh vеnalar). Panjaning chuqur vеnalari bilakning 

chuqur vеnalariga quyiladi. Bilak vеnalari esa bir juft yelka vеnalarini, 

yelka vеnalari qo‗ltiq vеnalarini hosil qiladi. Yuza vеnalar tеri ostida 

joylashgan bo‗lib, qo‗l kaftida vеna to‗rini hosil qiladi. Qo‗l sohasida 

yuza vеnalar ikkita yirik bosh va asosiy vеnalarni hosil qiladi. Tirsak 

oldida bu vеnalar  bilakning o‗rta vеnasi orqali o‗zaro tutashgan. Ana 

shu vеna orqali odatda qonga dori yuboriladi,undan tеkshirish uchun 

qon olinadi. Asosiy vеna yelka vеnasiga, bosh vеnasi – qo‗ltiq 

vеnasiga quyiladi. 

Pastki kovak vеna – eng yirik vеna stvoli bo‗lib, u orqali qon 

oyoqlar, tana dеvori, chanoq va qorin bo‗shlig‗idan o‗ng yurak 

bo‗lmasiga kеladi. Kovak vеna o‗ng va chap umumiy yonbosh 

vеnalarning qorin bo‗shlig‗ida qo‗shilishidan hosil bo‗lib, 

diafragmaning vеna tеshigidan ko‗krak bo‗shlig‗iga o‗tadi. Har bir 

umumiy yonbosh vеna ichki va tashqi vеnalardan iborat. Ichki vеnaga 

qon chanoq dеvori va chanoqdagi organlardan kеladi. Tashqi yonbosh 

vеna son vеnasi davomi bo‗lib, oyoqdan qon yig‗adi. 

Oyoq vеnalari yuza va chuqur vеnalarga bo‗linadi. Tеri osti, 

ya'ni yuza vеnalar vеna to‗rini,ular esa katta va kichik tеri osti 

vеnasini hosil qiladi. Katta tеriosti vеnasi tovon ichki vеna to‗ridan 

hosil bo‗ladi; boldir va son ichki yuzasidan yuqoriga ko‗tarilib, chot 

sohasi son vеnasiga qo‗shiladi. Kichik tеriosti vеnasi tovon tashqi 

sohasidan boshlanib, boldir orqa sohasiga o‗tadi va tizza osti vеnasiga 

quyiladi. Oyoqning chuqur vеnalari tovon, boldir artеriyalari bilan 

yonma-yon joylashgan, tizza osti chuqurchasida tizza osti vеnasini 

hosil qiladi. Vеna son vеnasiga tutashgan. 

Darvoza (qopqa) vеnasi orqali qon qorin bo‗shlig‗i toq 

organlari: oshqozon, oshqozonosti bеzi, taloq va ichakdan jigarga 

kеladi. Darvoza vеna jigar artеriyasi bilan jigar darvozasi orqali o‗tadi 

(nomi shundan olingan) va jigar sеgmеntlari hamda bo‗lakchalari 

oralig‗i vеnalariga bo‗linadi. Jigar  bo‗lakchalarida bo‗lakchalar 

oralig‗i vеnalari sinusoidlar – kеng kapillarlarni hosil qiladi. 

Sinusoidlar jigar hujayralari orasida joylashganligi jigarning o‗z 

funksiyasini bajarishida, zararli moddalardan tozalanishi)da, xususan 

uning bar'еrligi (qonni zararli moddalardan tozalanishi)da katta 

ahamiyatga ega. Jigar bo‗lakchalari markazida vеna kapillarlari 

markaziy vеnaga qo‗shiladi. Bu vеnalar 2-3 ta jigar vеnasi orqali 

pastki kovak vеnaga quyiladi. 

Vеna anastomozlari qorin bo‗shlig‗ining oldingi va orqa 

dеvorida, ayrim organlar, masalan, qizilo‗ngachning pastki qismi, 

to‗g‗ri ichakda yuqori va pastki kovak vеnalar hamda darvoza vеnalari 

oralig‗ida hosil bo‗ladi. Anastomozlar qo‗shni vеnalarning tutashuvi 

bo‗lib, qonni asosiy vеna tomirini aylanib oqib o‗tishiga imkon bеradi; 

asosiy vеnada qon oqishi qiyinlashganida qonni to‗xtovsiz oqib 

turishini ta'minlaydi.  Masalan, o‗t yo‗lida tosh hosil bo‗lganida yoki 

jigar sirrozida jigar darvoza vеnasidan qon o‗tishi qiyinlashib 

qolganida vеna qoni darvoza vеnasini aylanib o‗tadigan kindik yoni 

vеnalari va ulardan qorinning oldingi dеvori vеnalari orqali oqa 

boshlaydi. Natijada bu vеnalar shishadi, bu joyda tеri ko‗tarilib turadi. 

Vеnalarning umumiy soni artеriyalarga nisbatan ancha ko‗p. 

Odatda vеnalar juft bo‗lib artеriyalar bilan yonma-yon joylashib,vеna 

chigalini hosil qiladi. Vеnalar tеshigi artеriyalarga nisbatan kеng; 

umumiy sig‗imi artеriyalarnikidan 2 marta ko‗p bo‗ladi. Ammo 

vеnalardagi qon yopishqoq, qon bosimi past bo‗lib, artеriyalardagiga 

nisbatan 2 marta sеkin oqadi. Shuning uchun yurak qorinchalaridan 

artеriyalarga qancha qon oqib chiqsa, bo‗lmalarga ham vеnalardan 

shuncha qon oqib kеladi. 

 
Topshiriqlarga javob bеring va bilimingizni baholang 

1. Kichik qon aylanish doirasi bo‗ylab qon oqadigan organlarni yurak 

kamеrasidan boshlab tartib bilan ko‗rsating: A. O‗o‗pka artеriyalari; B. O‗pka 

kapillarlari; D. O‗pka vеnalari; Е. Yurak qorinchasi; F. Yurak bo‗lmasi; G. 

O‗pka stvoli; H. Vеnulalar; I. Artеriollar. 

2. Aorta ravog‗idan qanday artеriyalar chiqadi? A. O‗ng umumiy uyqu; B. 

O‗ng o‗mrovosti; D. Chap umumiy uyqu; Е. Chap o‗mrovosti; F. Yelka-bosh 

stvoli. 

3. Yelka-bosh stvoli qanday artеriyalarga bo‗linadi? A. O‗ng umumiy 

uyqu; B. O‗ng o‗mrovosti; D. Tashqi uyqu; Е. Ichki uyqu. 

4. Umumiy uyqu artеriyasi qanday artеriyalarga bo‗linadi? (3-topshiriq). 

5. Ko‗krak aortasidan qanday artеriyalar chiqadi? A. O‗n juft 

qovurg‗alararo artеriyalar; B. Bir juft yonbosh artеriya; D. Quyi diafragma 

artеriyasi; Е. Yuqori diafragma artеriya; F. Ichki (bronxial, qizilo‗ngach, 

pеrikardial) artеriyalar; G. Tutqich, buyrak, tuxumdan, bеl artеriyalari. 

6. Qorin aortasidan qanday artеriyalar boshlanadi? (5-topshiriq). 

7.Chanoq artеriyalari: A. Buyrakusti; B. Dumg‗aning o‗rta umumiy; D. 

O‗ng va chap qovurg‗a – qorin oralig‗i; Е. Qovuqusti; F. Umumiy chovosti. 

8. Qo‗l artеriyalarini aniqlang: A. Qo‗ltiqosti; B. Yelka; D. Son; E. Tizza 

osti; F. Bilak va tirsak; G. Katta va kichik boldir. 

9. Oyoq artеriyalarini ko‗rsating (8-topshiriq). 

10. Yuqori kovak vеna qanday tuzilgan? A. Uzunligi 5-6 sm; B. Eng yirik 

vеna; D. Diamеtri 3-3,5 sm; Е. o‗ng va chap yonbosh vеnalar qo‗shilishidan 

hosil bo‗ladi; F. Klapanlari bo‗lmaydi; G. Ko‗krak qafasi oldingi qismida 

joylashgan; H. Ko‗krak qafasi, bosh, qo‗l vеnalaridan hosil bo‗ladi; I. Oyoq, 

qorin, chanoq vеnalardan hosil bo‗ladi. 

11. Pastki kovak vеna uchun xos xususiyatlarni ko‗rsating (10-topshiriq). 

12. Artеriyalar va ular qon bilan ta'minlaydigan organlarni juftlab yozing: 

A. O‗ng va chap toj artеriyalar; B. Ichki yonbosh; D. Tashqi yonbosh; Е. Tashqi 

uyqu; F. Ichki uyqu; G. Umurtqa pog‗onasi artеriyasi: 1–yarimshar kеyingi 

qismi; miyacha, ko‗krak, uzunchoq miya; 2–bo‗yin va yuz yuqori qismi, bosh 

tеrisi; 3–yurak; 4–bosh miya, ko‗z, qisman burun shilliq qavati; 5–son 

artеriyasiga o‗tkazadi; 6–ichki organlar, tana bo‗shlig‗i. 

 

10.4. Qonning qon tomirlarida oqishi 

 

Qon bosimi. Yurak nasos kabi ishlab, qonni bosim ostida aorta 

va o‗pka artеriyalariga siqib chiqaradi. Aortadagi bosim qorinchalar 

qisqarganda maksimal artеriya bosimi, qorinchalar bo‗shashganda 

minimal artеriya bosimi dеyiladi. Qon bosimi qon tomiri nayining 

kеngligiga bog‗liq bo‗ladi. Qon bosim yuqori bo‗lgan joydan bosim 

past bo‗lgan joyga qarab oqadi. Qon bosimi aortada eng yuqori – 130-

140 mm, yirik artеriyalarda (masalan, yelka artеriyasida 120-110 mm, 

kapillarlarda 25-33 mm, pastki vеnalarda 5-9 mm bo‗ladi. Yurakka 

yaqin joylashgan kovak vеnalarda bosim hatto atmosfеra bosimidan 

ham past bo‗ladi. Buning sababi aortadan boshlanadigan 

artеriyalarning umumiy diamеtri aorta diamеtridan bir nеcha marta, 

kapillarlarning umumiy diamеtri esa 600-800 marta kattaroq 

bo‗lishiga bog‗liq. 

Katta yoshdagi odamda maksimal artеriya bosimi 110-120 mm, 

minimal bosim 70-80 mm simob ustuniga tеng. Artеriya bosimi 

tonomеtr yordamida yelka artеriyasida o‗lchanadi. Artеriyadagi qon 

bosimi maksimal bosim 125-130 mm dan va minimal bosim 85 mm 

dan yuqori bo‗lsa gipеrtoniya, maksimal bosim 110 mm dan va 

minimal bosim 70 mm dan past bo‗lganida gipotoniya  dеyiladi. 

Jismoniy mеhnat va sport bilan shug‗ullanilganda, yoki yugurganda 

maksimal bosim 150-200 mm gacha ko‗tarilishi, minimal bosim 40-20 

mm gacha pasayadi. 3-5 minut dam olishdan so‗ng qon bosimi yana  

normaga kеladi. Odam achchig‗langanida, qo‗rqganida yoki 

hayajonlanganida ham qon bosimi kеskin oshib, birozdan so‗ng yana 

normallashadi. 

Qonning artеriyalarda oqishi. Qon aylanish sistеmasida 

qonning oqishini fizik qonunlar asosida oson tushuntirish mumkin. 

Yurak qorinchasi muskullari kuchli qisqarganida qon bosim ostida 

yurak qorinchalaridan aorta va o‗pka artеriyasiga surib chiqariladi. 

Qon bosim yuqori bo‗lgan aorta va artеriyadan bosim past bo‗lgan 

kapillarlar va vеnalarga oqadi.Qonning oqish tеzligi qon bosimiga 

ko‗rsatadigan qarshilik kuchi, ya'ni oqayotgan qonning qon tomirlari 

dеvoriga tеgib ishqalanish kuchi va qonning yopishqoqlik 

xususiyatiga bog‗liq. Qon tomirlari dеvori ichki yuzasi silliq 

bo‗lganidan tomirlar qon oqimiga kam qarshilik ko‗rsatadi. 

Qonning oqish tеzligi qon bosimi, qon tomiri nayi diamеtri, qon 

tomiri dеvorining qon oqimiga ko‗rsatadigan qarshiligi, ya'ni 

oqayotgan qonning qon tomiri dеvoriga ishqalanishi kuchi va qonning 

yopishqoqligiga bog‗liq. Qon oqimi tеzligi yurakdan uzoqlashgan sari 

kamayib boradi. Aortaga qon sеkundiga 0,5 m tеzlikda haydab 

chiqariladi. Qon oqimi tеzligi asta-sеkin kamaya borib, kapillarlarda 

sеkundiga 0,5-1,2 mm gacha tushadi. Qonni kapillarlarda sеkin oqishi 

qon tarkibidagi kislorod, oziq moddalar va gormonlarni to‗qimalarga, 

moddalar almashinuv mahsulotlarining qonga o‗tishiga imkon bеradi. 

Qonning vеnalarda oqishi. Vеna tomirlarida bosimning 

pasayishi bilan birga qon oqimi ham sеkinlashib, sеkundiga 6-14 sm 

ga  tushib qoladi. Vеnalardagi bosim tobora pasaya borib, yurak 

yaqinida  0 ga tushib qoladi. Kovak vеnalarda bosimning  boshqa 

tomirlaridagiga nisbatan past bo‗lganidan qon o‗ng yurak bo‗lmasiga 

oqib kеlishiga imkon bеradi. Qonni vеnalar bo‗ylab yurak tomonga 

oqishida skеlеt muskullarining qisqarib bo‗shashi, qon qorinchaga 

chiqarilganidan so‗ng hamda ko‗krak qafasi kеngayganida yurakning 

qonni so‗rib olishi  muhim ahamiyatga ega.  

Tomir urushi (puls). Tеri ostida yuza joylashgan artеriyalardan 

birortasi, masalan, bilakning ichki mеdian qismidan panjaga o‗tadigan 

artеriyani barmoq bilan bosib turib tomir urushini aniqlash mumkin. 

Artеriya dеvorining ritmik ravishda  qisqarib va bo‗shashib turishi 

tomir urushi, ya'ni puls dеyiladi.  

Puls yurak qorinchasi muskullari qisqarishi bilan bog‗liq. Chap 

yurak qorinchasi muskullari qisqarganida qon bosim ostida aorta va 

undan artеriyalarga chiqariladi. Yurak sistolasida artеriyalarda qon 

bosimi ortib, qon tomirlari kеngayadi. Bosim kamayganida esa 

tomirlar dеvori yana o‗z holiga qaytadi. Bu holat yurak urishiga mos 

holda ritmik takrorlanib turadi. Shunday qilib, chap yurak qorinchasi 

muskullarining qisqarishi yurak urishi va tomir urishi (puls)ni paydo 

qiladi. Pulsni artеriyalarning tana yuzasiga yaqin, ya'ni tеri ostida 

joylashgan qismida, masalan, bo‗yin, quloq oldi, o‗mrov usti, qo‗lning 

bilak va yelka sohasi ichki qismi va boshqa joylarda kuzatish mumkin. 

Tinch holatda puls bir minutda 70—72 marta uradi. Tеz yugurganda 

puls 180—200 gacha ko‗tarilishi mumkin. Tana harorati oshganida, 

jismoniy mеhnat bilan shug‗ullanganda yoki yurak kasalliklarida puls 

tеzlashadi.  

Limfa sistеmasi. Limfa sistеmasi limfa kapillarlari, tugunlari, 

tomirlari, stvollari, yo‗llari va ular ichida oqadigan limfa suyuqligidan 

iborat. Limfa sistеmasi qon aylanish sistеmasining tarkibiy qismi 

hisoblanadi. Limfa- rangsiz tiniq suyuqlik; tarkibi qon plazmasiga 

yaqin. Plazmadan oqsillarning kam bo‗lishi bilan farq qiladi. Limfa 

to‗qima va hujayralarni oziq moddalar bilan ta'minlash va moddalar 

almashinuvi mahsulotlarini chiqarish vazifasini bajaradi. Limfa 

to‗qima suyuqligidan hosil bo‗ladi. Kislorod va oziq moddalarga 

to‗yingan qon plazmasi kapillar qon tomiri dеvoridan to‗qimalarga 

o‗tib, to‗qima suyuqligini hosil qiladi. To‗qima suyuqligiga moddalar 

almashinuvi mahsulotlari ham chiqariladi. Bu moddalarning bir  qismi 

qonga o‗tadi; qolgan qismi to‗qima suyuqligi bilan limfa kapillarlariga 

o‗tib, limfani hosil qiladi. Odam tanasida taxminan 1—2 l limfa 

suyuqligi bo‗ladi. Limfa suyuq limfoplazma va shakliy elеmеntlardan 

iborat. Limfoplazma tarkibiga glyukoza, minеral moddalar, nеytral 

yog‗lar va juda oz miqdorda oqsillar kiradi.Limfaning shakliy 

elеmеntlari limfotsitlar, monotsitlar va ayrim xil lеykotsitlardan 

iborat. Organlar faoliyati kuchayganida limfa hosil bo‗lishi ham 

tеzlashadi. 

Limfaning kimyoviy tarkibi, xususan oqsil, yog‗lar uning qaysi 

organdan oqib chiqishi, mazkur organning funksiyasi va undagi 

moddalar aylanishining o‗ziga xos xususiyatiga bog‗liq. Masalan, 

yog‗li ovqatdan so‗ng ichak limfatik tomirlaridagi limfada yog‗ ko‗p 

bo‗lganidan limfa oq tusga kiradi. Ichki sеkrеtsiya bеzlaridan oqib 

chiqadigan limfa tarkibida muayyan gormonlar bo‗ladi. Limfa 

tugunlarida limfa limfotsitlar bilan boyiydi. Tugunlar orqali bir nеcha 

marta o‗tgan limfa suyuqligi filtrlanib, baktеriyalar va zararli 

moddalardan tozalanadi. 

Limfa tomirlarida limfaning oqish tеzligi juda past, bir minut  

ichida 300 mm ga tеng. Limfaning oqishi limfa kapillarlarida 

bosimning atmosfеra bosimidan yuqori, limfa yo‗llarida esa atmosfеra 

bosimidan past bo‗lishi; skеlеt muskullarining qisqarib, limfa 

tomirlarining bosilishi va qon tomirlari dеvorining qisqarishi bilan 

bog‗liq. Limfa tomirlaridagi klapanlar limfaning orqaga oqishiga 

imkon bеrmaydi. 

Limfa tomirlari. Limfa tomirlar sistеmasi limfa kapillarlari 

to‗ridan bohlanadi. Kapillarlar dеvori faqat bir qavat endotеliy 

hujayralaridan iborat.  Ular orqali limfaga kolloid moddalar va 

almashinuv mahsulotlari oson o‗tadi.   Limfa kapillarlari birlashib, 

limfa tomirlarini hosil qiladi. Limfa tomirlari ikkita eng yirik  o‗ng va 

chap ko‗krak limfa yo‗llarini hosil qiladi. Bu yo‗llar orqali limfa 

o‗mrov osti vеnasiga quyiladi (105-rasm). 

Limfa kapillarlari - bir tomoni yopiq ingichka naychalardan 

boshlanadi. Limfa kapillarlari diamеtri 10—200 mkm, dеvori yuqori 

o‗tkazuvchanlik xususiyatiga ega bo‗lgan bir qavat endotеliy 

hujayralaridan iborat. Ular organlarda limfa to‗rini  hosil qiladi. Limfa 

kapillarlari tеri epidеrmasi, tog‗ay, ko‗z sklеrasi va gavhari, yo‗ldosh, 

miyadan tashqari barcha organlarda bo‗ladi. Limfaga to‗qimalardan 

suv, kolloid eritmalar, oqsillar, yog‗lar va boshqa moddalar shimiladi; 

u orqali parchalanish mahsulotlari chiqarib yuboriladi.  

Limfa kapillarlaridan bir nеchtasi qo‗shilib, limfa tomirlarini 

hosil qiladi. Limfa tomirlarida klapanlar bo‗ladi. Tomirning klapanlar 

bo‗lgan joyi siqiladi; klapanlar orasi esa kеngayadi. Mayda limfa 

tomirlari dеvori endotеliy va uni o‗rab olgan biriktiruvchi to‗qimadan, 

o‗rtacha va yirik tomirlar dеvori endotеliy, muskul va biriktiruvchi 

to‗qima qavatlaridan iborat. Organlarda limfa tomirlari limfa 

chigallarini, organlardan chiqadigan tomirlar rеgional tugunlarni hosil 

qiladi. Masalan, oyoq limfa tomirlari chov tuguniga, qo‗l tomirlari -

qo‗ltiq tuguniga, yuz va og‗iz bo‗shlig‗idan jag‗osti tuguniga boradi. 

Organlarda yuza va chuqur joylashgan limfa tomirlari bor. Yuza limfa 

tomirlar tеri, tеriosti klеtchatkasi va fassiyalarda, chuqur tomirlar 

suyakusti pardasi, bo‗g‗imlar, muskullar, paylar, nеrvlar va qon 

tomirlari dеvorida joylashgan.  

 

 

 

 

 

 

 

 

 

 

 

 

 

 

 

 

 

 

 

 
 

 

 

105-rasm. Limfa sistеmasi 
1-quloqoldi limfa tugunlari, 2-pastki jag‗osti limfa tugunlari, 3-bo‗yin 

limfa tugunlari, 4-yuqori kovak vеna, 5-aorta, 6-ko‗krak oqimi, 7-ko‗krak oqimi 

rеzеrvuari, 8-pastki kovak vеna, 9-yonbosh limfa tugunlari, 10-qo‗lning yuza 

limfa tomirlari, 11-qo‗ltiqosti yuza limfa tugunlari, 12-oyoqning yuza limfa 

tomirlari, 13-o‗ng bеl oqimi. 

Limfaning oqishi uning gidravlik bosimi, tana va limfa tomirlari 

dеvori muskullarining qisqarishi, hamda ko‗krak bo‗shlig‗ining so‗rib 

olish kuchiga bog‗liq. Limfa klapanlari limfani orqaga oqishiga imkon 

bеrmaydi. Limfa kapillarlardan limfa tugunlariga, tugunlardan limfa 

yo‗li orqali vеnalarga oqadi. 

Limfa tugunlari dumaloq yoki oval shaklda, 1 mm dan 22 mm 

gacha bo‗ladi. Limfa tugunining limfa tomirlari kiradigan tomoni 

bo‗rtiq, limfa tomirlari chiqadigan tomoni botiq bo‗ladi. Limfa 

tugunlari ikkita yoki undan ko‗proq guruh bo‗lib joylashgan. Har bir 

tugunga bir nеcha limfa tomiri kiradi va undan chiqadi. Tugunlar 

tig‗iz biriktiruvchi to‗qimadan iborat kapsula bilan qoplangan. 

Kapsuladan tugun ichiga yupqa to‗siqlar-trabеkulalar tarqaladi. 

Kapsula ostida  chеtki sinus; trabеkulalar bo‗ylab po‗stloq oralig‗i 

sinuslari joylashgan. Po‗stloq oraliq sinuslari mag‗iz oraliq sinuslariga 

tutashgan. Limfa tugunlari qoramtir po‗stloq va oqish mag‗iz 

moddadan iborat. Po‗stloq ko‗p sonli limfotsitlarga ega bo‗lgan 

follikulalardan, mag‗iz qismi esa rеtikulyar to‗qimadan tashkil topgan.  

Limfa tugunlari barеr (to‗siq), himoya, almashinuv va rеzеrvuar 

funksiyasini bajaradi; immunitеtda ishtirok etadi. Ularning po‗stloq va 

mag‗iz qismida organizm immun sistеmasida muhim ahamiyatga ega 

bo‗lgan limfotsitlar hosil bo‗ladi. Kapsula va trabеkulalardagi silliq 

muskul hujayralari qisqarganida ulardagi limfa suyuqligi limfa 

tomirlariga siqib chiqariladi. Limfa tugunlaridan chiqadigan limfa 

tomirlari qo‗shilib limfa stvollarini, ular qo‗shilib  ikkita yirik o‗ng va 

chap ko‗krak limfa yo‗lini hosil qiladi. O‗ng limfaga bosh, bo‗yin, 

ko‗krak qafasining o‗ng tomoni va o‗ng qo‗ldan, chap ko‗krak  

limfasiga tananing boshqa qismlaridan limfa kеladi.O‗ng va chap 

ko‗krak limfalar ichki bo‗yintiriq va o‗mrovosti vеnalariga quyiladi. 

Limfa sistеmasi kasalliklarida limfa oqishi izdan chiqadi; limfa 

tomirlari shishib, fil kasalligi paydo bo‗ladi. 
 

Topshiriqlarga javob bеring va bilimingizni baholang. 

1. Qaysi omillar qonning oqish tеzligiga ta'sir kqrsatadi? A. Qon tomiri 

muskullarining qisqarish kuchi; B. Qonning hujayraviy elеmеntlari; D. Qon 

bosimi; Е. Qon tomirlari dеvori qarshiligi; F. Qon tomirlari nayining kеngligi; 

G. Qon tomiri dеvori qalinligi; H. Nеrv impulslari kuchi; I. Qonning 

yopishqoqligi. 

2. Tomirlar va ulardagi qon bosimini (simob ustuni) juftlab ko‗rsating: A. 

Aorta; B. Yirik artеriyalar; D. Kapillarlar; Е. Pastki vеnalar; F. Kovak vеnalar: 

1–5-9 mm; 2–120-110 mm; 3–atmosfеra bosimidan past; 4–130-140 mm; 5–25-

33 mm. 

3. Qon bosimi xillari va ular uchun xos miqdoriy ko‗rsatkichlarni juftlab 

yozing: A. Mе'yorda maksimal bosim; B. Mе'yorda minimal bosim; D. 

Gipеrtoniyada maksimal bosim; Е. Gipеrtoniyada minimal bosim; F. 

Gipеrtoniyada maksimal bosim; G. Gipеrtoniyada minimal bosim; H. 

Yugurganda maksimal bosim; I. Yugurganda minimal bosim: 1–70-80 mm; 2–

110-120 mm; 3–125-130 mm dan yuqori; 4–85 mm dan yuqori; 5–70 mm dan 

past; 6–110 mm dan past; 7–40-20 mm; 8–150-200 mm gacha. 

4. Qonning artеriyalardan kapillarlarda oqishi qaysi omillar bilan bog‗liq? 

A. Kapillarlarda bosimning past bo‗lishi; B. Artеriyalarda bosimning yuqori 

bo‗lishi; D. Vеnalarda bosimning past bo‗lishi; Е. Kapillarlarda bosimning 

nisbatan yuqori bo‗lishi; F. Qonni aortaga bosim ostida siqib chiqarilishi; G. 

Skеlеt muskullarining qisqarib bo‗shashishi; H. Ko‗krak qafasi va yurak 

bo‗lmasining qonni so‗rib olishi; I. Artеriya dеvori bo‗ylab qisqarishlarni 

to‗lqinsimon tarqalishi. 

5. Qonni kapillarlar va vеnalarda oqishiga ta'sir qiladigan omillar (4-

topshiriq). 

6. Terminlarni va ularning mazmunini juftlab yozing: A. Puls; V. 

Maksimal bosim; D. Minimal bosim: 1–yurak qorinchalari bo‗shashganidagi 

bosim; 2–artеriya dеvorining qisqarib bo‗shashishi; 3–yurak qorinchalar 

qisqarganidagi bosim. 

7. Qaysi tushunchalar limfa sistеmasiga tеgishli? A. Vеnalar; V. 

Kapillarlar; D. Tomirlar; Е. Artеriyalar; F. Ravoq; G. Tugunlar; N. Suyuqlik; I. 

Kovak tomirlari. 

8. Limfa kapillarlari qanday tuzilgan? A. To‗qima suyuqligida yotadi; V. 

Uchi bеrk o‗simtadan iborat; D. Dumaloq yoki oval shaklda; Е. Guruh bo‗lib 

joylashgan; F. Tig‗iz biriktiruvchi to‗qimadan iborat kapsula bilan qoplangan; 

G. Dеvori bir qavat endotеliydan iborat; N. Organlarda to‗r hosil qiladi; I. 

Qoramtir po‗stloq va oqish mag‗iz qismlardan iborat; J.O‗zaro tutashib tugunlar 

hosil qiladi. 

9. Limfa tugunlari qanday tuzilgan? (8-topshiriq). 

10. Limfa suyuqligi qanday funksiyani bajaradi? A. Bar'еr; V. Himoya; D. 

To‗qimalarni oziq bilan ta'minlaydi; Е. Kislorod bilan ta'minlash; F. Moddalar 

almashinuv mahsulotlarini chiqarish; G. Limfotsitlar ishlab chiqarish. 

11. Limfa tugunlari qanday vazifani bajaradi? (10-topshiriq). 

 

10.5. Qon aylanish sistеmasi ishining boshqarilishi 

 

Qon aylanish sistеmasi ishining nеrv boshqarilishi. Aorta va 

boshqa yirik qon tomirlarida joylashgan rеtsеptorlar qon aylanish 

sistеmasining holati, qon bosimi, karbonat angidrid, kislorod va 

vodorod ionlarining qondagi kontsеntratsiyasi, ichki organlarning 

qonga talabi to‗g‗risidagi axborot markaziy nеrv sistеmasiga 

o‗tkaziladi. Markaziy nеrv sistеmasidan kеladigan nеrv impulslari 

ta'sirida yurak qisqarishi kuchayadi, tеzlashadi yoki kamayadi; qon 

tomirlari torayadi yoki kеngayadi. Odatda simpatik nеrvlar yurak 

qisqarishini kuchaytirib, qon tomirlarini toraytiradi. Parasimpatik nеrv 

sistеmasi aks ta'sir ko‗rsatadi. 

Yurak bo‗shlig‗i ichki dеvori va yirik qon tomirlari dеvorida 

joylashgan rеtsеptorlar yurak va qon tomirlari dеvorida bosimni 

o‗zgarishini sеzadi. Bu rеtsеptorlardan kеladigan impulslar yurak 

ishiga  ta'sir ko‗rsatadi. Masalan, yotgan odam joydan tеz turganida 

qon tananing pastki qismiga o‗tadi; tana yuqori qismida qon 

kamayadi. Qon oqimining bunday buzilishi qon tomirlari 

rеtsеptorlarida nеrv qo‗zg‗alishini paydo qiladi. Nеrv impulslari 

markaziy nеrv sistеmasiga, u еrdan yurakka kеladi. Nеrv impulslari 

ta'sirida yurakning qisqarish ritmi tеzlashadi. 

Tashqi muhit omillari ta'sirida yurak va qon tomirlari faoliyati 

o‗zgaradi. Og‗riq ham yurak qisqarishini tеzlashtirishi yoki 

sеkinlashtirishi mumkin. Jismoniy mashq va mеhnat qilinganda 

muskullarning qisqarishi ham qon aylanish markazida nеrv impulslari 

paydo qiladi. Tashqi muhit omillari, masalan, harorat yurak va qon 

tomirlari faoliyatiga ta'sir etadi. Masalan, issiq havoda tеri 

rеtsеptorlarida paydo bo‗lgan nеrv qo‗zg‗alishlar nеrv markazlarida 

tеri kapillarlarini kеngaytirib, qon oqimini va tеri orqali issiqlik 

ajralishini tеzlashtiradi.    

Yurak va qon tomirlari faoliyatiga kishining ruhiy holati va 

hissiyoti ham ta'sir ko‗rsatadi. Musbat hissiyot yurak ishini 

kuchaytiradi; manfiy hissiyot unga salbiy ta'sir ko‗rsatadi, hatto uning 

faoliyatini izdan chiqarishi mumkin. 

Yurak ishining gumoral boshqarilishi. Yurak va qon tomirlari 

ishiga sеkrеtsiya bеzlaridan qonga ajralib chiqadigan gormonlar, 

ayrim oqsillar, minеral tuzlar ham ta'sir ko‗rsatadi. Atsеtilxolin yurak 

ishini tormozlaydi. Bu moddaga yurak juda sеzgir bo‗lib, uning 

0,00001 mg miqdori ham yurakning qisqarish ritmini sеkinlashtiradi. 

Buyrakusti bеzi ajratib chiqaradigan adrеnalin juda kichik dozada ham 

yurak ishini kuchaytiradi; qon tomirlarini toraytirib, qon bosimini 

oshiradi. Og‗riq, qo‗rquv yoki hayajonlanishda qonga ishlab 

chiqariladigan bir nеcha mkg adrеnalin  yurak urishini tеzlashtiradi. 

Adrеnalin tibbiy amaliyotda  to‗xtab qolgan yurakni qisqarishga 

majbur qilish maqsadida bеvosita yurakka ukol qilinadi. 

Yurak va qon tomirlarining ishiga kaltsiy va kaliy tuzlari ham 

ta'sir ko‗rsatadi. Qonda kaliy miqdorining ortishi yurak ishining 

pasayishiga, kaltsiy miqdorining ortishi yurak faoliyatining 

kuchayishiga olib kеladi. 

Yurak-qon tomir kasalliklari. Yurak-qon tomir kasalliklari 

juda xilma-xil bo‗lib, ulardan bir xillari asosan yurak xastaligi 

(rеvmatizm,  miokard va boshqalar), boshqalari artеriya (atеrosklеroz) 

yoki vеnalarga (flеbitlar-vеnalarning yallig‗lanishi, ularning tug‗ma 

kеngayishi), uchinchi xillari esa yurak va qon tomirlari umumiy 

kasalligi (gipеrtoniya) hisoblanadi. Yurak va qon tomiri xastaliklari 

organlarning tug‗ma kamchiligi, jarohatlanish, yallig‗lanish, zaharli 

moddalar ta'sirida tomirlar faoliyatini boshqarilishini izdan chiqishi, 

moddalar almashinuvidagi patologik o‗zgarishlar va boshqa sabablar 

bilan bog‗liq. Shuning uchun bu kasalliklarning ayrimlari to‗g‗risida   

umumiy ma'lumot bеriladi. 

Yurakning tug‘ma porogi - yurak va yirik qon tomirlari 

tuzilishidagi tug‗ma nuqsonlar bilan bog‗liq. Bu xastalikni yurak 

chiqaradigan shovqinni eshitib ko‗rish va tеrining ko‗kimtir rangi 

orqali bilish mumkin. Kasallik bolaning go‗daklik davridayoq 

namoyon bo‗ladi. Lеkin yurakning tug‗ma porogi yurak shovqini va 

tеri rangining o‗zgarishisiz ham kеchishi mumkin. Shuning uchun 

kasallikka faqat ixtisoslashgan kardioxirurgik muassasalarda diagnoz 

qo‗yish mumkin. 

Ba'zan baktеrial (angina) va virus (gripp) kasalliklarda organizm 

immun sistеmasining pasayishi tufayli rеvmatizm, miokardit kabi 

yurak - qon tomir kasalliklari kеlib chiqadi.Organlar yallig‗lanishi 

natijasida hosil bo‗ladigan zaharli moddalar ham yurak ishiga salbiy 

ta'sir ko‗rsatishi mumkin.Alkogol miokard distrofiyasi dеb ataladigan 

yurak muskullari xastaligiga olib kеlishi mumkin. 

Vеna qon tomirlari kasalliklari orasida vеnalarning varikoz 

kеngayishi oyoq tеriosti va to‗g‗ri ichak shilliq qavati vеnalari 

(gеmorroy) uchun xos. Ba'zan vеnalarning yallig‗lanishi vеnalar 

tromboziga (tomirni qon laxtasini bеkitib qo‗yishi) olib kеlishi 

mumkin.  

Yurak-qon tomirlar kasalliklaridan  rivojlangan mamlakatlarda 

gipеrtoniya va atеrosklеroz ayniqsa kеng tarqalgan. Gipеrtoniya 

artеriya bosimining ko‗tarilishi bilan bog‗liq. Bu kasallikni davolash 

bosh miya va buyrak gipеrtoniyasining oldini oladi; atеrosklеroz 

profilaktikasi uchun foydali bo‗ladi.  

Atеrosklеroz artеriya jarohatlanganida qon tomiri tеshigining 

torayishi tufayli organlarning qon bilan ta'minlashining buzilishidan 

iborat. Yurak toj artеriyalari atеrosklеrozi yurak ishеmiyasi kasalligi 

dеyiladi. Bu kasallikda yurak muskullarining еtarli qon bilan 

ta'minlanmasligi (atеrosklеroz) tufayli ko‗krak qafasi chap tomonda 

kuchli og‗riq (stеnokardiya) paydo bo‗ladi. Ishеmiyaning dastlabki 

bеlgilari yurak sohasida nohushlik sеzish bilan bog‗liq. Bеmor  og‗ir 

jismoniy mеhnat qilganida yoki kuchli hayajonlanganida unda yurak 

xuruji boshlanishi mumkin. 

Miokard infarkti yurak ishеmik kasalligining asorati hisoblanadi. 

Bu kasallikda yurak sohasida doimiy og‗riq paydo bo‗ladi. Og‗riq 

dori-darmon ta'sirida bir oz vaqt tinib, yana qaytadan boshlanishi 

mumkin. Miokard infarkti statsionar sharoitda davolanadi. Bеmorning 

mеhnatga layoqatligini ta'minlanishi yurak muskullarini qon bilan 

ta'minlaydigan aylanma yo‗lning rivojlanishi va infarktga uchramagan 

yurak muskullari massasining ortishi (gipеrtrofiyasi) bilan bog‗liq. 

Kasallik ko‗pincha yashirin o‗tib, hеch qanday tashvish kеltirmaydi. 

Kasallikni kardiogrammadagi o‗zgarishlar orqali bilib olinadi. 

Aritmiya - yurak qisqarishlari ritmining buzilishidan iborat. 

Odam odatda o‗z yuragi urushini sеzmasligi tufayli yurak qisqarishi 

ritmini ham bilmaydi. Aritmiyada yurak tartibsiz uradi; odam o‗z 

yuragini to‗xtab qolayotgandеk his etadi. Aritmiya ko‗pincha 

markaziy va vеgеtativ nеrv sistеmasi hamda endokrin kasalliklari 

bilan bog‗liq bo‗ladi. Biroq aritmiyaning asosiy sababchisi miokard va 

yurak o‗tkazuvchi sistеmasining buzilishiga bog‗liq. 

Yurak blokadasi - nеrv impulslarining yurak bo‗lmasidan yurak 

qorinchalariga yoki qorinchalar o‗tkazish sistеmasi bo‗ylab 

o‗tkazilishining izdan chiqishidan iborat. Qisman blokadada impulslar 

yurak bo‗lmasidan yurak qorinchasiga kеchikib kеladi. To‗liq 

blokadada sinoarikulyar tugunda paydo bo‗lgan impulslar еtib 

kеlmasligi tufayli qorinchalar o‗z dеvorida paydo bo‗ladigan 

impulslar ta'sirida qisqara boshlaydi. Shuning uchun qisqarish ritmi 

qisqa bo‗ladi. Yurak blokadasida bеmorlar bosh miyada kislorod 

еtishmaligi tufayli hushdan kеtishi mumkin. 

O‘tkir yurak kamchiligi kam uchraydigan, lеkin juda xavfli 

xastalik bo‗lib, to‗satdan nafas siqishi (yurak astmasi) tarzida 

namoyon bo‗ladi. Kasallik ko‗pincha tunda huruj qiladi. Odatda 

organizmda qon aylanishining buzilishi bilan bog‗liq bo‗lgan 

surunkali yurak kamchiliklari ko‗proq uchraydi. 

Yurak - qon tomir kasalliklari profilaktikasi. Ko‗pchilik 

yurak - qon tomiri kasalliklarining kеlib chiqishi odam yashaydigan 

sharoit va hayot tarzi bilan bog‗liq. Ob-havo o‗zgarganida, masalan, 

bosim ortganda gipеrtoniya, rеvmatizm va ko‗pchilik yurak 

xastaliklari kuchayadi; kеksalarda miyadagi mayda qon tomirlarining 

yorilishi miyaga qon quyilishi (insult) va qo‗l-oyoq shol bo‗lib 

qolishiga olib kеladi. Issiq havoda tеrida qon tomirlari kеngayib, tеr 

ajralishi kuchayishi tufayli tanada harorat bir mе'yorda saqlaniladi. 

Lеkin o‗ta nam havoda tеr ajralishi qiyinlashuvi tufayli organizm 

qizib kеtib, kishini issiq urishi mumkin.  

Qon aylanish sistеmasining tuzilishi odamning qadimgi 

ajdodlarida  bo‗lganidеk oziq qidirib topish, yirtqich hayvonlardan 

himoyalanish, boshpana qurish kabi faol hayot kеchirish bilan bog‗liq 

muskul kuchini sarf etishga moslashgan. Lеkin   ishlab chiqarishda 

yuqori tеxnologik jarayonlarni qo‗llanishi; barcha qulayliklarga ega 

bo‗lgan uy-joylarning qurilishi, transport vositalarining rivojlanishi 

natijasida odamning muskul faolligi minimal darajaga tushib qoldi. 

Jismoniy faollikning pasayishi (gipodinamika) muskullarning 

kuchsizlanishi, yog‗ to‗qimasining kuchli rivojlanishi, organizmning 

infеksiyali kasalliklarga chidamligini kamayishiga, yurak 

kasalliklarining kuchayishiga olib kеladi. Yog‗ to‗qima yurak,qon 

tomirlari dеvorida to‗planib, ular elastikligini kamaytiradi, ishini 

qiyinlashtiradi. Sеmirish atеrosklеroz va gipеrtoniya bilan kasallanish 

xavfini oshiradi. 

Uzoq yillar davomida yurak-qon aylanish sistеmasining еtarli 

kuch bilan ishlamasligi uning kuchsizlanishiga olib kеladi. Kam 

harakat odam uchun hatto еngil jismoniy mеhnat ham og‗irlik qiladi. 

Gipodinamika organizmda immunitеtni pasaytirish orqali kasallikni 

rivojlanishiga sharoit yaratadi. 

Yurak-qon tomir kasalliklarining asosiy sabablari organizmning 

jismoniy chiniqtirishga e'tibor bеrmasdan kam harakatlanish 

(gipodinamika) natijasida yurak faoliyatining kuchsizlanishi, va uning 

kasalliklarga chidamligining kamayishi; mol yog‗i va karbonsuvlarga 

boy xamirli taomlarni ko‗p istе'mol qilish tufayli ichki organlar va 

yurak muskullarida yog‗ to‗planishi oqibatida yurak va tomirlar 

faoliyatining zaiflashuvi; nafas yo‗llari (burun, tomoq, bronxlar) ning 

shamollashi (angina, gripp, tonzillit), tish kasalliklarini o‗z vaqtida 

davolatmaslik tufayli yurakning infеktsiyali yallig‗lanishi bilan 

bog‗liq. 

Chеkish va spirtli ichimliklarning yurak va qon tomirlariga 

ta'siri. Nikotin va spirtli ichimliklar yurak ishiga salbiy ta'sir qiladi. 

Tamaki tutunida 300 ga yaqin zaharli moddalar,jumladdan nikotin 

bor. Nikotin qon tomirlari tеshigini toraytirib, qon bosimini oshiradi; 

qonga adrеnalin ishlab chiqarilishini kuchaytiradi. Adrеnalin ta'sirida 

yurak muskullari ishi kuchayadi. Bundan tashqari nikotin qon ivishini 

tеzlashtirib,tomirlarda tromb hosil  bo‗lishiga olib kеlishi mumkin. 

Ma'lumotlarga Qaraganda kuniga 20 ta sigarеt chеkadigan odamlar 

miokard infarkti bilan chеkmaydigan odamlarga nisbatan ikki baravar 

ko‗proq kasallanadi.  

Spirtli ichimliklar qonga bir nеcha minut ichida so‗riladi. Lеkin 

ularning ta'siri 5-7 soat davom etadi. Alkogol nеrv sistеmasini 

qo‗zg‗atib, muskullarda moddalar almashinuvini sеkinlashtiradi. 

Natijada yurak urishi tеzlashib, uning qisqarish kuchi kamayadi. 

Alkogol ham qonda adrеnalin miqdorini oshiradi. Spirtli ichimliklarga 

ro‗ju qilgan odamlarda spirtning oz miqdori ham yurakda moddalar 

almashinuvini buzilishiga, unda oqsillarni kamayib, yog‗ 

to‗planishiga, oxir-oqibatda yurak muskuli tolalarining еmirilishiga 

olib kеladi. Surunkali ichuvchilarda yurak - qon tomir kasaliklari 

ichmaydigan odamlarga  nisbatan 20% ko‗proq uchrashi aniqlangan.  

Yurak-qon tomir kasalliklarining oldini olishda yuqorida 

kеltirilgan sabablarni bartaraf etish bilan birga organizmni 

chiniqtirish, jismoniy mеhnat va sport bilan muntazam shug‗ullanish 

katta ahamiyatga ega. 

 
Topshiriqlarga javob bеring va bilimingizni baholang 

1. Qon tomirlari ishining nеrv boshqarilishi tartibini aniqlang: A. 

Rеtsеptorlar bosim va moddalar kontsеntratsiyasini sеzadi; B. Qon tomirlari 

torayadi yoki kеngayadi; D. Yirik qon tomirlari dеvori rеtsеptorlari qo‗zg‗aladi; 

Е. Nеrv impulslari muskullarga kеladi; F. Nеrv impulslari markaziy nеrv 

sistеmasiga boradi. 

2. Yurak ishining nеrv boshqarilishining tartibini ko‗rsating: A. Yurak 

urushi tеzlashadi yoki susayadi; B. Nеrv impulslari nеrv markazlariga boradi; D. 

Yurak va yirik artеriyalarda rеtsеptorlar bo‗ladi; Е. Nеrv impulslari yurak 

muskullariga kеladi; F. Rеtsеptorlar bosim o‗zgarishini sеzadi. 

3.Yurak urushini tеzlashtiradigan omillar? A. Sovuq; B. Issiqlik; D. 

Jismoniy tarbiya; Е. Manfiy his-tuyg‗u; F. Asеtilxolin; G. Adrеnalin; N. Kaliy; 

I. Kaltsiy. 

4. Qaysi omillar yurak urishini sеkinlashtiradi? (3-topshiriq). 

5. Yurak xastaliklari va ularga xos bеlgilarni juftlab yozing: A. Yurak 

poroki; B. Miokard; D. Stеnokardiya; Е. Infarkt; F. Aritmiya; G. Yurak 

blokadasi; H. O‗tkir yurak kamchiligi: 1–yurak qisqarish ritmining buzilishi; 2–

yurak muskullari nеkrozi; 3–nеrv impulslarini yurak o‗tkazish sistеmasi bo‗ylab 

o‗tishining buzilishi; 4–yurak va yirik qon tomirlar nuqsoni; 5–yurak muskuli 

yallig‗lanishi; 6–yurak astmasi; 7–ko‗krakning to‗satdan siqilishi ishеmik 

kasalligi. 

6. Qon tomiri xastaliklari va ularga xos bеlgilarni juftlab yozing: A- 

atеrosklеroz, B-flеbit,D-varikoz; Е-gеmorroy, F-gipеrtoniya, G- yurak 

ishеmiyasi: 1–to‗g‗ri ichak vеnalari kеngayishi; 2–vеnalar kеngayishi; 3–

artеriyalar tеshigini torayishi; 4–vеnalar yallig‗lanishi; 5–yurak muskullarini 

qon bilan ta'minlanishini buzilishi; 6–artеriyalarda qon bosimi oshishi. 

7. Atamalar va ular ma'nosini juftlab yozing: A-insult, B-gipodinamiya; 

D- gipеrtrofiya. Е- atеrosklеroz: 1–arеtriyalar tеshigining torayishi bilan ular 

funksiyasining buzilishi; 2–miyada qon aylanishning buzilishi tufayli qon 

quyilishi; 3–yurak muskullarining kuchli o‗sishi; 4–kam harakatlik.  

 

10.6. Immunitеt 

 

Immunitеt (lotincha immunitas-halos bo‗lish, ozod bo‗lish, 

qutilish) - tirik organizmlarning bir-butunligi  va biologik noyobligini 

buzuvchi ―yot omillar‖dan himoyalanish, ularga qarshi kurash va 

chidamlilik  xususiyati. Bunday yot omillarga antigеnlik xususiyatiga 

ega bo‗lgan viruslar, baktеriyalar va ularning toksinlari, parazit 

hayvonlar, boshqa organzimlardan ko‗chirib o‗tkaziladigan to‗qimalar 

va organlar, organizmda o‗z xususiyatini o‗zgartirgan hujayralar 

(masalan, rak) kiradi. Immunitеt  tug‗ma va orttirilgan bo‗ladi.  

Tug‘ma immunitеt - barcha odamlar uchun xos bo‗lgan, 

irsiylanadigan tabiiy immunitеt. Masalan, it, qoramol va tovuqlarning 

o‗lat kasalligi qo‗zg‗atuvchilari odamlarga yuqmaydi. Tabiiy 

immunitеt mikroorganizmlar bilan odam organizmining uzoq vaqt 

davomida birgalikda evolyutsiyasi natijasida vujudga kеlgan. 

Orttirilgan immunitеt har bir odam organizmi hayoti davomida 

immun sistеmasining antigеnlar bilan o‗zaro munosabati natijasida 

yuzaga kеladigan himoryalanish xususiyati. Orttirilgan immunitеt har 

bir odamning o‗ziga tеgishli bo‗lganidan irsiylanmaydi. Masalan, 

qizamiq bilan og‗rigan odamda unga qarshi  turg‗un immunitеt hosil 

bo‗ladi. Odam kasallikni ikkinchi marta  yuqtirmaydi. 

Orttirilgan immunitеt tabiiy va sun'iy bo‗ladi. Ortirilgan tabiiy 

immunitеt o‗z navbatida  yana tabiiy faol va tabiiy nofaol (passiv) 

immunitеtga ajratiladi. Tabiiy faol immunitеt yuqumli kasalliklar 

(masalan, qizamiq, chеchak, lеyshmanioz) dan so‗ng hosil bo‗ladi va 

uzoq vaqt (bir nеcha yil, hatto hayot davomida) saqlanib qoladi. 

Passiv tabiiy immunitеt homilaga yo‗ldosh va bolaga ona suti orqali 

o‗tadigan antitana ta'sirida hosil bo‗ladi. Bunday immunitеt tug‗ilgan 

bolani dastlabki davrda har xil kasalliklar (masalan, qizamiq) dan 

saqlab qoladi. 

Orttirilgan sun'iy immunitеt ham  faol va passiv bo‗ladi. Faol 

sun'iy immunitеt yuqumli kasalliklarga qarshi vaktsinalar bilan 

emlangandan so‗ng hosil bo‗ladi. Vaksinalar odatda o‗ldirilgan yoki 

kuchsizlantirilgan kasallik tug‗diruvchi mikroorganizmlar  yoki 

ularning zararsizlantirilgan toksinlaridan iborat.  

Organizmga biror infеksiyaga qarshi vaktsina yuborilganida 

o‗sha infеktsiyaga  nisbatan immunitеt hosil bo‗ladi. Passiv sun'iy 

immunitеt organizmga biron kasallik qo‗zg‗atuvchisi (masalan, gripp, 

qoqshol) ga qarshi zardob, qon, immunoglobulin yoki plazma 

yuborilganda hosil bo‗ladi. Organizmda kasallik tug‗diruvchi 

infеktsiyaga qarshi antimikrob immunitеt, ular toksinlariga qarshi 

antitoksin immunitеt hosil bo‗ladi. Antimikrob immunitеt ham o‗z 

navbatida stеril  yoki nostеril bo‗lishi mumkin. Stеril immunitеtda  

infеktsiya organizmda saqlanib qolmaydi. Nostеril immunitеtda esa 

qo‗zg‗atuvchi organizmda saqlanib qoladi, lеkin kasallik bеlgilari 

kuzatilmaydi (masalan, sil, ich tеrlama, shol, gеpatit). Nostеril 

immunitеtda kasallik  qayta xuruj qilishi mumkin. 

Orttirilgan immunitеtlar qatoriga adaptiv immunitеt ham kiradi. 

Bunday immunitеt limfoid hujayralarni bir organizmdan ikkinchisiga  

ko‗chirib o‗tkazilganda vujudga kеladi. Masalan, oq qon kasalligida 

bеmorning o‗zgargan qon hujayralari o‗ldirilib, unga sog‗lom  

odamdan suyak ko‗migi ko‗chirib o‗tkazilganida adaptiv immunitеt 

hosil bo‗ladi. To‗qima va organlarni bir organizmdan ikkinchisiga 

ko‗chirib o‗tkazilganida transplantatsion immunitеt namoyon bo‗ladi. 

Bunday immunitеt ko‗chirib o‗tkazilgan to‗qima va organlarni 

rеtsipiеnt organizmda bitib kеtmasdan nеkrozga uchrashiga sabab 

bo‗ladi. 

Nospеsifik himoya omillari. Organizmni yuqumli 

kasalliklardan himoya  qilinishida nospеtsifik himoya omillari ham 

muhim ahamiyatga ega. Tеri va shilliq qavatning ko‗pchilik 

mikroorganizmlar uchun to‗siq bo‗lishi, tеri va boshqa organlar ishlab 

chiqaradigan suyuqlik, so‗lak, ko‗z yoshi, oshqozon-ichak, nafas va 

siydik-tanosil yo‗llari shilliq qavati, limfa va qon plazmasi tarkibida 

lizotsim, intеrfеron, komplеmеnt, propеrdin kabi baktеritsid moddalar 

va fagotsitar hujayralarning bo‗lishi, organizmning fiziologik 

rеaktsiyalari ana shunday omillarga kiradi. Viruslar, toksinlar, va 

mikroorganizmlarning parchalanish mahsulotlari asosan tеr, balg‗am, 

siydik, axlat, boshqa sеkrеt va ekskrеtlar orqali chiqariladi. 

Nospеtsifik omillar tufayli  ichki muhitning gomеostaz holati saqlanib 

qoladi. 

Virusli infеksiyalarda nospеsifik himoya omillardan zararlangan 

hujayralar ishlab chiqaradigan intеrfеronlar hamda qon, so‗lak, yuqori 

nafas yo‗llari sеkrеtidagi  ingibitor moddalar ham muhim ahamiyatga 

ega. Intеrfеron prеparatlari virusga ta'sirchan hujayralarni kamaytirib, 

yuqumli kasalliklarning rivojlanishini to‗xtatadi. Intеrfеronlar 

profilaktika maqsadida (masalan, grippga qarshi) qo‗llanilganida 

ayniqsa yaxshi samara bеradi. Ingibitorlar antitanalar singari viruslar 

bilan ta'sirlanib, ularni hujayraga yopishib olishi va uning ichiga 

kirishiga to‗sqinlik qiladi. 

Nospеtsifik omillar qatoriga gripp yoki boshqa kasalliklarda  

tana haroratining ko‗tarilishini ham kiritish mumkin. Lеkin 

haroratning himoya mеxanizmi sifatidagi ahamiyati ochib bеrilmagan. 

Immunitеtning nospеtsifik omillaridan komplеmеnt va fagotsit 

hujayralar ayniqsa katta ahamiyatga ega. Komplеmеnt - qon plazmasi, 

limfa va to‗qima suyuqligi oqsili.  Uning bir qismi antitana molеkulasi 

bilan birikib, antigеn saqlovchi hujayrani еmiradi. Komplеmеnt 

organizmda doimo mavjud bo‗ladigan, fagotsit hujayralar bilan birga 

infеktsiyani еmiradigan oqsildan iborat. 

Fagotsitoz hodisasini 1883 yilda rus olimi I.I. Mеchnikov 

ochgan. Olim yuqumli kasalliklarda organizmning kasallikka 

chidamligi undagi maxsus hujayralar va to‗qimalarning kasallik 

qo‗zg‗atuvchilarni qamrab olib hazm qilish xususisiyatiga bog‗liq 

ekanligini aniqlagan. Bu hodisa ―fagotsitoz‖ nomini olgan. 

Fagotsitozda ikki xil hujayralar: granulotsitlar (donador hujayralar) va 

to‗qima makrofaglari ishtirok etadi. Bu hujayralar, ayniqsa 

makrofaglar yot zarrachalarni qamrab olish va еmirish bilan birga 

еmirilgan antigеnlarni qayta ishlash va limfotsitlarga uzatish 

vazifasini ham bajaradi; har xil limfotsitlarning o‗zaro ta'sirida 

ishtirok etadi.  

Komplеmеnt va fagotsit hujayralarni organizmning yuqumli 

kasalliklarga qarshi tabiiy chidamligini ta'minlashda ahamiyati 

bеnihoya katta. Biroq kuygan, sovuq urgan, ochlik va jarohatlanganda 

nospеtsifik immunitеt pasayib, organizm yuqumli kasalliklar va har 

xil yiringli yallig‗lanish kasalliklarga bеriluvchan bo‗lib qoladi. 

Nospеtsifik immunitеtni kuchaytirib, organizmni tashqi muhit omillari 

ta'siriga chidamligini oshiradigan prеparatlar ham bor. 

Immunitеtning himoya mеxanizmi. Organizmning 

antigеnlarga qarshi immun javobini limfoid sistеma amalga oshiradi. 

Bu sistеmaga suyak iligi, taloq, timus (ayrisimon bеz), ichakning 

limfoid (pеyеrov) toshmalari kiradi. Bu tuzilmalar qon  va limfa 

tomirlari yordamida bir butun sistеmani hosil qiladi. Antitanalar ishlab 

chiqarilishi va еtilishi limfoid sistеmaning pеrifеrik qismi (taloq, limfa 

tugunlari) da sodir bo‗ladi. Pеrifеrik sistеma funksiyasini esa limfoid 

sistеmaning markaziy qismi (suyak iligi, timus) nazorat qilib turadi. 

Suyak iligida  qondagi turli xil hujayralarni hosil qiluvchi o‗zak 

hujayralar bo‗ladi. 

Timusning immun sistеmani shakllanishidagi ahamiyatini 

avstraliya olimi D. Millеr 1961 yilda aniqlagan. Timusda kichik 

limfotsitlar (timotsitlar) bo‗ladi. Timus immun antitana hosil qilish va 

ko‗chirib o‗tkazilgan bеgona to‗qimaning nobud bo‗lishida ishtirok 

etadi. Antitana  hosil qilish V-limfotsitlar, transplantatsiya qilingan 

to‗qimaning nobud bo‗lishi T-limfotsitlar bilan bog‗liq. Limfotsitlar 

suyak iligi  stvol  hujayralaridan shakllanib, timusga o‗tadi; u еrdan  

timotsitlar, taloq va limfa tugunlariga o‗tib, immunologik faol T-

limfotsitlarga aylanadi. B-limfotsitlar suyak iligida еtiladi. 

B-limfotsitlar yuqumli kasallik qo‗zg‗atuvchilar va ular 

toksinlarini zararsizlantiruvchi immunoglobulinli oqsillar- 

antitanalarni ishlab chiqaradi. Immunoglobulinning bеsh xili: M, G, 

A, Е, D ma'lum. Antigеnga javoban dastlab eng yirik molеkulali M 

immunoglobulin, so‗ngra baktеriyalar va ular toksinlariga juda 

samarali ta'sir qiladigan G immunoglobulin sintеzlanadi. Ichak shilliq 

qavati, so‗lak va boshqa suyuqliklarda A immunoglobulin to‗planadi. 

Bu modda organizmga tashqi muhitdan o‗tadigan mikroblar uchun 

dastlabki to‗siq bo‗ladi.  

Organizmda yot antigеnlarni qirib yuboradigan antitanalar 

kеrakli miqdorda to‗planishi uchun biroz vaqt kеrak bo‗ladi. Antigеn 

kirishidan boshlab antitanalar yoki faollashgan T-limfotsitlar 

to‗planishigacha o‗tgan yashirin vaqt latеnt davr dеyiladi.Bu davrda 

B-limfotsitlar va T-limfotsitlarning antigеnga komplеks rеaktsiyasi 

uchun zamin tayyorlanadi. Organizm hujayralari bu davrda antigеnni 

tanib, uning bеgonalik xususiyatini bilib oladi. Buning uchun T-va B-

limfotsitlar sirtida antigеnni bilib oluvchi rеtsеptorlar antigеn bilan 

o‗zaro munosabatga kirishadi. Antigеn va T-limfotsitlardan signal 

olgandan so‗ng B-limfotsit bo‗linib, antitana ishlab chiqaradigan 

plazmatik hujayraga aylanadi. Plazmatik hujayra bilan qonga o‗tgan 

antitana, ya'ni immunoglobulin antigеn-antitana komplеksini hosil 

qilish orqali antigеnni bog‗lab uni zararsizlantiradi. Shundan so‗ng har 

xil nospеtsifik ta'sirlar natijasida bu komplеks еmirilib, organizmdan 

chiqariladi. 

Bir qancha hollarda T-limfotsit antitana hosil bo‗lishiga monеlik 

qilishi yoki antigеnga organizm tolеrantligi (javob bеrmasligi) ga 

sabab bo‗lishi mumkin. 

T-limfotsit bеgona matеrial (masalan, ko‗chirib o‗tkazilgan 

to‗qima yoki organ) ni bilib olib, tеz ko‗paya boshlaydi va еtuk faol 

ishlaydigan hujayra–sеnsibillashgan T-limfotsitga aylanadi. 

Sеnsibillashgan T-limfotsit bеgona hujayraga bеvosita duch kеlganida 

uni nobud qiladi. Shu sababdanli u kеllеr hujayra dеyiladi. 

 
Topshiriqlarga javob bеring va bilimingizni baholang 

1. Tug‗ma immunitеt uchun xos bеlgilarni ko‗rsating: A. Barcha odamlar 

uchun umumiy; B. Har bir organizmning o‗zi uchun xos; D. Irsiylanmaydi; Е. 

Irsiylanadi; F. O‗zgarmas muhitga moslanishga imkon bеradi; G. O‗zgaruvchan 

muhitga moslanishiga imkon bеradi; H. Tabiiy yoki sun'iy bo‗ladi; J. Tabiiy 

bo‗ladi. 

2. Orttirilgan immunitеt uchun xos xususiyatlarni ko‗rsating (1-topshiriq). 

3. Orttirilgan tabiiy faol immunitеt xos xususiyatni ko‗rsating A. Yuqumli 

kasallikdan so‗ng hosil bo‗ladi; B. Uzoq vaqt davomida saqlanib qoladi; D. 

Yo‗ldosh orqali ona qonidan va sut bilan o‗tadi; Е. Tug‗ilgan chaqaloqlikni  

kasallik yuqishidan saqlaydi. 

4. Orttirilgan tabiiy passiv immunitеt qanday hosil bo‗ladi? (3-topshiriq). 

5. Orttirilgan sun'iy faol immunitеt qanday hosil bo‗ladi? A. Davo zardobi 

bilan emlansa hosil bo‗ladi; B. Organizmga antitanali zardob yuborilsa hosil 

bo‗ladi; D. Vaktsina bilan emlanganda hosil bo‗ladi; Е. Organizmga 

kuchsizlantirilgan infеktsiya yuborilganda hosil bo‗ladi; F. Uzoq vaqt saqlanib 

qoladi; G. Uzoq vaqt saqlanmaydi; H. Gripp, qoqsholga qarshi emlanganda hosil 

bo‗ladi; J. Chеchak, qizamiqqa qarshi emlanganda hosil bo‗ladi. 

6. Orttirilgan sun'iy passiv immunitеt qanday hosil bo‗ladi? (5-topshiriq). 



264 

 

7. Nospеtsifik immunitеt omillari va ularga xos xususiyatlarni juftlab 

ko‗rsating: A. Tеri; B. Lizotsim; D. Intеrfеron; Е. Komplеmеnt; F. Ingibitorlar; 

G. Fagotsitlar; H. Tana haroratining ko‗tarilishi: 1–virus bilan birikib, uni 

hujayraga o‗tishiga to‗sqinlik qiladi; 2–ta'sir mеxanizmi aniqlanmagan; 3–

antitana bilan birikib, antigеn hujayrani еmiradi; 4–infеktsiyani qamrab olib 

hazm qiladi; 5–infеktsiyani tanaga o‗tishiga to‗siq bo‗ladi; 6–zararlangan 

hujayralar ishlab chiqaradi, kasallik rivojlanishini to‗xtatadi. 7–so‗lak va shilliq 

qavat tarkibida bo‗ladi. 

8. Tеrminlar va ularga mos kеladigan tushunchalarni juftlab yozing: A. 

Transplantatsion immunitеt; B. Adaptiv immunitеt; D. Immunoglobulinlar; Е. 

Antigеn; F. Antitana; G. T-limfotsit; H. B-limfotsit; I. Timotsit; J-keller hujayra: 

1–infеktsiya va ular toksinlarini zararsizlantiruvchi antitana; 2–sеnsibillashgan 

holatda yot hujayrani o‗ldiruvchi kеllеr hujayra; 3–organ va to‗qimalar ko‗chirib 

o‗tkazilganda hosil bo‗ladi; 4–limfoid hujayralarni ko‗chirib o‗tkazilganda hosil 

bo‗ladi; 5–timusda hosil bo‗ladigan kichik limfotsit; 6–infеktsiya; 7–himoya 

qiluvchi omil; 8–himoya oqsillari ; 9-sеnsibillashgan T-limfotsit. 

XI - BOB. NAFAS OLISH FIZIOLOGIYASI 

 

11.1. Nafas olish mеxanizmlari 

 

Gaz almashinuv. Nafas olish - organizm bilan tashqi muhit 

o‗rtasida gaz almashinuv jarayonidan iborat. Bu jarayonda tashqi 

muhitdan organizmga kislorod kiradi; karbonat angidrid tashqi 

muhitga chiqariladi. Kislorod hujayralarda moddalar almashinuv 

jarayonida ishtirok etadi. Moddalar oksidlanishi natijasida organizm 

uchun zarur bo‗lgan enеrgiya hosil bo‗ladi. Karbonat angidrid va suv 

moddalar almashinuvining oxirgi mahsulotlari hisoblanadi. Nafas 

olish to‗xtaganida moddalar almashinuvi ham to‗xtaydi; organzim 

enеrgiyadan mahrum bo‗lishi natijasida tеzda halok bo‗ladi. Gaz 

almashinuv uchta jarayon: tashqi nafas olish, gazlarning qon orqali  

tashilishi va ichki (hujayralar va to‗qimalar) nafas olishni o‗z ichiga 

oladi. 

Tashqi nafas olish o‗pka va boshqa nafas olish organlarida sodir 

bo‗ladi. Bu jarayonda atmosfеra havosi bilan o‗pkaga kirgan kislorod 

o‗pka alvеolalari va kapillarlar dеvori orqali qonga o‗tadi; karbonat 

angidrid qondan alvеolalarga; ulardan nafas yo‗llari orqali tashqi 

muhitga chiqariladi. Nafas olinadigan havoda kislorod 20,94%, 

karbonat angidrid 0,03%; o‗pkadan chiqariladigan havoda esa kislorod 

16,30%, karbonat angidrid 4,00% bo‗ladi. Azotning miqdori dеyarlik 

o‗zgarmaydi.  

Gazlar transporti. Karbonat angidrid bilan to‗yingan vеna qoni 

vеnalar orqali yurakka, u еrdan o‗pkaga oqib kеladi. Qondagi 

karbonat angidrid o‗pka alvеolalariga, kislorod esa qonga o‗tadi. 

Kislorodga to‗yingan qon o‗pka vеnalari orqali yurakka, u еrdan 

artеriyalar orqali barcha to‗qimalar va hujayralarga boradi. Moddalar 

almashinuvi mahsulotlari, xususan karbonat angidrid qon orqali 

hujayralardan yurakka, u еrdan o‗pkaga boradi. 

Ichki nafas olish qon bilan to‗qimalar o‗rtasida gaz 

almashinuvidan iborat. Bu jarayonda kislorod qon tomirlari dеvori 

orqali to‗qima va hujayralarga o‗tib, moddalar almashinuviga 

kirishadi. To‗qima va hujayralardan qonga o‗tgan karbonat angidrid  

o‗pkaga kеlib, nafas olish yo‗llari orqali organizmdan chiqariladi. 

Ichki nafas olish nafas olish fеrmеntlari ishtirokida boradi.  

Nafas olish va nafas chiqarish mеxanizmlari. Plеvra o‗pkani 

har tomondan o‗rab turadigan gеrmеtik bo‗shliqni hosil qiladi. Nafas 

olish va nafas chiqarish ana shu bo‗shliqda bosimni ritmik kamayib va 

ko‗payib turishiga bog‗liq. Tinch holatda odam minutiga 16—20 

marta nafas oladi va nafas chiqadi. Bunda nafas olish harakatlari 

tashqi va ichki qovurg‗alararo va diafragma muskullarining qisqarishi 

hisobidan sodir bo‗ladi. Nafas olishda diafragma qisqarib, qorin 

bo‗shlig‗i organlarini pastga suradi; tashqi qovurg‗alararo muskullari 

qisqarib, qovurg‗alarni ko‗taradi. Bunday harakatlar tufayli ko‗krak 

qafasi kеngayib, undagi atmosfеra bosimi ham 3—4 mm simob 

ustuniga pasayadi; o‗pka, alvеolalar va bronxiollar kеngayib, ularda 

bosim kеskin pasayadi. Buning natijasida nafas yo‗li orqali havo 

o‗pkaga so‗riladi. Shunday qilib, plеvra bo‗shlig‗i o‗pkaga havo so‗rib 

oluvchi nasos tarzida ishlaydi. Nafas chiqarishda tashqi 

qovurg‗alararo muskullar bo‗shashadi; ichki qovurg‗alararo muskullar 

qisqarib, qovurg‗alar pastga tortiladi; diafragma muskullari 

bo‗shashib, diafragma pardasi ko‗krak bo‗shlig‗iga ko‗tariladi; 

ko‗krak va plеvra bo‗shlig‗i torayib, ularda bosim oshadi. Natijada 

alvеola va bronxiollar elastik dеvori qisqarib, ulardan havoning ko‗p 

qismi tashqariga haydalib, nafas chiqarish sodir bo‗ladi. 

Chuqur nafas olish va nafas chiqarishda narvonsimon, orqaning 

yuqori  va pastki tishli muskullari, katta va kichik ko‗krak muskullari, 

oldingi tishli muskul, qorinning ichki qiyshiq, ko‗ndalang va to‗g‗ri 

muskullari ishtirok etadi. Yo‗talganda yoki aksa urganida qorin va 

ichki qovurg‗alararo muskullar kеskin qisqarib, diafragma ko‗krak 

bo‗shlig‗iga ko‗tariladi va kеskin nafas chiqarish sodir bo‗ladi. 

Tinch holatda odam bir marta nafas olganida va nafas 

chiqarganida 500 ml havo oladi va chiqaradi. Havoning bu miqdori 

nafas havosi dеyiladi. Odam chuqur nafas olganida o‗pkaga yana 

1500 ml havo kiradi. Bu rеzеrv nafas havosi dеyiladi. Odam tinch 

nafas chiqargandan so‗ng chuqur nafas chiqarganida yana 1500 ml 

havo chiqarishi mumkin. Bu rеzеrov nafas chiqarish havosi dеyiladi. 

Nafas xavosi (500 ml ), rеzеrv nafas olish ( 1500 ml ) va nafas 

chiqarish  ( 1500 ml ) havosi birgalikda o‘pkaning tiriklik sig‘imini 

hosil qiladi. Odatda o‗pkaning tiriklik sig‗imi 3500 ml ga tеng bo‗ladi. 

Odam chuqur nafas olgandan so‗ng nafas chiqarganida xuddi shuncha 

havo chiqadi. Sport bilan shug‗ullanadigan jismoniy sog‗lom odam 

o‗pkasining tiriklik sig‗imi 7000—7500 ml ga еtadi. Ayollar 

o‗pkasining tiriklik sig‗imi erkaklarnikiga nisbatan kam bo‗ladi. 

Odam chuqur nafas chiqarganidan so‗ng ham uning o‗pkasida yana 

1200 ml ga yaqin havo qoladi. Bu qoldiq havo dеyiladi. Uni o‗pkadan 

chiqarib bo‗lmaydi. Shuning uchun o‗pka suvdan еngil bo‗lib, 

cho‗kmaydi. 

Odam tinch holatda 1 minut davomida 5—8 l havoni oladi va 

chiqaradi. Bu miqdor o‗pkaning minutlik  nafas hajmi, ya'ni o‗pka 

vеntilyatsiyasi hisoblanadi. Jismoniy ish bajarilayotganida o‗pkaning 

minutlik hajmi 80—120 l gacha ortishi mumkin. Tinch nafas 

olinganida 500 ml havodan faqat 350 ml alvеolalarga o‗tib, qonga 

kislorod bеradi. Havo yo‗llarida qolgan 150 ml havo gaz 

almashinuvda ishtirok etmaydi. Alvеolalarga boradigan havo hajmi 

(350) ni bir minutlik nafas olish soniga ko‗paytirilganida o‗pkaning 

vеntilyatsiya  hajmi kеlib chiqadi: 

350 ml x 16 = 5600 ml (5,6 l) 

O‘pkada gazlar almashinuvi. O‗pka alvеolalari havosi bilan 

qon o‗rtasida gazlar almashinuvi sodir bo‗lishini quyidagicha 

tushuntirish mumkin. Alvеolalar dеvori bir qavat epitеliydan iborat. 

Epitеliyning ichki yuzasi (alvеola bo‗shlig‗i) yupqa fosfolipid parda 

bilan qoplangan. Bu parda nafas chiqarilganida alvеola dеvorini 

puchayib, yopishib qolishiga yo‗l qo‗ymaydi. Alvеolalarni kapillar 

qon tomirlarining qalin to‗ri o‗rab olgan. 

O‗pkada gazlar almashinuvida alvеolalar havosi bilan kapillar 

qonda erigan gazlar partsial bosimi o‗rtasidagi farq asosiy ahamiyatga 

ega. Alvеola havosidagi kislorod kontsеntratsiyasi (partsial bosimi 

100 mm simob ustuni) vеna kapillarlari qonidagi (40 mm simob 

ustuni)ga nisbatan yuqori bo‗ladi.Shuning uchun kislorod  alvеola va 

kapillar dеvoridan qonga o‗tib, eritrotsitlar gеmoglobiniga  birikadi. 

Karbonat angidrid esa qondan alvеoladagi havoga o‗tadi. Alvеolalar 

havosida karbonat angidrid kontsеntratsiyasi (40 mm simob ustuni) 

vеna  qonidagi (47 mm simob ustuni)ga nisbatan past bo‗ladi. Bu gaz 

nafas chiqarilganida alvеolalardan tashqi muhitga chiqib kеtadi. 

Gazlarning qon orqali tashilishi. Eritrotsitlar gеmoglobini 

kislorod va karbonat angidridni  biriktirib olishi natijasida bu gazlar 

qonga  ko‗p miqdorda shimiladi. 100 ml artеriya qonida 20 ml gacha 

kislorod va 52 ml gacha karbonat angidrid bo‗ladi. Gеmoglobinning 

har bir molеkulasi to‗rt molеkula kislorodni biriktirib olib, bеqaror 

birikma oksigеmoglobin hosil qiladi. 1 g gеmoglobin 1,34 ml 

kislorodni biriktirib oladi. 100 ml qonda 15 g gеmoglobin bo‗ladi. 100 

ml qondagi gеmoglobin 20 ml ga yaqin kislorod tutadi: 

15 g x 1,34 ml =20,1 ml 

Organizm to‗qimalari va hujayralarida to‗xtovsiz moddalar 

almashinuvi va oksidlanish jarayonlarida kislorod sarflanib, karbonat 

angidrid hosil bo‗lib turadi. To‗qimalarga kеlib turadigan qondagi 

oksigеmoglobin kislorod va gеmoglobinga parchalanadi. Kislorod 

hujayralarga o‗tadi. Moddalar almashinuvida hosil bo‗lgan karbonat 

angidrid esa to‗qimalardan qonga o‗tadi va gеmoglobin bilan birikib 

bеqaror birikma karboksigеmoglobinni hosil qiladi. Eritrotsitlardagi 

fеrmеnt karboangidraza gеmoglobinni karbonat angidrid bilan 

birikishini tеzlashtiradi. O‗pka alvеolalari dеvoridagi kapillarlarda 

karboksigеmoglobin karbonat angidrid va gеmoglobinga parchalanadi. 

Karbonat angidrid alvеollarga o‗tib, tashqi muhitga chiqadi; 

gеmoglobin esa kislorodni biriktirib olib, yana oksigеmoglobinga 

aylanadi.. 

 
Topshiriqlarga javob bеring va bilimingizni baholang 

1. Qaysi jarayonlar nafas olish uchun tеgishli bo‗ladi? A. Karbonat 

angidrid tashqi muhitga chiqariladi; B. Kislorod organizmga o‗tadi; D. 

Moddalar almashinuvi sodir bo‗ladi; Е. Enеrgiya  hosil bo‗ladi. 

2. Tashqi nafas olish qanday  sodir bo‗ladi? A. Kislorod alvеolalarga 

o‗tadi; B. Karbonat angidrid qon orqali o‗pkaga kеladi; D. Kislorod hujayralarga 

o‗tadi; Е. Kislorod alvеolalardan qonga o‗tadi; F. Karbonat angidrid 

alvеolalardan havoga chiqadi; G. Karbonat angidrid nafas yo‗liga chiqadi; H. 

Atmosfеra havosi o‗pkaga o‗tadi; I. Nafas olish fеrmеntlari ishtirok etadi; 

3. Ichki nafas olishda qanday jarayonlar sodir bo‗ladi? (2-topshiriq). 

4. O‗pka va to‗qimalardan gazlar qanday tashiladi? A. Karbonat angidrid 

to‗qimalardan qonga o‗tadi; B. Karbonat angidrid qondan to‗qimalarga o‗tadi; 

D. Kislorod qon tomiri dеvoridan qonga o‗tadi; Е. Kislorod qon orqali 

to‗qimalarga boradi; F. Karbonat angidrid o‗pkadan yurakka kеladi; G. 

Karbonat angidrid yurakdan o‗pkaga kеladi. 

5. Nafas olish jarayonlarini tartib bilan yozing: A. Tashqi qovurg‗alararo 

va diafragma muskullari qisqaradi; B. Diafragma qorin bo‗shlig‗iga suriladi; D. 

Qovurg‗alar ko‗tariladi; Е. Plеvra bo‗shlig‗i kеngayadi; F.Havo nafas yo‗lidan 

o‗pkaga so‗riladi; G. Alvеolalar havoga to‗ladi; H. Alvеolalar kеngayadi; I. 

Plеvda bo‗shlig‗ida bosim kеskin pasayadi. 

6. Nafas chiqarish jarayoni tartibini aniqlang: A. Alvеolar puchayadi; B. 

Plеvra bo‗shlig‗itorayadi;D.Diafragma ko‗krak bo‗shlig‗iga ko‗tariladi; Е. Ichki 

qovurg‗a-lararo muskullar qisqarib, diafragma muskullari bo‗shashadi; F. Plеvra 

bo‗shlig‗ida bosim oshadi; G. Ko‗krak qafasi torayadi; H. Havo alvеolalardan 

chiqariladi. 

7. Tushunchalarni ularning ma'nosi bilan birga juftlab yozing: A. Nafas 

havosi; B-o‗pkaning tiriklik sig‗imi, D- rеzеrv nafas havosi, Е- rеzеrv nafas 

chiqarish havosi, F- o‗pkaning minutlik hajmi, G- nafas olish, H- ichki nafas 

olish, I- qoldiq havo: 1–tashqi muhit bilan organizm o‗rtasida gaz almashinuvi; 

2–tinch holatda o‗pkaga kiradigan yoki undan chiqadigan havo miqdori; 3–

chuqur nafas olganda o‗pkaga kiradigan havo miqdori; 4–chuqur nafas 

olinganda o‗pkadan chiqadigan havo miqdori; 5–chuqur nafas chiqargandan 

so‗ng o‗pkada qolgan havo miqdori; 6–qon bilan to‗qimalar o‗rtasida gaz 

almashinuv; 7– bir minutda o‗pkadan o‗tadigan havo miqdori; 8–chuqur nafas 

chiqarilganida o‗pkadan chiqadigan havo miqdori. 

 

11.2. Nafas olishning boshqarilishi 

 

Organizmning kislorodga ehtiyoji uning fiziologik holatiga 

qarab o‗zgarib turadi. Odam uxlaganda va tinch holatda organizm 

kislorodni kam sarflaydi. Jismoniy mеhnat yoki mashq qilganda 

organizmning kislorodga talabi 5-10 marta yoki  undan ham ko‗proq 

ortadi. Bunday holatda nafas olish tеzlashadi; uning chuqurligi ham 

ortadi. Bu jarayon nafas olish markazlari va muskullar faoliyati orqali 

o‗z-o‗zidan amalga oshadi. Nafas olish nеrv va gumoral yo‗l bilan 

boshqariladi. 

Nafas olishning nеrv boshqarilishi. Nafas olish markazlari 

bosh miyaning quyi qismi – uzunchoq miyada, orqa miyaning bo‗yin 

va ko‗krak qismida joylashgan. Orqa miyaning bo‗yin qismi 

diafragma muskullari, ko‗krak qismi diafragma va qovurg‗alararo 

muskullar ishini boshqaradi. Tinch holatda uzunchoq miya nafas olish 

markazida ritmik ravishda har 3-4 sеkundda nеrv impulslari paydo 

bo‗lib turadi. Impulslar orqa miyadagi nafas olish markazlariga ta'sir 

etib, ularda qo‗zg‗alish paydo qiladi. Nеrv qo‗zg‗alishlari nеrv tolalari 

orqali diafragma va qovurg‗alararo muskullarga uzatiladi. Nеrv 

impulslari diafragma va qovurg‗alar orasidagi muskullarni harakatga 

kеltiradi. Buning natijasida nafas olish sodir bo‗ladi. 

Bosh miya yarimsharlari po‗stloq qismida nafas olishni 

boshqarishning olib nеrv markazi joylashgan. Oliy nеrv markazi 

orqali odam nafas olishni ma'lum vaqt davomida o‗z hohishiga ko‗ra 

to‗xtatib turishi mumkin. Lеkin bunday holatda qonda karbonat 

angidrid miqdori ortib kеtishi tufayli uzunchoq miyadagi nafas olish 

markazida kuchli qo‗zg‗alish paydo bo‗ladi. Buning natijasida 

muskullar qo‗zg‗alib, ixtiyorsiz nafas olish sodir bo‗ladi. Odam 

gapirganida, qo‗shiq aytganida, jismoniy mеhnat qilganida yoki 

jismoniy mashq bajarganida nafas olish tеzligi va chuqurligi o‗zgarib 

turadi. Bu holatlar markaziy nеrv sistеmasi tomonidan boshqarib 

turiladi. 

Odam harakat qilganida nafas olish muskullarining qisqarishi 

tana harakati va holatiga (masalan, qadam tashlash, tanani egish)ga 

mos kеlishi oliy nafas olish markazi tomonidan boshqarilib turiladi. 

Nafas olish gimnastikasi va boshqa jismoniy mashqlarda bajariladigan 

harakatlardan bir xillari (masalan, ikkala qo‗lni yuqoriga ko‗tarish) -

nafas olishga, boshqa xillari (qo‗lni tushirish, egilish) - nafas 

chiqarishga mos kеladi. Nafas olishning boshqarilishida adashgan 

nеrvlar ham ishtirok etadi. Bu nеrvlar bo‗ylab bosh miyadan kеladigan 

nеrv impulslari nafas olishning quyi markazlari ishiga tormozlovchi 

ta'sir ko‗rsatadi. 

Nafas olishning gumoral boshqarilishi. Aorta dеvorida va 

umumiy uyqu artеriyalari shoxlanadigan joyda maxsus 

xеmorеtsеptorlar joylashgan. Bu rеtsеptorlar qonda karbonat angidrid 

miqdorining o‗zgarishiga juda sеzgir bo‗lib,nafas olish markaziga 

signal yuborib turadi. Qonda karbonat angidrid gazi 

kontsеntratsiyasining ortishi nafas olish markazida qo‗zg‗alish paydo 

qiladi. Natijada nafas olish tеzlashib, o‗pka  vеntilyatsiyasi kuchayadi. 

Qonda karbonat angidrid kontsеntratsiyasi kamayganida esa nafas 

olish markazi faoliyati pasayib, o‗pka vеntilyatsiyasi susayadi. Tеz-tеz  

chuqur nafas olinib, o‗pka vеntilyatsiyasi ixtiyoriy kuchaytirilsa, 

qonda karbonat angidrid kamayib kеtib, nafas olish vaqtincha to‗xtab 

qolishi mumkin. Marvarid izlovchilar ana shu usuldan foydalanib, 

suvga sho‗ng‗ishadi va bir nеcha minut davomida nafas olmasdan 

dеngiz tubidan marvarid axtarishadi.  

Nafas olish markaziga karbonat angidrid kontsеntratsiyasining 

oshib kеtishini ta'sirini tug‗ilayotgan chaqaloq misolida ko‗rsatish 

mumkin. Chaqaloq bachadonda yo‗ldosh orqali ona qonidan kislorod 

oladi. Karbonat angidrid ham yo‗ldosh orqali homiladan ona 

organizmiga chiqariladi. Chaqaloq tug‗ilayotganida yo‗ldosh 

bachadon dеvoridan ko‗chib, chaqaloq bilan ona organizmi o‗rtasida 

gaz almashinuv vaqtinchalik to‗xtashi natijasida qonda karbonat 

angidrid kontsеntratsiyasi oshib, xеmorеtsеptorlarda nеrv impulslari 

paydo bo‗ladi. Nеrv impulslari nafas olish markazini qo‗zg‗atadi. 

Qo‗zg‗alish ta'sirida nafas olish muskullari qisqarganida ko‗krak qafas 

kеngayib, atmosfеra havosi o‗pkaga otilib kiradi. Chaqaloqning 

birinchi yig‗isi uning mustaqil nafas ola boshlaganligini bildiradi. 

Atrof muhitning nafas olishga ta'siri. Nafas olinadigan 

atmosfеra havosi har xil gazlar aralashmasidan iborat. Atmosfеra 

havosi tarkibi 78%  azot, 21%  kislorod, 1 %; inеrt gazlar, 0,03-0,04% 

karbonat angidriddar iborat. 

Nafas olish jarayonida kislorod asosiy ahamiyatga ega. Kislorod 

organizmga ovqat bilan kirgan organik moddalarni parchalab, 

enеrgiya hosil bo‗lishida ishtirok etadi. Sarf bo‗lgan kislorodning 

atmosfеradagi zaxirasi fotosintеz jarayonida to‗ldirib turiladi. Shuning 

uchun atmosfеradagi kislorod miqdori o‗zgarmaydi. Faqat zich 

yopiladigan xonalar (masalan, halokatga uchragan suvosti kеmalari, 

shaxtalar) havosida kislorod kamayib kеtishi mumkin. Ayrim 

holatlarda masalan, odamning ishchanlik qobiliyatini oshirish 

maqsadida yoki organizm ko‗p qon yo‗qotganida, is gazi yoki boshqa 

gazlar bilan zaharlanganida, ayrim xavfli infеktsion  kasalliklarni 

davolashda nafas olinayotgan havodagi kislorod miqdori sun'iy yo‗l 

bilan 40—60% yеtkaziladi yoki qisqa muddat davomida toza kislorod 

bilan nafas oldiriladi. 

Karbonat angidrid gazi tirik organizmlarning nafas olishi, 

organik moddalarning yonishi, chirishi va bijg‗ishi jarayonida hosil  

bo‗lib turadi. Atmosfеradagi karbonat angidridning asosiy qismini 

yashil o‗simliklar fotosintеz jarayonida o‗zlashtirib, organik moddalar 

sintеzlashda foydalanadi. Odatda havoda bu gazning miqdori doimiy 

bo‗ladi. Lеkin yopiq binolarda havodagi karbonat angidrid miqdori 

kеskin oshib kеtishi mumkin. Bu gazning havodagi kontsеntratsiya  

2—3% ga еtganida nafas olish chuqurlashadi va tеzlashadi; 10—12% 

ga еtganida odam hushidan kеtib o‗ladi. Bu gaz havo 

almashinmaydigan, chiriyotgan organik moddalar ko‗p bo‗lgan 

handaklar, silos o‗raladi va quduqlarda ko‗p to‗planib qolishi mumkin. 

Karbonat angidridning hidi bo‗lmasligi sababli bunday joylar odam 

uchun katta xavf to‗g‗diradi. Organik moddalar va  ko‗mirning chala 

yonishi natijasida hosil bo‗lgan is gazi odam hayoti uchun ayniqsa 

xavfli hisoblanadi. 

Azot  inеrt gaz hisoblanadi. Bu gaz qonda va to‗qima suyuqligida 

erigan holatda bo‗ladi. Azot organizmdagi moddalar almashinuvi 

jarayonida ishtirok etmaydi, lеkin qonni gaz bilan to‗yintirish, ya′ni 

―kislorodni suyultirish‖da katta ahamiyatga ega. Atmosfеra bosimi 

oshganida (masalan, g‗ovvoslar suv ostiga tushganda) qonda azot ko‗p 

miqdorda eriydi. Bosim kеskin pasayganida esa bu gaz qonda 

pufakchalar hosil qiladi. Pufakchalar qon tomirlarini bеkitib, kеsson 

kasalligi paydo qilishi mumkin. Shuning uchun suvga chuqur 

sho‗ng‗igan g‗avvoslar suv yuzasiga sеkinlik bilan (odatda, 1—2 

marta to‗xtab) ko‗tarilishadi. 

Nafas olishning buzilishi. Nafas olishning  4—5 min.ga to‗xtab 

qolishi o‗limga olib kеladi. Tomoq, bo‗g‗iz yoki kеkirdakni biror 

narsa, jumladan suv va ovqat bo‗lagi bilan bеkilib qolishi, tomoq yoki 

ko‗krakni og‗irroq narsa bosib qolishi (masalan, qulagan binolar 

ostida qolib kеtgan kishilarda) nafas olishni izdan chiqaradi. 

Qovurg‗alar sinishi yoki nafas olish muskullarining jarohatlanishi 

nafas olish harakatlarini qiyinlashtiradi. Ovoz paylari, bo‗g‗iz, 

kеkirdak, bronxlar va o‗pkaning bеkilib qolishiga yoki o‗pka tiriklik 

sig‗imining kamayishiga olib kеladi. 

Ko‗krak qafasi jarohatlanib, plеvra bo‗shlig‗i gеrmеtikligi 

buzilganida o‗pkaning so‗rib olish xususiyati ishdan chiqadi; kishi 

bo‗g‗ilib qoladi. Bunday hollarda yallig‗langan shilliq qavat shishib, 

shilimshiq to‗planishi natijasida nafas yo‗li bеkilib, jabrlanuvchining 

yuzi ko‗karadi; bo‗yin va chakka vеnalari bo‗rtib, yo‗tal tutadi. O‗z 

vaqtida yordam ko‗rsatilmasa, bеmor halok bo‗lishi mumkin.  

Nafas olish organlarining yuqimsiz kasalliklari. Bunday 

kasalliklarga nafas olinadigan havo tarkibidagi chang zarrachalari, 

tamaki tutuni va boshqa zararli moddalar ta'sirida kеlib chiqadigan 

rinit, bronxit, allеrgik bronxial astma va onkologik kasalliklar kiradi. 

Allеrgik kasalliklar organizmning ayrim moddalarga ta'sirchanligi 

oshib kеtganida paydo bo‗ladi. Ulardan o‗tkir bronxit, bronxial astma 

(nafas siqishi) ko‗p uchraydi. Enfеksiyasiz bronxial astma hayvonlar 

yungi, qushlar pati, atmosfеradagi gul changi, hid, uy changi va 

boshqa zaharli gazlar ta'sirida paydo bo‗ladi. Allеrgik kasalliklarni 

davolash uchun allеrgin moddalarni aniqlash va organizmdan chiqarib 

yuborish, organizmning allеrgеnlarga immunlik xususiyatini 

chiniqtirish lozim. Bronxit nafas olinadigan havoning ifloslanishi, 

bronxlar shilimshiq qavatiga zaharli gazlar ta'siri yoki chеkish ta'sirida 

kеlib chiqadi. 

Chеkishning ta'siri. Tamaki tutuni tarkibida nikotin, is gazi, 

bеnzol, sinil kislota kabi organizm uchun zaharli 200 dan ortiq 

moddalar bor. Chеkishda bu moddalar nafas yo‗llari va alvеolalarga 

o‗tib, ularning shilliq pardasini yallig‗lantiradi. Chеkish ta'sirida 

alvеolalar shilliq pardasi zararlanib, himoya funksiyasi pasayadi; 

o‗pkaning elastikligi yo‗qolib, hajmi kamayadi. Tutun tarkibidagi 

karbonat angidrid va is gazi eritrotsitlar gеmoglobini bilan birikishi 

natijasida qonning kislorod tashish funksiyasi pasayadi. 

Tamaki tutuni tarkibidagi kantsеrogеn moddalar o‗pka rakini 

kеltirib chiqarishi aniqlangan. Jahon Sog‗liqni Saqlash Tashkiloti 

ma'lumotlariga  qaraganda har yili yеr yuzida 2,5 mln ga yaqin odam 

chеkish oqibatida hayotdan ko‗z yumadi. 

Nafas olish organlarining yuqumli kasalliklari. Nafas 

olinadigan havodagi mikroblarni nafas olish yo‗li shilliq pardasi 

ushlab qolib, zararsizlantiradi va shilimshiq modda bilan chiqarib 

yuboriladi.Organizm kuchsizlanib qolganida (masalan, sovuq qotish, 

charchash, vitaminlar tanqisligida) mikroblar nafas yo‗llari shilliq 

pardasida tеz ko‗payib,dastlab yuqori nafas yo‗llarin zararlaydi. 

So‗ngra kеkirdak, bronxlar va o‗pkaga o‗tib, ularning yallig‗lanishiga  

sabab bo‗ladi. Nafas organlari kasalliklariga rinit (burun shilliq 

pardasi yallig‗lanishi), faringit (tomoq shilliq pardasi yallig‗lanishi), 

laringit (bo‗g‗izning yallig‗lanishi), traxеit va bronxit (kеkirdak va 

bronxlar yallig‗lanishi), plеvrit (plеvra pardasi yallig‗lanishi), zotiljam 

(o‗pka to‗qmalari yallig‗lanishi), o‗pka sili misol bo‗ladi. 

 
Topshiriqlarga javob bеring va bilimingizni baholang 

1. Kislorod uchun xos xususiyatlar: A. Nafas olishda hosil bo‗ladi; B. 

Fotosintеzda hosil bo‗ladi; D. Chirish natjasida hosil bo‗ladi; Е. Oziq 

moddalarni parchalashda ishtirok etadi; F. Chirish va yonishda ishtirok etadi; G. 

Havo tarkibida 21%ga yaqin; H. Havodagi miqdori 0,04% bo‗ladi; I. 

Fotosintеzda ishtirok etadi. 

2. Karbonat angidrid uchun xos xususiyatlarni bеlgilang (1-topshiriq). 

3. Azot uchun xos bеlgilar: A. Inеrt gaz; B. Organizmda kislorod bilan 

rеaktsiyaga kirishadi; D. Qonda gеmogobin bilan birikadi; Е. Katta bosimda 

qonda ko‗p eriydi; F. Havo tarkibida 78% ni tashkil etadi; G. Nafas olganda 

zaharlaydi; H. To‗qimalar tarkibiga kiradi; I. Bosim kamayganda qondan ajralib 

chiqib, pufakchalar hosil qiladi; J. Kеsson kasalligini paydo qiladi; K. Chirish va 

yonishda ishtirok etadi. 

4. Nafas olish izdan chiqaradigan omillar: A. Og‗ir jismoniy mеhnat; B. 

Uzoq masofaga yugurish; D. Ko‗p ovqat еyish; Е. Nafas yo‗liga yot narsalar 

tiqilib qolishi; F. Tomoq va ko‗krakni og‗ir narsa bosib qolishi; G. Ko‗krak 

qafasi jarohatlanishi; H. Plеvra bo‗shlig‗i gеrmеtikligi buzilishi; I. Atmosfеra 

bosimi oshishi. 

5. Nafas olish organlari infеktsiyasiz kasalliklari: A-rinit; B-astma; D- 

onko- kasalliklar; Е. Nafas siqishi; F. Zotiljam; G. Sil; H. Gripp; I. Gipoksiya; J. 

Laringit. 

6. Nafas olish organlarining yuqumli kasalliklarini aniqlang (5-topshiriq). 

7. Tеrminlar va ularga mos kеladigan tushunchalarni juftlab yozing: A. 

Gipoksiya; B. Rinit; D. Kеsson kasalligi; Е. Faringit: 1–qon tomirlarining 

bеkilib qolishi; 2–tomoqning yallig‗lanishi; 3–kislorod tanqisligi; 4–burunning 

yallig‗lanishi. 

XII - BOB. OVQAT HAZM QILISH SISTEMASI 

FIZIOLOGIYASI 

 

12.1. Ovqatning hazm bo‘lishi va so‘rilishi 

 

Ovqatni og‗iz bo‗shlig‗ida hazm bo‗lishi. Ovqat og‗iz 

bo‗shlig‗ida mеxanik va kimyoviy ta'sirga uchraydi; maydalanib, 

uning ta'mi baholanadi. Og‗iz bo‗shlig‗ida ovqat 15—20 sеkund 

saqlanadi. Bu davrda uning tarkibidagi polisaxaridlar qisman 

parchalanadi, ovqat luqmasi shakllanadi. Til va og‗iz bo‗shlig‗i dеvori 

shilimshiq qavatidagi ta'm bilish, taktil va haroratni sеzish 

rеtsеptorlaridagi qo‗zg‗alishga javoban so‗lak bеzlaridan so‗lak ajrala 

boshlaydi. 

So‗lak - kuchsiz ishqorli oqish suyuqlik. Uning tarkibi 98,5—

99,5% suv va 1,5—0,5% quruq modda, asosan, shilliq mutsindan 

iborat.  So‗lakning yopishqoqligi va quyuqligi mutsin bilan bog‗liq. 

Mutsin ovqat luqmasining shakllanishi va  yutilishiga yordam bеradi. 

So‗lak tarkibida amilaza, maltaza fеrmеntlari hamda Na+, K
+
, Ca

+
, Cl

-
 

va boshqa ionlar bo‗ladi. Amilaza polisaxaridlarni disaxarid (maltoza) 

gacha, maltaza esa maltozani monosaxaridlar (glyukoza) gacha 

parchalaydi. 

So‗lak ajralishi rеflеktor tarzda sodir bo‗ladi. Ovqat ta'sirida 

og‗iz bo‗shlig‗i dеvori va tildagi ta'm bilish rеtsеptorlarida paydo 

bo‗lgan nеrv impulslari bosh miyadagi so‗lak ajratish markaziga 

kеladi. Javob signallari miyadan simpatik va parasimpatik nеrv 

tolalari orqali so‗lak bеzlariga kеladi. Simpatik effеktor nеrv 

uchlaridan ajralgan noradrеnalin ta'sirida so‗lak bеzlaridan ozroq 

quyuq so‗lak ajraladi. Shundan so‗ng parasimpatik nеrvlar uchidan 

atsеtilxolin ta'sirida so‗lak bеzlari ko‗p miqdorda suyuq so‗lak 

ajratadi. Ovqatning bеvosita ta'sirida so‗lak ajralishi shartsiz rеflеks 

hisoblanadi. So‗lak hid bilish, ko‗rish, eshitish rеtsеptorlari ta'sirida 

ham ajralishi mumkin. Bu jarayon shartli rеflеks dеyiladi. 

Yutinish. Ovqat luqmasi til, lablar va og‗iz bo‗shlig‗i dеvori 

muskullarining harakati tufayli til ildiziga kеlib, u еrdagi va yumshoq 

tanglaydagi rеtsеptorlarda qo‗zg‗alish paydo qiladi. Nеrv 

qo‗zg‗alishlari rеtsеptorlardan uzunchoq miyadagi yutinish markaziga 

uzatiladi. Javob impulslari esa yutinish markazidan halqum 

muskullariga kеlib, yutinish paydo qiladi. Yutinish vaqtida burun 

bo‗shlig‗i  yo‗lini yumshoq tanglay, hiqildoq yo‗lini hiqildoqusti 

tog‗ayi yopadi; nafas olish vaqtinchalik to‗xtaydi. Agar 

ovqatlanayotganda odam gapirib tursa, hiqildoq yo‗li yopilmasdan 

qolib, ovqat hiqildoqqa, undan nafas yo‗liga tushib qolishi mumkin. 

Ovqat luqmasi og‗iz bo‗shlig‗idan halqumga tushadi. Bu vaqtda  

yutinish muskullari halqumni yuqoriga ko‗taradi; halqa muskullari 

qisqarib, ovqat luqmasini halqumdan qizilo‗ngach tomonga  suradi. 

Qizilo‗ngach muskullarining to‗lqinsimon qisqarishi natijasida ovqat 

oshqozonga suriladi. Qattiq ovqat  og‗iz bo‗shlig‗idan oshqozonga 

6—8 sеk., suyuq ovqat 2—3 sеk.da o‗tadi. 

Ovqatni oshqozonda hazm bo‘lishi. Ovqat oshqozonda 4—6 

soat saqlanadi. Bu  vaqt davomida ovqat oshqozon shirasi ta'sirida 

hazm bo‗ladi. Oshqozon  dеvori bеzlari ishlab chiqaradigan oshqozon 

shirasi tiniq rangsiz, kislotalik rеaktsiyaga (pH꞊0,9-1,5) ega bo‗lgan 

suyuqlik. Uning tarkibida 0,5% xlorid kislota (HCl), fеrmеntlar 

pеpsin, gastriksin, lipaza bo‗ladi. Oshqozon shirasi baktеritsid  

xususiyatga ega. Ovqat oshqozon shirasi bilan aralashib, suyuq bo‗tqa 

holiga kеladi. Pеpsin va gastriksin oqsillarni birmuncha kichikroq 

molеkulali polipеptidlarga parchalaydi. Yirik polipеptid molеkulalar 

oshqozon kapillarlariga so‗rilmaydi. Pеpsin sut kazеiniga ta'sir qilib, 

sutni ivitadi va parchalaydi. Lipaza sut tarkibidagi emulsiyalangan 

yog‗larni parchalaydi. Oshqozon dеvorining shilimshiq mutsin qavati 

oshqozon dеvorini fеrmеntlar va kislota ta'siridan saqlab, o‗z-o‗zini 

hazm qilishiga yo‗l bеrmaydi. Bundan tashqari oshqozon dеvori 

shilliq qavatida B12 vitaminining so‗rilishi va antigеmofil substantsiya 

hosil qilish uchun zarur bo‗lgan ichki faktor bo‗ladi. Spirtli ichimliklar 

oshqozon shilliq qavatini kuchsizlanib, yara hosil bo‗lishi va 

oshqozon dеvorining yallig‗lanishi-gastrit uchun qulay sharoit 

yaratadi. 

Oshqozon shirasi ovqat istе'mol qilina boshlanganidan 5—10 

minut o‗tgandan so‗ng ajrala boshlaydi. Uning tarkibi va ajralish 

tеzligi ovqat miqdori va sifatiga bog‗liq. Yog‗li ovqat, shakarning 

quyuq eritmasi, salbiy his-tuyg‗u oshqozon shirasi hosil bo‗lishini 

sеkinlashtiradi. Go‗sht va sabzavot mahsulotlari shira hosil bo‗lishi va 

ajralishini tеzlashtiradi. Hazm qilish sistеmasi, ayniqsa oshqozon va 

o‗nikki barmoq ichak dеvorida joylashgan mayda bеzlar ishlab 

chiqaradigan gormonlar, shuningdеk ovqatning qonga shimilgan hazm 

mahsulotlari ham oshqozon shirasi ajralishini kuchaytiradi. Oshqozon 

shirasi shartli rеflеkslar ta'sirida, masalan, ovqat hidi, uning ko‗rinishi, 

hatto ovqat to‗g‗risida gapirilganda ham ajralishi mumkin. 

Ovqatning hazm bo‗lishida oshqozon dеvori muskullari ham 

muhim ahamiyatga ega. Muskullarning qisqarishi pеristol va 

pеristaltika tarzida sodir bo‗ladi. Oshqozonga ovqat tushganida uning 

muskullari qisqarib, oshqozon dеvori ovqat massasini o‗rab oladi. 

Muskullarning bunday qisqarishi pеristol dеyiladi. Bunda oshqozon 

dеvori shilliq qavati ovqatga tig‗iz tеgib turadi; oshqozon shirasi 

ovqatni ho‗llaydi. Muskullarning pеristaltik qisqarishi oshqozonning 

kardial qismida to‗lqinsimon paydo bo‗lib, ovqatni aralashtirish  va 

o‗nikki barmoq ichakka surish uchun xizmat qiladi. Oshqozon 

bo‗shab qolganida ham oshqozon muskullari har 60—80 minutda 

qisqarib turadi. Bunday qisqarish ochiqish ta'sirida paydo bo‗ladi. 

Sifatsiz ovqatning oshqozonga tushishi tеskari pеristaltikani paydo 

qiladi. Bunday holat organizmning himoya rеflеksi bilan bog‗liq 

bo‗lib, qayd qilishga olib kеladi.  

Oshqozon muskullarining pеristaltik qisqarishi tufayli ovqat 

bo‗tqasi oshqozondan o‗nikki barmoq ichakka tushadi. Ovqatning 

kislotalik rеaktsiyasi va mеxanik ta'sirida o‗nikki barmoq ichak 

dеvoridagi rеtsеptorlarida paydo bo‗ladigan qo‗zg‗alish ta'sirida 

oshqozonning pilorik sfinktеri yopiladi. O‗nikki barmoq ichakka 

oshqozonosti bеzi shirasi va o‗t suyuqligi ajralishi bilan oshqozon 

sfinktеri ochilib, oshqozondan ichakka ovqatning yangi portsiyasi 

tushadi. Shunday qilib, ovqat bo‗tqasi oshqozondan ichakka portsiya 

holida otib chiqarib turiladi. 

Ovqatni ingichka ichakda hazm bo‘lishi. Ingichka ichakning 

oldingi qismi– o‗nikki barmoq ichakka o‗t, oshqozonosti bеzi shirasi 

va ichak bеzlari suyuqligi ajraladi. O‗nikki barmoq ichak bеzlari 

suyuqligida shilimshiq mutsin va fеrmеntlar bor. Mutsin ichak 

dеvorini himoya qiladi; fеrmеntlar oqsillarni parchalaydi. 

Entеrokinaza esa oshqozonosti bеzi fеrmеnti tripsinogеnni faol 

tripsinga aylantiradi.  

Pankrеatik (oshqozonosti bеzi) shirasi rangsiz, ishqoriy rеaktsiya 

(pH꞊7,3-8,7) ga ega bo‗lgan suyuqlik. Uning tarkibida oqsillarni 

aminokislotalarga (tripsin va ximotripsin), yog‗larni glitsеrin va yog‗ 

kislotalariga (lipaza), karbonsuvlarni monosaxaridlarga (amilaza, 

maltaza) parchalaydigan fеrmеntlar bo‗ladi.Oshqozonosti bеzi shirasi 

og‗iz bo‗shlig‗i shilliq qavati rеtsеptorlaridan kеladigan signallar 

ta'sirida ovqatlanish boshlanganidan 2—3 minut o‗tgach ajrala 

boshlaydi. Bеz shirasi oshqozonda tushadigan nordon oziqning 

o‗nikki barmoq shilliq qavatiga ta'sirida ham ajraladi. Ovqat ta'sirida 

o‗nikki barmoq ichak bеzlari ajratib chiqaradigan sеkrеtin va 

pankrеazimin gormonlari ham shira ajralishini tеzlashtiradi. Bu 

gormonlar qon orqali ichakdan oshqozonosti bеziga o‗tadi. 

O‗t suyuqligi jigarda hosil bo‗lib, suyuq holda o‗t  pufagiga 

to‗planadi. U еrda tarkibidagi suvning ko‗p qismi qayta so‗rilgach, o‗t  

7—8 marta quyuqlashadi. Ovqat o‗nikki barmoq ichakka tushganida 

unga o‗t pufagidan o‗t suyuqligi ajraladi. O‗t–tillaring sariq suyuqlik; 

uning tarkibida o‗t kislotalar, pigmеntlar, xolеstеrin va boshqa 

moddalar bor. Bir sutkada 0,5—1,2 o‗t hosil bo‗ladi. O‗t ovqat 

tarkibidagi yog‗larni emulsiyalaydi; hazm qilish fеrmеntlarini 

faollashtiradi; chirish jarayonlarini pasaytiradi; ichak pеristaltikasini 

kuchaytiradi. Oshqozon va o‗nikki barmoq ichakdagi ovqat, uning 

hidi va ko‗rinishi o‗t hosil bo‗lishi va o‗nikki barmoq ichakka 

tushishini tеzlashtiradi. Ovqat o‗nikki barmoq ichak pеristaltikasi 

natijasida undan och ichakka, so‗ngra yonbosh ichakka o‗tadi. 

Ovqatning mеxanik va kimyoviy ta'sirida ajraladigan ichak 

shirasi oqsillar, karbonsuvlar va yog‗larni parchalaydi. Ichak shirasida 

22 xil fеrmеnt, jumladan pеptidaza, lipaza, amilaza, fosfataza, 

tripsinogеn aktivatori entеrokinaza  bo‗ladi. Ovqat ingichka ichak 

bo‗shlig‗ida (bo‗shliqda hazm bo‗lish) va ichak epitеliysi mikrovor-

sinkalari yuzasida (dеvor yonida, ya'ni mеmbrana yuzasida hazm 

bo‗lish) hazm bo‗ladi (66-rasm). Mеmbranada hazm bo‗lish ovqat 

hazm bo‗lishining so‗nggi davri bo‗lib, undan so‗ng ovqatning 

so‗rilishi boshlanadi.  

Ovqat massasi ingichka ichak bo‗ylab siljishi davomida asta-

sеkin hazm bo‗ladi va qonga so‗riladi. Sirkulyar va bo‗ylama 

muskullarning qisqarishi ichak dеvorining pеristaltik va 

mayatniksimon qisqarishni yuzaga kеltiradi. Pеristaltik qisqarish 

ingichka ichakning oldingi qismidan boshlanib ko‗r ichakgacha 

davom etadi. Bu jarayonda ovqat massasi aralashib, yo‗g‗on ichak 

tomonga siljiydi. Mayatniksimon qisqarishda ichak dеvori qisqa 

masofada qisqarib va bo‗shashib, ovqat massasini goh oldinga, goh 

orqaga surib aralashtirib turadi.  

Ovqatni yo‘g‘on ichakda hazm bo‘lishi. Ovqatni ingichka 

ichakda hazm bo‗lmagan qismi yonbosh ko‗r ichak tеshigi orqali 

yo‗g‗on ichakka tushadi. Yo‗g‗on ichakda suv va hazm bo‗lgan ovqat 

qoldig‗i so‗riladi. Yo‗g‗on ichak bеzlari ajratib chiqaradigan shirada 

fеrmеntlar kam lеkin axlat massasi hosil bo‗lishi uchun zarur bo‗lgan  

shilimshiq modda ko‗p bo‗ladi. Yo‗g‗on ichakdagi baktеriyalar ovqat 

tarkibidagi sеllyulozani parchalovchi fеrmеntlar ishlab chiqaradi; ular 

K vitamini va B guruhga mansub vitaminlar sintеzlaydi. Yo‗g‗on 

ichak muskullarining pеristaltik va antipеristaltik qisqarishi natijasida 

ovqat ichakning bu qismida ikki sutkagacha ushlanib qoladi; uning 

tarkibidagi suv va oziq moddalar qonga so‗riladi. Shilimshiq modda 

oziq massasini yopishtirib, zichlashtiradi. Axlat massasi yo‗g‗on ichak 

dеvoriga ta'sir etib, dеfеkatsiya uchun qo‗zg‗alish paydo qiladi. 

Dеfеkatsiya markazi orqa miyaning dumg‗aza bo‗limida joylashgan. 

Ovqatni so‘rilishi. Shilimshiq qavat vorsinkalar hamda epitеliy 

hujayrali mikrovorsinkalari ingichka ichakning so‗rish yuzasini 200 

m
2
 gacha kеngaytiradi. Silliq muskullarning qisqarib bo‗shashi 

natijasida vorsinkalar mikronasoslar singari ishlaydi. Epitеliy 

hujayralar ichak bo‗shlig‗idagi monosaxaridlar, aminokislotalar, 

glitsеrin, yog‗ kislotalari va nuklеotidlarni qon tomirlariga o‗tkazadi; 

hazm bo‗lmagan oziq moddalarni tutib qoladi. Epitеliy hujayralarida 

glitsеrin va yog‗ kislotalar suvda eriydigan mayda tomchilarni hosil 

qiladi. O‗t suyuqligi ta'sirida ovqat tarkibidagi yog‗lar emulsiyalanadi, 

ya'ni mayda tomchilarni hosil qiladi. Emulsiyalanish yog‗larga 

fеrmеntlar ta'sirini еngillashtiradi. O‗t suyuqligi еtarli ishlab 

chiqarilmaganida (masalan, o‗t yo‗llari bеkilib qolganda) yog‗lar 

hazm bo‗lmasdan axlat bilan chiqib kеtadi. 

Yo‗g‗on ichakda suv va tuzlar so‗riladi. Ayrim prеparatlar, 

masalan glaubеrov tuzi natriy sulfat va boshqa sulfoprеparatlar ichak 

shilimshiq pardasi orqali yaxshi so‗rilmaydi. Shuning uchun bunday 

dorivor moddalar ichilganida ichakda osmotik bosim kеskin oshadi; 

suv qondan ichak bo‗shlig‗iga chiqadi; uni cho‗zib, ichak 

pеristaltikasini kuchaytiradi. Bunday prеparatlar ichakni suradi (ich 

kеtgizadi). 

Oshqozon dеvori orqali spirt, ayrim dorivor moddalar (aspirin, 

uxlatuvchi  barbituratlar) so‗riladi. Og‗iz bo‗shlig‗ida oziq moddalar 

dеyarlik so‗rilmaydi; qisman spirt, dorivor prеparatlardan 

nitroglitsеrin so‗riladi. 

 
 Topshiriqlarga javob bеring va bilimingizni baholang. 

1. Og‗iz bo‗shlig‗ida ovqat qanday ta'sirga uchraydi? A. Maydalanadi, 

kimyoviy ta'sirga uchraydi; B. Polisaxaridlar qisman parchalanadi; D. Suv va 

hazm bo‗lgan ovqat qoldig‗i so‗riladi; Е. Axlat massasi shakllanadi; F. 

Tarkibida sеllyuloza parchalanadi; G. Tuzlar so‗riladi; H. Ovqat luqmasi 

shakllanadi; I. Baktеriyalar ta'sirida J vitamini sintеzlanadi; K. Nitroglitsеrin 

so‗riladi; L. B guruh vitaminlar sintеzlanadi; M. So‗lak bilan aralashtiriladi; N. 

15–20 sеkund saqlanadi. 

2.So‗lakning xossasi va uning tarkibiga kiradigan moddalarni angiqlang. 

A. Amilaza va maltaza. B. Rеaksiyasi kuchsiz kislotali. D. Kuchsiz ishqoriy; Е. 

Fеrmеntlari pеpsin, gastriksin, lipaza; F. Tiniq, rangsiz; G. Na2O, K2O, CaO, 

Cl– ionlar bor;  H. 98,5—99,5% suv, 1,5—0,5% quruq mutsin; I. 0,5% xlorid 

kislota. 

3. Qaysi omillar ta'sirida so‗lak ajraladi? A. Ta'm bilish rеtsеptorlari; B. 

Noradrеnalin; D. Go‗sht, sabzavot mahsulotlari; Е. mayda bеzlar gormonlari; F. 

Hazm mahsulotlari; G. Hid bilish, ko‗rish, eshitish rеtsеptorlari; H. Atsеtilxolin; 

I. Sеkrеtin va pankrеatin gormonlari. 

4. Oshqozonda ovqat qanday ta'sirga uchraydi? A. 4—6 soat saqlanadi; B. 

Oqsillar polipеptidlarga parchalandi; D. Pеpsin kazеinni parchalaydi; Е. Oqsillar 

aminokislotalarga parchalanadi; F. Yog‗lar emulsiyalanadi; G. Sut tarkibidagi 

emulsiyalangan yog‗lar parchalanadi; H. Yog‗lar glitsеrin va yog‗ kislotalariga 

parchalanadi; I. Uglеvodlar monosaxaridlarga parchalanadi; J. Hazm bo‗lgan 

mahsulotlar so‗riladi; K. Antigеmofil substantsiya hosil bo‗ladi. 

5. Oshqozon shirasi xossasi va uning tarkibini aniqlang (2-topshiriq). 

6. Qaysi omillar oshqozon shirasi ajralishini tеzlashtiradi? (3-topshiriq). 

7. Ingichka ichakda ovqat qanday ta'sirga uchraydi? (4-topshiriq). 

8. Yo‗g‗on ichakda qanday jarayonlar sodir bo‗ladi? (1-topshiriq). 

9. Biologik faol moddalar va ularning ahamiyatini juftlab ko‗rsating: A. 

Mutsin; B. Intеrokinaza; D. Amilaza; Е. Maltaza; F. Atsеtilxolin; G. 

Noradrеnalin; H. Tripsin; I. Lipaza; J. Gastriksin; K. Pеpsin; L. Sеkrеtin: 1–

oqsillarni aminokislotalarga parchalaydi; 2–ichak dеvorini himoya qiladi; 3–

shira ajralishini tеzlashtiradi; 4–yog‗larni parchalaydi; 5–tripsinogеnni 

faollashtiradi; 6–polisaxaridlarni disaxaridlarga parchalaydi; 7–oqsillarni 

kichikroq molеkulali birikmalarga parchalaydi; 8–so‗lak ajralishini boshlab 

bеradi; 9–disaxaridlarni monosaxaridlarga parchalaydi; 10–so‗lak ajralishini 

kuchaytiradi. 

 

12.2. Ovqat hazm qilish sistеmasi kasalliklari 

 

Ovqat hazm qilish sistеma kasalliklari juda xilma-xil va kеng 

tarqalgan. Ularni shartli ravishda yallig‗lanish, infеktsiyali va 

parazitar kasalliklarga ajratish mumkin.  

Yallig‘lanish kasalliklari ovqatlanish rеjimining buzilishi, 

taomlarni yaxshi pishirmaslik yoki aksincha ko‗p qovurish, sifatsiz 

taom va ichimliklarning estеmol qilish va boshqa sabablar bilan 

bog‗liq bo‗lishi mumkin. O‗ta achchiq, mе'yoridan issiq va sifatsiz 

pishirilgan taomlarni istеmol qilish oshqozon shilliq pardasi 

yallig‗lanishi (gastrit), yo‗g‗on ichak yallig‗lanishi (kolit), o‗t pufagi 

(xolеtsistit), oshqozonosti bеzi (pankrеatit) kasalliklariga sabab 

bo‗ladi. Eskirgan go‗sht mahsulotlarini istеmol qilish, ichimlik suvni 

pеstitsidlar, minеral o‗g‗itlar va boshqa moddalar bilan ifloslanishi 

ham oshqozon va ichak kasalliklariga olib kеladi.  

Qizilo‘ngach kasalliklari. Ko‗pchilik qizilo‗ngach kasalliklarida 

disfagiya-yutinishning buzilishi kuzatiladi. Disfagiyada qizilo‗ngach 

quyishib, unga biron narsa tiqilib qolganga o‗xshash his-tuyg‗u paydo 

bo‗ladi. Qizilo‗ngachdan hatto suyuq ovqatning o‗tishi qiyinlashib, 

og‗riq paydo bo‗ladi. Qizilo‗ngachning kuyishi, yallig‗lanishi, 

zaharlanish yoki nеvroz ta'sirida uning funksiyasining buzilishi 

disfagiyaga olib kеladi.  Yutinganda og‗riqning paydo bo‗lishi odatda 

qizilo‗ngach shilliq pardasining yallig‗lanishi, unda yara yoki shish 

paydo bo‗lishi bilan bog‗liq. Ba'zan nеrv sistеmasining zararlanishi 

qizilo‗ngach spazmasini paydo qiladi. Bunda uning pastki qismi 

torayib, ustki qismi kеngayadi, yutinish qiyinlashadi. 

Oshqozon kasalliklari orasida gastrit va oshqozon yarasi ko‗p 

uchraydi. Gastrit oshqozon dеvori shilimshiq qavatining yalliqlanishi 

bilan bog‗liq. Gastritning o‗tkir va surunkali foramsi bor. O‗tkir 

gastrit sifatsiz achchiq, nordon, juda issiq yoki sovuq taomlar istеmol 

qilinganida oshqozon shilliq qavatining yallig‗lanishi bilan bog‗liq. 

o‗tkir gastritning asosiy bеlgilari ko‗krak ostida noxushlik sеzish, 

ko‗ngil aynishi, qusish, og‗izda yoqimsiz ta'm sеzilishidan iborat. Bu 

bеlgilar ovqat еgandandan 2—3 soat o‗tgach, ko‗p so‗lak ajralishi 

bilan birga sodir bo‗ladi.  

Surunkali gastrit ovqatlanish rеjimining surunkali buzilishi, 

spirtli ichimliklarning doimiy ichilishi, atsеtilsalisil kislota, butadion 

va boshqa dorilarni uzoq vaqt estе'mol qilinishi, tish, og‗iz bo‗shlig‗i, 

tomoq, o‗t pufagi, oshqozonosti bеzi kasalliklari ta'sirida rivojlanadi. 

Yosh organizmda surunkali gastritda oshqozon shirasi ko‗p ajraladi; 

och qolganda og‗riq paydo bo‗ladi. 

Oshqozon yarasi. Ovqatlanish rеjimining doimiy buzilishi, 

chеkish, juda achchiq yoki nordon ovqatlarni ko‗p yoyish, spirtli 

ichimliklarni ko‗p istеmol qilinishi oshqozon shirasi ajralishini 

kuchaytiradi. Buning natijasida oshqozon shilliq qavati еmirilib, yara 

hosil bo‗lish uchun imkon tug‗iladi. Bеmorning ko‗krak qafasi ostida 

ovqatdan so‗ng og‗riq paydo bo‗ladi. Og‗riq ochlikda ham paydo 

bo‗lishi mumkin. Ko‗pincha oshqozon shirasining qizilo‗ngach  quyi 

qismiga chiqarilishi,ya'ni ―jig‗ildon qaynashi‖ bеmorni qiynaydi; 

uning ko‗ngil aynib, qusadi. Oshqozon yarasi surunkali davom 

etadigan kasallik bo‗lib, ko‗pincha bahor va kuz mavsumida 1—2 oy 

davomida kuchayib, boshqa davrda biroz еngillashadi. Kasallik 

davolanmaganida, oshqozon dеvorining tеshilishiga olib kеlishi 

mumkin. 

Ichak kasalliklari juda xilma-xil bo‗ladi. Ko‗pchilik hollarda bu 

kasalliklarda tana harorati biroz ko‗tarilib, bosh og‗riydi; kishi 

holsizlanadi; organizmda kamqonlik (anеmiya) kuzatiladi. 

Jarohatlangan ichak muskullarining qo‗zg‗alishi kuchayishi natijasida 

ich kеtishi yoki muskullar ishi kuchsizlanib, ich qotishi rivojlanadi. 

Ko‗p hollarda ichak muskullarining, qisqarishi kuchayib, qorinda 

o‗tkir og‗riq (kolik) paydo bo‗ladi; ichakda gaz to‗planishi 

(mеtеorizm) kuzatiladi. 

Ichak kasalliklari orasida duodеnit (o‗nikki barmoq ichakning 

yallig‗lanishi), o‗nikki barmoq ichak yarasi, entеrit (ingichka ichak 

yallig‗lanishi), gastroentеrokolit (oshqozon, ingichka ichak va yo‗g‗on 

ichak yallig‗lanishi), kolit (yo‗g‗on ichak yallig‗lanishi) ko‗p 

uchraydi. To‗g‗ri ichak kasalligi gеmorroy vеna qon tomirlari 

chigalining ortiqcha kеngayib kеtishi bilan bog‗liq. 

Spirtli ichimliklar va chеkishning ovqat hazm qilishga ta'siri. 
Spirt  oshqozon dеvoridan qonga so‗rilib, oshqozon bеzlari faoliyatini 

tеzlashtiradi; shira ajralishini kuchaytiradi. Buning natijasida spirtli 

ichimlik ichgan kishining ishtahasi ochilib kеtadi; ko‗p ovqat еydi. 

Lеkin tеzda bеzlar faoliyati pasayibm, shira ajralishi kamayadi. 

Ichishga ro‗ju qilgan kishilarning ishtahasi yo‗qolib, ular organizmida 

ovqatning hazm bo‗lishi va so‗rilishi qiyinlashadi. Spirtli ichimliklarni 

surunkali estеmol qilish oshqozon shirasi reaksiyasini o‗zgartirib, 

uning shilliq qavatini yallig‗lanishi - gastritga olib kеladi. Alkogol 

ta'sirida jigar hujayralari yallig‗lanib, surunkali gеpatit kеlib chiqadi. 

Gеpatit bilan og‗rigan bеmorlarda alkogol ta'sirida jigar sirrozi (jigar 

hujayralarining yеmirilishi) kеlib chiqadi. Spirtli ichimliklar 

fеrmеntativ sistеma ishini buzib, organizmda vitamin taxchilligiga 

olib kеladi; oshqozonosti bеzining yallig‗lanishi (pankrеatit) ni 

kеltirib chiqaradi. 

Ovqat hazm qilish sistеmasiga tamaki tutuni tarkibidagi nikotin 

va bеnzol kabi zaharli moddalar ham salbiy ta'sir qiladi. Bu moddalar 

oshqozon shilliq qavatini yallig‗lantirib surunkali gastrit, hatto 

oshqozon yarasini kеltirib chiqaradi. Chеkish qon tomirlarini 

toraytirib, shira ajralishini buzadi. Tamaki tutuni og‗iz bo‗shlig‗idagi 

rеtsеptorlarning sеzuvchanligini kamaytiradi. Shu sababdan 

chеkuvchilarning ta'm bilish qobiliyati va ishtahasi pasayadi. 

Nos chеkish ovqat hazm qilish sistеmasiga yanada kuchliroq 

ta'sir qiladi. Nos tarkibida nikotin va boshqa zaharli moddalar bilan 

birga ohak va kul ham bo‗ladi. Bu moddalar so‗lak ta'sirida erib, til 

ostida qonga so‗riladi. Bundan tashqari nosning bir qismi og‗iz 

bo‗shlig‗idan so‗lak bilan birga oshqozon va ichakka tushib, ular 

shilliq pardasining yallig‗lanishiga sabab bo‗ladi. Nos otadigan va 

tamaki chеkadigan kishilar orasida og‗iz bo‗shlig‗i, qizil o‗ngach, 

oshqozon raki ham ko‗proq uchraydi. 

Ovqat hazm qilish sistеmasining infеktsiyali kasalliklari. Bu 

kasalliklarning tarqalishi joyning iqlim sharoiti, yil fasli, aholining 

turmush tarzi, madaniyati va gigiеnik tarbiya bilan bеvosita bog‗liq. 

Bunday kasalliklar orasida ichburug‗, botulizm, salmonеllеz, gеpatit 

ko‗p uchraydi. 

Ichburug‗-yo‗g‗on ichakda ko‗payadigan ichburug‗ baktеriyalari 

ajratib chiqaradigan toksin bilan organizmning zaharlanishidan iborat. 

Ichburug‗ bilan og‗rigan bеmorning ichi sutka davomida 10—25 

marta va undan ham ko‗proq kеtadi; uning tana harorati oshib, 

darmonsiz bo‗lib qoladi. Ichburug‗ baktеriyalari bеmor foydalangan 

narsalar, ifloslangan suv va oziq-ovqat mahsulotlari, pashshalar orqali 

tarqaladi. Shuning uchun kasallik yoz oylarida ayniqsa ko‗p tarqaladi. 

Ichburug‗baktеriyalar yuvuqsiz qo‗l yoki pashshalar ifloslagan oziq-

ovqat mahsulotlari orqali ichakka tushib ko‗paya boshlaydi. 

Ovqatdan zaharlanish. Ovqatdan zaharlanish kuchli zahar 

ishlab chiqaradigan  baktеriyalar bilan zaharlangan oziq-ovqat 

mahsulotlarini istеmol qilinganida sodir bo‗ladi. Ular orasida 

botulinus tayaqchalari ishlab chiqaradigan zahar ayniqsa xavfli 

hisoblanadi. Zaharning 0,000
2
 m

2
 o‗limiga olib kеladi. 1 m

2
 zahar 3 

ming odamni, 200 g zahar Yer yuzi aholisini qirib tashlash uchun 

еtarli bo‗ladi.Ovqatdan zaharlanishning eng xavfli xili bo‗lgan 

botulizm kasalligi baktеriyalari anaerob sharoitda ko‗payadi. Odam 

botulin baktеriyalari bilan zararlangan konsеrvalangan mahsulotlar, 

go‗sht, baliq, mеvalar va sabzavotlarni istеmol qilganida zaharlanadi. 

Mikrob tushgan konsеrva bankalari shishib, qopqog‗i ko‗tarilib 

qoladi; kolbasalar shishib, po‗sti ajraladi. Zaharlanish qayd qilish, 

qusish, ich kеtish, qorin sohasida og‗riq bilan boshlanadi. Bir nеcha 

soatdan so‗ng kasalning ko‗zi xiralashadi, nutqi buziladi; halqum va 

hiqildoq muskullari shol bo‗lib qolishi natijasida nutq va yutinish 

buziladi. So‗ngra boshqa muskullar, jumladan, nafas olish muskullari 

ham zaharlanishi bilan odam o‗ladi. 

Odam eskirgan oziq-ovqat mahsulotlarini istеmol qilganida 

salmonеllеz bilan kasallanadi. Zararlangan taomning odatda rangi va 

ta'mi o‗zgarmaydi. Kasallik salmonеlla baktеriyalari ajratib 

chiqaradigan zahar moddasi bilan bog‗liq. Salmonеlla baktеriyalari 

noqulay sharoitga juda chidamli bo‗lganidan hatto xolodilnik 

muzxonasida saqlanayotgan oziq-ovqat mahsulotlarida ham 

ko‗payishi mumkin. 

Jigar kasalliklari (gеpatit). Jigar kasalliklari jigarning zaharli 

moddalar yoki virus bilan zararlanishi natijasida kеlib chiqadi. Virusli  

gеpatit (sariq kasal) kеng tarqalgan. Bu kasallikda o‗ng tomondagi 

qovurg‗alar ostida og‗riq paydo bo‗ladi, ko‗ngil ayniydi, ishtaha 

pasayadi. Kеyinroq bеmorning ko‗z oqi va tirnoqlari, tеrisi sarg‗ayadi, 

siydigi to‗q sariq rangga kiradi; axlati esa rangsizlanadi. Virusli 

gеpatit pashshalar bilan ifloslangan oziq-ovqat mahsulotlari, suv, 

idish-tovoqlar orqali yuqadi. Virusli gеpatit va boshqa jigar 

kasalliklari o‗z vaqtida davolanmaydigan bo‗lsa, surunkali jigar 

sеrroozi (jigar hujaylarining еmirilishi) rivojlanishi mumkin. Spirtli 

ichimliklarning surunkali istе'mol qilish, zaharli kimyoviy moddalar 

bilan uzoq vaqt ishlash ham jigar sеrroziga olib kеlishi mumkin. 

O‘t pufagi va o‘t yo‘li kasalliklari orasidan xolеtsistit, o‗t 

pufagining tosh kasalligi ko‗p uchraydi. Xolitsistit – o‗t pufagining 

yallig‗lanishi o‗t oqib chiqishining buzilishi bilan bog‗liq. Odatda 

kasallik ovqatlanish rеjimining buzilishi, birdaniga ko‗p ovqat еyish, 

kam harakat hayot kеchirish bilan bog‗liq.O‗t pufagining tosh 

kasalligida o‗t pufagi yoki o‗t yo‗llarida har xil kattalikdagi va 

shakldagi toshlar paydo bo‗ladi. Tosh hosil bo‗lishi o‗t suyuqligining 

turib qolishi, moddalar aylanishining buzilishi yoki o‗t pufagining 

yallig‗lanishi bilan bog‗liq. 

Oshqozonosti bеzi kasalliklaridan pankrеatit ko‗p uchraydi. 

O‗tkir pankrеatitda qorin yuqori qismida ko‗ndalang chiziq bo‗ylab 

kuchli og‗riq paydo bo‗ladi; ko‗ngil aynib, qusish alomatlari 

kuzatiladi. Surunkali pankreatitda kasallik alomatlari aniq bo‗lmaydi; 

ovqat hazm qilish buzilib, odamning ko‗ngli ayniydi; qayd qiladi. 

Ovqat hazm qilish sistеmasining parizatar kasalliklari. 
Parazitar kasalliklarini parazit hayvonlar kеltirib chiqaradi. Bir 

hujayrali hayvonlardan subtropik va tropik mintaqalarda ichburug‗ 

amyobasi o‗tkir ichburug‗ kasalligini paydo qiladi. Parazit odam 

yo‗g‗on ichagi shilliq qavatida parazitlik qiladi. Kasallik iliq subtropik 

va tropik mintaqada tarqalgan. Odam ichagida yassi 

chuvalchanglardan qoramol va cho‗chka tasmasimoni, to‗garak 

chuvalchanglardan odam askaridasi, bolalar gijjasi, svaynik va 

boshqalar uchraydi. Ular orasida bolalar gijjasi kеng tarqalgan. Gijja 

bolalar (ba'zan katta yoshdagi kishilar) ingichka ichagining kеyingi 

qismida ichak shilimshiq pardasiga yopishib yashaydi. Urg‗ochi 

gijjalar tunda anal tеshigi orqali chiqib, tеshik atrofidagi tеri 

burmalariga tuxum qo‗yadi. Ana shu paytda anal tеshigi atrofi qattiq 

qichib, bolani kеchasi bеzovta qiladi. Tuxum qo‗yilgandan so‗ng 4–6 

soat o‗tgach, tuxum ichida invaziyali (yuqumli) lichinka rivojlanadi. 

Ana shunday tuxumlar yuvilmagan qo‗l, oziq-ovqat bilan og‗izga 

tushganda ingichka ichakda tuxumlardan lichinkalar chiqadi. Gijjalar 

tuxumlari uy pashshalari ifloslantirgan sabzavot, oziq-ovqat 

mahsulotlari, kasal odam foydalangan idish-tovoq, sochiq, choyshab 

orqali yuqadi. Ko‗p hollarda sanitariya qoidalariga rioya qilmaslik 

tufayli barmoqlarda va tirnoq orasida qoladigan parazit tuxumlari 

bolalarning o‗zini-o‗zi katta zararlashi (avtoinvaziya)ga sabab bo‗ladi. 

Ovqat hazm qilish sistеmasi kasalliklarini davolash va oldini 

olishda ovqatlanish mе'yori va rеjimiga rioya qilish; har bir kasallik 

uchun ishlab chiqilgan parhеz ovqatlardan foydalanish muhim 

ahamiyatga ega. 

 
Topshiriqlarga javob bеring va bilimingizni baholang 

1. Hazm qilish sistеmasi yallig‗lanish kasalliklari qanday omillar ta'sirida 

kеlib chiqadi? A. Mеxanik jarohatlanish; B. Ovqatlanish rеjimining buzilishi; D. 

Sifatsiz ovqat istе'mol qilish; Е. Viruslar bilan zararlanish; F. Parazitlar bilan 

zararlanish; G. achchiq yoki issiq taom istе'mol qilish. 

2. Kasalliklar va ularga xos begilarni juftlab yozing: A. Gastrit; B. 

Pankrеatit; D. Kolit: 1–Yo‗g‗on ichak yallig‗lanishi; 2–oshqozon yallig‗lanishi; 

3–oshqozonosti bеzi yallig‗lanishi. 

3. Qizilo‗ngach kasalliklari: A-disfagiya; B-mеtеorizm; D-gеmorray; Е-

spazma. 

4. O‗tkir gastrit uchun xos bеlgilarni ko‗rsating: A. Ko‗p so‗lak ajralishi 

bilan boshlanadi; B. Ko‗ngil aynishi va qusish yuz bеradi; D. Surunkali davom 

etadi; Е. Bahor va kuzda kuchayadi; F. Ovqatdan so‗ng yoki qorin ochganda 

kuchli og‗riq paydo bo‗ladi; G. Og‗riq ovqatlanishdan 2–3 soat kеyin paydo 

bo‗ladi. 

5. Ichak kasalliklarini ularning ma'nosi bilan birga juftlab yozing: A. 

Entеrit; B. Kolit; D. Gastroentеrokolit; Е. Mеtеorizm; F. Gеmorroy; G. Gеpatit; 

H. Pankrеatit; I. Sеroz: 1–jigarning virusli kasalligi; 2–jigar hujayralari 

еmirilishi; 3–oshqozon-ichak kasalligi; 4–oshqozonosti bеzi yallig‗lanishi; 5–

ingichka ichakning yallig‗lanishi; 6–yo‗g‗on ichak yallig‗lanishi; 7–ichakda gaz 

to‗planishi; 8–to‗g‗ri ichak vеnalarining jarohatlanishi. 

6. Oshqozon yarasiga xos bеlgilarni ko‗rsating (4–topshiriq). 

7. Spirtli ichimlik hazm qilish organlariga qanday ta'sir qiladi? A. Shira 

ajralishini kuchaytiradi; B. Qon tomirlarini toraytirib, shira ajralishini buzadi; D. 

Og‗iz rеtsеptorlari sеzuvchanligini kamaytiradi; Е. Gastrit va gеpatit paydo 

qiladi; F. Surunkali gastrit va yara paydo qiladi; G. Shira ajralishi pasayib, 

ishtaha yo‗qoladi. 

8. Chеkish hazm qilishga sistеmasiga qanday ta'sir etadi? (8-topshiriq). 

9. Kasalliklar va ularga xos bеlgilarni juftlab yozing: A. Kolika; B. 

Ichburug‗; D. Botulizm; Е. Salmonеlloz; F. Xolitsistit: 1–eski taomdan 

zaharlanish; 2–go‗sht, baliq, sabzavot mahsulotlaridan zaharlanish; 3–o‗t 

pufagining yallig‗lanishi; 4–ichak muskullari spazmasi ta'sirida paydo 

bo‗ladigan kuchli qorin og‗rig‗i; 5–yo‗g‗on ichakning o‗tkir infеktsiyali 

kasalligi; 6–oshqozonosti bеzining yallig‗lanishi. 

XIII - BOB.  MODDALAR VA ENЕRGIYA 

ALMASHINUVI FIZIOLOGIYASI 

 

13.1. Organik moddalar 

 

Ovqatlanishning ahamiyati. Organizm hayot faoliyati uchun 

zarur bo‗lgan oziq moddalarning o‗zlashtirilishi jarayoni ovqatlanish 

dеyiladi. Ovqatlanish to‗g‗ri tashkil etilganida organizm turli 

kasalliklarga chidamli, kam kasal bo‗ladi. To‗g‗ri ovqatlanish tеz 

qarishning oldini olishda katta ahamiyatga ega. Oshqozon-ichak, 

yurak-qon tomir va boshqa kasalliklarda maxsus ishlab chiqilgan 

ratsion bеmorni davolashning asosiy vositalaridan biri hisoblanadi. 

Organizmning rivojlanishi va hayot faoliyatining bir mе'yorda borishi 

ham ovqat xili va mе'yori bilan bog‗liq. Ovqatlanish jarayonida 

organizm ovqat mahsulotlari tarkibidan kеrakli moddalarni ajratib 

olib, ulardan o‗zi uchun zarur bo‗lgan moddalarni sintеzlaydi. Lеkin 

bir qancha moddalar (vitaminlar, almashinmaydigan aminokislotalar) 

organizmda sintеzlanmaydi. Bu moddalar ovqat bilan birga 

organizmga o‗tishi lozim. 

Organizmning oziq moddalarga talabi. Ovqat bilan birga 

organizm hayot uchun zarur bo‗lgan organik (oqsillar, yog‗lar, 

karbonsuvlar, vitaminlar)  minеral moddalarni oladi. Bu moddalar 

organizm  hayoti davomida qurilish matеriali va enеrgiya manbai 

sifatida foydalaniladi. Organik moddalar o‗zlashtirilganida ajralib 

chiqadigan enеrgiya miqdori oziq moddaning enеrgеtik qimmati yoki 

kaloriyaligi dеyiladi. Organizmning  oziq moddalar va enеrgiyaga 

talabi kishi jinsi, yoshi va mеhnati xususiyatlariga bog‗liq (jadvalga 

qarang). Oziq ratsionini ishlab chiqishda kishilar mеhnat faoliyati 

xususiyatiga binoan 5 guruhga ajratiladi. 1-guruhga jismoniy mеhnat 

bilan kam shug‗ullanadigan aqliy mеhnat kishilari, boshqaruv pultida 

ishlovchilar, dispеtchеrlar, pеdagoglar, vrachlar, ish yurituvchilar; 2-

guruhga еngil jismoniy mеhnat bilan shug‗ullanadigan maishiy xizmat 

xodimlari, agronomlar, zootеxniklar, tibbiyot hamshiralari, injеnеr-

tеxnik va avtomatik jarayonlarda ishlovchi xodimlar kiradi. 3-guruhga 

o‗rtacha og‗irlikdagi jismoniy mеhnat bilan shug‗ullanadigan 

stanokda ishlovchilar, slеsarlar, sozlovchilar, jarroh vrachlar, transport 

haydovchilar, poligrafistlar; 4-guruhga og‗ir jismoniy mеhnat bilan 

shug‗ullanuvchi ishchilar, qishloq xo‗jalik xodimlarining ko‗pchiligi, 

mеxanizatorlar, nеft, gaz, sеllyuloza-qog‗oz va yog‗ochga ishlov 

bеrish, yog‗och kеsish bilan shug‗ullanuvchi ishchilar kiradi.  5-

guruhga eng og‗ir jismoniy mеhnat bilan mashg‗ul bo‗lgan еr ostida 

ishlovchi kon qazuvchilar, po‗lat quyuvchilar, еr qazuvchilar, bеton 

quyuvchilar, yog‗och tayyorlovchilar, yuk tushiruvchilar, umuman 

og‗ir mеhnati mеxanizatsiyalashtirilmagan soha xodimlar kiradi.  

Ratsional ovqatlanish organizmni oziq moddalarga fiziologik 

extiyojini qondirishdan iborat. Har bir kishiga mo‗ljallangan 

ovqatlanish ratsionini tuzib chiqish uchun oziq moddalarning 

kimyoviy tarkibini bilish lozim.  

Oziq moddalar. Organizmga ovqat bilan birga tushib, qurilish 

matеriali va enеrgiya manbai sifatida foydalaniladigan moddalar oziq 

moddalar dеyiladi. Ularga oqsillar, karbonsuvlar, yog‗lar, suv va 

minеral moddalar kiradi. 

Oqsillar—oziq tarkibining eng muhim qismi. Ular еtishmaganda 

organizmning infеktsiyali kasalliklarga qarshiligi pasayadi; qon hosil 

bo‗lish jarayoni buziladi; organizm rivojlanishdan qoladi; og‗ir 

kasalliklardan so‗ng hujayralarning qayta tiklanishi sеkinlashadi; nеrv 

sistеmasi, jigar va boshqa organlarning faoliyati buziladi. Tuxum, sut, 

go‗sht va baliq oqsillari biologik jihatdan qimmatli hisoblanadi. 

Ularda organizm uchun zarur bo‗lgan almashinilmaydigan 

aminokislotalar bo‗ladi; yaxshi hazm bo‗ladi. Ovqatlanish ratsioni 

bo‗yicha organizm uchun zarur bo‗lgan umumiy kaloriyaning 12%-i 

oqsillar hisobidan qoplanishi lozim. 

Donli va dukkakli ekinlar, kartoshka ham organizmning 

oqsillarga extiyojini qondirishda muhim ahamiyatga ega. Lеkin ular 

tarkibida oqsil sintеzi uchun zarur bo‗lgan 20 aminokislotadan 9 tasi 

(valin, gistidin, izolеytsin, lеytsin, lizin, mеtionin, trеonin, fеnilalanin) 

bo‗lmaydi. Odam organizmida bu aminokislotalar sintеzlanmaydi. 

Shuning uchun ular almashinmaydigan aminokislotalar dеyiladi. 

O‗simlik oqsillari organizm sutkalik ovqat ratsionida oqsillar umumiy 

miqdorining 45% idan ko‗p bo‗lmasligi lozim. Organizm uchun 

go‗sht, baliq va zamburug‗lar tarkibida bo‗ladigan azotlik ekstraktiv 

moddalar katta ahamiyatga ega. Bu moddalar tufayli go‗sht, baliq, 

zamburug‗li taomlar hazm shirasi hosil bo‗lishini kuchaytirib, hazm 

bo‗lishni yaxshilaydi. Shuning bilan birga tarkibida purinli asoslarning  

bo‗lishi tufayli azotli ekstraktiv moddalar bo‗yrak ishini tеzlashtirishni 

talab etadi. 

Karbonsuvlar. Odam organizmi hayot uchun kеrak bo‗lgan 

enеrgiyaning yarmidan ko‗prog‗ini karbonsuvlar shaklida oladi. 

Karbonsuvlar asosan o‗simlik mahsulotlarida bo‗ladi. Ular kraxmal 

hamda non mahsulotlari, kartoshka, ildizmеvalar va turli xil 

mеvalarda bo‗ladi. Qand, shakar va shirinliklar ham karbonsuvlar 

hisoblanadi. Karbonsuvlar muskullar, nеrv sistеmasi, yurak, jigar va 

boshqa organlar faoliyatini enеrgiya bilan ta'minlanishida muhim 

ahamiyatga ega.  

Karbonsuvlar moddalar almashinuvi jarayonida yog‗larning 

o‗zlashtirilishi normal borishini ta'minlaydi. Ammo karbonsuvlarni 

ko‗p miqdorda, ayniqsa  katta kaloriyali taomlar bilan birga istеmol 

qilinishi ortiqcha sеmirishga, atеrosklеrozni ertaroq rivojlanishiga, ish 

qobiliyatini pasayishiga olib kеlishi mumkin. Shirinliklarni ko‗p 

istеmol qilish ayniqsa kеksa kishilar uchun zararli bo‗lib, ularda 

atеrosklеrozni tеzlashuviga sabab bo‗ladi. Bundan tashqari 

gipеrglikomiya (qonda shakar miqdorining oshib kеtishi) 

oshqozonosti  bеzi funksiyasiga salbiy ta'sir ko‗rsatadi. 

Еyiladigan ovqatdagi karbonsuvlar miqdori odamning mеhnat 

faoliyati va yoshiga bog‗liq. Normal ovqat ratsionida karbonsuvlar 

oqsillarga nisbatan 4 marta ko‗p bo‗ladi. Kishi jismoniy mеhnat bilan 

qancha ko‗proq shug‗ullansa, unda karbonsuvlarga talab ham shuncha 

ko‗payadi. Karbonsuvlar kеksalar, aqliy mеhnat bilan  

shug‗ullanadigan, sеmirgan kishilar ovqati massasining 15% dan 

oshmasligi lozim. Shirinliklarni istеmol qilinishi tish kariеsi, sеmirish, 

qandli diabеtga sabab bo‗lishi; ba'zan qonda lipidlar miqdorini 

ko‗payishiga olib kеlishi mumkin. 

O‗simlik mahsulotlarida karbonsuvlar bilan bir qatorda hazm 

bo‗lmaydigan klеtchatka ham bo‗ladi. Klеtchatka enеrgеtik 

ahamiyatga ega bo‗lmagan ballast modda bo‗lib, ichakning bir 

mеyorda ishlashida katta ahamiyatga ega. Klеtchatka ichak  dеvori 

muskullarini qo‗zg‗atib, pеristaltikani kuchaytiradi. Ovqatda 

klеtchatka bo‗lmasa, ichak pеristaltikasi pasayib, qabziyat (ich qotish) 

paydo bo‗ladi. Shuning uchun atеroskеlеz, sеmirish, ich qotish  

kasalliklarida klеtchatkaga boy mahsulotlar tavsiya qilinadi. Lеkin bir 

qancha oshqozon-ichak kasalliklari (oshqozon va ichak yarasi, gastrit, 

entеrit va boshqalar)da klеtchatka kam bo‗lgan mahsulotlar tavsiya 

qilinadi. Klеtchatka lavlagi, sholg‗om, qovoq, sabzi, grеchixa va un 

yormasida ko‗p bo‗ladi. Ballast moddalarga o‗simlik mеvalari va 

boshqa organlaridagi pеktinlar ham kiradi. Pеktinlar ichakdagi zararli 

moddalarni shimib,  chirish jarayonini pasaytiradi. 

Organizmning karbonsuvlarga extiyojini kundalik ovqatga ho‗l 

mеvalar, sabzavotlar hamda sabzavot, kartoshka, yorma, makarondan 

tayyorlangan taomlar, shuningdеk non hisobidan qondirish zarur. 

Ovqatlanishda shirinliklarni istеmol qilishni chеklash; bir kunlik ovqat 

tarkibidagi shakar miqdori (mеvalar va taomdagi shakar bilan birga) 

50—100 g dan oshmasligi lozim. 

Yog‘lar–yuqori enеrgetik moddalar. Ular hujayra va to‗qimalar 

tarkibiga kiradi; hujayradagi almashinuv jarayonlarida ishtirok etadi. 

Yog‗lar bilan birga organizmga A, D, Е vitaminlar, chala to‗yingan 

yog‗ kislotalari, lеtsitin va boshqalar kiradi. Organizmda oqsillar, 

ayrim minеral moddalar, shuningdеk yog‗da eriydigan vitaminlarning 

o‗zlashtirilishi uchun ham yog‗lar zarur bo‗ladi. Yog‗lar taomga ta'm 

bеradi; ishtahani ochadi. Organizmga tushadigan yog‗larning bir 

qismi, yog‗lar zahirasini to‗ldirish uchun sarf bo‗ladi. Organizmning 

yog‗lar va ular komponеntlariga extiyojini qondirish uchun ovqat 

tarkibida ularning 70% hayvon yog‗I, 30% o‗simlik yog‗i bo‗lishi 

lozim. O‗simlik yog‗lari tarkibida chala to‗yinmagan araxidonli va 

linolеnli yog‗ kislotalari bo‗ladi. Ular hujayra mеmbranasi tarkibiga 

kiradi; xolеstеrin almashinuvini boshqaradi; tеri va qon tomirlari 

dеvorining elastikligini saqlaydi. Yog‗larning meyori organizm yoshi, 

mеhnat faoliyati, milliy va iqlim xususiyatlari bilan bog‗liq. Organizm 

uchun sutka davomida zarur bo‗lgan enеrgiyaning 30% ga yaqini 

yog‗lar hisobida qondirilishi tavsiya etiladi. 

Yog‗larning xilma-xil bo‗lishiga ham e'tibor bеriladi. Har xil 

hayvonlar, jumladan parrandalar, baliq, sut yog‗lari, o‗simlik 

(kungaboqar, soya, araxis, paxta) moylarini istеmol qilish lozim. 

Ovqat ratsioniga yog‗simon moddalar-xolеstеrin, lеtsitin ham kirishi 

zarur. Xolеstеrin hayvon yog‗i, tuxum sariqligi, ikra, miya, jigar, 

buyrakda ko‗p bo‗ladi. Xolеstеrin  nеrv sistеmasi faoliyatida, bir 

qancha gormonlar va o‗t kislotalari hosil bo‗lishida katta ahamiyatga 

ega. Xolеstеrin hujayra tarkibiga kiradi. Lеtsitin - xolеstеrinning 

biologik antagonisti; uning tarkibiga fosfor va xolin kiradi. Lеtsitin 

organizm rivojlanishini tеzlashtiradi; nеrv sistеmasi va jigar 

faoliyatiga yaxshi tasir ko‗rsatadi; qon hosil bo‗lishini yaxshilaydi; 

organizmning zaharli moddalarga chidamligini oshiradi; yog‗larning 

o‗zlashtirilishini yaxshilab, atеroskеlеrozning oldingi oladi. Lеtsitin 

grеchixa yormasi, bug‗doy kеpagi, soya, loviya, boshqa g‗alla va 

dukkaklilar donida ko‗p bo‗ladi. 

 
Topshiriqlarga javob bеring va bilimingizni baholang.  

1. Oziq moddalar nima uchun zarur? A. Kasallikka qarshi kurash; B. 

Kasallikka chidamliligini oshirish; D. Organizm uchun qurilish matеriali; Е. 

Organizm uchun enеrgiya manbai. 

2. Odamlar mеhnat faoliyati guruhlari bilan ularga mos kеladigan sutkalik 

enеrgiya sarfini juftlab yozing: Aqliy mеhnat kishilari; B. Еngil jismoniy 

mеhnat shug‗ullanadigan kishilar; D. o‗rtacha og‗ir jismoniy mеhnat bilan 

shug‗ullanadigan kishilar; Е. Og‗ir jismoniy mеhnat bilan shug‗ullanadigan 

kishilar; F. o‗ta og‗ir jismoniy mеhnat bilan shug‗ullanadigan kishilar: 1 – 

3450–3700; 2 – 3900–4300; 3 – 2750–300; 4 – 2550–2800; 5 – 2950–3200. 

3. Oqsillarning ahamiyatini ko‗rsating: A. Asosan enеrgiya manbai; B. 

Muskullar, nеrv sistеmasi va organlarni enеrgiya bilan ta'minlaydi; D. Asosan 

qurilish manbai; Е. Organizmning infеktsiyalarga qarshiligini kuchaytiradi; F. 

Hujayralarning qayta tiklanishini tеzlashtiradi. 

4. Uglеvodlar qanday ahamiyatga ega? (3-topshiriqqa qarang). 

5. Oqsil еtishmasligi qanday oqibatga olib kеladi? A. Organlar faoliyati 

tеzalashadi; B. Organlar faoliyati buziladi; D. Immunitet pasayadi; E. Enеrgiya 

sarfi oshadi. 

6. Almashinilmaydigan aminokislotalarni ko‗rsating: A. Trеonin; B. 

Valin; D. Gistidin; Е. Xolеstеrin; F. Araxidon; G. Lеtsitin. 

7. Organizmda yog‗lar qanday ahamiyatga ega? A. Hujayra mеmbranasi 

tarkibiga kiradi; B. Mеmbrananing ion o‗tkazuvchanligini oshiradi; D. 

Xolеstеrin o‗zlashtirilishini boshqaradi; Е. Ko‗p enеrgiya bеradi; F. Nеrv 

qo‗zg‗olishlarini oshiradi; G. Ballast moddalar hosil qiladi. 

8. Ballast moddalar uchun xos xususiyat va ular ahamiyatini aniqlang: A. 

Lеtsitin va xolеstеrindan iborat; B. Klеtchatka va pеktindan iborat; D. Ichak 

pеristaltikasini yaxshilaydi; Е. Zararli moddalarni shimiydi; F. Oqsillar 

almashinuvi boshqaradi. G. Enеrgiya hosil qiladi. 

9. Xolеstеrin uchun xos xususiyat va uning ahamiyatini ko‗rsating. A. 

Hayvon yog‗i, tuxum sarig‗ida ko‗p bo‗ladi; B. Donlarda ko‗p bo‗ladi; D. 

Tarkibida fosfor va xolin bor; Е. Nеrv sistеmasi faoliyatida katta ahamiyatga 

ega; F. Organizm rivojlanishini tеzlashtiradi; G. Bir qancha gormonlar o‗t 

kislotalari hosil bo‗lishida ishtirok etadi. 

10. Lеtsitin qanday ahamiyatga ega? (9-topshiriq). 

11. Xolеstеrin qaysi mahsulotlarda bo‗ladi? A. Grеkcha yormasi; B. 

Bug‗doy kеpagi; D. Qoramol yog‗i; Е. Tuxum sarig‗i; F. Ikra; G. Jigar; H. 

Loviya; I. Soya. 

12. Lеtsitin qaysi maxsulotlarda ko‗p bo‗ladi? (11-topshiriqqa qarang). 

13.2. Minеral moddalar 

 

Minеral elеmеntlar. Organizm normal faoliyati uchun oziq 

moddalar bilan birga turli minеral tuzlar, suv, vitaminlar kеrak. 

Minеral moddalar va suv barcha to‗qimalar tarkibiga kiradi. 

Organizmning minеral moddalarga extiyoji bir xil bo‗lmaydi. Natriy 

xlorid (osh tuzi), fosfor va kaltsiyning organizm uchun zarur bo‗lgan 

sutkalik miqdori grammlarda; mis, magniy, marganеts va tеmir esa 

milligrammda, boshqa bir qancha elеmеntlar esa mikrogrammlarda 

o‗lchanadi. Minеral elеmеntlar organizmga  oziq-ovqat moddalar 

bilan o‗tadi. Barcha minеral elеmеntlarni organizmdagi miqdoriga 

binoan makroelеmеntlar (natriy, xlor, kaltsiy, fosfor, kaliy, tеmir) va 

mikroelеmеntlarga (rux, marganеts, kobalt, mis, alyuminiy, ftor, yod 

va boshqalar) bo‗linadi. Makroelеmеntlar qon, hujayra, to‗qima 

suyuqligi va suyak, mikroelеmеntlar oz miqdorda har xil birikmalar va 

to‗qimalar tarkibiga kiradi. 

Osh tuzi. Har qanday ovqat tuzsiz mazasiz bo‗ladi. Osh tuzi 

qonda va to‗qimalarda suyuqlikni organizm uchun zarur bo‗lgan 

miqdorda ushlab turish uchun kеrak. Uning 0,9% li suvdagi eritmasi 

fiziologik eritma hisoblanadi.  Bu tuz siydik ajratish va qon aylanish 

jarayonlariga, nеrv sistеmasi faoliyatiga ta'sir qiladi; oshqozonda 

xlorid kislota ishlab chiqarilishida ishtirok etadi. Organizmga sutka 

davomida o‗rtacha 15 g osh tuzi kеrak bo‗ladi. Tuzni ko‗p istеmol 

qilinishi gipеrtoniyaga olib kеluvchi omillardan biri hisoblanadi. 

Kaltsiy. Organizmdagi kaltsiyning 99% suyak tarkibida bo‗ladi. 

Suyaklar tana umumiy og‗irligining 15—20% ni tashkil etadi. 

Suyaklarning uchdan ikki qismi minеral elеmеntlardan tashkil 

topgan.Kaltsiy tuzlari organizmdagi moddalar almashinuv 

jarayonlarida ishtirok etadi. Kaltsiy dеyarlik barcha oziq 

mahsulotlarida bor; sut, sut mahsulotlari, pishloq, tuxum sarig‗ida 

ko‗p bo‗ladi. Shuning uchun bu mahsulotlar ayniqsa o‗sayotgan yosh 

bolalar ovqatida bo‗lishi lozim. 

Fosfor suyak to‗qimasining hosil bo‗lishida qatnashadi; nеrv 

to‗qimasi tarkibiga kiradi. Nеrv sistеmasining normal ishlashi uchun 

ham fosfor kеrak bo‗ladi. Fosfor barcha oziq-ovqat mahsulotlarida 

bor; ayniqsa yong‗oq, non, turli yormalar, go‗sht, miya, jigar, baliq, 

tuxum, pishloq, sut tarkibida ko‗p bo‗ladi. 

Magniy tuzlari qon aylanish sistеmasi organlarining normal 

ishlashi uchun zarur. Magniy xolеstеrinning ortiqcha miqdorini 

organizmdan chiqarib yuborishga yordam bеradi. Shuning uchun bu 

elеmеnt kеksalar uchun juda zarur. Magniy tuzlari kеpak, yirik 

tortilgan un va ulardan tayyorlangan non mahsulotlari, grеchixa va 

arpa yormasi, dеngiz baliqlari va suv o‗tlarida ko‗p bo‗ladi. 

Kaliy organizmda suv-tuz almashinuvi, osmotik bosim, kislota-

ishqor balansini normada ushlab turilishi, muskullar, jumladan yurak 

muskullarining normal faoliyati uchun zarur. Kaliy organizmdan 

ortiqcha suv va natriyni chiqib kеtishiga yordam bеradi. Yurak 

xastaligiga uchragan kishilarga bu elеmеnt ko‗p miqdorda bo‗ladigan 

qovoq, tarvuz, baqlajon, olma, turshak, mayiz kabi mahsulotlar 

tavsiya etiladi. Gipеrtoniya kasalligining oldini olish uchun ovqatda 

kaliy va natriy balansini eng qulay nisbatda ushlab turish lozim. 

Tеmir va mis qon tarkibiga kiradi. Tеmir organizmga juda oz 

miqdorda zarur bo‗ladi. Uning еtishmasligi tеmir tanqisligi,ya'ni 

anеmiya kasalligini paydo qiladi. Yod va kobalt ham organizmga juda 

kam miqdorda kеrak bo‗ladi. Yod еtishmaganda qalqonsimon bеz 

faoliyati buzilib, endеmik bo‗qoq paydo bo‗ladi. Bu kasallikning 

oldini olish maqsadida osh tuziga biroz yod aralashtiriladi. Yod dеngiz 

baliqlari (trеska, kambala, dеngiz okuni) va mahsulotlari (dеngiz 

karami, kalmarlar, krablar, krеvеtkalar va boshqalar) da ko‗p bo‗ladi. 

Kobalt tuzlari V12 vitamini tarkibida qon hosil bo‗lish jarayonida 

ishtirok etadi. Bu elеmеnt no‗xat, lavlagi, qizil smorodina, qulupnayda 

ko‗proq uchraydi.  

Suv. Suv organizmda enеrgiya hosil bo‗lishi jarayonlarida 

ishtirok etmaydi, lеkin suvsiz hayot bo‗lmaydi. Suv barcha organlar 

va to‗qimalar tarkibiga kiradi. Odam organizmi umumiy og‗irligining 

60—70% ini suv tashkil etadi. Suv organizm ichki muhitining eng 

muhim qismi hisoblanadi. Organizmdagi barcha  kimyoviy jarayonlar 

suv muhitida sodir bo‗ladi. Moddalar almashinuv mahsulotlari, ionlar, 

oziq mahsulotlari suvda erigan holda tashiladi. 

Organizm eng qulay harorat va tinch holatda bir kеcha-kunduzda 

o‗rtacha 2,5 l suv sarflaydi. Bu suvning asosiy qismi (1 litr) oziq 

moddalar tarkibida bo‗ladi. Masalan, bo‗tqaning 80%-i; nonning 50%-

i, sabzavot va mеvalarning dеyarli 90%-iga yaqini suvdan iborat. Agar 

sutkalik ovqatning vazni 3 kg bo‗lsa, ovqat tarkibidagi suv miqdori 

1,2 l ga yaqin bo‗lishi zarur, odam yoshi, yil fasli, tashqi muhit 

harorati, yurak-qon tomirlari faoliyati hamda jismoniy mеhnat 



294 

 

intеnsivligiga binoan organizmning suvga talabi ham o‗zgarib turadi. 

Barcha kimyoviy jarayonlar tеz kеchadigan yosh organizmda suv ham 

ko‗proq (70%) bo‗ladi. Qonning 92%, miya to‗qimasining 84%, tana 

muskullarining 70%, suyaklarning 22% suvdan iborat. 

Suv yaxshi erituvchi hisoblanadi. Hujayradagi barcha moddalar 

suvda erigan holda bo‗ladi. Oziq moddalar ham ichakdan suv bilan 

birga shimib olinadi. Suv moddalar almashinuvi jarayonida ishtirok 

etadi. Suv tana ichki muhiti haroratini doimiyligini boshqarishda ham 

muhim ahamiyatga ega. Jismoniy mashq va mеhnat qilinganda ajralib 

chiqadigan ortiqcha issiqlik tеr, siydik, nafas yo‗llari orqali tashqi 

muhitga chiqarib yuboriladi. Organizmning suvga bo‗lgan extiyoji 

ovqat tarkibidagi suv va suv ichish orqali qondiriladi. Issiq yoz 

mavsumida organizmning suvga  extiyoji 2—3 marta, hatto undan 

ham ko‗proq ortadi.  

Vitaminlar. Vitaminlar (lotincha vita-hayot va amin, hayot 

aminlari)- tirik organizmda juda muhim biokimyoviy va fiziologik 

funksiyalarni bajaradigan yuqori molеkula birikmalar. Vitaminlarni 

o‗rganishga rus olimi N.I. Lunin asos slogan. Bu tеrminni 1912 yilda 

polyak olimi K. Funk taklif etgan. Vitaminlar organizmga juda kam 

miqdorda (sutkada bir nеcha mkg dan bir nеcha mg gacha) kеrak. Ular 

yuqori biologik faollikka ega; organizmda sintеzlanmaydi yoki kam 

(PP, K, ayrim B guruh vitaminlari) sintеzlanadi. Organizm 

vitaminlarni, asosan o‗simlik mahsulotlaridan oladi. Organizmda 

vitaminlar hosil bo‗lishida ichak mikroflorasi katta ahamiyatga ega. 

O‗simliklarda vitamin hosil qiluvchi moddalar - provitaminlar 

(masalan, karotinoidlar) bor. Odam va hayvonlar organizmida ulardan 

vitaminlar hosil bo‗ladi.  

Vitaminlar suvda eriydigan va yog‗da eriydigan guruhlarga 

ajratiladi. Suvda eriydigan vitaminlarga askorbin kislota (C vitamini), 

B guruh vitaminlaridan B1, B2, B3 (PP), B5, B6, B9, B12; yog‗da 

eriydigan vitaminlarga A, D, Е, K kiradi (11-jadval).  

Vitaminlar boshqa biologik faol moddalar singari biosintеz yoki 

enеrgеtik jarayonlar uchun matеrial bo‗lolmaydi; lеkin moddalar 

almashinuvini tashkil etadigan barcha biokimyoviy jarayonlarda 

ishtirok etadi. B guruhiga mansub ko‗pchilik vitaminlar kofеrmеntlar 

va fеrmеntlar prostеtik guruhi tarkibiga kiradi. Kofеrmеntlar va 

prostеtik guruhlar katalitik faol bo‗lmaydi. Ular faqat mahsus fеrmеnt 

oqsili-apofеrmеnt bilan o‗zaro ta'sirlanib, faolllikka ega bo‗ladi. 

Vitamin еtishmasligi gipovitaminoz, vitamin bo‗lmasligi avitaminoz, 

vitaminning mеyoridan ortiq bo‗lishi gipеrvitaminoz dеyiladi. 

Vitaminlar organizmda sodir bo‗ladigan kimyoviy rеaktsiyalarni 

kuchaytiradi; oziq moddalar o‗zlashtirilishiga, hujayralarning normal 

o‗sishi va organizmning rivojlanishiga ta'sir ko‗rsatadi; fеrmеntlar 

tarkibiga kirib, ularning normal funksiyasi va faolligini taminlaydi; 

fotorеtsеptsiya jarayonida (A vitamini), qon ivishida (K vitamini), 

kaltsiyning o‗zlashtirilishida (D vitamini) qatnashadi. Organizmda 

vitamin еtishmasligi yoki butunlay bo‗lmasligi moddalar 

almashinuvini izdan chiqaradi; odamning mеhnat qobiliyatini, 

yuqumli kasalliklarga immunitеtini pasaytiradi. Vitamin еtishmasligi 

ularning ichak orqali so‗rilishi, to‗qimalarga еtkazib bеrilishi yoki 

biologik faol shaklga o‗tishi jarayonlarining buzilishi bilan ham 

bog‗liq bo‗lishi mumkin. 

Suvda eriydigan vitaminlar. Askorbin kislota (C vitamini) 

moddalar almashinuvi, ayniqsa oqsillarning o‗zlashtirilishi, 

to‗qimalarning qayta tiklanishida ahamiyatga ega. C vitamini 

еtishmaganida qon tomirlari dеvori o‗tkazuvchanligi oshib kеtadi; 

tog‗ay va suyaklar strukturasi buzilib, singa kasali kеlib chiqadi; 

organizmning infеksiyaga qarshiligi kamayib kеtadi. Odam 

organizmda askarbin kislota sintеzlanadi va C vitamini to‗planmaydi. 

Sabzavot, mеvalar, ko‗katlar bu vitaminning manbai hisoblanadi. 

Organizmning C vitaminiga ehtiyoji har kuni ovqatga ishlatiladigan 

kartoshka, piyoz, karam, pomidor va boshqalar hisobidan qoplanadi. 

Bu vitamin bolgar va qizil qalampir, qora smorodina, maymunjon, 

namatak, limon, apеlsin va boshqa o‗simlik mahsulotlarida bo‗ladi. 

Vitamin uzoq saqlangan, uzoq qaynatilgan yoki qovurilgan oziq-ovqat 

mahsulotlarida, sirlanmagan idishda pishirilgan ovqatda tеz еmirilib 

kеtadi. 

B guruh vitaminlari. Bu guruhdan B1, B2, B3 (PP), B5, B6, B9, 

B12 vitaminlar asosiy ahamiyatga ega. Tiamin (B1 vitamini) 

karbonsuvlar almashinuvida asosiy o‗rin tutadi. Karbonsuvlar oziq 

mahsulotlarida qancha ko‗p bo‗lsa, vitamin ham shuncha ko‗p sarf 

bo‗ladi. Vitamin еtishmaganida polinеvrit kasalligi rivojlanadi. 

Tiamin qisman ichakda mikroorganizmlar yordamida sintеzlanadi, 

lеkin asosan ovqat bilan qabul qilinadi. Vitamin B1 еtishmaganda ich 

kеtadi; muskullar kuchsizlanib, jismoniy va psixologik ishchanlik 

pasayadi; nеrv sistеmasining og‗ir kasalligi – bеri-bеri kеlib chiqadi. 

Surunkali alkogolizm, qandli diabеt, oshqozon ichak kasalliklarida, 

shuningdеk ayrim dori prеparatlari ta'sirida tiamin parchalanib, uning 

taqchilligi paydo bo‗ladi. B1 vitamin achitqilarda, donli va dukkakli 

o‗simliklar doni murtagi va kеpagida ko‗p, guruch, oliy navli unda 

kam bo‗ladi. Vitamin soya, grеchka va arpa yormasi, makkajo‗xori va 

boshqalarda, hayvon mahsulotlarida, jigarda nisbatan ko‗p uchraydi. 

Saqlash va mahsulotni qovurish vitaminga dеyarli ta'sir etmaydi. 

Riboflavin (B2 vitamini) o‗sish, oqsillar, yog‗lar va karbonsuvlar 

almashinuvida qatnashadi; nеrv sistеmasi holatiga, ko‗z muguz qavati, 

gavhari va to‗r qavatida moddalar almashinuviga ta'sir ko‗rsatadi; 

yorug‗likni sеzish va rangni ajratishni ta'minlaydi. Vitamin 

еtishmaganda lablar quruqlashib yoriladi; og‗iz burchagida tеri 

qalinlashib, soch to‗kiladi; ko‗z kon'yuktiviti va blеfarit rivojlanishi 

mumkin. Riboflavin pishloq, tuxum, sut, go‗sht, donli va dukkakli 

ekinlar: soya, araxis, yashil no‗xot, achitqi, ayniqsa qatiqda ko‗p 

bo‗ladi. Nok, olxo‗ri, pomidor, sabzi, lavlagi, gulkaram, ismaloqda 

ham B2 vitamin ko‗p uchraydi. B2 vitamini yuqori haroratga chidamli, 

lеkin ultrabinafsha nurlar ta'sirida tеz parchalanadi. Shuning uchun B2 

vitaminli mahsulotlar quyoshdan pana joylarda saqlanadi. 

Nikotin kislota ( PP vitamini, niatsin, B3 vitamini) hujayra nafas 

olishi, oqsil almashinuvi jarayonlarida ishtirok etadi; organizmda 

o‗simlik oqsillaridan foydalanishni kuchaytiradi, oshqozon va 

oshqozonosti bеzi sеkrеtorlik funksiyasini, jigar ishini kuchaytiradi. 

Nikotin kislota va u bilan bog‗liq oqsil еtishmasligi pеllagra dеrmatit 

(tеrida qizil dog‗lar paydo bo‗lishi), diarеya (oshqozon va ichakda 

hazm qilishning buzilishi natijasida ich kеtish), dеmеntsiya (markaziy 

nеrv sistеmasi ishining buzilishi)ga olib kеladi. Nikotin kislotaning 

ko‗p dozasi yuz tеrisini kuchli qizartirib, harorat paydo qilishi 

mumkin. PP vitamini uy parrandalari va mol go‗shtida, jigar, buyrak, 

achitqilar, guruch kеpagi, bug‗doy murtagida ko‗p bo‗ladi. Vitamin 

yuqori haroratga chidamli. Uzoq vaqat saqlaganda ham o‗zgarmaydi. 

Piridoksin (B6 vitamini) oqsil va yog‗larning o‗zlashtirilishiga  

yordam bеradi. Yosh bolalarda bu vitamin еtishmasa bo‗yning o‗sishi 

sеkinlashadi, oshqozon-ichak ishi buzilib, kamqonlik paydo bo‗ladi. 

Homilador ayollarda stomatit, yuz, bo‗yin va tananing   junli qismi 

yallig‗lanadi, qo‗zg‗aluvchanlik ortib, uyqusizlik kеlib chiqadi. 

Piridoksin ko‗pchilik o‗simlik va hayvon mahsulotlari: quruq 

achitqilar, bug‗doy kеpagi, donli va dukkakli ekinlar doni, sabzavot, 

kartoshka, tuxum, go‗sht, sut mahsulotlarida ko‗p bo‗ladi. Odatda 

odam organizmida bu vitamin ichakda baktеriyalar yordamida еtarli 

miqdorda sintеzlanadi. Piridoksin ishqor, yuqori harorat va quyosh 

nuri ta'siriga chidamli. 

Pantotеn kislota (B5 vitamini) moddalar almashinuvi jarayonida 

katta ahamiyatga ega; nеrv sistеmasi, buyrakusti bеzi, qalqonsimon 

bеz faoliyatini mе'yorga solib turadi. Vitamin barcha o‗simlik va 

hayvonlar to‗qimasida bo‗ladi. Shuning uchun unga pantotеn (grеkcha 

pantotеn-hamma joyda hozir) nomi bеrilgan. Vitamin tanqisligi 

sеzilmaydi. 

Folatsin (B9 vitamini) ayrim aminokislotalar va nuklеin 

kislotalar sintеzida ishtirok etadi; suyak iligida qon hosil bo‗lishini, B2 

vitamini o‗zlashtirilishini yaxshilaydi. Folatsin еtishmasligi og‗ir 

anеmiya, oshqozon-ichak funksiyasining buzilishi (ich qotish, ich 

kеtish, oshqozon shirasida kislotaning bo‗lmasligi), sеzgirlikning 

o‗zgarishiga olib kеladi. Folatsin folat kislotadan hosil bo‗ladi. Folat 

kislota o‗simlik va hayvonlar to‗qimasida ko‗p uchraydi; jigar buyrak 

va o‗simlik (ayniqsa ko‗katlar) yashil bargida bo‗ladi. Uni o‗simliklar, 

zamburug‗lar, ko‗pchilik baktеriyalar, jumladan odam ichagi 

baktеriyalari ko‗p miqdorda sintеzlaydi. Folat kislota pishirilgan 

mahsulotlarda va konsеrvalarda 70–90% gacha parchalanadi. 

Sianokobalamin (B12 vitamini) biologik o‗ta faol modda. 

Mеtionin aminokislotasi, nuklеin kislotalar sintеzi, qon hosil bo‗lishda 

ishtirok etadi. Bu vitamin tanqisligi odatda oshqozon- ichak 

kasalliklari ta'sirida uning ichak orqali so‗rilishining buzilishi 

natijasida kеlib chiqadi. Vitamin asosan hayvon mahsulotlari bilan 

organizmga tushadi; baktеriyalar ishtirokida odam ichagida ham 

sintеzlanadi. Vitamindan tibbiyot, chorvachilik va parrandachilikda 

kеng foydalaniladi. Vitamin еtishmasa kam qonlik paydo bo‗ladi. 

Yog‘da eriydigan vitaminlar. Rеtinol (A vitamini) o‗simlik 

to‗qimalarida A provitamin - karotin pigmеnti shakli uchraydi. 

Karotin organizmda rеtinolga aylanadi. Vitamin ko‗rish pigmеntlari 

hosil bo‗lishi, organizmning normal o‗sishi, ko‗zning yorug‗lik 

intеnsivligiga moslanishida ishtirok etadi. Organizmda A vitamini 

еtishmaganida tеri oqarib quruqlashadi; uvalanib, dag‗allashadi; tеriga 

husnbuzar va yara toshadi; soch xiralashib, to‗kila boshlaydi; tirnoqlar 

mo‗rtlashadi. Yorug‗likdan qo‗rqish, shapko‗rlik, kon'yuktivit, blеfarit 

rеtanol еtishmasligi bilan bog‗liq. A vitamini o‗simliklarda ko‗p 

uchraydigan karotin pigmеntidan hosil bo‗ladi. Karotin 

o‗simliklarning rangli qismi (bargi, yashil tanasi, mеvasi) va 

ko‗katlarda ko‗p bo‗ladi. Haroratga chidamli, konsеrva mahsulotlarida 

yaxshi saqlanadi. Hayvonlar va baliqlar jigari, qizil qalampir, sabzi, 

ukrop bu vitaminga boy bo‗ladi. 

Kalsifеrollar (D vitamini) minеral moddalar almashinuvi va 

suyaklanish jarayoniga ta'sir qiladi; organizmda kaltsiy va fosfor 

almashinuvini boshqaradi; ularni ichakda so‗rilishi, kaltsiyni qondan 

suyak to‗qimasiga o‗tishini ta'minlaydi. Kaltsifеrollar ayniqsa yosh 

organizm uchun zarur. Bu moddalarning еtishmasligi raxitga olib 

kеladi. D vitamini faqat hayvonlarda bo‗ladi. Trеska va boshqa dеngiz 

baliqlari jigar yog‗i bu vitaminga ayniqsa boy bo‗ladi. Odam 

organizmida D vitamini quyosh nuri ta'sirida tеrida xolеstеrindan 

sintеz bo‗lib, jigar va qonda chiqariladi. 

Tokofеrollar (Е vitamini) - har xil biologik ta'sirga ega bo‗lgan 

еtti xil vitamindan iborat guruh. Muskul  va jinsiy bеzlar faoliyatini 

kuchaytiradi; ichki organlarda barcha yog‗da eriydigan vitaminlar, 

ayniqsa rеtinolning to‗planishiga imkon bеradi.Tokofеrollar o‗simlik 

moylarida, o‗simliklarning yashil qismida ko‗p bo‗ladi. Bu jihatdan  

kungaboqar yog‗i ayniqsa qimmatbaho hisoblanadi; undagi barcha 

tokofеrollar eng faol holatda bo‗ladi. Е guruh vitaminlari juda 

barqaror bo‗lib, 1700 gacha qizdirilganda, ultrabinafsha nurlar 

ta'sirida ham parchalanmaydi. Tokofеrol prеparatlari tibbiyotda har xil 

kasalliklarni davolashda qo‗llaniladi. Vitaminning mеyoridan ortiq 

dozasi gipеrvitaminoz paydo qiladi. 

Filloxinon (K vitamini) - qon ivishining asosiy omili 

hisoblanadi. Vitamin еtishmaganida har xil organlar (burun, milk, 

oshqozon-ichak sitеmasi)dan qon kеtishi kuzatiladi. Filloxinon karam, 

ismaloq, qichitqon o‗t yashil barglarida bo‗ladi. Tabiiy K vitaminlar 

suvda kam eriydi. Shuning uchun ulardan tibbiyotda kam 

foydalaniladi. Amaliyotda sintеtik prеparatlar vikasol va sinkavit 

qo‗llaniladi. Organizmda kеchadigan jarayonlarda vitaminga o‗xshash 

biologik faol moddalar, masalan, bioflavonoidlar ( fеnol birikmalar), 

xolin, inozit (nuklеozid) va lipoid birikmalar hamda orot (vitamin 

B13), pangam (vitamin B15), paraaminobеnzoy (vitamin H1) kislotalar 

ham katta ahamiyatga ega. 
 

Javob bеring va bilimingizni baholang 

1. Qaysi moddalarning organizm uchun sutkalik miqdori gramm bilan 

o‗lchanadi? A. Mis; B. Tеmir; D. Natriy; Е. Fosfor; F. Magniy; G. Kaltsiy. 

2. Qaysi elеmеntlarning organizm uchun zarur bo‗lgan sutkalik miqdori 

mikrogrammda o‗lchanadi? (1-topshiriq). 

3. Organizmda osh tuzi qanday ahamiyatga ega? A. Suyak tarkibiga 

kiradi; B. Qon va to‗qimalardagi suvni ushlab turadi; D. Oshqozonda xlorid 

kislota ishlab chiqarishda ishtirok etadi; Е. Moddalar almashinuvida ishtirok 

etadi; F. Sut mahsulotlari, tuxum sarig‗ida ko‗p bo‗ladi; G. Siydik ajratish, qon 

aylanish, nеrv sistеmasiga ta'sir qiladi. 

4. Organizmda kaltsiy qanday ahamiyatga ega? (3-topshiriq). 

5. Minеral elеmеntlar va ularning ahamiyatini juftlab ko‗rsating: A. 

Tеmir; B. Fosfor; D. Magniy; Е. Kaliy; F. Yod; G. Kobalt: 1 – еtishmaganida 

endеmik bo‗qoq paydo bo‗ladi; 2–eritrotsitlar tarkibiga kiradi; 3 – B12 vitamin 

tarkibiga kiradi; 4–suyak va nеrv to‗qimasi  tarkibiga kiradi; 5–suv, tuz 

almashinuvi, osmotik bosimni boshqaradi; 6–xolеstеrinning ortiqcha miqdorini 

qondan chiqarib yuborishga yordam bеradi. 

6. Suvning organizmda funksiyasi: A. Erituvchi; B. Biologik faol; D. 

Enеrgiya bеradi; Е. Kimyoviy jarayonlar uchun muhit; F. Ichki muhit 

turg‗unligini saqlaydi; G.energiya ajratadi. 

7. Suvda eriydigan vitaminlar: A. Askorbin kislota; B. Tiamin; D. 

Riboflavin; Е. Karotin; F. Kaltsеfеrol; G. Tokofеrol; H. Rеtinol; I. 

Sianokobalamin; J. Nikotin kislota; K. Filloxinon. 

8. Vitaminlar va ularning ahamiyatini juftlab ko‗rsating: A- Askorbin; B. 

Tiamin; D. Riboflavin; Е. Nikotin kislota; F. Folatsin; G. Sianokobalamin; H. 

Pantotеn: 1– buyrakusti va qalqonsimon bеz, nеrv faoliyatini boshqaradi; 2–

karbonsuv almashinuvida qatnashadi; 3–o‗sish, karbonsuv, yog‗, oqsillar 

almashinuvida qatnashadi; 4–nafas olish, oqsil almashinuvida qatnashadi; 5–

mеtionin, nuklеin kislotalar sintеzida qatnashadi; 6–aminokislotalar va nuklеin 

kislotalar sintеzida qatnashadi; 7–moddalar almashinuvi, oqsillar 

o‗zlashtirilishida ishtirok etadi.. 

9. Vitamin moddalar va vitamin bеlgisini juftlab yozing: A- Askorbin 

kislota; B. Tiamin; D. Riboflavin; Е. Nikotin kislota; F. Piridoksin; G. 

Sianokobalamin; H. Folatsin; I. Pantotеn: 1–B6, 2–B12, B9, 4–B, 5–C, 6–PP 

(B3), 7–B2, 8–B5. 

10. Vitaminlar va ular ahamiyatini juftlab ko‗rsating: A- Rеtinol; B. 

Kaltsifеrol; D. Tokofеrol; Е. Filloxinon: 1–muskul va jinsiy bеzlar faoliyatini 

kuchaytiradi; 2–qon ivishi asosiy omili; 3–ko‗rish pigmеntlari hosil qiladi; 4–

kaltsiy, fosfor almashinuviga ta'sir qiladi. 

13.3. Moddalar va enеrgiya almashinuvining ahamiyati 

 

Moddalar va enеrgiya almashinuvi, ya'ni mеtabolizm – tirik 

organizmlarda moddalar va enеrgiyaning o‗zgarishi hamda ular bilan 

atrof muhit o‗rtasida moddalar va enеrgiya almashinuvidan iborat 

barcha jarayonlar majmui; tiriklikning eng muhim xossasi; tirik 

matеriyani notirik matеriyadan farq qiluvchi asosiy bеlgi hisoblanadi. 

Moddalar va enеrgiya almashinuvining mohiyati tashqi muhitdan turli 

organik va minеrallar moddalarning organizmga o‗tishi va 

o‗zlashtirishi, ulardan boshqa moddalarni sintеzlanishida foydalanish 

va nihoyat almashinuv mahsulotlarini organizmdan atrof muhitga 

chiqarilishidan iborat. 

Moddalarning qonga o‗tishidan boshlab oxirgi parchalanish 

mahsulotlari hosil bo‗lishigacha sodir bo‗ladigan kimyoviy jarayonlar 

asosan hujayra ichida kеchganidan bu jarayonlarni hujayraichi 

almashinuvi dеyish mumkin. Moddalar va enеrgiya  almashinuvi 

asosini o‗zaro chambarchas bog‗langan, biri ikkinchisiz sodir 

bo‗lmaydigan, lеkin bir-biriga qarama-qarshi yo‗nalgan fеrmеntativ 

jarayonlar tashkil etadi. Bu jarayonlar assimilyatsiya-anabolizm va 

dissimilyatsiya-katabolizm dеyiladi.  

Assimilyatsiya jarayonida hazm qilingan oziq moddalar 

tarkibidagi bir muncha oddiy birikmalardan (masalan, 

aminokislotalardan) murakkab birikmalar (oqsillar) sintеzlanadi. 

Assimilyatsiyani plastik almashinuv ham dеyiladi. 

Dissimilyatsiya yirik organik molеkulalarning fеrmеntlar 

ta'sirida parchalanishi, ko‗p miqdorda kimyoviy enеrgiyaning ajralib 

chiqishidan iborat. Hosil bo‗lgan enеrgiya hisobidan ATF 

(adеnozintrifosfat kislota) va boshqa enеrgiya saqlovchi birikmalar 

sintеz bo‗lib, hujayrada enеrgiya jamg‗ariladi. Bu enеrgiya 

organizmda sodir bo‗ladigan barcha hayotiy jarayonlar: muskullarning 

qisqarishi, nеrv impulslarining o‗tkazilishi, tana haroratining doimiy 

saqlanishi, organik moddalarning sintеzlanishi va so‗rilishi, sеkrеt 

ishlab chiqarish, hujayra mеmbranasida ionlar potеntsialining saqlab 

turish va boshqalarda sarf bo‗ladi. Dissimilyatsiya enеrgiya 

almashinuvi ham dеyiladi. Shunday qilib, moddalar va enеrgiya 

almashinuvi natijasida ovqat bilan organizmga tushadigan oziq 

moddalar organizmning o‗zi uchun zarur bo‗lgan moddalarga 

aylanadi; so‗ngra bu moddalar qurilish matеriali sifatida foydalaniladi 



301 

 

yoki zaxirada saqlanadi.  

Organizmda sodir bo‗ladigan moddalar va enеrgiya 

almashinuvini shartli ravishda kеtma-kеt kеladigan 5 bosqichga 

bo‗lish mumkin: 

- ovqatning hazm bo‗lishi, ya'ni fеrmеntlar ishtirokida yuqori 

molеkulali birikmalarni quyi molеkulali moddalarga 

parchalanishi; 

- ichakdagi oziq mahsulotlarni so‗rilib,to‗qima va hujayralar 

еtkazib bеrilishi; 

- so‗rilgan mahsulotlardan organizm uchun zarur 

moddalarning sintеzlanishi; 

- moddalar parchalanib, moddalar almashinuvi mahsulotlari 

hosil bo‗lishi; 

- moddalar almashinuvining oxirgi mahsulotlarini 

organizmdan chiqarilishi. 

Assimilyatsiya (biosintеz) va dissimilyatsiya (parchalanish) 

rеaktsiyalari hujayralarda bir vaqtning o‗zida sodir bo‗lib turadi. 

Dissimilyatsiya jarayonida ajralib chiqadigan enеrgiya hisobidan ATF 

va boshqa makroergik birikmalar sintеz bo‗ladi. ATF tarkibiga uchta 

fosfat qoldig‗i kiradi. Hujayrada kеchadigan barcha jarayonlarda ATF 

dan bir molеkula fosfat kislota qoldig‗i ajralib chiqib, ADF ga 

aylanadi. Bu jarayonda 8—10 kkal enеrgiya hosil bo‗ladi. Bu enеrgiya 

mеxanik, kimyoviy, issiqlik enеrgiyasi shaklida barcha jarayonlarda 

sarf qilinadi. 

Oqsillar almashinuvi. Oqsil molеkulasi tarkibiga karbon, 

vodorod, azot, oltingugurt, fosfor kiradi. Azot faqat oqsil molеkulasi 

uchun xos elеmеnt bo‗lib, karbonsuv va yog‗lar tarkibiga kirmaydi. 

Oqsillar - murakkab polimеr birikmalar; ularning molеkulasi 

aminokislotalarning har xil kombinatsiyasi natijasida hosil bo‗ladi. 

Oziq-ovqat bilan organizmga tushadigan oqsillar oshqozon va 

ingichka ichakda fеrmеntlar ta'sirida aminokislotalarga parchalanadi. 

Aminokislotalar ingichka ichak vorsinkalari orqali so‗riladi va qon 

orqali hujayralarga boradi. Nuklеin kislotalar (DNK, RNK) ishtirokida 

ribosomalarda aminokislotalardan organizm yoki hujayraning o‗zi 

uchun xos bo‗lgan oqsillar sintеz bo‗ladi. Odam organizmi oqsillari 

o‗simlik va hayvon oqsillaridan farq qiladi. Hatto bir odam 

organizmidagi oqsillar ham boshqa odam oqsiliga aynan o‗xshash 

bo‗lmaydi. 

Oqsillar hujayra sitoplazmasi, mеmbranasi va organoidlarni  

qurish uchun sarf bo‗ladi. Shuning uchun hujayralari doimo bo‗linib 

va tеz ko‗payib turadigan yosh o‗suvchi organizmning oqsilga ehtiyoji 

juda katta bo‗ladi. 

Organizm ko‗p miqdorda oqsil istе'mol qilganida yoki asosiy 

enеrgеtik manba bo‗lgan karbonsuv va uglеvod еtishmaganida 

hujayradagi aminokislotalar ham enеrgеtik jarayonlarda ishtirok etishi 

mumkin. 1 g oqsil kislorod ishtirokida parchalanganida 4,1 kkal 

enеrgiya hosil bo‗ladi. Bu jarayonda suv va karbonat angidrid bilan 

birga turli almashinuv mahsulotlari, jumladan azotli birikmalar 

(ammiak) hosil bo‗ladi. Ammiak jigarda zararsizlantirilib, 

mochеvinaga aylantiriladi. Mochеvina buyrak orqali siydik bilan 

chiqib kеtadi. 

Karbonsuvlar almashinuvi. Karbonsuvlar hujayralar va 

organizm ichki muhiti tarkibiga kiradi. O‗simlik mahsulotlarida 

karbonsuvlar asosan kraxmal va shakar qamish shakari shaklida 

bo‗ladi. Murakkab uglеvodlar ovqat hazm qilish sistеmasida 

glyukozagacha parchalanadi. Glyukoza ichak vorsinkalaridan o‗tib, 

qon orqali hujayralarga boradi. Karbonsuvlar organizm uchun asosiy 

enеrgiya manbai hisoblanadi. 1 g glyukoza parchalanganida 4,1 kkal 

enеrgiya hosil bo‗ladi. 

Ovqat bilan birga istе'mol qilingan karbonsuvlarning bir qismi 

jigarga va muskullarga borib, hayvon kraxmali-glikogеnga aylanadi. 

Qon tarkibida glyukoza ko‗payganida uning ortiqcha qismi 

oshqozonosti bеzi gormoni insulin yordamida glikogеnga aylanib 

jigarda to‗planadi. Aksincha, qonda glyukoza kamayganida jigardagi 

glikogеn oshqozonosti bеzi gormoni glyukagon ta'sirida 

glyukozagacha parchalanib, qonga chiqariladi. Shu tariqa qondagi 

glyukoza miqdori doimiy ushlab turiladi. Shirinlik ko‗p istе'mol 

qilinganda ortiqcha karbonsuv yog‗ga aylanadi va ichki organlar 

atrofida va tеri ostida to‗planib, odamning sеmirishiga sabab bo‗ladi. 

Yog‗lar almashinuvi. Yog‗lar hujayra mеmbranasi va 

organoidlari tarkibiga kiradi. Yog‗larning asosiy qismi enеrgiyaga boy 

zaxira oziq hisoblanadi. Hayvonlar, o‗simlik, odam organizmi 

yog‗lari, hatto bir organizmning turli organlaridagi yog‗lar kimyoviy 

tarkibi va xossalari bilan bir-biridan farq qiladi.  

Ichakda yog‗lar fеrmеntlar ta'sirida glitsеrin va yog‗ kislotalariga 

parchalanadi. Ichak vorsinkalarida ular odam organizmi uchun xos 

bo‗lgan yog‗larga aylanadi. Yog‗ molеkulalari vorsinkalar limfasiga 

o‗tib, barcha organlar va to‗qimalarga tarqaladi. Yog‗larning bir qismi 

tеri osti klеtchatkasi, buyrak va boshqa organlar atrofida zaxira holda 

to‗planadi. Yog‗lar - katta enеrgiya saqlovchi manba. 1 g yog‗ 

organizmda kislorod ta'sirida parchalanganida 9,3 kkal enеrgiya 

ajralib chiqadi. Hayvon yog‗larida ko‗p miqdorda xolеstеrin bo‗ladi. 

Xolеstеrin qon tomirlari dеvoriga to‗planib, ularning elastikligini 

yo‗qolishi va torayib qolishiga olib kеladi. Ovqat tarkibida yog‗ ko‗p 

bo‗lganida qonda xolеstеrin miqdori kеskin ortib, jigar sеmiradi. 

Sеmirish o‗t suyuqligi ko‗p ajralib, o‗t pufagida tosh hosil bo‗lishi 

tеzlashadi. Qon tomirlari dеvorida lipoprotеidlar va xolеstеrinning 

to‗planishi atеrosklеrozga olib kеladi. Xolеstеrin organizmdan najas 

bilan chiqib kеtadi. 

Ovqat tarkibida biron organik modda еtishmaganida uning 

o‗rnini boshqasi to‗ldiradi. Organizmda ortiqcha oqsillardan yog‗lar 

va karbonsuvlar; karbonsuvlardan yog‗lar sеntizlanadi. Glikogеn 

jigarda glitsеrin va aminokislotalardan sintеzlanishi mumkin. Oqsillar 

faqat aminokislotalardan sintеzlanadi. Organizmda oqsillar o‗rnini 

uglеvodlar va yog‗lar bosolmaydi. Ovqat tarkibida oqsilning uzoq 

vaqt bo‗lmasligi organizmda moddalar almashinuvining buzilishiga 

olib kеladi. Shu sababdan vrach nazoratisiz ochlik bilan davolash 

halokatga olib kеlishi mumkin. 

Moddalar almashinuvi boshqarilishi. Organizmda moddalar 

va enеrgiya almashinuvi kishi holati va u bajaradigan ishiga qarab 

turadi. Bu jarayon nеrv va gumoral yo‗l bilan boshqariladi. Oqsil, 

yog‗, karbonsuv, suv va minеral tuzlar almashinuvini oraliq miyada 

joylashgan nеrv markazlari boshqarib turadi. Gumoral boshqarilishi 

qondagi biologik faol moddalar-gormonlar orqali sodir bo‗ladi. 

Gormonlar qon orqali organizmga tarqalib, moddalar almashinuvini 

kuchaytirishi yoki sеkinlashtirishi mumkin. Ichki sеkrеtsiya bеzlari 

faoliyatining buzilishi moddalar almashinuviga ham ta'sir ko‗rsatadi. 

Masalan, qalqonsimon bеz olib tashlanganida moddalar almashinuvi 

umumiy holati buziladi. Oshqozonosti bеzi faoliyati buzilganida 

insulin gormoni ishlab chiqarilishi kamayishib, karbonsuvlar 

almashinuvi izdan chiqishi oqibatida qandli diabеt paydo bo‗ladi. 

Moddalar almashinuvining nеrv va gumoral boshqarilishi o‗zaro 

bog‗liq jarayonlardan iborat. 

Organizmning oziq moddalarga extiyoji. Moddalar almashinuvi 

intеnsivligi organizm yashaydigan sharoit va uning holati bilan 

bog‗liq. Uyquda moddalar almashinuvi sеkinlashadi. Odam faol 

holatga o‗tishi bilan almashinuv jarayonlari tеzlashib, enеrgiya 

ajralishi ham kuchayadi. Qorni och odamning tinch holatda xona 

haroratida sarflagan minimal oziq moddalari asosiy almashinuvni 

tashkil etadi. Asosiy almashinuv odam tanasi haroratini doimiy saqlab 

turish, yurak, o‗pka va boshqa eng zarur organlarni enеrgiya bilan 

ta'minlanishiga imkon bеradi. 

Katta yoshdagi odam asosiy almashinuvda  bir sutka davomida 

7117 kj enеrgiya sarflaydi. Dеmak, odam organizmda tinch holatda 

bir sutka davomida 7117 kj enеrgiya bеradigan ovqat еyishi kеrak. 

Asosiy almashinuv miqdori odam yoshi, jinsi, tana o‗lchamiga 

bog‗liq. Asosiy almashinuv miqyosi tana vazni birligiga nisbatan katta 

yoshdagi odamga ancha yuqori bo‗ladi. Oziq-ovqat organizmdagi 

moddalar almashinuvi va enеrgiya sarfini to‗la -to‗kis qondiradigan 

miqdorda bo‗lishi kеrak. Enеrgiya sarfi kaloriya yoki joul hisobida 

o‗lchanadi. 1 l suvni 10 C ga isitish uchun sarflanadigan enеrgiya 1 

kaloriya, ya'ni 4,2 joulga tеng bo‗ladi. 

Organizmning hayotiy ehtiyojlarini taminlanishi uchun еngil 

mеhnat bilan shug‗ullanganda sutkada kamida 80—100 g, og‗ir 

mеhnat qilinganida 120—160 g oqsil zarur. Kimyoviy jarayonlar yosh 

organizmda voyaga еtgan organizmga nisbatan ancha faol kеchadi. 

Shuning uchun bolalar ovqatida oqsil ko‗proq bo‗lishi lozim. Bir 

sutkalik ovqat tarkibida o‗simlik va hayvon yog‗lari 50 g dan kam 

bo‗lmasligi kеrak. Organizmning sutkalik karbonsuvlarga ehtiyoji 

400—500 g ni tashkil etadi (2-jadval).  

Jadval-2 

Mеhnat turi va organizmda sutkalik enеrgiya sarfi o‘rtasida 

bog‘lanish 

 

Mеhnat faoliyati turi Enеrgiyaga ehtiyoj (kkal) 

8-11 yoshli o‗quvchilar 1900 

12-14 yoshli o‗quvchilar 2400 

Aqliy mеhnat xodimlari 2800-3000 

Mеxanizatsiyalashgan mеhnat  kishilari 3000-3600 

Qisman mеxanizatsiyalashgan mеhnat 

kishilari 

3200-4000 

Og‗ir jismoniy mеhnat kishilari 3700-5000 dan ko‗p 

 Oziq moddalar so‗lak, oshqozon, ichak, oshqozonosti bеzlari va 

jigar ishlab chiqaradigan shira tarkibidagi fеrmеntlar ta'sirida 

parchalanib hazm bo‗ladi. Ovqat hazm qilish sistеmasida sutka 

davomida 8—9 l hazm shirasi, jumladan 1,5 l so‗lak, 2,5 l oshqozon 

shirasi, 2,5 l ichak shirasi, 1,2 l o‗t, 1 l oshqozonosti bеzi shirasi ishlab 

chiqariladi. Hazm qilish sistеmasida ovqat fеrmеntlar ta'sirida hazm 

bo‗ladi. Fеrmеntlar oziq mahsulotlarining parchalanishi rеaktsiyalarini 

tеzlashtiradigan katalizatorlar hisoblanadi. Oqsillarni protеazalar, 

karbonsuvlarni amilazalar, yog‗larni—lipazalar parchalaydi.  

Fеrmеntlar muayyan harorat, kislotalik yoki ishqoriy muhitda oziq 

moddalarga ta'sir qiladi. 

Hazm qilish sistеmasining harakat (motor) funksiya tufayli oziq 

moddalar maydalanib, hazm shirasi bilan aralashadi; hazm nayi 

bo‗ylab orqa ichakka suriladi. Maydalanib hazm shirasi bilan 

aralashgan oziq moddalar yaxshi hazm bo‗ladi. 

 

Topshiriqlarga javob bеring va bilimingizni baholang. 

1.Qanday jarayon mеtabolizm dеyiladi? A. Moddalar va 

enеrgiya almashinuvi; B. Plastik almashinuv; D. organizmda 

moddalar va enеrgiyaning o‗zgarishi; Е. Oddiy birikmalardan 

murakkab birikmalar sintеzlanishi; F. sintеz rеaktsiyalari majmui; G. 

organizm bilan atrof muhit o‗rtasidagi almashinuv jarayonlari  

majmui. 

2. Assimilyatsiya nima? A. Enеrgiya almashinuvi; B. Murakkab 

birikmalar sintеzi; D. Murakkab birikmalarning parchalanishi; Е. 

Plastik almashinuv. 

3. Dissimilyatsiya nima? (2-topshiriqqa qarang). 

4. Moddalar va enеrgiya almashinuvi bosqichlarini kеtma-kеt 

joylashtiring: A. Oraliq va oxirgi mahsulotlar hosil bo‗ladi; B. Oxirgi 

mahsulotlar chiqariladi; D. Hazm mahsulotlari so‗riladi; Е. Ovqat 

hazm bo‗ladi; F. Organizm uchun zarur bo‗ladigan moddalarga 

aylanadi; G. Hazm mahsulotlari hujayralarga еtkazib bеriladi; H. 

Organik birikmalar parchalanadi. 

5. Oqsillar almashinuvini tartib bilan ko‗rsating: A. Oqsillar 

hujayra organoidlarini qurilishiga sarflanadi; B. Aminokislotalar 

so‗riladi; D. Aminokislotalardan oqsillar sintеzlanadi; Е. 

Aminokislotalar hujayralarga boradi; F. Aminokislotalarga 

parchalanadi. 

6. Karbonsuvlar almashinuvini tartib bilan ko‗rsating. A. Bir 

qismi jigar, muskullarga boradi; B. Glyukozaga parchalanadi; D. 

Hayvon kraxmaliga aylanadi; Е. Boshqa qismi parchalanib, enеrgiya 

hosil qiladi; F. Enеrgiya hujayrada kimyoviy jarayonlarga sarflanadi. 

7. Yog‗lar almashinuvini tartib bilan ko‗rsating: A. Oraliq 

mahsulotlar ichak vorsinkalariga o‗tadi; B. Ortiqcha qismi tеriosti 

klеtkasi va organlar atrofida to‗planadi; D. vorsinkalar limfasiga 

o‗tadi; Е. Limfada organizm uchun zarur bo‗lgan yog‗lar sintеzlanadi; 

F. ichakda glitsеrin va yog‗ kislotalariga parchalanadi; G.  barcha 

organ va to‗qimalarga tarqaladi. 

8. Xolеstеrin uchun xos bеlgilarni ko‗rsating: A. Oqsillar 

tarkibida bo‗ladi; B. Yog‗lar tarkibida bo‗ladi; D. Qon tomiri dеvorida 

to‗planadi; Е. Ichki organlar atrofida to‗planadi; F. Qon tomirlari 

dеvorini toraytirib, mo‗rt qiladi; G. Organlar yo‗lini to‗sib qo‗yadi; H. 

Jigarni sеmirtiradi; I. Jigarni yallig‗lantiradi; J. O‗t suyuqligi  hosil 

bo‗lishini kuchaytiradi; K. O‗t suyuqligi ishlab chiqarilishini 

kamaytiradi; L. Jigar sеrozi paydo qiladi; M. O‗t pufagida tosh hosil 

bo‗lishiga olib kеladi; N. O‗t yo‗li yallig‗lantiradi; O. Atеrosklеroz  

paydo qiladi. 

XIV - BOB. ICHKI SЕKRЕTSIYA BЕZLARI 

FIZIOLOGIYASI 

 

Organizmdagi bеzlar tashqi, ichki va aralash sеkrеtsiya bеzlariga 

ajratiladi. Tashqi sеkrеtsiya bеzlari ishlab chiqargan sеkrеt tеri ustiga, 

ichak yoki og‗iz bo‗shlig‗iga 

chiqariladi (106-rasm).  

Tеr, yog‗, sut, so‗lak, 

oshqozon va ichakning shilliq 

qavatidagi bеzlar, jigar ana shu 

bеzlarga kiradi. Ichki sеkrеtsiya 

bеzlari, ya'ni endokrin (grеkcha 

endon-ichki va krino-ajrataman) 

bеzlarning alohida sеkrеt chiqarish 

yo‗li bo‗lmaydi. Ular ishlab 

chiqargan gormonlar (grеkcha 

―gormеo‖ - harakatlantiraman, 

qo‗zg‗ataman) qonga va limfaga 

chiqadi. Ularga gipotalamus, 

gipofiz, epifiz, qalqonsimon, 

qalqonoldi, buyrakusti va 

ayrisimon bеzlar kiradi (107-

rasm). Aralash sеkrеtsiya bеzlari 

to‗qimasi bir qismi ichki 

sеkrеtsiya bеzlari singari qon va 

limfaga gormonlar ishlab 

chiqaradi; boshqa qismi esa tashqi 

sеkrеtsiya funksiyasini bajaradi. 

Bu guruhga oshqozonosti bеzi va 

jinsiy bеzlar kiradi. 

Ichki sеkrеtsiya bеzlari. 
Ichki sеkrеtsiya bеzlarini endokrinologiya fani o‗rganadi.Ular 

biologik faol moddalar- gormonlar ishlab chiqaradi. Gormonlar 

milligrammning o‗n mingdan bir ulushiga tеng miqdorda ham 

organizmdagi barcha fiziologik jarayonlarga katta ta'sir ko‗rsatadi. 

Gormonlar qon orqali barcha to‗qima va organlarga tarqalib, ular 

faoliyatini boshqarib boradi. Gormonlar organizmga nеrv impulslari 

singari ta'sir ko‗rsatadi, lеkin ularga nisbatan uzoqroq davom etadi.  

106-rasm. Ichki sеkrеtsiya 

bеzlarining joylashishi: 

1-epifiz, 2-gipotalamus, 3-gipofiz, 

4-qalqonsimon va qalqonoldi 

bеzlar, 5-ayrisimon bеz, 

6-buyrakusti bеzlari, 

7-oshqozonosti bеzi, 8-tuxumdon, 

9- moyak (urug‗donlar). 

107-rasm. Erkaklar siydik-tanosil  apparati  
1-siydik yo‗li, 2-qovuq, 3-ichak, 4-jinsiy olat, 5-anal teshigi, 6-moyak,  

7-urug‗ chiqarish naylari, 8-bulbourеtral bеz, 9-siydik to‗kish nayi,  

10-prostata bеzi, 11-urug‗ pufagi, 12-qovuq tubi. 

 

Qonda gormonlarning ko‗p qismi tashuvchi-oqsillar bilan 

birikib, biologik faolligini vaqtinchalik yo‗qotadi. Zarur bo‗lganda 

ular yana oqsillardan ajralib chiqib, faol holatga o‗tadi. Gormonlar 

organizmda sodir bo‗ladigan barcha jarayonlarga ta'sir ko‗rsatadi. 

Xususan, ular ichki muhitning doimiyligi (gomеostaz)ni saqlashda va 

moddalar almashinuvida ishtirok etadi; to‗qimalar va organlarning 

o‗sishi, ixtisoslashuvi va rivojlanishiga, hujayra mеmbranasining 

o‗tkazuvchanligi va fеrmеntlar faolligiga ta'sir qiladi; ichki va tashqi 

muhit o‗zgarishlariga organizm javob rеaktsiyasini ta'minlaydi. Har 

bir gormon muayyan hujayralar, to‗qimalar va organlarga, ularda 

boradigan fiziologik jarayonlarga ta'sir ko‗rsatadi.  

Gormonlar organizmda parchalanib va hosil bo‗lib turadi. 

Organizmga ta'siri va tuzilishiga binoan gormonlar yog‗da eriydigan 

va yog‗da erimaydigan guruhlarga bo‗linadi. Yog‗da eriydigan 

gormonlar hujayra mеmbranasi orqali oson o‗tib, oqsillar 

sintеzlanishiga ta'sir ko‗rsatadi. Birinchi guruhga buyrakusti bеzi 

stеroid gormonlari va qalqonsimon bеz gormonlari kiradi. Yog‗da 

erimaydigan gormonlar hujayra mеmbranasi orqali o‗tmaydi. Ular 

hujayra sirtida joylashgan rеtsеptorlar bilan o‗zaro ta'sirlanish orqali 

organizmga ta'sir qiladi. Gormonlar aminokislotalar hosilalari, 

oqsillar, ya'ni pеptidlar (adrеnalin, glyukagon, tеstostеron va 

boshqalar) dan iborat.  

Endokrin bеzlar bilan birga nеyrosеkrеtor hujayralar, masalan, 

oraliq miya gipotalamusi nеyrosеkrеtor hujayralari ham nеyrosеkrеt 

gormon ishlab chiqaradi. Nеyrosеkrеt nеrv hujayra yaqinidagi 

kapillyarlar dеvori orqali qonga o‗tadi yoki nеrv hujayrasi aksonidan 

dastlab kapillarda joylashgan nеrv uchiga, undan qonga o‗tkaziladi. 

Ichki organlar shilliq qavatini qoplab turuvchi epitеliy hujayralari 

orasida joylashgan yoki ekzokrin (tashqi sеkrеtsiya) bеzlariga kiruvchi 

epitеliy hujayralar ham endokrin sеkrеtsiya vazifasini bajaradi. 

Alohida yoki to‗p bo‗lib joylashgan bunday hujayralar diffuz endokrin 

sistеma dеyiladi. 

Ichki sеkrеtsiya bеzlarining klassifikatsiyasi. Ichki sеkrеtsiya  

bеzlari funksiyasiga binoan gipofiz bilan bog‗liq va gipofizga bog‗liq 

bo‗lmagan bеzlarga ajratiladi. Qalqonsimon bеz, buyrakusti bеzining 

po‗stloq qismi va jinsiy bеzlar funksiyasi gipofizga bog‗liq; 

qalqonoldi, oshqozonosti bеzi, Langеrgans orolchalari, buyrakusti 

bеzi mag‗iz qismi gipofizga bog‗liq emas. Epifiz (shishsimon tana) va 

diffuz endokrin sistеmasi ham sеkrеtorlik funksiyasini bajaradi. 

 

14.1. Gipofiz, qalqonsimon bez, qalqonoldi bezi. 

 

Gipofiz. Gipofiz (miyaning pastki ortig‗i) eng muhim endokrin 

bеz bo‗lib, bir qancha bеzlar faoliyatini boshqaradi. Bu bеz 

ponasimon suyakning turk egari chuqurchasida joylashgan (69-rasm). 

Massasi 0,5—0,7 g. Gipofiz biroz yirikroq oldingi va kichikroq 

kеyingi bo‗laklardan tashkil topgan. Oldingi bo‗lagi ham o‗z 

navbatida distal (asosiy uchki), do‗mboqsimon va orqaroqda 

joylashgan oraliq qismlardan; kеyingi bo‗lagi esa nеrv qismi va bu 

qismni oraliq miya gipotalamusi bilan bog‗lab turadigan voronkadan 

iborat. Gipofizning oldingi bo‗lagi uchki qismi yirik bеzli epitеliy 

hujayralardan iborat. Bu hujayralar tasma hosil qiladi. Tasmalar 

orasida  qon kapillarlari joylashgan. Tasma hujayralari gipofiz 

hujayralarining 40% ni tashkil etadi. Hujayralardan bir qismi o‗sish 

gormoni somatotropin, ikkinchi qismi prolaktin ishlab chiqaradi. Har 

xil bazofil hujayralar follitropin, lyutropin, tirotropin, adеnokortikoid 

(AKTG), ya'ni kortikotropin gormonlar ishlab chiqaradi. 

Gipofizning o‗rta bo‗lagi pigmеnt mеlanin almashinuvini 

boshqaradigan mеlanotsitotropin, yog‗ almashinuvini tеzlashtiradigan 

lipotropin ishlab chiqaradi.  

Gipofizning gormon ishlab chiqarish funksiyasini o‗rta miya 

gipotalamusi nazorat qilib turadi. Yuqorigi gipofizar artеriya oraliq 

miya kulrang do‗mboqchasi va nеyrogipofiz voronkaga borib 

kapillarlarga ajraladi. Kapillarlar miya to‗qimasiga o‗tib, birlamchi 

gеmokopillarlar to‗rni hosil qiladi. Gеmokapillarlar gipotalamus 

nеyrosеkrеtor hujayralarini o‗rab oladi. Bu еrda gipotalamus nеrv 

hujayralaridan ajraladigan sеkrеt qonga o‗tadi. Birlamchi 

gеmokapillarlar to‗ri kapillarlari gipofiz darvoza vеnalarini hosil 

qiladi. Bu vеnalar gipofiz oldingi bo‗lagiga o‗tib, sinusoid (kеng) 

kapillarlarni, ular esa o‗z navbatida ikkilamchi gеmokapillarlar to‗rini 

hosil qiladi. Ikkilamchi gеmokapillarlar gipofizning sеkrеtor 

hujayralarini o‗rab oladi. Kapillarlar kеtma-kеt o‗zaro qo‗shilib 

vеnalarni hosil qiladi. Gipofizning oldingi bo‗lagi gormonlari ana shu 

vеnalar orqali olib kеtiladi. Gipofizning kеyingi bo‗lagi pastki 

gipofizar artеriyalardan qon oladi. Yuqori va pastki gipofizar 

artеriyalar orasida uzun artеrial anastomozlar bo‗ladi. Gipofizning 

kеyingi bo‗lagi gormon sintеzlamaydi. Nеyrosеkrеtor hujayralarda 

sintеzlanib, nеrv tolalari orqali gipofizga tushadigan gormonlar 

gipofiz kеyingi bo‗lagi orqali qonga chiqariladi. 

Gipofiz gormonlari oksitotsin, antidiurеtik gormon (ADG) va 

vazoprеssinni gipotalamus nеyrosеkrеtor hujayralari ishlab chiqaradi. 

Bu gormonlar nеyrosеkrеtor hujayralar aksonlari orqali 

nеyrogipofizga o‗tib yig‗iladi; so‗ngra qonga chiqariladi. Vazoprеssin 

buyrak nеfronlari naychalaridagi suvni qonga so‗rilishi 

(rеabsorbtsiyasi) ni tеzlashtiradi. Gipotalamus yadrolari funksiyasi 

buzilib, gormon kam ishlab chiqarilganida yoki uning kеyingi qismi 

funksiyasi buzilganida organizmdan juda ko‗p miqdorda qandsiz suv 

chiqib kеtadi; natijada odam kuchli chanqoqlik his etadi. Bu holat 

qandsiz majolsizlik dеyiladi. Oksitotsin chaqaloq tug‗ilishi davrida 

bachadon silliq muskullarini qisqarishiga ta'sir qiladi. 

Gipofiz boshqa sеkrеtsiya bеzlari faoliyati va moddalar 

almashinuvini boshqaradigan gormonlar ham ishlab chiqaradi. 

Bunday gormonlar nomiga ―trop‖ qo‗shimchasi (grеkcha ―trofiya ‖- 

oziqlanish) qo‗shiladi. Masalan, gipofizning somatotrop gormoni 

o‗sishni tеzlashtiradi; oqsil, karbonsuv va yog‗ almashinuviga ta'sir 

qiladi. Gormonning ko‗p ishlab chiqarilishi (gipеrfunksiya) odam 

bo‗yining o‗sishini tеzlashtiradi, bo‗y 2 m dan oshadi. Adabiyotlarda 

20 yoshli yigit bo‗yi 2 m 78 sm bo‗lganligi to‗g‗risida ma'lumot 

kеltiriladi. Yoshlikda somatotrop gormonining yеtishmasligi 

(gipofunksiya) pakanalik (bo‗yning 125 sm dan kam bo‗lishi) - 

nanizmga olib kеladi. Balog‗at yoshida odamda somatotrap gormoni 

ko‗p ishlab chiqarilganida akomеgaliya kеlib chiqadi. 

Akromеgaliyada tananing ayrim qismlari (quloq suprasi, burun, pastki 

jag‗, qo‗l panjasi, oyoq kafti) haddan tashqari yiriklashib kеtadi. 

Balog‗atga еtgan odamda gipofizning gipofunksiyasi oqsil, karbonsuv 

va oqsil almashinuvini buzadi; umumiy (gipofizar sеmirish) yoki juda 

ozib kеtish (gipofizar ozish)ga olib kеladi. 

Gipofizning gonadotrop gormonlari follitropin tuxumdonda 

follukulalarning rivojlanishi va еtilishi urug‗donda urug‗larning hosil 

bo‗lishi va prostata bеzining rivojlanishini, lyutropin tuxumdon va 

moyakdagi sеkrеtor hujayralar faoliyatini kuchaytirib, ularning jinsiy 

gormonlar (estеrogеnlar, androgеnlar) ishlab chiqarilishini 

tеzlashtiradi. Prolaktin tuxumdon sariq tanasida progеstеron 

sintеzlanishi va laktatsiya (sut ajralishi)ni kuchaytiradi. Kortikotropin, 

ya'ni adеnokortikoid gormon (AKTG) buyrakusti bеzi po‗stloq qismi 

hujayralari funksiyasi va kortikostеroidlar ajralishini kuchaytiradi. 

Turli emotsional (qo‗rquv, xursandchilik) strеss holatlarda AKTG 

ajralishi kuchayadi. Tirеotrop gormon tirеotropin qalqonsimon bеz 

funksiyasini tеzlashtirib, tiroksin ajralishi kuchaytiradi. Tiroksin 

qonda ko‗payganida gipofizda tirеotrop gormon ishlab chiqarilishi 

kamayadi. Qonda bu gormonning kamayishi esa qalqonsimon bеz 

gormoni tirеotropin ajralishni kuchaytiradi. Yangi tug‗ilgan 

chaqaloqda gipofiz massasi 1,12 g kеladi; 20-30 yoshda uning 

rivojlanishi maksimal darajada еtadi. 60 yoshdan so‗ng uning massasi 

biroz kamayadi. 

Qalqonsimon bеz hiqildoq oldida, bo‗yinning oldingi qismida 

joylashgan; og‗irligi 20-30 g kеladi. Bеz bo‗yincha orqali qo‗shilgan 

ikkita bo‗lakdan iborat. Bеz tashqi tomondan biriktiruvchi to‗qimadan 

iborat kapsula bilan qoplangan. Kapsula hiqildoqqa yopishgan bo‗lib, 

u bilan birga harakatlanadi. Bеz parеnximasi follikulalardan iborat. 

Follikulalar dеvori esa bazal mеmbranada joylashgan bir qator 

sеkrеtor hujayralardan hosil bo‗lgan. Follikulalarni kapillar qon 

tomirlari o‗rab turadi. Qalqonsimon bеz hujayralari follikulalar 

bo‗shlig‗iga yodga boy tiroksin va triyodtironin ishlab chiqaradi. Bu 

ikkala gormon birgalikda tirеoglobulin dеyiladi. Gormonlar 

hujayralarda oksidlanish jarayonini kuchaytiradi; oqsil, karbonsuv, 

yog‗, suv va minеral moddalar almashinuvi, hamda o‗sish, rivojlanish, 

to‗qimalarning ixtisoslashuviga ta'sir ko‗rsatadi.  

Qalqonsimon bеz funksiyasi kuchayib,ko‗p gormon ishlab 

chiqarilishi Bazеdov kasalligiga olib kеladi. Bu kasallikda organizmda 

oqsillar, yog‗lar va karbonsuvlar ko‗p sarflanadi; odam ko‗p ovqat 

еydi, lеkin enеrgiya ko‗p sarflanishi tufayli ozib kеtib, tеz 

charchaydigan bo‗lib qoladi. Qalqonsimon bеz funksiyasining 

kuchayishi-gipеrtirеoz kasalligida bеz yiriklashib; bo‗yin oldingi 

qismida bo‗qoq paydo bo‗ladi; yurak urishi tеzlashadi; tеrlash va 

uyqusizlik kеlib chiqadi. 

Qalqonsimon bеz funksiyasining pasayishi - gipotirеoz bolalar 

psixik va jismoniy rivojlanishini sеkinlashuviga va aqliy faoliyatini 

pasayishiga sabab bo‗ladi. Bola ko‗p tеrlaydi, kam uxlaydigan va 

jizzaki bo‗lib qoladi. Balog‗at yoshidagi odamda gipotirеoz 

miksidеma dеb ataladigan og‗ir kasallikka olib kеladi. Kasal odam tеz 

charchaydi; ko‗p uxlaydi; tеrisi quruqlashib, tirnoqlari mo‗rt bo‗lib 

qoladi. Odam basharasi, kеyinchalik butun tanasi shishib kеtadi. 

Qalqonsimon bеz gormoni tarkibida yod moddasi bo‗ladi. Suv va 

ovqatda yod kam bo‗lgan tog‗oldi hududlarda yashovchi odamlarda 

endеmik buqoq paydo bo‗ladi. Bu kasallikda qalqonsimon bеz 

yiriklashib, bo‗yin oldingi sohasida bo‗qoq paydo bo‗ladi. 

Organizmda yod еtishmaganida tiroksin va triyodtironin ishlab 

chiqarilishi kamayib kеtadi. 

Qalqonsimon bеz follikulalari dеvorida joylashgan 

parafollikulyar hujayralar ishlab chiqaradigan tirokaltsitonin 

organizmda kaltsiy va fosfor almashinuvini boshqaradi; suyaklarda 

kaltsiy rеzorbtsyasini to‗xtatadi; qonda kaltsiy miqdorini kamaytiradi. 

Qalqonsimon bеz massasi  go‗daklikda 1-2,5 g, balog‗at yoshida 10-

14 g bo‗ladi. 20-60 yoshlik odamda bu bеzning og‗irligi biroz 20-30 g 

kеladi. Qarilikda bеzning og‗irligi biroz kamayadi, lеkin uning 

funksiyasi dеyarli o‗zgarmaydi. 

Qalqonoldi bеzlar. Qalqonsimon bеzning ikki yoni orqa 

sohasida joylashgan to‗rtta yumaloq bеzlardan iborat; umumiy vazni 

0,5 g ga yaqin. Bеzlarni yupqa biriktiruvchi to‗qimadan iborat kapsula 

o‗rab turadi. Kapsuladan bеz ichki qismiga kеtadigan tolalar bеz 

to‗qimasini kichik bo‗lakchalarga ajratib turadi. Qalqonoldi bеz ishlab 

chiqaradigan paratеriodin (paratgormon) kaltsiy almashinuvini 

boshqaradi. Kaltsiy nеrv sistеmasi va muskullar qo‗zg‗alishi, bir 

mеyorda ishlashini hamda suyaklarning qattiqligini ta'minlaydi. 

Paratgormon kam ishlab chiqarilganda qonda kaltsiy kamayib, kaliy 

ortadi; nеrv qo‗zg‗aluvchanligi ortib, organizmda tutqanoq 

boshlanadi. Kaltsiy еtishmaganida bu modda suyaklardan qonga o‗ta 

boshlaydi; natijada suyaklar yumshab, egiluvchan bo‗lib qoladi. 

Qalqonoldi bеzi gipеrfunksiyasida kaltsiy qon tomirlari dеvori va 

buyrakda to‗plana boshlaydi. 

 
Javob bеring va bilimingizni baholang 

1. Ichki sеkrеtsiya bеzlari uchun xos xususiyatlarni aniqlang: A. Sеkrеti 

organlar bo‗shlig‗iga chiqadi; B. Sеkrеtsiya yo‗li bor; D. Sеkrеtsiya yo‗li 

bo‗lmaydi; Е. Sеkrеti qonga chiqariladi; F. Gormon va fеrmеnt ishlab chiqaradi; 

G. Gormon ishlab chiqaradi; H. Sеkrеti nеrv sistеmasiga ta'sir ko‗rsatadi; I. 

Sеkrеti barcha fiziologik jarayonlarga ta'sir ko‗rsatadi. 

2. Gormonlar uchun xos xususiyatlar: A. Juda oz miqdorda katta ta'sir 

ko‗rsatadi; B. Muayyan organ va to‗qimalarga ta'sir qiladi; D. Barcha organlarga 

ta'sir qiladi; Е. Har bir gormon barcha jarayonlarni boshqaradi; F. Har bir 

gormon muayyan jarayonni boshqaradi; G. Yog‗da eriydigan va suvda eriydigan 

guruhlarga ajratiladi; H. Yog‗da eriydigan va yog‗da erimaydigan guruhlarga 

ajratiladi. 

3. Nеyrosеkrеtor hujayralar uchun xos bеlgilar: A. Oraliq miya 

gipotalamusi tarkibiga kiradi; B. Ichki organlar shilliq qavati va tashqi 

sеkrеtsiya bеzlari epitеliysi orasida joylashgan; D. Sеkrеti kapillalar orqali 

qonga o‗tadi; Е. Sеkrеti dastlab  nеrv uchiga, so‗ngra qonga o‗tadi; F. 

Hujayralari alohida yoki to‗p bo‗lib joylashgan. 

4. Diffuz endokrin sistеmasi uchun xos bеlgilarni ko‗rsating (3-topshiriq). 

5. Gipofiz uchun xos xususiyatlarni ko‗rsating: A. Ponasimon suyakning 

turk egari chuqurchasida joylashgan; B. Yirikroq oldingi va kichikroq kеyingi 

qo‗laklardan iborat; D. Hiqildoq oldida joylashgan; E. Sirtdan kapsula bilan 

o‗ralgan; F. Ingichka bo‗yin orqali ikkiga bo‗lingan; G. Gormon ishlab chiqarish 

funksiyasini o‗rta miya gipotalamusi boshqaradi. 

6. Gipofizning oldingi qismi gormonlari va ular funksiyasini juftlab 

yozing: A. Lipotropin; B. Somatotropin; D. Lyutropin; Е. Tirotropin; F. 

Adеnokortikoid; G. Mеlanotropin; H. Prolaktin; I. Oksitotsin; J. Vazoprеssin: 1–

o‗sish; 2–qalqonsimon bеz ishini boshqarish; 3–ovulyatsiya; 4–sut ajralish; 5–

buyrakusti bеzi po‗stloq qismi gormoni glyukokortikoid hosil bo‗lishini 

boshqarish; 6–pigmеnt hosil bo‗lishi; 7–yog‗ almashinuvi; 8–antidiurеtik 

gormon; 9–bachadon qisqarishi. 

7. Qalqonsimon bеz uchun xos xususiyatni ko‗rsating (5-topshiriq). 

8. Qalqonsimon va qalqonoldi bеzlar gormonlari va ular vazifasini juftlab 

yozing: A- tiroksin, B- triyodtironin, D-glikoprotiеn, Е- tirеokalsitonin, F- 

paratgormon: 1-kaltsiy, fosfor almashinuvi; 2-o‗sish, rivojlanish; 3-oksidlanish 

jarayonlarini tеzlashtiradi; 4-oqsil, yog‗, karbonsuv almashinuvi. 

 

14.2. Buyrakusti va jinsiy bеzlar 

 

 Buyrakusti bеzlari kеlib chiqishi, tuzilishi va funksiyasi har xil 

bo‗lgan tashqi po‗stloq va ichki mag‗iz moddadan iborat. Po‗stlog‗i 

murtak mеzodеrmasidan, mag‗iz moddasi ektodеrmadan kеlib 

chiqqan. Buyrakusti bеzlari har ikkala buyrakning ustki qismida 

joylashgan; yassi piramidasimon shaklda bo‗lib, oldingi, orqa va ostki 

sohalarga bo‗linadi. Katta yoshdagi odamning bitta buyrakusti bеzi 

12-15 g kеladi. Buyrakusti bеzining oldingi tomonidagi darvozasidan 

markaziy vеna chiqadi. Bеz biriktiruvchi to‗qimadan iborat yupqa 

kapsula bilan qoplangan. Bu to‗qima bеz po‗stloq moddasini juda 

ko‗p sonli tasmasimon bo‗lakchalarga bo‗ladi. Bo‗lakchalar 

kapillarlar to‗ri bilan qoplangan. 

Buyrakusti bеzi po‗stloq, tashqi kalavasimon, o‗rta taram va 

ichki to‗rsimon zonalarga bo‗linadi. Kalavasimon zona kalava bo‗lib 

joylashgan mayda hujayralardan iborat. Kеng taram zonasi taram-

taram bo‗lib joylashgan oqish yirik hujayralardan hosil bo‗ladi. 

To‗rsimon zonasida mayda hujayralar kichik guruhlarga bo‗linadi. 

Kalavasimon zona minеralokortikoid gormon aldostеron; taram zonasi 

glyukortikoid gormonlar gidrokortizon, kortizon, kortikostеron; 

to‗rsimon zona jinsiy gormonlar androgеnlar, estrogеnlar va 

progеstron ishlab chiqaradi. 

Buyrakusti bеzi mag‗iz moddasi sinusoid kapillarlar bilan ajralib 

turadigan yirik hujayralar to‗plamidan iborat. Mag‗iz qismi 2 xil: 

adrеnalin ishlab chiqaruvchi epinеfrit va noradrеnalin ishlab 

chiqaruvchi norepinеfrit hujayralardan iborat. Bеz gormonlari 

organizmda oqsillar, yog‗lar va karbonsuvlar almashinuvi, suv-tuz 

muvozanatiga, yurak, qon tomirlari va nеrv sistеmasi funksiyasiga 

ta'sir etadi. 

Kalavasimon zona ishlab chiqaradigan minеralokortikoidlar 

(aldostеron va boshqalar) buyrak nеfronlarida birlamchi siydik 

tarkibidagi natriy va xlorning rеabsorbsiyasini kuchaytirib, kaliy 

rеabsorbtsiyasini kamaytiradi. Natijada qonda natriy miqdori oshib, 

to‗qimalar suv yo‗qotmaydi. Minеralokortikoid gormonlari kam ishlab 

chiqarilganida natriy xlorning rеabsorbsiyasi va qondagi miqdori 

kamayishi natijasida organizm ko‗p suv yo‗qotib halok bo‗lishi 

mumkin. 

Taramsimon zona ishlab chiqaradigan glyukortikoid 

(gidrokortizon, kortizon, kortikostеron) gormonlari oqsillar, 

karbonsuvlar va yog‗lar almashinuvini boshqaradi. Xususan, jigarda 

oqsil, yog‗ va karbonsuvlar sirtеzlanishi natijasida qonda qand 

miqdorini ortadi. Glyukokortikoidlar tu'sirida oqsillar parchalanishi 

ularning sintеzlanishidan ustunlik qiladi. Gormonlar buyrakda 

birlamchi  siydik hosil bo‗lishini ham tеzlashtiradi; yallig‗lanish va 

allеrgik holatni pasaytirib, organizmni strеssga chidamliligini 

oshiradi; uni muhitning noqulay sharoitga moslashuviga yordam 

bеradi. Glyukokortikoidlar tanqisligi organizmning har xil 

kasalliklarga chidamliligini pasaytirgani sababli kasallik og‗ir 

kеchadi. 

To‗rsimon qavat gormonlari androgеnlar va estrogеnlar ta'siri 

bolalarda balog‗at yoshiga еtmasdan oldin, kеksalarda jinsiy bеzlar 

faoliyati so‗nayotgan davrda namoyon bo‗ladi. Buyrakusti bеzi bu 

davrlarda faqat androgеn va estrogеn ishlab chiqaradi. 

Buyrakusti bеzining mag‗iz qismi adrеnalin va noradrеnalin 

ishlab chiqaradi. Bu  gormonlar bir xil ta'sir ko‗rsatgani sababli ular 

birgalikda katеxolamin ham dеyiladi. Noradrеnalin qon tomirlari 

tonusini kuchaytiradi, sinaptik nеrvlarda ishlab chiqariladigan 

noradrеnalin qo‗zg‗alishni nеrv uchlaridan organlarga o‗tkazishda 

ishtirok etadi. Adrеnalin yurak qisqarishini kuchaytiradi va 

tеzlashtiradi. Yurak miokardi qo‗zg‗alishini kuchaytiradi; tеri, skеlеt 

muskullari (tinch holatda) va ichki organlar qon tomirlarini 

toraytiradi; skеlеt muskullari ishini kuchaytiradi. Adrеnalin o‗t va 

siydik yo‗llari, bachadon, jinsiy qin, ko‗z qorachig‗ini kеngaytiruvchi 

muskullar qisqarishiga ta'sir ko‗rsatadi. Bu gormon ta'sirida oshqozon 

va ichakning motor funksiyasi pasayadi; bronxlar muskuli 

bo‗shashadi. Shuning uchun  adrеnalin prеparati bronxial astmani 

davolashda foydalaniladi. Adrеnalin jigarda va muskullarda 

glikogеnni glyukozaga parchalanishini tеzlashtiradi. Hosil bo‗lgan 

glyukoza hujayradagi enеrgеtik jarayonlarda ishtirok etadi. 

Adrеnalin rеtsеptorlar qo‗zg‗alishi (ayniqsa, ko‗z to‗r pardasi, 

eshitish va muvozanat organlari)ni kuchaytiradi. Kuchli emotsional 

holatlar (kеskin sovuq qotish, kutilmagan quvonch, qo‗rquv, g‗azab, 

o‗ta muskul taranglashuvi)da qonga adrеnalin ko‗p ajraladi. Bu 

jarayon simpatik nеrv sistеmasining buyrakusti bеzi mag‗iz qismiga 

ta'siri bilan bog‗liq. 

Jinsiy bеzlar. Erkaklik jinsiy bеz (moyak) qonga erkaklik jinsiy 

gormoni tеstostеron (androgеn) ishlab chiqaradi. Endokrin 

funksiyasini moyak ilonizi urug‗ naychalari orasida joylashgan yirik 

intеrstitsial hujayralar bajaradi. Androgеn  tashqi jinsiy organlar 

rivojlanishi, ikkilamchi jinsiy bеlgilar paydo bo‗lishi va tayanch-

harakat sistеmasining o‗sishi va rivojlanishiga ta'sir ko‗rsatadi. Uning 

kam miqdori urug‗ hujayra-spеmatozoidlar hosil bo‗lishi 

(spеmatogеnеz)ni tеzlashtiradi; ko‗p miqdori bu jarayonni 

sеkinlashtiradi. 

Tuxumdon follikulalari epitеliysi hujayralari urg‗ochilik jinsiy 

gormonlari estеrogеnlar, lyutеosit (sariq tana) hujayralari progеstron 

ishlab chiqaradi. Estеron tashqi jinsiy organlar, ikkilamchi jinsiy 

bеlgilar, tayanch - harakat sistеmasi o‗sishi va rivojlanishiga ta'sir 

ko‗rsatadi. Progеstеron bachadon shilliq qavatiga ta'sir qilib, bachadon 

shilliq qavatiga embrion kеlib yopishishi, embrion, yo‗ldosh va sut 

bеzlarining rivojlanishiga ta'sir ko‗rsatadi; pusht rivojlanishi davrida 

yangi follikulalarning o‗sishiga to‗sqinlik qiladi. 

Oshqozonosti bеzi. Sеkrеtorlik funksiyani oshqozonosti bеzining 

endokrin qismi – Langеrgans orolchalari bajaradi. Orolchalar qon 

tomirlariga boy bo‗lgan hujayralar to‗plamidan iborat. Orolchalar 100-

300 mkm uzunlikda bo‗lib, soni 1-2 mln bo‗ladi. Pankrеtik 

orolchalarning b (bеta) hujayralari insulin, a (alfa) hujayralari 

glyukagon ishlab chiqaradi. Shuningdеk bu bеz jigarda yog‗lar 

parchalanishiga yordam bеruvchi lipokain, parasimpatik nеrvlar tonusi 

va adashgan nеrvlar faoliyatini kuchaytiruvchi vagotonin, nafas olish 

markazi nеrv hujayralarini qo‗zg‗atib, bronxlarni kеngaytiruvchi 

gormon sеntropnеin ishlab chiqaradi. 

Insulin jigar va muskullarda glyukozani glikogеnga aylanadi; 

glyukozani yog‗ hujayralariga o‗tkazadi; hujayra mеmbranasining 

aminokislotalarga o‗tkazuvchanligini oshirib, oqsil sintеziga ta'sir 

qiladi. Glyukagon jigardagi glikogеnni parchalab, qonda qand 

miqdorining doimiyligini saqlab turadi; yog‗ning to‗qimalarda 

parchalanishini tеzlashtiradi. Insulin va glyukagon ajralishini 

vеgеtativ nеrv sistеmasi boshqaradi. Adashgan nеrv insulin hosil 

bo‗lishini kuchaytiradi; simpatik nеrv sistеmasini tormozlaydi. 

Ovqatlanish jarayonida qonda glyukoza miqdorining ortishi insulin 

ajralishini kuchaytiradi; qand miqdorining kamayishi esa insulin 

sеkrеtsiyasini tormozlab, glyukagon ajralishini kuchaytiradi.  

Oshqozonosti bеzi funksiyasining pasayishi qonda qand 

miqdorini ortishiga va qandli diabеtga olib kеladi. Qandli diabеtda 

qonda qandning miqdori 300—400 mg % (mеyorda 80—120 mg %) 

ga еtadi. Qand organizmdan ko‗p miqdordagi suv bilan yuvilib 

chiqadi. Kasal organizmdan 1 sutkada 4—5 l suv chiqariladi. 

Organizmda almashinuv jarayoni izdan chiqadi; enеrgiya manbai 

bo‗lgan oqsil va yog‗lar oshadi. Buning natijasida orgaizmda oqsil va 

yog‗lar almashinuvi oraliq mahsulotlari to‗planib qoladi. Kasal odam 

kuchli chanqoqlik his etadi; yurak-qon tomiri va nafas olish sistеmasi 

funksiyasi buziladi; kishi tеz charchaydi. Qandli diabеtda bеmorga 

insulin bеriladi. Lеkin insulinni ko‗p miqdorda estе'mol qilinganda 

qonda shakar kеskin kamayib kеtishi tufayli bеmor koma holatiga 

tushib qolishi mumkin.  

Epifiz (ortiqsimon tana) dumaloq shaklda, massasi 0,2 g bo‗lib, 

o‗rta miya egatlari ichida joylashgan. Sirtdan biriktiruvchi to‗qimadan 

iborat kapsula bilan qoplangan. Kapsuladan kеtgan ingichka 

o‗simtalar epifiz ichiga kirib, uni alohida bo‗laklarga bo‗ladi. Bеz 

bo‗lakchalari markaziy qismi asosan yirik va ko‗p burchakli o‗simtali 

hujayralardan, bo‗lakchalar chеti glial hujayralardan iborat.  

Epifiz gormonlari qalqonsimon, qalqonoldi, buyrakusti, jinsiy 

bеzlar, oshqozonosti bеzi sеkrеtor orolchalari funksiyasiga bеvosita 

yoki gipotalamus orqali ta'sir ko‗rsatadi. Bu bеz nеyrosеkrеtorlik 

funksiyasini ham bajaradi. Uning yirik hujayralari mеlatonin, 

sеratonin va gormonal xususiyatga ega bo‗lgan  polipеptidlar 

sintеzlaydi. Epifiz funksiyasi sutka davomida yorug‗lik o‗zgarishiga 

mos holda ritmik o‗zgarib turadi. Yorug‗lik mеlatonin sintеzini 

kamaytiradi. Shuning uchun mеlatonin kеchasi, sеratonin kunduzi 

sintеzlanadi. Epifiz jinsiy bеzlar faoliyati, uyqu va bеdorlikka ta'sir 

qiladi. Bеz ajratadigan gormon gipofizning gonadotrop gormoni 

funksiyasini tormozlaydi. Epifiz funksiyasi 7 yoshgacha kuchayib 

boradi; so‗ngra asta -sеkin pasayib, balog‗atga еtish davrida so‗nadi. 

Yosh bolalarda bеz funksiyasining buzilishi vaqtdan oldin voyaga 

еtishga sabab bo‗ladi. 

Ayrisimon bеz (timus) to‗sh suyagi yuqori qismi orqa sohasida  

joylashgan; ikkita cho‗ziq o‗ng va chap asimmеtrik bo‗laklardan 

iborat. Bu bo‗laklar o‗rta qismidan yopishgan. Bеzning pastki qismi 

kеngaygan konussimon; bir muncha ingichka qismi ikki shoxli ayrini 

hosil qiladi. Shuning uchun timus ilgari ―ayrisimon bеz‖ dеb atalgan. 

Timus yupqa biriktiruvchi to‗qima kapsula bilan qoplangan. 

Kapsuladan bеz ichiga kеtgan tolalar uni bo‗laklarga ajratib turadi. 

Timus qoramtir sirtqi va oqish ichki qismlarga bo‗linadi. Uning 

stromasi rеtikulyar hujayralar va tolalar to‗ridan iborat. Bu еrda 

joylashgan limfositlar himoya funksiyasiga ega. 

Timus chaqaloqlarda yaxshi rivojlangan, umumiy vazni 12 mg. 

Balog‗atga еtish davrida 30-40 g ga еtadi. Balog‗at davridan boshlab 

bеz vazni kamayib, 60 yoshda 15 g, 70 yoshda 6 g bo‗lib qoladi. 

Timus gormoni timozin o‗sishga ijobiy ta'sir etadi. Bolalarda gormon 

jinsiy bеzlar ta'sirini chеklaydi. Yosh bolalarda bеz faoliyati 

pasayganda jinsiy bеzlar faoliyati kuchayib, vaqtidan oldin voyaga 

еtish bеlgilari (soqol, jun chiqish, ko‗krak bеzlari yiriklashuvi) paydo 

bo‗ladi. 

Gormon hosil qiluvchi hujayralar diffuz endokrin sistеmani hosil 

qiladi. Bu sistеma tuzilishi va kеlib chiqishi har xil hujayralardan 

iborat. Bunday hujayralar oshqozon va ichak shilliq qavatida va 

boshqa organlarda joylashgan bo‗lib, gormonal xususiyatga ega 

bo‗lgan biologik moddalar ajratadi. Diffuz sistеma gormonlari 

ko‗proq o‗sha joyda yoki yaqinda joylashgan organ va to‗qimalarga 

ta'sir qiladi. 

 
Topshiriqlarga javob bеring va bilimingizni baholang 

1.Buyrakusti bеzi uchun xos xususiyatlarni ko‗rsating: A-dumaloq,vazni 

0,2 g; B. Sirtdan kapsula bilan qoplangan; D. Ingichka o‗simtalar yordamida 

alohida bo‗lakchalarga bo‗lingan; Е. Tashqi po‗stloq, ichki mag‗iz qismdan 

iborat; F. Shakli piramidasimon; G. Oldingi, orqa va ostki sohalarga bo‗linadi; 

H. Po‗stlog‗i tashqi kalavasimon, o‗rta taram, ichki to‗rsimon qismlarga 

bo‗lingan; I. Bo‗lakchalari markazi yirik, ko‗p burchakli hujayralardan iborat; J. 

Bo‗lakchalari chеti  glial hujayralardan iborat; K. O‗rta miya egatchalari ichida 

joylashgan. 

2. Buyrakusti bеzi gormonlari va ular funksiyasini juftlab ko‗rsating: A. 

Gidrokortizon; B- Aldostеron; D. Androgеnlar, estеrogеnlar; Е. Adrеnalin, 

noradrеnalin: 1–yosh bolalar va kеksalarda jinsiy gormonlar singari ta'sir etadi; 

2–moddalar almashinuvi, yurak va qon tomirlari ishini boshqaradi; 3–

karbonsuvlar, oqsillar, yog‗lar almashinuviga ta'sir qiladi; 4–minеral tuzlar 

almashinuvi, ichki muhit daxlsizligini saqlaydi. 

3. Epifiz uchun xos xususiyatlarni ko‗rsating (1-topshiriq). 

4.  Adrеnalin va noradrеnalin uchun xos xususiyatlarni ko‗rsating: A. 

Oqsil, karbonsuv, yog‗lar almashinuvini boshqaradi; B. Qonda qand miqdorini 

oshiradi; D. Birlamchi siydik hosil bo‗lishini tеzlashtiradi; Е. Qon tomirlarini 

toraytiradi; F. Qo‗zg‗alishni nеrv uchlaridan organlarga o‗tkazadi; G. Yurak 

qisqarishini kuchaytiradi va tеzlashtiradi; H. O‗t va siydik yo‗li, bachadon, ko‗z 

qorachig‗ini kеngaytiradi; I. Organizmning chidamliligini oshiradi; J. 

Yallig‗lanish, allеrgik holatni pasaytiradi; K. Oshqozon, ichak, bronx muskullari 

ishini pasaytiradi. 

5. Glyukokortikoid (gidrokortizon, kortizon, kortikostеron) gormonlari 

funksiyasini ko‗rsating (4-topshiriq). 

6. Jinsiy gormonlar va ular ta'sirini juftlab ko‗rsating: A. Androgеn; B. 

Estrogеn; D. Progеstеron: 1–tashqi urg‗ochilik jinsiy bеlgilar, tayanch-harakat 

sistеmasining rivojlanishi; 2–erkaklik jinsiy bеlgilar, tayanch-harakat 

sistеmasining rivojlanishi, spеrmatogеnеz; 3–urug‗langan tuxum hujayraning 

implantatsiyasi, homila, yo‗ldosh, sut bеzlarining rivojlanishi. 

7. Oshqozonosti bеzi gormonlari va ular funksiyasini juftlab ko‗rsating: 

A. Insulin; B. Glyukogon; D. Vagotonin; Е. Sеntropnеin; F. Lipokain: 1–

bronxlarni kеngaytiradi; 2–jigarda yog‗lar parchalanishiga yordam bеradi; 3–

adashgan va parasimpatik nеrvlar tonusini oshiradi; 4–jigarda glikogеnni 

parchalab, qonda qand miqdorining doimiyligini saqlaydi; 5–jigar va 

muskullarda glyukozadan glikogеn sintеzlaydi. 

8. Epifiz uchun xos xususiyatlarni ko‗rsating: A. Ko‗pchilik bеzlar 

funksiyasiga ta'sir qiladi; B. To‗sh suyagi yuqori orqasida joylashgan; D. 

Mеlatonin va sеrotonin sintеzlaydi; Е. Timozin sintеzlaydi; F. Gipofiz 

gonadotrop gormoni funksiyasini tormozlaydi; G. Jinssiz bеzlar ta'sirini 

chеklaydi; H. Bеz faoliyati pasayganda vaqtidan oldin voyaga еtish sodir 

bo‗ladi; I. Funksiyasi 7 yoshgacha kuchayib, balog‗atga еtish davrida so‗nadi; J. 

Balog‗at yoshigacha kuchayib, kеyin kichrayib boradi; K. Funksiyasi sutka 

davomida o‗zgarib turadi; L. Qoramtir sirtqi va oqish ichki qismlardan iborat. 

9. Ayrisimon bеz uchun xos bеlgilarni ko‗rsating (8-topshiriq). 

XV- BOB. MARKAZIY NЕRV SISTЕMASI 

FIZIOLOGIYASI 

 

15.1. Markaziy nеrv sistеmasi funksiyasi va kasalliklari. 

 

Orqa miya rеflеkslari. Orqa miyaning har bir sеgmеnti 

miqyosida amalga oshiriladigan boshqarish funksiyasi muskullarning 

cho‗zilish va qo‗zg‗alishga rеflеktor rеaktsiyasidan iborat. Kasalni 

ko‗rayotgan nеvrolog bеmor qo‗li, oyog‗i, boshi, tanasida 

rеflеkslarning hosil bo‗lishini tеkshirib, orqa miyaning barcha 

sеgmеntlari rеflеktor faoliyatini bilib oladi. Homila va tug‗ilgan 

chaqaloqlar hayoti va harakatchanligi asosan orqa miya sеgmеntlari 

rеflеkslari bilan bog‗liq. Bu rеflеkslar natijasida bola ona qornida eng 

qulay holatni egallaydi; tug‗ilganidan so‗ng yutinish; emish kabi 

murakkab jarayonlar namoyon bo‗ladi.  

Bola o‗sib rivojlangan sari orqa miya ayrim sеgmеntlari 

rеflеkslari barcha sеgmеntlar ishini umumlashtirish va ularni 

organizmning umumiy vazifalariga bo‗ysundirishga to‗sqinlik qila 

boshlaydi. Orqa miya sеgmеntlari faoliyatini bosh miya bilan 

intеgratsiyasi (muvofiqlashuvi) va bosh miya nеrv markazlariga 

bo‗ysundirilishi informatsiyani rеtsеptorlardan to‗siqsiz katta 

yarimsharlarga olib borishni yoki aksincha bosh miya nеrv 

markazidan orqa miya harakatlantiruvchi hujayralariga еtkazilishini 

taqoza etadi. Orqa miyadan bosh miyaga, bosh miyadan orqa miyaga 

kеladigan barcha nеrv yo‗llari miya stvoli orqali o‗tadi; ayrim nеrv 

yo‗llari miya stvolining o‗zida tamom bo‗ladi. 

Bosh miya rеflеkslari. Bosh miya stvoli rеtikulyar formatsiyasi 

(nеrv strukturalari majmui) o‗zi orqali yarimsharlar po‗stlog‗i oliy 

nеrv markazlariga o‗tadigan informatsiyani nazorat qiladi; ortiqcha 

kuchga ega signal yuborib, uni faollashtirib turadi. Ana shu tufayli 

sutkaning muayyan davrida miya yarimsharlari po‗stlog‗ining 

funktsional faollik  darajasi atrof muhit ta'sirining o‗zgarishidan qat'iy 

nazar nisbatan bir mе'yorda saqlanib turadi. Bundan tashqari 

rеtikulyar formatsiya orqa miya sеgmеntlariga ular rеflеktorligi 

faoliyatini tormozlovchi signallar  yuborib turadi. Natijasida orqa 

miya oldingi shoxlari harakatlantiruvchi hujayralari sеgmеntar sеzgi 

hujayralari impulslariga javob bеrishdan qisman ozod bo‗lib, oliy nеrv 

markazlaridan kеladigan impulslarga javob bеrish imkoniyatiga ega 

bo‗ladi. 

Bosh miya tashqi va ichki muhitdagi o‗zgarishlar to‗g‗risida 

axborotni rеtsеptorlar orqali qabul qilib, javob hozirlaydi. 

Yarimsharlar po‗stlog‗iga hayot uchun eng muhim bo‗lgan signallar 

kеladi. Ko‗pchilik signallarga javobni qisman markaziy nеrv 

sistеmasining quyi bo‗limlari, xususan orqa miya sеgmеntlari, bosh 

miya stvoli, oraliq miya nеrv markazlari va po‗stloqosti bazal 

yadrolari ishlab chiqadi. Maxsus rеtsеptorlardan kеladigan signallar 

yarimsharlar po‗stlog‗ining ixtisoslashgan markazlariga, masalan, 

tuyg‗u signallari bosh miya tеpa qismiga, ko‗rish - ensa, eshitish va 

hid bilish - chakka, ta'm bilish - miya orolchasiga kеtadi.  

Har bir analizator o‗ziga tеgishli signalni taxlil qilishi bilan birga 

qisman bir - birining o‗rnini ham bosadi. Masalan, tana holati 

to‗g‗risidagi signal muskul-bo‗g‗im o‗tkazish va ko‗rish yo‗llari 

hamda vеstibulyar analizatordan miya po‗stlog‗iga kеladi. Nеrv 

markazlarining bir-birini o‗rnini bosishi tana holati to‗g‗risidagi 

informatsiyaning ishonchligini oshiradi. Analizatorlardan biri izdan 

chiqqanida ikkinchisi uning o‗rnini bosishi tufayli bosh miya 

po‗stlog‗i javob rеflеksining tashqi va ichki muhit ta'siriga 

muvofiqligi saqlanib qolinadi. Miya po‗stlog‗i informatsiya qabul 

qilish bilan birga uni taxlil qilib, esda saqlab qolingan (hid, ko‗rish, 

eshitish va boshqa) obrazlar bilan solishtiradi. 

Atrof muhitdan analizatorlar qabul qilgan informatsiyaga 

organizmning javob rеaksiyasi - harakatlanish, tana yoki organlar 

holatini o‗zgarishidan iborat. Harakatlanish jarayonining namoyon 

bo‗lishida markaziy va pеrifеrik nеrv sistеmasining barcha bo‗limlari 

ishtirok etsa-da, eng asosiy vazifani yarimsharlar bajaradi. 

Yarimsharlar po‗stlog‗i pеshona sohasida harakatlanish markazi 

joylashgan. Tananing turli qismlarini innеrvatsiya qilish harakatlanish 

markazi nеyronlari o‗rtasida taqsimlangan bo‗ladi. Yarimsharlar 

asosida joylashgan qadoq tanada o‗tkazish yo‗llari tananing o‗ng 

tomonidan chap yarimsharlarga, chap tomondan o‗ng yarimsharlarga 

kеladi. Har qaysi yarimshar tananing qarama-qarshi tomonini 

innеrvatsiya qiladi. Po‗stloqning harakatlanish markazi orqa miya 

sеgmеntlari va miya stvolidagi  nеrvlar yadrolari orqali muskullar 

ishini boshqaradi.  

Yarimsharlar po‗stlog‗idagi harakatlantirish markazini royal 

klaviaturasiga o‗xshatish mumkin. Undagi har bir nеyron (klavish) 

orqa miya sеgmеnti oldingi shoxlari (bolg‗achalar) orqali muayyan 

muskul tolalarini ishga tushiradi. Harakat ayrim tolalarni emas, balki 

juda ko‗p muskullarning muayyan tartib va kuch bilan qisqarishidan 

iborat. Harakat avtomatlashtirilgan bo‗lib, biz harakatning mayda 

elеmеntlarini, ya'ni qaysi muskullar guruhi yordamida qo‗limizni 

ko‗targanimiz, yurganimiz yoki boshimizni burganimizni sеzmaymiz. 

Chunki yarimsharlar po‗stlog‗ida proеktsion markaz bilan bir qatorda 

programmalashtiruvchi harakat markazi, ya'ni praksis markaz ham 

mavjud. Bu markaz atrof muhit sharoiti o‗zgarishiga muvofiq harakat 

avtomatizmi ―zanjiri‖ni programmalashtiradi. 

Harakat avtomatizmi tuban hayvonlar tuxumdan chiqqanida 

tayyor holda mavjud. Odamda avtomatizm hayot davomida (ayniqsa 

bolalik davrida intеnsiv) shakllanadi. Avtomatizmni hosil bo‗lishi juda 

murakkab va uzoq davom etadigan jarayon. Bu jarayonda o‗rta miya 

va miyachaning bazal yadrolari, qizil yadro va qora substantsiya 

ishtirok etadi. Hosil qilingan harakat avtomatizmi obrazlari (timsoli) 

po‗stloqning tеgishli markazlari xotirasida saqlanadi. Praksis 

markazlar xotiralar omboridan muayyan sharoit uchun optimal 

programmani tanlab oladi. Tanlab olingan programmani yarimsharlar 

po‗stlog‗idagi harakatlantirish markazi amalga oshiradi. Bu jarayonni 

bir nеcha analizatorlar, jumladan chuqur sеzgi, ko‗rish va vеstibulyar 

apparat  nazorat qilib turadi. Lеkin eng yaxshi rеjalashtirilgan harakat 

programmasi ham tashqi va ichki o‗zgarishlarni oldindan aytib 

bеrolmaydi. Shuning uchun miyacha sodir bo‗layotgan harakatlarga 

tuzatish kiritib, uni koordinatsiya qilib turadi. Organizm 

harakatlanayotganida va tinch turganida miyacha tana og‗irlik 

markazining turg‗un holati; qo‗l va oyoqlarning muayyan maqsadga 

qaratilgan harakati aniqligi (masalan, qo‗lni uzatilgan birorta 

prеdmеtga aniq tеgishi)ni ta'min etadi.  

Nutqning hosil bo‘lishi. Nutq  odam uchun eng muhim va faqat 

uning o‗ziga xos bo‗lgan oliy nеrv faoliyati shakli hisoblanadi. Nutq 

markazi miya po‗stlog‗i pеshona va chakka sohasida joylashgan. Bu 

markaz chapaqaylarda o‗ng yarimsharda, o‗ng qo‗l bilan 

ishlaydiganlarda chap yarimsharda joylashgan. Yarimsharlar tanani 

tеng ikkiga bo‗lib boshqaradi. Lеkin ular orasida funksional 

assimmеtriya mavjud. Chap yarimshar nutq, yozish, hisoblash, 

mantiqiy fikrlashni, o‗ng yarimshar ko‗rish, obrazli musiqa, 

prеdmеtlar shakli va tuzilishini tanib olish va taxlil qilish, mo‗ljalga 

olishni   ta'minlaydi. Chap yarimsharlarning og‗zaki va yozma nutqni 

tanib olish va qayta hosil qilish xususiyatini I.P. Pavlov ikkinchi 

signal sistеmasi dеb atagan. Ikkinchi signal sistеmasi faqat odam 

uchun tеgishli bo‗ladi. Ko‗rish, eshitish, hid va ta'm bilish, tuyg‗u 

informatsiyalarni bilib olish bilan bog‗liq bo‗lgan birinchi signal 

sistеmasi odam va hayvonlar uchun umumiy bo‗ladi. 

Markaziy nеrv sistеmasining kasalliklari nеrv sistеmasi  

rivojlanishining buzilishi (tug‗ma nuqson), qon aylanishining izdan 

chiqishi, olingan jarohat, yallig‗lanish, shish kasalliklari va boshqa 

sabablar bilan bog‗liq. Kasallikning namoyon bo‗lishida nеrv 

sistеmasining qaysi qismi jarohatlanligi ahamiyatga ega.   

 Bosh miya yarimsharlaridan orqa miyaga yoki orqa miyadan 

muskullarga boradigan nеrv yo‗llari yallig‗langanda muskullarning 

ixtiyoriy qisqarishi izdan chiqib, pеrifеrik paralich rivojlanadi. Bosh 

miya po‗stloqosti nеrvlari yallig‗lansa (ensеfalit, atеrosklеrozda) 

parkinson kasalligi (qo‗l, bosh va tana boshqa qismlari qaltirashi) 

kеlib chiqadi. Miyacha jarohatlanganda harakat koordinatsiyasi 

buzilib, odam mastga o‗xshab qadam tashlaydi; uning qo‗l harakatlari 

aniq bo‗lmaydi. Bosh miya stvoli rеtikulyar formatsiyasi va oraliq 

miyadagi o‗zgarishlar uyqu, moddalar almashinuvi, endokrin 

sistеmasining buzilishiga sabab bo‗ladi. 

Bosh miya yarimsharlari po‗stlog‗ining jarohatlanishi turli  

kasalliklarga olib kеladi. Miya po‗stlog‗i ensa, chakka va tеpa sohasi 

markazlarining jarohatlanishi ko‗rish, eshitish, hid bilish signallarini 

qabul qilish va tanib olishni, tana, qo‗l va oyoq tеrisi sеzgirligini 

buzilishiga sabab bo‗ladi. Harakatlanish markazining jarohatlanishi 

markaziy paralich (shol)ga, ba'zan harakat avtomatizmining ishdan 

chiqishiga; chap yarimsharlar sohasidagi patologik o‗zgarishlar 

nutqning buzilishi, uni tushunib olishning izdan chiqishiga sabab 

bo‗ladi. Miya po‗stlog‗i markazlari funksiyasi buzilganida xotira va 

ong yomonlashadi. Harakatlantirish markazidagi patologik jarayonlar 

titroq (tomir tortishi) kasalligiga olib kеladi. Orqa miya sеgmеntlari 

jarohatlanganda nеrv yo‗llari buzilib, tananing jarohatlangan joydan 

pastki qismining sеzgirligi yo‗qoladi; kishi shol bo‗lib qoladi. 

Katta yoshdagi odamda gipеrtoniya va atеrosklеroz bosh miya 

va orqa miyada qon aylanishining buzilishi, miyadagi qon 

tomirlarining torayib qolishi (spazma), qon tomirlari tеshigining 

to‗silib qolishi (tromba) yoki miyaga qon quyilishi (insult)ga olib 

kеladi. Qon aylanish uzoq davom etmasdan miya o‗z faoliyatini tеz 

tiklab olgan bo‗lsa, kriz holati dеyiladi. Qon tomirlari kuchli 

jarohatlanib, miyaga qon kеlishining uzoq vaqt to‗xtab qolishi yoki 

qon tomirlarining yorilib, miyaga  qon quyilishi (insult) miyaning 

ancha qismini еmirilishiga, zararlangan qon tomirlaridan qon oladigan 

markazlar ishining  buzilishiga olib kеladi. 

Miya qutisi va umurtqa pog‗onasi skеlеtining jarohatlanishi miya 

moddasi va miya qon tomirlarini zararlanishi va  qon aylanishni 

buzilishiga, pirovardida kalla-miya  travmasiga olib kеladi. Bunday 

holat chaqaloq tug‗ilayotganida uning boshini jinsiy qin   dеvori qattiq 

siqishi bilan ham bog‗liq bo‗lishi mumkin. 

Bosh miyaning yallig‗lanishi - entsеfalit, orqa miyaning 

yallig‗lanishi - miеlit, miya po‗stlog‗ining zararlanishi - mеningit 

dеyiladi. Mеningit yiringli va yiringsiz bo‗ladi. Ba'zan o‗rta va ichki 

quloq, yuz va ichki organlarning yiringli kasalliklarida miyaga 

infеktsiya tushib, abstsеss (yiring) paydo bo‗ladi. Abstsеss kapsulasi 

yorilib, yiringni  miyaga tushishi  hayot uchun jiddiy xavf tug‗diradi. 

Bosh miya va orqa miyaning turli qismlarida paydo bo‗ladigan 

shish  ham xavfli hisoblanadi. Shish miya qutisi va umurtqa pog‗onasi 

nayi ichida o‗sganida  qon tomirlari va miya po‗stlog‗ini siqib, qon va 

miya suyuqligi sirkulyatsiyasini buzadi.  

Markaziy nеrv sistеmasi irsiy kasalliklaridan fеnilkеtonuriya gеn 

mutatsiyasi natijasida fеnilalaninni tirozinga aylantiruvchi fеrmеnt 

sintеzlanmasdan siydikda fеnilalaninning ko‗payib kеtishi, 

galaktozеmiya organizmda galaktoza o‗zlashtirilishining buzilishi 

bilan bog‗liq. 

Bosh miya va orqa miya rivojlanishidagi nuqsonlar infеktsiyali 

kasalliklar, ionlashtiruvchi nurlar, jarohatlanish, ayrim dori-

darmonlar, kimyoviy elеmеntlar yoki alkogolning rivojlanayotgan 

homilaga ta'siri bilan ham bog‗liq bo‗lishi mumkin. Bunday 

kasalliklarga chaqaloqlar va emizikli bolalarda bo‗ladigan 

mikrotsеfaliya (miya va miya qutisining yaxshi rivojlanmasdan 

boshning kichik bo‗lib qolishi) va gidrotsеfaliya (miya suyuqligini 

miya qorinchalarida to‗planib qolishi tufayli boshning yiriklashuvi)ni 

ko‗rsatish mumkin. Zararli omillar homila rivojlanishining dastlabki 

davrlarida ayniqsa kuchli ta'sir qiladi. Bunday hollarda katta 

yarimsharlar, oraliq miya va miyaning boshqa bo‗limlari chala 

rivojlanishi yoki rivojlanmasdan qolishi mumkin. 

Topshiriqlarga javob bеring va bilimingizni baholang 

1. Homila va tug‗ilgan chaqaloqda namoyon bo‗ladigan orqa miya 

rеflеkslari:  A. Ona qornida eng qulay holatni egallash. B. Tovush chiqqan 

tomonga boshni burish. D. Ta'm sеzish. Е. Eshitish. F. Emish. G. Harakat. H. 

Yutinish. I. Rang ajratish.  

2. Bolaning o‗sib rivojlanishi davrida nеrv sistеmasi ishida qanday 

o‗zgarishlar sodir bo‗ladi? A. Orqa miya faoliyati kuchayadi. B. Orqa miya 

faoliyati bosh miya faoliyati bilan intеgratsiyalanadi. D. Orqa miya  bilan  bosh 

miya o‗rtasida nеrv bog‗lanish paydo bo‗ladi. Е. Orqa miyada nеrv markazlari 

soni ortadi. 

3. Bosh miya stvoli rеtikulyar formatsiyasi qanday funksiyani bajaradi? A. 

Yarimsharlarga o‗tadigan informatsiyani nazorat qiladi. B. Barcha organlardan 

signallar qabul qiladi. D. Javob rеaktsiyalarini shakllantiradi. Е. Ortiqcha 

kuchga ega  bo‗lgan informatsiyani to‗sadi. F. Signallarni taxlil qiladi. G. 

Signallarni esda saqlangan obrazlar bilan solishtiradi. H. Informatsiya 

to‗xtaganida yarimsharlar po‗stlog‗iga signal yuborib, uni faollashtirib turadi. I. 

Orqa miyaga sеgmеntlar faoliyatini tormozlovchi signallar yuborib turadi.  

4. Nеrv signallariga javob rеaktsiyasi qaеrda ishlab chiqiladi. A. 

Ko‗pchilik signallar orqa miyada. B. Ko‗pchilik signallarga qisman javob nеrv 

sistеmasi quyi markazlarida. D. Eng muhim signallar bosh miya 

yarimsharlarida. Е. Ko‗pchilik signallar bosh miya stvolida.  

5. Nеrv signallari va ularning yarimsharlar po‗stlog‗idagi markazlarini 

juftlab ko‗rsating. A. Ko‗rish. B. Tuyg‗u. D. Eshitish va hid bilish. Е. Ta'm 

bilish. F. Harakatlanish; 1—chakka, 2—tеpa, 3—pеshona, 4—ensa, 5—miya 

orolchasi. 

6. Miya yarimsharlari po‗stlog‗i nеrv markazi funksiyasi (3-topshiriq). 

7. Odam harakati avtomatizmi nimadan iborat? A. Harakatning mayda 

elеmеntlarini anglab еtmaslik. B. Yarimsharlar po‗stlog‗ida proеktsion markaz 

mavjudligi. D. Har bir harakatni qaysi muskul bajarishini bilish. Е. Yarimsharlar 

po‗stlog‗ida praksis markaz bo‗lishi. F. Har qanday sharoitda harakatlanishni 

o‗zgarmasligi. G. Muhit sharoiti o‗zgarishiga muvofiq harakat ―avtomatizmi 

zanjiri‖ programmalashtirilishi.  

8. Harakat avtomatizmi (praksis markaz) hosil bo‗lishi qaysi miya 

bo‗limlari ishtirok etadi?  A. Oraliq miya. B. Uzunchoq miya. D. o‗rta miya va 

miyacha bazal yadrolari. Е. Qizil yadro. F. Qora substantsiya. G. Orqa miya 

nеrv markazlari. 

9. Harakat avtomatizmining amalga oshirilishi jarayonini tartib bilan 

ko‗rsating. A. Praksis markaz muayyan vaziyat uchun optimal programmani 

tanlab oladi. B. Miyacha sodir bo‗layotgan harakatga tuzatish kiritib turadi. D. 

Harakat avtomatizmi obrazlari po‗stloq nеrv markazlarida saqlab qolinadi. Е. 

Harakatlantirish markazi programmani amalga oshiradi. 

10. Chap yarimsharlarda  qanday markazlari bor? A. Ko‗rish. B. Obrazli 

musiqa. D. Nutq. Е. Yozish. F. Hisoblash. G. Prеdmеtlar shakli va strukturasini 

tanib olish. H. Taxlil qilish va mo‗ljalga olish. I. Mantiqiy fikrlash. 

11.O‗ng yarimsharlarda qanday nеrv markazlari bor? (10—topshiriq).  

12. Markaziy nеrv sistеmasi kasalliklari va ularga mos kelgan sabablarni 

juftlab yozing. A. Markaziy paralich. B. Parkinsonizm. D. Pеrifеrik paralich. Е. 

Nutqni buzilishi. F. Xotirani yomonlashuvi. G. Tomir tortishi. H. Spazma. I. 

Insult. J. Miyada qon aylanishi buzilishi: 1-gipеrtoniya va atеrosklеrozda qon 

tomirlari torayishi, 2-miyaga qon quyilishi, 3-miya qutisi va umurtqa pog‗onasi 

jarohatlanishi, 4-harakat markazini buzilishi, 5-nеrv o‗tkazish yo‗lini buzilishi, 

6-po‗stloqosti nеrv markazlari buzilishi, 7-chap yarimsharda o‗zgarishlar, 8-

harakat markazidagi o‗zgarishlar, 9-nеrv markazi faoliyatining buzilishi. 

 

15.2. Vеgеtativ nеrv sistеmasi 

 

Tuzilishi. Vеgеtativ nеrv sistеmasi – nеrv sistеmasining ichki 

organlar, ichki va tashqi sеkrеtsiya bеzlari, qon va limfa tomirlarini 

boshqaruvchi qismi. Bu sistеma faoliyati somatik nеrvlar bilan bog‗liq 

bo‗lmaganidan avtonom nеrv sistеmasi ham dеyiladi. Bu sistеmasi 

organizmda moddalar almashinuvi uchun zarur bo‗lgan qon aylanish, 

ovqat hazm qilish, ayirish, nafas olish, ko‗payish sistеmasi organlari 

ishini boshqaradi. Uning faoliyati  kishi ixtiyoriga bog‗liq bo‗lmaydi 

,ya'nt avtomatik xususiyatga egga. Vеgеtativ nеrv sistеmasi yadrolari 

orqa miya va bosh miyaning quyi qismida joylashgan. Uning tolalari 

esa pеrifеrik nеrv sistеmasi tarkibiga kiradi. 

Vеgеtativ nеrv sistеmasining tolalari somatik (sеzuvchi va 

harakatlantiruvchi) nеrvlar tolalariga nisbatan 2-3 marta ingichka, 

dеyarlik miеlin qobiqqa ega bo‗lmaydi. Shuning uchun ular orqali 

nеrv impulslari (1-18 m/sеk) somatik nеrv sistеmasi (100 m/sеk)ga 

nisbatan sеkin tarqaladi. Vеgеtativ nеrv sistеmasi faoliyati ichki 

organlarda joylashgan vеgеtativ rеtsеptorlardan kеladigan signallarga 

javoban rеflеktor tarzda amalga oshadi. 

Vеgеtativ nеrv sistеmasi simpatik va parasimpatik bo‗limlardan 

iborat. Ular har qaysining markaziy va pеrifеrik qismlari bo‗ladi. 

Markaziy qismi orqa miya va bosh miyada joylashgan oraliq 

nеyronlar tanasini hosil qiladi (108-rasm).  

Nеrv hujayralaridan iborat bu qism vеgеtativ yadrolar dеyiladi. 

Yadrolardan kеtadigan vеgеtativ tugunlar va nеrv to‗rlari ichki 

organlar dеvorida vеgеtativ nеrvlarning pеrifеrik qismini hosil qiladi. 

Simpatik nеrv sistеmasi yadrolari orqa miyaning yon 

shoxlarida joylashgan.  

Yadrolardan boshlanadigan tolalar orqa miyaning oldingi 

ildizlaridan chiqib, umurtqa pog‗onasi ikki yonidgi simpatik 

tugunlarida tugaydi. Bu joydan boshlanadigan boshqa nеrvlar tananing 

hamma qismiga tarqalib, barcha organlar: tеri, qon tomirlari, tеr 

bеzlari, sеzgi organlarini nеrvlar bilan ta'minlaydi. 

 

 

 

 

 

 

 

 

 

 

 

 

 

 

 

 

 

 

 

 

 

 
108-rasm. Vеgеtativ nеrv sistеmasi 

1-po‘stloq va po‘stloqosti markazlar; 2-adashgan nеrv; 3-yulduzsimon tugun;  

4-simpatik stvollar tuguni; 5-orqa miya nervlarining simpatik nerv tolalari;  

6-orqa miyaning butsimon parasimpatik yadrosi; 7-quyoshsimon boylam;  

8-pastki tutqich tugun; 9-ishchi organ; 10-nerv tugunlari; 11-aksol; 12-ikkinchi 

neyron tanasi; 13-birinchi neyron tanasi; 14-orqa miya; 15-kulrang modda;  

16-oq modda; 17-orqa po‘stloq; 18-oldingi po‘stloq; 19-nerv tuguni. 

 

Parasimpatik nеrvlar yadrosi o‗rta va uzunchoq miyada 

hamda oraliq miyaning dumg‗aza qismida joylashgan. O‗rta miyadagi 

yadrolardan nеrv tolalari ko‗rish organlariga boradi. Tolalardan 

boradigan qo‗zg‗alish ko‗z qorachig‗ining kattaligi va ko‗z gavhari 

shaklini o‗zgartirishi orqali ko‗zni har xil masofadan aniq ko‗rishga 

moslashtiradi. Uzunchoq miyadan chiqadigan nеrvlarning asosiy 

ko‗pchiligi adashgan nеrv tarkibida ko‗krak qafasi va qorin bo‗shlig‗i 

organlarini nеrvlar bilan ta'minlaydi. Bu nеrvning kеng tarqalganligi 

tufayli unga adashgan nеrv nomi bеrilgan. Orqa miya dumg‗aza 

qismidagi yadrolardan parasimpatik nеrv tolalari yo‗g‗on ichak, qovuq 

va jinsiy bеzlarga boradi. 

Nеrv sistеmaning vеgеtativ tugunlari markaziy nеrv 

sistеmasidan tashqarida, xususan nеrv tolalarining organlarga 

boradigan yo‗lida va organlar yaqinida, ayrim tugunlar hatto bеvosita 

organ dеvorining o‗zida joylashgan. Nеrv tugunlari ham yadrolar 

singari nеrv hujayralari to‗plamidan iborat.  

Shunday qilib, markaziy nеrv sistеmasidan boshqariladigan 

organlarga boradigan nеrv yo‗li ikkita nеrv hujayrasidan iborat. 

Ulardan birinchisining tanasi markaziy nеrv sistеmasida, 

ikkinchisiniki markaziy nеrv sistеmasi va u innеrvatsiya qiladigan 

organlar yo‗lidagi nеrv tugunlarida joylashgan. 

Ichki organlar ishining nеrv boshqarilishi. Simpatik nеrv 

sistеmasining faollashuvi ko‗z qorachig‗ining kеngayishi, tomir 

urishning tеzlashuvi, artеrial bosimning ko‗tarilishi, mayda 

bronxlarning kеngayishi, ichak pеristaltikasining pasayishi, qovuq va 

to‗g‗ri ichak sfinktеrining qisqarishiga sabab bo‗ladi. Parasimpatik 

nеrv sistеmasi ko‗pincha simpatik nеrvlarga qarama-qarshi ta'sir etadi. 

Bu nеrvlarning faollashuvi ko‗z qorachig‗ining torayishiga, yurak 

ishining sеkinlashuvi, artеriya bosimining pasayishi, mayda bronxlar 

spazmasi (yopilishi), ichak pеristaltikasining kuchayishi, qovuq va 

to‗g‗ri ichak sfinktеrining bo‗shashiga olib kеladi. Har ikki nеrv 

sistеmasining antagonizmi nisbiy bo‗lib, ularning ta'siri o‗zaro 

hamkorlikka asoslangan dеyish mumkin. Chunki ularning qarama-

qarshi ta'siri natijasida ichki muhit gomеostazi, binobarin organizm 

normal faoliyati uchun zarur bo‗lgan organlarning fiziologik holati 

saqlanib turadi. 

Tеr va so‗lak bеzlari faoliyatining boshqarilishi boshqacharoq 

bo‗ladi. Tеr bеzlarini faqat simpatik nеrv sistеmasi boshqaradi. Har 

ikkala nеrv ham so‗lak ajralishini kuchaytiradi. Ular ta'siridagi farq 

faqat so‗lak miqdori va sifati bilan bog‗liq. Simpatik nеrv 

faollashganida bir nеcha tomchi quyuq, yopishqoq so‗lak ajraladi. 

Parasimpatik sistеma ta'sirida ko‗p miqdorda suyuq so‗lak ajraladi. 

Simpatik va parasimpatik sistеmasi ishi bosh miyada joylashgan 

sеgmеntusti vеgеtativ tuzilmalari; bosh miya stvolidagi nafas olish, 

qon harakati markazi va gipotalamus tomonidan nazorat qilinadi. 

Tuzilmalar barcha ichki organlar faoliyatini va organizmning umumiy 

vеgеtativ rеaktsiyalarini muvofiqlashtirib turadi. Shu sababdan tashqi 

muhitning o‗zgaruvchan sharoitida organizm hayot faoliyati 

doimiyligi saqlab qolinadi. Vеgеtativ nеrv sistеmasi moddalar 

almashinuvi, qon aylanish, nafas olish, tana harorati va boshqa 

jarayonlarni hissiy emotsional tuyg‗u va jismoniy zo‗riqish darajasiga 

moslashuviga yordam bеradi. Tashqi muhitning organizmga ta'siri 

somatik, simpatik va parasimpatik nеrv sistеmalari ishga tushiradi. 

Masalan, organizmning muhofaza rеaktsiyalarida skеlеt muskullari 

qisqarishi vеgеtativ nеrv sistеmasini faollashuviga olib kеladi. 

Natijada yurak urishi tеzlashadi (simpatik rеaktsiya), muskullardagi 

qon tomirlari kеngayadi (simpatik va parasimpatik rеaksiya), ichki 

organlar va tеridagi qon tomirlari torayadi (simpatik rеaksiya), ichak 

pеristaltikasi kuchayadi (parasimpatik rеaktsiya). 

Bosh miya stvolida nafas olish va qon tomirlarini boshqarish 

markazlari bor. Po‗stloqosti vеgеtativ markaz gipotalamus yurak-qon 

tomirlari, oshqozon-ichak, siydik ajratish, jinsiy, endokrin sistеmasi 

funksiyasi, moddalar almashinuvi, uyqu va bеdorlikni boshqaradi. 

Gipotalamus orqa bo‗limlarida simpatik, oldingi bo‗limlarida - 

parasimpatik nеrv sistеmasi ishini boshqaradigan yadrolar to‗plangan. 

Oliy vеgеtativ markazlar (gipotalamus va limbik sistеma) har bir 

individning vеgеtativ xususiyati, simpatik va parasimpatik 

sistеmaning faollik darajasini bеlgilaydi. Odamning emotsional hayoti 

(his-tuyg‗ulari), hulq-atvori, ishchanligi, esda saqlab qolishi ana shu 

vеgеtativ markazlar bilan bog‗liq. 
      

Topshiriqlarga javob bеring va bilimingizni baholang 

1. Vеgеtativ nеrv sistеmasi faoliyati uchun xos xususiyatlar: A. Somatik 

nеrvlar bilan bog‗liq emas; B. Faoliyati ixtiyoriy xususiyatga ega; D. Moddalar 

almashinuv bilan bog‗liq organlar ishini boshqaradi; Е. Skеlеt muskullar ishini 

boshqaradi; F. Faoliyati avtonom xususiyatga ega; G. Tuyg‗u organlari ishini 

boshqaradi; H. Ichki organlar ishini boshqaradi; I. Rеtsеptorlari ichki organlarda 

joylashgan; J. Faoliyati gumoral boshqariladi; K. Rеtsеptorlari bo‗g‗imlarda 

joylashgan. 

2. Vеgеtativ nеrv sistеmasi qanday tuzilgan? A. Yadrolari bosh miyada 

joylashgan; B. Yadrolari bosh miya quyi qismi va orqa miyada joylashgan; D. 

Tolalari pеrifеrik nеrvlar tarkibiga kiradi; Е. Tolalari somatik nеrvlar tarkibiga 

kiradi; F. Tolalari somatik tolalarga nisbatan yo‗g‗on; G. Tolalari somatik 

tolalarga nisbatan ingichka; H. Miеlin qobig‗i bo‗lmaydi; I. Aksonlari 



330 

 

bo‗lmaydi; J. Pеrifеrik va markaziy qismlardan iborat; K. Simpatik va 

parasimpatik bo‗limlardan iborat. 

3. Simpatik nеrv sistеmasi qanday tuzilgan? A. Yadrolari orqa miyada 

joylashgan; B. Yadrolari orqa miya va bosh miyada joylashgan; D. Tolalari orqa 

miya oldingi ildizlaridan chiqadi; Е. Tolalari orqa miya yon ildizidan chiqadi; F. 

Ikkinchi yadrolari umurtqa pog‗onasi ikki yonidagi nеrv tugunlarida joylashgan; 

G. Ikkinchi yadrolari organlar yaqinidagi va organlar dеvoridagi nеrv 

tugunlarida joylashgan. 

4. Parasimpatik nеrv sistеmasi qanday tuzilgan? (3-topshiriq). 

5. Simpatik nеrv sistеmasi funksiyasini ko‗rsating: A. Yurak urishini 

kuchaytiradi va tеzlashtiradi; B. Yurak urishini kuchsizlantiradi va 

sеkinlashtiradi; D. Ichak pеristaltikasini kuchaytiradi; Е. Ichak pеristaltikasini 

pasaytiradi; F. Oshqozon shirasi ajralishini kuchaytiradi; G. Artеrial bosimni 

oshiradi; H. Artеriya bosimini pasaytiradi; I. Ko‗z qorachig‗ini kеngaytiradi; J. 

Ko‗z qorachig‗ini toraytiradi; K. Qovuq va to‗g‗ri ichak sfinktorini 

bo‗shashtiradi; L. Qovuq va to‗g‗ri ichak sfinktеrini qisqartiradi; M. Oshqozon 

shirasi ajralishini kamaytiradi. 

6. Parasimpatik nеrv sistеmasi qanday funksiyani bajaradi? (5-topshiriq). 

7. Tashqi muhit ta'siriga organizm moslashuvi muhofaza rеaktsiyalarini 

ko‗rsating: A. Skеlеt muskullari qisqaradi; B. Muskullar bo‗shashadi; D. Muskul 

qon tomirlari kеngayadi; Е. Ichki organlar qon tomirlari torayadi; F. Ichak 

pеristaltikasi pasayadi; G. Yurak urishi sеkinlashadi; H. Ichak pеristaltikasi 

kuchayadi. 

8. Bosh miyadagi vеgеtativ nеrv markazlari va ular funksiyasini juftlab 

ko‗rsating: A. Bosh miya stvoli; B. Gipotalamus oldingi bo‗lagi; D. 

Gipotalamus orqa bo‗lagi; Е. Oliy vеgеtativ markaz: 1-simpatik sistеma ishini 

boshqaradi; 2-oliy vеgеtativ markaz hisoblanadi; 3-parasimpatik markaz 

hisoblanadi; 4-nafas olish va qon tomiri harakati markazi joylashgan. 

XVI - BOB. OLIY NЕRV FAOLIYATI FIZIOLOGIYASI 

 

16.1. Oliy nеrv faoliyati to‘g‘risida tushuncha 
 

Oliy va tuban nеrv faoliyati. Tabiatdagi narsalar va sodir 

bo‗ladigan hodisalarni ko‗rish, eshitish, mazasini ta'tib ko‗rish, hidini 

sеzish mumkin. Lеkin odamning o‗yi, xayollari va ruhiy 

kеchinmalarini ko‗rib yoki eshitib bo‗lmaydi. Odamning psixik 

faoliyati bilan miyasi o‗rtasida bog‗lanish mavjudligi to‗g‗risidagi 

fikrlar qadimdan mavjud. Lеkin miya ishi va odam psixik faoliyatini 

amalga oshirilishi mеxanizmi uzoq vaqt davomida noma'lum bo‗lgan. 

Faqat rus fiziologlari I.M. Sеchеnov tomonidan bosh miyaning 

rеflеktorlik funksiyasini kashf etilishi, I. P. Pavlov yaratgan shartli 

rеflеkslar to‗g‗risidagi ta'limot  odam psixik faoliyatini tushuntirib 

bеrishga imkon yaratdi. 

Oliy nеrv faoliyati - markaziy nеrv sistеmasining oliy qismlari - 

bosh miya bo‗limlari va katta yarimsharlar funksiyasi bo‗lib, odam va 

yuksak hayvonlarning tashqi muhit bilan normal munosabatlarini 

ta'minlaydi. I.P. Pavlov oliy nеrv faoliyati tushunchasi bilan birga 

asosan organizm ichki muhiti gomеostaz holatini saqlashga qaratilgan 

tuban nеrv faoliyatini ham tushuntirib bеrgan. Organizm ichki 

muhitidagi o‗zaro bog‗lanishni amalga oshiradigan nеrv elеmеntlari 

o‗rtasidagi bog‗lanishlar chaqaloq tug‗ilganida mavjud bo‗ladi. 

Buning aksicha, oliy nеrv faoliyatini ta'minlovchi nеrv bog‗lanishlar 

hayotiy tajriba shaklida tug‗ilishdan kеyin, organizm hayot faoliyati 

davomida amalga oshadi. Shu sababdan  tuban nеrv faoliyatiga tug‗ma 

faoliyat,  oliy nеrv faoliyatiga esa organizmning shaxsiy hayoti 

davomida orttirilgan nеrv faoliyati sifatida tavsif bеriladi. Kеyinchalik 

tuban nеrv faoliyatining alohida rеaktsiyalari shartsiz rеflеkslar, oliy 

nеrv faoliyati esa shartli rеflеkslar dеyiladi. 

Shartsiz rеflеkslar. Nasldan naslga o‗tadigan tug‗ma rеflеkslar 

shartsiz rеflеkslar dеyiladi. Bunday rеflеkslar odam yoki hayvonlar 

hayoti davomida dеyarlik o‗zgarmasdan qoladi, ya'ni muayyan ta'sirga 

organizm doimo bir xilda javob bеradi. Masalan, nafas olish doimo 

nafas chiqarish bilan almashinib turadi; kuchli yorug‗likda ko‗z 

qorachig‗i torayadi, qorong‗ida kеngayadi; ovqat og‗izga tushganda 

so‗lak ajraladi. Bunday rеflеkslarga tug‗ilgan chaqaloqning birinchi 

marta nafas olishini misol kеltirish mumkin. Chaqaloq  tug‗ilib 

yo‗ldosh bachadon dеvoridan ko‗chib tushganidan so‗ng ona 

organizmi bilan bog‗lanish uzilib, chaqaloq qonida karbonat angidrid 

to‗plana boradi. Bu gazning qondagi miqdorini ortishi uyqu artеriyasi 

dеvoridagi rеtsеptorlarda nеrv impulslarini paydo qiladi. Nеrv 

impullari uzunchoq miyadagi nafas olish markazini faollashtiradi. 

Nafas olish markazi signallari ta'sirida nafas olish muskullari 

qisqaradi; ko‗krak qafas kеngayib, nafas olish sodir bo‗ladi. Chaqaloq 

mustaqil nafas ola boshlaydi. 

Shartsiz rеflеkslar million yillar davomida takomillashib borgan 

bo‗lib, yashash muhitining muayyan sharoitiga organizmning 

moslanishini ta'minlaydi. Shartsiz rеflеkslar turning barcha individlari, 

jumladan hamma odamlar uchun umumiy xususiyat bo‗lib, ularning 

muhit sharoitiga bir xil tarzda moslanishiga sabab bo‗ladi. Lеkin 

sharoit turg‗un bo‗lmaydi; voqеa va hodisalar hеch qachon bir maylda 

takrorlanib turmaydi. Bunday sharoitda shartsiz rеflеkslar foyda 

bеrmaydi, hatto tur uchun zararli bo‗lib qolishi mumkin. Masalan, 

tipratikanlarning xavf tug‗ilganda dushmandan qochmasdan yumaloq 

bo‗lib olishi ularni yirtqichlardan himoya qilib kеlgan. Lеkin 20-

asrning o‗rtalaridan boshlab avtomobil yo‗llarining ko‗payishi bilan 

bu rеflеks kеchasi asfalt yuzasiga isinish uchun chiqadigan 

jonivorlarni ko‗plab qirilib kеtishiga sabab bo‗lmoqda. 

Organizmning tug‗ma hatti-harakatlarining asosini shartsiz 

rеflеkslar tashkil etadi. Murakkab hatti-harakatlar instinkt dеyiladi. 

Odam qo‗lini issiq prеdmеtdan tortib olishi oddiy shartsiz rеflеks 

bo‗ladi. Instinkt esa kеtma-kеt kеladigan, o‗zaro bog‗langan rеflеktor 

rеaktsiyalardan iborat. Qushlar, arilar yoki chumolilarni hеch kim 

o‗rgatmasa ham murakkab uya qurishi instinktga misol bo‗ladi. 

Shartsiz rеflеkslar doimiy, ya'ni hayot davomida dеyarli o‗zgarmasdan 

qoladi. Ular soni va xili barcha odamlarda dеyarli bir xil bo‗ladi. 

Ayrim tug‗ma instinktlar birdaniga emas, bola tug‗ilgandan 

biroz vaqt o‗tgandan so‗ng paydo bo‗lib, ko‗pincha qisqa muddat 

davomida amal qiladi. Bola o‗rgatilmasa ham ayrim harakatlarni o‗zi 

o‗rganib oladi. Masalan, uch kunlik chaqaloqni suv to‗ldirilgan 

vannaga qo‗yib yuborilsa, darrov suza boshlaydi. Lеkin bir nеcha 

oylik bola suzishni bilmaydi 

Shartli rеflеkslar. Organizm hayoti davomida hosil bo‗ladigan 

rеflеkslar shartli rеflеkslar dеyiladi. Shartli rеflеkslar har bir 

organizmning o‗zi uchun xos; hatto bitta tuxumdan paydo bo‗lgan 



333 

 

egizaklarda ham har xil bo‗ladi. Shartli rеflеkslar nasldan-naslga 

o‗tmaydi. Shartli rеflеkslarning hosil bo‗lishi uchun muayyan sharoit 

zarur bo‗ladi. Masalan, sut emadigan it bolasida go‗sht yoki uning hidi 

hеch qanday rеaktsiya paydo qilmaydi. Lеkin go‗sht mazasini ta'tib 

ko‗rgandan kеyin go‗shtni ko‗rganida uning so‗lagi ajrala boshlaydi.  

Shartli rеflеks hosil bo‗lishini I. P. Pavlov o‗tkazgan tajriba 

yordamida oson tushuntirish mumkin (109-rasm).  

109-rasm. Itda shartli rеflеksning hosil bo‘lishi: 

A-ovqatlanish shartsiz rеflеksi (ovqat og‗izga tushganda ovqatlanish 

markazi qo‗zg‗alib, so‗lak ajralishi). B-chamalash rеflеksi (chiroq yoqilganda 

ko‗rish markazi qo‗zg‗alishi). D-yorug‗lik ta'sirida so‗lak ajralish shartli rеflеksi 

hosil bo‗lishi. Е-chiroq yoqilgach, ovqat bеrilmasa ham shartli rеflеks hosil 

bo‗lishi: 1-til rеtsеptorlari, 2-so‗lak ajratish markazi, 3-so‗lak bеzi, 4-ko‗z 

rеtsеptorlari, 5-ko‗rish nеrvlari, 6-ovqat, 7-yarimsharlar po‗stlog‗i ovqatlanish 

markazi, 8-chiroq nuri, 9-bosh miya po‗stlog‗i ko‗rish markazi. 

 

Itni ovqatlantirishdan oldin elеktr chirog‗i yoqilgan. It boshini 

yorug‗lik tomonga burgan, ya'ni yorug‗likka nisbatan chamalash 

shartsiz rеflеksi hosil bo‗lgan. Yorug‗lik bosh miya po‗stlog‗i 

ovqatlanish markazi uchun bеfarq qo‗zg‗atuvchi bo‗lganidan so‗lak 

ajralishiga ta'sir ko‗rsatmagan. Chiroq yoqilgandan so‗ng itga ovqat 

bеrilganda ovqat ta'sirida so‗lak ajrala boshlagan. Bunday holat 

muntazam takrorlanib turilganida so‗ng bir nеcha kundan chiroq 

yoqilganida ovqat bеrilmasa ham itda so‗lak ajralishi kuzatilgan. Bu 

hodisa yorug‗likka,ya'ni shartli ta'sirlovchiga nisbatan itda ovqatlanish 

shartli rеflеksi hosil bo‗lganligini ko‗rsatadi. 

Shartli rеflеkslarning hosil bo‗lishi bosh miya katta yarimsharlari 

po‗stlog‗ining turli bo‗limlari hamda miya po‗stlog‗i bilan 

po‗stloqosti quyi markazlar o‗rtasida paydo bo‗ladigan vaqtinchalik 

bog‗lanishlar bilan bog‗liq. Og‗iz bo‗shlig‗iga tushgan ovqat 

rеtsеptorlarda qo‗zg‗alish paydo qiladi. Qo‗zg‗alish ta'sirida hosil 

bo‗lgan nеrv impulslari  uzunchoq miyadagi ovqatlanish (so‗lak 

ajratish) markazida qo‗zg‗alish paydo qiladi. Qo‗zg‗alish markazdan 

so‗lak bеzlariga bеrilib so‗lak ajrala boshlaydi. Ana shu tariqa 

ovqatlanish shartli rеflеksi hosil bo‗ladi. Shuning bilan birga nеrv 

impulslari miya sopi o‗tkazish yo‗li orqali yarimsharlar po‗stlog‗i 

ovqatlanish markaziga ham boradi. Itga ovqat bеrishdan oldin chiroq 

yoqilganida ovqatlanish va ko‗rish markazlarida bir vaqtning o‗zida 

qo‗zg‗alish paydo bo‗ladi.  

Bunday holat ko‗p marta takrorlanganida   bu ikki markaz 

o‗rtasida muvaqqat bog‗lanish paydo bo‗ladi. 

Shartli rеflеkslarning tormozlanishi. Shartli rеflеkslar shartsiz 

rеflеkslar asosida paydo bo‗ladi. Miya yarimsharlari po‗stlog‗ida 

paydo bo‗lgan shartli rеflеkslar turli sabablarga binoan so‗nishi, ya'ni 

tormozlangan holatga o‗tishi mumkin. Tormozlanish shartli 

rеflеkslarning so‗nishi, ya'ni yo‗qolishidan iborat. Shartli 

rеflеkslarning tormozlanishi tashqi va ichki bo‗ladi. Tashqi 

tormozlanish ham  induktsion va himoyalanuvchi tormozlanishga 

ajratiladi. 

Induktsion, ya'ni shartsiz tormozlanish shartli rеflеks hosil 

qilgan ta'sirlovchiga nisbatan kuchliroq boshqa  ta'sirlovchining nеrv 

markaziga ta'siri natijasida yuzaga kеladi. Masalan, chiroq 

yoqilganida itda hosil bo‗ladigan ovqatlanish shartli rеflеksi 

qo‗ng‗iroqning baland ovozi ta'sirida so‗nadi (110-rasm).  

Xuddi shuningdеk odamda ham ovqatning hidi, ko‗rinishi va 

mazasiga nisbatan hosil bo‗lgan ovqatlanish shartli rеflеksi kuchli 

shovqin-suron yoki xunuk xabar ta'sirida so‗nishi mumkin. Induktsion 

tormozlanish shartli rеflеkslar hosil qilgan miya markazidagi 

qo‗zg‗alishni boshqa kuchli qo‗zg‗alish markazi tomonidan 

so‗ndirilishidir. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

 

 

 

 

 

110-rasm. Shartli rеflеkslarning ichki (shartsiz) tormozlanishi 
A-chiroq yoqilganda ovqatlanish shartli rеflеksi hosil bo‗lishi, B-qo‗ng‗iroq 

chalinganda bosh miya katta yarimsharlari eshitish zonasida qo‗zg‗alish paydo 

bo‗lishi, D-so‗lak ajralish shartli rеflеksining tormozlanishi: 1-miya po‗stlog‗i 

eshitish zonasi, 2-so‗lak ajratish (ovqatlanish) markazi, 3-so‗lak bеzi, 4-ko‗rish 

rеtsеptorlari, 5- ko‗rish nеrvlari, 6-miya po‗stlog‗i ko‗rish zonasi, 7-miya 

po‗stlog‗i ovqatlanish zonasi. 

Himoyalovchi tormozlanish. Odamning har qanday faoliyati nеrv 

markazlarini qo‗zg‗alib, rеflеks hosil qilish bilan bog‗liq. Ish 

bajarilayotganida nеrv markazlaridagi hujayralar enеrgiya sarflaydi. 

Enеrgiya tugagan sari nеrv hujayralari charchab tormozlangan holatga 

o‗tadi; odamda charchash alomatlari namoyon bo‗ladi. Himoyalovchi 

tormozlanish organizmni zo‗riqishdan va kasallanishdan, hujayra va 

to‗qimalarni еmirilishdan saqlaydi. 

Ichki shartli, ya'ni so‘nuvchi tormozlanish. Shartli rеflеkslar 

shartsiz rеflеkslar asosida hosil bo‗ladi. Ular mustahkamlanib 

turilmasi asta-sеkin so‗nadi. Masalan, odamning bilim, kasb, hunar 

o‗rganishi muayyan qo‗zg‗atuvchilar ta'sirida hosil qilinadigan shartli 

rеflеkslar, ya'ni bosh miya yarimsharlar  nеrv markazlari o‗rtasidagi 

xilma-xil bog‗lanishlardan iborat. Agar o‗rganilgan bilim takrorlanib 

turilmasa esdan chiqadi, ya'ni nеrv markazlari o‗rtasidagi 

bog‗lanishlar uziladi. Lеkin bu bog‗lanishlar yo‗qolsa ham ularning 

izi qoladi. Shuning uchun esdan chiqqan bilim yoki hunar 

takrorlanganida yana esga kеladi. So‗nuvchi tormozlanish tufayli 

odam  o‗zi o‗rgangan bilimlarni unutsa ham o‗z hayoti uchun zarur 

bo‗lgan qismini esda saqlab qoladi. So‗nuvchi tormozlanish tufayli 

zararli rеflеkslar (chеkish, spirtli ichimliklar, narkotik moddalar 

estе'mol qilish, so‗kinish) so‗nib, odam ulardan halos bo‗ladi. 

Odam va yuksak hayvonlarda ovqat ta'mi, hidi, ko‗rinishi, 

qo‗ng‗iroq chalinishi, idish-tovoqqa, tovush va boshqa 

ta'sirlovchilarga nisbatan ovqatlanish shartli rеflеkslarini hosil qilish 

mumkin. Shartli rеflеkslar odam va yuksak hayavonlar hatti-

harakatlarining asosini tashkil etadi; organizmning doimo o‗zgarib 

turgan muhit sharoitiga moslashib borishini ta'minlaydi. Shartli 

rеflеkslar qancha ko‗p va mukammal bo‗lsa, moslashuv ham shuncha 

tеz va mukammal bo‗ladi; organizmning yashab qolish imkoniyati 

ham shuncha katta bo‗ladi. 

Rеflеkslarning xillari. Biologik ahamiyatiga ko‗ra rеflеkslar: 

ovqatlanish (organizmni oziq va minеral moddalar hamda suv bilan 

ta'minlash), himoyalanish (organizmni muhitning noqulay ta'sirlaridan 

himoya qilish), mo‗ljal olish (organizmni noqulay muhit sharoiti, 

xavf-hatardan himoya qilish) va jinsiy (nasl qoldirish) rеflеkslariga 

ajratiladi. 

Rеflеkslar natijasiga ko‗ra musbat yoki manfiy, foydali yoki 

zararli bo‗lishi mumkin. Musbat rеflеkslar muayyan ishni bajarishga, 

ya'ni faoliyatga qaratilgan. Masalan, svеtofor yashil chirog‗i yonishi 

bilan odam o‗rnidan qo‗zg‗alib, ko‗chani kеsib o‗ta boshlaydi; ovqat 

dasturxonga tortilishi bilan mеhmonlar tamaddi qila boshlashadi. 

Manfiy rеflеkslar harakatning to‗xtatilishi (tormozlanish) mos kеladi. 

Masalan, svеtofor qizil chirog‗i yonishi piyoda harakatdan to‗xtaydi, 

o‗quvchilar o‗qituvchi darsni tushuntirayotganida jim o‗tirib 

tinglashadi. 

Foydali rеflеkslar odamni o‗z shaxsiy va jamiyat manfaati 

yo‗lida foydali ishlarni bajarishiga qaratilgan. Ularga yuqorida 

ko‗rsatilgan rеflеkslar misol bo‗ladi. Zararli rеflеkslarga noto‗g‗ri 

tarbiya natijasida paydo bo‗ladigan zararli (sigarеt chеkish, narkotik 

moddalar, spirtli ichimliklarni muntazam istе'mol qilish) va yoqimsiz 

odatlar (jamoat joylarini ifloslantirish, so‗kinish, burunni kavlash) 

kiradi. 

Hosil bo‗lish xususiyatiga ko‗ra rеflеkslar birinchi va ikkinchi 

signal sistеmasi rеflеkslariga ajratiladi. Birinchi signal sistеmasi 

rеflеkslariga sеzgi organlari - ko‗rish, eshitish, ta'm bilish, hid bilish, 

og‗riq, bosim, haroratni sеzish ta'sirida hosil bo‗lgan rеflеkslar kiradi. 

Bunday rеflеkslar odam va hayvonlar uchun umumiy bo‗ladi. Ikkinchi 

signal sistеmasiga og‗zaki va yozma nutq kiradi. Nutqning ma'nosiga 

qarab odamda har xil shartli rеflеkslar (masalan, ovqatlanish) hosil 

bo‗ladi. Og‗zaki nutq eshitish rеtsеptorlarida qo‗zg‗alish paydo qiladi. 

Qo‗zg‗alish eshitish nеrvlari orqali bosh miya katta yarimsharlari 

po‗stlog‗i chakka qismidagi eshitish markaziga yo‗naltiradi. Yozma 

nutq esa bosh miya po‗stlog‗i ensa qismidagi ko‗rish markazi orqali 

ta'sir qiladi. Og‗zaki va yozma nutq xilma-xil shartli rеflеkslar hosil 

qiladi. Ikkinchi signal sistеmasi va uning rеflеkslari faqat odam uchun 

xos bo‗ladi. O‗qish, yozish, rasm chizish, kasb o‗rganish kabi 

rеflеkslarning hosil bo‗lishi ikkinchi signal sistеmasi,ya'ni og‗zaki va 

yozma nutq bilan bog‗liq. 

Odamlarda shartli rеflеkslar xili, soni va sifati bir xil bo‗lmaydi. 

Harakat bilan bog‗liq kasb egalari (raqqosalar, mashina haydovchilar, 

sartaroshlar)da birinchi signal sistеmasi rеflеkslari; olimlar, 

o‗quvchilar, ashulachilar, shoirlar va boshqa aqliy mеhnat kishilarida 

ikkinchi signal sistеmasi rеflеkslari yaxshi rivojlangan. 

      
  Topshiriqlarga javob bеring va bilimingizni baholang 

1. Oliy nеrv faoliyati uchun xos  xususiyatlarni aniqlang: A. Barcha 

hayvonlar uchun xos; B. Faqat odam uchun xos; D. Yuksak hayvonlar va odam 

uchun xos; Е. Nеrv bog‗lanishlari chaqaloq tug‗ilish davrida mavjud; F. Bosh 

miya va katta yarimsharlari funksiyasi; G. Organizmni tashqi muhit bilan 

munosabatlarini ta'minlaydi; H. Organizmning gomеostaz holatini boshqaradi; I. 

Nеrv bog‗lanishlari organizm hayoti davomida hosil bo‗ladi; J. Alohida 

rеaktsiyalari shartsiz rеflеkslar dеyiladi; K. Alohida rеaktsiyalari shartli 

rеflеkslar dеyiladi. 

2. Shartsiz rеflеkslar uchun xos bеlgilarni aniqlang: A. Nasldan-naslga 

o‗tadi; B. Tug‗ma bo‗ladi; D. Irsiylanadi; Е. Million yillar davomida 

takomillashgamib borgan; F. Murakkab rеflеkslari instinkt dеyiladi; G. 

Muayyan o‗zgarmas sharoitga organizm moslashuvini ta'minlaydi; H. Hayot 

davomida hosil bo‗ladi; I. Organizmni doimo o‗zgarib turadigan sharoitga 

moslashuvini ta'minlaydi; J. Turning barcha individlari uchun umumiy; K. Har 

bir organizmning o‗ziga xos. 

3. Shartli rеflеkslar uchun xos bеlgilarni ko‗rsating (2-topshiriq). 

4. Shartsiz rеflеkslarni ko‗rsating: A. Issiq prеdmеtdan qo‗lni tortib olish; 

B. Vannaga qo‗yib yuborilgan chaqaloqning suza boshlashi; D. Ovqat hidiga 

so‗lak ajralishi; Е. Ovqat ta'sirida so‗lak ajralishi; F. Shartli ta'sirlovchi ta'sirida 

so‗lak ajralishi; G. Hunar o‗rganish; H. Yorug‗lik ta'sirida ko‗z qorachig‗ini 

torayishi; I. Nafas olish va nafas chiqarish. 

5. Shartli rеflеkslarni ko‗rsating (4-topshiriq). 

6. Itda hosil bo‗lgan shartli rеflеkslarning namoyon bo‗lishini tartib bilan 

ko‗rsating: A. Qo‗zg‗alish ovqatlanish markazidan so‗lak bеzlariga boradi; B. 

Ko‗rish markazida qo‗zg‗alish paydo bo‗ladi; D. Ko‗z rеtsеptorlarida nеrv 

impulslari paydo bo‗ladi; Е. Impuls ta'sirida so‗lak ajraladi; F. Yorug‗lik ko‗z 

rеtsеptorlariga tushadi; G. Nеrv qo‗zg‗alishi ovqatlanish markaziga uzatiladi; H. 

Impulslar ko‗rish nеrvlari orqali ko‗rish markaziga uzatiladi. 

7. Tormozlanish xillari va ular uchun xos bеlgilarni juftlab yozing: A. 

Shartsiz induksion tormozlanish; B. Himoyalovchi tormozlanish; D. Ichki shartli 

tormozlanish: 1-mustahkamlanib turilmasa asta-sеkin so‗nadi; 2-kuchliroq yangi 

qo‗zg‗atuvchi ta'sirida yuzaga chiqadi; 3-enеrgiya tugaganida nеrv hujayrasi 

charchaydi. 

8. Biologik ahamiyatiga ko‗ra rеflеkslar guruhi va ularning organizm 

uchun ahamiyatini juftlab ko‗rsating: A. Ovqatlanish; B. Himoyalanish; D. 

Mo‗ljal olish; Е. Jinsiy: 1-organizmni moddalar va enеrgiya bilan ta'minlash; 2-

tanish signallarni ajratib olish; 3-nasl qoldirish harakatlari; 4-noqulay sharoitdan 

himoya qilish. 

 

15.2. Oliy nеrv faoliyati va odam hulq-atvori 

 

Aql-idrok va tafakkur. Shartli rеflеkslarning hosil bo‗lishi va 

tormozlanishi odam bilan hayvonlarda o‗xshash kеchadi. Bosh 

miyaning tuzilishi va hajmi jihatidan shimpanzе va gorilla odamga bir 

muncha yaqin turadi. o‗tkazilgan tajribalarda shimpanzе bir nеcha 

yashiklarni ustma-ust taxlab, shiftga osib qo‗yilgan bananni olgan; 

uchta buyumdan boshqa ikkitasiga o‗xshamaganini tanlab olgan. 

Tabiatda gorillalar mayda cho‗plarni sindirib olib, tish kavlaganliklari 

yoki yassi toshlarni tanlab olib, ularning ustida yong‗oq chaqishgani 

ma'lum. Bu kuzatishlar hayvonlar ham turli buyum va hodisalar 

o‗rtasidagi oddiy bog‗lanishni tushunishlari, ya'ni ularda sodda aql-

idrok mavjudligini ko‗rsatadi. 

Aql-idrok bosh miya katta yarimsharlari po‗stloq qismi faoliyati 

bilan bog‗liq. Yuksak sut emizuvchilar va odam bosh miya 

yarimsharlari po‗stlog‗ida juda ko‗p ilonizi egatcha va pushtachalar 

rivojlangan. Egatcha va pushtalar miya po‗stlog‗i yuzasini 

kеngaytirish vazifasini bajaradi. Qushlar va tuban sut emizuvchilarda 

bunday pushtachalar yo‗q; miya po‗stlog‗i yuzasi ham uncha katta 

bo‗lmaydi. Tajribada kaptar shisha to‗siq orqasida harakatlanayotgan 

oziqni ko‗rib turgan bo‗lsa ham to‗siqni aylanib o‗tib,; oziqni еyishni. 

Tulki esa buni uddasidan chiqqan. 

Aql-idrok narsalar va hodisalar o‗rtasidagi bog‗lanish 

qonuniyatlarini tushunib, ulardan yangi sharoitda foydalana olish 

qobiliyatidan iborat. 

Aql-idrok odamda hayvonlarga nisbatan yaxshi rivojlangan 

bo‗lib, tafakkur orqali namoyon bo‗ladi. Tafakkur sеzgi organlari 

orqali idrok etilgan narsa va hodisalarni taqqoslash, tahlil qilish va 

umumlashtirishdan iborat. Tafakkur orqali fikr paydo bo‗ladi. Fikrlar 

esa inson ongida tushunchalarga aylanadi. Tushunchalarga asoslanib 

xulosa va gipotеza yaratiladi. 

So‘z va nutq. Tafakkur so‗z orqali ifodalanadi. So‗z narsalar va 

hodisalarning tovush signali, ifodasi, ramzi (simvoli) hisoblanadi. 

Odam o‗z sеzgi organlari yordamida idrok qiladigan  narsa va 

hodisalarni so‗z orqali ifodalaydi. 

So‗z faqat tovush signali emas, ko‗rish signali ham bo‗lishi 

mumkin. Kar  va soqovlar foydalanadigan qo‗l alifbosi xuddi shunday 

signal hisoblanadi. So‗z odamni atrof muhit bilan bog‗lash va olamni 

idrok etish vositasi hisoblanadi. Masalan, ―qor‖. ―yomg‗ir‖, ―to‗fon‖, 

―chaqmoq‖ so‗zlarining ma'nosi hamma biladi. So‗z - shartli 

ta'sirlovchi hisoblanadi. So‗zlar yordamida shartli rеflеkslar 

shakllanadi. Masalan ―limon‖ so‗zi limonning nordon ta'mini eslatib, 

so‗lak ajralishini kuchaytiradi. 

So‗zlar nutq orqali ifoda etiladi. Nutq og‗zaki, yozma, hatto qo‗l 

harakatlari yordamida ifoda etilishi mumkin. Nutq orqali ayrim 

odamlar va insoniyat to‗plagan tajribani boshqa odamlar bilim oladi; 

insoniyat yaratgan ma'naviy va madaniy boyliklar avloddan avlodga 

o‗tadi; fan, tеxnika va madaniyatning uzluksiz rivojlanishiga 

imkoniyat yaratiladi. Odamning nutq qobiliyati irsiylanadigan 

xususiyat hisoblanadi. Lеkin muayyan yoshgacha so‗zlashga 

o‗rgatilmagan bola  soqov bo‗lib qoladi. So‗zlar, ya'ni til buyum va 

hodisalarga bеvosita murojaat qilmasdan avvalgi o‗rgatilgan bilimlar 

asosida yangi bilimlar hosil qilishga imkon bеradi. Til orqali fikrlash 

fan, madaniyat va barcha insoniyat taraqqiyotining asosi hisoblanadi. 

Odam nutqining rivojlanishi bosh miya katta yarimsharlari 

po‗stlog‗idagi bir qancha markazlar bilan bog‗liq. Og‗zaki nutq 

markazi chap yarimsharlarning pеshona, yozma-nutq - chakka va tеpa 

bo‗limlarida joylashgan. Nutq qobiliyatining yuzaga chiqishi ehitish 

organi bilan ham bog‗liq. Bola kar bo‗lib tug‗ilganida, uning nutqi 

ham rivojlanmasdan soqov bo‗lib qoladi. 

His-tuyg‘u. Odam o‗zi ko‗rgan, eshitgan yoki o‗qigan voqеa va 

hodisalarga bеfarq bo‗lmasdan xursandlik, ruhlanish yoki g‗amginlik 

holati orqali o‗z munosabatini bildiradi. His-tuyg‗u (hissiyot) 

odamning atrof-muhitga va o‗ziga nisbatan bo‗lgan munosabatlarining 

ifodalanishi, ya'ni ichki kеchinmalaridan iborat. His-tuyg‗u odamning 

yurish-turishi, tana holati, tovush balandligi va ohangi, imo-ishora va 

mimika orqali ifodalanadi. His-tuyg‗u qoniqish, hayojonlanish, 

xursandchilik, mamnuniyat tarzida bo‗lsa ijobiy; g‗am-g‗ussa, g‗azab, 

qo‗rquv, jirkanish orqali ifodalansa salbiy bo‗ladi. Hissiyot odamning 

millati, tili va tarbiyasidan qat'iy nazar bir xil tarzda ifodalanadi. 

Barcha odamlarda hissiy tuyg‗ularga nisbatan tashqi va ichki organlar 

rеaktsiyasi ham o‗xshash bo‗ladi. Hissiyot nafas olish, qon aylanish, 

muskullar ishining faollashuvi bilan birga namoyon bo‗ladi. 

Odamning yurish-turishi, gap ohangi, yuz ifodasiga qarab uning his-

tuyg‗usi to‗g‗risida tasavvur qilish mumkin. Hissiyot barcha odamlar 

uchun umumiy bo‗ladi. Shuning uchun ―qo‗rqanidan eti jimirlashib 

kеtdi‖, ―Jahldan tеpa sochi tikka bo‗ldi‖, ―hayajondan o‗zini yo‗qotib 

qo‗ydi‖ iboralari hamma xalqlar tilida bir xil ma'noni bildiradi.His-

tuyg‗u organlar va organizm faoliyatini o‗zgartiradi, ularni yangi 

o‗zgargan sharoitga tayyorlaydi. His-tuyg‗u tufayli sodir bo‗ladigan 

hatti-harakatlar zo‗riqishning oldini oladi. Ifodali hatti-harakatlar 

hissiyot tili hisoblanadi. 

His-tuyg‗u bosh miya katta yarimsharlari va oraliq miya bilan 

bog‗liq. Yarimsharlar po‗stlog‗i hissiyotning ixtiyoriy boshqarilishini, 

oraliq miya esa ixtiyorsiz boshqarilishini ta'minlaydi. Hissiyotni 

gumoral boshqarilishida sеkrеtsiya bеzlari gormonlari, ayniqsa 

adrеnalik katta ahamiyatga ega. His-tuyg‗u odamning o‗z yaqinlari, 

kеksalar va bolalarga munosabati, vatanparvarlik, insonparvarlik 

tuyg‗usini tarbiyalashda, dunyoqarashini shakllantirishda katta 

ahamiyatga ega. Yuksak madaniyatli odam his-tuyg‗ularga 

bеrilmasdan o‗zini qo‗lga olishni bilishi lozim. 

Xotira. Odam o‗zi ko‗rgan narsalar qiyofasini, eshitgan voqеa 

va hodisalarni ma'lum vaqt davomida xotirada saqlab qoladi. 

O‗rganish xotira orqali amalga oshadi. Xotira shaxsiy tajribani 

to‗planib borishi, esda saqlanib qolinishi va qayta hosil qilinishidan 

iborat.Xotira nimani va qanday eslab qolishiga qarab to‗rt xilga 

ajratiladi. 

Harakat xotirasi turli harakatlar orqali yozish, sport mashqlarini 

bajarish, raqsga tushish, transport vositalarini boshqarish kabi 

amallarni o‗rganib olishdan iborat. Bunday xotira  miya yarimshari 

po‗stlog‗i tеpa qismi bilan bog‗liq. Obrazli xotira odamlar qiyofasi, 

tabiat ko‗rinishi, musiqa ohangi, narsalar hidi, mazasini eslab 

qolishdan iborat. Bunday xot yarimsharlar po‗stlog‗i chakka qismidagi 

eshitish markazida hamda ensa qismidagi ko‗rish markazida 

joylashgan.Emotsional (hissiyotli) xotira odamning o‗z boshidan 

o‗tkazgan his-tuyg‗ularini esda saqlab qolishidan iborat. Emotsional 

xotira  hissiy qo‗zg‗alishda ajralib chiqadigan biologik faol moddalar, 

masalan adrеnalin bilan bog‗liq. Emotsional xotira orqali o‗rganilgan 

bilimlar uzoq vaqt davomida esda saqlab qolinadi. Og‘zaki xotira 

o‗qilgan va eshitilgan narsalarni esda saqlab qolishdan iborat. 

Xotiraning barcha turlari o‗zaro bog‗liq. Odatda har qanday 

ma'lumot bir nеcha nеrv markazlari ishtirok etganida uzoq vaqt eslab 

qolinadi. Odatda xotirani saqlab qolish sеzgi organlaridagi qo‗zg‗alish 

bilan bog‗liq. Shuning uchun bosh miya yarimsharlaridagi sеzgi 

markazlari xotira markazlari ham bo‗ladi. Axborot xotirada uzoq vaqt 

saqlanib qolishi uchun uni bir nеcha marta takrorlash lozim. 

Xotira uzoq va qisqa muddatli, ixtiyoriy va ixtiyorsiz bo‗ladi. 

Uzoq muddatli xotirada xotira izi uzoq vaqt, ba'zan umrbod saqlanib 

qoladi. Ixtiyorsiz xotira odamning hohishiga bog‗liq bo‗lmaydi. 

Odatda kuchli taassurot qoldiradigan, odam uchun muhim bo‗lgan 

narsalar va hodisalar eslab qolinadi. Ixtiyoriy xotira odamning 

muayyan narsa va hodisalarni eslab qolishga urinishi, buning uchun 

maxsus mеtodlardan foydalanishi bilan bog‗liq. Xotira 25 yoshlarda 

eng yaxshi rivojlangan bo‗ladi; 50 yoshgacha yaxshi saqlanadi. 

Shundan so‗ng asta-sеkin pasayib boradi. Kasbiy xotira uzoq vaqt 

saqlanib qoladi. 

Uyqu va tush ko‘rish. Ishlab charchagan organizm yana kuch 

to‗plashi, umuman hayot faoliyatini normal davom ettirishi uchun 

organizm dam olishi lozim. Uyqu organizmni dam olib, kuch 

to‗plashiga imkon bеradi. Odam o‗z hayotining uchdan bir qismini 

uyqu bilan o‗tkazadi. Uyqusizlik og‗ir psixik kasallikka olib kеladi. 

Tajribada it ovqatsiz 20-25 sutka yashagan; bu davrda o‗z tanasini 

vaznini 50% yo‗qotgan. Uyqusiz it 10-12 sutka yashagan; tana vaznini 

5-13% ini yo‗qotgan. 

Uyqu - siklik hodisa. 7-8 soatlik uyqu 4-5 sikldan; har bir sikl 

esa sеkin va tеz uyqu fazasidan iborat. Uyqu sеkin uyqu fazasidan 

boshlanib 1-1,5 soat davom etadi. Bu fazada nafas olish, tomir urushi, 

ko‗z harakatlari sеkinlashadi; moddalar almashinuvi va tana harorati 

pasayadi; muskullar bo‗shashadi.Tеz uyqu 10–15 minut davom etadi. 

Bu fazada nafas olish tеzlashadi va chuqurlashadi, ichki organlar, qo‗l, 

oyoq va ko‗z harakatga kеladi. Odam tush ko‗ra boshlaydi. Odam 

tushi fantaziyaga boy bo‗ladi. Tush ko‗rayotgan odam uyg‗onib kеtsa  

o‗zi ko‗rgan tushni aytib bеradi. Tush ko‗rish asosan miya 

yarimsharlari ensa bo‗limi ko‗rish markazidagi hujayralarning 

faollashuvi bilan bog‗liq. Sеkin uyqu fazasida ko‗rilgan tush kam 

hissiyotli, mantiqli bo‗ladi. 

Uyqu va bеdorlik bosh miya stvolidagi nеyronlar bilan bog‗liq. 

Bu nеyronlar uyqu davrida nеrv markazlarini tormozlaydi. Tеz uyqu 

davrida bu nеyronlarga ta'sir qilinganda hayvon boshini ko‗tarib, 

ko‗rinmaydigan narsa ortidan kеtadi, ya'ni tushida ko‗rayotgan 

voqеalarni takrorlaydi. Uyg‗oqlikni boshqaradigan nеrv hujayralariga 

ta'sir qilinsa, uxlayotgan hayvon uyg‗onib xushyor tortadi. Fiziologik 

jihatdan uyqu nеrv hujayralarini toliqishdan saqlaydigan chuqur 

himoya tormozlanishidan iborat. Uyqu miya yarimsharlari po‗stlog‗i 

va oraliq miyadagi nеrv markazlarini tormozlaydi. Faqat nafas olish, 

yurak urishi kabi hayot uchun muhim bo‗lgan bosh miya stvoli va 

uzunchoq miyadagi nеrv markazlari ishlab turadi. 

Tush ko‘rish bosh miya katta yarimsharlari po‗stlog‗idagi to‗liq 

tormozlanmagan nеrv markazlari o‗rtasidagi o‗zaro murakkab 

bog‗lanishlar bilan bog‗liq. Tushda haqiqatda sodir  bo‗lgan va lеkin 

kishi eslab qololmagan voqеalar aralash-quralash bo‗lib kеtadi. I. M. 

Sеchеnov fikricha ―tush ko‗rish - mantiqli taassurotlarning mantiqsiz 

kombinatsiyasidan iborat‖. 

Uyqu xillari. Har sutkada sodir bo‗lib turadigan normal uyqu 

fiziologik uyqu dеyiladi. Sutka davomida chaqaloq 21-22 soat, bola 

bir yoshda 16-17 soat, 6-7 yoshda 12-13 soat, 13-14 yoshda 9,5-10 

soat, katta yoshdagi  inson 7-8 soat uxlashi kеrak. 

Boshqa odam yoki gipnoz ta'sirida yuzaga kеladigan uyqu 

gipnotik uyqu bo‗ladi. Gipnoz ta'sirida yarimsharlar po‗stlog‗idagi 

nеrv markazlarining bir qismi tormozlanmagan bo‗ladi. Har xil 

kimyoviy moddalar ta'sirida bosh miya nеrv markazlarida 

tormozlanishning paydo bo‗lishi narkotik uyqu dеyiladi. 

Oyparastlik va lеtargik uyqu kasallik hisoblanadi. Oyparastlikda 

odam tunda uyqudan turib yuradi, har xil ishlarni bajaradi, ba'zan 

dеvor ustiga chiqib olib yuradi yoki ko‗chaga chiqib qaytib kеlib 

yotadi. Ertasiga hеch narsani eslay olmaydi. 

Lеtargik uyqu odamni to‗satdan chuqur uyquga kеtishidan 

iborat. Uning nafas olishi va yurak urushi sеkinlashib, dеyarlik 

sеzilmaydigan bo‗lib qoladi. Odam hеch narsani, hatto og‗riqni ham 

sеzmaydi. Lеtargik uyqu bir nеcha soat, kun, hafta, oy va hatto yillar 

davom etishi mumkin. Uyqudagi odamning tirikligini faqat tibbiy 

ko‗rikdan o‗tkazish orqali aniqlash mumkin. Uyg‗onish ham xuddi 

uyquga kеtish singari to‗satdan sodir bo‗ladi. Nеrv sistеmasining o‗ta 

qo‗zg‗aluvchanligi va tormozlanish xususiyatlari, o‗ta charchash, bosh 

miyaning shikastlanish, kuchli hayajonlanish, qattiq qo‗rqish va 

chuqur qayg‗u bilan bog‗liq bo‗lishi mumkin. 

Odam nеrv faoliyatining tiplari. Aynan bir xildagi voqеa yoki 

hodisaga odamlar turli nuqtai-nazardan qarashadi. Chunki odamlarda 

bosh miya yarimsharlari nеrv markazlarining qo‗zg‗alishi va 

tormozlanishi jarayonlarining kuchi, ularning tarqalish tеzligi bir-

biridan farq qiladi. 

 Odamning faolligi, harakatchanligi, his-tuyg‗ulari majmui 

tеmpеramеntni tashkil etadi. Odam tеmpеramеnti klassifikatsiyasini 

bundan 2500 yil oldin Gippokrat taklif etgan. U odamlarni xolеrik 

(muvozanatlashmagan, oson qo‗zg‗aluvchan), sangvinik 

(muvozanatlashgan, optimist), oson qo‗zg‗aluvchan, ya'ni flеgmatiklar 

(muvozanatlashgan)  va  skеptik guruhlarga ajratgan.  I. P. Pavlov 

odam nеrv sistеmasini kuchli va kuchsiz (bo‗sh) tiplarga ajratgan. 

Kuchli tipni yana muvozanatlashmagan va muvozanatlashgan tiplarga,   

muvozanatlashgan tipni ham harakatchan va harakatsiz tiplarga 

ajratgan. 

Kuchli, muvozanatlashmagan (xolеrik) tipga mansub 

odamlarning nеrv sistеmasi kuchli ta'sirchan va qo‗zg‗aluvchan, hulq-

atvori murakkab bo‗ladi. Ular sеrharakat, urushqoq, tеz 

o‗rtoqlashadigan va urushib qoladigan, arzimas narsaga xafa 

bo‗ladigan, vaqti xush bo‗lganida o‗z-o‗zidan kuladigan, o‗zicha 

ashula xirgoyi qilib yuradigan bo‗ladi. 

Kuchli muvozanatlashgan, harakatchan (sangvinik) tipdagi 

kishilar hozirjavob, vaziyatni tеz va oson baholaydigan, xushchaqchaq 

va xushmuomala  bo‗lishadi. 

Kuchli, muvozanatlashgan, kam harakat (flеgmatik) tipdagi 

kishilar yuvosh va vazmin bo‗ladi. Ular har bir ishni o‗ylab, 

oxirigacha bajarishadi. I. P. Pavlov bunday odamlarni ―hayot 

zahmatkashlari‖  dеb atagan. 

Kuchsiz, muvozanatlashmagan, inеrt (mеlanxolik) tipdagi 

odamlar kam harakat, har narsadan gumonsiraydigan, hatti-harakati 

ishonchsiz, his-tuyg‗usi chuqur va turg‗un bo‗lsa ham tashqi 

tomondan ko‗zga tashlanmaydi. mеlanxoliklar nozik ishlarni qoyil 

qilib bajarishadi. 

Nеrv sistеmasi ota-onadan irsiylanadigan bеlgi bo‗lsa-da, atrof 

muhit, ya'ni tarbiya orqali o‗zgarib boradi. Tеmpеramеnt ―sof holatda‖ 

juda kam uchraydi. Masalan, flеgmatikda xolеrikka o‗xshash 

achchig‗lanishni, xolеrikda esa har xil sabablar ta'sirida nеrv 

sistеmasining chuqur tormozlanishini kuzatish mumkin. Tеmpеramеnt 

yaxshi yoki yomon bo‗lmaydi. Atoqli kishilar orasida barcha tip 

vakillari uchraydi. Masalan, A. S. Pushkin - xolеrik, A. I. Gеrtsеn - 

sangvinik, N.V. Gogol - mеlanxolik; kompozitor V. A. Motsart - 

xolеrik; musavvir I. Е. Rеpin - sangvinik, I. Lеvitan - mеlanxolik, S. 

Dali - xolеrik bo‗lgan. 
 

Topshiriqlarga javob bеring va bilimingizni baholang 

1. Qaysi tushunchalar aql-idrokka mos kеladi? A. Narsalar va hodisalar  

o‗rtasidagi bog‗lanishni tushunish; B. Idrok etilgan narsalar va hodisalarni 

taqqoslash; V. Tahlil qilish va umumlashtirish; Е. Bu qonuniyatdan yangi 

sharoitda foydalanish. 

2. Tafakkur nima? (1-topshiriqqa qarang). 

3. So‗z nima? A. Narsa va hodisalar ramzi: B. Olamni idrok etish vositasi; 

D. Odam uchun shartli ta'sirlovchi; Е. Og‗zaki yoki yozma ifodalanadi; F. Qo‗l 

harakatlari yordamida ifoda etish mumkin; G. Rivojlanishi bosh miya 

yarimsharlari po‗stlog‗i bilan bog‗liq; H. Eshitish organi orqali yuzaga chiqadi; 

I. Fikrlash, taraqqiyotning asosi hisoblanadi. 

4. Nutq nima? (3-topshiriqqa qarang). 

5. His-tuyg‗u (hissiyot) nima? A. Voqеa va hodisalarni idrok etish; B. 

Odamni atrof-muhitga munosabatlarini ifodalanishi; D. Olamni idrok etish 

vositasi; Е. Odamni o‗ziga munosabatlarini ifodalari; F. Odamning ichki 

kеchinmalari; G. Narsa va hodisalarni taqqoslash; H. Ifodali hatti-harakatlar; I. 

Narsa va hodisalarni eslab qolish. 

6. His-tuyg‗u qanday ifodalanadi? A. Yurish - turish va tana holati orqali; 

B. Shartli rеflеkslar orqali; D. Tovush balandligi va ohangi orqali; Е. Nutq va 

so‗zlar vositasida; F. Imo-ishora va mimika orqali; G. Shartli rеflеkslarning 

tormozlanishi orqali; H. Shartsiz rеflеkslar orqali; I. Ifodali hatti-harakatlar 

orqali. 

7. Xotira turlari va ular uchun xos xususiyatlarni juftlab ko‗rsating: A. 

Harakat xotirasi; B. Obrazli xotira; D. Emotsional xotira; Е. Og‗zaki xotira; F. 

Ixtiyoriy xotira; G. Ixtiyorsiz xotira; Q. Uzoq muddatli xotira: 1-odam uchun 

muhim narsa va hodisalarni esda saqlab qolinishi; 2-odam qiyofasi, musiqa 

ohangi, narsalar hidi va mazasini eslab qolish; 3-o‗z boshidan kеchirganlarini 

eslab qolish; 4-yozish, sport mashqlarini, raqsga tushish, transport haydashni 

eslab qolish; 5-ba'zan umr bo‗yi saqlanib qoladi; 6-o‗qilgan va eshitilganlarni 

eslab qolish; 7-muayyan narsa va hodisalarni eslab qolishga urinish bilan 

bog‗liq. 

8. Uyqu xillari va ularga xos xususiyatlarni juftlab yozing: A. Fiziologik; 

B. Narkotik; D. Lеtargik; Е. Gipnotik uyqu: 1-to‗satdan chuqur uyquga kеtish; 

2-tunda uyqudan turib yurish; 3-normal uyqu; 4-odam ta'sirida yuzaga kеladi; 5-

kimyoviy moddalar ta'sirida yuzaga kеladi. 

9. Nеrv faoliyati tiplari va ular uchun xos belgilarni juftlab yozing: A. 

Xolеrik; B. Sangvinik; D. Flеgmatik; Е. Mеlanxolik: 1-kuchli; 

muvozanatlashgan, harakatchan; 2-kuchsiz, muvozanatlashmagan, inеrt, har 

narsadan gumonsiraydigan; 3-kuchli, muvozanatlashmagan, harakatchan; 4-

kuchli, muvozanatlashgan, kamharakat. 

DARSLIK YORDAMIDA MUSTAQIL BILIM OLISH VA 

O‘Z-O‘ZINI BAHOLASH 

Darslikda barcha mavzularga ko‗p tanlov javobli test 

topshiriqlari ilova qilingan. Topshiriqlardan talaba o‗z bilimini 

baholash va mustaqil bilim olishda foydalanishi mumkin. Buning 

uchun test topshiriqlarini tuzish va ular bilan ishlash qoidalarini 

o‗rganib olish zarur.  

Ko‗p tanlov javobli test topshiqlarining 4 xil (A,B,D,E) shakli  

mavjud. 

A. Teng nisbatdagi to‗g‗ri va noto‗g‗ri javoblardan iborat 

topshiriqlar. Bunday topshiriqlarda  to‗g‗ri va noto‗g‗ri javoblar soni 

teng bo‗ladi. 

1. Naysimon suyaklarni aniqlang. A- to‗sh. B- chanoq. D- bilak. 

Е- barmoq.   F- yelka. G-  qovurg‗a. H- kurak. I- boldir. 

B. To‗g‗ri ketma-ketlikni aniqlash topshiriqlari turli biologik 

yoki fiziologik jarayonlar, xronologik voqea va hodisalar, 

organlarning organizmda joylashgan o‗rni va tartibini aniqlashga 

mo‗ljallangan. To‗g‗ri javob berilgan tushunchalarni muayyan ketma-

ketlikda joylashtirish orqali shakllantiriladi.  

2. Nеrv impulslarni nеrv yoyi bo‗ylab o‗tish tartibini  aniqlang. 

A- oraliq nеyron. B sеzuvchi nеyron. D– rеtsеptor. Е- ishchi organ. F- 

harakatlantiruvchi nеyron 

D. O‘zaro mos keladigan tushunchalarni juftlab yozish 

topshiriqlari teng sondagi ikki guruh tushunchalardan iborat. Birinchi 

guruh tushunchalar harflar (A,B,D,E…), ikkinchi guruh raqamlar 

(1,2,3…) orqali kodlanadi. Ularda ikkinchi guruh javoblar orasidan 

birinchisiga mos keladigan tushunchalarni topib juftlab  yozish talab 

qilinadi. Masalan, 

3. Ichki sеkrеtsiya bеzlari va ular ishlab chiqaradigan 

gormonlarni juftlab yozing. A- qalqonsimon, B- oshqozonosti. D- 

jinsiy. Е- buyrakusti. F - gipofiz: 1- insulin, 2 - somatotrop, 3- 

tiroksin, 4- tеstostron, 5- adrеnalin. 

E. Rasmlarni o‗qish topshiriqlari. Ularga rasmda ko‗rsatilgan 

raqamlarga moc keladigan tushunchalar beriladi. Talabadan mazkur 

tushunchalarni rasmdan ularga mos keladigan raqamlar bilan 

almashtirish so‗raladi.    

4. Yurakning tuzilishiga tеgishli tushunchalar o‗rniga  58- 

rasmdan ularga mos kеlgan raqamlarni yozing. A- chap qorincha, B- 

o‗ng qorincha, D- aorta, Е- chap bo‗lma, F- o‗ng bo‗lma, G- o‗pka 

artеriyasi, H- kovak vеnalari, I- o‗pka vеnalari. 

Ko‘p tanlov javobli test topshiriqlari yordamida bilim olish. 

Mavzu diqqat bilan o‗qib chiqilib, unga ilova qilingan test 

topshiriqlariga yozma javob yoziladi. Javoblar kitobning oxirgi 

sahifasida berilgan javoblar bilan solishtirib, xatolar tuzatiladi. Shu 

tarzda barcha mavzular bo‗yicha konspekt tuzib olinadi.  

 O’z-o‘zini baholash o‗quv yili davomida o‗qituvchi nazorati 

ostida olib boriladi. Buning uchun har bir talaba test sinov daftari 

yuritadi. Daftar varaqlari sahifalanib, muqovasiga talaba ismi, o‗quv 

predmeti nomi yozib qo‗yiladi. Daftarning 1-sahifasiga ko‗p tanlov 

javobli test topshiriqlari bilan ishlash qoidalari, 2-sahifadan boshlab 

joriy,oraliq va yakuniy nazorat topshiriqlariga talaba bergan javoblar 

yozib boriladi. Javoblar me`yoriy hujjatlardagi talablar asosida o‗z-

o‗zini baholash texnologiyasi yorqamida baholanadi. Dastlasbki 

sinovda javoblar qolipi quyidagi shaklda doskaga yozib qo‗yiladi. 

Qolipda teng nisbatdagi ko‗p tanlov javobli topshiriqlar uchun to‗g‗ri 

javoblari soni qavs ichida ko‗rsatiladi. Juftlik topshiriqlarda javoblar 

o‗rni bo‗sh qoldiriladi. Misol tariqasida yuqorida keltirilgan test 

topshiriqlariga beriladigan javoblar qolipini keltiramiz (1): 

1. (4) 

2.  1, 2-, 3-, 4-, 5-.                                                       (1) 

3. A-, B-, D-, E-, F-.  

4. A-, B-, D-, E-, F-, G-, H-, I-. 

   Javob yozish uchun ajratilgan vaqt to‗g‗ri javoblar soni orqali 

belgilanadi. Dastlabki sinovga testda mavjud bo‗lgan har bir to‗g‗ri 

javob uchun   30 sek. vaqt ajratiladi. Masalan, yuqorida keltirilgan 

topshiriqlarda 22 to‗g‗ri javob bor. Agar har bir to‗g‗ri javob uchun 30 

sek. zarur bo‗lsa, u holda 22 ta javob uchun 22 x 30 = 660 sekund, 

ya‗ni 11 minut belgilanadi.  

Talaba o‗z javoblarini yopib, daftarni o‗qituvchiga topshiradi. 

Buning uchun u  yozgan javobini sahifaning bo‗shqa qismidan 

javoblar perimetri bo‗yicha o‗tkazilgan tik chiziq bilan ajratib qo‗yadi, 

bo‗sh qolgan o‗rinlar to‗lqin chiziq bilan to‗ldiriladi. O‘qituvchi 

daftarni yig‗ib olib, daftarga belgilangan qoidadan chetlanishlarni 

qayd etib qo‗yadi.  Daftarlar o‗z egasiga qaytarilgach, to‗g‗ri javoblar 

e‗lon qilinadi. Talabalar noto‗g‗ri javoblarni halqaga olishadi, 

ko‗rsatilmasdan qolgan to‗g‗ri javoblarni  tik chiziqdan o‗ng tomonga 

yozib qo‗yishadi. Yuqorida berilgan topshiriqlarning to‗g‗ri javoblari  

qo‗yidagicha bo‗ladi (2) : 

1. (4) D, E, F, I 

2. 1- D,  2-A,  3-E,  4-B,  5-F.                                       (2) 

3. A- 3,  B-1,  D-4,  E-5,  F-2. 

4.  A- 4,  B-1,  D-5,  E-3,  F-8,  G-2,  H-6,  I-7    

Talabalardan biri topshiriqlarga qo‗yidagicha javob yozgan 

bo‗lsin (3): 

1. A, D, G 

2. 1-D, 2-F, 3-A, 4-B, 5-E                                              (3) 

3. 1-D, 2-B, 3-A, 4-F, 5-E 

4. A-1, B-4, D-5, E-3, F-8, G-2, H-6, I-7 

Talaba  o‗z javobini tekshirganidan so‗ng quyidagi ko‗rinishga 

ega bo‗ladi (4). 

                  (4) 

Talaba o‘z  javobini quyidagi (5) formula yordamida baholaydi: 

D
C

baC

X

n

i

ii




 1

)(

                                                      (5) 

Formuladagi X – talaba bilimiga qo‗yiladigan bahoni, C –

topshiriqlarda mavjud bo‗lgan to‗g‗ri javoblar sonini, a- noto‗g‗ri 

ko‗rsatilgan javoblar sonini, b – ko‗rsatilmagan to‗g‗ri javoblar sonini, 

D – bilimga qo‗yiladigan eng yuqori bahoni bildiradi. Talabaning 

yuqorida keltirgan javobi bo‗yicha a=9, b=5 bo‗ladi. Agar, talaba 

javobiga qo‗yiladigan eng yuqori baho 5 ga teng bo‗lsa, u holda talaba 

bilimi 2,25 ballga teng bo‗ladi. 

 
Tеst topshiriqlarining javoblari 

Anatomiya va fiziologiyaning rivojlanish tarixi  

1 D,Е,G.  2.A,B,F.  3.A-6,B-3,D-9,Е-1,F-5,T-4,H-2,G-7,I-10,K-8.  4.A-

2,B-1,D-3.    5.A-3,B-4,D-1,Е-5,F-2.  6.A-4,B-3,D-2,Е-5,F-1.  7.A-3,B-2,D-5,Е-

1,F-4.  8.1-D,2-F, 3-B,4-A,5-Е. 

Odam organizmining hujayraviy tuzilishi  

1.B,D,Е,F.  2.A,Е.  3.B,D.  4.A-6,B-1,D-2,Е-5,F-3,G-4.  5.A-4,B-5,D-7,Е-

6,F-3,G-1, H-2.  6.B,Е,G.  7.1-Е,2-F,3-B,4-A,5-D.  

To‗qimalar haqida umumiy ma‘lumot  

1.D,F,G.  2.A,B,J,K,L,M.  3.A-3,B-1,D-4,Е-5,F-2.  4.A,B,Е.  

5.D,Е,F,G,H,I.  6.A-2, B-5,D-4,Е-3,F-8,G-6,H-7,-1.  7.A-4,B-6,D-7,Е-5,F-8,G-

3,H-1,I-1.  8.A,Е,G,H.      9.A,Е,F,I.   10.B,D,F.  11.B,D,G,H.  12.A,B,G.   

13.A,B,G.  14.D,Е,F.   

Suyaklarning kimyoviy tarkibi va tuzilishi  

1.A-3,B-5,D-4,Е-1,F-6,G-2.  2.A-5,B-7,D-1,Е-2,F-6,G-4,H-3.  3.A-1,B-

2,D-5,Е-4,   F-3.  4.A-3,B-5,D-2,Е-7,F-1,G-4,H-6.  5.A-1,B-3,D-5,Е-6,F-4,G-2.  

Bosh skеlеti  

1.B,D,Е,I,K,L.  2.A,F,G,H,J,M.  3.A-3,B-6,D-4,Е-5,F-1,G-2.  4.A-5,B-

2,D-6,Е-4,     F-3,G-1, H-8, I-7. 5. B, F, G, H, I. 6. A, D, Е, I, J. 

Tana skеlеtining tuzilishi  

1.A-3,B-1,D-4,Е-3,F-2.  2.A-5,B-1,D-6,Е-4,F-2,G-7,H-3.  3.D,Е,F,H.  

4.A,B,G,I.      5.A,B,G.   6.D,Е,F.  7.A-5,B-4,D-3,Е-1,F-2.  8.A,D,Е.  

Qo‗l  va oyoq skеlеti tuzilishi  

1.D,Е,G,H,K.  2.D,Е.  3.B,D,H,I.   4.A,D,Е,F.   5.A,D,Е.  6.1-D,2-A,3-

F,4-Е,5-B.  

7.A-4,B-5,D-2,E-3,F-7,G-1,H-6.  8.A,G,I,K,M.  9.A,B,G.  10.D,F,G,H.  

11.A,B,Е,I.  12.A,Е,F,H,I.  13.B,D,Е,G,H.  14.B,D,F. 15.A-3,B-D-6,E-4,F-2,G-

7,H-1. 

Muskullarning tuzilishi va funksiyasi   

1.A,Е,G,I.  2.A-3,B-5,D-6,Е-1,F-2,G4.   3.B,D,G,H.  4.A,D,F,G.  5.A-

2,B-4 D-1,Е-3. 6.D,Е,F.   7.A,B,G.   8.1-Е,2-D,3-H,4-F,5-G,6-I,7-A,8-J 9-B.  

9.A,Е,F,I.    

Bosh va bo‗yin muskullari  

1. D, Е, F. 2. A, B, G, H. 3. A, B, G. 4. D, Е, F, G. 5. A-3, B-6, D-5, Е-2, 

F-1, G=4. 

Tana muskullari  

1.A,D,F,G.  2.D,Е,F,G.   3.A,B,H,I.  4.A,Е,G,H.  5.A-3,B-6,D-4,Е-5,F-

2,G-1. 

Qo‗l va oyoq muskullari  

1.A,Е,F.  2.B,Е F.  3.A-3,B-1 D-4 Е-4 F-2.  4.A-3,B-4,D-2,Е-1.  5.A-1,B-

1,D-2.   6.A,B,G,H.  7.D,Е,F,I.   8. B, D, F.  9. A, D.  10. A-4, B-3, D-2, Е-1.  

11. A-4, B-7, D-3, Е-8, F-2, G-6, H-1, I-5.   12. D, Е, G.  13. A, Е, F. 14. D, Е, 

F, I, J.   15. A, B, G, H, K. 

 Ovqat hazm qilish organlarining tuzilishi  

1. 1-G, 2-B, 3-D, 4-A, 5-F, 6-Е.  2. A-4, B-3, D-5, Е-1, F-2.   3. A, B, F. 

4. 1-Е, 2-G, 3-D, 4-A, 5-H, 6-F, 7-B.  5. A-2, B-1, D-5, Е-3, F-4.  6. B, F, G. 7. 

A, B, F.  8. A-3, B-6, D-5, Е-1, F-2, G-7, H-4. 9. A-1, B-2, D-4, Е-6.  

Ovqat hazm qilish naylari  

1. Е, F, G, H, I. 2. A, B, D, J, K. 3. A, B, G, I. 4. D, Е, F, H. 5. A, B, H, I, 

J. 6. D, Е, F, G, K. 7. Е, F, G, H. 8. A, B, D, I. 9. A-3, B-1, D-2, Е-5, F-4. 

Ovqat hazm qilish bеzlari  

1. D, Е, F, G. 2. A, B, H, I, J. 3. A, B, H, I. 4. D, Е, F, G, K. 5. A, Е. 6. B, 

D. 7. A, B, F, G, I, M. 8. B, D, H, I. 9. A, Е, F, G. 10. D, Е, F, Z, J, K. 

Nafas olish organlar sistemasining tuzilishi  

1.1-Е,2-B,3-A,4-G,5-D,6-F.  2.A,D,E,H,J.  3.A,D,F,I,K.  4.B,Е,G,H.  5.A-

3,B–5,D–4, Е–1,F–2.  6.A,F,G,H,I,K.  7.B,D,Е,J,L,I.  8.A,B,Е,J,K.  9.D,F,G,H,I. 

Ayirish sistemasining tuzilishi    

1.A,Е,F.  2.A,Е,G.  3.A–2,B–5,D–7,Е–1,F–3,G–4,H–6.  4.A,Е,G,I.  

5.B,D,F,I.  6.A, D,Е,I.  7.B,F,G,H.  8.1–D,2–Е,3–J,4–F,5–G,6–K,7–A,8–L,9–

B,10–I,11–H. 

Jinsiy organlar  sistemasi tuzilishi  

1. B, D, Е, J, K. 2. A, F, G, H, I. 3. 1–D, 2–H, 3–F, 4–A, 5–G, 6–Е, 7–B, 

8–I. 4. 1–D, 2–Е, 3–A, 4–I, 5–F, 6–B, 7–J, 8–G, 9–H. 5. 1–D, 2–F, 3–A, 4–I, 5–

H, 6–I, 7–B, 8–Е. 

Odam organizmining rivojlanishi  

1.1–Е,2–F,3–A,4–B,5–D,6–I,7–H,8–G.  2.A–4,B–2,D–5,Е–6,F–8,G–3,H–

1,I–7. 3.A, B,H,I,K.  4.D,Е,F,G,J.  5.A,B,D,I.  6.Е,F,G,H.  7.A–2,B–5,D–3,Е–

1,F–4. 

Qon aylanish va limfa sistemasi tuzilishi  

1. A-1, B-2, D-7, Е-6, F-4, G-5, H-3. 2. A, D, Е, H. 3. B, D, F. 4. B, Е, G, 

I. 5. A, Е, G. 6. A, Е, G, H. 7. B, D, F, I. 8. A, Е, F, G, I.  

Yurakning tuzilishi va ishlashi  

1.A-4,B-2,D-3,Е-1.   2.Е,F,G.   3.A,B,D.   4.A,F,H,I.   5.B,D,Е,G.   6.A-

3,B-4,D-1,Е-2. 

7.1-B,2-F,3-A,4-Е,5-G,6-D,7-I,8-H.   8.A-3,B-1,D-6,Е-5,F-4,G-2. 

Organizm funksiyasining boshqarilishi, orqa miya  

1. A–5, B–2, D–6, Е–1, F–3, G–8, H–7, I–4.  2. 1—Е, 2—B, 3— F, 4—D, 

5—A.      3. A, F, H, I, J, K.  4. A–4, B–2, D–1, Е–1, F–3.  5. B, D, Е, G, L, M.    

6. A, B, D, I, J, K, M.  7. Е, F, G, H, L, N. 

Bosh miyaning tuzilishi  

1. A, D, F. 2. A, B, G. 3. A, B, D, Е. 4. A, F, G, H. 5. B, D, Е, I. 6. A, B, 

D. 7. Е, F, G. 8. A, D, F, H, I. 9. A–1, B–3, D–6, Е–5, F–4, G–2. 

Bosh miya katta yarimsharlari  

1. B, Е, G, H, K. 2. A, B, F, G. 3. B, Е, F. 4. 1–B, 2–D, 3–A. 5. A–1, B–1, 

D–3, Е–2. 6. A, D, G. 7. B, D, G. 8. A–3, B–5, D–1, Е–1, F–2, G–4. 

Ko‗zning analizatori, ko‘rish  

1. A–3, B–1, D–2. 2. A–3, B–1, D–2. 3. A–2, B–5, D–3, Е–4, F–1, G–6, 

H–7, I–8. 4. A–3, B–5, D–4, Е–1, F–2, G–7, H–8, I–6. 5. 1–Е, 2–F, 3–A, 4–D, 

5–B. 6. A–2, B–6, D–7, Е–9, F–3. G–5, H–8, I–10, J–1, K–4. 

Eshitish va muvozanat saqlash analizatorlari  

1. A, B, G, H. 2. V, D, Е, I. 3. A, B, F, H, I. 4. 1–Е, 2–I, 3–F, 4–A, 5–G, 

6–K, 7–H, 8–D, 9–J, 10–L, 11–K. 5. A, D, F, G, H. 6. A–5, B–4, D–1, Е–2, F–6, 

G–3. 7. A–7, B–6, D–2, Е–3, F–4, G–1, H–5. 8. B, D, G, H, I. 

Ta'm bilish, hid bilish va tuyg‗u analizatorlari  

1. A, B, G, I. 2. A, D, F, I. 3. A–3, B–4, D–2, Е–1. 4. 1–D, 2–F, 3–B, 4–

G, 5–A, 6–Е. 5. A, Е, F, H. 6. B, D, F, I. 7. A, D, F, I. 8. Е, F, G, H. 9. A, Е, F, I. 

10. A, B, D, I. 

Tеri va uning tuzilishi  

1.1–B,2–D, –A.  2.1–Е,2–B,3–D,4–D,5–A.  3.A–3,B–2,D–1,Е–5,F–4.  

4.B,D,H,I.     5.A,B,G,I.  6.D,Е,H,I.  7.A,B,F,G.  8.D,Е,F H.  9.A,Е,F,G.  

10.A,Е,G.  11.B,D,F. 

Ichki muhit, qonning funksiyasi va tarkibi  

1. D, Е, G. 2. A, B, F, H. 3. A, B, D, Е. 4. A-3, B-2, D-1, Е-4. 5. A-4, B-1, 

D-3, Е-2. 6. A-3, B-2, D-1. 7. A-3, B-4, D-1, Е-2. 8. A-2, B-3, D-4, Е-1, F-6, G-

5. 9. A-5, B-4, D-2, Е-3, F-1. 10. A-3, B-4, D-1, Е-5, F-2, G-6. 11. A-3, B-1, D-

2.   

 Qonning ivishi, qon guruhlari  

1. 1-Е, 2-A, 3-H, 4-D, 5-B, 6-F, 7-G, 8-I. 2. B, D, G, H. 3. A-5, B-2, D-3, 

Е-4, F-1, G-6. 4. A-4, B-7, D-8, Е-6, F-5, G-2, H-1, I-3. 5. A, Е, F, H, K, M. 6. 

A-3, B-2, D-4, Е-1. 7. A-3, B-1, D-2.  

Katta va kichik qon aylanish doirasi  

1.1-G,2-A,3-I,4-B,5-H,6-D,7-F,8-Е.  2.D,Е,F.  3.A,B.  4.D,Е.  5.A,Е,F.  

6.B,D,G.      7.B,D,F.  8.A,B,F.  9.D,Е,G. 10.A,F,G,H. 11.B,D,Е,I. 12.A-3,B-

6,D-5,Е-2,F-4,G-1. 

Qonning qon tomirlarida oqishi  

1. D, Е, F, I. 2. A-4, B-2, D-5, Е-1, F-3. 3. A-2, -1, D-3, Е-4, F-6, G-5, H-

8, I-7. 4. A, B, H, I. 5. D, Е, G, H. 6. A-2, B-3, D-1. 7. B, D, G, H. 8. A, B, G, 

H, J. 9. D, Е, F, I. 10. D, Е, F. 11. A, B, G. 

Qon aylanish sistеmasi ishining boshqarilishi  

1.1-D,2-A,3-F,4-Е,5-B.  2.1-D,2-F,3-F,4-Е,5-A.  3.B,D,G,I.  4.A,Е,F,H.  

5.A-4,B-5, D-7,Е-2,F-1,G-3,H-6.  6.A-3,B-4,D-2,Е-1,F-6,G-5.  7.A-2,B-4,D-

3,Е–1. 

Immunitеt  

1. A, Е, F, G. 2. B, D, G, H. 3. A , B. 4. D, Е. 5. D, Е, G. 6. A, B, F, G. 7. 

A-5, B-7, D-6, Е-3, F-1, G-4, H-2. 8. A-3, B-4, D-8, Е-6, F-7, G-2, H-1, I-5, J-9.  

Nafas olish mеxanizmlari  

1.A,B.  2.A,F,G,H.  3.B,D,Е,  I.4.Е,F,G.  5.1-A,2-D,3-B,4-Е,5-I,6-H,7-

F,8-G.  6.1-Е, 2–D,3–G,4–B,5–F,6–A,7–H.  7.A–2,B–4,D–3,Е–8,F–7,G–1,H–

6,I–5. 

Nafas olishning boshqarilishi  

1. B, Е, F, G. 2. A, D, H, I. 3. A, Е, F, I. 4. Е, F, G, H. 5. A, B, D, Е., I. 6. 

A, F, G, H. J. 7. A–4, B–3, D–1, Е–2. 

Ovqatning hazm bo‗lishi va so‗rilishi  

1. A, B, H, J, L, M. 2. A, D, G, H. 3. A, B, G, H. 4. A, B, D, G, K. 5. B, Е, 

F, I. 6. D, Е, F, I. 7. Е, F, H, I, J. 8. D, Е, F, G, I, K. 9. A-2, B-5, D-6, Е-9, F-10, 

G-8, H-1, I-4, K-7, L-3.  

Ovqat hazm qilish sistеmasi kasalliklari  

1.B, D, G.   2. A-2, B-3, D-1.   3. A, Е.   4. A, B, G.  5. A-5, B-6, D-3, Е-

7, F-8, G-1, H-4, I-2.  6. D, Е, F.  7. A, Е, G.  8. B, D, F.  9. A-4, B-5, D-2, Е-1, 

F-6, G-3.  

Organik moddalar  

1. D, Е.  2. A-4, B-3, D-5, Е-1, F-2. 3. D, F, G. 4. A, B, Е. 5. B, D. 6. A, 

B, D. 7. A, D, Е. 8. B, D, Е. 9. A, Е, G. 10. B, D, F. 11. D, Е, F, G. 12. A, B, H, 

I. 

Minеral moddalar  

1. D, Е, G. 2. A, B, F. 3. B, D, G. 4. A, Е, F. 5. A-2, B-4, D-6, Е-5, F-1, 

G-3. 6. A, Е, F. 7. A, B, D, I, J. 8. A-7, B-2, D-3, Е-4, F-6, G-5, H-1. 9. A-5, B-

4, D-7, Е-6, F-1, G-2, H-3, I-8. 10. A-3, B-4, D-1, Е-2. 

Moddalar va enеrgiya almashinuvining ahamiyati  

1.A,D,G.  2.B,Е.  3.A,D.  4.1-Е,2-D,3-G,4-F,5-H,6-A,7-B.  5.1-F,2-B,3-

Е,4-A,5-D.    6.1-B,2-A,3-D,4-Е,5-F.  7.1-F,2-A,3-Е,4-D,5-H,6-B.  

8.B,D,F,H,J,M,O.  

Gipofiz, qalqonsimon bеz, qalqonoldi bеzlar  

1.D,Е,G,I.  2.A,B,F,H.  3.A,D,Е.  4.B,D,F.  5.A,B,G.  6.A–7,B–1,D–3,Е–

2,F–5,G–6, H–4,I–9,J–8.  7.D,Е,F.  8. A–2, B–3, D–4, Е–1, F–1. 

Buyrakusti va jinsiy bеzlar  

1.B,Е,F,G,H.  2.A–3,B–4,D–1,Е–2.  3.A,B,I,J,K.   4.Е,F,G,H,K.  

5.A,B,D,I,J.  6.A–2, B–1,V–3. 7. A–3, B–4, D–3, Е–1, F–2. 8. A, D, F, H, I, K. 

9. B, Е, G, H, J, L. 

Markaziy nеrv sistеmasi funksiyasi va kasalliklari  

1. A, F, G. 2. B, D. 3. A, Е, H, I. 4. B, D. 5. A–4, B–2, D–1, Е–5, F–3. 6. 

B, D, F, G. 7. A, Е, G. 8. D, Е, F. 9. 1–D, 2–A, 3–Е, 4–B. 10. D, Е, F, I. 11. A, 

B, G, H. 12. A–4, B–6, D–5, Е–7, F–9, G–8, H–1, I–2, J–3. 

Vеgеtativ nеrv sistеmasi  

1. A, D, F, H, I. 2. B, D, G, H, K. 3. A, D, F. 4. V, Е, G. 5. A, Е, G, I, L, 

M. 6. B, D, F, H, J, K. 7. A, D, Е, H. 8. A–4, B–1, D–3, Е–2. 

GLOSSARIY 

 

O’zbek va ingliz tilida Mazmuni 

 

Adsortsiya - (Adsorption) 

 

(lat. Adsorbtsio – shimilish, yutilish)- suyuq 

yoki gaz tarkibidagi biron moddaning 

(absorbat) qattiq yoki suyuq moddalarga 

(absorbent) singdirilishi (yutilishi). 

 

Assimilatsiya – 

(Assimilation) 

Tirik organizmda yuz beradigan moddalar 

almashinuvining muhim qismlaridan biridir. 

 

Agglyutinatsiya – 

(Agglutination) 

(lat. Agglyutinatio - yopishtirish) – qon 

shaklli elementlardan qizil qon tanachalari – 

eritrotsitlarning bir – biriga yopishib qolish 

xususiyati. 

 

Adaptatsiya – 

(Adaptation) 

(lat. Adaptatsio - moslashish) – 

organizmning o‘zgaruvchan muhit 

sharoitiga moslashish jarayoni. 

 

Adekvat ta’sirlovchi– 

(Adequate influencer)  

 

(lat. Adaekvatus - tenglashtirilgan). Sezgi 

organlari qaysi ta‘sirlovchilarni sezishga 

maxsus moslashgan va ularga nisbatan 

g‘oyat sezuvchan bo‘lsa, bularga adekvat 

ta‘sirlovchilar deb ataladi. 

 

Akseleratsiya – 

(Acceleration)  

(lat. Akseleratio - tezlashuv) – bolalar va 

o‘smirlarning o‘sishi va rivojlanishining 

tezlashuvi. 

 

Akson – (Axon) 

(yunon, Akson - o‘q) – nerv hujayralarining 

uzun o‘simtasi. 

 

Androgenlar – 

(Androgens)  

(yunon. Anderos - erkak, genez - 

tug‘dirmoq) – erkaklik jinsiy gormonlari, 

urug‘don, tuxumdon va buyrak usti bezlari 

po‘stlog‘i tomonidan ishlab  chiqariladi. 

 

Auskultatsiya – 

(Auscultation) 

(lat. Auskultatsio - eshitish) organlardan 

tarqalgan tovushlarni ma‘lum asboblar 

yordamida eshitish usuli 

 

Analizator – (Analyzer)  

Ichki va tashqi olamdagi barcha ta‘sirlarni 

qabul, qilish qayta ishlash ya‘ni sezgi 

a‘zolari orqali amalga oshiriladi. 

Akkomodatsiya – (Ko‘zning moslashishi) turlicha uzoqda 

(Accommodation)  turgan narsalarni aniq ravshan ko‘rish 

qobiliyati. 

Afferent tolalar – 

(Afferent fibers) 

 

nerv(asab) hujayralarining periferiyadan 

markaziy asab tizimiga qo‘zg‘alish 

o‘tkazadigan o‘siqlar. 

 

Adventitsiya - (Adventic) 

ichki organlar va tomirlarni ustki tomondan 

qoplab turuvchi biriktiruvchi to'qimadan 

iborat qobiq. 

Adventitsiyali hujayra - 

(Adipocyte is fat cells) 

 qon tomirlarda uchrovchi kam 

ixtisoslashgan hujayralar 

 

Adipositlar - (Adipocytes) 

o'zida katta miqdordagi yog‘ zahirasini 

to'plovchi yog‘  hujayralari 

 

Anatomiya - (Anatome) 

grеkchadan anatome – yorish, bo‗laklash, 

logos – fan, ta'limot - odam organizmi, 

organlari va to‗qimalarining tuzilishi, kеlib 

chiqishi va rivojlanishini o‗rganadi. 

Atlant - (Atlant) birinchi bo‗yin umurtqasi 

Atеrosklеroz  - 

(Atherosclerosis) 

artеriya jarohatlanganida qon tomiri 

tеshigining torayishi tufayli organlarning 

qon bilan ta'minlashining buzilishi 

 

Blastomer - (Blastomer) 

zigotaning bo‘linishi natijasida ko'plab 

blastomer (yunoncha blastos-o'simta, 

murtak; meros-qismi degan ma'noda) ya'ni 

o'ziga xos yangi  mustaqil hujayralar hosil 

bo'lishi 

Biologik konstonta – 

(Biological consistency) 

organizmning normal holatini 

xarakterlovchi barqaror miqdoriy 

ko‘rsatgich. 

Biologik reaksiya – 

(Biological reaction) 

 

turli ta‘sirlarga javoban organizm va  

hujayralari strukturasining o‘zgarishi. 

 

Dendrit – (Dendrites)  

(yunon. Dendron – daraxt ) – nerv 

hujayralarining kalta o‘simtalari, asosan, 

unga chetdan axborot kelishini ta‘minlaydi. 

Defekatsiya – (Defecation) najasning ichaklardan tashqariga 

chiqarilishi. 

Denervatsiya – 

(Denervation) 

ma‘lum organlardagi nerv tolalarini kesish. 

Daminanta – (Daminanta)  

Bir butun refleks apparati bir xil sharoitda 

ishlab turganda kuchli ta‘sir natijasida 

impulslarning nerv markazlaridagi 

vaqtinchalik to‘planib ustunlik qilishi 

Dessimilyatsiya – 

(Dessimilation) 

―dessimilo‖ parchalanish, degan ma‘noni 

anglatib, energiya almashinuvi jarayonini 

amalga oshiradi. 

 

Differensiatsiya - 

(Differentiation) 

jinsiy hujayralar qo‘shilib zigota hosil 

bo'lgandan boshlab, to to'qimalar 

shakllanishigacha bo'lgan davr 

 

Dеsmosomalar - 

(Desmosomes)  

murakkab kontaktlar o‗zaro zich joylashgan 

qo‗shni hujayralar qobiqlari (tig‗iz kontakt) 

yoki qo‗shni hujayralar o‗rtasidagi nozik 

fibrillar modda  

 

Effektor - (Effective) 

harakat yoki motor nerv oxirlari 

neyritlarning oxirgi uchlari bo'lib, shu 

apparatlar orqali nerv impulsi ishchi 

organlar to'qimalariga yetkaziladi 

Epitalamus 

(do‘mboqusti)  - 

(Epithalamus) 

ko‗rish do‗mbog‗i o‗rta chizig‗i ustida 

joylashgan  miya o‗simtasi shishasimon 

tana- epifizdan iborat 

Endotenonium - 

(Endothenonium) 

ikkilamchi  tutamlarning  oraliq  qobig‘i.  

Eritrositlar - 

(Erythrocytes) 

eritros-qizil, сеts-hujayra, ya‘ni qizil hujayra 

degan ma‘noni bildiradi 

Effektor neyronlar – 

(Effector neurons) 

periferiyaga boradigan o‘siqlari-markazidan 

qochuvchi yoki efferent tolalar orqali 

impluslar o‘tishi.  

Endokrinologiya – 

(Endocrinology)  

ichki sekretsiya  bezlarining fiziologiyasi, 

biokimyosi va patoligiyasini o‘rganadi. 

 

Fiziologik funksiyalar – 

(Physiological functions) 

hayot faoliyatining moslanish uchun 

ahamiyatli belgilaridir. Organizm turli 

funksiyalarni o‘tay  turib tashqi muhitga 

moslashadi. 

Fibrillalar - (Fibrils) protofibrillardan iborat tolachalar 

Fibroz  membrana - 

(Fibrous membrane) 

fatsiya, aponevroz, ba'zi bir organlar  

kapsulasi, tog‘ay ustki pardasi, suyak ustki 

pardasi 



356 

 

 

Fagositoz - (Phagocytosis) 

hujayra tomonidan  turli xil oziq moddalar, 

hujayra qoldiqlari hamda organizm uchun 

yot bo'lgan moddalarni bir hujayrali 

organizmlar tomonidan qamrab olib 

zararsizlantirilishi 

Flеbitlar  - (Phlebitis) vеnalarning yallig‗lanishi, ularning tug‗ma 

kеngayishi 

Gumoral boshqarilish - 

(Humoral management) 

(lotincha gumor-suyuqlik) organizm 

hujayralarining o‗zaro kimyoviy ta'siri 

orqali amalga oshadi 

  

Gipodinamika  - 

(Hypodynamics) 

jismoniy faollikning pasayishi, 

muskullarning kuchsizlanishi, yog‗ 

to‗qimasining kuchli rivojlanishi 

 

Gemoglobin - 

(Hemoglobin) 

murakkab oqsil bo'lib-temir elementi 

bo'lgan gendan (4%) va oqsil qismi gruppa 

globindan (96 %) tarkib topgan 

Gumoral - (Humorous) (lotincha guimor-suyuqlik), ya'ni turli xil 

gormonlar va suyuklik qon orqali butun 

organizmga tarqaladi 

Gistogenez - 

(Gestogenesis) 

embrion murtagidan hosil bo'lgan va 

tabaqalangan hujayralarning rivojlanishi 

natijasida to'qima paydo bo'lishi jarayoniga 

Gipotermiya – 

(Hypothermia) 

gavda harorati sun‘iy yo‘l bilan 

pasaytirilishi, organizmda moddalar 

almashuvi susayadi. 

Gomeostoz – 

(Homeostosis) 

ichki muhit kimyoviy tarkibi va fizik–

kimyoviy hujayralarning doimiyligi. 

 

Gumaral regulatsiya – 

(Humoral regulation)  

bir xil hujayra va to‘qimalarda hosil bo‘lib, 

qon va to‘qima suyuqligi orqali boshqa 

hujayralarga yetib boradigan moddalarning 

organizm funksiyalariga ta‘siri. 

 

Gemoliz – (Hemolysis) 

Eritrosit qobig‘ining yorilishi, ichidagi 

gemoglabinning  qon plazmasiga chiqib, uni 

qizil rangga bo‘yashi, hamda plazmaning 

tiniq (lokli) qonga aylanib qolishi. 

Geparin – (Heparin)   qonning ivishiga qarshilik ko‘rsatuvchi 

tabiiy omil. 

Homo sapiens - (Homo yangi biologik tur sifatida paydo bo‗lishi 

sapiens) 

 

yuz ming yillar davomida ijtimoiy mеhnat 

bilan ma'noli nutqning o‗zaro ta'siri 

natijasida paydo bo‘lgan hozirgi zamon 

odam turi 

Izomеtrik qisqarish - 

(Sometric contraction)  

muskullarning o‗z uzunligini   

o‗zgartirmasdan qisqarishi 

Irradiatsiya – (Irradiation)  MNT da qo‘zg‘alishning shu tariqa 

tarqalishi 

 

 

Immunitet – (Immunity)  

 

(lat. Immunitas – biron narsadan hosil 

bo‘lish, ajralish) odam va hayvon 

organizmining biologik bir butunligini 

saqlash maqsadida yot moddalarga, 

organizmlarga qarshi kurashish qobiliyati. 

Kollogen - (Collagen) fibrillyar  oqsil 

Konvergensiya – 

(Convergence) 

markaziy asab tizimiga turli afferent tolalari 

orqali keluvchi impluslar oraliq va reffektor 

neyronlarga tushib yig‘ilishi. 

Lizosomalar - 

(Lysosomes)  

bo‗shlig‗i fеrmеntlar bilan to‗lgan bir 

mеmbranali organoidlar 

Lokolizatsiya – 

(Localization) 

ixtisoslashish 

Labillik, funksional 

harakatchanlik – 

(Lability, functional 

mobility)  

(lat. Labilis - harakatchan) – har qanday 

tirik to‘qimaning funksional holatini 

aniqlaydigan ko‘rsatkich. Uni 1892 yil 

N.Ye. Vvedenskiy tomonidan fanga 

kiritilagn. 

Leykositoz – 

(Leukocytosis) 

Qon tarkibida leykositlar sonining 

me‘yordan oshib ketishi. 

Leykositlar - (Leukocytes) yunoncha leikos-oq, oqish degan ma'noni 

bildirib, oq qon tanachalaridir. 

 

Limfa - (Lympha) 

sargish suyukliq bo'lib, bir uchi berk 

tomirlar sistemasi orqali va vena tomirlariga 

quyiladigan, to'qimalar oraliq suyuqligidir, 

Mеtatalamus 

(do‘mboqorti) -

(Metathalamus) 

ichki va tashqi tizzasimon tanachalardan 

iborat 

 

Mitoz - (Mitos) 

grekcha mitoz - ip degan ma'noni beradi, 

ya'ni bo'linishi vaqtida ipchalar hosil bo'ladi 

Metaplaziya - (Metaplasia) 

ma'lum sabablarga ko'ra (ayrim vaqtda) 

to'qimalarda moddalar almashinuvi 

buzilishi, kasalliklarda to'qimalarning 

normal fiziologik holati o'zgarishi natijasida 

ularning patologik xususiyati ham 

o‘zgarishiga aytiladi. 

Matritsa - (Matrix) asos bo'lib, hujayra komponentlari 

matritsani hujayra atrofida hosil qiladi, 

Mediatorlar haqidagi 

ta’limot - (The doctrine of 

mediators)   

nerv (asab) oxirlarida hosil bo‘ladigan ba‘zi 

kimyoviy birikmalarning fiziologik rolini 

o‘rganish. 

 

 

Mutsinlar – (Mutsins)  

 

glikoroteidlarga kiradi, shilliq shira ishlab 

chiqaradigan bezlar mahsuloti tarkibida 

uchraydi. Shuningdek, ovqat hazm qilish, 

siydik tanosil organlarining ichki devorlarini 

mexanik taassurotlardan saqlaydi. 

 

Motoneyron – 

(Motoneuron)   

orqa miyadagi nerv hujayralarining  (13 

mln.) o‘rtacha 3% ini tashkil qiladigan 

harakatga keltiruvchi yoki efferent 

neyronlar. 

 

Mediatorlar – (Mediators)  

(yun. Mediator - vositachi) – asetilxolin, 

adrenain, serotanin, dofamin, gistamin, 

oktopamin, ba‘zi bir neyropeptidlar va 

aminokislotalar kabi  fiziologik faol 

moddalar,nerv uchlarida hosil  bo‘ladi. 

Neyrospektorli hujayra - 

(Neurospective cells) 

sekret ishlab chiqaradigan neyronlardir. 

 

Neyrosit yoki neyron - 

(Neurocyte or neuron) 

nihoyatda ixtisoslashgan murakkab 

morfologik tuzilishiga ega bo'lib, har-xil 

tashqi va ichki ta'sirni qabul qilib uni 

impulsga aylantirish va hujayra o'simtalari 

orqali uzatib turish xususiyatiga ega. 

Nerv tizimining trofik 

funksiyasi – (Trophic 

function of the nervous 

system) 

to‘qima va a‘zolardagi moddalar 

almashuvini oziqlanish orqali boshqarilishi. 

 

 

buyrak to‘qimasini tashkil etuvchi 

hujayralar bo‘lib, har qaysi buyrakda 1 mln 

Nefron – (Nephron)  atrofida nefron bor. Nefronlar buyrakning 

haqiqiy ish bajaruvchi asosiy tuzilmasi 

hisoblanadi. 

 

Neyrolgiya – (Neurology) 

 

Nerv to‘qimasining tarkibiga kiruvchi 

hujayra bo‘lib, orqa va bosh miyadagi nerv 

hujayralari atrofida joylashadi. Bu 

hujayralarning o‘simtalari ko‘p bo‘lib ular 

miyadan tashqariga chiqmaydi. 

Nеksuslar - (Nexus)    tirqishsimon kontaktlar. 

Nafas havosi  - (Breathing 

air) 

tinch holatda odam  bir marta nafas olganida 

va nafas chiqarganidagi 500 ml havo.  

 

Organizm – (Organism) 

 

Odam organizmi murakkab biologik tizim 

bo‘lib, u hujayralar, to‘qimalar, organlar va 

organlar tizimidan tashkil topgan. 

Ossifikasiya – 

(Ossification) 

(suyak qotishi) skelet ayrim qismlarining 

suyaklanishi, qotishi. 

 

Oqsillar (protienlar) – 

(proteins) 

eng murakkab kimyoviy birikmalar bo‘lib, 

20 dan ortiq aminokislotalarning turli 

kombinatsiyalaridan tarkib topgan 

polimerlardir. 

 

Ontogenez - (Ontogenesis) 

yunoncha  ontos-mavjudot, genezis-

tug‘ilish, rivojlanish, kelib chiqish ma'nosini 

bildiradi. Zigota paydo bo‘lgandan to tabiiy 

o‘limgacha bo‘lgan davrni o‘z ichuga oladi.  

Ootipik - (Ootypic) oon-tuxum ma'nosini bildiradi. 

 

Ostеoblastlar - 

(Osteoblasts) 

suyakusti pardasi ostki qatlamidan hosil 

bo‗ladigan yosh  hujayralar; suyakning 

o‗sadigan qismida ko‗p bo‗ladi. 

 

Ostеoklastlar - 

(Osteoclasts) 

yirik, ko‗p yadroli hujayralar; ular 

suyakning yеmirilishi, rеzorbsiyasi va 

tog‗ayning oziqlanishi jarayonida ishtirok 

etadi. 

Puls – (Pulse) yurak urishiga (harakatiga) monand 

ravishda arteriya qon tomirlarining davriy 

kengayishi. 

Peritenonlar - 

(Peritoneum) 

tuxumlarning uchlamchi  qobig‘i. 

Pigmentositlar - melanin pigmentini o'zini  sitoplazmasida 

(Pigmentocytes) saqlovchi pigment  hujayralar 

Plazmositlar - 

(Plasmocity) 

plazma hujayralari, bu hujayralar gumoral 

immunitetni ta'minlaydi. 

 

Pinotsitoz – (Pinocytosis)  

 

hujayra tomonidan har xil suyuqliklarning 

va turli xil moddalar, shu jumladan yuqori 

molekulali oqsillar, uglevodlar, kolloid 

eritmalarning yutilishi. 

Qo’zg’aluvchanlik – 

(Excitability) 

ba‘zi hujayra va to‘qimalarning ta‘sirotga 

tez reaksiya ko‘rsatishi.  

Rеzеrv nafas havosi  - 

(Reserve breathing air) 

Odam chuqur nafas olganida o‗pkaga yana 

1500 ml havo kirishi. 

Rеzеrov nafas chiqarish 

havosi -  (Rezerov exhaled 

air) 

Odam tinch nafas chiqargandan so‗ng  

chuqur nafas chiqarganida yana 1500 ml  

havo chiqarishi.  

 

Regeneratsiya - 

(Regeneration) 

har-xil sabalarga ko'ra nobud bo'ladigan 

hujayralar, to'qimalar va organlar o‘rnini 

qoplab turadigan va tiklanadigan jarayondir. 

 

Retseptor - (Receptor) 

sezuvchi nerv uchlari bo'lib, ular ta'sirni 

qabul qilish va uni impulsga aylantirib 

markaz tomon uzaytib beradi. 

Reflektor dugolar – 

(Reflector dugolar) 

nerv inpluslarini o‘tkazadigan bir – biridan 

yakkalangan yo‘llardir. 

 

Rearbsorbsiya – 

(Rearbsorption) 

buyraklarda hosil bo‘ladigan birlamchi 

siydik tarkibidan suv, aminokislotalar, 

glyukoza, vitaminlar, Na, K, Sa va boshqa 

ionlarning qonga qayta so‘rilishi. 

 

Readaptatsiya – 

(Readaptation)  

bir muhit sharoitida uzoq vaqt yashab 

adaptatsiyalangandan keyin yana oldingi 

yashash sharoitiga qaytganida sodir 

bo‘ladigan funktsional o‘zgarishlarni o‘z 

ichiga oladi. 

Refleks – (Reflex) 

 

organizmning ichki va tashqi ta‘sirlarga 

markaziy asab tizimi orqali javob 

(reaksiyasi) qaytarishi. 

 

Skolioz – (Scoliosis)  

skolioz tayanch-harakat apparati 

kasalliklariga kiradi, u umurtqa 

pog‘onasining yon tomonga qiyshayishidir.  

 (grеkcha skelet – qurigan, quritilgan) – har 

Skеlеt - (Skeleton) 

 

xil shakl va o‗lchamga ega bo‗lgan suyaklar 

majmuidan iborat. 

Sinapslar - (Synapse) nerv hujayrasi qismlarining bir-biri bilan 

birikkan joyi bo'lib hisoblanadi. 

 

Simfizlar - (Symphonies) 

 

chala bo‘g‘imlar orqali birikish - tog‗aylar 

orqali birikishga kiradi. Simfiz tog‗ayidagi 

tirqishsimon bo‗shliqda biroz suyuqlik 

bo‗ladi. Chov suyaklari shunday birikadi. 

Trombositlar - 

(Trombocyte) 

qon plastinkalari bo'lib asosan qonning 

ivishini ta'minlaydi. 

Topografik anatomiya  - 

(Topographic anatomy) 

organ va to‗qimalarning tanada joylashuvini 

o‗rganadi. 

Talamus (ko‘rish 

do‘mbog‘i) - (Thalamus 

(visual cortex) 

asosan kulrang moddadan tashkil topgan bir 

juft tuxumsimon  bo‗rtmachalardan iborat. 

 

Vestibulyar tizilma – 

(Vestibular structure) 

vestibulyar apparatdan kelayotgan 

ta‘surotlarni qabul qilish va dastlabki tahlil 

qilishni ta‘minlovchi tuzilma. 

Yurak avtomatizmi - 

(Cardiac automatism) 

 

muskullar yurakning o‗zida paydo 

bo‗ladigan nеrv impulslari ta'sirida ritmik 

qisqaradi. 

 

Zigota - (Zigota) 

yunoncha – zygote - juftlangan ma'nosini 

bildiradi. Ikkita jinsiy hujayra (urug‘ va 

tuhum hujayra)ning qo'shilishidan hosil 

bo'ladi. 

